
ᒪᓕᒐᓕᐅᖅ̀ᑏᑦ ᐅᐸᑦᓯᒪᔪᑦ: 
ᑕᐃᕕᑎ ᐊᕿᐊᕈᖅ, ᐸᐅᓗᓯ ᐊᕿᐊᕈᖅ, ᑑᓂ 
ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, ᐹᒥᓚ 
ᒍᕌᔅ, ᔪᐊᔾ ᕼᐃᒃᔅ, ᑕᐃᕕᑎ ᔪᐊᓇᓯ, ᔪᐃᓕ 
ᖃᐃᕐᓂᖅ, ᒥᐊᓕ ᕿᓕᖅᑎ, ᖁᐊᓴ ᑯᓱᒐᖅ, ᐋᑕᒻ 
ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᒫᒡᒍᓚ 
ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ 
ᖁᐊᓴ, ᐃᓇᒐᔪᒃ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 
ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 
 

ᑐᒃᓯᐊᕐᓂᖅ 
 
ᑎᑎᕋᖅᑎ (ᔮᓐ ᑯᐊᒃ)(ᑐᓵᔨᑎᒍᑦ): ᐅᓪᓛᒃᑯᑦ. 
ᑲᑎᒪᓂᖅ ᓄᓇᕗᒻᒥ ᓯᕗᓕᖅᑎᓂᒃ ᑲᑎᒪᓂᖅ 
ᒪᑐᐃᖅᐸᕋ. ᑲᔪᓯᒋᐊᓚᐅᓐᖏᓐᓂᑦᑎᓐᓂ 
ᑲᑎᒪᔾᔪᑎᓂᒃ ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ 
ᑐᒃᓯᐊᖁᓪᓗᒍ. ᒥᔅᑕ ᓯᒪᐃᓚᒃ. 
 
>>ᑐᒃᓯᐊᖅᑐᑦ 
 

ᐊᖏᖅᑕᐅᓂᖓ ᑲᑎᒪᔾᔪᑎᒃᓴᖅ 
 
ᑎᑎᕋᖅᑎ (ᑐᓵᔨᑎᒎᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐱᔭᒃᓴᕇᖅᑯᑦ ᐱᒋᐊᖅᑎᓪᓗᒍ ᐅᓪᓗᒥ ᑲᑎᒪᔨᐅᔪᑦ 
ᓄᓇᕗᒻᒥ ᓯᕗᓕᖅᑎᓂᒃ ᑲᑎᒪᓂᖅ ᓂᕈᐊᕐᓂᕐᒧᑦ 
ᐅᖃᖅᑎᒧᑦ, ᓯᕗᓕᖅᑎᒧᑦ ᐊᒻᒪᓗ ᒥᓂᔅᑕᐃᑦ 
ᑲᑎᒪᔨᖏᓐᓄᑦ. 
 
ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂᒃ 
ᐊᑐᐊᖅᑕᐅᓂᐊᖅᑐᓂᒃ ᓯᕗᓕᖅᑎ 
ᓂᕈᐊᕐᓇᐅᑎᓪᓗᒍ. ᑖᒃᑯᐊ ᐊᖏᖅᑕᐅᓯᒪᔪᑦ 
ᒪᓕᒐᓕᐅᖅᑎᓕᒫᓂᒃ.  
 
ᐊᔾᔨᖏᑦ ᐅᓪᓗᒥ ᑲᑎᒪᔾᔪᓯᐊᑦ ᐊᒻᒪᓗ ᐱᓯᒪᔭᐅᒻᒥᔪᑦ 
ᒪᓕᒐᓕᐅᖅᑎᓂᒃ. 
 
ᒪᓕᒐᓕᐅᖅᑏᑦ ᐊᖏᖅᐹᑦ ᑲᑎᒪᔾᔪᑎᒃᓴᐃᑦ 
ᐊᖏᕈᒪᓪᓗᒋᑦ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᐅᖃᖅᑎᒧᑦ 
 
ᑎᑎᕋᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. 
ᒪᑐᐃᕐᓂᐊᓕᖅᐸᕋ ᓂᕈᐊᒐᒃᓴᓕᐅᕐᓂᕐᒧᑦ ᑖᒃᓱᒧᖓ 
ᐅᖃᖅᑎᐅᑉ ᐃᓂᖓᓄᑦ.  
 
ᐃᖅᑲᐃᑎᒋᐊᖅᐸᒃᑲ ᒪᓕᒐᓕᐅᖅᑏᑦ 
ᓂᕈᐊᒐᒃᓴᓕᐊᖑᒍᕕᑦ ᐋᒃᑳᑲᐅᑎᒋᔭᕆᐊᖃᖅᑐᑎᑦ 
ᐊᖏᑲᐅᑎᒋᓗᑎᓪᓘᓐᓃᑦ. 
 
ᐅᖃᖅᑎᒧᑦ ᓂᕈᐊᒐᒃᓴᓕᐅᖅᑐᖃᕈᒪᕚ? 
ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᕈᐊᒐᒃᓴᓕᐊᕋ ᐅᖅᓱᖅᑑᕐᒧᑦ ᒪᓕᒐᓕᐅᖅᑎ ᑑᓂ 
ᐋᖁᐊᖅ ᐅᖃᖅᑎᒧᑦ.  
 
ᑎᑎᕋᖅᑎ (ᑐᓵᔨᑎᒍᑦ): ᐅᖅᓱᖅᑑᒧᑦ ᒪᓕᒐᓕᐅᖅᑎ 
ᐊᖏᖅᐹ? 
 
ᐋᖁᐊᖅ (ᑐᓵᔨᑎᒍᑦ): ᐄ, ᐊᖏᖅᑐᖓ.  
 

ᐅᖃᖅᑎᕈᖅᑐᖃᕐᓂᖅ 
 
ᑎᑎᕋᖅᑎ (ᑐᓵᔨᑎᒍᑦ): ᐊᓯᖏᓐᓂᒃ 
ᓂᕈᐊᒐᒃᓴᓕᐅᖅᑐᖃᕐᓂᐊᖅᐹ?  
 
ᖁᕕᐊᓱᒃᐳᖓ ᐅᖃᕈᓐᓇᕋᒪ ᐅᖅᓱᖅᑑᕐᒧᑦ 
ᐅᖃᖅᑎᒧᑦ ᓂᕈᐊᖅᑕᐅᔪᖅ ᒪᓕᒐᓕᐅᕐᕕᖕᒧᑦ 
ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᐃᒪ 
ᐱᖁᔨᕗᖔᖅᑕᐅᒻᒪᑦ ᐃᒡᓗᕐᔪᐊᕐᒥ ᑕᒪᓐᓇ 
ᓂᕈᐊᖅᑕᐅᓂᖓ.  
 
ᐃᒃᓯᕙᐅᑕᐅᑉ ᑐᓂᓂᐊᖅᐸᕋ ᓂᕈᐊᖅᑕᐅᔪᒧᑦ 
ᐅᖃᖅᑎᒧᑦ, ᒥᔅᑕ ᐋᖁᐊᖅ. 

ᓂᕈᐊᕋᒃᓴᓐᖑᖅᑎᑦᓯᓂᖅ ᓯᕗᓕᐅᖅᑎᐅᓂᕐᒧᑦ 

 
ᐃᒃᓯᕙᐅᑕᖅ (ᑑᓂ ᐋᖁᐊᖅ): ᕼᐊᓘ ᐃᓄᐃᑦ, 
ᓄᓇᕗᒻᒥ ᑕᐅᑐᑦᑐᑦ ᖁᔭᓇᖅᑯᓯ. 
ᒪᓕᒐᓕᐅᖅᑎᐅᖃᑎᒃᑲᑦ ᖁᔭᒋᑦᓯᐊᖅᐸᑉᓯ. ᒫᓐᖓᑦ 
ᐃᒃᓯᕙᐅᑕᕐᒥᒃ ᐃᔪᒃᑲᓚᐅᕋᒪ 
ᑭᐸᒃᑐᐃᓐᓇᕼᐅᑦᓯᐊᕐᓂᐊᖅᑯᓯ ᑲᑎᒪᑎᓪᓗᓯ ᑕᒫᓂ.  
 
ᓄᓇᕘᓕᒫᑦ ᐃᓱᒪᒋᑉᓗᒋᑦ ᒫᓃᑦᑐᒍᑦ, 
ᐃᓅᓯᖃᑦᓯᐊᕐᓂᕐᒧᑦ ᓯᕗᒧᐊᑦᓯᐊᖁᓪᓗᑕ ᑕᒫᓃᑦᑐᒍᑦ 
ᐃᑲᔪᕈᓐᓇᖁᓪᓗᑕ. ᖁᔭᒋᑦᓯᐊᖅᐸᑉᓯ. ᖁᐊᓇᖅᑯᓯ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᑕᐃᒪ ᑕᕝᕙᓂ 
ᓄᓇᕗᒻᒥᐅᑦ ᑐᓐᖓᓱᑦᑎᑦᑐᒪᒐᒃᑭᑦ. ᒫᓐᓇ 
ᑕᑯᓐᓈᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᑦᑕᐅᑎᒋᒻᒪᑦ 
ᓄᓇᕗᓕᒫᒧᑦ. 
 
ᐅᖃᖅᑐᖓ ᓂᕈᐊᖅᑕᐅᓪᓗᖓ ᑖᓐᓇ 
ᓂᕈᐊᒐᒃᓴᓕᐅᕐᓂᕐᒧᑦ ᓯᕗᓕᖅᑎᐅᑉ ᐃᓂᖓᓄᑦ.  
 
ᑕᐃᒪ ᓂᕈᐊᒐᒃᓴᓕᐊᖑᒍᑯᑦ ᑕᕝᕗᖓᑲᐅᑎᒋ 
ᐋᒃᑳᑲᐅᑎᒋᔭᕆᐊᖃᖅᑐᑎᑦ 
ᐊᖏᑦᑕᐅᑎᒋᔭᕆᐊᖃᖅᑐᑎᓪᓘᓐᓃᑦ. 
 
ᑕᐃᒪ ᒪᑐᐃᖅᐸᕗᑦ ᓂᕈᐊᒐᒃᓴᓕᐅᕐᓂᕐᒧᑦ. 
ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ ᒥᔅ ᒍᕌᔅ. 
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᕈᐊᒐᒃᓴᓕᐅᕈᒪᔪᖓ ᐃᖃᓗᐃᑦ-ᓂᐊᖁᓐᖒ 
ᒪᓕᒐᓕᐅᖅᑎ ᐸᐅᓗᓯ ᐊᕿᐊᕈᖅ ᓯᕗᓕᖅᑎᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᐊᖏᖅᐲᑦ 
ᓂᕈᐊᒐᒃᓴᓕᐊᖑᓂᕐᓂᒃ? 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. 
ᐊᖏᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᒐᒃᓴᓕᐊᖑᔪᖃᒃᑲᓐᓂᕐᓂᐊᖅᐹ? ᒥᔅᑕ 
ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᓂᕈᐊᒐᒃᓴᓕᐊᕆᔪᒪᔭᕋ 
ᓗᐊᓐ ᑯᓱᒐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ, ᐊᖏᖅᐲᑦ 
ᓂᕈᐊᒐᒃᓴᓕᐊᖑᓂᕐᓂᒃ? 
 
ᑯᓱᒐᖅ: ᐄ, ᐊᖏᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᒐᒃᓴᓕᐅᖅᑐᖃᒃᑲᓐᓂᖅᐹ ᓯᕗᓕᖅᑎᒧᑦ? ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ. ᐅᓪᓛᒃᑯᑦ. 
ᓂᕈᐊᕋᔅᓴᓕᐊᕆᔪᒪᔭᕋ ᔫ ᓴᕕᑲᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 
ᐊᖏᖅᐲᑦ ᓂᕈᐊᒐᒃᓴᓕᐊᖑᓂᕐᓂᒃ? 
 
ᓴᕕᑲᑖᖅ: ᐄ, ᐊᖏᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓂᕈᐊᒐᒃᓴᓕᐅᖅᑐᖃᒃᑲᓐᓂᕐᓂᐊᖅᐹ? ᖁᔭᓐᓇᒦᒃ. 
ᓂᕈᐊᒐᒃᓴᓕᐊᖑᔪᒪᔪᖃᕈᓐᓃᕐᒪᑦ. 
ᑲᔪᓯᒋᐊᕐᓂᐊᓕᕋᑦᑕ. ᑖᒃᑯᐊ ᓂᕈᐊᒐᒃᓴᐃᑦ 
ᐅᖃᐅᓯᒃᓴᖏᓐᓄᑦ. ᐊᑐᓂ ᓂᕈᐊᒐᒃᓴᑦ 20 ᒥᓂᔅᓯᒧᑦ 
ᐅᖃᓪᓚᒍᓐᓇᖅᑐᑦ. ᑲᑎᒪᔾᔪᑎᒃᓴᑦ ᑎᑎᕋᖅᓯᒪᓂᖏᑦ 
ᒪᓕᓪᓗᒋᑦ ᐊᑎᕈᓯᖓᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᕌᓗᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᐱᒋᑦᑎᐊᖅᐸᒋᑦ ᑖᓐᓇ 
ᐅᑉᐱᕆᔭᐅᓃᑦ ᓂᕈᐊᕈᑎᒋᔭᐅᒐᕕᑦ 

ᑕᒡᕗᖓ ᓇᓗᓇᓐᖏᑦᑐᖅ ᑲᒪᒋᑦᑎᐊᕐᓂᐊᕋᕕᐅᑦ 
ᐃᒃᓯᕙᐅᑕᕆᔭᐅᓂᐊᕐᓃᑦ. 
 
ᐅᓪᓛᒃᑰᑦᓯᐊᕆᕙᒃᑲ ᓄᓇᕗᒻᒥᐅᑕᐃᑦ. 
ᐱᓗᐊᓐᖑᐊᖅᑐᒥᒃ ᐃᖃᓗᐃᑦ-ᓂᐊᖁᓐᖒ 
ᓂᕈᐊᖅᑎᒃᑲ. ᐅᓪᓛᒃᑰᑦᓯᐊᖅᑐᖓ 
ᐅᐱᒍᓱᑦᑎᐊᖅᐳᖓᐃᓛᒃ ᑕᕝᕙᓂ ᓂᑯᕕᖓᒍᓐᓇᕋᒪ.  
 
ᐱᒋᐊᕈᑎᖃᓪᓚᑦᑖᕋᑖᕋᒪ. ᐃᑉᐸᔅᓴᖅ 
ᐊᑦᑐᖅᑕᐅᓂᖃᓪᓚᑦᑖᓚᐅᕋᑦᑕ ᒪᒃᑯᑦᑐᑯᓗᐃᑦ 
ᐃᖃᓗᓐᓂᒥᐅᑕᐃᑦ ᐃᒡᓗᖓᓄᑦ ᑕᕝᕗᖓ 
ᐃᓯᕆᐊᖅᑐᕈᓐᓇᖅᓯᒪᓚᐅᕐᒪᑕ. ᑕᒪᓐᓇ ᐊᔅᓱᐊᓗᒃ 
ᐊᑦᑐᖅᑕᐅᓂᒃᑯᑦ ᓂᐱᖏᑦ ᐃᑉᐱᒋᓚᐅᕋᑦᑎᒍᑦ. 
ᐃᓕᓴᕆᒍᒪᖅᑲᐅᒐᒃᑭᑦ ᑖᒃᑯᐊ. ᐃᓕᓐᓂᐊᕐᕕᒻᒥ 
ᐊᓂᓪᓗᑎᒃ ᒪᓕᒐᓕᐅᕐᕕᖕᒧᑦ ᐃᓯᓚᐅᕐᒪᑕ ᑕᕝᕗᖓ 
ᐃᒡᓗᕐᔪᐊᕐᒧᑦ. ᒪᒃᑯᑦᑐᐃᑦ ᑐᓴᖅᑕᐅᔪᒪᔪᑦ. 
(ᑐᓵᔨᑎᒎᕈᓐᓃᖅᑐᖅ) ᑐᓴᖅᑕᐅᒍᒪᔪᑦ. 
ᑐᐊᕕᕐᓇᖅᑐᒦᓕᕋᑦᑕ. (ᑐᓵᔨᑎᒎᓕᖅᑐᖅ) 
ᐃᑲᔪᖅᑕᐅᔪᒪᓪᓗᑎᒃ. ᖃᐅᔨᒪᔪᐃᓐᓇᐅᖁᔭᒃᑲ 
ᑐᓴᓚᐅᕋᔅᓯ ᑐᓵᑦᑎᐊᓚᐅᕋᔅᓯ. ᐊᒻᒪᓗ 
ᐱᔪᓐᓇᕐᓂᓕᒫᓐᓂᒃ ᑕᐃᒫᒃ 
ᐋᖅᑭᐅᑎᒃᓴᓪᓚᑦᑖᖑᔪᓐᓇᖅᑐᒥᒃ 
ᐅᖃᐅᓯᕆᖃᑦᑕᕐᓂᐊᖅᑕᒃᑲ. (ᑐᓵᔨᑎᒎᕈᓐᓃᖅᑐᖅ) 
ᑐᓴᑦᓯᐊᓚᐅᖅᐸᒃᑲ ᐃᓱᒪᒃᓴᖅᓯᐅᕈᑏᑦ 
ᐱᓕᕆᐊᕆᖁᔭᐅᔪᑦ.  
 
ᖁᔭᓐᓇᒦᕈᒪᕗᖓ ᒪᓕᒐᓕᐅᖅᑎᐅᖃᑎᒐ 
ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ ᐅᕙᓐᓂᑦ ᐊᑎᕐᓂᑦ 
ᐅᕙᖓ ᑐᓂᓯᒍᓐᓇᕋᑖᕐᒪᑦ.  
(ᑐᓵᔨᑎᒎᓕᖅᑐᖅ) ᑖᓐᓇ ᐅᐱᓐᓇᑦᑎᐊᖅᐳᖅ 
ᑕᐅᓄᖓ ᐃᓕᑦᑐᑦ. ᖁᔭᓐᓇᒦᒃ ᐅᑉᐱᕈᓱᒃᑲᕕᑦ 
ᐅᕙᓐᓂᒃ ᓯᕗᓕᐅᕆᔪᓐᓇᕐᓂᓐᓂ. ᐃᒻᒥᓂᒃ 
ᒥᑭᓪᓕᑎᖅᐳᖓ ᓂᕈᐊᒐᒃᓴᐅᓂᓐᓂ. ᖁᔭᓕᕗᖓ 
ᑖᔅᓱᒧᖓ ᐅᐱᒋᔭᐅᓂᕐᒥᒃ ᐃᖃᓗᐃᑦ-ᓂᐊᖁᓐᖒᒥ 
ᓂᕈᐊᖅᑎᓄᑦ. ᐅᕙᓐᓂ ᐅᑉᐱᕈᓱᒃᑐᑎᓪᓗ 

ᐅᕙᓐᓂᒃ ᑭᒡᒐᖅᑐᖅᑕᐅᔪᒪᓪᓗᓂ ᑕᒡᕙᓂ 
ᒪᓕᒐᓕᐅᕐᕕᖕᒥ. ᑕᖃᓱᐃᑦᑑᓗᖓ 
ᐱᓕᕆᖃᑦᑕᕐᓂᐊᖅᐳᖓ ᓴᖅᑭᑦᑐᒪᔭᕐᒪ 
ᐃᓱᒪᒋᔭᖏᓐᓂᒃ ᑕᕝᕗᓐᖓᖅᑎᑕᐅᔾᔪᑎᒋᓯᒪᔭᓐᓂᒃ. 
 
ᐊᒻᒪᓗ ᐅᐱᒋᔪᒪᒋᓪᓗᒋᑦ ᒪᓕᒐᓕᐅᖅᑎᐅᖃᑎᓕᒫᒃᑲ 
ᓂᕈᐊᖅᑕᐅᓯᒪᔪᑦ ᐃᓕᓴᔭᐅᑐᐃᓐᓇᖅᓯᒪᔪᓪᓗ 
ᒪᓕᒐᓕᐅᖅᑎᐅᖃᑕᐅᓂᐊᓕᖅᑐᑎᒃ 
ᒪᓕᒐᓕᐅᕐᕕᐅᓂᐊᖅᑐᒥᒃ. ᓂᕈᐊᒐᒃᓴᐅᓂᖅ 
ᐊᒃᓱᕈᕐᓇᖅᑑᒻᒪᑦ ᐊᒻᒪᓗ ᐃᒻᒥᓂᒃ 
ᑐᓂᓯᒪᔭᕆᐊᖃᕐᓇᕐᒪᑦ ᐊᒥᓱᑎᒍᑦ. ᐅᑉᐱᕆᔭᐅᒐᑦᑕ 
ᐃᒃᐱᒋᔭᐅᓪᓗᑕᓗ ᓂᕈᐊᖅᑎᑦᑎᓐᓂᑦ ᐊᒻᒪᓗ 
ᐃᓚᔮᑦᑎᓐᓂ. 
 
ᐊᕐᕌᒍ ᐊᕙᑎᐅᓗᐊᓕᕐᒪᑕ ᑕᐃᒪᐃᓕᐅᓕᖅᑐᑦ 
ᓄᓇᕗᑦ. (ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ 
ᑕᐅᑐᒐᖃᓚᐅᖅᓯᒪᕗᖅ ᐊᔅᓱᕈᐊᕆᔭᐅᓪᓗᓂ. 
ᐅᐱᒍᓱᑦᑎᐊᖅᐳᖓ ᑕᐅᑐᒐᖃᖃᑦᑕᓚᐅᖅᓯᒪᔪᑦ 
ᐃᓄᓐᓂᒃ ᓄᓇᕗᒻᒥᐅᑕᓂᒃ ᓯᕗᒧᑦ 
ᑲᔪᓯᑦᑎᐊᖁᓪᓗᒋᑦ.  
 
(ᑐᓵᔨᑎᒎᓕᖅᑐᖅ) ᓄᓇᕗᑦ ᐃᓄᖕᓄᑦ 
ᓯᕗᓂᒃᓴᑦᑎᓐᓂ ᓇᖕᒥᓂᖅ 
ᐋᖅᑭᒃᓱᐃᓯᒪᔭᐅᖁᔭᐅᒻᒪᑦ ᓯᕗᓂᒃᓴᓕᐅᕈᓐᓇᖁᓪᓗᑕ 
ᐃᓚᔮᑦᑎᓐᓄᑦ, ᓄᓇᓕᑦᑎᓐᓄᑦ. ᑖᓐᓇ ᑕᕝᕙ 
ᑕᑯᓐᓇᓐᖑᐊᒐᖃᕐᓂᖅ ᐱᒻᒪᕆᐅᒻᒪᑦ. 
ᑕᕝᕙᓃᑦᑐᒪᔾᔪᑎᒋᑦᑎᐊᕋᒃᑯ ᐃᑲᔪᖅᓯᖅᑕᐅᔪᒪᓪᓗᓂ 
ᐃᓕᔅᓯᓐᓄᑦ ᓯᕗᓕᖅᑎᐅᓂᕐᒧᑦ. ᑕᕝᕙᓃᑦᑐᖓ 
ᓲᖃᐃᒻᒪ ᑲᓱᕐᓂᖓᓃᓕᕋᑦᑕ. ᓄᑖᒥᒃ ᓄᑖᕐᒧᑦ 
ᑐᕌᕈᓐᓇᖅᓯᒐᑦᑕ. ᑲᑐᔾᔨᓂᖅ.  
 
ᐊᕐᕌᒍᓂᒃ ᐊᕙᑎᐅᕋᑖᖅᑐᓂᒃ ᐊᖏᔪᒻᒪᕆᖕᓂᒃ 
ᐱᔭᕇᖅᓯᒪᔪᒍᑦ ᓄᓇᕘᓪᓗᑕ ᐊᒻᒪᓗ 
ᐅᐱᒋᔪᓐᓇᑦᑎᐊᖅᑕᕗᑦ ᓄᓇᕗᒻᒥᐅᖑᓪᓗᑕ.  
 
ᒪᓕᒐᓕᐅᕐᕕᓕᐅᖅᓯᒪᔪᒍᑦ ᐊᐅᓚᑦᑎᓯᓪᓗᑕ, 
ᐅᖃᐅᓯᕐᓂᒃ ᑎᓴᒪᓂᒃ, ᐊᒻᒪᓗ ᐊᖏᖃᑎᒌᖕᓂᕐᒧᑦ 
ᓴᖅᑭᑦᑎᖃᑦᑕᖅᑐᓂ ᓄᓇᓕᓕᒫᓂᒃ 
ᐱᔨᑦᑎᖅᑕᑦᑎᓐᓂᒃ. 

ᓯᓚᑦᑐᖅᓴᕐᕕᓕᐅᖅᓯᒪᔪᒍᑦ ᒪᒃᑯᑦᑐᑦ 
ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᓲᕐᓗ 
ᒪᓕᒐᓕᕆᔨᐅᖁᓪᓗᒋᑦ, ᐋᓐᓂᐊᓯᐅᖅᑎᐅᖁᓪᓗᒋᑦ, 
ᓴᓇᓐᖑᐊᖅᑎᐅᖁᓪᓗᒋᑦ, (ᑐᓵᔨᑎᒎᕈᓐᓃᖅᑐᖅ) 
ᐅᕝᕙᓘᓐᓃᑦ ᐊᕙᑎᓕᕆᓂᕐᒧᑦ ᐃᓕᓐᓂᐊᕆᐊᖅᑐᓲᑦ.  
 
ᐱᖅᑯᓯᓕᕆᕝᕕᒻᒥ ᓴᓇᓯᒪᕗᒍᑦ ᐃᓄᐃᑦ 
ᐃᓕᖅᑯᓯᖏᑦ, ᐱᖅᑯᓯᖏᑦ ᒪᑭᑕᒍᑎᒋᔭᐅᒍᓐᓇᖅᑐᑦ 
ᐃᓕᓐᓂᐊᖅᑕᐅᓕᕐᓗᑎᒃ ᓯᕗᓂᑦᑎᓐᓄᑦ 
ᐸᕐᓇᐃᒍᑎᑦᑎᐊᕙᓂᒃ ᐱᓯᒪᕗᖅ. 
 
ᐸᕐᓇᓯᒪᒋᕗᒍᑦ ᐃᖃᓗᓕᕆᓂᖅ ᑕᒪᓐᓇ 
ᓄᓇᕗᒻᒥᐅᑕᓄᑦ ᐃᖅᑲᓇᐃᔮᓂᒃ ᓴᖅᑮᖃᑦᑕᖅᐳᖅ, 
ᒪᑭᑉᐹᓪᓕᕈᑎᓂᒃ ᑐᓂᓯᖃᑦᑕᖅᐳᖅ 
ᓄᓇᓕᓕᒫᑦᑎᓐᓄᑦ.  
 
ᐅᑯᐊ ᐆᑦᑑᑎᑐᐃᓐᓇᐃᑦ ᐊᒥᓱᒃᑲᓐᓂᒻᒪᕆᐊᓗᐃᑦ 
ᐅᐱᒍᓲᑎᑦᑎᐊᑦ ᓄᓇᕗᑉ ᐱᓕᕆᖃᑦᑕᖅᓯᒪᔭᖏᑦ.  
 
(ᑐᓵᔨᑎᒎᓕᖅᑐᖅ) ᐊᒻᒪᓗ ᐊᒃᓱᕈᕐᓇᖅᑐᓂᒃ ᐊᒥᓱᑦ 
ᓵᓐᖓᒻᒪᑕ ᐊᕐᕌᒍᑦ ᐊᕙᑎᐅᓕᖅᑎᓪᓗᒋᑦ 
ᓄᓇᕘᓪᓗᑕ ᑲᔪᓰᓐᓇᖅᐳᒍᑦ ᐊᒃᓱᕈᕐᓂᒃᑯᑦ. 
ᐃᒡᓗᑭᒃᓴᕐᓂᕐᒧᑦ, ᐃᓄᐃᑦ ᑲᒪᐃᓐᓇᕆᐊᖃᕐᒪᑕ 
ᐊᖏᕐᕋᖃᓐᖏᓐᓂᕐᒥᒃ ᐊᒻᒪ ᐃᓚᔮᕇᓪᓗ ᐊᒥᓱᐃᑦ 
ᐃᒡᓗᖃᑎᒌᒋᐊᖃᖅᐸᒃᖢᑎᒃ ᐊᑕᐅᓯᕐᒥᒃ ᐃᒡᓗᒥᒃ. 
ᒪᒃᑯᑦᑐᑦ ᐃᓚᔮᕇᑦ ᑲᑎᒻᒪᔪᑦ ᐃᒪᓐᓇ 
ᐊᑭᓖᕙᒌᕈᑎᓂᒃ ᐊᒃᓱᕈᖅᑐᑦ ᐊᓯᖏᓪᓗ 
ᑮᓇᐅᔭᓕᐅᓐᖏᓗᐊᖅᐸᒃᑐᑎᒃ ᐊᑐᖅᑐᐊᕈᑎᓂᒃ 
ᓂᕿᑖᕈᑎᒃᓴᓂᓪᓗ.  
 
ᑲᔪᓰᓐᓇᖅᐳᒍᑦ ᐊᒥᒐᖅᓯᓂᕐᒥᒃ ᐱᔨᑦᑎᕋᖅᑕᐅᓂᕐᒥᒃ 
ᐋᖅᑭᒍᑕᐅᔭᕆᐊᓖᑦ. ᑖᒃᑯᐊ ᑭᖑᕚᕇᓐᓄᑦ 
ᐊᒃᓱᕈᕐᓇᖅᑐᒃᑯᑦ ᐊᔪᓕᐅᑎᖃᖅᑐᑦ ᐊᒻᒪᓗ ᐃᓱᒪᒃᑯᑦ 
ᐊᑲᐅᓐᖏᓕᐅᕈᑎᖃᕐᓂᖅ. 
 
ᐃᓱᒪᓕᕆᓂᖅ ᑕᒪᓐᓇ ᑲᒪᒋᔭᐅᔭᕆᐊᖃᖅᐳᖅ 
ᐅᖃᐅᓯᓪᓚᕆᑉᐳᑦ ᐊᑐᕐᓗᒋᑦ. ᐃᖅᑲᓇᐃᔭᖅᑎᕗᓪᓗ 
ᐱᖅᑯᓯᑦᑎᓐᓂᒃ ᐅᖃᐅᓯᑦᑎᓐᓂᓪᓗ 
ᐊᔪᓐᖏᑦᑐᐃᓐᓇᐅᓗᑎᒃ. 

ᖃᓄᖅᑑᕈᑎᒃᓴᖅᓯᐅᕆᐊᖃᖅᑐᒍᑦ ᑕᖏᓕᖕᓂᒃ 
ᐃᓐᓇᐃᑦ ᐊᖏᕐᕋᒃᑲᓐᓂᕈᓐᓇᕐᓂᐊᕐᒪᑕ ᐃᑦᑐᖅᐳᑦ 
ᑕᒫᓂ ᐃᓚᔮᒥᓃᓪᓗᑎᒃ ᓄᓇᖅᑲᑎᒥᓃᓪᓗᑎᓪᓗ 
ᐅᑎᕐᓂᐊᕐᒪᑕ. ᐃᓐᓇᖅᐳᑦ 
ᐊᖏᕐᕋᖅᓯᒪᑎᑦᑕᕆᐊᖃᖅᑕᕗᑦ 
ᐃᑲᔪᖅᓱᖅᑕᐅᓂᐊᕐᒪᑕ ᐃᓚᖏᓐᓄᑦ 
ᐱᖃᑎᐊᓗᖏᓐᓄᓪᓗ. 
 
ᕿᑐᕐᖓᓖᑦ ᑕᒪᒃᑯᐊ ᐊᑭᑭᔾᔫᒥᔪᓂᒃ ᐸᐃᕆᕕᖕᓂᒃ 
ᐊᑐᐃᓐᓇᖃᓐᖏᑦᑐᑦ, ᑕᐃᒃᑯᐊ ᕿᑐᕐᖓᕗᑦ 
ᑲᔪᓯᑦᑎᐊᖁᓪᓗᒋᑦ. ᓱᓖᓛᒃ 
ᐊᑐᓕᖅᑎᑦᑎᔭᕆᐊᖃᖅᑐᒍᑦ 
ᐃᓕᓐᓂᐊᓕᓵᖅᑐᑯᓗᐃᑦ ᑕᒪᒃᑯᐊ 
ᐃᓂᒃᓴᖃᑦᑎᐊᕐᓂᐊᕐᒪᑕ. ᐸᐃᕆᕖᑦ ᑕᒪᒃᑯᐊ 
ᐊᖏᓪᓕᒋᐊᖅᑎᑲᓐᓂᕆᐊᖃᖅᑕᕗᑦ 
ᐃᓂᒃᓴᖃᑦᑎᐊᖁᓪᓗᒋᑦ.  
 
ᐊᒻᒪᓗ ᓯᕗᒧᐊᒃᐸᓪᓕᐊᑎᓪᓗᑕ ᓴᓐᖏᓂᕐᓂᓪᓗ 
ᑎᒍᓯᕙᓪᓕᐊᑎᓪᓗᑕ ᐊᔾᔨᒌᓐᖏᑕᖓᒎᕆᐊᖃᖅᑐᒍᑦ 
ᓄᑖᓂᒃ ᐊᐅᓚᑦᑎᔾᔪᑎᓂᒃ ᓴᖅᑭᑦᑐᖃᕐᓂᐊᕐᒪᑦ 
ᖃᓄᖅᑑᕈᑎᒃᓴᐃᑦ ᑕᒪᒃᑯᐊ ᐱᔾᔮᓐᖏᑦᑕᕗᑦ ᓄᓇᕗᑉ 
ᓯᓚᑖᓂ. ᑕᒡᕙᓂ ᑭᓯᐊᓂ ᓄᓇᕗᑉ ᐃᓗᐊᓂ 
ᓴᓇᔭᐅᓗᑎᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) 
ᓄᓇᕗᒻᒥᐅᑕᐅᓪᓗᑕ ᑕᒪᓐᓇ ᓅᑉᐸᓪᓕᐊᓂᐊᕐᓂᖓ 
ᑐᕌᖅᐸᓪᓕᐊᓂᐊᕐᓂᖓ ᐅᕙᒍᑦ ᑎᒍᒥᐊᖅᐸᕗᑦ. 
(ᑐᓵᔨᑎᒎᓕᖅᑐᖅ) ᓄᑖᓂᒃ ᐆᒻᒪᖅᑯᑎᓂᒃ 
ᐱᔭᕆᐊᖃᖅᑐᒍᑦ ᐊᒻᒪᓗ ᐱᓕᒻᒪᒃᓯᒪᑦᑎᐊᕋᑦᑕ 
ᑲᑐᔾᔨᖃᑎᒌᓐᓂᒃᑰᕐᓗᑕ ᓯᕗᓂᒃᓴᕗᑦ 
ᖃᐅᒪᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑦ. ᓄᓇᕗᑦ ᓄᑖᓂᒃ 
ᓯᕗᒃᑲᖅᑕᖅᑎᓂᒃ 
ᑕᑯᔪᒪᓕᖅᑐᖅ.ᖃᓄᖅᑑᕈᑎᒃᓴᓕᐅᕆᐊᖃᓕᖅᑐᒍᑦ 
ᑕᖏᓂᓐᓂᒡᓗ ᐋᖅᑭᒋᐊᕈᑎᓂᒃ ᓴᖅᑭᑦᑎᓗᑕ.  
 
ᐊᖓᔪᖅᑳᕆᔭᐅᑎᓪᓗᖓ 7-ᓄᑦ ᐊᕐᕌᒍᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐃᖅᑲᓇᐃᔭᖅᑎᑦᑎᐊᕚᓗᓐᓂᒃ ᐱᖃᑎᖃᖅᖢᖓ 
ᓯᕗᒧᐊᒃᐸᓪᓕᐊᓚᐅᖅᓯᒪᔪᖓ, ᐊᒻᒪᓗ 
ᐊᖏᖅᓯᒪᑦᑎᐊᖅᖢᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᖃᓄᖅᑑᕈᑎᖃᕈᒪᑦᑎᐊᖅᖢᑎᓪᓗ ᑕᐃᒪᓐᓇ 
ᐱᓕᕆᐊᖃᓚᐅᖅᓯᒪᖕᒪᑕ. 

ᑕᐃᑲᓂ ᕿᑭᖅᑕᓂᒃᑯᓐᓃᑦᑎᓪᓗᖓ 
ᐊᑭᒡᓕᒋᐊᕈᑎᓂᒃ ᐸᐃᕆᕕᖕᒧᑦ 
ᐋᖅᑭᒃᓯᓚᐅᖅᓯᒪᔪᒍᑦ ᐊᑐᖅᑕᐅᔪᒃᓴᑦ ᐃᓄᖕᓄᑦ 
ᐊᒻᒪᓗ ᐊᖅᑭᒃᓱᐃᓪᓗᑕ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ 
ᐅᖃᓕᒫᒐᓂᒃ. ᑐᓂᐅᖅᑲᐃᓪᓗᑕᓗ ᑕᒪᒃᑯᓄᖓ 
ᐅᖃᓕᒫᒐᒃᓴᓂᒃ ᐸᐃᕆᕕᓕᒫᓄᑦ ᓄᓇᕗᑦ 
ᐃᓗᐊᓃᑦᑐᓄᑦ. 
 
ᑲᑐᔾᔨᖃᑎᒌᓐᓂᒃᑯᑦ ᑕᑯᓐᓇᓐᖑᐊᒐᖃᓚᐅᖅᓯᒪᕗᒍᑦ, 
ᑕᓪᓗᕈᑎᓕᐅᓪᓗ ᐃᒪᖓ ᑕᐃᓐᓇ 
ᐱᐅᖅᓱᐊᕐᕕᐅᓕᖅᖢᓂ ᓴᐳᒻᒥᐅᓯᖅᑕᐅᓯᒪᓪᓗᑎᓪᓗ 
ᐳᐃᔩᑦ ᑕᐅᕙᓃᑦᑐᑦ. ᐊᖏᕈᑎᑎᒍᑦ 
ᑐᓐᖓᕕᖃᓕᓚᐅᖅᓯᒪᕗᒍᑦ ᐊᔾᔨᒌᓐᖏᑦᑐᓂᓪᓗ 
ᑮᓇᐅᔭᓕᐅᕈᑎᒃᓴᓂᒃ ᐋᖅᑭᒃᓯᓚᐅᖅᓯᒪᓪᓗᑕ 
ᑕᕝᕙᓂ ᓄᓇᓕᖕᒥ ᓴᓇᔭᐅᓚᐅᖅᓯᒪᔪᖅ ᐊᒻᒪ 
ᓄᓇᓕᐊᓛᖑᓂᖅᓴᐅᔪᑦ ᑕᐃᒃᑯᐊ 
ᐃᑲᔫᑎᒃᓴᖃᕋᔪᓐᖏᒻᒪᑕ 
ᐱᕚᓪᓕᐅᑎᒃᓴᒃᑲᓐᓂᖅᑖᓚᐅᖅᐳᑦ. 
 
ᐊᒻᒪᓗ ᑕᐃᒪᐃᓕᐅᖅᑎᓪᓗᑕ ᒪᑭᒪᔪᓐᓇᖅᑐᓂᑦ 
ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᓂᒃ 
ᐋᖅᑭᒃᓱᐃᓚᐅᖅᐳᒍᑦ ᓲᕐᓗ ᐃᖃᓗᓕᕆᓂᖅ 
ᓄᓇᕗᓕᒫᒥ ᐊᑐᖅᑕᐅᒐᔭᖅᑐᖅ. ᒫᓐᓇᕈᓘᓚᐅᖅᑐᖅ 
$40 ᒥᓕᐊᓐ ᑮᓇᐅᔭᓂᒃ ᓄᑖᓂᒃ 
ᐱᑎᑕᐅᓚᐅᖅᑐᒍᑦ ᑐᓚᒃᑕᕐᕕᓕᐅᕈᓐᓇᕐᓂᐊᕐᒪᑕ 
ᕿᑭᖅᑕᕐᔪᐊᕐᒥ. ᑕᐃᒪ ᐱᕚᓪᓕᐅᑎᒃᓴᕗᑦ 
ᓴᖅᑭᐸᓪᓕᐊᓂᐊᓯᕗᑦ ᑕᒪᒃᑯᐊ ᑐᓚᒃᑕᕐᕖᑦ 
ᐊᓯᖏᓪᓗ ᐊᒃᓱᕉᑎᒋᔭᐅᓯᒪᔪᑦ ᐊᕐᕌᒍᒐᓵᓗᖕᓄᑦ 
ᓴᖅᑭᑦᑐᓐᓇᕐᓂᐊᕐᒪᑕ. 
 
ᐊᒻᒪ ᕿᑭᖅᑕᓂᒃᑯᑦ ᐃᑲᔪᓪᓚᕆᓚᐅᖅᓯᒪᔪᑦ ᑕᒫᓂ 
ᐃᖃᓗᖕᓂ ᐊᖑᑎᓄᑦ ᐊᖏᕐᕋᖃᓐᖏᑦᑐᓄᑦ 
ᐃᒡᓗᕐᔪᐊᓕᐅᕈᓐᓇᓚᐅᖅᓯᒪᖕᒪᑕ ᐊᒻᒪᓗ 
ᑖᒃᑯᓇᓐᖓᑦ ᑮᓇᐅᔭᖃᖅᑎᑕᐅᓪᓗᑎᒃ. 
 
ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᒪᔪᖓ 
ᐅᓄᒃᑲᓐᓂᖅᑐᓂᒃ ᐃᑲᔫᑎᒃᓴᓂᒃ 
ᓴᖅᑭᑦᑎᔭᕆᐊᖃᖅᑐᒍᑦ ᕿᑐᕐᖓᑎᓐᓄᑦ 

ᐃᖅᑲᓇᐃᔮᓂᒡᓗ ᓄᐃᑦᑎᕙᓪᓕᐊᓗᑕ ᐃᓄᖕᓄᑦ, 
ᐊᒻᒪᓗ ᒪᑭᒪᒍᓐᓇᖅᑐᓂᒃ ᑮᓇᐅᔭᓕᐅᕈᑎᒃᓴᓂᒃ 
ᓴᖅᑭᑦᑎᓗᑕ ᓲᕐᓗ ᐃᖃᓗᓕᕆᓂᖅ. 
ᐱᕈᖅᐸᓪᓕᐊᑎᓪᓗᑕ ᐋᔩᖃᑎᒌᓐᓂᕐᒥᒃ 
ᐊᑐᕈᓐᓇᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᖅᑯᑎᒋᓗᒋᑦ. ᑖᒃᑯᐊ ᐱᓕᕆᐊᕆᔪᒪᓪᓗᒋᑦ 
ᓯᕗᓕᖅᑎᐅᓂᕐᒧᑦ ᓂᕈᐊᒐᒃᓴᓐᖑᖅᑲᐅᕗᖓ. ᐊᒻᒪᓗ 
ᖃᐅᔨᒪᓪᓗᖓ ᐃᑲᔪᖅᓱᖅᑕᐅᓗᖓ ᐃᓕᔅᓯᓐᓄᑦ 
ᓄᓇᕗᒻᒥᐅᓄᓪᓗ ᐱᐅᔪᒧᑦ ᐊᓯᔾᔨᖅᐸᓪᓕᐊᓂᕐᒧᑦ 
ᑐᕌᕐᓂᐊᖅᑐᒍᑦ.  
 
ᓯᕗᒃᑲᖅᑕᖅᑎᐅᓂᖅ ᑐᓐᖓᕕᖃᐃᓐᓇᐅᔭᕐᒪᑦ 
ᑲᑐᔾᔨᖃᑎᒌᖕᓂᕐᒥᒃ. ᑕᐃᒪᓐᖓᓕᒫᕐᓗ 
ᑕᑎᒃᓴᖅᓯᐅᖏᓐᓇᖅᐸᑉᐳᖓ ᑕᐃᓐᓇ 
ᑎᑭᐅᑎᓇᓱᒃᑕᕗᑦ ᐅᐸᒍᓐᓇᕐᓂᐊᕋᑦᑎᒃᑯᑦ. ᓄᓇᕗᑦ 
ᑕᐃᒪᓐᓇ ᐋᖅᑭᒃᓯᔪᓐᓇᖅᐳᑦ ᒐᕙᒪᒃᑯᑦ 
ᐊᖏᖃᑎᒌᓪᓗᑎᒃ ᐊᒻᒪᓗ ᐃᓄᐃᑦ ᑎᒥᖁᑎᖏᑦ. 
ᓴᓐᖏᔪᓂᑦ ᑲᑐᔾᔨᖃᑎᒌᓐᓂᒃᑰᖃᑎᖃᓕᕐᓗᑎᒃ 
ᓄᓇᕗᒻᒥᐅᑦ ᑭᓐᖒᒪᔭᖏᑦ ᑕᒪᒃᑯᐊ 
ᓴᖅᑭᑕᐅᖁᓪᓗᒋᑦ. ᐊᒻᒪ ᑕᑎᖃᕈᒪᕗᒍᑦ 
ᒐᕙᒪᒃᑯᓐᓂᑦ ᑕᒪᒃᑯᐊ ᐊᖏᔫᑏᑦ, ᐃᓐᓇᐃᑦ, 
ᐃᓱᒪᓕᕆᓂᖅ ᑕᒪᒃᑯᐊ ᑲᒪᒋᔪᓐᓇᕐᓂᐊᕋᑦᑎᒃᑯᑦ. 
 
ᑖᒃᑯᐊ ᑕᒡᕙᓃᑦᑐᑦ ᑕᑯᓐᓇᕐᓗᒋᑦ 
ᓂᕈᐊᖅᑕᐅᓵᖅᓯᒪᔪᓪᓗ ᐅᓄᖅᑐᑦ ᑕᒡᕗᖓ 
ᐃᖏᓵᖅᑐᑦ ᓄᓇᕗᒻᒥᐅᑦ ᑕᑯᓪᓗᒋᑦ ᐅᐱᑉᐳᖓ 
ᓂᕆᐅᓐᓂᕐᒥᓪᓗ ᑕᑯᕗᖓ 
ᓴᖅᑭᑦᑎᑦᑎᐊᖃᑦᑕᕐᓂᐊᕋᑦᑕ ᑲᑐᔾᔨᖃᑎᒌᓐᓂᒃᑯᑦ 
ᑎᓴᒪᑦ ᐊᕐᕌᒍᑦ ᐊᒡᒋᖅᑐᓂᒃ.  
ᑲᑐᔾᔨᖃᑎᒌᓐᓂᒃᑯᑦ ᐃᒡᓗᑖᕈᓐᓇᖅᐳᒍᑦ 
ᖃᓄᖅᑑᕈᑎᒃᓴᓕᐅᕐᓗᑕᓗ ᑲᑐᔾᔨᓂᒃᑯᑦ ᐃᓐᓇᐃᑦ 
ᐱᓪᓗᒋᑦ ᐊᒻᒪᓗ ᕿᑐᕐᖓᑦᑕ ᐃᓚᑕᓗ ᑭᓐᖒᒪᔭᖏᑦ 
ᑕᐃᒃᑯᐊ ᐃᓱᒪᒋᓗᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᑉᐱᕈᓱᓪᓚᑦᑖᖅᐳᖓ 
ᑲᑐᔾᔨᖃᒌᑦᑎᐊᕈᑦᑕ ᐃᓄᐃᑦ ᐃᓕᖅᑯᓯᖏᓐᓂᒃ 

ᑎᒍᒥᐊᑦᑎᐊᕐᓗᑕ ᑕᒡᕙᓂ ᓂᕈᐊᖅᑕᐅᒍᑎᑦᑎᓐᓄᑦ 
ᐱᔾᔪᑎᖃᕐᓗᑕ ᐃᖅᑲᐅᒪᐃᓐᓇᕆᐊᖃᓲᖑᒐᑦᑕ 
ᓇᑭᓐᖔᕐᒪᖔᑦᑕ. ᑕᒪᓐᓇ 
ᐊᔅᓱᕈᐊᕆᓪᓚᕆᒋᐊᖃᖅᑕᕗᑦ ᐅᕙᒍᓕᒫᖅ 
ᐃᑉᐱᓐᓂᕐᓇᕐᒪᑦ. (ᑐᓵᔨᑎᒎᓕᖅᑐᖅ) 
ᐱᓕᕆᐊᕆᓂᖃᕈᒪᓪᓚᕆᓲᕗᑦ (ᑐᓵᔨᑎᒎᕈᓐᓃᖅᑐᖅ) 
ᐊᒻᒪ ᐃᓄᖁᑎᑦᑎᓐᓄᑦ ᓇᓗᓇᓐᖏᑦᑐᖅ ᑕᒪᔾᔭ 
ᐱᒋᐊᕈᑎᒋᓂᐊᕐᒪᒍ ᐱᒻᒪᕆᐅᔪᓂᒃ 
ᖃᓄᐃᓕᐅᖅᐸᓪᓕᐊᒍᒪᓂᑦᑎᓐᓄᑦ. 
(ᑐᓵᔨᑎᒎᓕᖅᑐᖅ) ᑕᐃᒪᓐᓇ ᐊᒃᓱᕉᑎᒋᓗᑎᒃᑯᑦ 
ᐅᖃᐅᓯᕗᑦ ᐱᖅᑯᓯᕗᓪᓗ ᓄᓇᕗᑦ 
ᒪᑭᑦᑎᐊᕈᓐᓇᖅᑐᖅ. ᑮᓇᐅᔭᓕᐅᕋᓱᐊᕐᓂᖅ 
ᓴᓐᖏᓂᕐᓂᕐᓗ ᑎᒍᓯᔪᓐᓇᕐᓂᖅ.  
 
ᓯᕗᒧᐊᑉᐸᓪᓕᐊᓕᖅᑎᓪᓗᑕ ᓄᓇᕗᑦ ᑕᒪᓐᓇ 
ᑲᑐᔾᔨᖃᑎᒌᓐᓂᒃᑰᕆᐊᖃᖅᑐᒍᑦ 
ᐊᑭᕋᕇᓐᖑᐊᓐᖏᓐᓇᑦᑕ ᓄᓇᕗᑦ ᑲᑐᑎᓗᑎᒃᑯᑦ 
ᐱᓕᕆᐊᕆᑦᑎᐊᕈᓐᓇᖅᑕᕗᑦ. ᑕᐃᒃᑯᐊ 
ᑕᑯᓐᓇᓐᖑᐊᖅᑕᕗᑦ ᑕᑯᐃᓐᓇᐅᔭᕆᐊᖃᖅᑕᕗᑦ 
ᓄᓇᕗᒻᒧ (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᑕᐅᑐᒐᕆᔭᐅᓚᐅᖅᓯᒪᔪᖅ ᓴᒃᑯᒋᐊᖃᓐᖏᓚᕗᑦ 
ᐃᓄᖁᑎᕗᑦ ᓄᓇᕗᒻᒥᐅᑕᐃᑦ 
ᐊᔭᐅᖅᑐᐃᓐᓇᕆᐊᖃᕋᑦᑎᒍᑦ. 
 
(ᑐᓵᔨᑎᒎᓕᖅᑐᖅ) ᑖᓐᓇ ᑕᑯᓐᓇᓐᖑᐊᖅᑕᕗᑦ 
ᐃᓄᖕᓄᑐᐃᓐᓇᐅᓐᖏᒻᒪᑦ ᑭᓯᐊᓂ 
ᒪᐅᓐᖓᖅᐸᓪᓕᐊᔪᓄᑦ ᓄᓇᕗᒻᒥᐅᓄᑦ 
ᐃᑲᔫᑎᓪᓚᕆᐊᓘᒻᒥᔪᖅ. ᑕᐃᒪᓐᓇ 
ᐱᕈᖅᐸᓪᓕᐊᑎᓪᓗᑕ ᓄᓇᓖᑦ ᓄᓇᕗᒻᒦᑦᑐᑦ ᓄᑖᓂᒃ 
ᐃᓱᒻᒥᐅᑎᒃᓴᖅᓯᐅᓂᐊᖅᑐᑦ ᑕᒫᓂᓗ ᑲᓇᑕᒥ ᐊᒻᒪᓗ 
ᓄᓇᕐᔪᐊᓕᒫᕐᒥ. ᒐᕙᒪᐅᓪᓗᑕ 
ᓇᖏᖅᓯᔭᕆᐊᖃᓕᖅᑐᒍᑦ ᓯᕗᒃᑲᖅᑕᖅᑎᒋᔭᐅᓗᑕᓗ 
ᓄᑖᕐᒧᑦ ᓴᖑᕙᓪᓕᐊᓕᖅᑎᓪᓗᑕ. 
ᐅᑉᐱᕆᔭᕆᐊᖃᖅᑕᕗᑦ ᑕᒪᒃᑯᐊ ᐊᒻᒪᓗ 
ᑕᑯᔪᒪᓯᒪᔭᕗᑦ ᑕᐃᒃᑯᐊ ᑕᑯᓗᑎᒃᑯᑦ 
ᑮᓇᐅᓕᐅᑦᑎᐊᕐᓂᖅ ᐃᓄᐃᑦ ᐅᖃᐅᓯᖓᑦ 
ᒪᑭᒃᑲᓐᓂᕐᓂᖓᑦ ᐱᕚᓪᓕᐅᑎᒃᓴᓪᓗ. 
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᕐᓂᐊᕋᒪ ᐊᔅᓱᐊᓗᒃ 
ᐅᐱᒍᓱᒐᔭᖅᐳᖓ 

ᓯᕗᓕᖅᑎᐅᒍᓐᓇᕐᓂᐊᕐᓂᕈᒪ ᑖᔅᓱᒧᖓ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖏᑦᑕᖅᑐᕈᕕᑦ. ᐊᐃᑉᐸᖓᓄᑦ ᓄᒃᑎᕐᓂᐊᓕᕋᑦᑕ. 
ᑲᖏᖅᖠᓂᐅᑉ ᒪᓕᒐᓕᐅᖅᑎᖓ ᒥᔅᑕ ᑯᓱᒐᖅ. 
  
ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔨᑖᓵᖅ. 
ᐱᒋᐊᓚᐅᕐᓗᖓ ᖁᔭᓐᓇᒦᖅᐸᒃᑲ ᓄᓇᕗᒻᒥᐅᑕᐃᑦ. 
ᑕᒪᕐᒥᓗᒃᑖᑦ ᓂᕈᐊᕆᐊᖅᑐᓚᐅᖅᑐᑦ. 
ᑕᒪᕐᒥᓗᑦᑖᑦᓯᐊᕐᓗ ᑕᐃᒃᑯᐊ ᓂᕈᐊᒐᒃᓴᐅᓚᐅᖅᑐᑦ 
ᑕᒡᕙᓃᑦᑐᑦ ᐅᑉᓗᒥ, ᐊᒻᒪ ᑕᐃᒃᑯᐊ ᐊᖏᕐᕋᖅᓯᒪᔪᑦ 
ᐃᓕᔪᓐᓇᓚᐅᓐᖏᑦᑐᑦ. ᖁᔭᓐᓇᒦᖅᐸᒃᑲ ᐊᖏᔪᒥᒃ. 
ᓂᕈᐊᕐᓂᒃᑯᑦ ᐃᓂᓪᓚᐃᕙᓪᓕᐊᓲᖑᒐᑉᑕ 
ᖃᓄᐃᑦᑐᒥᒃ ᒐᕙᒪᖃᕈᒪᒻᒪᖔᑦᑕ. ᓴᕆᒪᒋᕙᑉᓯ 
ᑕᒡᕙᓃᑦᑐᓯᓗ ᑕᒪᑉᓯ ᐊᒻᒪ ᐊᐱᕆᒋᔨᖅᑲᐅᔭᕋ 
ᓂᕈᐊᒐᒃᓴᐅᔪᒪᒻᒪᖔᕐᒪ.  
 
ᑕᒪᑉᑕᓗᒃᑖᖅ ᑕᒡᕙᓃᑐᑎᒍᑦ ᐊᓱᒃᑐᓚᐅᖅᑐᒍᑦ 
ᐅᑦᑯᐊᒧᑦ ᐊᒥᓱᒻᒪᕆᐊᓗᖕᓄᑦ. ᐃᑲᕐᕋᓂᒃ ᐊᒥᓱᓂᒃ 
ᐱᓕᕆᓚᐅᖅᑐᒍᑦ ᐅᑉᓗᓂᓪᓗ ᐊᒥᓱᓂᑦ 
ᐅᖃᖃᑎᒋᑉᓗᒋᑦ ᑖᒃᑯᐊ ᓂᕈᐊᕐᓂᐊᖅᑐᑦ 
ᐅᕙᑉᑎᒻᓂᒃ ᓱᓇᓂᓪᓕ ᐃᓱᒫᓘᑎᖃᖅᐸᑦ, ᓱᓇᓂᒡᓕ 
ᑕᑯᔪᒪᕚ, ᓱᓇᑦ ᐋᖅᑭᒋᐊᕆᐊᖃᖅᐹᑦ? ᑕᒪᒃᑯᐊ 
ᐊᒥᓲᓚᐅᕐᒪᑕ ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᕗᑦ 
ᑕᒡᕙᓂ ᖃᓄᖅ ᑖᒃᑯᐊ ᐱᓕᕆᐊᕆᓂᐊᖅᐱᑎᒍᑦ? 
 
ᑕᒪᓐᓇ ᐅᑉᓗᒥ ᐅᖃᐅᓯᕆᓗᐊᕐᓂᐊᓐᖏᑕᕋ 
ᐊᔾᔨᒋᓐᖏᐊᕐᔪᒃᑕᖓᓂᒃ ᐱᓕᕆᐊᖃᕋᑉᑕ ᒫᓐᓇ 
ᓯᕗᓕᖅᑎᒃᓴᒥᒃ. ᑖᒃᑯᓂᖓ ᐃᓱᒪᓕᐊᖑᓯᒪᔪᓄᑦ ᑭᓇ 
ᓯᕗᓕᐅᕐᓂᐊᖅᐸ? ᑖᒃᑯᐊ ᐅᖃᐅᓯᕆᓂᐊᖅᐸᒃᑲ 
ᑕᕝᕙᓂ ᑕᐅᑐᖅᑰᖅᑕᕆᔭᒃᑲᓕ. ᐃᓚᖏᑦ 

ᐊᓯᔾᔩᓂᕐᒧᑦ ᒪᓕᒐᕐᓂᒃ ᐅᖃᐅᓯᖃᕐᓂᐊᖅᑐᑦ. 
ᐃᓚᖏᑦ ᖃᓄᖅᑑᒃᑲᓐᓂᕆᐊᖃᕐᓂᐊᖅᑕᕗᑦ. 
ᐊᕐᕕᓂᓕᕆᓕᖅᑕᖓᓂᒃ ᓂᕈᐊᖅᑕᐅᓯᒪᔪᓂᒃ 
ᒐᕙᒪᓕᐅᕐᓂᐊᓕᕋᑉᑕ ᓄᓇᕗᑦ ᐃᓗᐊᓂ.  
 
(ᑐᓵᔨᑎᒍᑦ) ᓄᓇᕗᒻᒥ ᑲᓇᑕᒥᐅᑕᐅᖃᑎᕗᑦ 
ᐅᓄᖏᑦᑐᑯᓗᐃᑦ ᓄᓇᕗᒻᒥ ᖃᐅᔨᒪᓐᖏᒻᒪᑕ. 
ᐊᑭᕋᕇᓐᖑᐊᖏᓐᓇᑦᑕ. ᐊᒻᒪᓗ ᒪᒥᐊᓇᖅᑐᖅ 
ᐅᓄᖅᑐᐊᓗᒃᑎᒍᑦ ᑐᑭᑖᖅᓯᒪᒐᑦᑕ. ᓲᕐᓗᒎᖅ 
ᒐᕙᒪᒃᑯᑦ ᐊᑭᕋᖃᓐᖑᐊᖏᑦᑐᑦ.  
 
ᑕᐃᒃᑯᐊ ᐋᔩᖃᑎᒌᒃᑎᐅᓚᐅᖅᑐᑦ 
ᓴᖅᑭᖅᑎᒋᔭᐅᓚᐅᖅᑐᓪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 
ᑕᐃᒪᓐᓇᑐᐃᓐᓇᑯᓘᖏᒻᒪᑦ. ᑐᕌᒐᖃᓚᐅᖅᓯᒪᔪᒍᑦ 
ᐊᑕᐅᓯᑐᐊᖅ ᑎᒥᐅᔪᖅ ᐃᓱᒪᓕᐅᖅᑎᐅᖁᖏᖦᖢᒍ. 
ᐃᓄᒡᓘᓐᓃᑦ ᐊᑕᐅᓯᖅ. 
ᒐᕙᒪᖃᕈᒪᓚᐅᖅᓯᒪᔪᒍᑦ ᓂᐱᖃᓪᓚᑦᑖᖅᑐᒥᒃ. ᑕᐃᒪ 
ᐃᓕᔅᓯᐅᕗᓯ ᓂᐱᐅᔪᓯ. 
ᐃᓱᒻᒥᐅᑎᒃᓴᖅᓯᐊᕆᔭᐅᓚᐅᖅᑐᑦ, 
ᓴᖅᑭᑕᐅᓚᐅᖅᑐᓪᓗ, ᓴᓐᖏᓂᕗᓪᓗ ᑕᒪᒃᑯᐊ 
ᑐᓐᖓᕕᒋᓗᒋᑦ, ᒥᓂᔅᑕᐃᑦ 
ᑲᑎᒪᔨᑐᐃᓐᓇᕆᓐᖏᑕᖏᑦ. 
 
ᒫᓐᓇ 9 ᒥᓂᔅᑕᐃᑦ, 13-ᓄᑦ 
ᒪᓕᒐᓕᐅᖅᑎᑐᐃᓐᓇᕐᓄᑦ ᑭᐅᑦᑕᖃᑦᑕᖅᐳᑦ. ᑕᐃᒪ 
ᐅᓄᖅᑐᑦ ᐸᕐᓇᐅᑎᑦᑎᓐᓄᑦ ᒪᓕᒐᓕᐅᕐᕕᖕᒧᓪᓗ 
ᓴᖅᑭᑕᐅᔪᑦ ᒥᓂᔅᑕᓄᑦ, ᑖᒃᑯᐊ ᑭᐅᑦᑕᕈᑎᒋᔭᐅᕗᑦ. 
ᑕᐃᒪᓕ ᑕᒪᓐᓇ ᑐᑭᖃᕆᓗᐊᓐᖏᓐᓇᒃᑯ. 
ᒪᓕᒐᓕᐅᖅᑎᑐᐃᓐᓇᐃᑦ, ᒥᓂᔅᑕᐃᓪᓗ ᑲᑎᒪᔨᖏᑦ 
ᓇᓕᖅᑯᐊᕇᒡᓗᑎᒃ ᐊᐅᓚᑦᑎᔪᓐᓇᕆᐊᓖᑦ 
ᑕᐃᒪᖓᓂᑦ ᓯᕗᓪᓕᖅᐹᑦᑎᐊᕐᒥᒃ 
ᐊᓪᓗᓚᐅᖅᓯᒪᖕᒪᑕ, ᐱᔭᑦᓴᖅᑖᕆᔭᕗᒡᓗ ᑕᒪᓐᓇ 
ᐋᖅᑭᒃᓱᖅᑕᐅᓪᓗᓂ.  
 
(ᑐᓵᔨᑎᒎᕈᓐᓃᖅᑐᖅ) 
ᓂᕈᐊᖅᑕᐅᔪᖅᑕᖃᓚᐅᓐᖏᓐᓇᑉᑕ 
ᕿᒥᕐᕈᔨᑐᐃᓐᓇᐅᖁᔭᐅᑉᓗᑕ, 
ᕿᒥᕐᕈᔨᑐᐃᓐᓇᐅᔪᒪᓗᑕᓗ ᓂᕈᐊᕋᒃᓴᐅᓚᐅᕐᓇᑕ. 
ᑖᑉᑯᐊ ᑲᑎᒪᔨᐅᓂᐊᖅᑐᓄᑦ ᒐᕙᒪᐅᓂᐊᖅᑐᓄᑦ 
ᐸᕐᓇᒃᑕᐅᓯᒪᔪᑦ, ᑎᑎᕋᖅᑕᐅᓯᒪᔪᓪᓗ 

ᐱᓕᕆᔨᓐᖏᓐᓄᑦ, ᓄᓇᓕᖏᓐᓄᑦ 
ᑕᑯᓕᓵᖃᑦᑕᕆᐊᖃᓐᖏᑕᕗᑦ ᐱᐅᖔᓂᒃᓯᒪᑎᓪᓗᒋᑦ, 
ᒪᓕᒐᓕᐅᖅᑎᓗᒃᑖᑉᓯᐊᑎᒍᑦ ᐊᑕᐅᑦᓯᒃᑯᑦ ᑕᒪᒃᑯᐊ 
ᕿᒥᕐᕈᔭᕆᐊᖃᖅᑕᕗᑦ, ᐸᕐᓇᒃᑕᐅᓂᐊᓕᕌᖓᑕ. 
ᑖᒻᓇ ᐊᐅᓚᑦᓯᓂᖅ ᑕᕝᕙᓂ ᐃᒡᓗᒥ 
ᑕᒪᐃᓐᓄᓗᑦᑖᖅ ᐃᓱᒪᓕᐅᕈᑕᐅᔭᕆᐊᖃᖃᑦᑕᖅᐳᖅ.  
 
(ᑐᓵᔨᑎᒍᑦ) ᑖᒃᑯᐊ ᑕᒪᒃᑮᒃ ᒥᓂᔅᑕᐃᑦ ᑲᑎᒪᔨᖏᑦ 
ᒪᓕᒐᓕᐅᖅᑎᑐᐃᓐᓇᐃᓪᓗ, ᑕᒪᒃᑮᒃ 
ᐋᖅᑭᒃᓱᐃᖁᕙᒃᑲ ᒐᕙᒪᒃᑯᑦ ᑐᓐᖓᕕᒃᓴᖏᓐᓂᒃ 
ᑎᓴᒪᓄᑦ ᐊᕐᕌᒍᓄᑦ ᐊᑐᕐᓂᐊᖅᑕᑦᑎᓄᑦ. ᑖᒃᑯᐊ 
ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᐋᖅᑭᒃᓱᖁᓪᓗᒋᑦ 
ᐱᓕᕆᐊᒃᓴᒥᖕᓂᒃ ᐊᕗᑎᓯᒪᓗᑎᒃ 
ᒪᓕᒐᓕᐅᖅᑎᓕᒫᑦ, ᑲᑎᒪᔭᖅᑐᕐᓗᑎᒃ ᓄᑖᖅ ᐊᕐᕌᒍ 
ᐊᑐᓯᒋᐊᖅᐸᑦ. ᒪᓕᒐᓕᐅᖅᑏᑦ, ᒥᓂᔅᑕᐃᑦ ᑕᒪᒃᑮᒃ 
ᐋᖅᑭᒃᓱᐃᔪᓐᓇᖅᑐᑦ ᐱᔭᕆᐊᑭᒡᓕᑎᑦᑎᔩᑦ 
ᑲᑎᒪᔨᕋᓛᖏᓐᓂᒃ, ᐊᑐᐊᒐᖃᕐᓗᑎᒃ, 
ᐸᕐᓇᐅᑎᖃᕐᓗᑎᒡᓗ.  
 
ᑖᒃᑯᐊ ᒐᕙᒪᒃᑯᑦ ᐃᒃᓯᕚᕐᓂᖏᓐᓂᒃ, ᐊᓯᔾᔨᕐᓂᕐᒥᒃ 
ᑕᒪᒃᑯᓂᖓ ᑕᑯᔪᒪᔪᒍᑦ ᒐᕙᒪᑦᑕ ᐃᓗᐊᓂ, ᓲᕐᓗ 
ᑲᑐᔾᔨᖃᑎᒌᖕᓂᒃᑰᓪᓚᕆᒡᓗᑕ ᒥᓂᔅᑕᐃ 
ᒪᓕᒐᓕᐅᖅᑎᑐᐃᓐᓇᐃᓪᓗ. (ᑐᓵᔨᑎᒎᕈᓐᓃᖅᑐᖅ) 
ᑖᒻᓇ ᐱᒻᒪᕆᐅᒋᔭᕋ, ᐊᓯᔾᔨᕆᐊᖃᓕᕐᒪᑦ ᒐᕙᒪᐅᑉ 
ᐊᐅᓚᓂᕆᔭᖓ. ᒐᕙᒪᑎᒍᑦ ᐊᒃᓱᕈᕐᓇᖅᑐᓂᒃ 
ᐃᓱᒪᓕᐅᕆᐊᖃᕐᓂᐊᖅᑐᒍᑦ ᑲᑐᔾᔨᖃᑎᒌᒡᓗᑕ, 
ᐊᕕᑦᓯᒪᓗᑕᐅᖏᑦᑐᖅ. ᐊᕕᒃᓯᒪᓂᖅ 
ᑲᑎᑎᑦᓯᓚᐅᖅᓯᒪᖏᒻᒪᑦ.  
 
(ᑐᓵᔨᑎᒍᑦ) ᑖᓐᓇᐅᖅᑲᐅᑎᒡᓗᒍ, ᓄᓇᕗᒻᒥᐅᑦ 
ᐱᔪᒪᔭᖏᑦ ᖃᐅᔨᒪᔭᖏᓪᓗ ᖁᕝᕙᓯᑉᐳᑦ, ᑕᒪᒃᑯᐊ 
ᐋᖅᑭᒃᓱᖅᑕᐅᓯᒪᓂᖏᑦ ᒪᓕᒡᓗᒋᑦ. ᐊᒻᒪᓗ 
ᖁᔭᓐᓇᒦᖅᐳᖓ 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

8 

ᑲᓇᑕ ᑎᒃᑯᐊᖅᓯᓚᐅᕐᒪᑕ ᓯᕗᓪᓕᖅᐹᑦᑎᐊᕐᒥᒃ 
ᐃᓄᖕᒥᒃ ᑯᐃᑉ ᑭᒡᒐᖅᑐᖅᑎᖓᓂᒃ, 
ᐱᔭᕐᓂᖏᑦᑐᒦᑎᓪᓗᑕ. ᓄᕙᒡᔪᐊᕐᓇᖅ ᑕᒪᓐᓇ 
ᓄᓇᕐᔪᐊᓕᒫᒥ ᑮᓇᐅᔭᖅᑎᒍᑦ ᐊᒃᓱᕈᖅᑎᖅᑐᑦ, 
ᐋᑦᑐᕚᒥ ᐃᑲᔪᖅᑕᐅᒃᑲᓐᓂᕋᔭᓐᖏᑦᑐᖓ ᑕᕝᕙ 
ᐱᔭᕐᓂᖏᑦᑐᑦ. ᑲᓇᑕᐅᑉ ᒐᕙᒪᒃᑯᖏᑦ 
ᐅᓄᒃᑲᓐᓂᖅᑐᓂᒃ ᖃᐃᑦᑎᔾᔮᑐᒃᓴᐅᖏᑦᑐᑦ.  
 
(ᑐᓵᔨᑎᒎᕈᓐᓃᖅᑐᖅ) 
ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑕᕗᑦ 
ᐅᕿᑦᑑᖏᑦᓯᐊᕐᓂᐊᕐᒪᑕ ᖃᐅᔨᒪᓂᐊᖅᐳᓯ. ᓇᓕᐊᒃ 
ᓄᓇᓕᒃ ᐆᑦᑕᐅᔭᕆᐊᖃᓐᖏᑦᑐᖅ. ᓇᓕᐊᖕᓄᑦ 
ᓄᓇᓕᖕᒧᑦ ᐃᓕᓯᓂᐊᖅᐱᑕ? ᓇᑭ ᑖᓐᓇ ᑮᓇᐅᔭᖅ 
ᖃᐃᓂᐊᖅᐸ? ᐆᒪᔪᓕᕆᔨᒃᑯᓐᓂᒃ, 
ᐃᒡᓗᓕᕆᔨᒃᑯᓐᓂᒃ, ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᒃ, 
ᑮᓇᐅᔭᖅ ᐊᑕᐅᓯᐅᒻᒪᑦ ᓇᑭᑦ ᑎᒍᓂᐊᖅᐱᑎᒍ? 
ᓇᒧᑦ ᐃᓕᓂᐊᖅᐱᑎᒍᑦ? ᐅᕙᒍᑦ ᐅᕙᓂ ᑖᓐᓇ 
ᐃᓱᒪᓕᐊᕆᔭᕆᐊᖃᕐᓂᐊᖅᑕᕗᑦ. (ᑐᓵᔨᑎᒍᑦ) 
ᓯᕗᓕᖅᑎᐅᓗᖓ ᐱᓕᕆᐊᕋ ᑕᑯᓐᓇᕋᔭᕋᒃᑯ ᐅᑭᐅᑦ 
ᓯᑕᒪᓄᑦ ᓯᕗᓪᓕᐅᔾᔨᔭᕗᑦ 
ᐊᖏᖃᑎᒌᖕᓂᖃᒻᒪᕆᓪᓗᑕ 
ᐊᑐᓕᖅᑎᑦᓯᕙᓪᓕᐊᓂᕐᒥᒃ. 
 
ᓂᕈᐊᖅᑕᖅᑕᐅᒐᓱᓐᓃᑦ ᐊᒻᒪᓗ ᐅᑉᓗᒥ 
ᓂᕈᐊᕋᑦᓴᐅᓂᖃᖅᑎᓪᓗᒍ ᐱᕕᖃᑦᓯᐊᓚᐅᕋᒪ 
ᐅᖃᓕᒫᕈᓐᓇᖅᓱᑎᒃ ᓂᕈᐊᕋᒃᓴᐅᔾᔪᑎᒋᔭᓯ ᐊᒻᒪ 
ᐃᑭᐊᖅᑭᕕᓐᓂᒃ, ᐊᒻᒪ ᐃᓘᓐᓇᑕ ᐊᔾᔨᒌᐸᓗᓐᓂᒃ 
ᓯᕗᓪᓕᐅᑎᓯᒪᑉᓗᑕ. ᐃᓱᒪᓇᖅᑐᖅ ᑕᒪᓐᓇ 
ᐊᑲᐅᑦᓯᐊᖅᑐᖅ 
ᐱᓕᕆᖃᑎᒌᑦᓯᐊᕆᐊᖃᕐᓂᐊᕐᓂᑎᓐᓂᒃ ᐱᔭᒃᓴᓄᑦ. 
ᐃᓚᖏᑦ ᐅᖃᐅᓯᕆᒋᐊᕌᕐᔪᒍᒪᔭᒃᑲ ᑕᒪᒃᑯᐊ 
ᓯᕗᓪᓕᐅᔾᔭᐅᓪᓗᐊᑕᖅᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᕆᓂᖅ, 
ᐅᒡᓚᕋᖃᑦᑕᖅᖢᖓ, ᓈᓚᐅᑎᓂᒡᓗ ᑐᓵᑉᓗᖓ, 

ᐃᓄᐃᑦ ᐃᓱᒫᓘᑎᒋᓚᐅᖅᑕᕋ ᐃᒡᓗᖃᖏᓐᓂᖅ, 
ᐃᒡᓗᓕᕆᓂᖅ. ᓲᖃᐃᒻᒪᐅᒐᓗᐊᖅ 3,000-ᕌᓗᖕᓂᒃ 
ᐃᒡᓗᕐᔪᐊᓕᐅᕆᐊᖃᕐᓂᐊᖅᑐᒍᑦ ᓄᓇᕗᒻᒥ 
ᐃᒡᓗᖃᓐᖏᑦᑐᑦ ᐃᒡᓗᑖᕈᓐᓇᖁᓗᒋᑦ. 3,000. 
ᖃᓄᐊᓗᒡᓕ? ᑖᓐᓇᓗ ᐱᕈᖅᐸᓪᓕᐊᖏᓐᓇᖅᖢᓂ. 
ᖃᐅᔨᒪᔭᖃᖅᑐᓗᒃᑖᑦᓯᐊᖑᔪᒍᑦ, 
ᖃᑕᓐᖑᑎᖃᐅᖅᑐᒍᑦ ᐊᒡᓛᑦ ᐅᑕᖅᑭᔪᓂᒃ ᐃᒡᓗᓂᒃ 
ᐅᑭᐅᓄᑦ ᐊᒥᓱᐊᓗᖕᓄᑦ. ᑖᓐᓇ ᐃᒃᐱᖕᓇᕐᓂᖃᖅᑐᖅ 
ᐃᒡᓗᖃᖏᓐᓂᖅ ᐊᖏᔪᒥᒃ ᐃᓱᒪᒧᑦ, 
ᖃᑕᓐᖑᑎᒌᖕᓂᕐᒧᑦ, ᐋᓐᓂᐊᕐᓂᕐᒧᑦ, 
ᐋᓐᓂᐊᖏᓐᓂᕐᒧᑦ, ᓴᓇᔭᒃᓴᖅᓯᐅᕐᓂᕐᒧᑦ, 
ᓴᓇᔭᒃᓴᖃᕐᓂᕐᒧᑦ, ᐃᓅᖃᑎᒌᖕᓂᐅᑉ ᒥᒃᓵᓄᑦ 
ᐃᒃᐱᖕᓇᖅᑐᒻᒪᕆᐊᓗᒃ ᐊᖏᔪᒥᒃ ᐃᒡᓗᖃᖏᓐᓂᖅ, 
ᐃᒡᓗᑭᒃᓴᕐᓂᕐᓗ.  
 
(ᑐᓵᔨᑎᒍᑦ) ᐃᒡᓗᓕᕆᓂᖅ ᐱᓪᓚᕆᐅᓗᐊᓚᕿᔪᖅ 
ᖃᓄᖅᑑᕈᑎᒋᔭᕗᑦ ᐱᔭᕆᐊᖃᓪᓚᕆᒃᑐᓂᒃ 
ᐱᓇᓱᒋᐊᖃᖅᖢᑕ, ᖃᐅᔨᒪᓪᓗᑕ ᐱᓪᓚᕆᐅᖕᒪᑕ. 
ᓯᕗᒧᐊᕐᓂᐊᕈᑦᑕ ᑭᑐ ᐃᓂᓪᓛᓂᒃᓯᒪᔪᑦ ᐊᑯᓂᒃᑯᑦ 
ᑭᑐ ᐱᔭᕆᐊᖃᕐᓂᐊᖅᐱᑎᒍᑦ, ᑕᐃᒪᐃᖏᑉᐸᑦ 
ᓱᖁᔨᔾᔮᖏᒻᒪᑦ, ᑕᒪᓐᓇᓗ ᐱᓪᓗᐊᑕᕆᐅᔪᑦ 
ᐊᓯᐅᔾᔮᖏᖦᖢᓂ.  
 
ᑕᐅᑐᓪᓗᐊᑕᖅᓯᒪᕗᒍᑦ ᐅᓄᖅᓯᒋᐊᕈᒪᓪᓗᑎᒃ 
ᑭᒃᑯᓕᒫᓄᑦ ᐃᒡᓗᓕᐅᖅᑎᑦᓯᕙᖕᓂᖅ, ᑕᒪᒃᑯᐊᓗ 
ᑭᓚᒥᒃᑯᑦ ᐃᖅᑲᓇᐃᔮᖅᑖᓄᓪᓗ ᑐᓂᓯᕙᖕᒪᑦ 
ᓄᓇᓕᖕᓂ. ᑭᓯᐊᓂ ᑕᒪᒻᓇ ᑭᖑᖅᑕᐅᓂᖓ 
ᐊᖑᒪᑦᓯᓯᒪᖏᒻᒪᑦ ᐃᖢᐊᖏᑦᑐᒻᒪᕆᒃᑐᒦᓕᖅᖢᓂᓗ.  
 
(ᑐᓵᔨᑎᒎᕈᓐᓃᖅᑐᖅ) ᐃᓱᒪᔪᖓᓕ, ᒐᕙᒪᒃᑯᑦ 
ᐱᓕᕆᒋᐊᖅᐸᑕ ᐃᒡᓗᓕᕆᓂᕐᒧᑦ, 
ᑲᑎᒪᔨᐊᓛᓕᐅᓚᐅᖅᑕ ᐱᓕᕆᐊᑲᐅᑎᒋᓂᐊᖅᑐᓂᒃ. 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

9 

ᐃᒡᓗᓕᕆᔨᒃᑯᑦ ᒥᓂᔅᑐᖓ ᑕᐃᑲᓃᓪᓗᓂ, ᑲᑎᒪᔨᑦ 
ᒪᓕᒐᓕᐅᖅᑎᑐᐃᓐᓇᐅᓂᕋᖅᑕᐅᕙᒃᑐᑦ ᒪᕐᕉᒡᓘᓐᓃᑦ 
ᑕᐃᑲᓃᓪᓗᑎᒃ, ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖓᓂᒃ 
ᐃᓚᖃᕐᓗᑎᒃ, ᐱᓕᕆᔨᓂᒡᓗ. ᕿᒥᕐᕈᓚᐅᖅᑕ, 
ᖃᓄᖅ ᐱᕚᓪᓕᕈᓐᓇᕐᒪᖔᑉᑕ. ᐃᒡᓗᐃᑦ 
ᐃᓂᖅᓯᒪᕙᒌᖅᑐᑦ ᐊᑭᓗᖕᓂᖅᓴᐅᓇᔭᖅᐸ?  
ᐊᒥᓲᓂᖅᓴᐅᓇᔭᖅᐸᑦ? ᖃᓄᕐᖑᓇ ᐃᒡᓗᓕᕆᓂᖅ 
ᐃᓱᒪᒋᑦᓯᐊᕐᓂᐊᖅᐱᑎᒍᑦ?  
 
ᑕᕝᕙᓂ ᐊᒥᓱᓯᒍᑦ ᐅᖃᖅᓯᒪᔪᓯ, ᐊᐱᕆᓯᒪᔪᓯᓗ, 
ᑕᐅᑐᐊᔭᒃᓯᒪᔪᓯᓗ, ᓲᖃᐃᒻᒪᐅᒐᓗᐊᖅ. ᐊᑏ 
ᐃᓱᒪᓕᐅᖃᑎᒌᓚᐅᖅᑕ, ᐱᓕᕆᔨᓄᑦ 
ᐃᓱᒪᓕᐅᖅᑕᐅᑐᐃᓐᓇᓐᖏᓕᖅᑐᓂᒃ, ᐅᕙᑉᑎᓐᓄᑦ 
ᐃᓱᒪᓕᐅᖅᑎᐅᖁᔭᐅᓚᐅᖅᑐᒍᑦ. ᑖᒃᑯᐊ ᓴᖅᑭᑕᖏᑦ 
ᑕᕝᕙᖓᑦᓴᐃᓇᐅᖏᑦᑑᒐᓗᐊ, ᑕᖅᑭᖅ ᒪᕐᕉᒃ 
ᐱᖓᓱᓪᓘᓐᓃᑦ ᐱᐊᓂᒃᐸᑕ ᐅᑎᕈᑎᒋᓪᓗᓂᒋᑦ 
ᑲᑎᒪᔨᓄᑦ, ᐃᒪᓐᓇ ᐋᖅᑭᒐᔭᖅᑰᖅᑑᖅᓯᒪᔪᓂᒃ 
ᑕᑯᔾᔪᑕᐅᖁᓪᓗᑕ.  
 
(ᑐᓵᔨᑎᒍᑦ) ᕿᓚᒥᒃᑯᑦ ᑕᑯᓐᓇᕆᐊᖃᕐᓂᐊᖅᑐᒍᑦ 
ᐃᒡᓗᓕᕆᓂᕐᒥᒃ ᓴᓇᕙᒡᓗᑕ ᐊᓯᖏᓐᓂᓪᓗ 
ᐋᖅᑭᒍᑎᐅᒍᓐᓇᖅᑐᓂᒃ, ᐊᓯᖏᓐᓂᒃ 
ᐊᕕᒃᑐᖅᓯᒪᓂᐅᔪᓂ. ᓄᑖᑦ ᐱᓇᓲᑎᐅᕙᓕᖅᑐᑦ 
ᒪᓕᒡᓗᒋᑦ. ᐃᓚᖏᑦ ᑲᓇᑕᒥ, ᐊᒥᐊᓕᒐᓂ 
ᓄᓇᖓᓐᓂ ᑕᒪᒃᑯᐊ ᐃᒡᓗᓄᑦ 
ᖃᓄᖅᑑᕈᑎᐅᕙᒃᑐᓪᓗ ᕿᒥᕐᕈᒥᓇᓪᓗᐊᑕᖅᑑᒐᓗᐊᑦ. 
 
ᐅᐱᒍᓱᒻᒪᕆᑉᐳᖓ ᐋᓐᓂᐊᖅᑐᓕᕆᔨᑦ 
ᐱᓕᕆᐊᕆᓯᒪᔭᖏᓐᓂᒃ ᐊᕐᕌᒎᒃ ᒪᕐᕉᓐᓄᑦ, ᐅᑭᐅᒃ 
ᒪᕐᕉᓐᓄᑦ ᓄᓇᕘᑦ ᖃᓄᖅᑑᕋᑦᑕᓚᐅᕐᓂᕗᑦ 
ᐱᐅᓛᖑᖅᑰᓚᐅᖅᑐᖅ ᑲᓇᑕᒥ, ᓴᐳᔾᔨᒐᓱᓐᓂᒃᑯᑦ, 

ᑐᓴᐅᒪᑎᑦᓯᑦᓯᐊᖃᑦᑕᕐᓂᒃᑯᓪᓗ ᑭᒃᑯᓕᒫᓂᒃ, 
ᓴᖅᑭᑦᑐᓂᒡᓗ.  
 
ᐅᖃᑲᐃᓐᓈᕐᔪᒍᒪ, ᑕᒪᒃᑯᓇᖓᑦ ᐱᒃᑯᓇᓪᓚᕆᑦᑐᓂᒃ 
ᐊᒃᓱᕈᓚᐅᖅᑐᓂᒃ ᓵᓚᖃᕋᓱᒃᖢᑎᒃ ᓄᕙᒡᔪᐊᕐᓇᕐᒥᒃ. 
ᑭᓯᐊᓂ ᐊᐃᑦᑖᖑᒐᓗᐊᖅ ᑕᒪᓐᓇ ᐊᑯᓂ 
ᑭᖑᖅᑕᑎᓐᓂᑦᑕᐅᖅ ᐋᓐᓂᐊᖅᑐᓕᕆᓂᕐᒧᑦ 
ᐊᑦᑐᐊᓂᖃᓚᐅᕐᒪᑕ ᐊᑐᐊᒐᕐᓂᒃ. 
ᓄᕙᒡᔪᐊᕐᓂᖃᖅᑎᓪᓗᑕ ᐊᒻᒪᓗ ᑭᖑᓂᐊᓂ 
ᐊᒃᑐᕈᑎᐅᔪᑦ ᐊᒻᒪᓗ ᐊᒡᒋᖅᑐᓄᑦ ᐊᕐᕌᒍᓄᑦ.  
 
ᑕᕝᕙ ᒫᓐᓇ ᐊᐃᕙᖃᑎᒌᑉᐸᓪᓕᐊᒍᓐᓇᕐᓂᐊᓕᖅᓱᑕ 
ᓄᑖᒥᒃ ᓴᓐᖏᓂᖅᑖᐸᓪᓕᐊᓂᒃᓴᒧᑦ. 
ᐱᕙᓪᓕᐊᒋᐊᖃᕐᓂᐊᖅᑕᕗᑦ ᐃᖅᑲᓇᐃᔭᕈᓐᓇᖅᑐᑦ 
ᐊᒻᒪᓗ ᓴᓇᔭᐅᔭᕆᐊᓖᑦ ᐸᖅᑭᔭᐅᑦᓯᐊᖁᓪᓗᒋᑦ 
ᐃᓄᖁᑎᕗᑦ. ᕿᒥᕐᕈᒋᐊᖃᓪᓚᕆᖅᑰᖅᑕᕗᑦ, 
ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ ᐊᖏᔪᐊᓗᓐᓂᒃ 
ᐊᑐᖃᑦᑕᕋᑉᑕ ᐊᐅᓪᓚᕈᑏᓐᓇᑐᐃᓐᓇᕐᓄᑦ. 
ᐆᑦᑑᑎᑦᓯᐊᕙᐅᔪᖅ ᕿᓚᒥᒃᑯᑦ 
ᐊᖑᒪᒋᐊᖃᕐᓂᑦᑎᓐᓂᒃ ᑮᓇᐅᔭᑎᒍᑦ, ᑭᓯᐊᓂᓕ 
ᐱᓪᓗᐊᑕᕆᔭᐅᔪᖅ ᐊᖑᒪᖏᔅᓱᑎᒍ ᐊᑯᓂᒃᑯᑦ.  
 
ᓱᒻᒪᑦ ᖃᓪᓗᓈᓄᑦ ᐊᐅᓪᓚᕈᔾᔨᖃᑦᑕᖅᐱᑕ? 
ᖃᑉᓗᓈᓄᑦ ᓴᓗᒻᒪᓴᖅᑕᐅᒋᐊᖃᖅᑎᓪᓗᒋᑦ, ᓲᕐᓗ 
ᑕᖅᑐᒥᒍᑦ, ᓱᒻᒪᑦ ᐊᒥᓱᑦ ᖃᓪᓗᓈᓄᑦ 
ᓄᖑᓴᖅᑕᐅᒋᐊᖅᑐᖃᑦᑕᖅᐸᑦ 
ᐋᓐᓂᐊᖃᓕᖅᓯᒪᔪᐃᑦ? ᑕᒪᒃᑯᐊ 
ᐱᕙᓪᓕᐊᑐᐃᓐᓇᓚᖓᑎᓪᓗᒋᑦ ᓄᓇᕗᒻᒥ. 
ᐅᖃᖃᑎᒌᖕᐸᓪᓕᐊᓂᖃᕆᐊᖃᕐᓂᐊᓕᖅᑐᒍᑦ 
ᐋᓐᓂᐊᑐᓕᕆᓂᖅ ᑲᓇᑕᒥ, ᖃᓄᖅᑑᕈᑎᑦᓴᒻᒪᕆᖕᒥᒃ 
ᐱᔨᑦᓯᕋᐅᑎᖃᑦᓯᐊᓂᕐᒧᑦ ᑕᒫᓂ ᓄᓇᕗᒻᒥ, 
ᓄᓇᓕᑉᓯᓐᓂ. 

(ᑐᓵᔨᑎᒎᕈᓐᓃᖅᑐᖅ) ᐸᕐᓇᐃᔭᕆᐊᖃᖅᑐᒍᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᖅᕈᖅᑎᑦᑎᕙᓪᓕᐊᓂᕐᒥᒃ 
ᐋᓐᓂᐊᖅᑕᐃᓕᒪᓂᕐᒧᑦ ᓄᓕᕕᔾᔪᐊᓃᓇᐅᖏᑦᑐᖅ. 
ᐋᓐᓂᐊᕕᐊᓛᑉᓯᑉᓂ, ᓲ 
ᐱᓕᕆᐊᕆᕙᓪᓕᐊᔪᓐᓇᖏᑉᐱᑎᒍᑦ ᑕᒪᒃᑯᐊ? ᓲᕐᓗ 
ᑭᒍᓯᕆᓂᖅ, ᐃᓱᒪᓕᕆᓂᖅ, ᐃᓱᒫᓗᒃᑐᓕᕆᓂᖅ 
ᐋᓐᓂᐊᕐᕕᖕᓂ ᑕᒪᐃᓐᓂᒃ ᑕᒪᒃᑯᐊ 
ᐱᓕᕆᐊᖑᔪᓐᓇᖅᐳᑦ, 
ᐅᑕᖅᑭᑐᐃᓐᓇᕆᐊᖃᕈᓐᓃᖅᑐᒍᑦ. ᐃᑉᐸᒃᓴᖅ 
ᒪᒃᑯᒃᑐᓄᑦ ᐅᖃᐅᔾᔭᐅᓚᐅᖅᑐᒍᑦ, “ᐅᑕᖅᑭᓐᖑᖅᑐᒍᑦ!” 
ᓲᖃᐃᒻᒪᐅᒐᓗᐊᖅ.  
 
ᐃᓄᑐᖃᓕᕆᓂᖅ, ᑖᓐᓇ 
ᓯᕗᓪᓕᖅᐸᐅᔭᕆᐊᖃᖅᑐᖃᖅᐸᑦ ᐃᓄᑐᖃᓕᕆᓂᖅ 
ᓯᕗᓪᓕᖅᐸᐅᖃᑕᐅᔭᕆᐊᖃᓪᓚᕆᒐᓱᕆᔭᕋ. 
ᐃᓄᑐᖃᓕᕆᓂᖅ ᓄᓇᓕᖕᓂ ᑕᒪᐃᓐᓂ ᓄᓇᕗᒻᒥ 
ᐱᓕᕆᐊᖑᔭᕆᐊᖃᓕᖅᑐᖅ, 
ᓄᓇᓕᒡᔪᐊᕐᓂᑐᐃᓐᓇᐅᖏᑦᑐᖅ ᓄᓇᐃᑦ ᑕᒪᐃᓐᓂᒃ 
ᓄᓇᕗᑦ ᐃᓗᐊᓂ ᐱᓕᕆᐊᖑᔭᕆᐊᓖᑦ. ᐃᓄᑐᖃᐃᑦ 
ᐋᓐᓂᐊᖅᑐᑐᐃᓐᓈᓘᓐᖏᒻᒪᑕ. ᐃᓄᑐᖃᓐᖑᖅᓴᔪᐃᑦ 
ᐃᓚᖏᑦ ᐅᕙᑉᑎᓂᒡᓘᓐᓃᑦ ᒪᒃᑯᖕᓂᖅᓴᐅᔪᓂᒃ 
ᐋᓐᓂᐊᖏᓐᓂᖅᓴᐃᑦ. ᖃᑕᓐᖑᑎᒥᓄᑦ, ᐃᕐᖑᑕᒥᓄᑦ, 
ᐃᓚᒥᓄᑦ ᖃᓂᑦᑕᕆᐊᓖᑦ, ᓄᓇᓕᖁᑎᒥᓄᑦ 
ᐃᑲᔪᖅᑕᐅᔭᕆᐊᓖᑦ. ᐃᑲᔪᖅᑕᐅᑐᐃᓐᓇᕆᐊᖃᓐᖏᑦᑐᑦ 
ᐃᓄᑐᖃᖁᑎᒋᔭᕗᑦ ᐊᖏᔪᒻᒪᕆᐊᓗᖕᒥᒃ ᓄᓇᑦᑎᓐᓄᑦ 
ᑐᓂᓯᓯᒪᔪᑦ, ᐊᖏᔪᒻᒪᕆᐊᓗᖕᓂᒡᓗ ᓯᓚᑐᓂᕐᓂᒃ 
ᑐᓂᓯᔪᓐᓇᖅᑐᑦ. ᐊᐅᓪᓚᖅᑎᑐᐃᓐᓇᕌᓐᖓᑉᑎᒍᑦ 
ᐊᖏᔪᐊᓗᒻᒪᕆᖕᒥᖏᓛᒃ ᐊᓯᐅᔨᓲᖑᔪᒍᑦ. ᑖᓐᓇ 
ᓱᓕᓪᓚᑦᑖᖅᑐᖅ.  
 
ᐊᐅᓪᓚᖅᑎᑐᐃᓐᓇᕆᐊᖃᓐᖏᓕᖅᑕᕗᑦ. ᐃᓄᖕᓄᑦ, 
ᐃᓄᑐᖃᕐᓄᑦ ᐸᐃᕆᕝᕕᐅᔪᓂᒃ, ᒥᐊᓂᕆᔭᐅᕝᕕᐅᔪᓂᒃ, 
ᐃᓄᑐᖃᐅᓯᕐᕕᖕᓂᒃ, ᐋᓐᓂᐊᖅᑐᑐᐃᓐᓇᐅᓐᖏᑦᑐᓄᑦ 
ᓴᓇᔭᕆᐊᖃᖅᑐᒍᑦ ᑕᒪᐃᓐᓂᒡᓗ 
ᓄᓇᖁᑎᓗᒃᑖᑦᓯᐊᖏᓐᓂᒃ, ᑕᒪᓐᓇ ᒫᓐᓇ 
ᐱᓕᕆᐊᖑᔭᕆᐊᖃᖅᑐᖅ. ᐃᓄᑐᖃᐃᑦ 
ᐱᕚᓪᓕᕐᓂᖅᓴᐅᖃᑦᑕᖅᑐᑦ ᓄᓇᖃᑎᒌᓪᓗ ᐃᓄᑐᖃᐃᑦ 
ᐊᖏᕐᕋᖅᓯᒪᔪᓐᓇᕌᖓᑕ, ᐊᐃᓯᒪᓗᑎᒃ ᐊᒡᓛᑦ. 
ᖃᑉᓗᓈᑦ ᓄᓇᖓᓐᓂ ᑐᑭᓯᓕᖅᑐᑦ ᐊᒡᓛᑦ ᐃᓄᑐᖃᐃᑦ 
ᐃᓄᑐᖃᐅᓯᕐᕕᖕᒧᐊᓐᖏᖔᕐᓗᒋᑦ ᐊᐃᓯᒫᑕᕐᓗᑎᒃ 
ᐃᓄᑐᖃᓐᖑᕈᓐᓇᕆᐊᖃᓕᖅᑐᑦ. ᑕᒪᓐᓇ 
ᐱᓕᕆᐊᕆᔭᕆᐊᖃᖅᑕᕗᑦ, ᐃᑉᐸᒃᓴᖅ 
ᐱᓕᕆᐊᕆᔭᕆᐊᖃᓚᐅᖅᑕᕗᑦ. ᑖᓐᓇ ᖃᔪᖏᕈᑎᒋᔭᕋ.  
 
(ᑐᓵᔨᑎᒍᑦ) ᐅᖃᖅᑲᐅᒐᒪ ᐅᕙᑦᓯᐊᑲᓐᓂᖅ 
ᐊᖏᕈᑎᖃᑎᒌᑦᓯᐊᕐᓂᖃᖅᑐᒥᒃ ᒐᕙᒪᖃᕐᓂᐅᑉ 
ᒥᒃᓵᓄᑦ, ᑕᑯᑉᓗᒋᑦ ᐊᐳᖅᓯᒪᐅᑕᐅᕙᑦᑐᑦ 
ᓯᕗᓕᐅᖅᑎᓄᑦ, ᒪᓕᒐᓕᐅᖅᑎᓄᑦ 
ᐃᖅᑲᓇᐃᔭᖅᑎᑎᓐᓄᓪᓗ. 
 

ᐅᓇᑦᑕᐅᖅ ᓯᑕᒪᓄᑦ ᐊᕐᕌᒍᓄᑦ 
ᐱᕙᓪᓕᐊᓂᐊᕈᒪᒻᒥᔭᕋ ᑲᑐᔾᔨᖃᑎᒌᖕᓂᕗᑦ 
ᑐᓐᖓᕕᒃᑯᓐᓂ. ᓄᓇᕗᑦ ᒐᕙᒪᒃᑯᑦ, ᑐᓐᖓᕕᒃᑯᑦ 
ᐱᓕᕆᖃᑎᒌᖃᑦᑕᖅᓯᒪᕗᑦ ᑕᐃᒪᖓᓂᑦ 
ᐊᑐᓕᖅᑎᑕᐅᓚᐅᕐᒪᓂᒃ ᓄᓇᕗᑦ. ᑕᕝᕙ 
ᐃᓚᐅᑎᕙᖕᓂᕗᑦ ᐸᕐᓇᓕᐅᖃᑎᒋᕙᖕᓂᕗᑦ 
ᐊᑐᐊᒐᓕᕆᓂᕐᒥᒡᓗ ᒐᕙᒪᒃᑯᑦ ᐊᐅᓚᓂᖏᓐᓂᒃ, 
ᐱᓗᐊᖅᑐᒥᒃ ᒪᓕᒐᕐᓂᒃ ᓴᖅᑭᒋᐊᖃᓪᓚᕆᑦᑐᑦ 
ᐆᒪᔪᓄᑦ, ᐅᖃᐅᓯᕐᒧᓪᓗ, ᐃᓕᓐᓂᐊᕐᓂᕐᒧᓪᓗ. 
ᑖᓐᓇᓗ NNI-ᒧᑦ.  
 
ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑎᐅᓯᒪᔪᖅ 
ᑐᓐᖓᕕᒃᑯᓐᓄᑦ ᒐᕙᒪᒃᑯᓐᓄᓪᓗ. 
ᐱᕙᓪᓕᐊᖃᑎᒌᒃᐸᓪᓕᐊᒍᑎᐅᓯᒪᓪᓗᓂ 
ᓴᖅᑭᒍᑎᐅᖃᑦᑕᖅᓯᒪᓪᓗᓂᓗ. ᑭᓯᐊᓂᑦᑕᐅᖅ, 
ᐊᑭᕋᖃᑎᒌᖕᓂᕐᒥᒃ ᐃᓱᒪᓂᐅᓴᖃᖅᑕᕋᑉᑕ. 
ᑐᓐᖓᕕᒃᑯᑦ, ᐃᓄᐃᓪᓗ ᑎᒥᖁᑎᖏᑦ 
ᐃᓚᐅᖅᑰᔨᖏᖦᖢᑎᒃ ᑖᒃᑯᐊ ᐱᓕᕆᖃᑎᒋᓯᒪᑉᓗᒋᒃ 
ᐃᓄᐃᑦ ᑎᒥᖁᑎᖏᑦ ᐊᕐᕌᒍᒐᓴᕐᓄᑦ 
ᐊᑭᓕᕆᓐᖏᑕᕗᑦ ᑕᕝᕙᓂᔅᓴᐃᓐᓈᖃᑎᒋᔭᕗᑦ. 
ᑕᐃᒪᓐᓇᓴᐃᓐᓇᖅ ᐅᖃᓕᒪᖃᑎᒌᑉᐸᑦᑐᒍᑦ ᐃᓄᐃᑦ 
ᓴᐳᔾᔭᐅᖃᑦᑕᖁᓪᓗᒋᑦ ᐊᑐᖃᑦᑕᖅᓯᒪᔪᑦ 
ᐃᓕᖅᑯᓯᖓᓐᓄᑦ ᓄᓇᓖᓪᓗ. ᐊᒻᒪᓗ ᐃᒫᒃ 
ᐊᑭᖃᕆᓕᕐᓗᒋᑦ ᑕᐅᑐᒋᐊᖃᓐᖏᑕᕗᑦ ᐊᒻᒪᓗ 
ᐊᑭᕋᕆᔭᕗᑦ ᑕᐅᑐᒋᐊᖃᓐᖏᔅᓱᑎᒃ ᑖᒃᑯᐊ 
ᐱᓪᓚᕇᑦ. ᐱᓇᓱᖃᑎᒌᒋᐊᖃᖅᑕᕗᑦ 
ᑲᑐᔾᔨᖃᑎᒌᕈᑎᒋᓪᓗᒋᓪᓗ.  
 
(ᑐᓵᔨᑎᒎᕈᓐᓃᖅᑐᖅ) ᓯᐊᒻᒪᖅᑎᕆᓂᖅ 
ᒐᕙᒪᒥᑦᑕᐅᖅ ᐅᖃᐅᓯᕆᐊᕐᔪᒍᒪᔭᕋ 
decentralization. ᒐᕙᒪᒃᑯᑦ ᑕᐃᑉᓱᒪᓂ 
ᓯᐊᕐᒪᖅᑎᒋᒋᐊᕐᒪᑕ ᐊᕕᑦᑐᖅᓯᒪᔪᓄᑦ ᓄᓇᓕᓐᓄᑦ 
ᐊᖏᓂᖅᓴᐅᔪᓄᑦ ᑐᓴᐅᒪᖃᑎᒌᓐᓂᖅ 
ᓴᓐᖐᑦᑑᓚᐅᖅᑐᖅ. ᐆᕚᕆᐊᓖᑦ, CB-ᓗ, 
ᓈᓚᐅᑎᐊᓛᑦ, ᓱᒃᑲᔫᕈᑏᑦ ᑕᒪᒃᑯᐊᕈᓗᑐᐃᓐᓇᐃᑦ 
ᐊᑐᕋᓱᓚᐅᖅᓯᒪᔭᕗᑦ ᑕᐃᑉᓱᒪᓂ. 
ᖃᕆᑕᐅᔭᓕᕆᓂᖅ ᐃᒻᒪᖄᓂ ᐃᓛᓐᓂᒃ 
ᐊᔪᓐᖏᓚᐅᖅᐸᑦᑐᓂ ᐃᑉᐱᐊᕐᔪᒻᒥᐅᑕᐃᑦ ᐅᖃᓘᑏᑦ 
ᐃᓱᒪᓇᓚᐅᓐᖏᑦᑐᖅ ᑕᐃᑉᓱᒪᓂ. ᑭᓯᐊᓂ ᑕᒪᓐᓇ 
ᓯᕗᒧᓚᐅᖅᓯᒪᔪᖅ ᓱᓕ ᐊᒻᒪᓗ ᐊᑐᖅᑕᓂ 
decentralization.  

(ᑐᓵᔨᑎᒍᑦ) ᒫᓐᓇᑦᑕᐃᒪ ᐊᑐᐃᓐᓇᑦᑎᐊᖑᓕᖅᑯᖅ 
ᐅᑎᕐᕕᒋᔪᓐᓇᓕᕋᑦᑎᒍ ᓴᖅᑭᒍᓐᓇᕐᓂᖏᑦ 
ᓴᖅᑭᒍᓐᓇᖅᑐᐃᑦ ᓴᖅᑭᖅᑎᐊᕈᓐᓇᕐᖓᑕ 
ᓯᐊᕐᒪᐃᓯᒪᓂᒃᑯᑦ. ᑕᐃᒪᓕ 
ᓯᕗᓂᕆᓛᑦᑎᐊᖅᑕᑦᑎᓐᓂᒡᒎᖅ ᖃᕋᓴᐅᔭᒃᑯᑦ 
ᐃᕿᐊᖅᓯᕆᕕᖏᑦ ᓱᒃᑲᓕᔪᑦᑎᐊᕚᓘᓛᖅᑐᐃᑦ 
ᖃᓪᓗᓈᓂᒥᑎᑐᑦ.  
 
ᓄᕙᓐᓇᕐᔪᐊᖅ ᑖᓐᓇ ᐱᒡᒐᓇᕐᓂᖅᐹᖑᖃᑕᐅᓯᒪᒻᒪᑦ. 
ᓯᕗᒧᑦ ᐊᓪᓗᕐᔪᐊᕆᐊᖃᖅᓯᒪᔪᒍᑦ 
ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍ ᑕᐃᒃᑯᐊ 
ᐱᑐᖃᕈᓗᐃᑦ ᒐᕙᒪᒃᑯᑦ ᐃᓪᓗᖁᑎᒋᕙᔪᔭᖏᑦ 
ᐊᓂᒍᖅᑕᕗᑦ ᐊᖏᕐᕋᒥᓂᒃ 
ᐃᖅᑲᓇᐃᔭᕈᓐᓇᕐᒪᕆᒻᒪᑕ. ᖃᐅᔨᓯᒪᓕᕐᖓᑕ 
ᐊᓪᓚᕕᖓᓕ ᐊᓯᐊᓂᒻᒪᕇᒃᑲᓗᐊᖅᑎᓪᓗᒍ ᓄᓇᕗᑦ 
ᐊᕕᑦᑐᖅᓯᒪᓂᖓᓂ.  
 
ᑕᐃᒫᒃ ᑲᑐᔾᔨᒋᐊᖃᕋᑦᑕ ᓄᓇᓕᑦᑎᓐᓂ ᑕᒪᒃᑯᐊᓗ 
ᐱᔭᐅᔪᓐᓇᖅᑐᐃᑦ ᐃᑲᔫᓯᐊᖑᔪᓐᓇᖅᑐᐃᑦ ᒪᑯᐊᓗ 
ᐊᓪᓚᕕᐊᓗᐃᑦ ᑮᓇᐅᔭᖅᑐᖏᓐᓂᖅᓴᐅᓕᕋᔭᖅᑐᑎᒃ 
ᐊᖏᕐᕋᒥ ᐃᖅᑲᓇᐃᔭᖅᑐᓄᑦ. ᑕᐃᒫᒃ ᑕᕝᕙ 
ᓯᐊᕐᒪᐃᓯᒪᓂᒃᑯᑦ 1,500 ᐃᖅᑲᓇᐃᔮᑦ 
ᐃᓐᓄᑦᑕᐅᓯᒪᓐᖏᑦᑐᑦ ᐃᓐᓄᒍᓐᓇᕋᔭᖅᑕᕗᑦ. 
ᓄᓇᓕᓕᒫᑦᑎᐊᕐᓂᑦ, ᓄᓇᓕᓕᒫᓪᓚᕆᑯᓗᓐᓂᑦ 
ᒐᕙᒪᒃᑯᑦ ᐊᔾᔨᒋᓐᖏᑦᑐᓂᒃ ᖁᑦᑎᓕᕇᓐᓂᒃ 
ᐃᖅᑲᓇᐃᔮᖁᑎᖃᕐᓗᑎᒃ.  
 
 
ᑕᒫᓂᓕ ᐊᕕᑦᑐᖅᓯᒪᓂᐅᔪᓂᒃ 
ᐆᒻᒪᕆᐊᖅᓯᓚᐅᕐᓗᑎᒃ ᓄᓇᓕᓐᓂᑦ 
ᒥᑭᔫᑎᕋᓛᖑᓂᖅᓴᓂᒃ 
ᐃᖏᕐᕋᓯᒋᐊᖅᑎᑦᑎᒍᓐᓇᕋᔭᕐᖓᑕ. ᑕᐃᒫᑦᑕᐅᖅ 
ᓯᐊᕐᒪᐃᒃᑲᓂᕐᓂᖅ ᐃᖃᓗᓐᓂ ᐊᑦᑐᐃᒐᔭᕐᒥᔪᖅ, 
ᐃᖃᓗᐃᑦ ᖃᑭᕚᓪᓕᒃᑲᔭᖅᑐᖅ ᓄᓇᓖᓪᓗ 
ᖃᑭᕚᓪᓕᕋᔭᖅᑐᖅ ᓯᐊᕐᒪᕕᐅᒃᑲᓂᖅᑲᑕ. ᒫᓐᓇᓕ 
ᐃᓱᓕᒌᕐᖓᑕ ᐅᕙᓂ ᐱᓕᕆᐊᖑᔪᓐᓇᖅᑐᐃᑦ 
ᓄᓇᕗᒻᒧᑦ ᐊᐅᓪᓛᖅᑎᑦᑎᓇᓱᐊᕐᓂᖅ 
ᓄᓇᕗᒻᒥᐅᑕᕐᓂᒃ ᐃᖅᑲᓇᐃᔭᕆᐊᖅᑎᑦᑎᒐᓱᑦᑐᑎᒃ 
ᐱᔭᕆᐊᑦᑐᖅᓯᒪᔪᖅ. ᐃᓄᓕᕆᔨᒃᑯᖏᑦ 

ᐃᖃᓗᓐᓂ, ᐊᐅᓪᓛᖅᑎᑕᐅᖔᕐᓗᑎᒃ 
ᐊᐅᓚᑕᐅᕙᑦᑐᐃᑦ ᐅᕙᓂ ᐃᓄᓐᓄᑦ 
ᖃᓂᔅᓴᖅᑎᑕᐅᓗᑎᒃ, ᐃᓪᓗᐊᓄᖔᖑᓐᖏᑦᑐᖅ.  
 
ᒪᓕᒐᓕᐅᖅᑎᐅᖃᑎᒃᑲ 
ᒪᓕᒐᓕᐅᖅᑎᑐᐃᓐᓇᐅᓐᖏᑦᑐᒍᑦ ᓂᕈᐊᖅᑕᐅᓯᒪᔪᒍᑦ 
ᐃᓱᒪᑖᕈᔾᔨᖃᑦᑕᕐᓂᐊᕐᓗᑕ ᐊᔅᓱᑲᓐᓂᕐᒪᕆᐊᓗᓪᓗ 
ᐱᓕᕆᐊᔅᓴᖃᕋᑦᑕ ᐃᑲᔪᖅᓯᖅᑕᐅᒍᒪ ᐅᓇ 
ᓯᕗᓕᖅᑎᐅᒍᒪᔪᖓ ᐆᒧᖓ ᐅᒥᐊᕐᔪᐊᒻᒧᑦ 
ᑲᔪᓯᑦᑎᕈᓐᓇᕐᓂᐊᕋᑦᑕ. ᑭᒃᑯᓕᒫᓪᓗ 
ᐱᖃᑕᐅᖃᑦᑕᕐᓗᑎᒃ ᐋᖅᑮᒐᓱᓕᕋᐃᒍᑦᑕ ᐊᕐᕌᒍᓂᑦ 
ᑎᓴᒪᓂᒃ ᐊᒡᒋᕐᓂᐊᖅᑐᓂᒃ. ᖁᔭᓐᓇᒦᒃ 
ᐱᕕᖃᖅᑎᑕᐅᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. ᖁᔭᓐᓇᒦᒃ. ᐃᔅᓯᕙᐅᑕᕐᓄᑦ 
ᐅᑎᕈᓐᓇᖅᓯᔪᑎᑦ. ᑭᖑᓪᓕᕐᒥᒃ 
ᓂᕈᐊᕋᔅᓴᒨᖑᓱᓕᕐᒥᒐᑦᑕ. ᒥᔅᑕ ᓴᕕᑲᑖᖅ. ᒥᔅᑕ 
ᓴᕕᑲᑖᖅ. ᐃᖏᒍᓐᓇᖅᓯᔪᑎᑦ. 
 
ᓴᕕᑲᑖᖅ: ᕼᐃᕗᓪᓕᖅᐹᒥᒃ ᐊᕐᕕᐊᕐᒥᐅᑦ 
ᒪ’ᓈᕈᐊᖅᐸᒃᑲ ᐅᕙᒻᓂᑦ ᑕᑎᖃᖅᖢᑎᒃ ᑕᒡᕗᖓ 
ᐅᑎᖅᑎᑕᐅᒻᒪᖓ ᑕᐃᒃᑯᐊ ᐊᕐᕕᐊᕐᒥᐅᑦ ᐅᕙᒻᓂᒃ 
ᑕᕝᕗᖓ ᐅᑎᖅᓯᑦᓯᓐᖏᓚᐅᖅᐸᑕ ᑕᕝᕙᓂ 
ᒫᓐᓇᐅᔪᖅ ᓂᑯᕕᒐᔭᓐᖏᓐᓇᒪ.  
 
ᒫᓐᓇᐅᔪᖅ ᕼᐃᕗᓕᐅᖅᑎᒃᕼᐊᒥᒃ 
ᓂᕈᐊᖅᕼᐃᓂᐊᕋᑉᑕ ᐊᒻᒪ ᑖᒻᓇ 
ᕼᐃᕗᓕᖅᑎᐅᒻᓂᐊᖅ ᐅᑭᐅᓂᒃ ᑖᓐᓇ ᓄᓇᕗᑦ 
ᑖᕗᖓ ᓈᒻᒪᒃᑐᑎᑦ ᐊᐅᓛᖅᑎᕐᓂᐊᕐᒪᒍ. ᒫᓐᓇᐅᔪᖅ 
ᑕᒪᑉᑕᓗᒃᑖᖅ ᐊᔾᔨᒌᑦᑐᒍᑦ ᑕᕝᕗᖓ 
ᓂᕈᐊᖅᑕᐅᓂᕼᐊᕋᓗᐊᕈᕕᑦ 
ᓂᕈᐊᖅᑕᐅᒃᑲᓐᓂᓚᐅᕐᓂᕈᕕᑦ ᒫᓐᓇ ᐊᑕᐅᕼᐃᕐᒥᒃ 
ᓂᐱᖃᕋᔭᖅᑐᒍᑦ ᐊᒻᒪ ᑖᒃᑯᐊ ᓂᕈᐊᕐᓂᐊᖅᑐᑦ 
ᐊᑕᐅᕼᐃᕐᒥᒃ ᑕᒪᑉᑕᓗᒃᑖᖅ 
ᓂᕈᐊᖅᑐᓪᓗᐊᕐᓂᐊᕋᑉᑕ.  
 
ᒫᓐᓇᐅᔪᖅ ᑕᕝᕙᓂ ᐅᖃᖅᑎᑉᓗᖓ ᐃᓕᓐᓄᑦ 
ᐅᒃᑯᐃᖓᓂᐊᖅᑐᖓ ᑖᒻᓇ ᕼᐅᖅ 
ᕼᐃᕗᓕᖅᑎᐅᖅᕼᐃᐊᕋᔭᕐᒪᖔᕐᒪ. ᒫᓐᓇᐅᔪᖅ ᐅᑭᐅᒃ 
ᑎᑕᒪᒃᕼᐊᑦ ᕼᐃᕗᖅᑎᐅᕼᐃᒪᓕᑉᑐᖓ ᖁᕕᐊᒋᖦᖢᒍ 
ᐊᖅᕼᐅᕈᓐᓇᖅᑕᕋᓗᐊᖅᑐᓂ ᐃᓛᓐᓂᒃᑯᑦ 

ᖁᕕᐊᒋᔭᕋ ᐊᒻᒪ ᑲᔪᕼᐃᒍᐊᖅᑐᖓ 
ᕼᐃᕗᓕᖅᑎᐅᓂᕐᒥᒃ. ᑖᒃᑯᐊ ᐅᑭᐅᑦ ᑎᕼᐊᒪᒃᕼᐊᑦ 
ᑕᐃᒪᓐᖓᑦ ᐱᓕᕆᓕᕋᒪ ᖁᕕᐊᒋᓕᖅᑖᕆᔭᕋ. ᑖᓐᓇ 
ᐱᓕᕆᐊᕗᑦ ᐊᒃᕼᐅᕉᑎᒌᓐᓇᖅᖢᒍ 
ᐱᓕᕆᑦᓯᐊᖏᓐᓇᐸᒃᖢᖓ ᐊᒻᒪ ᒥᑭᓪᓕᑎᖅᐳᖓ 
ᑖᑉᑯᐊ ᒪᓕᒐᓕᐅᖅᑎᐅᓚᐅᖅᑐᓂᒃ 
ᓂᕈᐊᖅᑕᐅᓚᐅᖅᕼᐃᒪᒐᒪ ᐊᒻᒪ ᓄᓇᕗᒻᒥᐅᑦ 
ᓈᒻᒪᕼᐊᖅᖢᑎᒃ ᑕᐃᒃᑯᐊ ᓄᓇᕗᒻᒥᐅᑦ 
ᐅᖃᓗᑦᑕᓚᐅᕐᖓᑕ ᐅᕙᒻᓂᒃ ᐃᑲᔪᖅᑐᐃᔪᑦ ᐊᒻᒪ 
ᐅᕙᒻᓂᒎᖅ ᑕᑎᖃᕐᒪᑕ ᑖᒻᓇ ᕼᐃᕗᓕᖅᑎᐅᓂᕋᓄᑦ 
ᐱ’ᔪᑎᒋᑉᓗᒍ, ᒪᑦᓈᖅᕼᐃᒪᕙᒃᑲ ᐊᒻᒪ ᐅᑉᓗᒥ 
ᐱᐊᓂᒃᐸᑦ ᕼᐃᓕᖅᑎᐅᒍᐊᖅᑐᖓ ᕼᐅᓕ ᑖᓐᓇ 
ᓄᓇᕗᒻᒧᑦ ᓄᓇᕗᒻᒥᐅᑕᓄᑦ ᐊᒻᒪ ᓄᓇᕗᒻᒧᑦ ᑖᒻᓇ 
ᑲᔪᓯᑦᓯᐊᕐᓂᐊᕋᑉᑕ ᐊᐅᓪᓛᑦᓯᐊᕐᓗᑕ.  
 
(ᑐᓵᔨᑎᒍᑦ) ᐅᓪᓗᒥ ᐃᖅᑲᓇᐃᔮᕋ ᐃᓕᔅᓯᓐᓂ 
ᐅᑉᐱᕈᓱᓕᖅᑎᑦᑎᒋᐊᖃᖅᑐᖓ 
ᓯᕗᓕᖅᑎᐅᔪᓐᓇᑦᑎᐊᖅᑐᖓ ᐊᕐᕌᒍᓄᑦ ᑎᓴᒪᓄᑦ 
ᐊᒡᒋᓂᐊᖅᑐᓄᑦ. ᓯᕗᓕᖅᑎᐅᓂᕋ ᐊᒻᒪ 
ᑕᒪᑯᓐᓈᑕᒃᑲ, ᐅᑉᐱᕆᔭᒃᑲᓗ, ᐊᖏᖅᓯᒪᓂᒃᑲᓗ, 
ᖃᐅᔨᒪᓂᒃᑲ ᐊᒻᒪ ᑕᐃᒫᓐᓇᐃᓐᓇᖅ 
ᐊᔾᔨᒌᑎᑦᑎᒐᓱᐊᕐᓂᕆᓲᕋ ᐅᕙᓂ 
ᐊᐱᕆᔭᐃᓐᓇᕆᕙᔅᓯ ᓈᓚᑦᑕᐅᒍᒪᓪᓗᖓ  
ᒪᑐᐃᖓᑦᑎᐊᕐᓗᓯ ᐆᒪᑎᓯ.  
 
ᐃᓱᒪᑖᖅᑕᐅᑎᒋᓯᒪᔭᕆᐊᖃᓐᖏᓇᑦᑕ 
ᑭᓇᑐᐃᓐᓇᕐᒥᒃ ᓯᕗᓕᖅᑎᓕᕆᑎᓪᓗᑕ 
ᓈᓚᖃᑦᑕᖅᓯᐅᒃ ᐊᐱᖅᓱᖃᑦᑕᖅᓯᐅᒃ, 
ᖃᐅᔨᑦᑎᐊᕋᓱᔅᓯᐅᒃ ᑭᓇᓪᓚᕆᒻᒪᖔᖅ ᐊᒻᒪ 
ᒪᑐᐃᖓᑦᑎᐊᕐᓗᓯ ᐃᓱᒪᓯ ᓂᕈᐊᕐᓂᐊᖅᑯᓯ. 
ᓂᕈᐊᕋᐃᒐᑦᑕ, ᓂᕈᐊᕈᑦᑕ ᐸᐃᑉᐹᖅᑎᒍᑦ 
ᓂᕈᐊᕐᓂᐊᕐᒥᒐᑦ ᐊᓯᑦᑎᓐᓄᑦ ᖃᐅᔨᒪᔭᐅᓐᖏᓪᓗᓂ 
ᐃᑲᔪᖅᑕᓯᓐᓂ ᓂᕈᐊᕐᓂᐊᖅᑐᓯ ᓯᕗᓕᖅᑎᔅᓴᒥᒃ. 
ᒪᑐᐃᖓᑦᑎᐊᕐᓂᐊᖅᑯᓯ ᐃᓱᒪᒃᑯᑦ 
ᖃᓄᐃᑦᑑᔮᕐᒪᖔᑕ ᖃᐅᔨᑦᑎᕋᓱᓪᓗᓯ 
ᓂᕈᐊᕋᔅᓴᐅᔪᖅ ᑭᓱᓂᑦ ᐊᖏᖅᓯᒪᓂᖃᕐᒪᖔᑕ 
ᖃᐅᔨᒪᓗᒋᑦ, ᑭᓱᓂᓪᓗ ᐃᑲᔪᖅᓰᓲᖑᒻᒪᖔᑕ 
ᖃᐅᔨᒪᑦᑎᕋᓱᓪᓗᒋᑦ.  
 
ᐊᓯᔾᔨᖅᑕᓐᖏᑦᑐᓂ ᓯᕗᓕᖅᑎᑦᑎᐊᕙᖃᕆᐊᖃᕋᑦᑕ 
ᐅᕙᓂ ᓄᓇᕘᒥ. ᒪᓕᒐᓕᐅᖅᑎᓕᒫᕌᓗᐃᑦ 
ᐱᓕᕆᖃᑎᒋᒋᐊᖃᕋᔭᕐᖓᒋᑦ ᓄᓇᕗᒻᒥᐅᑕᓕᒫᑦ. 
ᐅᑉᐱᕈᓱᑦᑐᖓᑦᑕᐅᖅ ᐃᓛᒃ ᐱᔪᓐᓇᖅᑐᒋᓪᓗᖓ 22-
ᓕᒫᖑᓪᓗᓯ ᐊᖏᖅᑎᒐᓱᒋᐊᖃᕆᔅᓯ 22-
ᒋᔭᐅᔪᖓᐃᓛᒃ 21-ᖑᔪᓯ. 

ᓂᕈᐊᕋᔅᓴᑦᑎᐊᕙᐅᔪᖓ ᓯᕗᓕᖅᑎᐅᓂᐊᕐᓗᖓ 
ᓄᓇᕗᒻᒥ.  
 
(ᑐᓵᔨᑎᒎᓐᖏᑦᑐᖅ) ᑖᑉᑯᐊ ᐅᑭᐅᓂᒃ ᑎᕼᐊᒪᑦ 
ᐱᐊᓂᒃᓯᒪᔪᓂᒃ ᑖᑉᑯᐊ ᕼᐅᕙᓪᓕᐊᕼᐃᒪᓕᕐᒪᖔᑕ 
ᓄᓇᕗᑦ ᒐᕙᒪᑦ ᐱᓕᕆᐊᕆᔭᖏᑦ. 
ᐊᔪᕐᓇᖅᑐᒃᑰᖅᑕᓚᐅᕋᓗᐊᖅᖢᑕ ᑖᑉᓇ 
ᖃᓪᓗᓈᑎᑐᑦ ramsonware, ᑖᓐᓇ ᓄᕙᕐᓇᕐᔪᐊᖅ 
ᕼᐃᓚᕐᔪᐊᒥᓗᖅᑖᖅ ᑕᒪᐅᖓ ᑎᑭᓚᐅᖅᖢᓂ ᐊᒻᒪ 
ᑖᓐᓇ ᒫᓐᓇᐅᔪᖅ ᐃᖃᓗᐃᑦ ᐃᒪᖓ 
ᐃᒥᖅᑐᐃᖅᖢᓂ.  
 
(ᑐᓵᔨᑎᒍᑦ) ᐅᖃᐅᓯᕆᔪᒪᔭᒃᑲ 
ᐱᔭᕆᐊᑐᔪᖅᓯᐅᓐᓂᕆᖃᑦᑕᖅᓯᒪᓚᐅᖅᑕᕗᑦ 
ᐃᓚᖏᑦ ᐊᕐᕌᒍᑦ ᑎᓴᒪᑦ ᐊᓂᒍᕋᓱᑦᑎᓪᓗᒋᑦ 
ᖃᓄᕐᓗ ᐊᓂᒍᐃᕙᓚᐅᕐᒪᖔᑦᑕ.  
 
ᒐᕙᒪᑦ ᐅᓇ ᐱᒋᐊᕋᑖᒥᓂᐅᑎᓪᓗᒍ ᖃᕋᓴᐅᔭᐃᑦ 
ᖁᐱᕐᕆᑦᑎᑕᐅᓚᐅᖅᓯᒪᒻᒪᑕ ᒐᕙᒪᒃᑯᑦ 
ᖃᕋᓴᐅᔭᓕᒫᖏᑦ ᐊᔪᓕᔪᔪᑦ. ᓯᕗᓕᖅᑎᐅᓪᓗᖓ 
ᑖᓐᓇ ᐱᒡᒐᓇᖅᑑᒐᓗᐊᖅ ᓵᓐᖓᑦᑎᐊᔪᔭᕗᑦ 
ᑲᔪᓯᑦᑎᐊᕈᑎᒋᔪᓪᓗᑎᒍᓗ ᐊᓂᒍᐃᑦᑎᐊᕈᑎᒋᔪᔭᕗᑦ 
ᐱᔨᑦᑎᕋᐅᑏᑦ ᐅᑎᖅᑎᑦᑎᐊᕈᓐᓇᔪᔭᕗᑦ ᑕᒪᒃᑯᐊᓗ 
ᓂᖃᐃᑑᑎᔅᓴᐃᑦ ᓱᖅᑯᐊᕿᒍᑎᔅᓴᐃᑦ, ᐱᔨᑦᑎᕋᐅᑏᑦ 
ᓱᒃᑲᐃᓂᖅᓴᐅᓕᔪᔫᒐᓗᐊᑦ ᑭᓯᐊᓂ ᓄᖅᑲᔪᓐᖏᑦᑐᑦ. 
ᑖᓐᓇ ᐊᓂᒍᕈᓐᓇᔪᔭᕗᑦ ᐱᒡᒐᓇᖅᑐᖅ 
ᓄᕙᓐᓇᕐᔪᐊᖅ.  
 
ᓄᕙᓐᓇᕐᔪᐊᖅ ᑎᑭᒻᒪᑦ ᓯᓚᕐᔪᐊᒧᑦ ᓴᖅᑭᕐᖓᑦ 
ᓄᓇᕗᒻᒥᐅᑦ, ᓄᓇᕗᒻᒥ 
ᐃᓯᖅᑎᖅᑕᐃᓕᒪᕖᓐᖓᖃᑦᑕᓚᐅᖅᑕᕗᑦ 
ᖃᓄᓕᒫᕌᓗᒃ ᐃᓚᖏᑦ 
ᓈᒻᒪᒋᔭᐅᖃᑦᑕᓚᐅᓐᖏᑦᑑᒐᓗᐊᑦ ᑭᓯᐊᓂ 
ᓴᐳᒻᒥᑦᑎᒐᓱᓚᐅᖅᑐᒍᑦ ᓄᓇᕗᒻᒥᐅᑕᕐᓂᒃ.  
ᐄ, ᓄᓇᕗᑦ ᐃᒻᒥᓂᒃ ᐱᕕᖃᖅᑎᓚᐅᖅᑐᒍᑦ 
ᑐᑭᓯᒐᓱᐊᖅᑐᒍ ᑖᓐᓇ ᓄᕙᓐᓇᕐᔪᐊᖅ. 
ᓄᕙᓐᓇᕐᔪᐊᖅ ᑎᑭᒻᒪᓪᓗ ᓄᓇᕘᒧᑦ 
ᐊᑐᐃᓐᓇᐅᓚᐅᖅᑐᒍᑦ.  
 
ᑕᓚᕖᓴᒃᑰᐊᑦᑕᓚᐅᖅᑐᒍᑦ ᖃᐅᑕᒫᑦ ᖃᐅᔨᒃᑲᐃᓪᓗᑕ  

ᓄᓇᕗᒻᒥᐅᑕᕐᓂᒃ ᖁᐊᖅᓵᖅᓯᒪᓗᐊᖁᔨᓇᑕ 
ᑲᒪᒋᒐᑦᑎᒍᑦ-ᓚᓪᓗᑕ ᓄᕙᓐᓇᕐᔪᐊᖅ, 
ᖃᐅᔨᒪᑎᒐᓱᐊᖅᑐᑎᒍ ᒐᕙᒪᒃᑯᑦ 
ᖃᓄᐃᓘᖃᑦᑕᕐᒪᖔᑕ ᓄᓇᕘᒥᐅᑦ 
ᐅᖃᐅᓯᕙᓚᐅᖅᑕᕗᓂᓛᒃ 
ᑲᑉᐱᐊᓇᖅᑐᒦᒃᑲᓗᐊᖅᑐᑕ ᓯᕗᓕᖅᑎᐅᓪᓗᖓ 
ᓄᓇᕘᒧᑦ. ᓄᓇᕗᒻᒥᐅᑕᐃᑦ ᑲᑉᐱᐊᓱᐊᑎᓪᓗᒋᑦ 
ᐋᓐᓂᐊᑎᓪᓗᒋᓪᓗ, ᑕᐃᒪᐃᖃᑕᐅᓚᐅᕐᒥᔪᖓ. 
ᑲᑉᐱᐊᓇᓚᐅᕐᖓᑦ ᓄᕙᓐᓇᕐᔪᐊᖅ ᒫᓐᓇ 
ᖃᐅᔨᒪᓂᖅᓴᒻᒪᕆᐊᓗᒋᓕᖅᑕᕗᑦ 
ᑲᐱᔭᐅᓯᒪᓕᖅᑐᐃᓪᓗ ᓄᓇᕗᒻᒥᐅᑕᓕᒫᐸᓗᐊᓗᐃᑦ 
ᑲᐱᔭᐅᓯᒪᓐᖏᒃᑯᓯ ᓱᓕ ᑲᐱᔭᐅᔭᖅᑐᓛᖅᑯᓯ. 
ᓈᓚᐅᑎᒃᑯᑦ ᐅᓪᓛᒃᑯᑦ ᐃᓄᑦᑎᑐᑦ ᖃᓪᓗᓈᑎᑐᑦ 
ᐅᖃᐅᔾᔪᖅᑲᐅᖃᑦᑕᖅᑐᐃ ᐱᓕᕆᔾᔪᔾᔭᐅᒻᒪᑕ. 
ᐱᒍᒪᔭᖏᑦ ᐅᐊᑦᑎᒐᓱᑦᑕᕗᑦ ᖃᓄᕐᓗ 
ᐊᑦᑕᓇᖅᑐᒦᓐᖏᓂᖅᓴᐅᒍᓐᓇᕐᒪᖔᑦᑕ 
ᖃᐅᔨᒪᒐᓱᐊᖅᑐᒍ.  
 
(ᑐᓵᔨᑎᒎᓐᖏᑦᑐᖅ) ᑕᐅᑐᑦᑑᓪᓗᐊᖅᑕᕗᑦ ᑖᑉᑯᐊ 
ᕼᐅᕙᓪᓕᐊᖅᕼᐃᒪᓕᕐᒪᖔᑕ ᑖᒃᑯᐊ ᐅᑭᐅᒃ 
ᐱᐊᓂᒃᑐᓂᒃ ᑖᒃᑯᐊ ᐱᖁᑎᕐᔪᐊᓂᒃ infrustructure 
ᑖᒃᑯᐊ ᐃᒡᓗᕐᔪᐊᕐᓕᐅᕐᓂᖅ, ᐃᕐᓗᕐᔪᐊᕐᓕᐅᕐᓂᖅ, 
ᐋᓐᓂᐊᕕᓕᐅᕐᓂᖅ, ᒥᑦᑕᕐᕕᓕᐅᕐᓂᖅ ᑖᑉᑯᐊᓗᑦᑖᑦ 
ᐊᐅᑉᓛᖅᕼᐃᒪᕐᒪᑕ, ᐊᐅᓪᓛᑦᓯᐊᖅᑐᑎᒃ.  
 
ᐃᓕᓐᓂᐊᖅᑐᓕᕆᓂᖅ, ᑖᑉᑯᐊ ᒪᓕᒐᓕᐅᓚᐅᖅᑐᑦ 
ᒪᓕᒐᒃᓴᖅ 25 ᖄᖏᖅᑎᓚᐅᕐᒪᒍ ᑖᒻᓇ 
ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᒻᒪᑦ ᐊᒻᒪ 
ᑕᒪᑉᑕᓗᒃᑖᖅ ᑖᒻᓇ ᐊᒃᕼᐅᕉᑎᓂᐊᕋᑉᑎᒍ.  
 
ᐋᓐᓂᐊᖅᑕᐃᓕᓂᖅ ᑖᒻᓇᑦᑕᐅᖅ ᓄᓇᕗᒻᒥᐅᑦ ᑕᒫᓂ 
ᖃᓂᓐᓂᖅᕼᐊᒥ ᐋᖅᑭᑦᑕᐅᔫᓪᓗᐊᓂᐊᖅᑐᖅ 
ᑕᐃᑉᑯᐊ ᐋᓐᓂᐊᖃᖅᑐᖅ ᑖᒻᓇ 
ᐊᒃᕼᐅᕉᑎᒋᓚᐅᖅᑕᕗᑦ ᐊᒻᒪ 
ᐊᒃᕼᐅᒍᑎᒋᓂᐊᖅᑕᕗᑦ.  
 
ᐅᖃᐅᕼᐃᓕᕆᓂᖅ, ᐃᓄᒃᑐᑦ ᐅᖃᐅᕼᐃᓕᕆᓂᖅ 
ᑖᓐᓇᑦᑕᐅᖅ ᕼᐃᕗᒻᒧᑦ ᐊᐅᓪᓛᑎᑦᑎᐅᔭᖅᑕᕗᑦ 
ᕼᐅᓕ ᑖᑉᑯᐊ ᓄᓇᕗᒻᒥᖁᑎᕗᑦ 
ᐱᔨᑦᑎᕋᖅᑕᐅᒋᐊᖃᕋᓗᐊᕐᒪᑕ ᐊᒻᒪ 
ᐱᔨᑦᓯᕋᐅᑉᑕᖅᑐᑎᒃ ᐅᖃᐅᕼᐃᖏᓐᓂᒃ ᐊᑐᕐᓗᑎᒃ 
ᐃᕼᐅᒪᖅᕼᐅᕐᓗᑎᒃ ᖃᓄᖅ ᐅᖃᕈᒪᒻᒪᖔᑕ.  
 
ᐃᓄᐃᑦ ᒐᕙᒪᒃᑯᓐᓂ ᐱᓕᕆᔪᑦ ᑖᒃᑯᐊ 
ᐊᒥᕼᐅᓐᖑᐃᓇᕼᐅᒃᑕᕗᑦ 
ᐊᒥᕼᐅᓐᖑᕼᐃᒪᑦᓯᐊᕐᒥᐊᓕᕐᒥᒪᑦ ᑕᐃᒪᓐᖓ 
ᓄᓇᕗᑦᑖᕋᑦᑕ ᑖᒻᓇ ᐱᓕᕆᐊᕇᓐᓇᕐᓂᐊᖅᑕᕗᑦ 
ᑕᐃᑲᓂ 

ᐊᖏᕈᑎᒥ 23-ᒥ ᑖᒻᓇ ᒪᓕᒡᓗᓂ ᑖᒻᓇ ᓄᓇᕗᒻᒥᐅᑦ 
ᐊᒃᕼᐅᕉᑎᒋᓂᐊᖅᑕᕗᑦ ᐃᓄᐃᑦ 
ᐱᓕᕆᐊᖃᑦᓯᐊᕐᓂᐊᕐᒪᑕ ᒐᕙᒪᒃᑯᓐᓂ ᑕᒫᓂ 
ᐊᑦᓯᑦᑐᐃᓐᓇᐅᓐᖏᑦᑐᒥᒃ ᖁᕝᕙᑉᐸᓪᓕᐊᕌᔪᐃᑦ ᑖᑉᑯᐊ 
ᐃᓄᐃᑦ ᐃᕼᐅᒪᓕᐅᖅᑎᐅᒪᑕᑦᑕᐅᖅ.  
ᐊᒥᕼᐅᔾᔪᐊᒐᓗᐊᑦ ᕼᐅᓕ, ᑕᒫᓂ premier-ᖑᑎᑉᓗᖓ 
ᑖᑉᑯᐊ ᖁᑦᓯᓂᖅᕼᐊᒥᒃ ᐃᓄᐃᑦ ᐱᓕᕆᔪᑦ 
ᐊᒥᕼᐅᓐᖑᖅᑐᑎᒃ ᑖᒻᓇ ᖁᕕᐊᒋᔭᕋ.  
 
ᐊᒻᒪ ᒫᓐᓇᐅᓕᖅᑐᖅ ᑖᑉᑯᐊ ᐱᓕᕆᐊᕇᓐᓇᖅᑕᕗᑦ 
ᐱᓕᕆᒃᑲᓂᖅᑑᓪᓗᐊᕋᑉᑕ ᖃᐅᔨᒪᔪᖓ 
ᐱᓕᕆᐊᕆᓂᐊᖅᑕᒃᑲ ᑖᑉᑯᐊ ᑕᒪᑉᕼᐃ ᑖᑉᑯᐊ 
ᒪᓕᒐᓕᐅᖅᑎᑦ, ᒪᓕᒐᓕᐅᖅᑎᖑᔪᑦ ᐊᒻᒪ ᑖᑉᑯᐊ 
ᓂᕈᐊᖅᑕᐅᓂᐊᑦ cabinet-ᒧᑦ ᑕᒪᕐᒥᓗᑦᑖᖅ 
ᐱᓕᕆᖃᑎᒌᑉᓗᑕ ᕼᐃᕗᒧᑦ ᐊᐅᓪᓛᕐᓂᐊᕋᑉᑕ. 
ᐃᓛᒃᑰᓐᓂᓗᒡᓗᓂ ᐊᔪᕐᓇᕐᒪᑦ ᖃᐅᔨᒪᔪᖓ 
ᐃᓛᒃᑰᓐᓂᓗᓐᖏᑕᐃᓐᓇᕈᒪᔪᖓ ᑖᑉᑯᐊ 
ᒪᓕᒐᓕᐅᖅᑎᑦᑐᐊᑦ 
ᐱᓕᕆᖃᑎᒌᑦᓯᐊᖏᓐᓇᖃᖅᐸᕐᓗᒋᑦ ᑕᒫᓂ 
ᑎᑭᕼᐃᒪᓕᕌᖓᑕ ᐅᓐᓂᓗᖅᑕᖅᑐᒋᑦ ᐃᓛᒃ 
ᑳᐱᑐᖃᑎᒌᑦᑕᖅᑐᒋᑦ ᑕᒫᓂ ᑎᑭᒃᑳᖓᑕ 
ᑕᒫᓃᖏᓐᓇᕼᐃᑦᑑᒻᒪᑕ.  
 
ᐊᒻᒪ ᐅᕙᓐᓂᒃ ᐅᓂᒃᑳᕐᓕᓂᐊᕋᒪ ᕼᐅᖅ 
ᕼᐃᕗᓕᖅᑎᑦᓯᐊᖑᓇᔭᕋᒪ ᒪᐅᖓ ᒐᕙᒪᒃᑯᓐᓄ 
ᐱᓕᕆᖃᑦᑖᒻᒪᓚᐅᖅᕼᐃᒪᔪᖓ ᖃᓄᖅ ᒐᕙᒪᒃᑯᓐᓂ 
ᐊᐅᓪᓛᕈᕼᐅᐊᖅ ᖃᐅᒪᑦᓯᐊᖅᑕᕋ ᐊᒻᒪ 
ᑲᑎᒪᔫᕼᐃᒪᔪᖓ ᕼᐊᒻᒪᓚᒃᑯᓐᓂ ᐅᑭᐅᑦ 20 ᖃᓄᖅ 
ᐊᖅᕼᐅᕉᑎᒻᒪᖔᑕ ᕼᐊᒻᒪᓚᑦ ᑲᑎᒪᔨᖏᑦ ᖃᐅᔨᒪᔭᒃᑲ, 
ᐃᓄᖁᑎᖏᓐᓂᒃ ᐃᑲᔪᕈᐊᖅᖢᑎᒃ ᐊᒃᕼᐅᕈᕼᐅᖅᑐᑦ 
ᑖᑉᑯᐊ ᖃᐅᔨᒪᔭᒃᑲ ᐊᒻᒪ ᑲᑎᒪᔨᑐᐃᓐᓇᐅᕼᐃᒪᔪᖓ. 
ᐃᓛᒃ ᒪᓕᒐᓕᐅᖅᑎ ᖃᐅᔨᒪᔪᖓ ᐃᑉᐱᒍᕼᐅᕐᒪᖔᒃᕼᐃ 
ᖃᓄᖅ ᐊᖅᕼᐅᕈᑎᒋᔪᒻᒪᕼᐊ ᐃᓛᓐᓂᒃᑯᑦ ᑕᒪᓐᓇ 
ᐊᐱᖅᕼᐅᓐᓇᐅᑎᓪᓗᒍ ᑖᒻᓇ ᒥᓂᔅᑐ 
ᑐᑭᕼᐃᑎᑦᑎᕈᐊᕆᐊᖃᕋᒃᕼᐃ ᖃᐅᔨᒪᔪᖓ ᖃᓄᖅ 
ᐃᑉᐱᒍᕼᐅᕐᒪᖔᒃᕼᐃ ᖃᓄᖅ ᐊᖅᕼᐅᕉᑎᒋᔪᒻᒪᕼᐊᖅ. 
ᐃᓛᓐᓂᒃᑯᑦ ᑕᒪᓐᓇ ᐊᐱᖅᕼᐅᓐᓇᐅᑎᓪᓗᒍ ᖃᓄᖅ 
ᑖᒻᓇ ᒥᓂᔅᑐ ᑐᑭᕼᐃᑎᑦᑎᕈᐊᕆᐊᖃᕋᒃᕼᐃ 
ᖃᐅᔨᒪᔪᖓ ᖃᓄᖅ ᐅᒃᐱᒍᕼᐅᕐᒪᖔᑉᕼᐃ 
ᑕᐃᑲᓃᕼᐃᒪᔪᖓ.  
 
ᐊᒻᒪ ᒥᓂᔅᑑᖅᕼᐃᒪᕐᒫᖅᖢᖓ, ᒥᓂᔅᑑᕼᐃᒪᔪᖓ 
ᐃᓄᓕᕆᔨᒃᑯᓐᓂᒃ, ᐊᕙᑎᓕᕆᔨᒃᑯᓐᓂᒃ, ᒐᕙᒪᒃᑯᑦ 
ᐱᔨᑦᑎᕋᖅᑎᖏᓐᓂᒃ, CGS, ᒐᕙᒪᒃᑯᑦ ᐱᓕᕆᔨᖏᑦ, 
ᐃᒡᓗᓕᕆᔨᒃᑯᓐᓂᒃ, ᐊᒻᒪ ᐱᕙᓪᓕᐊᑎᑦᓯᔨᒃᑯᑦ.  
ᑖᑉᑯᐊ ᒥᓂᔅᑐ ᖃᓄᖅ ᐊᖅᕼᐅᕈᖅᑎᒋᑎᒻᒪᖔᑕ 
ᖃᐅᔨᒪᔪᖓᑦᑕᐅ, ᐃᓛᓐᓂᒃᑯᑦ 
ᐅᓂᒃᕼᐊᑲᓐᓂᕈᐊᓇᖅᕼᐃ ᑖᒻᓇ ᐱᐊᓂᒃᕼᐃᒪᓐᖏᒻᒪᑦ 
ᐃᓂᓪᓚᒃᕼᐃᒪᓐᖏᒻᒪᑦ ᕼᐅᓕ ᑖᒻᓇ ᐱᓕᕆᐊᕆᔭᕋ 
ᐅᖃᐅᕼᐃᖅᓴᐅ ᐊᔪᖅᑕᕐᒪᑕ. ᑖᒻᓇᑦᑕᐅᖅ ᖃᐅᔨᒪᔭᕋ.  

ᐊᒻᒪ ᕼᐃᕗᓕᖅᑎᐅᕼᐃᒪᖦᖢᖓ. ᐅᑭᐅᑦ 
ᕼᐃᑕᒪᖅᕼᐊᑦ ᑕᒫᓂ ᐱᓕᕆᐊᕆᓕᖅᖢᒍ ᑖᒻᓇ 
ᕼᐃᕗᓕᖅᑎᐅᓂᖅ. ᐊᒃᕼᐅᕈᓐᓇᖅᑐᖅ ᐃᓛᓐᓂᒃᑯᑦ 
ᐃᕼᐅᒪᓕᐅᕆᐊᖃᖅᑐᒍᑦ ᐅᖁᒪᐃᑦᑐᕐᔪᐊᒃᑦ. ᑭᓯᐊᓂ 
ᑖᒻᓇ ᐊᑐᖅᕼᐃᒪᔭᕋ ᖃᐅᔨᒪᑦᓯᐊᖅᑐᖓ ᑖᒻᓇ 
ᐅᑭᐅᑦ ᑎᕼᐊᒪᑦ ᖃᐃᓂᐊᖅᑐᓂᒃ 
ᐃᕼᐅᒪᓕᐅᕆᐊᖃᕐᓂᐊᕐᒥᒐᑦᑕ ᐅᖁᒪᐃᑦᑐᕐᔪᐊᒥᒃ 
ᐊᒃᓱᕈᓐᓇᖅᑐᕐᔪᐊᒥᒃ. ᐊᑐᐊᓂᒃᕼᐃᒪᔭᕋ, ᖃᐅᔨᒪᔭᕋ.  
 
(ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒃᑲ 
ᐊᑐᓚᐅᖅᓯᒪᓂᖅ, ᐱᓕᕆᓚᐅᖅᓯᒪᓂᖅ 
ᐊᖏᔪᐊᓘᒍᓐᓇᖅᑐᖅ. ᒐᕙᒪᒃᑯᑦ 
ᖁᑦᑎᓐᓂᕇᓕᒫᖏᓐᓂ ᒥᓂᔅᑕᐅᓯᒪᓪᓗᖓᓗ 
ᓯᕗᓕᖅᑎᐅᓯᒪᓪᓗᖓᓗ ᐃᓛᒃ ᐱᒡᒐᓇᖅᑐᐊᓗᓐᓂᒃ 
ᐋᖅᑭᔅᓯᓯᒪᖃᑦᑕᖅᓯᒪᔪᖓ ᑭᒃᑯᓕᒫᓄᑦ 
ᓈᒻᒪᒋᔭᐅᓐᖏᑦᑑᒐᓗᐊᕐᓂ ᐋᖅᑭᔅᓯᒪᖃᑦᑕᖅᓯᒪᔪᖓ 
ᑕᐃᒪᐃᖏᓐᓇᖃᑦᑕᕐᓂᐊᕐᒥᔪᖓᑦᑕᐅᖅ 
ᑕᐃᒪᐃᖃᑦᑕᕆᐊᖃᕐᓂᐊᕐᒥᔪᖓᑦᑕᐅᖅ. 
ᑭᓇᑐᐃᓐᓇᖅ ᓯᕗᓕᖅᑎᕈᖅᑐᖅ 
ᑕᐃᒪᐃᖃᑦᑕᕆᐊᖃᕐᓂᐊᕐᒥᔪᖅ 
ᑕᐃᒪᐃᖃᑦᑕᕆᐊᖃᕐᓂᐊᕐᒥᔪᖅ. ᑕᐃᒪ 
ᐊᒃᓱᕈᓐᓇᖅᑐᒋᑦᑎᖏᑉᐸᑕ ᐋᖅᑭᔅᓯᔨ ᑖᓐᓇ 
ᐃᓕᑕᖅᓴᕐᔪᐊᖅᑲᕐᓂᐅᒻᒪᑦ ᐊᒃᓱᕈᓐᓇᖅᑐᒥᒃ 
ᓵᑦᑎᓐᓃᖅᑐᖃᕐᒪᑦ ᑖᓐᓇᓗ 
ᑲᒪᒋᑦᑕᐅᑎᒋᔭᕆᐊᖃᖅᖢᒍ.  
 
ᑖᒃᑯᐊ ᐊᔪᕐᓇᖅᑐᑦ ᒥᓂᔅᑕᐃᑦ ᒥᒃᓵᓄᑦ 
ᐋᖅᑭᖃᑦᑕᖅᓯᒪᔭᒃᑲ ᓄᕙᓐᓇᕐᔪᐊᒧᑦ ᐱᐅᔪᓪᓗ 
ᐋᖅᑭᔅᓯᒪᔭᐃᑦ ᑐᓴᕈᒥᓇᖅᑐᖅ 
ᐊᖏᖃᑎᒌᓐᓂᐊᕐᓂᕐᒧᑦ ᐊᖏᖃᑎᒌᓐᓂᖅ, 
ᐊᖏᖃᑎᒌᓐᓂᐊᕐᓂᕐᒧᑦ ᐊᑎᓕᐅᖅᓯᒪᔪᒍᑦ ᐊᒻᒪᓗ 
ᐱᔪᓐᓇᐅᑎᓂᒃ ᐊᖅᑯᑎᒋᓂᐊᖅᑕᕗᑦ 
ᐋᖅᑭᒃᓯᒪᓕᖅᑐᖅ ᓯᕗᓕᒃᓴᕗᑦ ᓇᒻᒥᓂᖅ 
ᐋᖅᑭᖃᑦᑕᕐᓂᐊ... ᓇᒻᒥᓂᖅ 
ᑮᓇᐅᔭᓕᐅᕈᓐᓇᕐᓂᐊᕐᓂᕗᑦ.  
 
ᐱᖓᓲᓪᓗᑕᓗ ᐊᑎᓕᐅᖃᑎᒌᓚᐅᕐᒪᔨ ᑕᒪᒃᑯᐊ 
ᐊᔪᓕᐅᑎᖃᖅᓯᒪᔪᓂᒃ ᑲᒪᒋᔭᐅᓂᕐᒧᑦ 
ᐊᑎᓕᐅᓚᐅᖅᑐᐃᑦ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓄᑦ ᒐᕙᒪᑐᖃᒃᑯᓪᓗ. ᑖᓐᓇ ᐊᒡᒋᖅᑐᖅ 
ᐃᒪᓐᓇ ᓱᒃᑲᔪᒥᑦ ᑕᒪᐅᓐᖓᖁᔭᕋᓗᐊᕗᑦ 
ᐃᑉᐸᒃᓴᖅᑕᐃᒪ ᐱᓱᑦᑐᖃᓚᐅᕐᒪᑦ ᓈᒻᒪᓴᓐᖏᑦᑐᓂᒃ 

ᑭᓯᐊᓂ ᐊᒡᒋᖅᑐᖅ.  
 
ᓯᕗᒧᑦ ᑕᑯᓐᓈᖅᑐᓂ ᑐᓐᖓᕕᒋᓪᓗᒍ 
ᐱᓕᕆᐊᕆᓯᒪᔭᒃᑲ 2018-ᒥᓂᑦ ᒥᓂᔅᑕᐃᑦ 
ᑲᑎᒪᔨᖏᑦ ᐊᕐᓇᐃᓪᓗ ᐊᖑᑏᓪᓗ 
ᐃᖅᑲᐅᒪᒋᐊᕐᓗᒋᑦ ᐱᒻᒪᕆᐅᒻᒪᑦ ᐊᕐᓇᐃᓪᓗ 
ᐊᖑᑏᓪᓗ ᒥᓂᔅᑕᐃᑦ ᑲᑎᒪᔨᖏᓐᓂᒃ 
ᐊᑕᐅᓯᑐᐃᓐᓇᐅᔭᕆᐊᖃᓐᖏᒻᒪᑕ ᐊᖑᑏᓐᓇᐅᓗᑎᒃ 
ᐊᕐᓇᐃᓐᓇᐅᓗᑎᒃ. ᐱᖓᓱᓂᒃ ᐊᕐᓇᓂᒃ 
ᒥᓂᔅᑕᖃᓚᐅᖅᑐᖓ ᑕᐃᒪᓐᓇᑎᒋ ᓱᓕ 
ᐱᔪᒪᒃᑲᓂᖅᑐᖓ ᑖᓐᓇ ᐊᓯᔾᔨᖏᓐᓂᖅ 
ᐃᑲᔪᖅᓯᑦᑎᐊᖅᑕᒃᑲ ᐊᕐᓇᐃᑦ ᒥᓂᔅᑕᓐᖑᕋᓱᒍᒪᔪᑦ 
ᐱᒻᒪᕆᐅᒻᒪᑦ.  
 
ᐊᒻᒪᓗ ᐊᕕᑦᑐᖅᓯᒪᔪᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᒥᓂᔅᑕᐃᑦ ᑖᒃᑯᓇᓐᖓᑦ 
ᐊᕕᑦᑐᖅᓯᒪᔪᓕᒫᓃᓐᖔᕆᐊᓖᑦ ᓄᓇᕗᒻᒥᐅᓄᑦ 
ᒥᓂᔅᑕᐃᑦ ᑕᒫᓂᓪᓗᑦᑕᐅᖅ ᐱᖓᓲᒻᒪᑕ 
ᐊᕕᑦᑐᖅᓯᒪᔪᑦ ᓯᕗᓕᖅᑎᐅᓪᓗ ᓄᓇᕗᒻᒥᐅᓗ 
ᓯᕗᓕᖅᑎᐅᖏᓐᓇᓚᐅᖅᑐᖓ. ᓯᕗᓕᖅᑎᐅᓪᓗᖓ 
ᐊᔾᔨᒌᓂᒃ ᐱᓚᐅᖅᑕᒃᑲ ᓈᒻᒪᑦᑐᒥᓪᓗ ᓄᓇᕗᒻᒥᐅᑦ 
ᐱᔭᕆᐊᖃᖅᑕᖏᓐᓂᒃ, ᐱᔪᒪᔭᖏᓐᓂᐅᖏᑦᑐᖅ 
ᐱᔭᕆᐊᖃᖅᑕᖏᑦ ᐊᖏᔫᒻᒪᑕ 
ᐊᔾᔨᒌᓐᖏᑦᑑᓪᓘᑎᓪᓗ ᑕᐃᑲᓃᓯᒪᒐᒪ 
ᑲᒪᒋᔪᓐᓇᕐᓗᒋᑦ ᑕᐃᒪᓗ 
ᐃᑲᔪᖅᓯᖅᑕᐅᔭᕆᐊᖃᖅᐳᖓ ᐃᓕᔅᓯᓐᓂ 
ᑲᔪᓯᓂᐊᕋᒪ.  
 
ᓯᕗᓪᓕᐅᑎᓯᒪᔭᑎᓯᓗ ᑖᒃᑯᐊᓗ 
ᓂᕈᐊᖅᑕᐅᓇᓯᐅᑎᒋᓚᐅᖅᑕᓯ ᐅᖃᓕᒫᖅᓯᒪᒐᒃᑭᑦ 
ᐊᔾᔨᒌᑲᓴᐅᒻᒪᑕ. ᐱᔪᒪᔪᐃᓐᓇᐅᒐᑦᑕ ᐃᓪᓗᓂᒃ, 
ᐃᓄᐃᑦ ᐸᖅᑭᔭᐅᓂᖏᑦ, ᐃᓱᒪᓕᕆᕝᕕᓐᓂᒃ. 
ᑕᒪᒃᑯᐊ ᐱᓪᓚᑦᑖᖑᒻᒪᑕ ᑲᒪᒋᔭᕆᐊᖃᖅᑕᕗᑦ 
ᐊᒻᒪᓗ ᑲᒪᒋᔪᓐᓇᕋᑦᑎᒍ ᑭᓯᐊᓂ ᑲᑐᔾᔨᖃᑎᒌᓪᓗᑕ 
ᐊᑕᐅᓯᐅᓗᑕ, ᐊᑕᐅᓯᕐᒥᒃ ᓂᐱᖃᕐᓗᑕ.  
 
ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᐅᖃᐅᓯᖃᒐᓛᒍᒪᒐᒪ, 
ᐃᓐᓇᕐᓂᒃ ᐸᖅᑭᖅᓯᓂᖅ 
ᐃᓪᓗᕐᔪᐊᓕᕆᓂᑐᐃᓐᓇᐅᓐᖏᒻᒪᑦ. ᑐᑭᓕᐅᑎᓗᒋᑦ 
10-ᖑᑉᐸᑕ ᐃᓐᓇᐃᑦ ᐊᑕᐅᓯᖅ 
ᐃᓐᓇᒃᑯᕕᒻᒦᑦᑕᕆᐊᖃᕐᓂᐊᖅᑐᖅ ᑖᒃᑯᐊ 9-ᑲᓐᓃᑦ 
ᐊᖏᕐᕋᖅᓯᒪᐃᓐᓇᕈᒪᒻᒪᑕ ᕿᑐᕐᖓᒥᓂᒃ 
ᐃᕐᖑᑕᒥᓂᓪᓘᓐᓃᑦ ᐃᓪᓗᖁᑎᖃᕐᓗᑎᒃ. ᐃᓚᖏᑦ 
ᐃᓐᓇᐃᑦ ᐊᔪᓐᖏᑎᐊᕐᒪᑕ 

ᐊᖏᕐᕋᖃᕆᐊᔅᓴᖅ. ᐃᑲᔪᕈᒪᒐᑦᑎᒍ.  
 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᒪᓕᒐᓕᐅᖅᑎᓂᒃ ᐅᖃᐅᔾᔨᓚᐅᕐᒪᑦ ᑖᓐᓇ 
ᐸᕐᓇᐅᓯᐅᖅᑕᐅᕙᓪᓕᐊᔪᖅ ᐃᓐᓇᐃᑦ 
ᐸᖅᑭᔭᐅᓂᖏᑦ. ᐃᓐᓇᐃᑦ 
ᐸᖅᑭᕕᑐᐃᓐᓇᕆᓐᖏᑕᖏᓐᓄᑦ ᑭᓯᐊᓂ 
ᐃᓐᓇᓕᒫᓄᑦ ᐅᑉᐱᕆᒐᑦᑎᒍ. ᐱᒻᒪᕆᒋᒐᑦᑎᒍ 
ᐃᓐᓇᕗᑦ ᐊᔪᕆᖅᓱᐃᔾᔨᔨᐅᒻᒪᑕ ᓯᓚᑐᓂᕐᒥ 
ᖃᐃᑦᑐᓲᖑᒻᒪᑕ. ᐸᖅᑭᓂᐊᖅᐸᕗᑦ 
ᐃᓐᓇᖁᑎᓕᒫᕗᑦ.  
 
ᓄᕙᓐᓇᕐᔪᐊᖃᓚᐅᖅᑎᓐᓇᒍ 
ᐱᔭᕇᕙᓪᓕᐊᓂᕆᓚᐅᖅᑕᕗᑦ ᒐᕙᒪᑐᖃᒃᑯᑦ 
ᐱᓕᕆᖃᑎᒋᓇᓱᑦᑐᒋᑦ ᓯᕗᓪᓕᖅᑎᒧᑦ 
ᓂᕈᐊᖅᑕᐅᒻᒥᒍᒪ ᑕᐃᒪᐃᓕᐅᒃᑲᓂᕐᓂᐊᕐᒥᔪᖓ 
ᑲᑎᒪᔭᖅᑐᖃᑎᖃᕆᐊᖅᑐᕐᓗᖓ ᒥᓂᔅᑕᐃᑦ 
ᑲᑎᒪᔨᖏᓐᓂᒃ ᒥᓂᔅᑕᓄᑦ ᒐᕙᒪᑐᖃᒃᑯᑦ 
ᐃᓕᓐᓂᐊᖅᑎᑦᑐᓐᓇᕐᓂᐊᕋᑦᑎᒍ ᖃᐅᔨᒃᑲᕐᓗᑎᒍᓗ 
ᐱᔭᕆᐊᖃᖅᑕᑦᑎᓐᓂ ᓄᓇᕗᒻᒥ. ᑖᒃᑯᐊ 
ᒪᓕᒐᓕᐅᖅᑎᕐᔪᐊᑦ ᓂᕈᐊᕋᑖᓚᐅᖅᑐᑦ 
ᐱᓕᕆᐊᖏᓐᓂᒃ ᒐᕙᒪᑐᖃᒃᑯᑦ ᖃᐅᔨᒪᔭᕆᐊᖃᕐᒪᑕ 
ᐱᔭᕆᐊᖃᖅᑕᑎᓐᓂᒃ ᐃᑲᔪᕈᒪᓂᖃᕐᒪᑕ 
ᑕᓯᐅᑦᑎᐊᕆᐊᖃᑐᐃᓐᓇᖅᑕᕗᑦ.  
 
ᒪᑐᔾᔪᑎᒋᓗᒍ, ᑕᐃᒃᑯᐊ ᑭᐅᔾᔪᑕᐅᔪᑦ 
ᐊᐱᖅᓱᖅᑕᐅᓕᕈᑦᑕ ᓯᕗᓕᐅᖅᑏᑦ 
ᑲᑎᒪᕐᔪᐊᑎᓪᓗᒋᑦ ᖃᐅᔨᒪᒐᒪ ᐊᑐᖅᓯᒪᓪᓗᒍᓗ 
ᐊᔾᔨᒌᑦᑎᑦᑎᔪᖓ ᑭᒃᑯᓕᒫᓂᒃ ᐊᔾᔨᒌᑎᑦᑎᒐᒪ 
ᐃᖅᑲᓇᐃᔭᓲᖑᓪᓗᖓᓗ ᐊᒃᓱᕈᖅᑐᖓ 
ᑲᑉᐱᐊᓱᓐᓇᖓᓗ ᐃᓄᑦᑎᐊᕙᐅᓪᓗᖓ. 
ᐃᒃᐱᒋᓲᕆᒐᒃᑯ ᐋᓐᓂᐊᔪᖃᓕᕌᖓᑦ ᐱᓪᓚᑦᑖᖑᒻᒪᑦ. 
ᐳᖅᑐᔪᒥᒃ ᐃᒃᓯᕙᑐᐃᓐᓇᖃᑦᑕᖏᑦᑐᖓ ᖃᐅᔨᒪᔪᖓ 
ᖃᓄᖅ ᐃᒃᐱᒍᓱᒻᒪᖔᔅᓯ ᓄᓇᕗᒻᒥᐅᓪᓗ. ᑕᐃᒫᒃ 
ᐱᓕᕆᔪᒪᓂᖃᑦᑎᐊᖅᑐᖓᓗ ᐃᖅᑲᓇᐃᔮᓐᓂ. 
ᐊᒃᓱᕈᓐᓇᖅᓯᔭᕌᕐᖓᑦ 
ᓄᖅᑲᑐᐃᓐᓇᖃᑦᑕᓚᐅᓐᖏᓐᓂᖅ ᓄᕙᓐᓇᕐᔪᐊᒧᓪᓗ 
ᑖᓐᓇ ᐱᓪᓚᑦᑖᖑᓚᐅᕐᒪᑦ ᑕᕝᕙᓃᖏᓐᓇᓚᐅᕋᒪ 
ᑕᐃᒪᓗ ᐋᖅᑭᑎᐊᖅᓯᒪᓂᖅᓴᐅᔮᖅᐳᖅ ᐃᓱᐊᓂ. 
ᐱᒻᒪᕆᐊᓗᒻᒥᒃ ᒫᓐᓇ ᑐᕌᕋᓱᑦᑐᒍᑦ ᓄᓇᕗᑦ 
ᓇᒧᓐᖓᕆᐊᖃᕐᒪᖔᑦ. ᐅᑉᐱᕈᓱᑦᑐᖓᓗ ᐅᕙᖓ 
ᑕᕝᕙ ᓱᑲᔮᖅᑎᑦᑎᐊᓂᐊᖅᑕᕋ ᐅᐸᒍᒪᔭᓯ 

ᓄᓇᕗᒻᒥᐅᓄᑦ ᐅᐸᑦᑕᐅᔪᒪᔪᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᓂᕈᐊᕆᐊᕋᔅᓯ 
ᑐᓵᑦᑎᐊᕐᓗᑎ ᑖᒃᑯᐊ ᑭᐅᔾᔪᑎᕗᑦ ᓈᒻᒪᓯᐊᖅᑐᒥᒃ 
ᑭᐅᑦᑕᕐᒪᖔᑦᑕ. ᖃᐅᔨᒪᔭᐅᓐᓇᓐᖏᑦᑐᖅ ᑭᓇᒥᒃ 
ᓂᕈᐊᕐᓂᐊᕐᒪᖔᑦᑕ ᐅᕙᑦᓯᐊᖅ ᓂᕈᐊᓕᕈᑦᑕ. ᑖᓐᓇ 
ᑭᓱᒥᒃ ᓂᕈᐊᖅᑐᖅ ᖃᐅᔨᒪᓂᐊᖅᓯᒪᔪ ᓂᕈᐊᕐᒪᖔᖅ. 
ᓂᕈᐊᖅᑕᐅᒍᐊᖅᑐᖓ ᑖᓐᓇ ᐃᓂᒃ 
ᓯᕗᓕᖅᑎᐅᑲᓐᓂᓂᕐᒧᑦ. ᐊᒃᓱᕉᑎᒋᓂᐊᑉᑕᔅᓯ ᑕᒪᑉᓯ 
ᑕᒪᑉᓯᓗᑦᑖᖅ ᑕᐃᒃᑯᐊ ᐱᓗᐊᖅᑕᓯ ᐊᒃᓱᕉᑎᒋᓗᒋᑦ. 
ᑕᐃᒪ ᒪ’ᓈᖅᐳᖓ ᑐᓵᔭᐅᓪᓗᐊᓚᐅᕋᒪ. ᑖᒃᑯᐊ 
ᑲᑎᖃᑎᒋᔪᒪᔭᒃᑲ ᑖᒃᑯᐊ ᒪᓕᒐᓕᐅᖅᑏᑦ 
ᐅᒃᑯᐃᖓᓂᐊᕋᒪ ᑭᓇᐅᒻᒪᖔᕐᒪ ᖃᐅᔨᒪᑦᓯᐊᕋᕕᑦ 
ᐊᒃᓱᕈᓗᖓ ᓯᕗᓕᖅᑎᐅᓂᐊᕋᒪ.  
 
(ᑐᓵᔨᒎᓕᖅᑐᖅ) ᐃᑲᔪᖅᓯᖅᑕᐅᔪᒪᕗᖓ ᐃᓕᔅᓯᓐᓂᒃ 
ᐅᓪᓗᒥ ᑲᔪᓰᓐᓇᕐᓂᐊᕋᒪ ᐃᓕᔅᓯ ᑕᕝᕙ 
ᓯᕗᓕᖅᑎᒋᓂᐊᕋᕕᑦ ᐅᕙᓃᑦᑐᖓ 
ᓯᕗᓕᖅᑎᒋᔭᐅᓂᐊᕋᒪ ᐃᓕᔅᓯᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᐊᐱᖅᓱᓚᐅᓐᖏᓂᑦᑎᓐᓂᒃ 
ᓂᕈᐊᒐᒃᓴᐅᔪᓂᒃ ᓄᖅᑲᖓᑲᐃᓐᓇᓂᐊᖅᐳᒍᑦ 20 
ᒥᓂᔅᓯᒥᒃ. ᑕᐃᒃᑯᐊ ᒪᓕᒐᓕᐅᖅᑎᓕᒪᑦ ᑕᐃᑲᓂ 
ᐃᓪᓗᕈᓯᕐᒧᑦ ᑕᒧᓗᒐᕐᑐᕐᓂᐊᕋᑦᑕ. ᖁᔭᓐᓇᒦᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:04ᒥ ᐊᒻᒪᓗ 
ᐱᒋᐊᒃᑲᓐᓂᖅᑐᓂ 11:26ᒥ 
 

ᐊᐱᖅᓱᕐᓂᖅ ᓯᕗᓕᖅᑎᒃᓴᓂᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ ᐅᑎᕋᔅᓯ. 
ᖁᔭᓐᓇᒦᒃ ᒪᓕᒐᓕᐅᖅᑏᑦ, ᓄᓇᕗᒻᒥ ᓯᕗᓕᖅᑎᓂ 
ᑲᑎᒪᔾᔪᑎᖃᕐᓂᖅ ᐱᒋᐊᒃᑲᓐᓂᖅᐳᖅ. 
ᐅᖃᓕᒫᕐᓂᐊᓕᖅᐸᒃᑲ ᐊᑐᐊᖅᐸᓪᓕᐊᓂᐊᖅᑐᒍᑦ 
ᐊᐱᖅᓱᕐᓂᕐᒧᑦ ᓂᕈᐊᒐᒃᓴᐅᔪᓄᑦ ᑖᔅᓱᒧᖓ 
ᓯᕗᓪᓕᐅᖅᑎᐅᑉ ᐃᓂᖓᓄᑦ.  
 
ᐊᑐᓂ ᒪᓕᒐᓕᐅᖅᑎ ᓂᕈᐊᒐᒃᓴᐅᓐᖏᑦᑐᖅ 
ᓯᕗᓕᖅᑎᒧᑦ ᐊᐱᕆᔪᓐᓇᖅᐳᖅ ᒪᕐᕉᓐᓂᒃ ᑎᑭᓪᓗᒍ.  
 
ᐊᑐᓂ ᓂᕈᐊᒐᒃᓴᐃᑦ ᑭᐅᓂᐊᖅᐳᑦ ᑖᔅᓱᒧᖓ 
ᐊᐱᖅᑯᑕᐅᔪᒧᑦ. 

ᑭᖑᓕᕇᓪᓗᑎᒃ ᐊᐱᖅᓱᕆᐊᑐᖏᑦᑐᖅ.  
 
ᐃᒃᓯᕙᐅᑕᐅᔪᖓ ᐃᓱᒪᖅᓱᕐᓂᐊᖅᐳᖓ ᖃᓄᖅ 
ᐋᖅᑭᔅᓯᒪᓂᐊᕐᒪᖔᑕ ᑖᒃᑯᐊ ᓂᕈᐊᒐᒃᓴᐅᔪᑦ 
ᑭᐅᖁᔭᐅᑎᓪᓗᒋᑦ ᐊᐱᖅᑯᑎᓄᑦ. ᑖᒃᑯᐊ 
ᐃᓱᓕᑦᑕᑎᑦᑎᓂᐊᖅᐳᖓᓗ ᓈᒻᒪᒋᔭᒃᑲᓂᒃ ᑖᒃᑯᐊᓗ 
ᐊᐱᖅᑯᑏᑦ ᑕᑭᓂᖏᓐᓂᒃ ᑭᐅᔾᔪᑏᓪᓗ 
ᑕᑭᓂᖏᓐᓂᒃ.  
 
ᐊᐱᖅᑯᑎᔅᓴᖃᖅᐹᑦ ᒪᓕᒐᓕᐅᖅᑏᑦ ᓂᕈᐊᒐᒃᓴᓄᑦ? 
ᐃᖃᓗᐃᑦ-ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᒪᔪᖓ ᑖᒃᑯᐊ ᐱᖓᓱᓄᑦ ᒫᓐᓇ 
ᓂᕈᐊᒐᒃᓴᐅᔪᓄᑦ ᓵᑦᑎᓐᓂ ᒪᕐᕉᒃ ᒪᕐᕈᐊᑎᖅᑐᑎᒃ 
ᓂᕈᐊᖅᑕᐅᓯᒪᓕᖅᑑᒃ ᒪᓕᒐᓕᐅᖅᑎᐅᓂᕐᒧᑦ. 7-ᓂᒃ 
ᐊᕐᕌᒍᓂᒃ ᓯᕗᓕᖅᑎᐅᓯᒪᔪᑦ ᐃᓄᐃᑦ 
ᑎᒥᖁᑎᖏᓐᓄᑦ ᓈᓚᑦᑎᐊᖅᑲᐅᒐᒃᑭᑦ ᐅᖃᐅᓯᕆᔭᓯ 
ᐊᒻᒪᓗ ᑐᓴᕈᒥᓇᕆᓪᓗᒋᑦ 
ᐃᓱᒪᖃᑦᑎᐊᖅᑐᐃᓐᓇᐅᖕᒪᑕ. ᐊᐱᕆᔪᒪᔪᖓ 
ᐱᔭᕐᓂᖅᑐᒥᒃ ᑕᐃᒃᑯᐊ ᐅᖃᓪᓚᑦᑕᓯ ᓯᓚᑖᒍᑦ, 
ᖃᓄᐃᒻᒪᑦ ᐃᓕᓐᓂᒃ ᓂᕈᐊᕆᐊᖃᖅᐳᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᑯᓱᒐᖅ.  
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᓇᐃᓈᕐᓗᒍ, ᐃᒃᓯᕙᐅᑖᖅ. 
ᓂᕈᐊᖅᑕᐅᔪᒪᕗᖓᓕ ᐃᓕᔅᓯᓐᓂᒃ ᑐᓐᖓᕕᒋᓪᓗᒍ 
ᐱᓕᕆᔪᒪᓂᕋ ᒪᓕᒐᓕᐅᕐᕕᒻᒥ 
ᓯᕗᓕᖅᑎᖃᕆᐊᖃᕋᑦᑕ ᑭᒃᑯᓕᒫᓂᒃ. 
ᐃᒃᐱᒋᑦᑎᐊᕐᓂᖅ ᐊᒻᒪᓗ ᓇᓕᒧᑦᑐᒥᒃ 
ᐅᖃᕐᕕᖃᕐᓗᑕ ᒐᕙᒪᒃᑯᑦ ᖃᓄᖅ 
ᐃᖏᕐᕋᓂᐊᕐᒪᖔᑕ. ᑕᐃᒪ ᒥᓂᔅᑕᒧᑦ ᐃᓂᒋᔭᐅᔪᑦ 
ᐊᒻᒪᓗ ᓯᕗᓕᖅᑎᒧᑦ. ᑕᐃᒫᒃ ᐱᓕᕆᔪᒪᓂᖃᖅᐳᖓ 
ᐊᒻᒪᓗ ᓂᕈᐊᕈᕕᓐᖓ ᑖᒃᑯᓄᓂ 
ᐋᓐᓂᐊᖃᑎᒌᓐᓂᓪᓚᑦᑖᒥᒃ ᒐᕙᒪᖃᕐᓂᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᕿᐊᕈᖅ.  
 
ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᒃ, ᒥᔅᑕ 
ᕼᐃᒃᔅ. ᑖᓐᓇ ᐊᐱᖅᑯᑎᑦᑎᐊᕚᓗᒃ. ᑕᒪᓐᓇ 
ᓯᕗᓪᓕᖅᑎᐅᓂᖅ ᐱᒻᒪᕆᕐᔪᐊᖑᒻᒪᑦ, 
ᐱᒻᒪᕆᕐᔪᐊᖑᒻᒪᑦ ᑖᒃᑯᐊ ᑕᐅᑐᒐᕆᔭᐅᔪᑦ 
ᑕᕝᕙᓐᖔᖅᓯᒪᔪᑦ ᑐᕌᕈᑎᒋᓂᐊᕋᑦᑎᒍ 
ᐱᓕᕆᐊᕆᓂᐊᕐᓗᑎᒍ ᑕᒪᓐᓇ 
ᐊᔅᓱᕈᐊᕆᔭᐅᒋᐊᖃᖅᓯᒪᓂᐊᕐᓂᖓ 
ᐃᑉᐱᓇᓪᓚᑦᑖᕐᒪᑦ.  
 
ᑖᓐᓇ ᓂᕈᐊᖅᑕᐅᒍᑎᓯᒪᔭᕋ ᐊᔅᓱᐊᓗᒃ ᐅᐱᒋᒐᒃᑯ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐊᕐᕌᒍᓄᑦ 7-ᓄᑦ ᐊᖏᔪᖅᑳᕆᔭᐅᖃᑦᑕᖅᓯᒪᒐᒪ. 
ᑕᒪᓐᓇ ᑎᒍᒥᐊᖏᓐᓇᐅᔭᕋᒃᑯ ᖃᓄᖅᑑᕈᓐᓇᕐᓂᖅ 
ᑲᑐᔾᔨᖃᒌᖃᑦᑕᕈᓐᓇᕐᓂᖅᐳᑦ. 
ᐊᔾᔨᒌᓐᖏᑦᑐᒥᐅᒐᓗᐊᖅ ᐃᓱᒪᔅᓴᖅᓯᐅᕈᑎᓂᒃ.  
 
ᐱᒻᒪᕆᐅᒍᑎᒋᔭᐅᔪᓂᒃ ᑎᒍᒥᐊᖃᑦᑕᖅᑎᓪᓗᑕ 
ᑕᒪᒃᑯᐊ ᑕᑯᒍᓐᓇᖅᑕᕗᑦ ᐊᑦᑐᕈᓐᓇᖅᑕᕗᑦ 
ᐱᓕᕇᓐᓇᐅᔭᖃᑦᑕᖅᓯᒪᒐᒃᑭᑦ 
ᑲᑐᔾᔨᖃᑎᖃᑦᑎᐊᖅᑐᖓ ᑲᑎᒪᔨᐅᖃᑎᓐᓂᒃ. 
ᑕᐃᒫᑦᑎᐊᖅᑕᐅᖅ ᒪᑐᐃᖓᐃᓐᓇᐅᔭᕋᒪ. 
ᓯᕗᓪᓕᖅᑎᐅᓪᓗᖓ ᑕᒪᓐᓇ ᓈᓚᒍᓐᓇᕐᓂᖅᐳᑦ 
ᐆᑦᑑᑎᒋᓪᓗᒍ ᐃᑉᐸᔅᓴᖅ ᒪᒃᑯᑦᑐᑯᓗᐃᑦ ᐃᓪᓗᑎᓐᓂ 
ᐃᓪᓗᖏᓐᓅᕋᒥᒃ ᑕᑯᔪᒪᖔᓕᖅᑐᑦ 
ᐅᖃᐅᓯᑐᐃᓐᓇᐅᓐᖏᑦᑐᒥᒃ.  
 
ᑕᒪᓐᓇ ᓯᕗᓕᖅᑎ ᑕᐃᒫᒃ ᐊᔅᓱᐊᓗᒃ 
ᑎᒍᒥᐊᕆᐊᖃᓪᓚᕆᒻᒥᒻᒪᑦ ᓈᓚᒍᓐᓇᓂᕐᒥᒃ 
ᖃᓄᖅᑑᕈᓐᓇᓂᕐᒥᒃ ᐊᒻᒪ ᓇᓗᓇᐃᒃᑲᓐᓂᕈᒪᓪᓗᖓ 
ᐃᓄᑑᔾᔨᒐᔅᓴᐅᖃᑦᑕᓐᖏᒻᒪᑕ ᐱᓗᐊᓐᖑᐊᖅᑐᒥᒃ 
ᑖᒃᑯᐊ ᐱᒻᒪᕆᔾᔪᐊᕆᔭᕗᑦ ᒫᓐᓇᐅᔪᖅ. 
ᐃᓪᓗᑭᔅᓴᕐᓂᖅ, ᐃᓱᒪᒥᒍᑦ ᐊᑲᐅᑦᑎᐊᓐᖏᑦᑐᑦ, 
ᐅᕝᕙᓘᓐᓃᑦ ᐃᓐᓇᑯᓗᑉᐳᑦ. ᑖᒃᑯᐊ ᐆᑦᑑᑎᒋᓪᓗᒋᑦ 
ᐅᓄᑑᔾᔨᒍᓐᓇᖏᓪᓚᑦᑖᕋᑦᑎᒍ ᑕᒪᒃᑯᐊ 
ᑲᑐᔾᔨᖃᑎᒌᑦ ᐊᒻᒪ ᒐᕙᒪᑐᖃᒃᑯᑦ 
ᓵᓯᒪᑦᑎᐊᕆᐊᖃᖅᑰᕐᓂᐊᓕᕋᑦᑎᒍ 

ᐱᓪᓚᑦᑖᕐᓗᑕ ᐅᖃᐅᓯᑐᐃᓐᓇᐅᓐᖏᑦᑐᒃᑯᑦ.  
 
ᑕᒪᓐᓇᓕ ᐅᐱᒋᑦᑎᐊᖅᐸᒃᑲ ᐊᕐᕌᒍᐃᑦ 
ᖄᖏᖅᓯᒪᓕᖅᑕᕗᑦ ᐱᕚᓪᓕᕈᑎᓪᓚᑦᑖᓂᒃ 
ᐆᑦᑑᑎᖃᓕᕐᒥᒐᒪ. ᑖᒃᑯᐊ 
ᐊᔅᓱᕈᕈᑎᒋᓪᓚᑦᑖᖅᓯᒪᓪᓗᒋᑦ 
ᐊᔅᓱᕈᖅᓯᒪᑦᑐᐃᓐᓇᐅᖃᑦᑕᖅᓯᒪᒐᑦᑕ ᓲᖅ 
ᓯᕗᓂᕗᓪᓕ ᓯᕗᓕᖅᑎᒧᑦ 
ᓂᕈᐊᖅᑕᐅᔪᓐᓇᕐᓂᐊᕐᓂᕈᒪ ᑕᒪᓐᓇ 
ᑲᔪᓰᓐᓇᕈᒪᒐᔭᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᓂᒋᐊᓄᑦ, ᒥᔅᑕ 
ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᖃᓄᐃᒻᒪᑦ ᐅᕙᖓ? 
ᐱᓕᕆᐊᕆᓯᒪᒐᒃᑯᑦ ᐃᖅᑲᓇᐃᔮᖅ ᒫᓐᓇᓗ 
ᐱᓕᕆᐊᕆᓪᓗᒍ ᓯᕗᓕᐅᖅᑎᐅᓪᓗᖓ 
ᐃᖅᑲᓇᐃᔭᖃᑦᑕᖅᓯᒪᓪᓗᖓ ᓯᕗᓕᖅᑎᐅᓪᓗᖓ 
ᐊᔾᔨᒌᖏᓐᓇᕐᒥᒃ ᓇᓕᒧᑦᑐᒥᒃ ᑕᒪᒃᑯᐊ ᐱᔭᒃᓴᒃᑲ 
ᐱᓕᕆᐊᒃᓴᒃᑲᓗ ᐊᔾᔨᒌᖕᒥᒃ ᑭᒃᑯᓕᒫᑦ 
ᐱᓕᕆᖃᑎᒌᓲᒃᑲ ᒪᓕᒐᓕᐅᖅᑎᑐᐃᓐᓇᕐᓗ 
ᒥᓂᔅᑕᐃᑦ ᐃᓄᐃᑦ ᑎᒥᖁᑏᑦ ᓈᓚᓯᐅᕆᒐᒃᑭᑦ 
ᓄᓇᕗᒻᒥᐅᑦ ᐃᒃᐱᒋᒐᒃᑭᑦ ᐋᓐᓂᐊᕐᓂᖅ 
ᐱᔭᕆᐊᖃᖅᑕᖏᑦ ᖃᐅᔨᒪᓪᓗᒋᑦ ᐊᒻᒪᓗ 
ᐱᓕᕆᐊᖅᓯᒪᔪᑦ, ᐱᓕᕇᖃᑦᑕᖅᓯᒪᔪᒍᑦ. ᑕᐃᒪ 
ᐱᔭᒃᓴᐃᑦ ᓱᓕ ᑕᐃᒪᒃᑲᓐᓂᐊᓘᖕᒪᑕ ᑭᓯᐊᓂ 
ᐊᑐᒐᒃᓴᓂᒃ ᐱᔭᕇᖅᓯᖃᑦᑕᓚᐅᕈᑦᑕ.  
 
ᐱᔭᒃᓴᕗᑦ ᐱᔭᕇᖃᑦᑕᖅᓯᒪᒐᑦᑎᒍ ᑕᐃᒪ ᖃᕋᓴᐅᔭᑦ 
ᖁᐱᕐᕆᓯᒪᓪᓗᑎᒃ ᓄᕙᖕᓇᕐᔪᐊᖅ ᑎᑭᒻᒪᑦ 
ᑎᑭᑕᐅᒐᓗᐊᕋᑦᑕ ᐱᓕᕇᓐᓇᖅᑐᑦ ᓯᕗᓕᖅᑎᐅᓪᓕ 
ᑕᒪᒃᑯᐊ ᑐᓂᓂᐊᖅᐸᕗᑦ ᓄᓇᕗᒻᒥᐅᓄᑦ. 
ᑖᒃᑯᓄᖓᓕᒫᖅ ᐅᖃᐅᓯᓐᓄᑦ ᑖᒃᑯᐊ 
ᓂᕈᐊᖅᑕᐅᓇᓲᑎᒋᓚᐅᖅᑕᓯ ᐃᓐᓇᐃᑦ 
ᐸᖅᑭᔭᐅᓂᖏᑦ, ᐃᒡᓗᓕᕆᓂᖅ, ᐃᓱᒪᓕᕆᓂᖅ 
ᐱᓕᕆᐊᕆᕙᓪᓕᐊᓯᒪᔭᕗᑦ ᐱᒃᑲᓐᓂᕆᐊᖃᖅᑕᕗᑦ. 
ᑖᓐᓇ ᓯᕗᓪᓕᖅᐹᖅ ᐱᔾᔪᑎᒐ ᐱᓕᕆᐊᕆᓯᒪᒐᒃᑯ 
ᐱᓕᕆᐊᕆᓪᓗᒍᓗ ᐃᓕᓐᓂᐊᕆᐊᖃᔾᔮᖏᓐᓂᕋ 
ᑕᐃᒪ ᐊᓯᔾᔨᐊᕐᔪᖕᓂᐊᖅᑑᒐᓗᐊᖅ ᒐᕙᒪᒃᑯᑦ 
ᐱᔪᓐᓇᕐᓂᖏᑦ ᐱᔭᒃᓴᕆᔪᒪᔭᓯ. ᖁᔭᓐᓇᒦᒃ ᐅᖃᖅᑎ. 
ᒪᒥᐊᓇᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᑖᓐᓇ ᓴᖅᑭᑕᐃᑦ ᑐᓴᕈᒥᓇᖅᑐᖅ ᐊᒻᒪᓗ 
ᖃᐅᔨᒪᓪᓗᖓ ᒪᓕᒐᒃᓴᐃᑦ ᑕᐃᒃᑯᐊ 
ᐱᓐᖑᖅᑎᑕᐅᓂᐊᓕᕐᓂᖏᓐᓂᒃ 
ᐋᖅᑭᒋᐊᖅᑕᐅᓂᐊᕐᓂᖏᓐᓂᒡᓗ. ᖃᓄᐃᑦᑐᓂᒃ 
ᒪᓕᒐᕐᔪᐊᕐᓂᒃ ᐋᖅᑭᒋᐊᖅᓯᔪᒪᕕᑦ 
ᓯᕗᓪᓕᐅᔾᔭᐅᑎᑕᐅᖁᓪᓗᒍ ᒐᕙᒃᑯᓐᓄᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓴᕕᑲᑖᖅ.  
 
ᓴᕕᑲᑖᖅ (ᑑᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐃᓚᖏᑦ ᑕᐃᒃᑯᐊ ᐱᖁᔭᒃᓴᐃᑦ 
ᐱᓕᕆᐊᕆᔭᐅᓚᐅᖅᑐᑦ. ᐄ, ᑕᐃᒃᑯᐊ 
ᑲᔪᓯᑐᓐᓇᖅᑕᕗᑦ ᐃᒥᐊᓗᓕᕆᓂᖅ, ᐃᒥᐊᓗᓐᓄᑦ, 
ᑖᒃᓯᔭᐃᑎᑦᑎᓂᖅ, ᑕᐃᒃᑯᐊ 
ᐃᖅᑲᓇᐃᔮᕆᖃᑦᑕᖅᓯᒪᔭᕗᑦ ᐊᒻᒪ 
ᒪᓕᒐᓕᐅᖅᑎᑐᐃᓐᓇᑦ ᑭᓱᓂᒃ ᓯᕗᓪᓕᐅᔾᔨᔪᒪᕙᑦ? 
ᐅᕙᒍᑦ ᐊᑕᖏᕐᓗᑕ ᒪᓕᒐᕐᔪᐊᕐᓂᒃ ᓇᓕᐊᖕᓂᒃ 
ᐱᓐᖑᖅᑎᑦᑎᓂᐊᖅᐱᑕ? ᐄ, ᑕᐃᒃᑯᐊ ᐱᔪᒪᔭᓯ 
ᒪᓕᒡᓗᒋᑦ ᑕᒪᒃᑯᐊ ᐋᖅᑭᒃᓱᓕᕋᔭᖅᑕᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ 
ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑖᓐᓇ ᐊᐱᖅᑯᑦ ᑐᓴᖅᖢᒍ ᐊᒥᓱᑦ ᑕᒪᒃᑯᐊ ᒪᓕᒐᐃᑦ 
ᐱᓕᕆᐊᖑᔭᕆᐊᓖᑦ ᒪᓕᒐᐃᓪᓗ ᒫᓐᓇ ᑕᒡᕙᓃᑦᑐᑦ 
ᓯᕗᒻᒧᕆᐊᕆᐊᖃᕐᓂᖏᑦ ᓇᓗᓇᕈᓐᓃᖅᑐᑐᖃᐃᒻᒪᑦ. 
ᐅᑎᕐᕕᒌᓐᓇᕋᑦᑎᒍ ᐃᑉᐸᒃᓴᖅ ᒪᒃᑯᑦᑐᑦ ᑕᒡᕙᓂ 
ᐃᖃᓗᖕᓂ ᐃᑲᔪᖅᑕᐅᔪᒪᓂᕆᔭᖓ, ᑕᒪᒃᑯᐊ 
ᐃᒡᓗᑭᒃᓴᕐᓃᖅ ᑕᒪᒃᑯᐊ ᐱᒐᓗᐊᖅᑎᓪᓗᒋᑦ 
ᒪᒃᑯᒃᑐᖁᑎᕗ ᐃᒻᒥᓃᖃᑦᑕᕐᓂᕆᔭᖓ 
ᐋᓐᓂᕐᓇᕐᓂᖅᐹᖑᖃᑕᐅᒻᒪᑦ ᑕᕝᕙᓂ ᓄᓇᑉᑎᓐᓂ. 
ᑕᕝᕙᓂ ᓄᓇᕗᑦ ᐃᓗᐊᓂ ᐅᐊᑲᓪᓚᖔ 
ᐊᒥᓲᓗᓕᐊᖅᑐᒻᒪᕆᐊᓗᖕᓂᒃ ᐃᓚᐃᖅᓯᒪᔪᒍᑦ. 
ᑲᖏᖅᖠᓂᕐᒥ ᑕᖅᑭᐅᑉ ᐃᓗᐊᓂ 

ᓯᑕᒪᐅᖅᑰᖅᑐᓂᓪᓘᓐᓃᑦ ᐊᓯᐅᔨᓚᐅᖅᑐᒍ ᐊᐅᔭᖅ. 
ᐊ’ᐋᕌᓗᒃ ᑕᒪᓐᓇ.  
 

ᒪᓕᒐᐃᑦ ᑕᒪᒃᑯ ᓯᕗᒻᒧᒋᐊᖅᑕᐅᓯᒪᔪᑦ ᓲᕐᓗ ᔫᓐᒥ 
ᓴᖅᑭᑦᑎᓚᐅᕋᑉᑕ ᐃᓱᒪᓕᕆᓂᕐᒧᑦ ᒪᓕᒐᕐᒥᒃ ᑕᒡᕙᓂ 
ᐸᕐᓇᒃᑕᐅᕙᓪᓕᐊᓕᖅᖢᓂᓗ 
ᓴᖅᑭᑉᐸᓪᓕᐊᓂᐊᕐᓂᕆᔭᖓᑕ ᐃᓗᐊᓂ ᑖᑦᓱᒪ 
ᒪᓕᒐᐅᑉ ᐃᓗᐊᓂ ᐃᓂᑕᖃᖅᑐᖅ. 
ᐱᔭᒃᓴᖅᑕᖃᖅᑐᖅ 
ᐃᓱᒪᓕᕆᔨᑕᖃᕆᐊᖃᒃᑲᓐᓂᕆᔭᖓ ᓄᓇᓕᖕᓂᑦ 
ᑖᒻᓇ ᓯᕗᓪᓕᐅᑎᖃᑕᐅᓗᒍ ᐊᕗᖓ 
ᐊᔭᐅᕆᐊᖃᖅᑕᕗᑦ.  
 

ᐃᓱᒪᓕᕆᔨᑐᐃᓐᓇᐅᓐᖏᑦᑐᓂᒃ ᖃᓪᓗᓈᑉ 
ᓄᓇᖏᓐᓂ ᐃᓕᓐᓂᐊᖅᓯᒪᔪᓄᑦ 
ᑕᐃᒪᐃᓐᓇᐅᓐᖏᑦᑐᖅ, ᐃᓄᓪᓚᑦᑖᓂᒃ 
ᐃᓱᒪᓕᕆᔪᓐᓇᖅᑐᖅᑕᖃᖅᑐᒍᑦ ᓄᓇᑉᑎᓐᓂ 
ᑕᐃᒃᑯᐊ ᐃᓱᒪᓕᕆᔨᐅᖃᑕᐅᔭᕆᐊᖃᓕᖅᑐᑦ. 
ᕿᓂᕆᐊᖃᓕᖅᑐᒍᑦ ᖃᓄᖅ ᑕᒪᓐᓇ ᐃᓱᒪᓕᕆᓂᖅ 
ᐱᕚᓪᓕᕈᓐᓇᕐᒪᖔᑦ ᑕᒪᒃᑯᐊ ᐃᓱᒪᒥᒍᑦ 
ᐊᒃᓱᕉᑎᖃᖅᑐᑦ ᖃᐅᔨᔭᐅᓵᓕᕐᓂᖅᓴᐅᖁᓪᓗᒋᑦ 
ᓯᕗᒧᐊᓪᓕᔅᓵᓕᔪᓐᓇᕐᓂᖅᓴᐅᖁᓪᓗᒋᓪᓗ ᑕᒪᓐᓇ 
ᐅᕙᓂ ᓂᕈᐊᖅᑕᐅᓯᒪᔪᐃᓐᓇᕐᓄᑦ ᐱᓕᕆᐊᖑᓂᖅ. 
ᐊᔪᖅᑐᖅ.  
 

ᑭᓯᐊᓂ ᑕᑎᒋᔪᒪᕙᒃᑲ ᑐᓐᖓᕕᒃᑯᑦ ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᖏᑦ ᑭᑐᒥᐊᓪᓗ ᑎᒥᐅᔪᑦ ᑕᐅᕙᓂ 
ᓄᓇᕗᑦ ᐃᓗᐊᓂ ᐃᑲᔪᕈᒪᔪᑦ ᑕᒪᑐᒧᖓ. ᑖᓐᓇ 
ᓯᕗᓪᓕᖅᐸᐅᑎᓐᓂᐊᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕚᓗᒻᒥᒃ 
ᐊᐱᕆᒻᒪᑦ.  
 

ᑖᒃᑯᐊ ᐱᒋᐊᕈᑎᖃᕆᐊᖃᓪᓚᑦᑖᕐᒪᑦ ᑕᒡᕙ 
ᓂᕈᐊᖅᑕᐅᓯᒪᔪᐃᓐᓇᐅᑦᑎᐊᕋᑦᑕ ᐅᖃᕈᓐᓇᖏᑦᑐᖓ 
ᐅᓇ ᓯᕗᓪᓕᐅᔾᔨᓂᐊᖅᑕᕋ ᓯᕗᓕᖅᑎᒧᑦ 
ᓂᕈᐊᖅᑕᐅᓐᓂᕈᒪ. ᐅᓇ ᓈᓚᒍᓐᓇᓂᖅᐳᑦ 
ᐊᔾᔨᒌᓐᖏᑦᑐᓂᒃ ᑎᒍᒥᐊᖅᑐᐃᓐᓇᐅᒐᑦᑕ 
ᐱᒻᒪᕆᐅᒍᑎᒋᔭᐅᔪᓂᒃ. ᑖᓐᓇ ᐱᖁᔭᕐᔪᐊᖅ 
ᑕᐅᑐᒐᒋᒍᒫᖅᑕᕗᑦ ᑕᕝᕙᓐᖔᕆᐊᖃᕐᓂᐊᕐᒪᑦ 
ᑐᐊᕕᐊᕆᒋᐊᕋᔭᖅᑕᕋᓪᓕ ᑕᒪᓐᓇ 
ᑐᕌᕈᒪᓂᐊᖅᑕᑦᑎᓐᓄᑦ ᐱᒻᒪᕆᐅᒍᑎᒋᓂᐊᖅᑕᕗᑦ 
ᑕᕝᕙᓐᖓᖔᖅ ᐱᒋᐊᕆᐊᖃᓪᓚᑦᑖᕐᒪᑦ.  
 
ᐅᖃᖃᑦᑕᕋᑦᑕ ᐊᔾᔨᒌᑦᑐᐃᓐᓇᐅᓪᓗᑕ ᑕᕝᕙᓃᒃᑲᑦᑕ. 
ᓂᕈᐊᖅᑕᐅᓂᖅᐳᑦ ᑭᒡᒐᖅᑐᐃᒍᒪᓂᑦᑎᓐᓄᑦ 

ᐊᔅᓱᕈᓪᓚᑦᑖᖅᓯᒪᓪᓗᑕ ᐱᓪᓗᓂ ᑕᒪᓐᓇᓕ 
ᐱᒋᐊᕈᑎᒋᖅᑳᖅᑰᕆᐊᖃᕋᓱᒋᒐᔭᖅᑕᕋ. ᑕᒪᓐᓇ 
(ᒪᓕᒐ) mandate-ᖑᒐᔭᖅᑐᖅ 
ᑐᕌᕈᑎᒋᒍᒪᓂᖅᑕᕗᑦ ᑕᐃᑲᓐᖓᓕ 
ᓇᓗᓇᐃᑦᑎᐊᕐᓂᐊᖅᐳᖅ ᑭᓱᐃᑦ ᑕᒡᕙᓐᖓᑦ 22-
ᖑᔪᑎᒍᑦ ᐱᒻᒪᕆᐅᒍᑎᒋᔭᐅᒻᒪᖔᑦ ᓱᓕᑦᑎᐊᖅᑐᖅ 
ᐱᖃᑎᒐ. ᓄᑕᖅᑲᑯᓗᐃᑦ ᐊᔅᓱᕈᐊᕆᒋᐊᖃᖅᑰᖅᑕᕗᑦ 
ᑖᒃᑯᐊ ᑎᒍᒥᐊᖅᑕᐃᓐᓇᕆᖅᑰᕋᑦᑎᒍ 
ᓯᕗᓂᖃᑦᑎᐊᕈᒪᓂᕐᒧᑦ ᑕᒪᒃᑯᐊ 
ᑎᒍᒥᐊᖅᑕᐃᓐᓇᕆᒐᑦᑎᒍ.  
 
ᐱᕈᖅᓴᔭᐅᓂᖅᐳᑦ ᒪᓕᒡᓗᒍ 
ᐅᖃᐅᔾᔭᐅᖏᓐᓇᖅᓯᒪᒐᒪ ᐱᕈᖅᓴᓂᓐᓂᒃ 
ᐅᐸᓐᓂᐊᖅᑕᕗᒎᖅ ᕿᒪᓐᓂᐊᖅᐸᕗᑦ ᐱᐅᓂᖅᓴᒥᒃ 
ᑭᖑᕚᕗᑦ ᕿᒪᐃᕕᒋᓂᐊᖅᐸᕗᑦ. ᑕᒪᓐᓇ 
ᑎᒍᒥᐊᖏᓐᓇᐅᔭᕋᒃᑯ ᓯᕗᓂᑦᑎᓄᓪᓕ ᑕᒪᓐᓇ 
ᕿᒥᕐᕈᐃᓐᓇᕐᓂᐊᖅᑕᕗᑦ ᑭᓯᐊᓂ ᑖᒃᑯᐊ 
ᐱᖁᔭᕐᔪᐊᑦ ᑕᕝᕙᓐᖔᕐᓂᐊᕐᓂᖏᓐᓂᓪᓕ 
ᐃᑉᐱᒋᑦᑎᐊᖅᑲᒃᑲ ᒪᓕᒐᓕᐅᖅᑎᑐᐃᓐᓇᐃᑦ 
ᐅᕝᕙᓘᓐᓃᑦ ᓯᕗᓕᖅᑏᓃᓐᖔᖓᔪᓂᒃ ᐊᔾᔨᒌᑦᑐᑎᒍᑦ 
ᐱᒋᐊᕈᑎᖃᖅᑳᕆᐊᖃᖅᑰᕋᑦᑕ. ᑖᓐᓇ 
ᕿᒥᕐᕈᑦᑎᐊᓚᐅᕐᓗᒍᓕ 
ᐸᕐᓇᑦᑎᐊᓂᖅᓴᐅᖅᑰᕋᔭᕋᑦᑕ ᓯᕗᓂᑦᑎᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕈᑎᓐᓂ, 
ᖃᒪᓂᑦᑐᐊᖅ ᒪᓕᒐᓕᐅᖅᑎᖓ ᒥᔅᑕ ᓴᒪᐃᓚᒃ.  
 
ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᓚᖏᓂᒃᑯᐊ ᓄᓇᓖᑦ ᖃᐅᔨᒪᓪᓗᑕ ᓄᓇᕗᑦ 
ᒐᕙᒪᒃᑯᓐᓂ ᐃᖅᑲᓇᐃᔮᓂᒃ ᑐᕝᕕᐅᓯᒪᒻᒪᑕ ᐊᒻᒪᓗ 
ᐃᖅᑲᓇᐃᔮᓂᒃ ᓴᖅᑭᓯᒪᓪᓗᑎᒃ.  
 
ᖃᓄᐃᑦᑐᓂᒃ ᐊᑐᐊᒐᓂᒃ ᐊᐅᓚᔾᔭᒋᐊᕈᑎᓂᒡᓗ 
ᒐᕙᒪᒃᑯᑦ ᓴᖅᑭᑦᑎᔭᕆᐊᖃᖅᐸᑦ 
ᑮᓇᐅᔭᓕᐅᕋᓱᐊᕐᓂᖅ ᑕᒪᒃᑯᐊᓗ ᒪᑭᒪᒍᓐᓇᖅᑐᑦ 
ᓴᖅᑭᑉᐸᓪᓕᐊᔪᓐᓇᕐᓂᐊᕐᒪᑕ ᓄᓇᓕᓐᓂ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 
ᐊᐱᕆᒻᒪᑦ ᖁᔭᓐᓇᒦᒃ ᑖᓐᓇ ᖃᒪᓂᑦᑐᐊᕐᒧᑦ 
ᒪᓕᒐᓕᐅᖅᑎᖓ ᐊᐱᖅᑯᑎᑦᑎᐊᕚᓗᒃ. 
ᓱᓕᑦᑎᐊᖅᑐᖅ ᓄᓇᕗᑦ ᐊᔅᓱᕈᐊᕆᔭᐅᓚᐅᖅᓯᒪᒻᒪᑦ 
ᑖᒃᑯᐊ ᓄᓇᓖᑦ ᐱᕚᓪᓕᕈᓐᓇᕐᓗᑎᒃ. ᑕᒪᓐᓇ 
ᑕᐅᑐᒐᕆᔭᐅᓚᐅᖅᓯᒪᔪᖅ ᓂᕈᐊᓚᐅᖅᓯᒪᒻᒪᑕ 

ᑖᒃᑯᐊ ᑭᖑᕚᕗᑦ ᐃᖅᑲᓇᐃᔮᓂᒃ 
ᓴᖅᑭᕕᐅᒍᓐᓇᕐᓂᐊᕐᓗᑎᒃ.  ᐄᑦᑎᐊᖅ, ᑖᓐᓇ 
ᐅᔭᕋᑦᑕᕆᐊᖅ ᐃᖅᑲᓇᐃᔮᕐᓂᒃ ᓴᖅᑮᕐᔪᐊᖅᑐᖅ.  
ᑖᒃᑯᐊ ᓄᓇᓖᑦ ᐊᔾᔨᒌᖃᑦᑕᖏᑦᑐᑦ 
ᐊᔭᐅᖅᑐᓪᓚᑦᑖᓲᑦ.  
 

ᖃᒪᓂᑦᑐᐊᕐᒨᖃᑦᑕᖅᓯᒪᓪᓗᖓ ᐊᑕᐅᓯᐊᕐᓇᖓ. 
ᐳᑦᑎᓐᓈᖅᑐᒧᑦ ᑕᑯᔭᖅᑐᖃᑕᐅᒍᓐᓇᖅᓯᒪᖦᖤᖅᐳᖓ, 
ᓄᓘᔮᓄᑦ ᑕᑯᔭᖅᑐᖃᑕᐅᒍᓐᓇᖅᓯᒪᖃᑦᑕᖦᖤᖅᐳᖓ 
ᐊᒻᒪ ᓄᓇᓕᓐᓄᑦ ᐳᓚᕋᔅᓯᒪᓪᓗᖓ ᐃᓄᓐᓂᒃ 
ᓈᓚᒃᖢᖓ. ᐄᑦᑎᐊᖅ, ᑕᒪᒃᑯᐊ ᐃᖅᑲᓇᐃᔮᑦ 
ᐱᒻᒪᕆᕐᔪᐊᑦ. ᐱᓗᐊᓐᖑᐊᖅᑐᒥᒃ ᒐᕙᒪᒃᑯᑦ 
ᐃᖅᑲᓇᐃᔮᒥᒃ ᓴᖅᑮᒍᓐᓇᖅᑎᐊᕋᑎᒃ ᑖᓐᓇ 
ᑐᓐᖓᕕᒋᔭᐅᖃᑦᑕᖅᓯᒪᒻᒪᑦ, ᓯᕗᓂᑦᑎᓐᓄᑦ 
ᐸᕐᓇᓂᐊᖅᑐᑐᑦ. ᐅᖃᕈᒪᔪᖓᓕ ᑕᒪᒃᑯᐊ 
ᐸᕐᓇᒃᓯᒪᔾᔫᒥᒋᐊᖃᖅᓯᒪᓂᑦᑕ ᒐᕙᒪᐅᔪᑎᒍᑦ, 
ᐃᓄᐃᑦ ᐱᓗᐊᓐᖑᐊᖅᑐᒥᒃ ᑎᑎᕋᖅᓯᒪᔪᖅ 23 
ᑎᒍᒥᐊᕋᑦᑎᒍᑦᑕᐅᖅ ᐊᒻᒪ ᑖᒃᑯᐊ 
ᐃᖅᑲᓇᐃᔭᕈᓐᓇᕐᓂᖏᑦ ᐃᓄᐃᑦ ᐅᐱᒋᑦᑎᐊᑕᒃᑲ. 
ᐊᒥᓱᕐᔪᐊᑦ ᐱᔪᒪᓯᒪᒻᒪᑕ. ᑖᓐᓇᓕ ᓯᓚᑦᑐᓴᕐᕕᒃ 
ᒥᓂᔅᑐᖓ ᐃᖅᑲᓇᐃᔭᖃᑎᒋᑦᑎᐊᕐᓗᒍ 
ᐸᕐᓇᐅᑎᖏᑦ ᓴᓇᔭᐅᕙᓪᓕᐊᕐᒪᑕ ᒫᓐᓇᐅᔪᖅ 
ᐊᕐᕌᒍᓄᑦ ᐊᒡᒋᕐᓂᐊᖅᑐᓄᑦ. ᑕᒪᓐᓇ ᐅᔭᕋᑦᑕᕆᐊᑦ 
ᐃᖅᑲᓇᐃᔮᑦ ᓴᖅᑭᓐᓂᐊᖅᑐᑦ ᐸᕐᓇᑕᐅᓯᒪᔪᑦ 
ᐊᔅᓱᐊᓗᒃ ᕿᒥᕐᕈᑦᑎᐊᕐᓗᒋᑦ, ᓄᓇᓖᑦ 
ᐱᓗᐊᓐᖑᐊᖅᑐᒥᒃ ᖃᓂᒋᔭᐅᓂᖅᐹᑦ 
ᕿᒥᕐᕈᒋᐊᖃᖅᑰᓕᖅᑕᕗᑦ. ᐅᑉᐱᕆᑦᑎᐊᖅᑕᕋ 
ᑕᒪᓐᓇ ᐱᕚᓪᓕᕈᑎᒋᔭᐅᒍᓐᓇᕐᓂᐊᕐᓗᓂ ᓄᓇᓕᐅᑉ 
ᐃᓗᐊᓂ.  
 

ᐊᒻᒪ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᑐᓐᖓᕕᖃᓪᓚᑦᑖᕐᒪᑦ. ᐅᔭᕋᑦᑕᕆᐊᑦ 
ᒪᑐᓂᐊᕐᓂᕋᓗᐊᕈᑎᒃ ᑖᒃᑯᐊ ᑎᒍᒥᐊᓕᓲᖑᒻᒪᑕ 
ᓄᓇᕗᒻᒥᐅᑕᑯᓗᐃᑦ ᐃᓕᓐᓂᐊᖅᓯᒪᓪᓗᑎᒃ 
ᓇᒧᓕᒫᖅ ᐃᖅᑲᓇᐃᔭᕈᓐᓇᖅᓯᓲᖑᒻᒪᑕ. ᑕᒪᓐᓇᓕ 
ᐃᖅᑲᓇᐃᔭᖃᑎᖃᑦᑎᐊᕈᒪᒐᔭᖅᑐᖓ ᓯᓚᑦᑐᓴᕐᕕᐅᑉ 
ᒥᓂᔅᑐᖓᓂᒃ ᐊᒻᒪ ᓄᓇᓖᑦ ᐊᑦᑐᖅᑕᐅᓯᒪᔪᑦ 
ᐱᓗᐊᓐᖑᐊᖅᑐᒥᒃ, ᖃᓄᖅᑑᕈᓐᓇᖏᒃᑲᓗᐊᕐᒪᖔᑦᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ 
ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐱᕙᓪᓕᐊᔪᓕᕆᓂᕐᒥᒃ ᐱᑕᖃᕆᐊᓕᒃ 
ᑕᒫᓂ ᓄᓇᕗᒻᒥ. ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᔪᑦ 
ᐅᓄᖅᑐᑲᓪᓚᓐᓂᑦ ᐊᒻᒪ ᓯᐊᒻᒪᖅᑎᖅᑕᐅᓯᒪᔪᑦ 
ᓄᓇᓖᑦ ᑕᒪᒃᑯᐊ ᐅᑉᐱᕆᔭᕗᑦ, ᒐᕙᒪᒃᑯᑦ 
ᐃᖅᑲᓇᐃᔭᖅᑎᔾᔪᐊᓐᖑᔪᒍᑦ.  

ᑭᓯᐊᓂ ᐅᔭᕋᕐᓂᐊᕐᕖᑦ, ᐅᔭᕋᕐᓂᐊᕐᕕᒃ ᓴᓇᔭᐅᑉᐸᑦ 
ᐊᐅᓚᑉᐸᓪᓗ ᓄᓇᕗᑦ ᐃᓗᐊᓂ 
ᐱᔭᒃᓴᖃᑦᑎᐊᕆᐊᓖᑦ, ᐃᑲᔫᑎᓪᓗ ᑕᒪᒃᑯᐊ 
ᓴᖅᑭᓪᓗᒋᑦ. ᐅᔭᕋᕐᓂᐊᕖᑦ ᐊᑭᑐᔪᓂᒃ 
ᐊᑭᓕᖅᓱᐃᖃᑦᑕᖅᑐᖅ ᐊᒻᒪᓗ 
ᓄᓇᓕᐊᓛᖑᒐᓗᐊᖅᑎᓪᓗᒋᑦ ᑭᕙᓪᓕᕐᒥ ᑕᑯᓯᒪᔪᖓ 
ᑕᐃᒃᑯᐊ ᐃᖅᑲᓇᐃᔭᖅᑎᑕᐅᔪᑦ ᐃᓄᐃᑦ 
ᐅᔭᕋᕐᓂᐊᕐᕕᖕᓂ 
ᐃᖅᑲᓇᐃᔭᖅᐸᓐᖏᑦᑐᕕᓂᐅᒐᓗᐊᑦ. ᐃᓚᒥᓐᓂᒃ 
ᐃᑲᔪᖅᑐᑦ, ᓄᓇᓯᐅᑎᓖᑦ, ᐊᖑᓇᓲᑎᓖᑦ, ᐃᖕᒥᓂᒃ 
ᖁᕝᕙᑉᐹᓪᓕᖅᑐᑦ ᖃᐅᔨᒪᒐᒥᒃ ᐃᓚᒥᓂᒃ, 
ᐊᐃᑉᐸᕐᒥᓂᒃ, ᕿᑐᕐᖓᒥᓂᒃ ᐸᖅᑭᑦᑎᐊᕋᒥᒃ 
ᐅᐱᒋᓪᓗᓂᔾᔪᒡᓗ.  
 

ᐅᔭᕋᕐᓂᐊᕐᕕᒃ ᐊᐅᓚᑕᐅᑦᑎᐊᖅᐸᑦ ᐊᖕᒪᓗ 
ᐊᑦᑐᖅᑕᐅᓂᐊᖅᑐᓄᑦ ᐱᐅᒋᔭᐅᖅᐸᑦ, ᐄ, ᑕᒪᓐᓇ 
ᐱᐅᔪᖅ. ᑕᐃᒪᓐᓇ 
ᐃᖅᑲᓇᐃᔭᖅᑎᑦᑎᔭᕆᐊᖃᖅᑐᒍᑦ, ᓄᓇᕗᒻᒥ 
ᐅᔭᕋᕐᓂᐊᕐᕕᐅᒐᓗᐊᖅᐸᑕ, 
ᓇᖕᒥᓂᕆᔭᐅᔫᒐᓗᐊᖅᐸᑕ, 
ᓇᖕᒥᓂᖃᖅᑎᐅᒐᓗᐊᖅᐸᑕ, ᐊᒻᒪ ᓄᓇᕗᑦ 
ᒐᕙᒪᒃᑯᑦ. ᐅᔭᕋᕐᓂᐊᕐᕕᒃ ᑖᒃᑯᐊᖑᒐᓗᐊᖅᑎᒡᓗᒋᑦ 
ᓄᓇᕗᑦ ᒐᕙᒪᒃᑯᑦ ᐅᓄᓛᕐᒥᒃ ᐃᖅᑲᓇᐃᔭᖅᑎᑦᑎᔪᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐃᒃᓯᕙᐅᑕᖅ: ᑲᑎᒪᔨ ᑯᓱᒐᖅ. 
 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐅᔭᕋᑦᑕᕆᐊᑦ ᐱᒋᐊᖅᑎᓪᓗᒋᑦ ᑕᐃᑉᓱᒪᓂ 
ᑲᖏᖅᖠᓂᕐᒥ, ᑲᖏᖅᖠᓂᖅ 
ᓄᓇᓕᔾᔪᐊᓐᖑᓚᐅᖅᓯᒪᖕᒪᑦ. ᑐᑭᓯᐅᒪᑦᑎᐊᖅᑐᒍᑦ 
ᖃᓄᖅ ᐅᔭᕋᒃᑕᕆᐊᖅ ᐊᐅᓚᓲᖑᖕᒪᖔᑕ. ᐊᒻᒪ 
ᑕᐃᑉᓱᒪᓂ ᕿᒪᐃᕙᓚᐅᖅᓯᒪᓂᕆᔭᖏᑦ ᒪᓂᖅᑲᒧᑦ 
ᐃᒃᐱᒋᖃᑦᑕᖅᑕᕗᑦ ᓱᓕ ᑲᖏᖅᖠᓂᕐᒥ ᐅᓪᓗᒥ. 
ᑕᒪᓐᓇ ᐅᔭᕋᑦᑕᕆᐊᓕᕆᓂᖅ ᒐᕙᒪᒃᑯᓐᓄᑦ ᐃᒪᓐᓇ 
ᐃᓱᒪᓕᐅᕈᑕᐅᓪᓚᑦᑖᖅᓯᒪᓚᐅᖅᑎᓐᓇᒍ ᓱᓕ. 
ᐊᐱᕆᔭᐅᕙᕌᖓᑉᑕ ᒐᕙᒪᒃᑯᑦ ᓇᓂ ᑐᓐᖓᕙᑦ?, 
ᐅᔭᕋᑦᑕᕆᐊᒥᒃ ᐃᑲᔪᖅᑐᐃᓂᕆᔭᖏᓐᓂᒃ, 
ᑐᓐᖓᕕᓪᓚᑦᑖᒥᒃ ᓴᖅᑭᑦᑎᓚᐅᖅᓯᒪᓐᖏᑎᓪᓗᑕ 
ᓱᓕ. ᑕᒪᓐᓇ ᑭᐅᓪᓚᑦᑖᕐᓂᖅ ᐊᔪᕋᔭᖅᑰᖅᑕᕗᑦ. 
ᓯᕗᓪᓕᐅᑎᖃᑕᐅᔭᕆᐊᖃᖅᑕᕗᑦ ᑕᕝᕙᓂ 
ᒐᕙᒪᒃᑯᓐᓂ, ᖃᓄᖅ ᑕᒪᓐᓇ ᐅᔭᕋᑦᑕᕆᐊᓕᕆᓂᖅ 
ᐊᐅᓚᑕᐅᓂᕆᔭᖓ ᑕᐅᑐᒃᐱᑎᒍᑦ ᑕᒪᑉᑕ? 
 

ᐆᒃᑑᑎᒋᑉᓗᒍ ᓄᓘᔮᑦ ᐱᓕᕆᐊᖑᓕᖅᑎᓪᓗᒍ, 
ᑲᑐᔾᔨᖃᑎᒌᑦ ᐃᑲᔪᑦᓯᐊᓚᐅᖅᖢᑎᒃ ᐊᒻᒪ 
ᐊᐃᕙᔾᔪᑕᐅᒃᑲᓐᓂᓕᕐᒪᑦ, ᕿᒥᕐᕈᒃᑲᓐᓂᓕᕐᒪᑕ 
ᐊᖏᒡᓕᒋᐊᕈᒪᓂᖏᓐᓂᒃ ᐊᒻᒪ ᐊᓯᐊᓄᖔᖅ 
ᐃᒡᓗᕙᑉᐸᓪᓕᐊᓕᕆᑉᓗᑎᒃ ᓇᓗᓇᖅᓯᔫᔭᖅᖢᓂ 
ᑕᐃᒃᑯᓄᖓ ᓄᓘᔮᓄᑦ ᖃᓂᓛᖑᔪᑦ ᓄᓇᓕᖕᓄᑦ, 

ᓇᓃᓕᕋᓗᐊᖅᐱᑕ? ᑲᑐᔾᔨᖃᑎᒌᕗᓄᑯᐊ ᓇᓃᑦᑐᑦ? 
ᐃᑲᔪᖅᑐᐃᕙᓪᓘᕝᕙ, ᐃᑲᔪᖅᑐᐃᖏᓚᓘᕝᕙ? 
ᓴᐳᓐᓂᐊᖅᑎᒋᓂᐊᖅᑎᒍᓪᓘᕝᕙ ᐋᒃᑲᓘᕝᕙ?.  
 

ᑕᐃᒪᐃᓐᓇᐃᑦᑑᑎᓪᓗᒍ ᓇᓗᓇᖏᑦᓯᐊᖅᑐᓂᒃ 
ᐱᖁᔭᓕᐅᕆᐊᖃᖅᑐᒍᑦ ᐅᔭᕋᑦᑕᕆᐊᑉ ᒥᒃᓵᓄᑦ. 
ᑕᒪᓐᓇ ᐃᓂᓪᓚᒃᓯᒪᓕᖅᑎᓪᓗᒍ ᐅᔭᕋᒃᑕᕆᐊᓂᒃ 
ᓴᓇᔪᒪᔪᑦ ᐊᒥᓱᒻᒪᕆᐊᓗᐃᑦ ᑭᓯᐊᓂ ᖃᑉᓗᓈᑦ 
ᓄᓇᖓᓐᓂ ᓴᓇᔾᔪᓯᖏᑦᑎᒍᑦ ᓴᓇᔪᒪᔪᑦ 
ᐊᒥᓲᓐᖏᑦᑐᑦ. ᓴᓇᑦᑕᐃᓕᒥᒎᖅ 
ᐊᐅᓪᓚᖅᓯᒪᓚᐅᕐᓗᑎᒃ ᐅᑎᖅᓯᒪᓕᕐᒥᓗᑎᒃ. ᑕᒪᓐᓇ 
ᑕᒪᐃᓐᓄᑦ ᐃᖢᐊᖅᑑᓐᖏᑦᑐᖅ. 
ᓴᓇᔭᒃᓴᖅᑕᖃᐅᖅᐸ? ᐄ. ᖃᓄᖅ 
ᓴᓇᒃᑲᓐᓂᕈᓐᓇᖅᐱᑎᒍ?  
 

ᕿᒥᕐᕈᖃᑎᒋᔭᕆᐊᖃᖅᑕᕗᑦ ᐅᔭᕋᒃᑕᕆᐊᓄᑦ 
ᒥᓂᔅᑑᔪᕐᓗ ᒪᓕᒐᓕᐅᖅᑏᓪᓗ ᑕᐃᒃᑯᐊ 
ᐅᔭᕋᑦᑕᕆᐊᓂ ᑲᒪᔨᐅᔪᑦ ᐃᖏᖃᑎᒌᓚᐅᖅᑕ 
ᕿᒥᕐᕈᓚᐅᖅᑕ ᖃᓄᖅ ᐃᓄᐃᑦ 
ᓴᓇᒃᑲᓐᓂᕈᓐᓇᕐᒪᖔᑕ. ᓴᓇᑦᑕᐃᓕᒪᒎᖅ 
ᐅᑎᖅᑕᐅᔭᕐᓂᖅ ᓈᒻᒪᒃᐸ? 
ᐱᐅᓂᖅᓴᖅᑕᖃᖅᐸᓘᕝᕙ? ᑕᒪᒃᑯᐊ ᑕᕝᕙ ᐅᕙᓂ 
ᐅᖃᐅᓯᒃᑲᓐᓂᕆᐊᖃᖅᑐᑦ. ᐃᑲᔪᖅᓱᕐᓃᑦ ᑖᒪᑐᒪ 
ᐅᔭᕋᒃᑕᕆᐊᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓯᒪᐃᓚᒃ.  
 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᓯᐊᓂᖔᖅ 
ᐊᐱᖅᑯᑎᖃᕐᓗᖓ. ᐃᓐᓇᑐᖃᐃᑦ ᐸᖅᑭᔭᐅᓂᖏᑦ 
ᓄᓇᕗᒻᒥ, ᖃᐅᔨᒪᒐᑦᑕ ᐱᒻᒪᕆᐊᓘᑎᑕᐅᒻᒪᑦ. 
ᐊᓯᔾᔨᖅᑕᐅᔪᖃᕆᐊᖃᕐᖓᑦ ᓯᕗᒧᐊᕆᐊᕐᓂᐊᖅᑲᑕ 
ᑲᒪᒋᔭᐅᑦᑎᐊᕐᓗᑎᑦ ᑕᐃᒃᑯᐊ ᐊᔾᔨᐅᓐᖏᑦᑐᒻᒪᕇᑦ 
ᐃᓄᐃᑦ. ᖃᓄᐃᑦᑐᓂᒃ ᐊᑐᐊᒐᕐᓂᒃ 
ᓱᒋᐊᕐᓂᐅᔪᓂᓪᓗ ᐊᑐᕆᐊᖃᖅᑲᑦ ᓄᓇᕗᑦ ᒐᕙᒪᖓ 
ᐱᓪᓗᒍ ᐃᓐᓇᐃᑦ ᐸᖅᑭᔭᐅᒋᐊᖃᕐᓂᖏᑦ ᓄᓇᕗᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᒃ 
ᐊᕿᐊᕉᕐᒪᑎᒃ ᐅᕙᓂ ᐊᑎᕈᓯᖏᒃ, ᐲᔭᐃ ᐊᕿᐊᕈᖅ.  
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ, ᒥᔅᑕ ᓯᒪᐃᓚᒃ ᑖᓐᓇ 
ᐊᐱᖅᑯᑎᑦᑎᐊᕙᒃ..  
 

ᐃᓐᓇᑯᓗᑉᐳᑦ ᐋᓂᓇᖃᑦᑕᑕᖅᐳᑦ 
ᐊᐅᓪᓚᖅᑎᑕᐅᒐᐃᒻᒪᑕ. ᓂᕈᐊᕋᔅᓴᐅᑎᓪᓗᖓ 
ᐳᓚᕋᕈᑎᒋᓯᒪᓪᓗᒍ ᐋᓐᓂᓇᖃᑦᑕᓚᐅᖅᐳᖅ 
ᐊᖏᕐᕋᖁᔭᐅᓪᓗᑎᒃ. ᑭᓱᓕᒫᑦ 
ᐊᔅᓱᕉᑎᒋᑦᑎᐊᕆᐊᖃᓕᖅᑕᕗᑦ ᑕᒪᓐᓇ. 

ᐊᕐᕌᒍᒐᓴᐅᓕᖅᑐᑦ ᐅᖃᐅᓯᕆᔭᐅᖃᑦᑕᖅᓯᒪᔪᑦ 
ᐸᕐᓇᑕᐅᒍᑎᒋᔭᐅᓂᐊᖅᑐᓂᒃ ᓱᓕᑦᑎᐊᖅᑐᑎᒃ 
ᐅᐱᒋᑦᑎᐊᓚᐅᕆᕙᒋᑦ ᒥᔅᑕ ᓯᒪᐃᓚᒃ ᖃᒪᓂᑦᑐᐊᕐᒥ 
ᐃᓄᑯᓗᖏᑦ ᓯᕐᓈᖅᑐᑎᑦᑕᐅᖅ ᓲᖃᐃᒻᒪ 
ᓴᖅᑮᒍᓐᓇᓚᐅᕐᒪᑕ ᓄᓇᓕᔅᓯᓐᓃᕕᓯ 
ᐊᔅᓱᕈᒃᑲᓐᓂᕆᐊᖃᕐᓂᑎᓐᓂᒃ. ᑕᒪᓐᓇ 
ᐃᑉᐱᒋᑦᑎᐊᓚᐅᕋᒃᑯ.  
 
ᓯᕗᓪᓕᖅᐹᒥᓪᓕ ᑕᒪᓐᓇ ᐃᔅᓯᕚᓕᕈᑦᑕ 
ᐅᓪᓗᑐᐃᓐᓇᐅᓂᐊᖅᑐᒥ 
ᐊᑎᓕᐅᖅᑎᑕᐅᑲᑕᓚᐅᕐᒪᑕ ᑕᒪᓐᓇ ᓂᕆᐅᓇᖅᑐᖅ 
ᐃᓱᒫᓗᑎᒋᔭᐃᓐᓇᕆᖅᑰᕋᑦᑎᒍ ᓄᓇᕗᑦ 
ᓄᓇᓕᒫᑦᑎᓐᓂ. ᒪᕐᕉᓕᖓᔪᒥ ᑖᓐᓇ ᐊᐱᖅᑯᑏᑦ 
ᑕᑯᒐᒃᑯ.  
 
ᓯᕗᓪᓕᖅ, ᐃᓄᐃᑦ ᐃᓐᓇᑯᓗᐃᑦ 
ᓄᓇᓕᓕᒫᑦᑎᐊᑦᑎᓐᓂ ᐊᐅᓪᓚᖅᑎᑕᐅᖃᑦᑕᕐᒪᑕ 
ᖃᓪᓗᓈᑦ ᓄᓇᖓᓄᑦ. ᑖᒃᑯᐊ ᐊᔪᕈᑎᖃᓕᖅᑐᑦ 
ᐊᐅᓪᓚᖅᑎᑕᐅᖃᑦᑕᕐᓂᖏᑦ ᑲᒪᒋᔭᐅᑦᑎᐊᕆᐊᖃᕋᒥ 
ᓲᖃᐃᒻᒪ ᑕᒪᓐᓇ ᖃᓄᖅᑑᕆᐊᖃᕐᓂᖅᐳᑦ 
ᐃᓪᓗᔪᐊᖃᕐᓂᖏᑦᑎᓐᓄᑦ 
ᐊᐳᕈᑎᒋᔭᐅᖃᑦᑕᖅᓯᒪᓂᖓ ᑐᓴᖅᓯᒪᕙᕗᑦ. 
ᐊᐅᓚᑕᐅᖃᑦᑕᕋᔭᕐᓂᖓ ᑐᓴᖅᓯᒪᒋᕙᕗᑦ. ᑕᒪᓐᓇᓕ 
ᓯᕗᓕᖅᑎᒧᑦ ᐃᑲᔪᖅᓱᖅᑕᐅᒍᓐᓇᓂᐊᕐᓂᕈᒪ 
ᕿᒥᕐᕈᖃᑎᒋᒍᒪᑦᑎᐊᕐᓂᐊᕋᔅᓯ ᒪᑉᐱᖓᓗᖓ 
ᑕᕝᕙᓐᖓᑦ ᓂᕈᐊᖅᑕᐅᓯᒪᔪᓕᒫᓄᑦ ᐊᕐᕌᒍᑦᑕ 
ᐃᓗᐊᓂ ᑕᒪᓐᓇ ᐸᕐᓇᐅᑎᓪᓚᑦᑖᒥ 
ᓴᖅᑮᒋᐊᖃᖅᑰᓕᕋᑦᑕ ᖃᓄᐃᓕᐅᕈᒪᓂᐊᕐᒪᖔᑦᑕ.  
ᓯᕗᓪᓕᖅᑎᑐᐊᓄᑦ ᑕᒪᓐᓇ ᑎᑎᕋᐅᑎ 
ᑎᒍᒥᐊᖅᑕᐅᒋᐊᖃᓐᖏᒻᒪᑦ. ᓯᕗᓕᖅᑎᑐᐊᑦ 
ᐊᐅᓚᑦᑎᒋᐊᖃᓐᖏᒻᒪᑕ. ᒪᓕᒐᓕᐅᖅᑏᑦᑕᐅᖅ 
ᑎᒍᒥᐊᕆᐊᖃᕐᒪᑕ ᓄᓇᓕᓕᒫᑦᑎᐊᕗᑦ 
ᐊᑦᑐᖅᑕᐅᓯᒪᒻᒪᑦ. ᑕᒪᓐᓇᓕ ᐃᓐᓇᑯᓗᑉᐳᑦ 
ᓯᕐᓈᕆᓗᒋᑦ ᐊᔅᓱᕈᐊᕆᕐᔪᐊᓂᐊᖅᑕᕋ ᓯᕗᓕᖅᑎᒧᑦ 
ᐅᑉᐱᕆᔭᐅᓂᕋ ᐱᒍᓐᓇᕐᓂᕈᒪ. ᑕᒪᒃᑯᐊ 
ᑲᑐᔾᔨᖃᑎᖃᑦᑎᐊᕐᓗᖓ ᖃᓄᖅ ᑕᒪᓐᓇ 
ᓯᕗᓪᓕᖅᐹᖅ ᐃᓐᓇᑯᓗᑉᐳᑦ 
ᐅᑎᖅᑎᒍᓐᓇᖏᒻᒪᖔᑦᑎᒍᑦ.  
 

ᐅᖓᓯᓐᓂᖅᓴᒧᑦ ᑕᐅᑐᒐᕐᒥᑦᑕᐅᖅ 
ᐸᕐᓇᐃᒋᐊᖃᕐᓂᐊᕋᑦᑕ ᑕᒪᓐᓇ ᐊᑐᐊᒐᐅᒐᔭᖅᑐᖅ 
ᑕᕝᕙᓐᖔᕆᐊᖃᓪᓚᕆᓱᒋᒐᒃᑯ ᒪᓕᒐᓕᐅᖅᑎᓕᒫᓂ. 
ᑕᒪᓐᓇ ᐊᕐᕌᒍᑦᑕ ᐃᓗᐊᓂ 
ᕿᒥᕐᕈᕙᓪᓕᐊᑲᐅᑎᒋᒍᒪᒐᔭᖅᑕᕋ ᓯᕗᒧᑦ 
ᑲᔪᓯᑦᑎᐊᕈᒪᒐᒪ ᑖᓐᓇ ᒫᓐᓇᑲᐅᑎᒋ 
ᑐᐊᕕᕐᓇᖅᑐᒦᓕᕐᒥᒻᒪᑕ ᐃᓐᓇᑯᓗᑉᐳᑦ 
ᓄᓇᓕᓐᓃᒍᒪᓪᓗᑎᑦ 

ᐋᓐᓂᓇᕐᒪᑦ. ᖃᐅᔨᒪᔭᖃᖅᑐᐃᓐᓇᐅᑎᐊᖅᑐᓪᓗ 
ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓐᓇᑐᖃᐃᑦ ᐸᖅᑭᔭᐅᓂᖏᑦ ᐅᖁᒪᐃᑦᑐᐊᓘᓪᓗᓂ 
ᐃᓱᒪᑦᑎᓄᐃᑦᑖᓘᔪᖅ. 
ᐃᒃᐱᒋᑦᑎᐊᑕᐃᓐᓇᕆᒐᑦᑎᒍᒪᒐᑦᑎᒍ ᐃᓐᓇᑐᖃᐃᑦ 
ᐃᓐᓇᑐᖃᖁᓖᓐᓇᐅᒐᑦᑕ ᐸᖅᑭᑦᑎᐊᕈᒪᔭᕗᑦ 
ᐃᓐᓇᑐᖃᖁᓕᒫᑦᑎᐊᕗᑦ. ᑕᐃᒃᑯᐊᑐᐊᖑᓐᖏᑦᑐᑦ 
ᐱᓯᒪᔭᐅᕕᒻᒨᕆᐊᓖᑦ ᐊᑕᖏᑦᑎᐊᖅᑐᑎᒃ ᑕᐃᒃᑯᐊᓗ 
ᐊᔪᓐᖏᑎᐊᖅᑐᐃᑦ ᐊᔪᓐᖏᓂᖅᓴᐅᒐᓗᐊᕐᓗ 
ᐊᔪᕐᓂᖅᓴᐅᒐᓗᐊᕐᓗ ᐊᑕᖏᑦᑎᐊᕐᓗᒋᑦ 
ᐃᑲᔪᕆᐊᓕᕗᑦ.  
 
ᐊᖏᖃᑎᒌᔅᓯᒪᔪᐃᓐᓇᐅᔪᒍᑦ 
ᖃᓪᓗᓈᓄᖅᑎᑦᑎᒋᐊᔅᓴᖅ ᓈᒻᒪᓐᖏᒻᒪᑦ 
ᐃᓐᓇᑐᖃᑦᑎᓐᓂ. ᐃᓐᓇᕈᖃᑦᑕᖁᒐᓗᐊᕋᑦᑎᒍᓕ 
ᓄᓇᒥᓃᓪᓗᑎᒃ. ᑕᐃᒫᒃ ᑐᕌᒐᖃᕈᒪᔪᐃᓐᓈᓗᔪᒍᑦ 
22-ᖑᓪᓗᑕ. ᐃᓐᓇᑐᖃᖅᐳᑦ 
ᐊᖏᕐᕋᖅᓯᒪᐃᓐᓇᖁᔭᕋᓗᐊᕗᑦ ᐃᓚᒥᓂᒃ 
ᑲᑎᒻᒪᑦᑎᓗᑎᒃ ᓄᓇᒥᓂᒃ.  
 
ᐸᕐᓇᐅᑎᒐᓕ ᐸᖅᑭᔭᐅᑦᑎᐊᖅᑎᓂᖅᐹᕆᒐᓗᐊᕐᓗᒋᑦ 
ᐊᖏᕐᕋᖏᓐᓂᒃ ᖃᓂᓐᓂᖅᐹᖑᑎᒐᓱᐊᕐᓗᒋᑦ. ᑕᕝᕙ 
ᑖᓐᓇ ᑐᕌᒐᕆᔭᕆᐊᓕᕗᑦ ᐃᓐᓇᖁᑎᕗᑦ 
ᐸᖅᑭᔭᐅᓗᑎᒃ ᐊᖏᕐᕋᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᓂᕈᐊᖅᑕᐅᓇᓱᖃᑎᒋᔮᒃᑲ 
ᓈᓚᑦᑎᐊᖅᑲᐅᖕᒪᑕ ᐃᓄᑐᖃᓕᕆᓂᕐᒥᒃ 
ᐅᖃᐅᓯᖃᖅᑎᓪᓗᖓ ᖃᓄᖅ 
ᑲᒪᒋᔭᕆᐊᖃᕐᒪᖔᑦᑎᒍᑦ.  
 
ᐃᓄᑐᖃᐃᑦ ᑕᒪᕐᒥᒃ ᐋᓐᓂᐊᖅᑐᐃᓐᓇᐅᓐᖏᒻᒪᑕ 
ᐊᔪᖅᑐᐃᓐᓇᐅᓐᓇᑎᓪᓗ ᑭᓯᐊᓂ ᑕᒪᕐᒥᒃ 
ᐃᓐᓇᐅᓯᕐᕕᖕᒧᐊᕈᒪᓐᖏᑯᓗᑦᑖᑦᑎᐊᑦ ᖃᓪᓗᓈᑦ 
ᓄᓇᖓᓐᓄᑦ ᑕᐅᓄᓐᖓᐅᔪᒪᔪᖃᓐᖏᑦᑐᖅ. 

ᒐᕙᒪᐅᓯᒪᔪᑦ ᐅᓪᓗᒥᒧᑦ ᑎᑭᖦᖢᒍ ᐃᓐᓇᐅᓯᕐᕕᖕᓂ 
ᐱᓕᕆᐊᖃᓚᐅᖅᓯᒪᓐᖏᑦᑐᑦ. ᑕᕝᕙᓂ 
ᒐᕙᒪᒋᖅᑲᐅᔭᑦᑎᓐᓂ ᐊᓂᒍᓵᖅᑐᓂᒃ ᓯᕗᓪᓕᖅᐹᒥᒃ 
ᐃᓐᓇᐅᓯᕐᕕᓕᕆᓂᕐᒥᒃ ᐱᓕᕆᐊᖃᓪᓚᑦᑖᕆᐅᖅᑐᑦ 
ᓯᕗᓪᓕᖅᐹᒥᒃ. ᑖᓐᓇ ᑐᓴᕐᓂᓐᖏᑦᑐᖅ ᑭᓯᐊᓂ 
ᑐᓴᕐᓂᖅᖢᓂᓗ. ᐊᒃᓱᓪᓘᓐᓃᑦ ᐱᒋᐊᓚᐅᕐᒪᑕ 
ᑭᓯᐊᓂ ᐱᒋᖅᑕᐅᑲᐅᑎᒋᓇᔭᓚᐅᕐᓂᕐᒪᑦ 
ᓄᓇᕗᑖᕋᑦᑕ ᓯᕗᓪᓕᐅᖃᑕᐅᓗᓂ 
ᓇᑉᐸᖅᑕᐅᓇᔭᓚᐅᕐᓂᕐᒪᑕ ᑕᒪᒃᑯᐊ ᐃᓐᓇᐅᓯᕐᕖᑦ.  
 
ᐃᓐᓇᐅᓯᕐᕕᓕᕆᓂᖅ ᐃᓐᓇᑐᖃᓕᕆᓂᕐᓗ 
ᐊᔾᔨᒌᓐᖏᑦᑑᓂᕆᔭᖓ ᐃᓚᖏᑦ ᐃᓄᑐᖃᐃᑦ 
ᐋᓐᓂᐊᕕᖕᒥ ᑭᓯᐊᓂ ᑲᒪᒋᔭᐅᔪᓐᓇᖅᑐᑦ ᑕᒪᓐᓇ 
ᑐᐊᕕᕆᔭᕋ ᓄᓇᕗᒻᒦᑦᑕᕆᐊᖃᕐᓂᖓ 
ᓇᓗᓇᓐᖏᒻᒪᑦ ᐊᒻᒪ ᐃᓐᓇᐃᑦᑕᐅᖅ 
ᐃᓐᓇᐅᓯᕐᕕᓐᓃᖏᒃᑲᓗᐊᕐᓗᑎᒃ ᐊᖏᕐᕋᖅᓯᒪᓗᑎᒃ 
ᐊᔪᓐᖏᑦᑎᐊᕐᒥᔪᑦ.  
 
ᖃᐅᔨᓴᖅᑎᐅᕙᒃᑐᓄᑦ consultants-ᓄᑦ 
ᐅᖃᖅᑐᖃᓚᐅᖅᓯᒪᖦᖤᕐᓂᕐᒥᖕᒪᑦ ᐃᒪᓐᓇᒎᖅ 
ᐊᒥᓲᑎᒋᓂᖃᕆᐊᖅᑕᖃᖅᐳᓯ ᐃᓐᓇᐅᓯᕐᕕᒃ 
ᓈᒻᒪᒃᑐᖅ ᑐᓐᖔᓂᐅᓐᖏᑦᑐᖅ. 24-ᓂᒃ 
ᐃᒡᓕᖃᕐᓗᓂᑎᒎᖅ ᑭᓯᐊᓂ ᐊᒻᒪ ᐅᖓᑖᓄᑦ. 
ᓲᕐᓕᑭᐊᖅ ᓯᑕᒪᓂᒃ ᐃᒡᓗᑕᓕᖕᓂᒃ 
ᐃᓐᓇᐅᓯᕐᕕᓕᐅᖃᑦᑕᓐᖏᑉᐱᑕ? ᐅᕙᒍᑦ 
ᐅᕙᑦᑎᓂᑦᑕᐅᖅ ᐋᖅᑭᒋᐊᕆᐊᖃᖅᑐᒍᑦ ᐅᕙᓂ 
ᒐᕙᒪᐅᓪᓗᑕ. ᐅᕙᒍᑦ ᐃᓱᒪᓕᐅᖔᓚᐅᖅᑕ 
ᐊᕐᕕᓂᓕᖕᓂᓪᓗ ᑕᖃᕆᐊᖃᖅᐸᑦ ᐅᖅᓱᖅᑑᕐᒥ? 
ᕿᑭᖅᑕᕐᔪᐊᒥ? 24-ᓂᒃ ᐃᒡᓗᑕᓕᐅᓐᖏᒃᑲᓗᐊᖅᐸᑦ 
ᓱᖁᑕᐅᕙ?  
 
ᐋᓐᓂᐊᓐᖏᑦᑐᓄᓪᓗ ᐃᓄᑐᖃᐃᑦ ᖃᓄᖅ 
ᑲᒪᒋᓂᐊᖅᐱᑎᒍ? ᐊᒥᓱᓂᒃ ᖃᐅᔨᒪᔪᒍᑦ 
ᐊᓈᓇᑦᓯᐊᕐᒥᖕᓂᒃ ᐊᓈᓇᒥᓂᒃ ᐊᑖᑕᒥᓂᒃ 
ᐊᑖᑕᑦᓯᐊᒥᓂᒡᓗ ᐊᖏᕐᕋᐅᔾᔨᓯᒪᔪᑦ ᐃᒡᓗᒥᓂᒃ 
ᓂᖃᐃᑐᖅᑕᖅᖢᑎᒡᓗ ᑖᓐᓇᓗ ᐃᑦᑐᖅᐱᑦ 
ᐃᓄᑐᖃᖅᐱᑦ ᒥᐊᓂᕆᓇᓱᒃᖢᒍ. ᒐᕙᒪᒃᑯᓐᓄᑦ 
ᑮᓇᐅᔭᓂᒃ ᑐᓂᔭᐅᒃᑲᓐᓂᕐᓂᖏᓗᐊᕐᒧᑦ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᖅᑎᑕᐅᓯᑳᓪᓚᒃᖢᑎᒃ. ᑮᓇᐅᔭᑦ 
ᓲᕐᓕᑭᐊᖅ ᑐᓂᔭᐅᖃᑦᑕᓐᖏᓚᑦ ᑖᒃᑯᓄᖓ 
ᐸᐃᕆᔪᓄᑦ ᐃᓄᑐᖃᕐᒥᓂᒃ ᐊᓈᓇᑦᑎᐊᕐᒥᓂᒃ 
ᐊᑖᑕᑦᑎᐊᕐᒥᓂᒡᓗ ᐸᐃᕆᔪᑦ 
ᐃᓐᓇᐅᑎᖅᓴᑎᑕᐅᓚᐅᕐᓕᑦ 
ᐊᖏᕐᕋᖅᓯᒪᔪᓐᓇᕐᓂᐊᕐᒪᑕ ᑕᒪᒃᑯᐊ 
ᐊᖏᕐᕋᖅᓯᒪᔪᓐᓇᕐᓂᖏᑦ.  
 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

22 

ᑖᓐᓇ ᐅᕙᓂ ᑲᑎᒪᕕᒡᔪᐊᖅ ᐃᓗᐊᓂ ᐊᒻᒪ ᓯᓚᑖᓂ 
ᑲᑎᒪᔨᕋᓛᖅᑎᒍᑦ ᓯᕗᓪᓕᖅᐸᐅᖃᑕᐅᓗᒍ 
ᐱᓕᕆᐊᕆᔭᕆᐊᖃᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 7 ᓱᓕ 
ᐃᓵᒃᓯᒪᖕᒪᑕ ᐊᐱᕆᒍᒪᔪᑦ. 
ᑲᔪᓯᒋᐊᓚᐅᓐᖏᓐᓂᑦᑎᓐᓂ 
ᑲᔪᓯᒃᑲᓐᓂᕆᐊᓚᐅᓐᖏᓐᓂᑦᑎᓐᓂ ᒫᓐᓇ ᖁᓛᓂ 
ᓂᕆᓐᓇᒧᑦ ᓄᖅᑲᖓᑲᐃᓐᓇᕐᓂᐊᕋᑦᑕ 1:30 
ᐅᑎᕐᓂᐊᕆᕗᒍᑦ ᐅᓐᓄᓴ. ᖁᔭᓐᓇᒦᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 
11:54ᒧᐊᖅᑎᓪᓗᒍ ᐊᒻᒪᓗ ᑲᔪᓯᒋᐊᒃᑲᓐᓂᖅᑐᓂ 
13:28ᒧᐊᖅᑎᓪᓗᒍ 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒃᑲᓐᓂᓕᕐᒥᒋᔅᓯ 
ᐅᓐᓄᓴᒃᑯᑦ. ᑕᑯᕋᕐᓈᖅᑐᐃᑦ ᑐᓐᖓᓱᒋᔅᓯ. ᐅᓪᓛᖅ 
ᐱᒋᐊᖅᑲᐅᒐᑦᑕ ᑲᔪᓯᒋᐊᒃᑲᓐᓂᕈᓐᓇᓕᖅᑐᒍᑦ ᑖᒃᑯᐊ 
ᓯᕗᓕᖅᑎᔅᓴᒧᑦ ᓂᕈᐊᕋᔅᓴᑦ ᐊᐱᖅᓱᖅᑕᐅᒻᒪᑕ. 
ᑭᖑᓪᓕᐅᓕᕐᒥᔪᖅ ᑎᑎᕋᖅᓯᒪᔭᓐᓂᒃ ᑲᖏᖅᓯᓂᕐᒧᑦ 
ᐃᓪᓗᓕᒑᕐᔪᒧᓪᓗ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᖃᓄᕐᓕ ᐱᓕᕆᖃᑎᖃᕐᓂᐊᖅᑭᓯ ᐊᔪᕈᑎᓕᓐᓂᒃ 
ᑎᒥᖏᑎᒍᑦ? ᐊᖏᐊᑎᒋᓐᖏᑦᑐᖅ ᖃᓄᖅ 
ᐱᓕᕆᖃᑎᒋᓂᐊᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐱᓕᕆᖃᑎᖃᑦᑎᐊᓲᖑᔪᖓ ᑭᒃᑯᕈᓘᔭᕐᓂᒃ 8-ᓂᒃ 
ᐅᑭᐅᓂᒃ ᐅᕙᓃᓕᕋᒪ ᒪᓕᒐᓕᐅᕐᕕᒻᒥ 
ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᔪᖓ, 
ᒥᓂᔅᑕᐅᓪᓗᖓᓗ, ᓯᕗᓕᖅᑎᐅᓪᓗᖓᓗ 
ᐱᓕᕆᖃᑎᖃᖃᑦᑕᕆᐊᖃᖅᓯᒪᔪᖓ 
ᐊᖏᖃᑎᒋᓐᖏᑕᕐᓂᒃ. ᐋᔩᖃᑎᒌᓲᖑᔪᒍᑦ ᐊᒻᒪᓗ 
ᐊᒥᐊᓱᖅᑎᓂᖅᓴᐅᓪᓗᑕ ᐊᖏᖃᑎᒌᑦ 
ᐊᔾᔨᒌᑦᑐᒨᕈᓐᓇᓲᖑᔪᒍᑦ.  
 
ᓈᒻᒪᓴᓐᖐᓐᓇᖅᑐᐊᓘᔭᕆᐊᖃᓐᖏᑦᑐᖅ 
ᖃᓄᑐᐃᓐᓇᖅ ᐋᖅᑭᔅᓯᔪᖃᕋᓗᐊᖅᑎᓪᓗᒍ. 
ᐋᖅᑮᑎᒌᓲᒋᐊᖃᖅᑐᑦ. ᖁᓖᕋᖅᑲᑕ 9-ᕌᕐᓗᓂ, 
ᑕᐃᒪ ᑕᐃᒪᐃᕝᕕᔅᓴᐅᖃᑦᑕᖅᑐᖅ. ᑭᒃᑯᑐᐃᓐᓇᕐᓂᒃ 
ᐱᓕᕆᖃᑎᖃᕈᓐᓇᖅᑐᖓ ᐊᑐᖅᓯᒪᔭᒃᑯᑦ 
ᑕᑯᓐᓈᖅᑐᒋᑦ ᐊᔾᔨᒌᓐᖏᑦᑐᕈᓘᔭᕐᓂᒃ 

ᐱᓕᕆᖃᑎᖃᖃᑦᑕᖅᓯᒪᒐᒪ 
ᖃᓄᐃᒍᑎᖃᓐᖏᑦᑎᐊᖅᑐᖓ 
ᐊᖏᖃᑎᖃᓐᖏᑦᑑᒐᓗᐊᕐᓂᒃ 
ᐱᓕᕆᖃᑎᖃᕆᐊᔅᓴᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇᐃᓛᒃ 
ᐱᓕᕆᖃᑎᒌᓐᓂᖅ ᑕᒡᕙᓂ ᑲᑎᒪᕕᔾᔪᐊᕐᒥ ᐊᒻᒪ 
ᓯᓚᑖᓂ ᐊᖏᔪᒻᒪᕆᐊᓘᖃᑦᑕᕐᒪᑦ 
ᐊᖏᖃᑎᒌᒍᒪᖃᑦᑕᕋᓗᐊᖅᖢᓂ ᐃᓛᓐᓂ 
ᐊᖏᖃᑎᒌᓐᖏᑦᑕᖃᓲᖑᖕᒪᑦ. ᑕᒪᓐᓇ 
ᐱᓕᕆᐊᕆᖃᑦᑕᖅᓯᒪᓕᕋᒃᑯ ᐱᖓᓱᐃᖅᖢᖓ 
ᑲᖏᖅᖠᓂᕐᒥ ᒪᐃᔫᓯᒪᓪᓗᖓ. ᐱᖓᓱᓂᓪᓗ ᑕᒡᕙᓂ 
ᑲᑎᒪᕕᒡᔪᐊᕐᒦᓕᖅᓱᖓ. ᐊᓯᖏᓐᓂᒡᓗ ᑲᑎᒪᔨᓄᑦ 
ᓱᓇᓄᑦ ᑎᒥᐅᖃᑕᐅᓯᒪᑉᓗᖓ.  
 
ᐱᓕᕆᖃᒌᖕᓂᖅ ᐊᖏᖃᑎᒌᓐᖏᓐᓈᓗᒍᓐᓇᕈᑦᑕ 
ᖁᕕᐊᓇᕋᔭᖅᑑᒐᓗᐊᖅ ᑭᓯᐊᓂ ᑕᒪᓐᓇ 
ᓱᓕᔫᓐᖏᒻᒪᑦ. (ᑐᓵᔨᑎᒍᑦ) ᐃᓅᓯᓪᓚᕆᒃ 
ᑕᑯᓐᓈᖅᑐᒍ ᐊᖏᖃᑎᒌᓐᖏᓐᓇᕕᔅᓴᐅᖏᒻᒪᑦ 
ᑕᕝᕘᓇ ᓴᓐᖏᓂᖃᖅᑐᒋᔪᖓ ᐊᔾᔨᒌᓐᖏᓐᓂᖏᑦ 
ᐊᑐᕐᓗᒋᑦ ᐊᖏᖃᑎᒌᖔᓕᕐᓗᑕ ᑕᒡᕘᓇ 
ᓯᕗᒧᐊᕈᑎᒃᓴᑦᑎᐊᕙᐅᓂᖅᓴᐅᓲᖅ 
ᐃᓱᒪᑖᕆᐊᖃᖅᑐᓂᒃ. ᐊᒻᒪᓗ ᐃᕝᕕᑦ 
ᓈᒻᒪᒋᑦᑎᐊᖏᑕᖓᓄᑦ 
ᑐᕌᕆᐊᖅᑎᑕᐅᓇᓲᖑᒐᓗᐊᖅ. ᑭᓯᐊᓂ 
ᑲᑐᔾᔨᖃᑎᒌᓪᓗᓂ ᐃᓱᒫᓗᓇᖅᑐᓂᒃ 
ᐋᖅᑭᑦᑎᕆᕕᔅᓴᖅ. ᑖᓐᓇ ᓴᓐᖏᓂᕆᖃᑎᒋᒐᒃᑯ 
ᑕᕝᕘᓇ. ᐱᓕᕆᖃᑎᒌᑦᑎᐊᕐᓂᖅ, 
ᑲᔪᓯᑎᑦᑎᒋᐊᕐᓂᖅ ᑭᒃᑯᓕᒫᓂᒃ 
ᐱᐅᓯᕚᓪᓕᑎᑦᑎᒐᓱᐊᖅᑐᑕ.. 
 
ᓈᓚᖅᑳᕆᐊᖃᓲᖑᔪᒍᑦ ᑕᒪᒃᑮᓐᓂᒃ 
ᑲᔪᓯᒋᐊᕐᓂᐊᕐᓗᑕ ᓯᕗᒧᐊᕆᐊᖏᓐᓇᑦᑕᑐᐊᕈᑦᑕ 
ᐊᒥᓲᓂᖅᓴᐃᑦ ᐱᐅᓯᕚᓪᓕᕈᑎᒋᒐᓱᐊᕐᓗᒋᑦ. ᐊᒥᓱᑦ 
ᐊᑕᖏᐸᓗᑦᑐᑎᒃ ᐃᓱᒪᑖᕗᑦ 

ᓄᓇᓕᑦᑎᓐᓂ ᐃᑲᔪᖅᓰᖏᓐᓇᖏᑦᑑᒐᓗᐊᑦ ᑭᓯᐊᓂ 
ᓄᓇᕗᒻᒥᐅᓕᒫᓂᒃ ᐃᑲᔪᖅᓰᒐᓱᐊᓲᖑᒐᑦᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐲᔭᐃ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᐃᓐᓄᓴᒃᑯᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᔅᑕ ᓴᕐᒧᖅᑐᖅ ᑖᓐᓇ 
ᐊᐱᖅᑯᑎᑦᑎᐊᕚᓗᒃ ᑐᓂᒐᕕᐅᒃ. 
ᐊᑐᖃᑦᑕᖅᓯᒪᒻᒥᒐᒃᑯ ᑕᒪᓐᓇ ᑐᑭᓯᐅᒪᖃᑎᒌᓐᓂᕐᒧᑦ 
ᐱᓕᕆᖃᑎᒌᓐᓂᕐᒧᑦ 
ᐊᔅᓱᕈᖅᑐᐃᓐᓇᐅᖃᑦᑕᖅᓯᒪᒐᑦᑕ. ᑕᒪᓐᓇ.  
 
ᐊᖏᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ 16-ᓂᒃ 
ᑲᑎᒪᔨᖃᓚᐅᖅᓯᒪᒻᒪᑦ. ᑖᒃᑯᐊᒡᓗ ᐱᔪᒪᔭᖏᑦ 
ᐊᖏᖅᑐᐃᓐᓇᑯᓘᒍᓐᓇᖏᒻᒪᑕ ᐱᖃᑎᒪ 
ᐅᖃᐅᓯᕆᕋᑖᖅᑕᖓ ᓱᓕᑦᑎᐊᖅᑐᖅ, 
ᖃᓄᖅᑑᕈᓐᓇᕐᓂᖅ, ᓈᓚᒍᓐᓇᕐᓂᖅ ᓇᑭᓕᒫᖅ 
ᐃᓱᒫᓘᑎᒋᔭᐅᖃᑦᑕᖅᓯᒪᔪᓂᒃ ᓈᓚᑦᑎᐊᖅᖢᓂ 
ᑖᓐᓇ ᖃᓄᖅᑑᐸᓪᓕᐊᒍᑎᒋᔭᐅᖏᓐᓇᐅᔭᕐᓇᕐᒪᑦ 
ᓱᓕᑦᑎᐊᖅᖢᑎᒡᓗ, ᐃᓛᓐᓂᒃᑯᑦ 
ᓈᒻᒪᒋᔭᐅᓐᖏᓐᓂᖅᐹᒥᒃ ᐃᓛᓐᓂᒃᑯᑦ 
ᑐᕌᕆᐊᖃᖅᖢᓂ ᐃᓱᒪᓕᐅᕆᐊᖃᕐᓇᕐᒪᑦ 
ᓯᕗᓕᖅᑎᐅᓪᓗᓂ ᑕᒪᓐᓇ ᐊᑐᖃᑦᑕᖅᓯᒪᒻᒥᒐᒃᑯ. 
ᑭᓯᐊᓂ ᐅᑯᐊ ᐃᓕᓴᕆᒍᒪᑦᑎᐊᕐᒥᒐᒃᑭᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᑲᑎᒪᔨᐅᖃᑦᑕᖅᓯᒪᒻᒥᔪᖓ 
ᐊᔾᔨᒌᓐᖏᑦᑐᓂᒃ ᐱᒻᒪᕆᐅᔪᓂᒃ 
ᐊᔭᐅᖅᑐᖅᑐᐃᓐᓇᖃᑦᑕᖅᓯᒪᒻᒪᑕ ᕿᑎᕐᒥᐅᑦ, 
ᑭᕙᓪᓕᕐᒥᑦ ᐊᒻᒪ ᕿᑭᖅᑖᓗᒻᒥᐅᑦ 
ᐊᖏᖃᑎᒌᓐᖏᒃᑲᓗᐊᖅᖢᑕ ᖃᓄᖅ ᐃᓄᓕᒫᓄᑦ 
ᑕᒡᕙᓂ ᓄᓇᕗᓕᒫᒧᑦ ᑐᕌᖅᑐᓂ 
ᐃᓱᒪᖅᓴᖅᓯᐅᖏᓐᓇᐅᔭᓐᓇᖔᕐᒪᑦ.  
 
ᑖᒃᑯᐊ ᐊᑐᖃᑦᑕᖅᓯᒪᕙᕗᑦ 
ᓈᒻᒪᔅᓴᖃᑦᑕᐅᑎᓐᖏᑦᑐᑦ ᑐᕌᕈᒪᓂᐊᖅᑕᖅᑎᓐᓄᑦ 
ᑭᓯᐊᓂ ᖃᓄᖅᑑᖃᑎᖃᕆᐊᖃᐃᓐᓇᓲᖑᒻᒪᑦ ᑕᒪᓐᓇ 
ᓯᕗᓕᖅᑎᒧᑦ ᓂᕈᐊᖅᑕᐅᓂᐊᕐᓂᕈᒪ ᑕᒪᒃᑯᐊ 
ᒪᑉᐲᖓᕕᒋᖃᑦᑕᕋᑦᑎᒍᑦ ᐊᒻᒪ ᐅᑯᐊ 
ᐅᖃᐅᓯᕆᔭᐅᕙᓪᓕᐊᔪᑦ 
ᐃᖅᑲᓇᐃᔭᕐᕕᑐᐃᓐᓇᓃᓐᖔᓐᖏᑦᑐᑦ ᑕᕝᕙᓐᖓᑦ 
ᓂᕈᐊᖅᑕᐅᓯᒪᔪᓂᒃ ᐱᒻᒪᕆᕐᔪᐊᖑᒐᔭᕐᒪᑕ 
ᑎᒍᒥᐊᖃᑦᑕᕋᔭᖅᖢᒋᑦ. ᑖᓐᓇ 
ᐊᖏᖃᑎᒌᒍᑎᓐᖏᑕᕗᑦ ᑖᒃᑯᐊ 
ᕿᒥᕐᕈᒋᐊᖃᐃᓐᓇᕆᐊᖃᕋᑦᑎᒍ ᓇᓪᓕᐊᓃᑦᑐᖅ 
ᓱᓕᔪᒥᒃ ᓇᓂᓯᓇᐃᓐᓇᐅᔭᕐᒪᑦ. 

ᐱᒻᒪᕆᐅᒍᑎᒋᔭᐅᔪᒥᒃ ᓲ ᑕᕝᕗᓐᖓ ᐃᒃᓯᕙᐅᑖᖅ 
ᑭᐅᑲᐃᓐᓇᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᒍᑦ): ᖃᓄᖅ, ᖃᓄᖅ 
ᐱᓕᕆᖃᑎᖃᕆᐊᖃᕋᔭᖅᑭᑦ ᓄᓇᕗᑦ 
ᑐᓐᖓᕕᒃᑯᓐᓂ ᐊᒻᒪᓗ ᖃᓄᑎᒋ ᐅᑉᐱᕈᓱᓐᓂᖃᖅᑭᑦ 
ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 
ᐊᖏᖃᑎᒌᖃᑕᐅᒋᐊᖃᕐᒪᖔᑕ ᑲᑎᒪᓂᕐᒥᒃ, 
ᓄᓇᕗᑦ ᒐᕙᒪᒃᑯᖏᓪᓗ ᐊᓯᔾᔩᒍᓐᓇᕐᓂᐊᕐᖓᑕ 
ᐊᒻᒪᓗ ᐊᑐᐊᒐᕐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᓪᓚᕆᑦᑕᒃᑲ ᐃᓱᒫᓘᑎᒋᔭᐅᖃᑦᑕᖅᑐᐃᑦ 
ᐊᑯᓐᓂᖓᓂ ᑐᓐᖓᕕᒃᑯᓐᓂ ᐊᒻᒪᓗ ᓄᓇᕘᑉ 
ᒐᕙᒪᖓᓂ. ᓂᓪᓕᐊᓪᓗᖓ ᓂᕈᐊᕋᔅᓴᐅᓪᓗᖓ 
ᐅᖃᐅᓯᖃᖅᑲᐅᔪᖓ, ᑐᓐᖓᕕᒃᑯᓪᓗ ᐅᕙᒍᓪᓕ 
ᑕᐱᕇᒋᐊᖃᕋᓗᐊᕋᑦᑕᐃᓛᒃ ᑕᕝᕙᓂᔅᓴᐃᓐᓈᕐᓗᑕ. 
ᑐᑭᓯᐅᒪᖃᑎᒌᑲᒻᒪᕐᓂᖅ ᒐᕙᒪ 
ᐱᒋᐊᕋᑖᒥᓂᐅᑎᓪᓗᒍ 
ᑐᑭᓯᓂᕐᓗᖃᑦᑕᐅᑎᓚᐅᖅᓯᒪᒻᒪᑕ. ᑖᓐᓇ 
ᐋᖅᑭᒋᐊᕆᐊᖃᖅᑕᕗᑦ. ᑕᒫᓂᔅᓴᐃᓐᓈᕆᐊᖃᕋᑦᑕ 
ᑕᐱᕇᓪᓗᑕ ᖃᐅᔾᔨᐊᓪᓚᖃᑎᒌᒋᐊᖃᖅᑐᒍᑦ.  
 
ᐊᒻᒪ ᐅᖃᐅᓯᖃᖅᑲᐅᒐᒪ, ᐊᖏᖃᑎᒌᓐᓂᓪᓚᕆᒃᑯᑦ 
ᒐᕙᒪᖃᕈᒪᓂᕋᖅᑲᐅᒐᒪ. ᐃᓪᓗᑭᑦᓱᕐᓂᐊᓗᒃ 
ᐱᓕᕆᐊᕆᒍᓐᓇᕐᓂᐊᕋᑦᑎᒍ ᐃᓄᑑᑎᒍᓐᓇᕐᓇᑎᒍᓗ, 
ᒥᓂᔅᑕᖓᓗ ᐃᓪᓗᓕᕆᔨᕐᔪᐊᒃᑯᑦ 
ᐃᓄᑑᔾᔨᒍᓐᓇᖏᒻᒥᔪᖅ. ᒪᓕᒐᓕᐅᖅᑎᑐᐃᓐᓇᐃᑦ, 
ᑐᓐᖓᕕᒃᑯᓪᓗ ᐅᖃᖃᑎᒌᔾᔪᑎᖃᕆᐊᓖᑦ, 
ᐅᕙᓃᖃᑕᐅᓗᑎᒃ ᐋᖅᑭᒍᑎᔅᓴᐅᓯᐅᖃᑕᐅᓗᑎᒃ. 
ᐋᖅᑭᒍᑎᔅᓴᓂᒃ ᓇᓂᓯᒋᐊᖃᕐᒥᒐᑦᑕ 
ᐋᓐᓂᐊᖅᑕᐃᓕᓕᕆᓂᕐᒧᑦ, ᐃᓐᓇᑐᖃᓕᕆᓂᕐᒧᑦ, 
ᐃᓕᓐᓂᐊᖅᑐᓕᕆᓂᕐᒧᑦ, 

ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ, 
ᓱᓕᒃᑲᓐᓂᒻᒪᕆᐊᓘᓪᓗᑎᓪᓗ.  
 
ᐃᑲᔪᖃᑎᒌᒋᐊᖃᖅᑐᒍᑦ ᐃᓱᒪᑖᖃᑎᒌᖃᑦᑕᕐᓗᑕ 
ᑕᒪᓐᓇ ᐱᑯᑦᑐᓂᐅᖏᒻᒪᑦ. ᓴᓂᕋᑦᑎᓐᓂ ᖃᓄᕐᓕ 
ᐃᓱᒪᖃᕐᒪᖔᑕ ᖃᐅᔨᕕᒋᖃᑦᑕᕈᓐᓇᕋᔭᕋᑦᑎᒍ. 
ᑕᒪᓐᓇ ᐊᖅᑯᑎᓪᓚᕆᐅᒋᐊᖃᕐᓂᐊᖅᑐᖅ 
ᓯᕗᒧᐊᒋᐊᕐᓂᐊᕈᑦᑕ.  
ᐱᒋᐊᕆᐊᖃᖅᑐᒍᑦ ᐱᐅᓂᖅᓴᒥᒃ 
ᑐᓴᐅᒪᖃᑎᒌᓐᓂᕐᒥᒃ ᑲᔪᓯᑎᑦᑎᒋᐊᖃᖅᑐᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᕙᑉᑎᓐᓂ 
ᐃᓚᐅᔭᕆᐊᖃᕋᓗᐊᕐᒪᑕ, ᓂᕈᐊᖅᑕᐅᓯᒪᖕᒪᑕᖅᑕᐅᖅ 
ᐃᓄᖕᓂᒃ ᓄᓇᕗᒻᒥ ᓯᕗᒧᒃᐸᓪᓕᐊᖁᓕᑉᓗᑎᒃ 
ᑲᔪᖏᖅᓴᐃᕙᓪᓕᐊᖁᔨᑉᓗᑎᒃ. ᐊᑭᕋᕆᓐᖏᓐᓇᑉᑎᒍ, 
ᑕᑎᒋᔭᕆᐊᖃᖅᑕᕗᑦ ᑕᑎᒋᒍᑉᑎᒍ ᐊᕗᖓᑲᓪᓛᓗᒃ 
ᐃᖏᕐᕋᔪᓐᓇᖅᑐᒍᑦ, 
ᐱᕚᓪᓕᒃᑲᓐᓂᕈᓐᓇᖅᑐᒻᒪᕆᐊᓘᔪᒍᑦ. 
ᐃᓄᑑᔾᔨᓇᓱᖕᓂᐊᕈᑉᑕ ᐅᕙᓂ ᐊᑐᖅᑕᕗᑦ ᑕᒪᒃᑯᐊ 
ᓈᑦᑕᕈᑎᒋᐅᔭᕐᓂᐊᖅᑕᕗᑦ ᐅᑭᐅᓄᑦ ᐊᒥᓱᓄᑦ. 
ᐃᓚᐅᓗᑎᒃ ᑭᓯᐊᓂ, ᐱᓕᕆᖃᑎᒌᒡᓗᑕ ᑭᓯᐊᓂ. 
ᑕᕝᕗᖓᓕ ᑖᒻᓇ ᐊᒃᓱᕉᑎᒋᓂᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 
ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ. ᑖᓐᓇ ᐱᒻᒪᕆᕐᔪᐊᒥᒃ 
ᐊᐱᖅᑯᑎᖃᕋᕕᑦ. ᐄᑦᑎᐊᖅ. ᑖᓐᓇ 
ᐱᖃᓐᓇᕆᒋᐊᖃᖅᑕᕗᑦ ᓄᓇᕗᑦ ᑐᓐᖓᕕᒃ, 
ᐱᒻᒪᕆᕐᔪᐊᖅ ᑕᒪᓐᓇ ᓂᕈᐊᖅᑕᐅᓯᒪᓪᓗᑎᒃ 
ᓄᓇᕗᑖᕈᑎᕗᑦ ᑕᕝᕙᓃᒃᑲᑦᑕ.  
 
ᐅᓂᒃᑳᕐᓂᒃ ᐱᒋᐊᖅᐸᓪᓕᐊᓪᓗᖓ, 
ᐳᐃᒍᕆᐊᖃᖅᓯᒪᓂᕋᖅᑲᐅᖏᓐᓇᒪ 
ᓇᑭᓐᖔᓪᓚᑦᑖᖅᓯᒪᓂᑦᑎᓐᓂᒃ ᑖᓐᓇ ᓄᓇᕗᑖᕈᑎ 
ᐃᓄᖕᓄᑦ ᑕᐅᑐᒐᕆᔭᐅᓪᓗᓂ 
ᐊᔅᓱᕈᐊᕆᔭᐅᓚᐅᖅᓯᒪᒻᒪᑦ. ᖃᐅᔨᒪᔪᖓ, 
ᐊᔾᔨᒌᖏᑦᑐᓂᒃ ᐱᔭᔅᓴᐅᑎᖃᖅᑐᒍᑦ. ᑭᓯᐊᓂ 
ᑎᒍᒥᐊᖏᓐᓇᐅᔭᕋᒪ, ᖃᓄᖅ ᑲᑐᔾᔨᖃᑎᒌᔾᔫᒥᓗᑕ, 
ᖃᓂᓪᓕᔾᔫᒥᓗᑕ ᐊᖏᔪᓂᒃ 
ᐱᔭᔅᓴᖃᕈᓐᓇᓪᓚᑦᑖᕋᑦᑕ. ᑕᒪᓐᓇ 
ᐃᓱᒪᔅᓴᓯᐅᕆᒋᓯᒪᒐᒃᑯ 

ᐊᕐᕌᒍᒐᓴᐃᑦ ᑕᐅᑐᒃᖢᒋᑦ. ᐅᖃᐅᓯᒃᑯᑦ 
ᐱᐅᔪᐊᓘᖃᑦᑕᖅᑑᒐᓗᐊᑦ ᐃᓚᖏᑦ, ᑭᓯᐊᓂ 
ᖃᓂᒡᓕᕙᓪᓕᐊᖅᑰᔨᒐᓂ ᐃᑉᐱᓐᓇᓪᓚᑦᑖᖅᓯᒪᒻᒪᑦ 
ᑕᒪᓐᓇ ᒐᕙᒪᒧᑦ, ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ. 
 
ᓯᕗᓕᖅᑎᓐᖑᕈᓐᓇᕐᓂᐊᕐᓂᕈᒪ, ᓯᕗᓕᖅᐹᖅ ᑕᒪᓐᓇ 
ᓄᓇᕗᑦ ᑐᓐᖓᕕᒃᑯᓐᓄᑦ ᐊᖏᔪᖅᑳᖓᓐᓄᑦ ᐊᒻᒪ 
ᑐᖏᓕᖓᓄᑦ ᑕᑯᔭᖅᑐᑲᐅᑎᒋᒐᔭᖅᐳᖓ ᑖᓐᓇ 
ᒪᑉᐲᖓᓐᓂᖅᐳᑦ, ᑲᑐᔾᔨᖃᑎᖃᕈᒪᓂᖅᐳᑦ 
ᑐᓐᖓᕕᒋᓗᒍ. ᖁᓛᒍᒃᑲᓐᓂᖅ, ᐊᔅᓱᕈᐊᖃᕋᔭᖅᐳᖓ 
ᑕᒪᒃᑯᐊ ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᕿᑎᕐᒥᐅᑦ, ᑭᕙᓪᓕᖅ ᐊᒻᒪ ᕿᑭᖅᑖᓗᒃ 
ᐊᖏᔪᖅᑲᐅᑎᖏᑦᑕᐅᖅ, ᓯᕗᓕᖅᑎᐅᓕᕐᓂᕈᒪ 
ᐅᐸᒋᐊᖅᑐᕋᔭᕋᒃᑭᑦ ᓄᓇᖁᑎᒥᓄᑦ, ᖃᓄᖅ 
ᓈᓚᒋᐊᖅᑐᕈᓐᓇᕐᓗᖓ, ᑭᓱᓂᓪᓕ 
ᑲᑐᔾᔨᖃᑎᒌᒍᓐᓇᓪᓚᑦᑖᖏᒃᑲᓗᐊᕐᒪᖔᑦᑕ. 
ᐃᓄᑑᓪᓗᓂ ᐱᔭᕆᐊᑐᓲᕌᓘᕗᖅ, ᑲᑐᔾᔨᑎᐊᖅᖢᓂ 
ᐅᐱᕈᓱᑦᑎᐊᕋᒪ ᓯᕗᒧᑦ ᑲᔪᓯᒍᓐᓇᑦᑎᐊᖅᑐᒍᑦ 
ᑖᒃᑯᐊ ᐱᔾᔪᑎᒋᓪᓗᒋᑦ.  
 
ᐄ. ᐅᑯᐊ ᐃᓪᓗᑭᔅᓴᕐᓃᑦ, ᐃᓱᒪᒥᒍᑦ 
ᐊᑲᐅᓐᖏᓪᓕᐅᕈᑏᑦ ᑕᕝᕙᒐᓴᕐᔪᐊᕌᓘᖕᒪᑕ 
ᐊᒥᒐᖏᑦᑐᑦ ᐱᓕᕆᐊᕆᒋᐊᖃᖅᓯᒪᔭᕗᑦ.  
ᑕᒪᒃᑯᐊᓗ ᓄᓇᕗᑖᕈᑎᐅᑉ ᐃᓗᐊᓃᑦᑐᑦ 
ᐆᑦᑑᑎᒋᓗᒍ, ᐊᕕᑦᑐᖅᓯᒪᔪᑦ 32 
ᐱᖃᑕᐅᓪᓚᕆᒋᐊᖃᖅᓯᒪᖕᒪᑕ. ᑕᒪᒃᑯᐊ 
ᐱᒻᒪᕆᕐᔪᐊᑦ ᐃᓅᓯᕐᒧᑦ ᐊᑦᑐᐊᓂᖃᕐᓂᐊᖅᑐᑦ 
ᓄᓇᕗᓕᒫᒧᑦ. ᑕᒪᓐᓇᓕ ᑎᒍᒥᐊᖏᓐᓇᐅᔭᕋᒃᑯ, 
ᖃᓄᖅ ᑲᑐᔾᔨᖃᑎᒌᑦᑎᐊᕐᔫᒥᒍᓐᓇᖏᒃᑲᓗᐊᕐᒪᖔᑦᑕ 
ᑖᒃᑯᐊ ᐊᔅᓱᕈᐊᕆᓪᓚᕆᒐᔭᕋᒃᑭᑦ. ᖃᐅᔨᒪᔪᖓ, 
ᐊᖏᖃᑎᒌᖏᓐᓇᐅᔭᔾᔮᖏᑦᑐᒍᑦ, ᑭᓯᐊᓂ 
ᐱᒋᐊᕈᑎᖃᕆᐊᖃᕋᑦᑕ, ᒪᑉᐲᖓᓗᑕ ᐊᒻᒪ ᖃᓄᖅ 
ᑲᑐᔾᔨᖃᑎᒌᔾᔫᒥᒍᓐᓇᖏᒃᑲᓗᐊᕐᒪᖔᑦᑕ. ᑕᒪᒃᑯᐊ 
ᐱᖁᔭᐃᑦ ᐱᒻᒪᕆᕐᔪᐊᑦ ᑕᕝᕙᓂ ᐃᒡᓗᑦᑎᓐᓂ 
ᐅᖃᐅᓯᕆᖃᑦᑕᓛᖅᑕᕗᑦ ᓯᕗᓂᑦᑎᓐᓂ.  
 
ᓂᕆᐅᑦᑎᐊᖅᐳᖓ ᐃᓄᐃᑦ ᑲᑐᔾᔨᖃᑎᒌᖏᑦ 
ᖃᓂᒡᓕᔾᔫᒥᓗᑎᒍ, ᖃᓄᖅ ᐊᖏᔫᑎᓂᒃ 
ᐱᒍᓐᓇᖏᒃᑲᓗᐊᕐᒪᖔᑦᑕ ᓂᕆᐅᑦᑎᐊᕋᒪ, 
ᐃᒫᓪᓚᑦᑖᖅ ᓂᕆᐅᒃᑐᖓ ᑖᔅᓱᒥᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᕝᕗᖓᑲᐃᓐᓇᖅ ᑭᐅᓂᕋ 
ᐃᓱᓕᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, 
ᓴᕕᑲᑖᖅ. 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇᑦᑕᐅᖅ, ᓄᓇᕗᑦ 
ᑐᓐᖓᕕᒃᑯᑦ ᐱᓕᕆᖃᑎᒌᓐᓇᖅᑕᕗᑦ ᐊᒻᒪ 
ᐱᓕᕆᖃᑎᒌᓐᓇᕐᓂᐊᖅᑕᕗᑦ. ᑕᐃᒪ 
ᐊᑎᓕᐅᓚᐅᖅᓯᒪᒐᒃᑕ ᑕᐃᒻᓇ ᑎᑎᕋᖅᓯᒪᔪᖅ 32-ᒥ 
ᑲᑐᔾᔨᖃᑎᒌ’ᓂᐊᕋᑉᑕ, ᑖᒃᑯᐊ ᒐᕙᒪᒃᑯᑦ 
ᐱᖁᔭᓕᐅᕆᐊᖅᐸᑕ ᐅᕝᕙᓘᕝᕙ ᐊᑐᐊᕋᕐᒥᒃ 
ᓴᓇᒋᐊᖅᐸᑕ, ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 
ᐱᓕᕆᖃᑎᒋᓗᒋᑦ ᑕᐃᒪ ᐱᒋᐊᓵᖅᑎᓪᓗᒍ ᐱᑦᑕᕋᑉᑕ, 
ᒫᓐᓇ ᑖᓐᓇ ᐊᑐᖅᑕᕗᑦ. ᐊᒻᒪ 
ᑲᑎᖃᑎᖃᐃᓐᓇᓱᖅᑐᖓ ᐊᖏᔪᖅᑳᖓᓂᒃ ᐊᓗᑭᒥᒃ. 
ᐊᒻᒪ ᐅᑭᐅᑕᒫᑦ ᑖᒃᑯᐊ ᒥᓂᔅᑑᔪᑦ ᑲᑎᒪᔩᑦ ᐊᒻᒪ 
ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᑲᑎᒪᓱᒃᑐᒍᑦ. ᑕᐃᒪ 
ᐅᐱᕐᖔᖑᓚᐅᖅᑐᒥ ᑲᒪᓂᕐᔪᐊᒥ 
ᑲᑎᓚᐅᖅᓯᒪᕗᒍᑦᑕᐅᖅ. ᐊᒻᒪ ᑖᒃᑯᐊ ᓴᖅᑭᓯᒪᔪᑦ, 
ᓄᐃᑕᔪᑦ ᐱᓕᕆᖃᑎᒋᔭᕗᑦ, ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᖃᐅᔨᓇᖅᑐᖅ. ᑕᐃᓐᓇ ᓇᖕᒥᓂᖅᓱᕐᓂᖅ, 
ᑕᐃᓐᓇ IAP-ᖓᑦ ᐊᑎᓕᐅᓚᐅᖅᑕᕗᑦ, ᐅᕙᒍᑦ 
ᒐᕙᒪᕗᑦ, ᒐᕙᒪᑐᖃᕗᑦ ᐊᒻᒪ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐊᑎᓕᐅᓚᐅᖅᑕᕗᑦ ᑖᓐᓇ IAP 
ᐱᒋᐊᕐᓂᐊᓕᕐᒪᑦ ᑕᐃᑯᖓ ᐊᖏᕈᑎᒥᒃ 
ᓇᖕᒥᓂᖅᓱᕐᓂᕐᒥᒃ. 
 
ᐊᒻᒪ ᑖᓐᓇᑦᑕᐅᖅ ᑕᕝᕙᓂ ᐃᖃᓗᖕᓂ ᒪᒥᓴᕐᕕᐅᓂᐊᖅ 
ᐊᔪᕆᓯᒪᔪᓄᑦ, ᒪᒥᓴᕐᕕᒃ, ᑖᓐᓇᑦᑕᐅᖅ 
ᐊᑎᓕᐅᓚᐅᖅᑕᕗᑦ ᐅᕙᒍᑦ ᒐᕙᒪᖑᑎᒋᔪᒍᑦ, 
ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 
ᐊᑎᓕᐅᖅᖢᒍ. ᑮᓇᐅᔭᖅ ᓴᖅᑭᓯᒪᓕᖅᑐᖅ 
ᑕᐃᑲᓃᑦᑐᖅ, ᑕᕝᕙᓂ ᓴᓇᔭᐅᔪᒫᓕᖅᑐᖅ ᑕᕝᕙᓂ 
ᐃᖃᓗᖕᓂ. ᑕᐃᑉᑯᐊ ᐃᓱᒫᓗᒃᑐᑦ, ᐃᓱᒫᒍᑦ 
ᐊᔪᕈᑎᓯᒪᔪᑦ ᓱᓇᒥᐊᕐᒧᑦ, ᐃᒥᐊᓗᖕᒧᑦ, 
ᐋᖓᔮᕐᓇᖅᑐᓄᑦ, ᐃᑲᔪᖅᑕᐅᔫᓪᓗᐊᕈᒫᓕᕐᒪᑕ ᑕ’ᕙᓂ 
ᓄᓇᕘᑉ ᐃᓗᐊᓂ. ᑕ’ᕙᓂ ᐃᖃᓗᖕᓂ ᑖᓐᓇ 
ᐊᑎᓕᐅᓚᐅᖅᑕᕗᑦ, ᐱᓕᕆᖃᑎᒌᓐᓇᖅᑕᕗᑦ. 
ᐃᓛᓐᓂᒃᑯᑦ ᐊᖏᖃᑎᒌᓱᐃᑦᑑᔪᑦ, ᑭᓯᐊᓂ ᑖᓐᓇᑦᑕᐅᖅ 
ᓈᒻᒪᒃᑐᖅ. ᖃᐅᔨᒪᔪᖑ ᒐᕙᒪᖑᔪᒍᑦ 
ᓯᕗᓕᖅᑎᐅᑎᓪᓗᖓ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 
ᐊᑕᐅᓯᒥᒃ ᐃᓱᒪᖃᕋᓗᐊᖅᑐᒍᑦ, ᑖᒃᑯᐊ ᐃᓄᖁᑎᕗᑦ 
ᐃᑲᔪᕈᐊᖅᖢᒋᑦ. ᐊᒻᒪ ᑖᓐᓇ ᐱᔾᔪᑎᒋᓗᒍ 
ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ. 
ᐱᒡᒍᓂᖅᓴᐅᓱᕋᑉᑕ ᐊᑕᐅᓯᕐᒥᒃ ᓂᐱᖃᖅᖢᑕ. ᑖᓐᓇ 
ᖃᐅᔨᒪᔭᕋ. ᓄᓇᕗᑦ ᑐᓐᖓᕕᒃᑯᑦ ᐊᖏᔪᖅᑳᖓᑦ 
ᐱᓕᕆᖃᑎᒋᓯᒪᔭᕋ ᐊᔾᔨᐅᖏᑦᑐᒥᒃ, ᐊᑕᐅᓯᕐᒥᒃ 
ᓐᐱᖃᖅᖢᑕ, ᒐᕙᒪᑐᖃᒃᑯᓐᓅᕐᓗᑕ, ᐃᒃᐱᒋᔭᐅᔪᖅ 
ᐱᓕᕆᖃᑎᒌᒑᖓᑉᑕ. ᑖᓐᓇ ᐅᓐᓂᓪᓚᖏᑦᑐᖅ 
(ᓱᕐᕋᔾᔮᖏᑦᑐᖅ) ᓯᕗᓕᖅᑎᐅᓐᓂᕈᒪ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ, 
ᐅᖅᑯᕐᒥᐅᓄᑦ, ᐊᑏᑦ ᑕᐃᑦᓯᐊᖏᓐᓂᕈᒃᑯ, 
ᑐᑭᓯᒃᑲᕈᒫᖅᐱᓐᖓ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐱᒍᓱᑦᑐᖓ 
ᑕᕝᕙᓂᖃᑕᐅᒋᐊᒥᒃ. ᓯᕗᓪᓕᖅᐹᑦᑎᐊᒥᓗ ᑕᕝᕙᓂ, 
ᐅᕙᖓᓕ ᐃᓚᐅᑎᓪᓗᖓ ᐊᑑᑎᖃᑕᐅᓂᕋ 
ᐅᐱᒋᔭᕋ, ᖁᕕᐊᒋᓪᓗᒍᓗ.  
 
ᑕᐃᒪᓕ ᐊᐱᖅᑯᑎᒋᔪᒪᔭᕋ, ᑖᒃᑯᓄᖓ 
ᓂᕈᐊᕋᔅᓴᐅᔪᓄᑦ ᓯᕗᓕᖅᑎᐅᓂᕐᒧᑦ. ᑕᒫᓂ 
ᐅᑭᐅᖅᑕᖅᑐᒥ, ᐃᓛᒃ ᓄᓇᕘᒥ ᓄᓇᕗᓕᒫᒥ 
ᐱᒡᒐᓇᖅᑐᓂᒃ ᐊᔅᓱᕈᕐᓇᖅᑐᓂᓪᓗ, 
ᐊᖏᕐᕋᖃᓐᖏᑦᑐᐃᓪᓗ, ᐃᓐᓇᖅᐳᓪᓗ, ᐊᖏᔪᖅᑳᕗᑦ 
ᐊᒻᒪᓗ ᐊᔪᖅᓴᕐᓂᖅ, ᐃᓪᓗᑭᔅᓴᕐᓂᖅ ᑕᒪᒃᑯᐊᖑᒻᒪᑕ 
ᐊᓯᖏᓪᓗ ᐅᖃᐅᓯᕆᓐᖏᑕᕋᓗᐊᒃᑲ. 
 
ᑕᐃᒪᓕ ᓯᕗᓕᖅᑎᐅᓂᕐᒧᑦ ᓂᕈᐊᕋᔅᓴᐅᑎᓪᓗᑎᒃ 
ᖃᓄᖅ, ᓇᐅᒃᑯᓪᓗ, ᖃᓄᖅ ᑕᐃᒪ ᓇᐅᒃᑯᑦ 
ᐱᒋᐊᖅᑎᑦᑎᓂᕐᒥᒃ ᓂᕈᐊᖅᑕᐅᓯᒪᓕᖅᑎᓪᓗᑎᒃ 
ᐃᓕᓴᖅᓯᓯᒪᕕᑦ ᐃᓄᐃᑦ ᓄᓇᕘᕐᒥᐅᑕᐃᑦ 
ᐅᑕᖅᑭᓯᒪᔭᖏᓐᓂᒃ, ᐅᖃᓯᕆᖅᑲᐅᔭᒃᑲ ᑖᒃᑯᐊ 
ᓴᖅᑮᓂᕐᒥᒃ ᓂᕆᐅᒋᔭᐅᓯᒪᖃᑦᑕᖅᓯᒪᔪᓂᒃ, ᖃᓄᖅ 
ᐊᐅᓚᔾᔭᐃᖅᑳᕋᔭᕐᓂᕐᒥᒃ ᐱᒻᒪᕆᐅᑎᑕᐅᔪᓂᒃ 
ᑭᒡᒐᖅᑐᖅᑕᕐᓄᑦ ᐱᒋᐊᕈᑎᖃᕋᔭᖅᐱᑦ? ᑖᔅᓱᒥᖓ 
ᐊᐱᖅᑯᑎᖃᖅᑯᖓ, ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ, ᐸᐅᓗᓯ ᐊᑭᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 
ᖁᔭᓐᓇᒦᒃ, ᐅᖅᑯᕐᒥᐅᒧᑦ ᒪᓕᒐᓕᐅᖅᑎ 
ᐅᐱᒋᖃᑕᐅᒋᕙᒋᑦ ᑕᕝᕗᓐᖓᕋᕕᑦ 
ᑭᒡᒐᖅᑐᐃᓂᐊᖅᑕᐃᑦ ᐃᑉᐱᓐᓇᕐᓇᕐᔪᐊᑲᐅᑎᒋᒻᒪᑦ. 
ᑕᒪᓐᓇᓕ ᐊᐱᖅᑯᑎᑦᑎᐊᕚᓗᒃ ᐊᐱᕆᔭᑦ.  
 
ᐆᑦᑑᑎᖃᕈᓐᓇᑦᑎᐊᕋᒪ ᐊᑐᖅᓯᒪᔭᕐᓂᒃ. ᐃᓄᐃᑦ 
ᑕᐅᑐᒐᕆᖃᑦᑕᓚᐅᖅᓯᒪᔭᖓᑦ ᐊᕐᕌᒍᒐᓴᕐᔪᐊᓄᑦ. 
ᑖᓐᓇ ᑕᓪᓗᕈᑎᐅᑉ ᐃᒪᖓ ᐊᒻᒪ ᑐᕙᐃᔭᐃᑦᑐᖅ. 
ᑕᒪᓐᓇ ᓄᓇᓕᖕᓄᑦ ᐊᒃᓱᕈᐊᕆᔭᐅᓚᐅᖅᓯᒪᕗᖅ 40 
ᐊᕐᕌᒍᑦ ᐅᖓᑖᓄᑦ, ᑕᐅᑐᒐᖃᕋᒥᒃ ᐃᓄᐃᑦ 
ᐊᒃᓱᐊᓗᒃ ᐊᔪᓐᖏᓐᓂᖏᓐᓂᒃ ᓴᖅᑭᓲᖑᒻᒪᑕ. 
ᐃᓛᓐᓂᒃᑯᑦ ᐅᑕᖅᑭᓂᖅ ᑕᒪᓐᓇ ᓴᓐᖏᕐᔪᐊᕐᒥᖕᒪᑦ, 
ᓈᒻᒪᒃᓯᒍᓂ ᑭᓯᐊᓂ ᑕᕝᕙ ᐱᓂᐊᖅᐸᕗᑦ.  

ᑕᒪᓐᓇ ᓄᓇᓕᖕᓃᖔᖅᓯᒪᓪᓗᓂ ᐊᕐᕌᒍᒐᓴᖕᓂᒃ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐊᖏᔪᖅᑳᖑᓪᓗᖓ ᑕᒪᓐᓇ 
ᐊᔭᐅᖅᑐᕐᔪᐊᓚᐅᖅᓯᒪᒐᑦᑎᒍ 
ᐅᕙᖓᑐᐊᖑᓐᖏᑦᑐᖅ, ᑲᑎᒪᔨᓕᒫᑦ ᓄᓇᓖᑦ 
ᑕᒪᓐᓇ ᑕᐅᑐᒐᕆᒐᒥᐅᒃ ᐊᒃᓱᕈᐊᕆᓪᓚᑦᑖᖅᖢᑎᒍ.  
ᐃᓄᐃᑦ ᑕᐅᑐᒐᖃᖃᑦᑕᓚᐅᖅᓯᒪᕗᑦ ᐱᒻᒪᕆᕐᔪᐊᓂᒃ 
ᓄᓇᓕᕋᓛᖏᓐᓄᑦ ᑕᑯᔪᒪᓪᓗᑎᒃ, ᐆᑦᑑᑎᒋᓗᒍ 
ᑐᓚᑦᑕᕐᕕᒃ.  
 
ᐃᓄᐃᑦ ᑕᑯᒍᒪᖃᑦᑕᓚᐅᖅᐳᑦ ᐃᖅᑲᓇᐃᔮᓂᒃ, 
ᐃᖅᑲᓇᐃᔮᑦ ᐊᒥᒐᕐᒪᑕ ᓄᓇᓕᖕᓂ, 
ᐱᓗᐊᖑᐊᖅᑐᒥᒃ ᒐᕙᒪᒃᑯᑦ 
ᐊᓪᓚᕝᕕᖃᕐᕕᒋᖏᑕᖏᓐᓂᒃ. ᑖᓐᓇ 40-ᓂᒃ 
ᐅᖓᑖᓂ ᓴᖅᑮᓯᒪᕗᖅ. ᑕᒪᒃᑯᐊᓪᓗ ᐃᓄᐃᑦ 
ᑕᐅᑐᒐᖃᖃᑦᑕᓚᐅᖅᓯᒪᕗᑦ, ᖃᓄᖅ 
ᐊᐅᓚᑦᑎᒍᓐᓇᕐᔫᒥᖏᒃᑲᓗᐊᕐᒫᖓᑕ, 
ᐃᓱᒪᓕᐅᖃᑕᐅᒍᓐᓇᖏᒃᑲᓗᐊᕐᒪᖔᑕ 
ᐱᓕᕆᐊᕆᔭᐅᕙᓪᓕᐊᓪᓗᑎᒃ ᓯᓚᑎᖏᓐᓂᒃ, ᑕᒪᔾᔭ 
ᐃᓕᓴᕆᔭᐅᓚᐅᕆᕗᖅ ᐊᖏᕈᑎᑦᑕ ᐃᓗᐊᓂ.  
 
ᓄᓇᓕᖕᓃᖔᖅᑐᑦ ᓂᐱᖃᕈᓐᓇᖅᓯᓗᑎᒃ, 
ᐊᖅᑯᑎᒋᔭᐅᖃᑦᑕᓕᕐᓗᑎᒃ, 
ᖃᐅᔨᓴᖅᑎᐅᖃᑦᑕᓕᕐᓗᑎᒃ, 
ᐃᓱᒪᓕᐅᖅᑎᐅᓕᕐᓗᑎᒃ. ᑖᓐᓇ ᐅᐱᒋᕐᔪᐊᕋᒃᑯ 
ᐃᓄᐃᑦ, ᑕᕝᕙᓃᓚᐅᕐᓇ ᓱᓕ 
ᑕᐅᑐᒐᕆᓚᐅᖅᓯᒪᒻᒪᒍ. ᑕᒪᓐᓇ ᐊᕐᕌᓂ, 
ᐊᕐᕌᒍᒐᓵᕐᔫᓕᖅᑐᑦ $255.5 ᒥᓕᐊᓐ ᓄᓇᓕᕋᓛᓄᑦ 
ᑖᓐᓇ ᑐᕌᖓᓂᖅᓴᐅᓪᓗᑎᒃ, ᐅᐱᒋᕐᔪᐊᖅᑕᕋ ᑕᒪᓐᓇ 
ᓴᖅᑭᒍᓐᓇᓚᐅᕋᑦᑎᒍᑦ, ᑕᐅᑐᒐᕆᔭᐅᓚᐅᖅᓯᒪᔪᑦ. 
 
ᑕᒪᓐᓇᓕ ᐊᐱᖅᑯᑎᑎᑦ, ᐊᐱᖅᑯᑎᓪᓚᑦᑖᑦ ᑭᓱᓕ 
ᓯᕗᓪᓕᖅᐹᒥᒃ ᖃᓄᖅ ᑲᑐᔾᔨᖃᑎᒌᖕᓂᕐᒥᒃ 
ᑕᖁᑐᒐᕆᔭᐅᓲᔭᖅᓯᒪᔪᖅ. 
ᐊᒃᓱᕈᐊᖃᕈᒪᓪᓚᕆᒐᔭᖅᑐᖓᓕ ᑖᓐᓇ 
ᐃᓪᓗᑭᔅᓴᕐᓂᖅ, ᑕᒪᓐᓇ ᐃᓪᓗᑭᔅᓴᕐᓂᖅ. 
ᐅᓂᒃᑳᕋᑖᑦᑎᐊᕋᑦᑕ ᑲᑐᔾᔨᖃᑎᒌᓪᓗᑕ ᑭᓯᐊᓂ 
ᓴᖅᑭᕐᓂᐊᕐᒪᑦ. ᓄᓇᕗᑦ ᑐᓐᖓᕕᒃᑯᑦ, 
ᐊᕕᒃᑐᖅᓯᒪᔪᑦ, ᓴᓇᔨᖏᑦ 
ᐊᑕᐅᓯᐅᔾᔫᒥᒋᐊᖃᕐᓂᐊᕋᑦᑕ ᓂᐱᕗᑦ, 
ᒐᕙᒪᑐᖃᒃᑯᓐᓄᑦ ᑐᔅᓯᕋᕐᓂᐊᕈᑦᑕ. 
 
ᐊᒻᒪ ᑕᒪᓐᓇ ᑐᐊᕕᕐᓇᖅᑐᒦᓕᕋᑦᑕ, 
ᐅᖃᐅᓯᑐᐃᓐᓇᐅᒋᐊᖃᕈᓐᓃᖅᑐᖅ. 

ᕿᒥᕐᕈᒐᔭᖅᐳᖓᓕ, ᑮᓇᐅᔭᕗᑦ ᓇᖕᒥᓂᖅ ᖃᓄᖅ 
ᐊᑐᒃᑲᓐᓂᕈᓐᓇᖏᒃᑲᓗᐊᕐᒪᖔᑕ, 
ᑐᔅᓯᕋᓐᖏᑐᐃᓐᓇᕐᓗᑕ, ᐅᕙᒍᑦ ᓇᖕᒥᓂᖅ 
ᐱᔪᓐᓇᐅᑎᖃᕐᒥᒐᑦᑕ ᒐᕙᒪᐅᑎᓪᓗᑕ. 
ᑮᓇᐅᔭᕐᔪᐊᖑᓪᓗᑎᒃ ᑕᕝᕙᓂ ᒐᕙᒪᒃᑯᓐᓂᑦ 
ᑭᒡᒐᖅᑐᖅᑕᕗᑦ ᑕᐃᒫᑎᒋᐊᓗᒃ ᐊᔪᖅᓴᖅᖢᑎᒃ.  
 
ᓴᖅᑮᒍᒪᓪᓗᑕ ᑕᒪᓐᓇ ᕿᒥᕐᕈᖃᑦᑕᕆᐊᖃᓕᖅᑕᕗᑦ 
ᒫᓐᓇᐅᔪᖅ. ᑕᒪᓐᓇᓕ ᐃᓪᓗᑭᔅᓴᕐᓂᖅ ᐊᔅᓱᐊᓗᒃ, 
ᖃᓄᖅ ᑲᑐᔾᔨᖃᑎᖃᕐᔫᒥᒍᓐᓇᖏᒃᑲᓗᐊᕐᒪᖔᑦᑕ 
ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᐊᓯᖏᓐᓂᒃ 
ᓯᕗᓪᓕᐅᔾᔨᒐᔭᖅᑕᕋ. ᑭᓯᐊᓂ 
ᑐᕌᕈᑎᒋᓪᓚᑦᑖᖅᑕᕗᓪᓕ ᑕᒪᓐᓇ 
ᐅᓂᒃᑳᕆᖃᑦᑕᓚᐅᕋᑦᑎᒍ ᓂᕈᐊᖅᑕᐅᓯᒪᔪᓕᒫᑦᑎᐊᑦ 
ᐱᔪᓐᓇᐅᑎᖃᕆᐊᖃᕐᓂᐊᕐᒪᑕ ᐱᒻᒪᕆᐅᒋᔭᑦᑎᓐᓂᒃ.  
 
ᑕᒪᓐᓇᓕ ᒫᓐᓇᑲᐅᑎᒋ ᐱᔭᕇᓚᐅᖅᑎᓪᓗᑕ ᒫᓐᖓᑦ 
ᑎᓴᕝᕙᒥᐅᕆᐊᖃᕋᓱᒋᔭᕋ, 
ᐊᔅᓱᕈᐊᕆᒋᐊᖃᕋᔭᖅᑕᕗᑦ 
ᐸᕐᓇᐅᑎᓕᐅᕈᓐᓇᕐᓂᐊᕐᓂᖅᐳᑦ, ᑖᒃᑯᐊ 
ᒪᓕᒐᓕᐅᖅᑎᑐᐃᓐᓇᑦ ᐊᒻᒪ ᓯᕗᓕᖅᑎᓃᖔᖅᑐᑦ 
ᑲᑎᑦᓯᐊᕐᓗᑕ ᐊᔾᔨᒌᑦᑐᓄᑦ ᑕᕝᕙᓃᒃᑲᑦᑕ, ᑖᓐᓇ 
ᓯᕗᓪᓕᐅᖅᑳᕆᐊᖃᕋᕐᒥᔪᖅ. ᑭᓯᐊᓂ ᐊᐱᕆᒍᕕᑦ 
ᑭᓱᓪᓚᑦᑖᒥᒃ ᑖᓐᓇ ᐃᓪᓗᑭᔅᓴᕐᓂᖅ 
ᓯᕗᓪᓕᐅᓂᖅᐹᖑᖅᑰᖅᑐᖅ, 
ᐊᒃᑐᐃᓂᖃᕐᓂᖅᐹᖑᒻᒪᑦ. ᒪᒃᑯᑦᑐᑯᓗᐃᑦ 
ᑕᕝᕙᓃᓚᐅᖅᑐᑦ ᐃᓱᒪᒥᒍᑦ ᐊᑲᐅᒍᓐᓃᖃᑦᑕᖅᓯᒪᔪᑦ 
ᐃᓄᒋᐊᓗᐊᒧᑦ. ᐃᓅᓯᖏᑦ 
ᐊᔅᓱᕈᖅᑎᑕᐅᖃᑦᑕᖅᖢᑎᒃ ᑖᒃᑯᐊ 
ᐊᑦᑐᐃᓂᖃᓪᓚᑦᑖᖅᓯᒪᒻᒪᑦ ᑕᒪᓐᓇ 
ᐃᑉᐱᓐᓇᓪᓚᑦᑖᖅᖢᓂ ᑖᓐᓇ. ᖁᔭᓐᓇᒦᒃ 
ᐊᐱᖅᑯᑎᑦᑎᐊᕚᓗᒃ ᖃᐃᕋᑖᕋᕕᐅᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑭᐅᔾᔪᑎᓯ ᓇᐃᓈᕐᔫᒥᒋᐊᖃᑦᑕᕐᓗᒋᑦ 
ᐱᕕᑭᓐᓂᑦᑎᓐᓄᑦᑕᐅᖅ. ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᐃᒡᓗᓕᒃᑎᒃᓴᓂᖅ ᐅᕝᕙᓘᕝᕙ ᑖᒃᑯᐊ 
ᐊᖏᕐᕋᖃᓐᖏᑦᑐᑦ ᐱᒻᒪᕆᐅᔪᖅ 
ᐱᓕᕆᐊᕇᓐᓇᖅᑕᖅᑕᕗᑦ. ᒐᕙᒪᒃᑯᑦ 
ᐱᓕᕆᖃᑎᖃᖅᖢᑎᒃ ᑕᐃᒃᑯᐊ 
ᑮᓇᐅᔭᓕᐅᓐᖏᑦᑐᓂᒃ ᐃᒡᓗᕐᔪᐊᖃᖅᑎᑦᑎᔪᖅ 
ᐆᒃᑐᕋᐅᑎᒋᓗᒍ ᑕᒡᕙᓂ ᖃᔪᖅᑐᕐᕕᒃ, ᐅᖂᑕᒃᑯᑦ. 

ᑖᒃᑯᐊ ᐱᓕᕇᓐᓇᕼᐅᖅᑕᕗᑦ ᑖᒃᑯᐊ ᐊᖏᕐᕋᖃᓐᖏᑦᑐᑦ 
ᐃᒃᑮᓐᓇᓐᖏᑦᑐᓂᒃ ᕼᐃᓂᒃᑑᓪᓗᐊᕐᓂᐊᕐᒪᑕ 
ᓂᕆᔫᓪᓗᐊᕐᓂᐊᕐᒪᑕ.  
 
ᐊᒻᒪ ᓄᓇᕗᑦ ᐱᕚᓪᓕᖁᖅᖢᒍ ᐊᒃᕼᐅᕈᐃᓂᐊᖅᑐᒍᑦ. 
ᑕᐃᓐᓇ ᐆᒃᑐᕋᐅᑎᒋᓗᒍ ᑕᐃᓐᓇ ᑐᓚᒃᑕᕐᕕᒃ, ᑕᐃᓐᓇ 
ᕿᑭᖅᑕᕐᔪᐊᒥ ᕼᐃᕗᓪᓕᖅᐹᒥᒃ ᒐᕙᒪᑐᖃᒃᑯᓐᓂᒃ 
ᑮᓇᐅᔭᒥᒃ ᑐᒃᕼᐃᕋᕋᑉᑕ ᐊᖏᖅᑕᐅᓐᖏᑕᐃᓐᓇᖅᑐᖅ. 
ᑐᒃᕼᐃᕋᒃᑲᒻᓂᕋᑉᑕ ᐊᖏᖅᑕᐅᓕᖅᖢᓂ.  
 
ᑕᐃᒪ ᕼᐊᓇᔭᐅᒋᐊᕈᒫᓕᖅᖢᓂ ᑕᐃᓐᓇ ᑐᓚᒃᑕᕐᕕᒃ 
ᕿᑭᖅᑕᕐᔪᐊᒥ ᐃᖃᓗᓕᕆᔨᒃᑯᓐᓂᒃ ᐊᑐᖅᑕᐅᓕᕐᓗᓂ. 
ᐊᒻᒪ ᒐᕙᒪᑐᖃᒃᑯᓐᓄᑦ ᑲᑎᒪᔭᖅᑐᓚᐅᖅᕼᐃᒪᔪᒍᑦ 
ᑕᐃᓐᓇ ᐃᒪᕐᒥᐅᑕᓕᕆᔨ ᒥᓂᔅᑕᖓ ᐅᖃᖃᑎᒋᖦᖢᒍ 
ᑖᒃᑯᐊ ᐃᖃᓗᓕᕆᓂᐅᑉ ᒥᒃᕼᐋᓂᒃ ᑰᑕᖑᔪᑦ ᓄᓇᕗᑦ 
ᕼᐊᓂᐊᓂ ᐃᒪᖁᑖᓂ. ᓄᓇᕗᑦ 
ᐱᒃᑲᓐᓂᕆᐊᖃᕋᓗᐊᕐᒪᑕ.  
 
ᑖᕙᓂᓕ ᐊᕕᒃᑐᖅᓯᒪᔪᓂᒃ ᓅᐸᓪᓛᒥᕋᓗᒃ. ᑖᒃᑯᐊ 
ᖃᓂᑦᑐᑦ ᐃᒪᕐᒧᑦ ᐊᖏᓂᖅᕼᐊᒥᒃ ᑰᑕᒥᒃ ᐱᖁᕐᒪᑕ. 
ᑖᓐᓇᑦᑕᐅᖅ ᐊᒃᕼᐅᕉᑎᒋᔭᕗᑦ ᐊᒻᒪ ᑖᓐᓇ 
ᕼᐊᒃᑯᓚᓐᖏᑦᑕᕗᑦ ᐃᑲᔪᕐᓂᓗᒃᖢᒋᑦ ᑖᒃᑯᐊ 
ᓄᓇᕗᒻᒥᐅᑦ. ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᑖᒃᑯᐊᒃ ᓂᕈᐊᖅᑕᐅᖃᑎᒋᓯᒪᔮᒃᑲᒃ 
ᐅᓂᒃᑳᖅᐸᓪᓕᐊᖕᒪᑕ ᑕᒪᒃᑯᓂᖓ 
ᐊᑐᕈᒪᓂᕆᖅᑲᐅᔭᒻᓂᒃ ᐅᖃᓪᓚᒋᐊᓕᓵᖅᖢᖓ. 
ᑕᒪᒃᑯᐊ ᐅᖃᐅᓯᐅᕙᓪᓕᐊᖕᒪᑕ ᑖᒃᑯᓄᖓ 
ᖁᕕᐊᓱᒃᐳᖓ. ᐅᖃᖅᑲᐅᒐᒪ ᓯᕗᓪᓕᖅᐹᑦᓯᐊᒥᒃ 
ᑲᑎᓚᐅᕐᓗᑕ... ᑭᖑᑉᐱᐊᕌᕐᔪᐊᓪᓚᓪᓚᖓᐃᑦ.  
 
ᐅᑭᐅᑦ ᓯᑕᒪᐅᓚᐅᖅᑐᖅ ᓂᕈᐊᖅᑕᐅᓚᐅᖅᓯᒪᑎᓪᓗᑕ 
ᐃᒪᓐᓇᐃᑦᑑᓚᐅᕐᒪᑦ, ᐃᒪᐃᓐᓇᐃᑦᑑᕙᓚᐅᕐᒪᑦ 
ᐊᕐᕌᒍᑕᒫᑦ ᐃᓛᒃ ᓄᑖᓐᖑᕆᐊᕌᖓᑕ ᒐᕙᒪᒃᑯᑦ ᑖᑉᑯᐊ 
ᓂᕈᐊᖅᑕᐅᔪᑦ ᒥᓂᔅᑐᒡᒍᑏᑦ ᐊᐅᓪᓚᓚᐅᖅᖢᑎᒃ 
ᐊᓯᕙᓚᐅᖅᖢᑎᒃ ᐃᓱᒪᓕᐅᖃᑦᑕᓚᐅᕐᒪᑕ ᑖᒃᑯᐊ 
ᒐᕙᒪᐅᓂᐊᖅᑐᑦ ᑕᒡᕙᓃᓐᓂᐊᖅᑐᓗᒃᑖᑦ ᖃᓄᖅ 
ᐱᓕᕆᓂᐊᕐᓂᕆᔭᖏᑦ mandate setting-
ᖑᕙᓚᐅᕐᒪᑕ ᑕᐃᒃᑯᐊ.  
 
ᑲᑎᒫᓂᒃᓯᒪᓕᖅᑎᓪᓗᒋᑦ ᐋᖅᑭᒃᓯᐊᓂᒃᓯᒪᓕᖅᑎᓪᓗᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᐃᓚᐅᓯᖦᖤᖅᐳᑦ ᑖᑉᑯᓂᖓ 
ᕿᒥᕐᕈᓕᖅᖢᑎᒃ. ᑕᐃᒪᓐᓇᐃᓚᐅᕋᑦᑕ ᐃᒡᓗᓕᖕᒥ ᐊᒻᒪ 
ᒥᑦᑎᒪᑕᓕᖕᒥ ᑕᐃᑉᓱᒪᓂ. ᑕᐃᒪᓐᓇᐅᖏᑦᑑᒐᓗᐊᕐᓕ. 
ᓯᕗᓕᖅᑎᐅᒍᒪᓕ ᐅᕙᒍᑦ ᑕᒡᕙ 
ᑕᕝᕙᓃᑦᑐᓗᒃᑖᖑᔪᑎᒍᑦ ᐊᑏ ᑲᑎᒪᖃᑎᒌᓚᐅᖅᑕ 
ᓇᓂᑭᐊᖅ ᐅᕝᕙᓘᕝᕙ ᓄᓇᓕᑉᓯᓐᓂᓘᕝᕙ 

ᓇᒧᓐᖓᕐᓗᑕᑭᐊᖅ. ᐊᑏ ᐃᓂᓪᓚᒃᓴᐃᓚᐅᖅᑕ ᓱᓇ 
ᑐᐊᕕᕐᓇᕐᓂᖅᐹᕆᕕᑎᒍ? ᕿᑭᖅᑕᕐᔪᐊᒥ, 
ᑲᖏᖅᓗᒑᐱᖕᒥ, ᐃᒡᓗᓕᒑᕐᔪᖕᒥ, ᓇᐅᔮᓂ, 
ᖃᐅᓱᐃᑦᑐᒥ, ᓇᓂᑭᐊᖅ ᓄᓇᕗᑦ ᐃᓗᐊᓂ.  
 
ᓱᓇ ᐊᒃᓱᕈᕐᓇᕐᓂᖅᐹᖑᕙ? ᓱᓇ 
ᓯᕗᓪᓕᖅᐸᐅᑎᔭᕆᖃᖅᐸ? ᑕᒪᒃᑯᐊ ᑕᐃᑲᓂ 
ᐊᑕᐅᓯᐅᖃᑎᒌᒡᓗᑕ ᐃᓂᓪᓚᒃᓴᓚᐅᕐᓚᕗᑦ ᐊᒡᓛᑦ 
ᐅᖃᖅᓯᒪᒻᒪᕆᐅᔭᕐᓗᑕ ᐅᑯᐊ ᐃᒡᓗᕐᔪᐊᑦ 
ᓴᓇᔭᐅᓂᕆᔭᖏᑦ ᐊᓯᔾᔨᕆᐊᕆᐊᖃᖅᑐᑦ. ᑕᓗᕐᔪᐊᓂ 
ᐃᒡᓕᐅᓚᐅᖅᓯᒪᔪᓐᓃᖅᑐᒡᒎᖅ ᐅᑭᐅᓄᑦ 7-ᓄᑦ, 8-ᓄᑦ. 
ᓲᖅ? ᓲᖅ ᑕᓪᓕᒪᓄᑦ ᐅᑭᐅᓄᑦ ᓴᓇᓯᒪᓐᖏᓕᖅᐸᑦ?  
 
ᐃᒻᒪᖃ ᑕᐃᑯᖓ ᐃᓕᓴᔭᕆᐊᖃᓕᖅᑐᒍᑦ. ᖃᑯᒍᑦ 
ᐃᓕᔪᒫᖅᐱᑎᒍᑦ ᒪᑯᐊ ᐃᓗᓕᖅᑕᑯᓗᓪᓚᑦᑖᖏᑦ 
ᑖᑉᓱᒪᐅᑉ ᑕᒡᕙᓂ ᐱᓕᕆᐊᕆᔪᓐᓇᖅᑕᕗᑦ 
ᐊᑕᐅᓯᐅᖃᑎᒌᑉᓗᑕ, ᓇᒧᓐᖓᕐᓗᑕᑭᐊᖅ ᓴᓂᕙᕐᓗᑕ. 
ᑕᒪᒃᑯᐊ ᑕᒡᕙ ᐊᔾᔨᒌᓐᖏᑦᑑᓂᖏᑦ ᓇᓕᖏᑦ 
ᓯᕗᓪᓕᐅᔭᕆᐊᖃᖅᐸᑦ ᓇᓪᓕᖏᑦ 
ᑐᐊᕕᕐᓇᖏᓐᓂᖅᓴᐅᕌᕐᔪᒃᑲᔭᖅᐸᑦ? ᖃᓄᕐᖑᑯᐊ 
ᐃᒡᓗᑭᑖᕐᓗᑕᓘᓐᓃᑦ ᐋᖅᑭᒐᓱᒋᐊᖃᕐᓂᐊᕋᑦᑎᒍ. 
ᐱᓪᓚᑦᑖᕌᓘᖕᒪᑦ ᑖᓐᓇ ᐊᐱᖅᑯᑎᒋᔭᐃᑦ.  
 
ᑕᐃᒪᐃᓐᓇᐃᑎᑉᓗᒍ ᓇᓗᓇᐃᑦᑎᐊᓕᓵᕋᔭᕐᒪᑦ ᖃᓄᖅ 
ᐱᓕᕆᐊᕆᓂᐊᕐᒪᖔᑦᑎᒍ. ᑲᑎᒪᔨᐅᖃᑎᒃᑲ 
ᐅᖃᐅᑎᓚᓯᐊᐃᑦ. ᑮᓇᐅᔭᕐᔪᐊᕌᓗᒃᑕᖃᓐᖏᑦᑐᖅ 
ᑎᒍᒻᒥᔭᐅᑐᐃᓐᓈᓗᒃᑕᖃᓐᖏᑦᑐᖅ ᐃᒡᓗᒃᓴᓄᑦ 
ᐊᑐᕋᔭᖅᑐᓂᒃ, ᑕᐃᒪᓐᓇᐃᖅᑐᖅᑕᖃᓐᖏᑦᑐᖅ. 
ᓱᓕᑉᓗᖓ ᐅᖃᖅᐳᖓ. ᑮᓇᐅᔭᐃᑦ ᑐᓂᔭᐅᓯᒪᔪᑦ 
ᐃᓱᒪᓕᐅᕈᑎᒋᔭᕆᐊᖃᖅᑕᕗᑦ. 
ᐋᓐᓂᐊᕕᓕᐅᕆᐊᖃᖅᐱᑕ, ᐋᓐᓂᐊᕕᒃ ᐃᑯᐊᓪᓚᒃᐸᑦ 
ᖃᓄᖅ ᑕᐃᒪ ᑮᓇᐅᔭᓂᖕᓂᐊᓕᖅᐸᑦ? 
ᐃᒡᓗᒃᓴᓃᓐᖔᕐᓂᐊᖅᐸᑦ, 
ᐃᓕᓐᓂᐊᕐᕕᒃᓴᓃᓐᖔᕐᓂᐊᖅᐸ? ᓇᑭᓐᖔᕐᓂᐊᖅᐸ?  
 

ᑮᓇᐅᔭᒃᓴᖅᑖᕌᖓᑦᑕ ᐊᐃᓯᒪᑉᓗᑕ 
ᐃᓱᒪᓕᐅᕆᐊᖃᓲᖑᒐᑦᑕ, ᓂᕿᑖᕐᓂᐊᖅᐳᖓ, 
ᐊᓐᓄᕌᖅᑖᕐᓂᐊᖅᐳᖓ, ᐅᖅᓱᒃᓴᖅᑖᕐᓂᐊᖅᐳᖓ, ᓇᒧᑦ 
ᐃᓕᓂᐊᖅᐸᒃᑲ ᑕᒪᑐᒪᓂ? 
ᑕᐃᒪᐃᓐᓇᐃᓕᐅᖃᑦᑕᖅᑐᒍᑦ 
ᐊᖏᓂᖅᓴᑲᓪᓛᓘᒐᓗᐊᖅᖢᓂ. ᑭᓯᐊᓂ ᑕᒪᒃᑯᐊ 
ᐃᓱᒪᓕᐅᕆᐊᖃᖅᑐᒍᑦ ᑕᕝᕙᓂ ᐃᓂᓪᓚᒃᓴᕐᓗᑎᒍ 
ᑕᕝᕙ ᐊᑕᐅᑦᓯᒃᑯᑦ ᑕᐃᑲᓂ 
ᐃᓱᒪᓕᐅᑦᓯᐊᕈᓐᓇᖅᑰᖅᑐᒍᑦ ᓇᒧᑦ ᓯᕗᓂᒃᓴᕗᑦ 
ᐃᖏᕐᕋᓂᐊᖅᐸ ᐅᑭᐅᓄᑦ ᓯᑕᒪᑦ ᐃᒋᐅᖅᑲᖅᐸᒌᕐᓗᑎᒍ 
ᐊᒡᓛᒃ ᐅᓇ ᐅᑭᐅᑦ ᐱᖓᓱᐊᓂᒃ ᐅᓇ 
ᐱᓕᕆᐊᕆᓂᐊᖅᑕᕗᑦ. ᒪᑯᐊ ᐊᔪᓐᖏᑦᑐᒍᑦ, 
ᑕᐃᒪᓐᓇᒧᑦ ᓂᕈᐊᖅᑕᐅᒪᔪᒍᑦ ᑕᒪᑉᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᓗ? ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ ᑭᐅᑦᑎᐊᖅᑐᐊᓘᖃᑦᑕᕋᔅᓯ. 
ᑕᕝᕙ ᓂᕈᐊᓐᖑᓱᒃᑲᑦᑕ ᓈᓚᒃᑲᑦᑕ, ᑕᖅᑲᒃᑯᐊᓗ 
ᓈᓚᑦᑐᑎᒃ. ᐅᓇᓕ ᓇᐃᑦᑐᑯᓗᒃ 
ᐊᐱᖅᑯᑎᕆᔪᒪᑐᐃᓐᓇᓕᖅᑕᕋ ᐃᓛᒃ ᑕᕝᕗᖓ 
ᑭᐅᔾᔪᑏᑦ ᑐᕌᖓᕕᐅᑎᖃᑦᑕᖅᑲᐅᔪᑦ 
ᓯᕗᓕᖅᑎᐅᓯᒪᔪᐃᓐᓇᐅᒐᔅᓯ, 
ᐅᕙᓂᐅᓐᖏᒃᑲᓗᐊᖅᑲᑦ ᑕᖅᑳᓂ ᐅᕙᓂᓘᓐᓃᑦ.  
 
ᓯᕗᓕᖅᑎᐅᑎᓪᓗᓯ ᕿᒪᓚᐅᖅᑕᓯ ᑕᐃᓐᓇ 
ᐱᓕᕆᕕᕆᓚᐅᖅᑕᓯ ᓱᓇ ᐊᑕᐅᓯᖅ 
ᐅᖃᐅᓯᕆᔪᓐᓇᖅᐱᐅ ᑐᓴᕈᒥᓇᕆᔭᕋ 
ᓂᕈᐊᓐᖑᓱᒃᑲᒪ, ᐃᓱᒪᑖᑦᑎᐊᔅᓯᒪᒃᑲᓐᓂᕈᒪᓪᓗᖓ 
ᐊᐱᖅᑯᑎᒋᕙᕋ. ᐅᐱᓐᓇᓛᖑᓯᒪᕙ ᐅᓪᓗᒥᒧᓪᓘᓐᓃᑦ 
ᑎᑭᓪᓗᒍ ᑲᔪᓯᓯᒪᕙ ᐱᓕᕆᖃᑕᐅᕕᒋᓯᒪᔭᓐᓂ 
ᓯᕗᓕᖅᑎᐅᑎᓪᓗᑎᑦ ᑭᒃᑯᓐᓂᐅᒐᓗᐊᖅᐸᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ ᐱᕕᖃᖅᑎᑕᐅᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᑖᓐᓇᓕ ᐅᕙᒻᓄᑦ ᓇᐃᓈᕐᓗᒍ 
ᑭᐅᔫᓪᓗᐊᖅᑕᕋ ᐊᔪᕐᓇᖏᑦᑐᓐᓈ’ᒪᑦ ᑭᐅᖦᖢᒍ. 
ᐱᓕᕆᐊᕆᕼᐃᒪᔭᒐᓂᒃ ᐅᓇ ᐊᑐᕐᓂᖅᐹᖅ 
ᐅᕝᕙᓘᕝᕙ ᐊᔾᔨᐅᖏᓐᓂᖅᐹᕼᐅᕐᒪᑦ. ᑖᓐᓇ 
ᐃᓅᖃᑎᓐᓂᒃ ᐊᔾᔨᒌᑎᑦᓯᓂᖅ ᑖᒃᑯᐊ ᐃᓄᓗᒃᑖᑦ 
ᐃᓅᔪᑦ ᐱᑦᓯᐊᕐᓗᒋᑦ ᐱᑦᓯᐊᖅᑕᐅᒍᐊᖔᕋᕕᑦ ᑖᒃᑯᐊ 
ᐱᑦᓯᐊᕐᓗᒋᑦ ᐊᑕᐅᕼᐃᖃᑎᒌᓗᒋᑦ 
ᐱᓕᕆᖃᑎᒌᓪᓗᒋᑦ ᐊᑕᐅᕼᐃᕐᒥᒃ ᑐᕌᕐᓗᑕ 
ᐱᖃᑎᒌᓪᓗᑕ.  
 
ᑖᓐᓇ ᑎᐊ’ᓇᐃᕼᐃᓐᓇᕼᐅᕋᒪ ᐱᓕᕆᐊᕋ 
ᕼᐅᓇᐅᒐᓗᐊᖅᐸᑦ ᐊᔾᔨᒌᑎᑦᓯᓂᖅ 
ᐱᓕᕆᖃᑎᒌᖕᓂᒃ. ᑖᓐᓇ ᑕᐃᒪᓐᖓᓗᒃᑖᖅ 
ᐱᓕᕆᓕᕋᒪ ᑖᓐᓇ ᐊᑐᖅᑕᕋ ᐊᒻᒪ ᕼᐊᐱᓐᖏᖦᖢᖓ 
ᓄᖅᑲᓚᓐᖏᖦᖢᖓ ᐊᒻᒪ ᕼᐊᐱᖏᖦᖢᖓ. ᒪ’ᓇ 
ᐃᒃᕼᐃᕙᐅᑖᖅ. 
 
>>ᐅᖄᓚᐅᑎᕋᓛᖅ ᓯᕙᓂᖅᑐᖅ 
 
>>ᐃᒡᓚᖅᑐᑦ 
 
ᐃᓚᖓᑦ ᑲᑎᒪᔨ: ᑲᓐᖑᓇᕐᓕᑭᐊᖅ. 

>>ᐃᒡᓚᖅᑐᑦ 
 
ᐃᒃᓯᕙᐅᑕᖅ: ᒪᒥᐊᓇᖅ. ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᓂᒍᕕᑦ ᑐᓴᕐᓈᕈᑎᑎᑦ ᖃᐃᓐᓂᐊᖅᐸᑎᑦ ᒪᓐᓇ 
ᐊᓂᒍᖅᐸᑦ.  
 
>>ᐃᒡᓚᖅᑐᑦ 
 
(ᑐᓵᔨᑎᒎᓐᖏᑦᑐᖅ) ᐊᒃᓱᕈᕐᓇᖅᑎᐊᓗᖕᒥᒃ 
ᐱᓕᕆᐊᖃᖅᑐᒍ ᖁᖓᖃᑦᑕᖅᑕ. 
ᑐᓴᕐᓂᕈᓘᔭᒻᒪᕆᒃᖢᓂ ᐅᖃᓘᑏᑦ.  
 
ᑖᓐᓇ ᑭᐅᔭᕆᐊᒃᓴᖅ ᖁᕕᐊᒋᔭᕋ 
ᓇᐃᓈᕆᐊᕐᓂᐊᖅᐸᕋ ᑐᑭᓯᒐᒪ ᐊᑯᓂᐊᕌᓗᒃ 
ᑭᐅᖃᑦᑕᓕᕐᒥᒐᑉᑕ.  
 
ᑕᐃᑉᓱᒪᓂ ᒪᐃᔫᓚᐅᖅᓯᒪᒐᒪ ᑲᖏᖅᖠᓂᕐᒥ 
ᒪᐃᔫᖃᑎᒌᓚᐅᖅᓯᒪᖅᑰᖅᑕᒋᑦ ᑕᐃᑉᓱᒪᓂ. 
ᒪᐃᔫᑎᑉᓗᖓ ᐅᖃᐅᔾᔪᖅᑕᐅᕙᓚᐅᕋᑦᑕ ᒐᕙᒪᒃᑯᓐᓂ 
ᐃᓱᒪᓕᐅᖅᑎᑕᐅᓐᖏᖦᖢᑕ ᐊᒡᓛᑦ, ᒐᕙᒪᒃᑯᒡᒎᖅ 
ᐆᒥᖓ ᓇᑉᐸᐃᓂᐊᖅᑐᑦ ᑲᖏᖅᖠᓂᕐᒥ, 
ᐃᒡᓗᖠᒑᕐᔪᖕᒥ, ᑕᓗᕐᔪᐊᓂ, ᒥᑦᑎᒪᑕᓕᖕᒥ 
ᓇᓂᑭᐊᖅ. ᐃᓱᒪᓕᐅᖅᑎᑕᐅᔪᓐᓇᓐᖏᑦᓯᐊᖅᖢᑕ. 
ᐊᑯᓂᐊᓗᒃ ᕿᓄᐃᓵᓕᖅᐸᒃᖢᑕ ᐱᖁᑎᓂᒃ.  
 
ᑕᐃᑲᓃᑎᓪᓗᒍ ᒪᐃᔪᑦ ᑲᑎᒪᑎᓪᓗᒋᑦ 
ᐋᖅᑭᒃᓯᓯᒪᓚᐅᖅᓯᒪᔪᒍᑦ ᑲᑎᒪᔨᕋᓛᓂᒃ 
ᒪᐃᔪᔅᑕᖃᐅᖅᖢᑎᒃ, ᐃᓱᒪᓕᐅᖅᑎᐅᓂᐊᖅᑐᓂᒃ ᓇᒧ 
ᓄᓇᓕᖕᓄᑦ ᐃᓕᔭᐅᓂᐊᕐᒪᖔᑕ ᑎᑎᕋᕐᕖᑦ 
ᐱᖁᑎᕐᔪᐊᓪᓗ. ᑕᐃᑲᓐᖓᑦ Infrustructure 
Advisory Committee ᓴᖅᑭᓚᐅᖅᓯᒪᖕᒪᑦ 
ᒪᐃᔭᐅᑉᓗᑕ. ᑎᒍᓯᕙᓪᓕᐊᔭᕆᐊᖃᓚᐅᕋᑦᑕ 
ᒪᐃᔭᔅᑎᒍᑦ ᓄᓇᓖᑦ ᐊᔪᓐᖏᒃᑲᓗᐊᕐᒪᑕᑦᑕᐅᖅ 

ᐃᓵᖓᑐᐃᓐᓇᖓᑐᐃᓐᓇᕈᒪᓐᖏᒃᑲᓗᐊᕐᒥᖕᒪᑕ 
ᒐᕙᒪᒃᑯᓐᓄᑦ.  
 
ᑖᓐᓇᐅᖦᖤᖅᐳᖅ, ᐱᖃᑖ ᑕᕝᕗᖓ 
ᓂᕈᐊᖅᑕᐅᓯᒪᑉᓗᖓ ᐱᖓᓱᐊᓂᒃ ᒐᕙᒪᒃᑯᓐᓂ 
ᑕᐃᑉᓱᒪᓂᑲᓪᓚᐅᓕᖅᑐᖅ. ᒥᓂᔅᑕᓐᖑᕋᒪ 
ᓄᓇᓕᖕᓄᑦ ᒐᕙᒪᒃᑯᓕᕆᔨᓄᑦ 
ᐃᓕᓯᓕᓚᐅᖅᓯᒪᖕᒥᒐᑉᑕ ᓄᓇᓖᑦ ᐱᖁᑎᓂᒃ 
ᐱᔪᒪᔭᕌᖓ ᑐᒃᓯᕋᕐᓗᑎᒃ ᑭᓯᐊᓂᐅᕙᓚᐅᕐᒪᑦ 
ᐃᒥᖅᑕᐅᑎᑖᕈᒪᒃᐸᑕ, ᓈᕕᑦᑕᖅᑐᖅᑖᕈᒪᒃᐸᑕ, 
ᓴᓕᒎᑎᑖᕈᒪᔭᕌᖓᑕᓗ ᒐᕙᒪᒃᑯᓐᓄ ᑭᓯᐊᓂ 
ᑐᒃᓯᕋᕐᓗᑎᒃ. ᐃᓂᓪᓚᒃᑎᑕᐅᓕᓚᐅᖅᓯᒪᔭᕋ 
ᑕᐃᑉᓱᒪᓂ ᐊᑐᖅᑐᖅᓱᓕ Mobile Equipment 
Funding-ᖑᓂᕋᖅᑕᐅᔪᖅ.  
 
ᓄᓇᓖᑦ ᐊᕐᕌᒍᑕᒫᑦ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᑦ 
ᒐᕙᒪᒃᑯᓐᓂᒃ ᑖᓐᓇ ᑮᓇᐅᔭᒃ 
ᐱᕈᖅᑎᑦᑐᓐᓇᕐᓗᓂᔾᔪᒃ ᐅᕙᓘᓐᓃᑦ ᐊᑐᕐᓗᒍ 
ᓄᓇᒃᑰᕈᑎᓂᒃ. ᓄᓇᓯᐅᑎᓂᒃ 
ᓂᐅᕕᕈᓐᓇᖅᓯᔪᓐᓇᕈᑉᓗᒋᑦ ᓇᖕᒥᓂᖅ ᐱᔪᒪᔭᒥᓂᒃ. 
ᐊᒻᒪ ᐋᖅᑭᒃᓰᑉᓗᑕ ᐅᑭᐅᖅ ᓱᓇᐅᓕᕌᖓ ᓄᑖᓂᒃ 
ᖃᑉᑎᕈᑎᓕᒃ ᓄᓇᒃᑰᕈᑎᓂᒃ ᐱᖃᑦᑕᕐᓂᐊᕐᓂᖏᑦ.  
 
ᑕᒪᒃᑯᐊ ᐃᓚᐃᓐᓇᕋᓗᐊᖏᑦ ᓴᕆᒪᕆᓯᒪᔭᒃᑲ 
ᐱᓕᕆᐊᕆᓯᒪᔭᒃᑲ ᓯᕗᓕᖅᑎᐅᒡᓗᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐸᐅᓗᓯ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᒧᒥᕈᓐᓇᑦᑎᐊᖏᓐᓇᒪ ᒧᒥᕈᓐᓇᖅᑰᔾᔮᖏᑦᑐᖓ 
ᓂᓪᓕᒃᑲᓐᓂᕐᓂᕋᓗᐊᕈᓂ ᑕᐃᓐᓇ.  
 
ᑖᓐᓇ ᐊᐱᖅᑯᑎᑦᑎᐊᕙᐅᓂᖓᓂᒃ ᐱᐅᒋᓪᓗᒍ. 
ᑕᐃᒫᑦᑕᐅᖅ ᓂᕈᐊᖅᑕᐅᒍᑎᒋᓯᒪᓪᓗᒍ 
ᓯᕗᓕᖅᑎᐅᓯᒪᓪᓗᖓ ᐊᒃᓱᐊᓗᒃ ᐅᐱᒋᖃᑦᑕᕋᒃᑭᑦ. 
ᑖᒃᑯᐊ ᑕᑯᔭᐅᔪᓐᓇᖅᑐᖅ 
ᐱᕚᓪᓕᕈᑎᒋᔭᐅᔪᓐᓇᓪᓚᑦᑖᖅᑐᓄᑦ 
ᐊᔅᓱᕈᐊᖃᓲᖑᒐᒪ, ᐃᓛᓐᓂᒃᑯᑦ 
ᓴᖅᑭᔮᓐᖏᑦᑐᒃᑰᒐᓗᐊᖅ ᐱᓕᕆᓐᓇᓲᖑᒻᒪᑦ, 
ᐊᑕᐅᓯᑯᓗᒻᒥᑦᑕᐅᖅ ᓇᓗᓇᐃᕈᓐᓇᕐᓇᖏᑦ. 

ᑭᓯᐊᓂ ᑕᐃᓐᓇ ᑕᓪᓗᕈᑎᐅᑉ ᐃᒪᖓ ᐊᒻᒪ 
ᑐᕚᔪᐃᑦᑐᖅ ᐃᓄᑑᔾᔨᓚᐅᓐᖏᑦᑎᐊᕋᑦᑎᒍ. ᑖᓐᓇ 
ᒐᕙᒪᒃᑯᑦ ᑲᑐᔾᔨᖃᑎᒋᑦᑎᐊᖅᖢᑎᒃᑯᑦ, ᒐᕙᒪᑐᖃᒃᑯᑦ 
ᓵᓯᒪᓪᓗᑎᒍᑦ, ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᖢᑎᒃ, 
ᐊᒻᒪ ᐃᓄᐃᑦ ᑕᐱᕇᔅᓴᑦ ᑲᓇᑕᒃᑯᓐᓂ.  
 
ᑕᒪᒃᑯᐊ ᖃᓄᖅ 
ᑲᑐᔾᔨᖃᑎᒌᔾᔫᒥᒍᓐᓇᖏᒃᑲᓗᐊᕐᒪᖔᑕ 
ᑐᕌᕈᑎᖃᐃᓐᓇᖅᓯᒪᐃᓐᓇᓚᐅᖅᓯᒪᒐᑦᑕ 
ᑖᓐᓇᐅᓛᖅᐳᒃ. ᐅᑯᐊ ᓯᓚᑦᑐᖅᓴᕐᕕᒻᒧᑦ 
ᐃᓕᓐᓂᐊᕆᐊᖅᑐᑯᓗᐃᑦ 
ᐃᑲᔪᖅᑕᐅᒃᑲᓐᓂᕆᐊᖃᖅᓯᒪᓂᖏᑦ 
ᐃᑉᐱᓂᕐᓇᐃᓐᓇᖃᑦᑕᖅᓯᒪᒻᒪᑕ ᑕᒪᒃᑯᐊ 
ᐃᓱᒪᓕᐅᖅᑏᑦ ᑲᑎᒪᔩᑦ ᐊᔅᓱᕈᐊᖃᖅᖢᑎᒃ 
ᓴᖅᑮᖃᑦᑕᖅᓯᒪᒻᒪᑕ ᑖᒃᑯᓂᖓ ᑕᒪᒃᑯᐊᓪᓚᑦᑖᑦ 
ᐊᑑᑎᖃᓪᓚᕆᓐᓇᖅᑖᖅᑐᓄᑦ.  
 
ᑭᓯᐊᓂ ᑖᓐᓇ ᓯᕗᓕᖅᑎᐅᓂᕋ ᑕᐃᒫᑦᑎᐊᖅᑕᐅᖅ 
ᐊᔅᓱᕈᕐᔪᐊᓲᖑᒐᒪ. ᑕᒪᒃᑯᐊ ᐃᓱᒫᓘᑎᒋᔭᐅᔪᑦ, 
ᐃᓱᒪᖅᓴᖅᓯᐅᕈᑎᒋᖁᔭᐅᓯᒪᔪᑦ ᓂᕈᐊᖅᑎᓄᑦ 
ᑐᓐᖓᕕᒋᔭᕆᐊᖃᕋᑦᑎᒍ ᐃᓛᓐᓂᒃᑯᑦ ᓇᒻᒥᓂᖅ 
ᐊᖏᖃᑎᒌᓐᖏᒃᑲᓗᐊᖅᖢᑎᒍᑦ ᑖᒃᑯᐊ 
ᑐᔅᓯᕌᕆᔭᐅᔪᑦ ᐊᔅᓱᕈᑎᒋᔭᐅᖁᔪᐃᓐᓂᓛᒃ 
ᕿᒥᕐᕈᐃᓐᓇᕆᐊᖃᓲᕆᒐᑦᑎᒍᑦ ᑕᒪᓐᓇ.  
 
ᒪᑉᐲᖓᐃᓐᓇᐅᔭᕐᓂᕋᑦᑕᐅᖅ ᐊᔅᓱᕈᐃᓐᓇᕐᓂᕋ 
ᓴᖅᑭᔮᖅᑎᒐᓱᓲᕆᒐᒃᑯ. ᐊᕐᕌᒍᒐᓴᓐᓄᑦ 
ᓂᕈᐊᖅᑕᐅᓯᒪᓕᖅᖢᓂ ᑕᒪᒃᑯᐊ ᐱᓕᕆᓯᒪᔭᑦᑎᓐᓄᑦ 
ᑐᓐᖓᖃᓲᖑᒐᑦᑕ ᑕᒪᓐᓇᓕ ᐅᐱᒋᑦᑎᐊᖅᑎᒋᓯᒪᔭᒃᑲ 
ᑲᑎᒪᔨᐅᖃᑎᒋᖃᑦᑕᖅᓯᒪᔭᒃᑯᑦ ᓄᓇᓕᓐᓃᓐᖔᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ 
ᐊᖏᔪᖅᑳᖑᑲᐃᓐᓇᖅᓯᒪᓪᓗᖓ ᑕᒪᒃᑯᐊ ᓄᓇᕗᑦ 
ᑐᓐᖓᕕᒃᑯᓐᓃᓐᖔᖓᓯᒪᔪᑦ. ᑖᒃᑯᐊᓕ 
ᑐᕌᕈᑎᒋᖃᑦᑕᖅᓯᒪᔭᒃᑲᖃᐃ ᐊᐱᕆᒍᕕᑦ 

ᑭᓱᒥᒃ ᐅᐱᒍᓲᑎᖃᓐᖏᒃᑲᓗᐊᕐᒪᖔᑦᑕ. ᖁᔭᓐᓇᒦᒃ 
ᐊᐱᖅᑯᑎᖃᑦᑎᐊᖅᑲᐅᒐᕕᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᓪᓗᒋᑦ ᑐᓄᓂᕐᒧᑦ ᒪᓕᒐᓕᐅᖅᑎ ᒥᔅ ᓄᑕᕋᖅ. 
 
ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᒃᐱᕈᓱᒃᑲᒪ 
ᓯᕗᒧᑦ ᐃᖏᕐᕋᔭᕆᐊᖃᓪᓚᑦᑖᖅᑐᒍᑦ. ᐊᐱᖅᑯᑎᒐ 
ᒪᕐᕈᐃᓕᖓᓂᐊᕐᒪᑦ ᑭᓯᐊᓂ ᐊᐃᑉᐸᖓ ᔫ ᓴᕕᑲᑖᖅ 
ᑭᐅᐸᓗᒃᓯᒪᓪᓗᓂᐅᒃ. ᐃᒡᓗᑭᒃᓴᕐᓂᖅ 
ᐃᓗᐊᓐᖏᓕᐅᕈᑎᐅᓂᖅᐹᖑᖕᒪᑦ ᓄᓇᕗᒻᒥ.  
 
ᐅᖃᐅᑎᔪᓐᓇᖅᐱᑎᒎᖅ ᖃᓄᖅ ᐃᓄᐃᑦ 
ᑲᑐᔾᔨᖃᑎᒌᑦ ᐱᓕᕆᖃᑎᒋᓯᒪᕕᓯᐅᒃ, 
ᐱᓕᕆᖃᑎᒋᖃᑦᑕᕐᓂᐊᖅᐱᓯᐅᒃ ᐃᒡᓗᑭᒃᓴᕐᓂᖅ 
ᐋᖅᑭᒋᐊᖁᓪᓗᒍ? ᐊᒻᒪᓗ (ᑐᓵᔨᑎᒍᑦ) ᐸᕐᓇᒃᓯᒪᕕᓰ 
ᑖᒃᑯᐊ ᒐᕙᒪᐅᓂᐊᖅᑐᖅ 
ᐊᑭᓕᒃᓴᓂᒍᓐᓇᕐᓂᖃᖁᓪᓗᒍ ᑕᒪᓐᓇ 
ᐃᒡᓗᑭᒃᓴᕐᓂᖅ ᐋᖅᑭᒋᐊᖁᓪᓗᒋᑦ ᓄᓇᕗᒻᒥ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᑕᒪᓐᓇᐃᓛᒃ ᐅᖃᐅᓯᕆᖅᑲᐅᒐᒃᑯᑦ 
ᐃᒡᓗᑭᒃᓴᕐᓂᖅ ᐃᒡᓗᖃᕆᐊᖃᕐᓂᕐᓗ 
ᐱᓪᓚᑦᑖᖑᖕᒪᑦ. ᐊᒃᑐᐊᖕᒪᓪᓗ ᐱᓪᓚᑦᑖᑦᑎᓐᓄᑦ. 
ᐊᒃᑐᐊᓂᖅᐹᖑᖃᑕᐅᖕᒪᑦ ᑕᒪᓐᓇ 
ᐃᓅᓯᖃᑦᓯᐊᕐᓂᕐᒧᑦ ᐊᒻᒪ ᐃᓅᓯᖃᑦᓯᐊᖏᓐᓂᕐᒧᑦ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑐᔾᔨᖃᑎᒌᑦ NTI-
ᑐᐃᓐᓇᐅᓐᖏᑦᑐᑦ, ᑲᑐᔾᔨᖃᑎᒌᑦ ᑕᒪᕐᒥᒃ 
ᐱᓕᕆᖃᑎᒋᔭᕆᐊᖃᖅᑕᕗᑦ ᑮᓇᐅᔭᖅᑖᖃᑦᑕᓕᕐᒪᑕ 
ᐅᔭᕋᒃᑕᕆᐊᓂᒃ. ᐱᓕᕆᖃᑎᒋᔭᕆᐊᖃᖅᑕᕗᑦ 
ᕿᓂᕐᓗᑕ ᖃᓄᖅ ᐃᒡᓗᑭᒃᓴᕐᓂᕐᒥᒃ 
ᐱᓕᕆᖃᑎᖃᕈᓐᓇᕐᒪᖔᑦᑕ.  
 
ᐊᒡᓛᑦ ᑖᒃᑯᐊ ᐅᔭᕋᒃᑕᕆᐊᑦ 
ᐅᖃᖃᑎᒋᖃᑦᑕᕆᐊᖃᓕᖅᑕᕗᑦ ᖃᓄᖅ 
ᐃᒡᓗᑭᒃᓴᕐᓂᕐᒧᑦ ᐃᑲᔪᕈᓐᓇᕐᒪᖔᑕ. ᐊᒻᒪ ᐃᓄᐃᑦ 
ᑕᐱᕇᑦ ᑲᓇᑕᒥ ᑮᓇᐅᔭᓂᒃ ᕿᓂᖃᑕᐅᖃᑦᑕᕐᒥᖕᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᒡᓗᑭᒃᓴᕐᓂᕐᒧᑦ 
ᑐᕌᖓᔪᓂᒃ. 

ᑕᒪᒃᑯᐊ ᐊᑕᐅᓯᓐᖑᕐᓗᒋᑦ ᑲᑎᓪᓗᑎᒍᑦ 
ᐱᓕᕆᐊᕆᔭᕆᐊᖃᖅᑕᕗᑦ ᑕᐃᒃᑯᐊᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᓂᒃ ᑐᓂᔭᐅᓲᖑᖕᒪᑦ 
ᒐᕙᒪᒃᑯᑦ ᓄᓇᕗᒻᒥ. ᑖᓐᓇ ᐊᕐᕌᒍᑕᒫᑦ 
ᐊᓯᔾᔨᓗᐊᕈᓐᓇᓐᖏᒻᒪᑦ ᐊᑭᑦᑐᖅᐸᓪᓕᐊᓂᖏᑦ 
ᐃᓅᓯᕐᒧᑦ ᐃᓛᕐᔪᒃᐸᒃᑑᒐᓗᐊᖅ. ᐊᐱᕆᓵᕋᕕᑦ 
ᐊᑮᑦᑐᖅᓯᓂᐊᕐᒪᖔᑉᑕ ᑖᑉᓱᒧᖓ ᐃᒡᓗᑭᒃᓴᕐᓂᕐᒧᑦ 
ᐱᕚᓪᓕᕈᑕᐅᓂᐊᖅᑐᓂᒃ.  
 
ᒐᕙᒪᒃᑯᑦ ᑲᓇᑕᒥ ᐊᑐᐃᓐᓇᖃᖅᑎᑦᓯᓯᒪᖕᒪᑕ 
ᓄᓇᕗᑦ ᒐᕙᒪᒃᑯᖏᓐᓂ ᐊᑮᑦᑐᖅᓯᓂᕐᒧᑦ 
ᐊᑐᓗᐊᕐᓂᕐᒧᑦ ᑮᓇᐅᔭᓂᒃ 
ᐱᓕᕆᖃᑎᒋᔪᓐᓇᕐᓗᑎᒍᓪᓗ ᑕᒪᒃᑯᐊ public 
private partnership-ᖑᓂᕋᖅᑕᐅᕙᒃᑐᑦ ᒐᕙᒪᒃᑯᑦ 
ᐊᒻᒪ ᓇᖕᒥᓂᖃᖅᑐᑦ ᑮᓇᐅᔭᓄᑦ 
ᐱᓕᕆᖃᑎᒌᒡᓗᑎᒃ ᓱᓇᓂᒃ ᓇᑉᐸᐃᔪᓐᓇᕐᓂᕆᔭᖏᑦ 
ᐱᔭᕆᐊᖃᖅᐸᑦ? ᑕᐃᒪᓐᓇ ᐅᖃᖅᐸᑕ ᑖᒃᑯᐊ 
ᑲᑎᒪᔨᐊᓛᕆᔪᒪᔭᒃᑲ ᐃᓗᓕᖃᖅᑐᑦ 
ᐃᒡᓗᓕᔨᕐᔪᐊᒃᑯᓐᓂᒃ, ᑐᓐᖓᕕᒃᑯᓐᓂᒃ.  
 
ᐃᒡᓗᓕᕆᔨᖏᓐᓂᒡᓗ ᑖᓐᓇ ᑎᒥᐅᔪᖅ 
ᐃᓱᒪᓕᐅᖅᐸᑦ, ᑕᒃᑰᒃ ᐊᑮᑦᑐᖅᑖᕌᕐᔪᒡᓗᑕ 
ᓯᕗᒧᒋᐊᖃᖅᑐᒍᑦ. ᐱᕚᓪᓕᕈᑎᒻᒪᕆᐅᓂᐊᖅᑐᖅ 
ᑕᐃᑉᑯᐊ ᐅᖃᐅᓯᕆᔭᖏᑦ ᐅᕙᖓ 
ᑐᓐᖓᕕᒋᓪᓚᕆᒃᑲᔭᖅᑕᒃᑲ ᓯᕗᒧᒃᐸᓪᓕᐊᓂᕐᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 
ᑖᓐᓇ ᐊᐱᖅᑯᑎᑦᑎᐊᕚᓗᒃ. ᐊᖏᓂᖅᐹᖑᖅᑰᖅᑐᖅ 
ᐃᒡᓗᑭᔅᓴᕐᓂᖅ ᓄᓇᕘᓕᒫᒥᑦ. ᐅᓂᒃᑳᖅᑲᐅᒐᒪ 
ᐊᑦᑐᐃᓂᖃᕐᒪᑦ ᐊᒥᓱᓂᒃ ᐃᓅᓯᕐᒥᓄᑦ, ᐃᓱᒪᒥᓄᑦ, 
ᐃᓕᖅᑯᓯᒥᓄᑦ.  
 
ᑕᒪᒃᑯᐊᓪᓗ ᖃᐅᔨᒪᔭᐃᓐᓇᕆᖅᑰᖅᖢᑎᒍ 
ᓄᓇᕗᒻᒥᐅᑕᐃᑦ ᓇᒦᒻᒪᖔᑕ ᖃᓄᖅ 
ᐱᐅᓐᖏᓕᐅᕈᑎᐅᖃᑦᑕᖅᓯᒪᓂᖓ ᐃᒡᓗᑭᔅᓴᕐᓂᕐᒧᑦ 
ᐃᓅᓯᕐᒥᓂᒃ ᑭᐱᓯᓴᕋᐃᓐᓂᖅᐹᑦ ᑲᓇᑕᓕᒫᒥᑦ.  
ᐋᓐᓂᕐᓇᕐᒪᕆᑦᑐᖅ ᑖᓐᓇ ᐃᓱᒪᒋᓪᓗᒍ, ᓲᖃᐃᒻᒪ 
ᓯᕐᓈᕐᓇᕐᒪᑦ ᓄᓇᕗᒻᒥᐅᑕᑯᓗᓐᓃᓛᒃ. ᑖᓐᓇᓗ 
ᖃᓄᖅᑑᕆᐊᖃᓪᓚᑦᑖᖅᑕᕗᑦ ᐃᑉᐱᒋᑦᑎᐊᖅᖢᒍ.  
ᑖᓐᓇ ᐊᐱᖅᑯᑎᑦᑎᐊᕙᒃ. ᐄᑦᑎᐊᖅ ᑕᒪᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᓴᓂᕐᕙᐃᓯᒪᒻᒪᑕ ᑐᖏᓕᖏᑦ 
ᐊᖏᔪᖅᑳᖓ ᑐᖏᓕᖓᑕ ᓄᓇᕗᑦ ᑐᓐᖓᕕᒃᑯᑦ 
ᐊᒻᒪ ᐊᕕᑦᑐᖅᓯᒪᔪᑦ ᑐᖏᓕᖏᑦ 
ᑲᑐᔾᔨᕋᖃᑎᒌᒐᓛᒥᒃ ᐱᖃᕇᕐᒪᑕ. 
ᐅᖃᐅᓯᖃᖅᐸᓪᓕᐊᒌᖅᓯᒪᔪᑦ ᑖᔅᓱᒥᖓ ᐱᔭᒃᓴᒥᒃ 
ᐱᓕᕆᔪᒪᒻᒥᔪᑦ. ᑕᒪᓐᓇ 
ᒪᒃᐲᖓᕕᒋᑦᑎᐊᕋᔭᖅᑕᕋᓪᓕ ᓯᕗᓕᖅᑎᒧᑦ ᑕᒪᓐᓇ 
ᐅᖃᖅᑲᐅᒐᒪ.  
 
ᓯᕗᓪᓕᖅᐹᒥᒃ ᐅᖃᓪᓚᖃᑎᖃᕆᐊᖅᑐᕈᒪᒐᔭᕋᒪ 
ᓂᕈᐊᖅᑕᐅᔪᓐᓇᕐᓂᕈᒪ ᑕᒪᓐᓇ ᐃᒡᓗᑭᔅᓴᕐᓂᖅ 
ᒪᕐᕈᐃᓕᖓᖅᑰᒻᒪᑦ. ᐊᔪᖅᓴᖅᑐᓄᑦ ᐃᒡᓗᐃᑦ 
ᐊᑐᐃᓐᓇᐅᒋᐊᖃᖅᑐᑦ ᑖᓐᓇ 3000 
ᐅᖃᐅᓯᕆᔭᐅᓯᒪᔪᖅ ᐅᕙᑦᑎᓐᓄᓕᒫᖅ. ᐊᒻᒪ 
ᓇᒻᒥᓂᖃᕈᓐᓇᖅᑐᖅ ᐃᒡᓗᑖᕈᒪᔪᑦ ᑖᓐᓇᐅᒻᒥᒻᒪᑦ.  
 
ᐊᒥᓱᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᒻᒥᐅᑦ 
ᐃᖅᑲᓇᐃᔭᖅᑐᑦ ᐃᒡᓗᑖᕈᒪᓯᒪᒻᒥᒻᒪᑕ ᑕᒪᓐᓇ 
ᕿᒥᕐᕈᒋᐊᖃᓪᓚᕆᒃᑲᔭᖅᑕᕗᑦ ᑭᓯᐊᓂ 
ᑕᐃᒫᑦᑎᐊᖅᑕᐅᖅ ᓄᓇᕗᑦ 
ᑐᓐᖓᕕᒃᑯᑐᐊᖑᓐᖏᒻᒪᑕ ᑕᒪᓐᓇ NCC 
ᐅᕝᕙᓘᓐᓃᑦ ᓴᒃᑯ, KC ᐅᕝᕙᓗ QC 
ᑕᒪᒃᑯᐊᖑᒻᒥᒻᒪᑕ. ᒪᑉᐲᖓᕕᒋᒋᐊᖃᖅᑰᓕᖅᑕᕗᑦ 
ᖃᓄᖅ ᑲᑐᔾᔨᖃᑎᒌᑦᑎᐊᕐᔫᒥᓗᑕ ᑮᓇᐅᔭᐃᑦ 
ᑕᒡᕗᖓ ᓄᓇᕗᒻᒧ.  
 
ᑕᒪᓐᓇ ᐃᒡᓗᑭᔅᓴᕐᓂᖅ ᖃᓄᖅᑑᕆᐊᖃᓕᖅᑕᕗᑦ.  
ᑕᒪᓐᓇ ᐱᐅᒋᑦᑎᐊᖅᖢᒍ 
ᐊᑮᑦᑐᑖᕋᔭᓐᖏᒃᑲᓗᐊᕐᒪᖔᑦᑕ ᒐᕙᒪᐅᔪᒍᑦ 
ᑕᒪᓐᓇᓕ ᕿᒥᕐᕈᒋᐊᖃᕋᓱᒋᓪᓚᑦᑖᓕᖅᑕᕋ 
ᑐᐊᕕᕐᓇᖅᑐᒦᓕᕋᑦᑕ. ᐊᒥᓲᓗᐊᖅᑐᑦ ᐃᓅᓯᕐᒥᓂᒃ 
ᐊᔅᓱᕈᖃᑦᑕᓕᕐᒪᑕ ᐃᓪᓗᑭᔅᓴᕐᓂᖅ 
ᐱᔾᔪᑎᒋᔭᐅᓪᓗᓂ.  
 
ᑮᓇᐅᔭᖃᕈᑦᑕ ᑕᒪᓐᓇ 
ᐃᖅᑲᓇᐃᔭᖃᑎᒋᑦᑎᐊᕈᒪᒐᔭᖅᑕᕋ ᒥᓂᔅᑕ 
ᑮᓇᐅᔭᓕᕆᔨᕗᑦ, ᕿᒥᕐᕈᕙᓪᓕᐊᑦᑎᐊᓕᕐᓗᒍ 
ᑕᒪᒃᑯᐊ ᑲᑐᔾᔨᖃᑎᒌᒍᓐᓇᕈᑦᑎᒍᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᐊᓯᖏᑦ.  
ᒐᕙᒪᒃᑯᓐᓄᑦ ᓵᒋᐊᖃᖅᑰᕋᑦᑕ ᑖᔅᓱᒧᖓ 

ᑭᓯᐊᓂ ᐅᖃᕈᓐᓇᖅᓯᖅᑰᕋᑦᑕ ᐊᑮᑦᑐᑖᕐᓂᐊᓂᕈᖅᑕ 
deficit-ᒨᕐᓂᐊᕐᓂᕈᑦᑕ ᑮᓇᐅᔭᖃᕋᑦᑕ ᒫᓐᓇᐅᔪᖅ. 
ᕿᒥᕐᕈᑦᑎᐊᕈᒪᒐᔭᖅᑕᕋᓪᓕ ᑕᒪᓐᓇ ᖃᓪᓗᓈᑎᑐᑦ 
(ᑐᓵᔨᑎᒍᑦ) ᑕᐃᓐᓇ ᐱᖁᑎᖃᕐᕕᒋᔪᓐᓇᕋᔭᕋᑦᑎᒍ.  
 
(ᑐᓵᔨᑎᒎᕈᓐᓃᖅᑐᖅ) ᐅᕙᒍᑦ ᓇᒻᒥᓂᖅ 
ᒐᕙᒪᐅᑎᓪᓗᑕ ᖃᓄᖅᑑᕆᐊᖃᓕᕋᑦᑕ. ᑕᐃᒫᑎᒋᓪᓕ 
ᐳᖅᑐᓂᖅᐹᒥᒃ ᑕᐅᑐᒃᑲᒃᑯᑦ ᓂᕈᐊᖅᑕᐅᒍᓐᓇᕐᓂᕈᒪ 
ᓯᕗᓕᖅᑎᒧᑦ ᑐᐊᕕᕆᓂᖅᐹᕆᖃᓯᐅᑎᒋᒐᔭᕋᒃᑯ 
ᐊᔅᓱᕈᐊᕆᒋᐊᖃᓪᓚᕆᓕᕋᑦᑎᒍ. ᖁᔭᓐᓇᒦᒃ 
ᑖᔅᓱᒥᖓ ᐊᐱᖅᑯᑎᖃᕋᑖᕋᕕᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᑖᓐᓇ 
ᐃᒡᓗᕐᔪᐊᖃᓐᖏᓐᓂᖅ ᐅᖃᐅᓯᕇᓐᓇᓱᖅᑕᕋ. 
ᑲᓇᑕᒥ ᓯᕗᓕᖅᑎᕐᔪᐊᖅ ᑲᑎᖃᑎᒋᓚᐅᖅᓯᒪᔭᕋ 
ᐅᖃᐅᑎᖦᖢᒍ ᓄᓇᕗᒻᒥᐅᑦ ᒫᓐᓇ 
ᐃᒡᓗᕐᔪᐊᖅᑖᕆᐊᖃᕋᓗᐊᕐᒪᑕ ᐊᒥᕼᐆᓂᖅᕼᐊᓂᒃ.  
 
ᑖᓐᓇ ᐃᒡᓗᕐᔪᐊᖃᓐᖏᓐᓂᖅ ᐅᕝᕙᓘᕝᕙ 
ᐊᒥᕼᐆᓗᐊᕐᓂᖅ ᐃᒡᓗᕐᔪᐊᑉ ᐃᓗᐊᓂᑦ ᐊᑕᐅᓯᕐᒥᒃ 
ᕼᐅᓇᓗᒃᑖᑦ ᐱᐅᓐᖏᑦᑐᑦ ᑕᐃᑲᓃᕼᐅᕐᒪᑕ. ᑖᒃᑯᐊ 
ᐃᓚᒌᑦᓯᐊᖅᑕᓐᖏᓕᖅᑐᑦ. ᐃᓕᓐᓂᐊᑦᓯᐊᕐᓂᖅ 
ᐊᔪᓕᖅᑕᖅᖢᑎᒃ ᐱᓕᕆᑦᑎᐊᓐᖏᓐᓂᖅ, 
ᓂᕿᖃᑦᓯᐊᕐᓂᖅ ᐃᕼᐅᒫᓗᖕᓇᖅᖢᓂ ᐊᒻᒪᓗ 
ᐃᓚᒌᑦᓯᐊᖃᓐᖏᓐᓂᖅ. ᑖᒃᑯᐊ ᑕᐃᑲᓐᖓ 
ᐱᒋᐊᕼᐅᖕᒪᑕ, ᐊᒥᕼᐆᓗᐊᕐᒪᑕ ᐃᒡᓗᕐᔪᐊᑉ 
ᐊᑕᐅᕼᐃᖅ ᐃᓗᐊᓃᑦᑐᑦ. ᑖᓐᓇ 
ᐊᒃᕼᐅᕉᑎᒌᓐᓇᖅᑕᕋ ᐊᒻᒪ ᕼᐊᒃᑯᓚᓐᖏᑕᕋ ᑖᓐᓇ 
ᐃᒡᓗᕐᔪᐊᖃᓐᖏᓐᓂᖅ. ᒫᓐᓇ 3,300 ᐅᑉᓗᒥ 
ᐃᒡᓗᕐᔪᐊᖅᑖᕆᐊᖃᕋᓗᐊᖅᑐᒍᑦ ᓄᓇᕗᑦ ᐃᓗᐊᓂ. 
ᑖᓐᓇ ᐱᓕᕆᐊᕇᓐᓇᕐᓂᐊᖅᑕᕗᑦ.  
 
ᐅᕙᖓ ᐊᒡᓛᒃ ᑕᐃᑲᓃᖃᑕᐅᔪᖓ ᑖᓐᓇ 
ᓄᑕᕋᐅᖕᒪᑦ ᓄᑕᕋᖅ ᐊᑕᐅᕼᐃᐅᖕᒪᑦ ᓄᑕᕋᑦ 
ᐅᕙᑦᑎᒻᓃᑦᑐᑦ ᐃᓂᖃᓐᖏᒻᒪᑕ ᐅᕙᑉᑎᓐᓃᑦᑐᑦ. 
ᑖᓐᓇ ᖃᐅᔨᒪᔭᕋ ᐃᒃᐱᒋᖃᑎᒋᔭᕋ 

ᖃᓄᐃᒻᒪᖔᑦ. ᐃᒡᓗᕐᔪᐊᑦ ᐊᒥᒐᖅᑐᑦ ᖃᐅᔨᒪᔪᖓ. 
ᐊᒻᒪ ᐊᐱᕆᓚᐅᕋᕕᑦ ᖃᓪᓗᓈᑐᑦ. (ᑐᓵᔨᑎᒍᑦ) ᐄ, 
ᐊᑭᓕᒃᓴᖃᕈᓐᓇᖅᑐᒍᑦ ᐃᒡᓗᓕᐅᒃᑲᓐᓂᕐᓂᐊᕈᑦᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 11-ᓂᒃ ᓱᓕ 
ᐊᑎᖁᑎᖃᕋᒪ. ᑖᒃᑯᐊ ᓯᕗᓕᖅᑎᒃᓴᐃᑦ 
ᓇᐃᓪᓕᑎᖅᓯᔾᔫᒥᓗᑎᒃ ᑭᐅᔾᔪᑎᒥᓂᒃ. 
ᐊᐃᕕᓕᖕᒥᐅᑕᖅ, ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᓄᓇᓕᐊᓛᖑᓂᖅᓴᐅᔪᐃᑦ ᓄᓇᕗᑦᒥ 
ᐃᒃᓯᖕᓇᖅᑕᐅᓯᒪᖅᑰᔨᖃᑦᑕᕐᒪᑕ ᓴᓈᒃᓴᓄᑦ 
ᐱᓗᐊᓐᖑᐊᖅᖢᑎᒃ ᒐᕙᒪᑦ ᐃᖅᑲᓇᐃᔮᒃᓴᖏᓐᓄᑦ. 
ᑖᓐᓇᓕ ᖃᓄᖅᑑᕋᔭᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᐸᐅᓗᓯ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎ ᑖᔅᓱᒥᖓ 
ᐊᐱᖅᑯᑎᔅᓴᑦᑎᐊᕚᓗᒻᒥᒃ ᐱᒻᒪᑦ. ᑕᒪᓐᓇᓕ 
ᐆᑦᑑᑎᖃᖅᑲᐅᒐᒪ ᑕᓪᓗᕈᑎᐅᑉ ᐃᒪᖓᓂᒃ 
ᐃᖅᑲᓇᐃᔮᕐᓂᒃ ᑕᐅᑐᒐᕆᔭᐅᖃᑦᑕᖅᓯᒪᔅᓲᔭᖅᑐᒥᒃ 
ᑐᕌᒐᖁᑎᖃᓚᐅᖅᓯᒪᒐᑦᑕ ᓄᓇᓕᓐᓂᒃ 
ᐱᓗᐊᓐᖑᐊᖅᑐᒥᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔮᖃᓐᖏᑦᑐᓄᑦ. ᑕᒪᓐᓇᓕ ᒐᕙᒪᐅᓕᖅᑎᓪᓗᑕ 
ᕿᒥᕐᕈᒐᔭᖅᐳᖓ ᖃᓪᓗᓈᑎᑐᑦ diversifying our 
economy. (ᑐᓵᔨᑎᒍᑦ) ᐊᔾᔨᒌᓐᖏᑦᑑᓂᖅᓴᐅᔪᓂᒃ. 
(ᑐᓵᔨᑎᒎᓐᖏᑦᑐ) ᖃᓄᖅ ᐃᓄᐃᑦ ᓄᓇᕗᒻᒦᓐᖔᖅᑐᑦ 
ᓄᓇᕗᒻᒥᐅᑕᐃᑦ ᓄᓇᓕᓕᒫᑦᑎᐊᓃᑦᑐᑦ.  
 
ᐅᔭᕋᒃᑕᕆᐊᓄᑦ ᐃᖅᑲᓇᐃᔭᖅᑐᐃᓐᓇᐅᒍᒪᓐᖏᒪᑕ. 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᓐᓇᐅᒍᒪᓐᖏᒻᒪᑕ 
ᕿᒥᕐᕈᒋᐊᖃᓪᓚᕆᑦᑐᒍᑦ ᑖᒃᑯᓂᖓ ᓄᓇᓖᑦ 
ᐱᓗᐊᓐᖑᐊᖅᑐᒥᒃ ᐃᖃᓗᓕᕆᓂᖅ 
ᐅᓂᒃᑳᕈᔾᔭᐅᖃᑦᑕᖅᖢᑕ. ᑕᒪᓐᓇ ᑕᐅᑐᒐᕆᓪᓚᑦᑖᕋᒃᑯ 
ᐃᖅᑲᓇᐃᔮᓂᒃ ᐊᒥᓱᓂᒃ ᓄᓇᓕᓐᓂᒃ 
ᓴᖅᑮᒍᓐᓇᕐᓂᐊᕐᓂᖓᓂᒃ ᐱᓗᐊᓐᖑᐊᖅᑐᒥᒃ ᓄᓇᓖᑦ 
ᐃᒪᕐᒥᐅᑕᐅᔪᐃᓐᓇᐅᒐᑦᑕ ᐊᑕᐅᓯᑐᐊᖅ 
ᐋᒃᑳᐅᒐᓗᐊᖅᖢᓂ ᑭᓯᐊᓂ ᑕᒪᒃᑯᐊ 
ᕿᒥᕐᕈᕙᓪᓕᐊᒐᑦᑎᒍ. ᑕᕝᕗᓐᖓ ᓇᐃᓈᕆᐊᕐᓗᒍ 
ᑭᐅᒍᓐᓇᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 
ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐄ, ᑖᒃᑯᐊ 
ᓄᓇᓕᐊᕋᓛᑦ ᐃᕼᐅᒪᒌᓐᓇᖅᑕᕗᑦ ᖃᓄᖅ 
ᐃᑲᔪᒃᑲᓐᓂᖅᑖᓪᓗᐊᕐᒪᖔᑕ ᑕᐃᒪ ᑕᐃᓐᓇ 
ᖃᑉᓗᓈᑎᑐᑦ decenteralization ᑕᐃᒪ ᐱᒋᐊᓚᐅᕐᒪᑦ 

ᓄᓇᕗᑦᑖᕼᐋᖅᑎᓪᓗᑕ ᑖᓐᓇ ᐊᑐᖅᑕᕗᑦ ᕼᐅᓕ. 
ᓄᓇᓖᑦ ᐃᓚᖏᑦ 
ᐃᖅᑲᓇᐃᔭᖅᕼᐊᖅᑖᓚᐅᓐᖏᑦᑑᒐᓗᐊᑦ ᑭᓯᐊᓂ 
ᑕᐃᑲᓂ ᒐᕙᒪᒃᑯᑦ ᕼᐊᓇᔭᒃᕼᐊᖃᖅᑐᑦ.  
 

ᐊᒻᒪ ᑖᒃᑯᐊ ᓇᒻᒥᓂᖃᖅᑐᑦ ᐃᑲᔪᐃᓐᓇᖃᑦᑕᖅᑕᕗᑦ 
ᓄᓇᓕᐅᑉ ᒥᑭᓐᓂᖅᕼᐊᓃᑦᑐᑦ ᖃᓄᖅ 
ᐱᕚᓪᓕᖅᑑᓪᓗᐊᕐᒪᖔᑕ, ᑖᓐᓇ ᓇᒻᒥᓂᖅ 
ᐱᕈᒃᑲᓐᓂᖅᑑᓪᓗᐊᕐᒪᑦ ᐃᓄᖕᓂᒃ 
ᕼᐊᓇᑎᑦᑎᒃᑲᓐᓂᖅᑑᓪᓗᐊᕐᒪᖔᑕ. 
ᓂᕈᐊᖅᑕᐅᓂᓗᒃᖢᑕ ᐊᕐᕕᐊᕐᒥᐅᑎᑐᑦ 
ᓂᕈᐊᖅᑕᓚᐅᖅᑐᖓ ᑕᐃᑲᓃᓛᒃ 
ᕼᐊᓇᔭᒃᕼᐊᖃᓐᖏᒻᒪᑕ ᖃᓄᖅ 
ᕼᐊᓇᔭᒃᑲᓐᓂᖅᑖᖅᑑᓪᓗᐊᖅᑕᕐᒪᖔᑕ 
ᕼᐊᖅᑭᑎᑦᓯᓂᐊᖅᑐᒍᑦ. ᐱᒋᐊᖅᕼᐃᒪᓕᖅᑐᖅ ᑖᓐᓇ 
ᒐᕙᒪᒃᑯᑦ ᖃᓪᓗᓈᑎᑐᑦ mine training centre 
ᖃᓄᖅ ᑖᒃᑯᐊ ᐅᔭᕋᒃᑕᕆᐊᓂᒃ ᕼᐊᓇᒍᐊᖅᑐᑦ 
ᐃᓕᓐᓂᐊᖅᑎᑉᐸᒌᔫᓪᓗᐊᕐᒪᖔᑕ ᑖᒃᑯᐊ ᕼᐊᓇᔭᒃᕼᐊᑦ 
ᐊᒥᓱᕐᔫᓪᓗᐊᒐᓗᐊᕐᒪᑕ ᐅᔭᕋᒃᑕᕆᐊᓂᒃ ᖃᓄᖅ 
ᐃᓄᖕᓄᑦ ᑕᐃᑲᓂ ᕼᐊᓇᒃᑲᓐᓂᖅᑑᓪᓗᐊᕐᒪᖔᑕ. 
ᖃᐅᔨᒪᔪᖓ ᑕᐃᑲᓂ ᓇᐅᔮᓂᑦ ᐅᔭᕋᒃᑕᕆᐊᓄᑦ 
ᕼᐊᓇᕼᐅᒻᒪᑕᑦᑕᐅᖅ ᑕᐃᒃᑯᐊ ᓄᓇᓕᓗᒃᑖᑦ ᑭᕙᓪᓕᕐᒥ 
ᕼᐊᓇᓕᖅᑰᕐᒪᑕ ᐅᔭᕋᒃᑕᕆᐊᓂᒃ.  
 

ᑖᓐᓇ ᓄᓇᓕᓕᓗᒃᑖᖅ ᐊᑕᐅᕼᐃᖅ ᑕᐅᑐ’ᕼᐆᕋᑉᑕ 
ᑖᑉᑯᐊ ᓄᓇᓖᑦ ᑕᒪᕐᒥᒃ ᐃᑲᔪᕈᐊᖅᖢᒋᑦ. ᑖᒃᑯᐊ 
ᒥᑭᑦᑐᓄᑦ ᐊᒡᓛᒃᑕᐅᖅ ᒥᑭᑦᑐᑦ ᓄᓇᓖᑦ 
ᐃᑲᔪᕈᐊᖅᑕᕗᑦ. ᒪ’ᓇ ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 
 

ᑯᓱᒐᖅ: ᖁᔭᓐᓇᒦᒃ ᐊᐱᕆᒐᕕᑦ ᑖᑉᓱᒥᖓ 
ᓴᓇᔭᒃᓴᖅᓯᐅᕐᓂᕐᒥᒃ ᐅᐊᑦᓯᐊᖅ ᐅᓂᒃᑳᖅᑲᐅᒐᒪ 
ᐅᖃᓪᓚᒋᐊᓕᓵᖅᖢᖓ. ᑖᑉᑯᐊ ᕿᓂᕆᐊᖃᕋᑉᑎᒍ 
ᓴᓇᔭᒃᓴᐃᑦ. ᓯᕗᓪᓕᕐᒥᒃ ᑕᐃᒃᑯᐊ ᓄᓘᔮᖕᓂᑦ 
ᓴᓇᔭᒃᓴᐃᑦ ᐅᔭᕋᒃᑕᕆᐊᓂᓗ ᑭᕙᓪᓕᕐᒥ ᓴᓇᔭᒃᓴᐃᑦ 
ᐅᖃᖅᑲᐅᒐᒪ ᕿᒥᕐᕈᒃᑲᓐᓂᕆᐊᖃᖅᑕᕗᑦ 
ᐅᖃᖃᑎᒋᓗᑎᒍᓪᓗ. ᑕᐃᒃᑯᐊ ᐅᔭᕋᒃᑕᕆᐊᕐᓂᖅ 
ᐱᓕᕆᕝᕕᐅᔪᑦ ᖃᓄᖅ 
ᐋᖅᑭᒋᐊᕈᓐᓇᖏᒃᑲᓗᐊᕐᒪᖔᑕ 
ᐅᖓᓇᕐᓂᖅᓴᐅᓕᕐᓗᑎᒃ ᓴᓇᔪᒪᔪᓄᑦ ᓄᓇᕗᒻᒥ 
ᓇᐅᔮᓂᓪᓘᓐᓃᑦ. ᑕᖅᑭᓗᒃᑖᖅ 
ᐊᐅᓪᓚᖅᓯᒪᖃᑦᑕᕈᒪᓐᖏᓐᓂᖏᑦ ᒪᓕᒡᓗᒋᑦ.  
 

ᖃᓄᖅ ᐋᖅᑭᒡᕕᒃᓴᖅᑕᓕᐅᒐᓗᐊᖅ. 
ᕿᓂᓐᖏᑐᐃᓐᓇᖅᑰᖅᑐᒍᑦ. ᐅᔭᕋᒃᑕᕆᐊᖅ 
ᖃᐅᔨᒪᔭᒃᑲ ᐃᑲᔪᕈᒪᑦᓯᐊᑐᐃᓐᓇᖅᑐᑦ ᑕᒪᑐᒥᖓ 
ᐊᑏ ᐱᓕᕆᖃᑎᒋᓚᐅᕐᓚᕗᑦ ᕿᓂᕐᓗᑕ ᑖᑉᓱᒥᖓ. 
ᐱᖃᑖ ᐅᖃᖅᑲᐅᒐᒪ ᐅᑉᓛᖅ 1,500-ᓂᒃ 
ᓴᓇᔭᒃᓴᖃᖅᑐᑦ ᒐᕙᒪᒃᑯᓐᓂ 

ᓴᖅᑭᑕᐅᔪᓐᓇᖏᑦᑐᓂᒃ. ᐃᖃᓗᖕᓂ 
ᐃᒡᓗᖃᓐᖏᓗᐊᕐᒪᑦ ᐃᓂᒃᓴᖃᓐᖏᓗᐊᕐᒪᑦ. ᒪᑯᐊ 
ᓄᓇᓕᕐᔪᐊᑦ ᑎᑎᕋᕐᕕᖃᓐᖏᒻᒪᑕ. ᖃᐅᔨᓵᓚᐅᖅᑐᒍᑦ 
ᓄᕙᒡᔪᐊᕐᓂᖅ ᐱᕕᒡᔪᐊᓕᖅᑎᓪᓗᒍ ᐅᑭᐅᖅ 
ᐊᖏᕐᕋᖅᓯᒫᑕᖅᖢᑎᒃ ᓴᓇᔪᓐᓇᖅᑐᓂᒃ ᐃᓄᖕᓂᒃ. 
ᐊᖏᕐᕋᖅᓯᒪᐅᔭᕐᓗᖓ ᓴᓇᔪᓐᓇᕈᒪ ᑲᖏᖅᖠᓂᕐᒥᑦ 
ᐃᖃᓗᖕᓂᓘᓐᓃᑦ ᐊᖏᕐᕋᖅᓯᒪᐅᔭᕈᓐᓇᖅᑐᖓ. 
ᓇᐅᔮᓂᑦ, ᐊᐅᓱᐃᑦᑐᒥ, ᖃᐅᓱᐃᑦᑐᒥ, ᑖᓐᓇ 
ᒐᕙᒪᒃᑯᓐᓄᑦ ᐱᓕᕆᐊᒃᓴᖅ ᐃᒃᓯᕙᐅᑕᕐᒦᓪᓗᖓ 
ᖃᕋᓴᐅᔭᕐᒧᑦ ᐱᓕᕆᐊᕆᔪᓐᓇᖅᑕᕋ ᐱᓕᕆᐊᕆᓗᒍ.  
 
ᓲᖅ ᐅᑕᖅᑭᕕᑕ ᓴᓇᔭᒃᓴᐃᑦ ᐃᓂᒃᓴᖏᓐᓂᒃ 
ᐃᖃᓗᖕᓂ, ᑲᖏᖅᖠᓂᕐᒥ ᐃᖃᓗᑦᑑᑦᓯᐊᕐᒥᓗ. 
ᓲᕐᓕᑭᐊᖅ ᓇᐅᔮᓄᑦ, ᒥᑦᑎᒪᑕᓕᖕᒧᑦ, ᑕᓗᕐᔪᐊᓄᑦ 
ᓇᒧᑦ ᑖᒃᑯᐊ ᓯᐊᕐᒪᖅᑕᐅᔪᓐᓇᓐᖏᓚᑦ? 
ᑕᒪᑉᑕᓗᒃᑖᕌᓗᒃ ᑖᒃᑯᓄᖓ ᓄᓇᓕᕐᔪᐊᓄᑦ 
ᑎᑭᑦᑐᒪᓐᖏᓐᓇᑦᑕ. ᐊᑏ ᐅᕐᓂᕈᑎᓂᒃ ᐊᔪᖅᐸᑕ 
ᐅᕐᓂᖔᓚᐅᕐᓚᕗᑦ ᓴᓇᔭᒃᓴᓂᒃ. ᑖᓐᓇᑦᑕᐅᖅ ᑕᒡᕙ 
ᕿᒥᕐᕈᔭᐅᒃᑲᓐᓂᕆᐊᖃᖅᑐᖅ ᑖᑦᓱᒧᖓ ᑎᒥᐊᓛᖑᔪᓄᑦ 
ᕿᒥᕐᕈᓇᔭᖅᑐᓂᒃ ᑕᒪᒃᑯᓂᖓ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 
 
ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 
ᑭᐅᑦᑎᐊᕋᒃᓯ ᐊᒻᒪ ᐊᐱᖅᑯᑎᒋᔪᒪᓕᕐᒥᔭᕋ, ᓄᓇᕗᒻᒥ 
25-ᖑᖕᒪᑕ ᓄᓇᓖᑦ ᖃᓄᖅ ᐊᔾᔨᒌᒃᑎᔾᔫᒥᓗᒋᑦ 
ᐱᔭᕆᐊᖃᖅᑕᖏᓐᓂᒃ ᐱᑎᑦᑎᓇᓱᒃᑲᔭᖅᐱᓯ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ 
ᒐᕙᒪᒃᑯᑦ ᐱᓕᕆᖃᑎᒋᓐᓇᕼᐅᐊᕋᑉᑎᒍ ᑖᑉᑯᐊ 
ᕼᐊᒻᒪᓚᖑᔪᑦ ᓄᓇᓕᖕᓂᑦ ᐱᖁᑎᕐᔪᐊᓂᒃ, 
ᑎᑎᕋᕐᕕᖕᓂᒃ, ᓄᓇᒃᑰᕈᑎᓂᒃ ᕼᐅᓇᒥᒃ 
ᐱᒋᐊᖃᕐᒪᖔᑕ.  
 

ᐊᒻᒪ ᑕᐃᑰᓇ ᑮᓇᐅᔭᖅᑖᕆᕼᐅᖅᑕᖏᓐᓂᒃ 
ᓈᒻᒪᑦᓯᐊᕋᓗᐊᕐᒪᖔᑕ ᑖᒻᓇ ᑮᓇᐅᔭᖅᑖᕈᖅᑕᖏᑦ. 
ᑖᒃᑯᐊ ᓄᓇᓖᑦ ᐊᐅᓚᑕᐅᕼᐅᕐᒪᑦ ᕼᐊᒻᒪᓚᒃᑯᓐᓄᑦ. 
ᑖᓐᓇ ᑮᓇᐅᔭᖅᑖᕆᕼᐅᖅᑐᖅ ᒐᕙᒪᒃᑯᓐᓂ 
ᕼᐊᒻᒪᓚᒃᑯᓐᓄᑦ ᓈᒻᒪᑦᓯᕋᓗᐊᕐᒪᖔᑦ ᐃᓛᒃ 
ᖃᐅᔨᕼᐊᖅᑕᐅᒋᐊᖅᑕᕐᒪᑦ ᓈᒻᒪᒃᑲᓗᐊᕐᒪᖔᑦ. ᑕᐃᒃᑯᐊ 
ᓄᓇᓖᑦ ᑕᒪᕐᒥᒃ ᓄᓇᕗᑦ ᐃᓗᐊᓂ ᐊᔾᔨᒌᑎᑦᓯᒐᑉᑎᒍ 
ᑕᒪᕐᒥᓗᒃᑖᖅ ᐱᕚᓪᓕᖁᔭᕗᑦ. ᑕᐃᒃᑯᐊ ᓄᓇᓕᓗᒃᑖᑦ 
ᑕᐃᒃᑯᐊ ᐃᓄᖁᑎᖏᑦ ᓄᓇᓕᖕᓂ ᐱᕚᓪᓕᖁᔭᕗᑦ. 
ᑎᐊ’ᓇ ᐅᓇ ᐃᑲᔪᕐᓂᖅᕼᐊᐅᕐᓂᐊᖅᑕᕗᑦ 
ᐆᒥᖓᐅᓐᖏᑦᑐᖅ ᑕᒫᓂᕐᒥᐅᑕᐅᒐᒪ 
ᐃᑲᔪᕐᓂᖅᕼᐊᕐᓂᐊᖅᑕᕋ. ᑕᐃᓐᓇᐅᓐᖏᑦᑐᖅ 
ᐊᔾᔨᒌᑎᑦᓯᕈᕋᒪ ᑖᒃᑯᐊ ᓄᓇᓕᓗᒃᑖᑦ ᑕᒪᕐᒥᒃ 
ᐃᑲᔪᕈᐊᖅᕼᐅᒋᑦ ᐃᓛᓐᓂᒃᑯᑦ ᑖᒃᑯᐊ ᓄᓇᓕᐅᑉ 

ᐱᒋᐊᖃᑦᑕᓗᒃᑖᖏᑦ ᐊᔪᓲᖑᖕᒪᑦ ᑮᓇᐅᔭᑦ 
ᐱᔾᔪᑎᒋᓪᓗᒍ. ᐊᔪᕌᖓᑦ ᐆᒃᑐᒃᑲᓐᓂᓱᖅᑐᒍ ᑖᓐᓇ 
ᖃᓄᖅ ᐱᕚᓪᓕᑲᓐᓂᖅᑑᓪᓗᐊᕐᒪᖔᑦ ᑖᓐᓇ ᓄᓇᓖᑦ 
ᐊᒻᒪ ᑖᓐᓇ ᐱᓕᕆᐊᕆᒋᐊᖃᖅᑰᕋᒃᑯ. ᑕᐃᑲᓂ ᑖᓐᓇ 
ᑲᔪᓯᐅᔭᒥᐊᕐᓂᐊᖅ ᓄᓇᓕᓗᒃᑖᑦ ᓄᓇᕗᑦ ᐃᓗᐊᓂ 
ᐊᑕᐅᓯᐅᑎᓪᓗᒋᑦ ᑕᒪᕐᒥᒃ ᐃᑲᔪᕐᓗᒋᑦ ᑕᒪᕐᒥᒃ 
ᖁᕝᕙᖅᐹᓪᓕᕐᓂᐊᕐᒪᑕ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ: ᐃᒃᓯᕙᐅᑖᖅ, ᖁᕕᐊᓱᒃᐳᖓ ᑖᓐᓇ ᑐᓴᖅᖢᒍ 
ᐊᐱᖅᑯᑕᐅᔪᖅ. ᐅᖃᖅᑲᐅᒐᒪ ᐅᑉᓗᒥ ᐅᓪᓛᖅ ᒐᕙᒪ 
ᐊᐅᓚᑕᐅᓂᕆᔭᖓ ᑕᐃᑲᓐᖓᑦ ᐱᒋᐊᕐᓂᕐᒥᒃ 
ᐊᐅᓚᑦᓯᐊᓚᐅᓐᖏᓐᓂᖓᓂᒃ. ᑖᒃᑯᐊ 
ᐃᓱᒪᓕᐅᖅᑎᐅᑐᐃᓐᓇᖅᖢᑎᒃ ᒥᓂᔅᑕᐃ ᑲᑎᒪᔨᖏᑦ 
ᓯᕗᓕᖅᑎᖓᓗ ᑖᒃᑯᐊ ᓂᕈᐊᖅᑕᐅᓯᒪᔪᑦ ᒥᓂᔅᑕᐃᑦ 
ᑲᑎᒪᔨᖏᓐᓃᖏᑦᑐᑦ 
ᒪᓕᒐᓕᐅᖅᑎᑐᐃᓐᓇᐅᓂᕋᖅᑕᐅᓕᖅᖢᑎᒃ 
ᐃᓱᒪᓕᐅᖅᑎᑕᐅᓂᐊᓐᖏᓗᐊᒧᑦ. ᓲᖃᐃᒻᒪ 
ᕿᒪᒃᑕᐅᓇᓱᒋᖃᑦᑕᖦᖤᕐᒪᑕ.  
 
ᑕᐃᒪᓐᓇ ᑕᕝᕙ ᐅᕗᖓ ᐃᖏᑦᑐᒪᕗᖓ ᓯᕗᓕᖅᑎᒧᑦ 
ᖃᐅᔨᒪᒐᒪ ᖃᓄᖅ ᐊᐅᓚᑕᐅᕙᓚᐅᕐᒪᖔᑦ ᖃᓄᕐᓗ 
ᐊᐅᓚᑕᐅᓚᐅᕐᒪᖔᑦ.  
 
ᐊᒻᒪ ᖃᐅᔨᒪᑉᓗᖓ ᓇᐅᒃᑯᑦ ᐊᓯᔾᔨᕆᐊᖃᕐᒪᖔᑦ 
ᓯᕗᓂᒃᓴᒧᑦ ᒐᕙᒪᒃᑯᑦ ᓄᓇᕗᒻᒥᐅᑕᓗᒃᑖᑦ 
ᒪᓕᒐᓕᐅᖅᑏᑦ ᐃᓚᐅᖁᒍᑦᑎᒍ. ᖃᐅᔨᒫᓂᒃᑕᒃᑲ 
ᑕᐃᒃᑯᐊ ᓈᒻᒪᓐᖏᓕᐅᕈᑕᐅᔪᑦ. ᐃᖏᓐᓇᔭᕈᒪ ᑕᕝᕗᖓ 
ᐱᒋᐊᑦᓴᐃᓐᓇᕋᔭᖅᐳᒍᑦ 
ᐋᖅᑭᒃᐸᓪᓕᐊᓯᑲᐅᑎᒋᓗᑎᒍᓪᓗ. 
ᐃᓕᓐᓂᐊᓚᐅᕐᓗᒎᓐᖏᑦᑐᖅ ᐃᓕᓯᒪᓕᐊᓂᒃᑕᕗᓄᑯᐊ 
ᖃᐅᔨᒫᓂᒃᑕᒃᑲ ᖃᐅᔨᒪᔭᒃᑲ. ᐋᖅᑭᒡᕕᒃᓴᖅᑕᓕᒃ 
ᐃᒪᓐᓇ ᐋᖅᑭᒡᕕᒃᓴᑕᖃᕋᓱᒋᕙᕋ. ᑖᒃᑯᐊ ᐱᖁᑎᕐᔪᐊᑦ 
ᓱᓇᓖᑦ ᓄᓇᓕᓗᒃᑖᓄᑦ. ᐅᖃᖅᑲᐅᒐᒪ ᐅᕙᓂ 
ᑲᑎᒪᖃᑎᒌᒡᓗᑕ ᐋᖅᑭᓚᐅᕐᓚᕗᑦ 
ᐃᓂᓪᓚᒃᐸᒌᓚᐅᕐᓚᕗᑦ. ᖃᐅᔨᒪᒋᐊᓚᐅᖅᑕ ᖃᓄᖅ 
ᓇᐅᔮᑦ ᐱᕚᓪᓕᕈᓐᓇᕐᓂᐊᕐᒪᖔᑦ ᓴᓂᕋᔭᒡᓗ ᖃᓄᖅ 
ᓱᓇᑖᕆᐊᖃᕐᓂᕆᔭᖏᑦ ᓇᒧᑦ ᐃᓂᓪᓚᖕᓂᐊᖅᐱᑎᒍᑦ 
ᑕᕝᕙᓂ ᐅᑭᐅᑦ ᓯᑕᒪᑦ ᐃᓗᐊᓂ 
ᐃᓂᓪᓚᒃᐸᒌᓚᐅᕐᓚᕗᑦ. ᐅᖃᐅᔾᔭᐅᓕᓵᖃᑦᑕᖏᓪᓗᑕ 
ᑮᓇᐅᔭᖅᑐᕐᓂᕐᒧᑦ ᑲᑎᒪᓂᐊᓕᕌᖓᑦᑕ ᑲᑎᒪᔨᕋᓛᓄᑦ 
ᒐᕙᒪᒃᑯᓐᓂ, ᐅᕗᖓ ᐃᓕᐅᖅᑲᕐᓂᐊᖅᑕᕗᑦ. 
ᑐᓴᓕᓵᕐᓗᑎᒡᓗ ᓂᕈᐊᖅᑕᐅᓯᒪᔪᑦ 
ᑕᐃᒪᓐᓇᐅᓐᖏᑦᑑᒐᓗᐊᖅ. ᑕᐃᒪᓐᓇᐅᓐᖏᑦᑐᕐᓕ 
ᑕᑯᔪᒪᓂᐊᖅᑐᖓ ᑕᒪᑉᑕ ᐃᓱᒪᓕᐅᖃᑎᒌᒡᓗᑕ ᓱᓇ 
ᓇᒧᐊᖕᓂᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ.  

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 
ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕙᒻᒥᒃ ᐊᐱᕆᒻᒪᑦ. 
ᐱᕈᖅᓴᖃᑕᐅᓯᒪᕗᖓ ᓄᓇᓕᕋᓛᒥᒃ. ᐊᐅᓱᐃᑦᑐᕐᒥ 
ᐱᕈᖅᓴᓯᒪᕗᖓ. ᐊᖏᔫᑎᓂᒃ 
ᑕᑯᓗᐊᕐᓇᓚᐅᖅᓯᒪᓐᖏᒻᒪᑦ ᐱᕈᖅᓴᓪᓗᖓ.  
 
ᒫᓐᓇᐅᓕᖅᑐᖅ ᓄᓇᕗᓕᒫᒧᑦ 
ᐳᓚᕋᖃᑦᑕᖅᓯᒪᓕᖅᑐᖓ. ᐊᔅᓱᐊᓗᒃ ᐃᓚᖏᑦ 
ᓄᓇᓖᑦ ᑐᓱᒋᔭᐅᖃᑦᑕᖅᑐᑦ ᑐᓴᕐᓇᐃᓐᓇᐅᔭᖅᑐᖅ 
ᑕᒪᓐᓇ. ᐅᑯᐊ ᐊᖏᓗᐊᓐᖑᐊᖅᑐᑦ 
ᐊᐱᖅᑯᑎᓪᓚᑦᑖᕐᓃᕕᓯ ᑐᑭᓯᓪᓗᒍ. 
ᕿᒥᕐᕈᖅᑳᕈᒪᒐᔭᖅᐳᖓ ᓇᒧᓐᖓᐅᓯᒪᓕᖅᐸᑦ 
ᐱᒻᒪᕆᕐᔪᐊᑦ ᓄᓇᓕᓐᓄᑦ ᐊᕐᕌᒍᐃᑦ ᑎᓴᒪᐃᑦ 
ᖄᖏᖅᑐᑦ. ᕿᒥᕐᕈᒋᐊᖃᕋᑦᑕ ᓄᓇᓕᓕᒫᑦ 
ᐱᕙᓪᓕᐊᒐᓗᐊᕐᒪᖔᑕ. ᖃᐅᔨᓴᑦᑎᐊᕆᐊᖃᖅᑐᒍᑦ.  
 
ᓄᓇᓕᒃ ᐊᑕᐅᓯᖅ ᐱᓗᐊᕈᓂ ᐄ, ᓄᓇᕗᒻᒥᐅᑕᐃᑦ 
ᑭᖑᕙᖅᐸᓪᓕᐊᑐᐃᓐᓇᓂᐊᕐᒪᑕ. 
ᑐᓴᖅᑎᑕᐅᖃᑦᑕᕋᑦᑕ ᐊᕐᕌᒍᐃᒡᒎᖅ ᑕᓪᓕᒪᒻᒪᕇᑦ 
ᐃᓪᓗᓕᐅᖅᑐᖃᓐᖏᑦᑐᖅ ᐊᑕᐅᓯᕐᒥᒃ ᓄᓇᓕᒻᒥ. 
ᑕᒪᓐᓇ ᐊᔅᓱᕈᐊᕆᒐᔭᕋᒃᑯ. ᑭᖑᒧᑦ ᐃᓛᓐᓂᒃᑯᑦ 
ᕿᕕᐊᕆᐊᖃᓲᖑᒐᑦᑕ ᑕᒻᒫᑲᐃᓐᓇᓚᐅᕐᓗᑕ. 
ᓇᑭᓐᖔᖅᐱᑕ? ᓇᒧᑦ ᐱᕚᓪᓕᕈᑎᕐᔪᐊᑦ 
ᑐᓂᔭᐅᓚᐅᖅᐸᑦ ᓄᓇᓕᓐᓄᑦ?  
 
ᐅᑯᐊᑦᑕᐅᖅ ᓄᓇᓖᑦ ᐊᓯᖏᑦ 
ᕿᒥᕐᕈᔭᐅᒋᐊᖃᕐᓂᖏᓐᓂᒃ ᐃᑉᐱᓇᓪᓚᕆᓪᓚᑦᑖᕐᒪᑕ.  
ᐅᖃᕈᓐᓇᖅᑐᖓ ᓯᕗᓕᖅᑎᐅᓐᓂᕈᒪ ᑕᒪᓐᓇ 
ᓯᕗᓕᖅᑎᑐᐊᑉ ᓄᓇᓕᖏᑦ 
ᐱᕚᓪᓕᕆᐊᖃᖃᑦᑕᓐᖏᒻᒪᑕ. ᑕᒪᓐᓇ 
ᐃᒃᐱᒋᔭᐅᖃᑦᑕᖅᓯᒪᓂᖓ ᑐᓴᖃᑦᑕᖅᓯᒪᕙᕋ..  
 
ᓯᕗᓕᖅᑎᐅᓂᐊᕐᓂᕈᒪ ᐊᔾᔨᒌᑐᐃᓐᓇᑦᑎᐊᒥᒃ 
ᑕᐅᑐᒐᔭᕋᔅᓯ. ᓯᕗᓕᖅᑎᒦᑦᑐᖃᓐᖏᒃᑲᓗᐊᕈᓂ 
ᓄᓇᓖᑦ ᑕᒪᕐᒥᒃ ᐊᔾᔨᒌᑦᑐᒥᒃ ᑕᐅᑐᒋᐊᖃᕋᑦᑎᒍ. 
ᑕᒪᓐᓇ ᓂᓪᓕᕈᒪᕋᑖᕐᒥᒐᒃᑯ ᑖᒃᑯᐊ ᐱᒻᒪᕆᕐᔪᐊᓄᑦ 
ᒪᑭᑉᐹᓪᓕᕈᓐᓇᕈᑎᒋᔭᐅᔪᑦ ᓄᓇᓕᓐᓄᑦ 
ᓄᓇᓕᓐᓃᖔᓲᖑᒻᒪᑕ.  
 
ᑭᓯᐊᓂ ᒐᕙᒪᐅᓪᓗᑕ ᑮᓇᐅᔭᕐᒥᒃ 
ᐊᑐᐃᓐᓇᕈᖅᓰᖃᑦᑕᕐᓂᐊᕋᑦᑕ ᐊᒻᒪ 
ᑐᔅᓯᕋᖃᑦᑕᕋᐃᒍᑦᑕ ᑐᔅᓯᕋᖃᑦᑕᕐᓗᑕ ᑭᓯᐊᓂ 
ᑕᒪᓐᓇ ᕿᒥᕐᕈᑦᑎᐊᕈᒪᒐᔭᕐᒥᔭᕋ ᓯᕗᓂᒃᓴᒧᑦ 
ᑲᑎᖃᑎᒌᑦᑎᐊᕐᓗᑕ ᐸᕐᓇᐅᑎᒋᓂᐊᖅᑕᕗᑦ 
ᑐᓐᖓᕕᒋᒋᐊᖃᕐᓂᐊᕋᑦᑎᒍ. ᑕᒪᒃᑯᐊᓗ 
ᒪᑭᑉᐹᓪᓕᕈᓐᓇᕈᑎᒋᔭᐅᔪᑦ 
ᑮᓇᐅᔭᓕᐅᕈᑎᒋᔭᐅᒍᓐᓇᖅᑐᑦ ᕿᒥᕐᕈᓗᑎᒍ 
ᐃᑲᔪᕐᔫᒥᒍᓐᓇᓐᖏᒃᑲᓗᐊᕐᒪᖔᑦᑎᒍ ᐊᖏᓂᖅᓴᒥᒃ 

ᐅᑎᕐᕕᐅᔅᓯᐊᕈᑎᒋᔭᐅᒍᓐᓇᕐᓂᐊᕐᓂᕈᑦᑕ 
ᕿᒥᕐᕈᒋᐊᖃᓕᕋᑦᑎᒍ.  
 
ᑕᕝᕗᖓ, ᐃᒃᓯᕙᐅᑖᖅ, ᐃᓱᓕᑲᐃᓐᓇᖅᐳᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓂᒃ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  
 
ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᐅᐱᒋᕙᒋᑦ ᐅᖃᖅᑎᒋᔭᐅᓂᐊᓕᖅᑎᓪᓗᑎᑦ 
ᑕᕝᕙᓂ ᒪᓕᒐᓕᐅᕐᕕᑦᑎᓐᓂ ᐊᒻᒪᓗ ᐅᓪᓗᑰᖅᐸᒃᑲ 
ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲ 
ᑐᓐᖓᓱᖃᑎᒋᕙᔅᓯ ᐅᕙᓂ.  
 
ᑖᓐᓇ ᓯᕗᓪᓕᖅᐹᒥᒃ ᐊᐱᕆᔪᒪᔪᖓ ᑖᓐᓇ ᒐᕙᒪᕗᑦ 
ᐊᖏᓂᖅᐹᖑᖃᑕᐅᒻᒪᑦ ᐃᖅᑲᓇᐃᔮᓄᑦ ᐅᕝᕙᓘᓐᓃᑦ 
ᐊᐅᓚᔾᔪᓯᓄᑦ ᑕᐅᑐᓪᓗᒍ ᑖᓐᓇ $2.6-
ᐱᓕᐊᓐᖏᓐᓃᒻᒪᑦ ᑭᓯᐊᓂᑦᑕᐅᖅ ᐃᒻᒪᖃ 
ᐃᓱᒪᑦᓴᖅᓯᐅᖅᓯᒪᕕᓯ ᐊᐅᓚᔾᔪᓯᕆᔭᐅᔪᑦ 
ᐅᕝᕙᓘᓐᓃᑦ ᑖᒃᑯᐊ ᐊᕕᑦᑐᖅᓯᒪᔪᐃᑦ ᐱᓕᕆᕖᑦ, 
ᑎᒥᐅᔪᑦ, ᐊᒡᒍᖅᑐᕆᐊᒃᑲᓐᓂᕋᔭᖅᑭᓯᐅᒃ 
ᑕᐅᑐᓐᖑᐊᖅᑕᔅᓯᒍᑦ ᐅᕝᕙᓘᓐᓃᑦ ᑕᒪᒃᑯᐊ 
ᑮᓇᐅᔭᖅᑐᕈᑎᐅᕙᑦᑐᑦ ᓇᑲᑎᕆᐊᖃᖅᑲᑦ ᐃᒻᒪᖃ 
ᑎᑭᐅᑎᒍᒪᔭᔅᓯᓐᓄᑦ ᑎᑭᐅᑎᒍᓐᓇᕐᓂᐊᖁᓪᓗᑕ? 
ᑕᐅᑐᑦᑕᖃᖅᐱᓰ ᑕᐃᒪᓐᓇ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 
ᑕᒪᓐᓇ ᒐᕙᒪᓕᕆᓂᖏᓛᖅ ᑎᒥᒋᔭᐅᔪᓪᓗ ᑕᒪᒃᑯᐊ 
ᐅᕙᒃᑯᓪᓕ ᑕᐅᑐᑦᑕᒃᑯᑦ ᐊᓯᔾᔨᕆᐊᖃᖅᑐᑦ. 
ᐊᓯᔾᔨᕐᔪᐊᕌᓗᒋᐊᖃᖅᑐᒃᓴᐅᓐᖏᑦᑑᒐᓗᐊᑦ ᑭᓯᐊᓂ 
ᑎᒥᒋᔭᐅᔪᑦ ᑖᒃᑯᐊ ᒫᓐᓇ 
ᐋᖅᑭᐅᒪᓐᖏᓗᐊᕋᓱᒋᔭᒃᑲ. ᑲᑎᒪᖃᑎᒋᓗᒋᑦ ᑖᒃᑯᐊ 
ᑕᒪᑦᑕᓗᒃᑖᖅ ᑲᑎᒪᓐᓇᔭᕈᑦᑕ Retreat-ᒥ 
Mandate-ᒥ ᐋᖅᑭᒃᓱᐃᒋᐊᓕᕈᑦᑕ 
ᐃᓱᒪᓕᐅᖅᓯᒪᕙᒌᖁᔨᓇᔭᖅᑐᖓ ᑲᑎᒪᔨᓗᒃᑖᓂᒃ 
ᖃᓄᖅ ᐋᖅᑭᒋᐊᕈᓐᓇᖅᐸ. 
ᐆᒃᑑᑎᒋᑐᐃᓐᓇᕐᓂᐊᖅᑕᕋ ᐅᓇ. 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᓇᐃᓈᕋᓱᖕᓂᐊᕋᒃᑯ ᐅᓪᓗᖅᑐᓂᐊᖅᑐᐊᓘᖕᒪᑦ. 
ᓄᓇᓕᖕᓂ ᒐᕙᒪᓕᕆᔨᒃᑯᑦ ᐅᖅᓱᐊᓗᖕᓂᒃ 
ᐱᓕᕆᐊᖃᖦᖤᖅᐳᑦ, ᕼᐋᒻᓚᒃᑯᓐᓂ ᐱᓕᕆᐊᖃᖦᖤᖅᐳᑦ, 
ᒐᕙᒪᒃᑯᓐᓂ ᐱᓕᕆᐊᖃᖦᖤᖅᐳᑦ, ᐱᖁᑎᕐᔪᐊᓂᒃ 
ᐱᓕᕆᐊᖃᖦᖤᖅᐳᑦ, ᖃᕆᑕᐅᔭᓕᕆᔨᒃᓴᕆᕗᓪᓗ 
ᐊᖏᔪᒻᒪᕆᐊᓘᖕᒪᑦ ᑖᓐᓇ. ᐊᒻᒪ ᐅᒃᑳᓕᕆᔩᑦ 
ᐃᓛᒃᑰᖅᖢᑎᒃ. ᓲᕐᓕᑭᐊᖅ ᐅᖅᓱᓕᕆᔩᑦ ᑕᐃᑯᖓ 
ᐃᓕᖃᑕᐅᓐᖏᓚᑦ ᐊᒻᒪ ᐃᒻᒪᖃ 
ᐱᕙᓪᓕᐊᔪᓕᕆᔨᒃᑯᓐᓂ ᐅᔭᕋᒃᑕᕆᐊᓕᕆᓂᖅ ᑕᐃᑯᖓ 
ᐊᑕᐅᓯᐅᓕᕐᓗᒍ, Energy, Mines and Resources 
ᐊᑕᐅᓯᐅᓕᕐᓗᒍ. ᑕᒪᓐᓇ ᐃᖢᐊᕆᔪᒥᒋᓪᓗᒍ.  
 
ᐊᒻᒪ ᐊᓯᖏᑦᑕᐅᖅ ᑕᐃᒪᐅᖕᒥᖕᒪᑕ ᑐᓴᖅᑐᓕᕆᓂᖅ, 
ᖃᕆᑕᐅᔭᓕᕆᓂᖅᑕᐅᖅ ᐃᓛᒃᑰᓕᕈᓐᓇᖅᑐᖅ. 
ᐋᓐᓂᐊᖅᑐᓕᕆᓂᖅ ᐃᓛᒃᑰᖔᓕᕐᒥᓗᓂ, ᐃᓐᓇᐃᑦ 
ᒥᐊᓂᕆᔭᐅᓂᖏᑦ ᑖᓐᓇᑦᑕᐅᖅ ᑎᒥ ᐃᓐᓇᐃᑦ ᒪᒃᑯᒃᑐᑦ 
ᐊᒻᒪ ᐃᓄᓕᕆᓂᖅ ᐊᑕᐅᓯᓐᖑᕐᓗᒍ. ᐃᓄᑐᖃᐃ 
ᐃᑲᔪᖅᑕᐅᓂᕆᔭᖏᑦ ᓇᒧᐊᒋᐊᖃᓕᕆᕗᖓᑭᐊᖅ-
ᓯᒪᓐᖏᓪᓗᑎᒃ ᐅᕗᖓ ᐊᑕᐅᓯᕐᒧᑦ 
ᑐᕌᕆᐊᖃᕋᓱᒋᓪᓗᒋᑦ. ᓱᓕ ᑕᐃᒪᐅᖕᒪᑕ 
ᐅᖃᐅᓯᕆᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ.  
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕙᒻᒥᒃ 
ᑐᓂᓯᒻᒪᑦ. ᐄᑦᑎᐊᖅ ᑖᓐᓇ ᒐᕙᒪᒃᑯᑦ ᐊᐅᓚᓂᖓ 
ᐋᖅᑭᒋᐊᕐᕕᖃᐃᓐᓇᐅᔭᕋᑦᑕ. 
ᐋᖅᑭᒋᐊᕐᕕᖃᐃᓐᓇᐅᔭᕋᑦᑕ ᑕᒪᓐᓇ 
ᑐᓴᕈᒪᑦᑎᐊᕈᒪᒐᔭᕋᒪᓪᓕ ᓇᐅᒃᑯᑲᓐᓂᖅ 
ᐋᖅᑭᒋᐊᕋᔅᓴᖃᓐᖏᒃᑲᓗᐊᕐᒪᖔᑦ ᑕᕝᕙᓐᖔᕐᓗᑎᒃ 
ᐃᓱᒫᓘᑎᒋᔭᐅᓯᒪᔪᑦ. ᐃᖏᕐᕋᓂᖏᑦ ᑐᓴᖃᑦᑕᕋᑦᑕ 
ᐱᓗᐊᓐᖑᐊᖅᑐᒥᖅᑲᐃ ᓂᕈᐊᕐᓇᕐᓂᐊᓕᖅᑎᓪᓗᒍ 
ᐳᓚᕋᖅᑐᑕ ᒐᕙᒪᒃᑯᒡᒎᖅ ᐅᖓᓯᕐᔪᐊᕐᒪᑕ. 
ᐅᖓᓯᒋᔭᐅᖃᑦᑕᕐᓂᖏᓐᓄᑦ ᐃᑉᐱᓇᕐᓇᓲᖑᒻᒪᑦ.  
 
ᑕᒪᓐᓇ ᐃᖏᕐᕋᓂᖓ ᑐᓴᐅᒪᖃᑦᑕᑎᑦᑎᓂᖓ 
ᐱᓕᕆᖃᑦᑕᕐᓂᖓ ᐊᔅᓱᐊᓗᒃ ᕿᒥᕐᕈᒍᒥᓇᕋᔭᖅᑐᐃᓛᒃ. 
ᑕᐃᒫᑦᑎᐊᖅᑕᐅᖅ ᑲᑎᓐᖓᓕᕈᑦᑕᖔᖅ ᑖᓐᓇ 
ᐅᖃᐅᓯᖅ ᓈᒻᒪᓂᖅᓴᐅᖂᖅᑐᓂ ᓇᐅᒃᑯᑦ 
ᑐᕌᕈᒪᓂᐊᕐᒪᖔᑦᑕ ᑐᓐᖓᕕᖃᕋᔭᕐᒪᑦ. 
ᑐᓐᖓᕕᖃᕋᔭᖅᑐᓂ ᑖᒃᑯᐊ ᐆᒃᑑᑎᒋᓗᒍ 
ᐃᒪᕐᒥᐅᑕᓕᕆᓂᕐᒧᑦ ᓅᖃᑦᑕᖅᓯᒪᓪᓗᓂ 
ᐊᕙᑎᓕᕆᔨᒃᑯᓐᓃᓕᖅᑐᓂ ᐱᕚᓪᓕᕈᑎᔅᓴᓄᑦ 
ᓴᖑᖃᑦᑕᖅᑐᓂᒃ ᐃᖃᓗᓕᕆᓂᖅ ᐅᕝᕙᓘᓐᓃᑦ 
ᑖᒃᑯᐊᕈᔪᐃᑦ ᑖᓐᓇ ᕿᒥᕐᕈᔭᐅᒐᔭᕐᒪᖔᑦ 
ᐃᓱᒪᔅᓴᖅᓯᐅᕆᐊᖃᕈᑎᒋᖃᓯᐅᑎᒐᔭᖅᑕᕗᑦ 
ᓇᔅᓴᕋᔭᖅᑐᒍᑦᑕᐅᖅ ᐃᓱᒪᒋᔭᕋ. ᑭᓯᐊᓂ ᑖᓐᓇᓕ 
ᓇᐅᒃᑯᑲᓐᓂᖅ ᐋᖅᑭᒋᐊᖁᔭᐅᒻᒪᖔᑦ.  

ᑐᓴᖃᑦᑕᖅᓯᒪᒐᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᕐᒥᒃ ᐊᔅᓱᒻᒪᕆᕐᔪᐊᕌᓗᒃ ᐊᑐᖃᑦᑕᕐᒪᑕ. 
ᓲᖃᐃᒻᒪᑦ ᓄᓇᕗᒻᒥᐅᑕᐃᑦ 
ᑲᒪᒋᑦᑎᐊᕆᐊᖃᕋᑦᑎᒍᑦ. ᓇᐅᒃᑯᑲᓐᓂᖅ ᑕᒪᓐᓇ 
ᐃᓂᓪᓚᑎᐊᒃᑲᓐᓂᕈᓐᓇᖏᒃᑲᓗᐊᕐᒪᖔᖅ 
ᒪᑉᐲᖓᕕᒋᑦᑎᐊᕋᔭᕋᒃᑯ.  
 
ᐃᓕᒍᑎᖃᓕᕋᑦᑕ ᓄᕙᓐᓇᕐᔪᐊᖅ 19 
ᑕᕝᕙᐅᓚᐅᖅᑎᓪᓗᒍ ᑭᓱᓂᒃ ᐃᓕᓚᐅᖅᐱᑕ? 
ᐃᓅᓰᑦ ᐱᐅᓯᒋᐊᓚᐅᖅᐹᑦ? ᐅᑯᐊ 
ᐃᑲᔫᑎᐅᓚᐅᖅᑐᑦ ᓂᕿᑖᕈᑎᔅᓴᐃᑦ 
ᐊᑦᑐᐃᓂᖏᓐᓂᒃ ᕿᒥᕐᕈᐃᓐᓇᕆᐊᖃᓲᖑᒐᑦᑕ. 
ᑕᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓱᒪᔅᓴᖅᓯᐅᕆᒍᒪᒐᔭᖅᑕᒃᑲ 
ᐃᓕᒍᑎᒋᓯᒪᓕᖅᑕᑦᑎᓐᓄᑦ 
ᐋᖅᑭᒋᐊᒃᑲᓐᓂᕆᐊᖃᓐᖏᒃᑲᓗᐊᕐᒪᖔᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᐱᓕᕆᕖᑦ 
ᐊᕕᒃᑐᖅᓯᒪᔪᓂᒃ ᒐᕙᒪᒃᑯᓐᓂ ᐃᓛᓐᓂᒃᑯᑦ 
ᐋᖅᑭᒋᐊᖁᕋᑦᑎᒍ ᐃᓛᓐᓂᒃᑯᑦ ᑲᑎᑦᑐᒋᑦ ᑖᒃᑯᐊ 
ᐱᓕᕆᐊᖃᖅᑐᑦ ᐃᓛᓐᓂᓪᓗ ᐊᕕᑎᑦᑎᑉᐸᖦᖢᑕ 
ᐱᓕᕆᐊᖃᖅᑐᓂᒃ. ᑖᓐᓇ ᑕᐅᑐᒋᓚᐅᕋᒃᑯ 
ᐅᐱᕐᖔᖑᔪᖅ ᐅᑭᐅᖑᔪᖅ ᑖᒃᑯᐊ ᑕᒪᕐᒥ 
ᑕᐅᑐᑦᑐᒋᑦ ᐱᓕᕆᐊᖏᑦ.  
 
ᑖᓐᓇ ᐊᑕᐅᓯᖅ ᑕᐅᑐᒃᖢᒍᑦ ᒐᕙᒪᓕᕆᔨᒃᑯᓐᓂ 
ᐱᔨᑦᓯᕋᖅᑎᑦ CGS ᒫᓐᓇᐅᓕᖅᑐᖅ 
ᐊᖏᓪᓕᕙᓪᓕᐊᕋᐅᔭᕐᒪᑕ ᑕᐃᒃᑯᐊ ᐅᖅᓱᓕᕆᔨᑦ 
ᑕᐃᑲᓂ ᐃᓗᐊᓃᒫᖅᖢᓂ. ᑖᒃᑯᐊ ᐱᓕᕆᐊᒃᓴᖏᑦ 
ᐃᓛᓐᓂᒃᑯᑦ ᐱᐊᓂᒃᑕᐅᓕᑑ’ᒪᑕ. ᑖᓐᓇ 
ᐃᓱᒪᒋᓚᐅᖅᑕᕋ ᐊᒡᓛᑦ ᑖᓐᓇ ᐱᖁᑎᕐᔪᐊᓕᕆᓂᖅ 
ᑖᓐᓇ ᐃᓛᒃᑯᑦ ᐊᕕᒃᑐᖅᓯᒪᔪᓂᒃ ᑖᒃᑯᐊ ᒐᕙᒪᒃᑯᑦ 
ᓴᖅᑭᑎᑦᑎᓂᐊᓕᖅᐸᑕ ᐱᖁᑎᕐᔪᐊᓂᒃ 
ᑕᐃᒃᑰᓈᕐᓗᓂ. ᒫᓐᓇᐅᓕᖅᑐᖅ ᑖᒃᑯᐊ 
ᐊᕕᒃᑐᖅᓯᒪᔪᑦ ᐃᓛᒃᑯᑦ ᐱᓕᕆᖃᑎᖃᐅᕐᒪᑕ 
ᒐᕙᒪᓕᕆᔨᒃᑯᓐᓂ. ᑖᓐᓇ ᐃᓛᒃᑰᓕᕐᓗᓂ 
ᐱᖁᑎᕐᔪᐊᓕᕆᓂᕐᒧᑦ ᐱᓕᕆᕕᒃ.  
 
(ᑐᓵᔨᑎᒍᑦ) ᑕᒫᓃᑉᐸᓪᓚᐃᓕᕋᑦᑕᐃᓛᒃ 
ᐱᖁᑎᕐᔪᐊᓕᕆᔨᓂᒃ 

ᐱᓕᕆᕕᖃᕆᐊᖃᖅᐸᓪᓚᐃᓕᖅᑐᒍᑦ 
ᐱᖁᑎᕐᔪᐊᓕᕆᖃᑦᑕᕋᔭᖅᑐᓂᒃ. ᐃᓛᓐᓂᒃᑯᑦ 
ᐱᓕᕆᔾᔪᑎᕗᑦ ᐊᒥᒐᓲᖑᒻᒪᑕ ᓄᓇᓕᓐᓂ 
ᒐᕙᒪᒃᑯᓂᓪᓗ ᑲᒪᒋᔭᐅᒋᐊᖏᑕ 
ᐊᖏᓗᐊᓕᓲᖑᒻᒪᑕ. ᐅᒡᒍᓇᓪᓚᕆᒃᑲᔭᕐᖓᑦ 
ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑦᑕ 
ᐱᖁᑎᕐᔪᐊᖅᑖᕈᑎᔅᓴᑎᓐᓂ ᐊᒻᒪ 
ᓴᓇᑦᑕᐅᑎᒋᔪᓐᓇᖏᓪᓗᑕ ᓴᓇᕕᒋᒋᐊᓕᑦᑎᓐᓂᒃ.  
 
ᑕᐃᒫᒃ ᑕᕝᕙ ᐱᖁᑎᕐᔪᐊᓕᕆᔨᓂᒃ 
ᐱᓕᕆᕕᑦᑖᖁᕋᔭᖅᑲᕋ ᑕᒪᒃᑯᓂᖓ 
ᑲᒪᖃᑦᑕᕋᔭᕐᖓᑕ ᑭᓱᓕᒫᓂᒃ ᐊᖏᔫᑎᓂᒃ 
ᓴᓇᔭᐅᖃᑦᑕᕆᐊᓕᓐᓂᒃ. ᐱᐅᔫᑕᐅᓗᑎᒃ 
ᖄᖏᐅᑎᓯᒪᖃᑦᑕᓐᖏᓪᓗᑎᒃ 
ᓴᓇᐅᔭᕕᒋᒋᐊᓕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑭᐅᒋᐊᕈᓐᓇᕋᔅᓯ. ᑭᓯᐊᓂ ᐊᒻᒪᑦᑕᐅᖅ ᑖᓐᓇ 
ᐅᖃᐅᓯᕆᔭᐅᖏᓐᓇᐅᔭᕐᓂᐊᖅᑐᖅ ᓇᓗᓇᓐᖏᒻᒪᑦ 
ᐃᓪᓗᓕᕆᓂᕐᒥᒃ. ᐊᖏᔪᐊᓘᒻᒪᑦ ᓄᓇᓕᓕᒫᑦᑎᐊᕗᑦ 
ᐊᒃᑐᖅᑕᐅᓂᖃᖅᓯᒪᓪᓗᑎᒃ. ᑖᓐᓇᓗ ᑮᓇᐅᔭᕗᑦ 
ᐊᒥᒐᐃᓐᓇᐅᔭᕐᓂᐊᖃᑦᑕᖅᑎᓪᓗᒍ ᓴᓇᕝᕕᒃ ᑖᓐᓇ 
ᑕᐅᑐᖑᐊᖅᑕᖃᖅᐱᑦ ᐊᖏᓪᓕᒋᐊᕆᐊᖃᕐᓂᖓᓂᒃ? 
ᐃᒻᒪᖃ ᒪᕐᕈᐊᑎᕐᓗᒍ ᓇᑲᑎᕆᐊᖃᖅᐸᑕ ᐊᓯᖏᑦ 
ᐱᓕᕆᐊᕆᔭᕗᑦ. ᑕᐃᒪᓐᓇ ᐱᔪᒪᓇᔭᖅᐱᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐲᔭᐃ ᐊᕿᐊᕈᖅ.  
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ ᓱᓕᑦᑎᐊᖅᑐᖅ 
ᐃᓪᓗᑭᔅᓴᕐᓂᖅ ᓄᓇᕗᓕᒫᒥ ᐱᒻᒪᕆᐅᓂᖅᐹᖅ. 
ᑖᓐᓇ ᐅᕙᒍᓕᒫᑦᑎᐊᖅ ᑐᓴᖅᓯᒪᔭᕗᑦ 
ᖃᓄᖅᑑᖅᑕᐅᖁᔭᐅᓯᒪᔪᖅ.  

ᑕᒪᓐᓇ ᐅᓂᒃᑳ ᐃᓛᒃ ᐊᐱᖅᑯᑎ 
ᑭᐅᔭᐃᓐᓇᕆᐸᓗᓯᒪᖅᑰᖅᑐᑎᒍ ᐄ, ᒐᕙᒪᐅᓪᓗᑕ 
ᐱᔪᓐᓇᐅᑎᖃᕋᑦᑕ ᑮᓇᐅᔭᐃᑦ ᑐᖅᑯᖅᑕᐅᓯᒪᔪᑦ 
ᖃᓄᖅᑑᕆᐊᖃᓕᖅᑕᕗᑦ ᑲᑐᔾᔨᖃᑎᖃᑦᑎᐊᕐᓗᑕ 
ᐃᓄᐃᑦ ᑲᑐᔾᔨᖃᑎᒌᖏᓐᓂ.  
 
ᑖᓐᓇ ᒐᕙᒪᑐᖃᒃᑯᓐᓄᑦ ᓵᒋᐊᖃᕐᓂᐊᕐᓂᕈᑦᑕ 
ᑖᒃᑯᐊ ᐅᓂᒃᑳᕐᕕᐅᓚᐅᕋᑦᑕ ᐃᓪᓗᓕᕆᔨᕐᔪᐊᑯᓐᓄᑦ 
ᑐᔅᓯᕌᕆᔭᐅᑐᐃᓐᓇᖅᑐᑦ ᑕᐃᒃᑯᓄᖓ $2-
ᐱᓕᐊᖏᓐᓂ ᐅᓂᒃᑳᑦ ᐃᓗᐊᓃᑦᑐᖅ. ᑕᐃᒫᑎᒋ 
ᐊᖏᑎᒋᕗᑦ ᐊᓐᖑᑎᒐᓱᑐᐃᓐᓇᕈᑎᑦᑎᓐᓂ. ᑖᓐᓇᓗ 
ᓄᓇᕗᑦ ᑐᓐᖓᕕᒃᑯᑦ ᑐᔅᓯᕌᖃᓚᐅᖅᓯᒪᕗᑦ $500 
ᒥᓕᐊᓐᓂᒃ ᒐᕙᒪᑐᖃᒃᑯᓐᓄᑦ ᑖᓐᓇ ᐃᓪᓗᑭᔅᓴᕐᓂᖅ 
ᐱᔾᔪᑎᒋᔭᐅᓪᓗᓂ.  
 
ᑕᒪᓐᓇ ᐊᕕᑦᑐᖅᓯᒪᓂᖅᐳᑦ ᐃᑉᐱᓇᕐᓇᓪᓚᑦᑖᕐᒪᑦ. 
ᒐᕙᒪᒃᑯᑦ ᓅᒐᓱᑦᑐᑎᒃ ᐅᑯᐊᓪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᓅᒐᓱᑦᑐᑎᒃ ᐃᑉᐱᓂᕐᓇᖅᓯᒻᒪᑦ 
ᐊᑕᐅᓯᐅᓐᖏᓐᓂᖅᐳᑦ ᓯᕗᓪᓕᖅᐹᓪᓕ ᑕᒪᓐᓇ 
ᖃᓂᓪᓕᒋᐊᖃᕐᓂᑦᑕ ᑐᔅᓯᕌᕆᓂᐊᖅᑕᑦᑎᓐᓄᑦ 
ᐱᒋᐊᕐᕕᒋᒋᐊᖃᖅᑰᖅᑕᕗᑦ.  
 
ᑭᓯᐊᓂ ᑐᖏᓕᐊ ᐊᐱᖅᑯᑏᑦ 
ᓇᑲᑎᕆᒐᔭᓐᖏᒃᑲᓗᐊᕐᒪᖔᑦᑕ ᑕᒪᓐᓇ 
ᕿᒥᕐᕈᒋᐊᖃᖅᑰᓕᖅᑕᕗᑦ ᖃᓄᑎᒋ 
ᐊᑦᑐᐃᓂᖃᕐᓂᖓᓂᒃ ᖃᐅᔨᒪᒌᕋᑦᑕ. 
ᐋᓐᓂᐊᑖᖃᑦᑕᖅᑐᑦ, ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ, 
ᐃᓪᓗᑭᔅᓴᕐᓂᖅ, ᑖᓐᓇ ᐱᔾᔪᑎᒋᔭᐅᓪᓗᓂ. ᑕᐃᒪᓐᓇ 
ᑐᐊᕕᕐᓇᖅᑎᒋᓂᖓᓂ.  
 
ᑕᒪᓐᓇᓕ ᕿᒥᕐᕈᕆᐊᖃᓪᓚᕆᓕᖅᑐᒍᑦ ᖃᓄᓪᓚᑦᑖᖅ 
ᑕᒪᓐᓇ ᖃᓄᖅᑑᕆᐊᖃᓕᕋᑦᑎᒍ ᒫᓐᓇᐅᔪᖅ. ᑖᓐᓇ 
ᒪᑉᐲᖓᕕᒋᑦᑎᐊᕋᔭᖅᑕᕋ ᖃᓄᖅ 
ᑎᑭᐅᑎᓂᐊᕐᒪᖔᑦᑕ. ᑭᓯᐊᓂ ᓯᕗᓪᓕᖅᐹᖅ 
ᑲᑐᔾᔨᖃᑎᒌᓐᓂᕐᒧᑦ ᑐᕌᕆᐊᖃᓪᓚᕆᒐᓱᒋᒐᒃᑯ 
ᑕᒪᓐᓇ ᐊᑕᐅᓯᐅᔾᔫᒥᓗᑕ ᓴᓐᖏᓂᖅᐳᑦ 
ᓴᖅᑭᕋᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᑖᓐᓇ 
ᐃᒡᓗᓕᕆᓂᖅ ᑕᐃᒪᓐᖓᑦ ᓂᕈᐊᖅᑕᐅᓚᐅᕋᒪ 
ᐅᑭᐅᑦ 8-ᖑᔪᓂᒃ ᐅᖃᐅᓯᕇᓐᓇᖅᑕᕗᑦ 
ᐱᓕᕆᐊᕇᓐᓇᖅᑕᕋᓗᐊᖅᑕᕗᑦ. ᒫᓐᓇᐅᔪᖅ  

100 ᐅᖓᑎᒐᔮᓂᒃ ᐃᒡᓗᕐᔪᐊᓕᐅᖁᕋᑦᑕ ᐅᑭᐅᑕᒫᑦ 
ᓄᓇᕗᑦ ᐃᓗᐊᓂ. ᑖᓐᓇ ᓈᒻᒪᓐᖏᖦᖢᓂ 
ᐊᒥᒐᖅᖢᓂ ᖃᐅᔨᒪᔪᖓ.  
 
ᑭᓯᐊᓂ ᐅᐱᕐᖔᖅ ᑮᓇᐅᔭᖅᑖᓚᐅᕋᑦᑕ 
ᒐᕙᒪᑐᖃᒃᑯᓐᓂ $25 ᒥᓕᐊᓐᓂᒃ ᖄᖓᒍᑦ ᑖᓐᓇ 
ᑮᓇᐅᔭᖅᑖᕆᕙᒃᑕᕗᑦ ᑖᓐᓇ ᒥᑭᓗᐊᖅᑑᒐᓗᐊᖅ 
ᑭᓯᐊᓂ ᐅᖃᓚᐅᖅᑐᑦ ᑖᓐᓇᒎᖅ ᐱᒋᐊᕈᑎ 
ᑮᓇᐅᔭᖅ ᖃᐃᒃᑲᓐᓂᕐᓂᐊᖅ ᑕᐃᒪᐅᓂᐊᖅᑐᖅ. 
ᑕᐃᒪ ᓂᕆᐅᒃᑐᖓ ᑕᐃᒪ ᒐᕙᒪᑐᖃᒃᑯᑦ 
ᑮᓇᐅᔭᒃᑲᓐᓂᕐᓂᒃ ᖃᐃᑦᑎᓂᐊᕐᒪᑕ 
ᐃᒡᓗᕐᔪᐊᓕᑦᑕᕐᓂᐊᕋᑦᑕ ᐊᒻᒪ ᑖᒃᑯᐊ ᓄᓇᕗᑦ 
ᑐᓐᖓᕕᒃᑯᑦ ᐱᓕᕆᖃᑎᒋᓂᐊᖅᑕᕗᑦ 
ᑮᓇᐅᔭᖅᑖᕐᓂᖅᐸᑕ ᐃᒡᓗᔪᐊᓕᐅᕐᓂᕐᒥᒃ 
ᐱᓕᕆᖃᑎᒋᓂᐊᖅᑕᕗᑦ.  
 
ᑖᓐᓇ ᑐᑭᖃᓗᐊᓐᖏᒻᒪᑦ ᐃᓛᒃᑯᑦ ᐃᒡᓗᔪᐊᓕᐅᕈᑦᑕ 
ᐅᖃᖃᑎᒌᓐᖏᓪᓗᑕ ᑮᓇᐅᔭᕐᒥᒃ ᐊᑐᕐᓂᖃᐅᕐᓗᑕ 
ᐃᒡᓗᔪᐊᑦ ᐊᒥᓲᓐᖏᓂᖅᓴᐅᓕᕐᓗᑎᒃ. ᑖᒃᑯᐊ 
ᐱᓕᕆᖃᑎᒋᓗᒋᑦ ᐊᑭᑭᓐᓂᖅᓴᒥᒃ ᐊᒥᓲᓂᖅᓴᓂᒃ 
ᐃᒡᓗᔪᐊᓕᐅᕋᔭᕋᑉᑕ ᐱᓕᕆᖃᑎᒋᓪᓗᒋᑦ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ: ᖁᔭᓐᓇᒦᒃ. ᑕᒪᓐᓇᐃᓛᒃ ᐃᒡᓗᑭᒃᓴᕐᓂᖅ 
ᐃᒡᓗᖃᓐᖏᓗᐊᕐᓂᕐᓗ ᐅᖃᐅᓯᕇᓐᓇᕋᑦᑎᒍ 
ᐅᖃᐅᓯᕇᓐᓇᕐᓂᐊᖅᖢᑎᒍᓪᓗ ᑕᐃᑲᓐᖓᓪᓗ 
ᓄᓇᕗᑦᑖᓚᐅᓐᖏᑎᓪᓗᑕ ᓱᓕ 
ᐅᖃᐅᓯᐅᖃᑦᑕᓕᖅᑲᒥᓐᖏᑦᑐᖅ 
ᐋᖅᑭᒋᐊᖅᑕᐅᓚᐅᖅᓯᒪᓐᓇᓂ. ᐃᒡᓗᓂᒃ ᐅᑕᖅᑭᔪᑦ 
ᑖᒃᑯᐊᓴᐃᓐᓇᐃᑦ ᐅᑭᐅᓄᑦ ᐊᒥᓱᐊᓗᖕᓄᑦ 
ᐅᑕᖅᑭᖃᑦᑕᖅᑐᑦ. ᐋᖅᑭᒋᐊᖅᑕᐅᓚᐅᖅᓯᒪᓐᖏᑦᑐᖅ 
ᖃᓄᖅ ᐃᒡᓗᐃᑦ ᓴᓇᔭᐅᓂᐊᕐᒪᖔᑕ 
ᖃᓄᐃᑦᑑᓂᐊᕐᒪᖔᑕ ᓇᓂᓗ ᓇᒧᓪᓗ 
ᐃᓕᔭᐅᓂᐊᕐᒪᖔᑕ. ᑖᓐᓇ ᐅᕙᓐᓂ ᑕᒪᐃᓐᓄᑦ 
ᐃᓱᒪᓕᐅᕈᑕᐅᔭᕆᐊᖃᓕᖅᑐᖅ.  
 
ᖃᐅᔨᒪᖃᑦᑕᖦᖤᕈᑦᑕᓗᓐᓃᑦ ᑕᓗᕐᔪᐊᓂ 
ᓴᓇᔪᒫᓕᖅᑐᑦ ᐊᕐᕌᒍ ᐅᕝᕙᓘᓐᓃᑦ ᐅᖅᓱᖅᑑᒥ 
ᐅᕝᕙᓘᓐᓃᑦ ᐃᑲᓂ. ᑕᒪᒃᑯᐊ ᓴᓇᔾᔪᓯᕆᕙᒃᑕᕗᑦ 
ᐊᓯᔾᔨᕆᐊᕆᐊᖃᓐᖏᓕᓐᖏᒃᑲᓗᐊᖅᐸᖅᑳ? 
ᐃᓂᖅᓯᒪᕙᕇᖅᑐᓂᒃ ᖄᑎᑎᑦᓯᖃᑦᑕᓚᐅᐱᓪᓚᒃᑯᑉᑕ 
ᐊᑭᓗᖕᓂᖅᓴᐅᓇᔭᓐᖏᓚᑦ ᓴᓇᐅᔭᐅᕌᓂᒃᓯᒪᓗᑎᒃ 
ᐃᓕᔭᐅᑐᐃᓐᓇᕐᓗᑎᒃ ᓇᑉᐸᖅᑕᐅᓗᑎᓪᓗ? 
ᐅᕝᕙᓘᕝᕙ ᐊᔾᔨᒌᓐᖏᑦᑐᓂᒃ 
ᓇᑉᐸᐃᖃᑦᑕᕆᐊᖃᓕᖅᐱᑕ 
ᐱᕚᓪᓕᕈᑎᒋᓂᐊᖅᑕᑦᑎᓐᓂᒃ. 

ᐃᒡᓗᕐᔪᐊᓕᐅᕐᓂᖅ ᐊᓯᔾᔨᖅᐸᓪᓕᐊᖕᒪᑦ ᓯᓚᕐᔪᐊᕐᒥ 
ᐊᑭᓗᒃᓯᕙᓪᓕᐊᓪᓗᑎᒡᓗ ᐊᓯᓐᖑᖅᐸᓪᓕᐊᓪᓗᑎᒡᓗ 
ᐃᒡᓗᒃᓴᐃᑦ. ᓄᓇᕗᒻᒥ ᑕᐃᒪᓐᓇ ᓱᓕ, ᑕᐃᒪᓐᓇ 
ᓱᓕ, ᑕᐃᒪᓐᓇ ᓱᓕ ᐃᒡᓗᕐᔪᐊᓕᐅᕐᓂᖅ 
ᑭᑭᐊᒃᑑᔭᕐᓗᒍ ᑲᐅᑕᐅᔭᐅᔭᕐᓗᒍ ᓴᓇᐅᔭᕐᓗᒍ. 
ᓯᓚᕐᔪᐊᕐᒥᓕ ᐃᒡᓗᕐᔪᐊᓕᐅᕐᓂᖅ 
ᐊᓯᔾᔨᖅᐸᓪᓕᐊᖏᓐᓇᖅᑐᑦ ᐅᖅᖂᖅᓴᐅᑎᓂᒃ 
ᐊᓯᔾᔨᖅᐸᓪᓕᐊᖏᓐᓇᖅᑐᑦ ᐃᑭᑦᑕᖅᑐᓂᒃ 
ᐊᑐᖅᐸᓪᓕᐊᓂᖏᑦ ᐊᓯᔾᔨᖅᐸᓪᓕᐊᖏᓐᓇᖅᑐᑦ 
ᐅᕙᒍᑦ ᓱᓕ ᓇᐅᒃ. ᐃᒡᓗᖃᕈᑦᑕ ᐃᑭᑦᑕᖅᑐᓂᒃ 
ᐊᑐᑲᑕᒃᑐᓂᒃ ᐊᑭᓕᒃᓴᐃᒻᒪᑯᐊ ᐃᒡᓗᕐᔪᐊᖅ ᖄᖓᓂ 
ᐊᒥᓲᖑᓗᐊᒃᑲᓐᓂᖃᑦᑕᖅᑐᑦ.  
 
ᐃᒡᓗᕐᔪᐊᓕᐅᕐᓂᕐᒥᒃ ᐊᓯᔾᔩᓂᐊᕈᑦᑕ ᐃᒡᓗᕐᔪᐊᒧᑦ 
ᐅᖅᑰᓴᐅᑎᓂᒃ ᖃᓄᐃᓕᐅᕐᓂᖏᑦ 
ᐊᐅᓪᓛᕐᓂᖏᑦᑕᐅᖅ ᐊᓯᔾᔨᕆᐊᖃᓕᖅᑕᕗᑦ 
ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑕ. 
ᑮᓇᐅᔭᖅᑐᖏᓐᓂᖅᓴᐅᓕᖅᐸᑕ ᑮᓇᐅᔭᖅ 
ᐊᑐᕋᔭᖅᑕᕗᑦ ᑕᒪᒃᑯᓄᖓ 
ᐃᒡᓗᕐᔪᐊᓕᐅᕈᑎᒋᒃᑲᓐᓂᕈᓐᓇᓕᕋᔭᕋᑦᑎᒍ.  
 
ᑕᒪᒃᑯᐊ ᐅᖃᐅᓯᕆᔪᒥᓇᖅ ᐅᓇ 
ᐊᓂᒍᖅᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᐅᓕᕐᒥᔪᖅ, ᐃᖃᓗᒃᑑᑦᑎᐊᖅ 
ᒪᓕᒐᓕᐅᖅᑎᖓ, ᒥᔅ ᒍᕌᔅ.  
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᓕᒫᑦ ᑖᒃᑯᐊ 
ᓯᕗᓕᖅᑎᕈᕋᓱᐊᖅᑐᐃᑦ. ᖁᔭᓐᓇᒦᒃ 
ᑭᐅᑦᑎᐊᖃᑦᑕᕋᑖᕋᔅᓯ.  
 
ᐊᐱᖅᑯᑎᒐᓕ ᓄᓇᕗᒻᒥᐅᑕᐃᑦ ᐊᕝᕙᓪᓗᐊᖏᑦ 26 
ᐊᑖᓂ ᐅᑭᐅᖃᕐᖓᑕ, 4,000-ᖑᓪᓗᑎᒃ ᒪᒃᑯᑦᑐᐃᑦ 
ᐃᓐᓇᕈᓛᓕᖅᑐᐃᑦ ᐊᕐᕌᒍᓂᒃ ᑎᓴᒪᓂᒃ ᐊᒡᒋᖅᑐᓂᒃ.  
ᖃᓄᕐᓕ ᐃᓱᒪᒋᔭᖃᖅᓯᒪᕕᓯ 
ᐱᓕᕆᔾᔪᑎᔅᓴᑲᓐᓂᕐᓂᒃ ᐱᔨᑦᑎᕋᐅᑎᔅᓴᑲᓐᓂᕐᓂᒃ 
ᓴᖅᑭᔅᓯᓂᐊᕆᐊᔅᓴᖅ ᑕᐃᒃᑯᓄᖓᒐᓛᓗᒃ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᕆᐊᖃᓛᖅᑐᓄᑦ 
ᖃᓄᖅ ᐋᖅᑭᒋᐊᕈᑎᔅᓴᓂᒃ ᐃᓱᒪᒋᔭᖃᖅᑭᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᖃᐅᔨᒪᒐᑦᑕ ᓄᓇᕗᑦ 
ᐃᓅᓱᒃᑐᒻᒪᕆᐅᖕᒪᑕ ᐃᓄᖏᑦ. ᐊᕐᕕᐊᑦ ᐃᓅᓱᒃᑑᑎᑦ 
ᐊᒥᓱᒻᒪᕆᐅᓪᓗᑎᒡᓗ. ᐱᓕᕆᒃᑲᓐᓂᕆᐊᖃᖅᑐᒍᑦ 
ᐃᓄᓱᒃᑐᓄᑦ ᐃᓕᓐᓂᐊᖅᑐᓕᕆᓂᕐᒥᒃ. ᑖᒃᑯᐊ 
ᐅᑎᔭᒻᒪᑕ ᑭᓱᑦ ᐃᒡᓗᒧᑦ. ᑕᒪᒃᑯᐊ ᐃᓅᓱᒃᑐᑦ 
ᐊᖏᕐᕋᖃᑦᑎᐊᖁᒥᓇᖁᓇᕐᒪᑕ 
ᐃᓕᓐᓂᐊᕐᕕᓕᐊᑦᑎᐊᖃᑦᑕᖁᓪᓗᒋᑦ ᑳᓐᖏᓪᓗᑎᒃ. 
ᑕᕝᕙᓐᖓᑦ ᐱᒋᐊᓪᓚᑦᑖᓂᖃᖅᑐᖅ.  
 
ᐊᒻᒪᑦᑕᐅᖅ ᒪᓂᒪᑎᔅᓴᖃᖅᑕᕐᒥᒐᑦᑎᒍ ᑮᓇᐅᔭᓂᒃ 
ᐃᓕᓐᓂᐊᕆᐊᕈᒪᔪᓂᒃ ᖁᑦᑎᓂᖅᓴᒥ 
ᓄᓇᕗᒻᒦᓐᓂᐊᕈᑎᒃ ᖃᓪᓗᓈᓂᓘᓐᓃᑦ. 
ᐃᓕᓐᓂᐊᖅᑏᑦ ᑖᒃᑯᐊ ᐱᓕᕆᖃᑎᒋᕙᑦᑕᕗᑦ 
ᐊᔪᕐᓇᖏᓐᓂᖅᓴᐅᓂᐊᕐᒪᑦ 
ᐃᓕᓐᓂᐊᐸᓪᓕᐊᖁᓪᓗᒋᑦ.  
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕐᒥᒃ 
ᑲᑎᒪᔨᕋᓛᓃᓚᐅᖅᓯᒪᒻᒥᒐᒪ ᐋᖅᑭᒋᐊᖅᑐᑎᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᑭᓇᑐᐃᓐᓇᖅ 
ᐃᓕᓐᓂᐊᕕᒻᒨᖅᑐᖅ ᐃᓛᒃ 
ᐊᑐᖅᑕᐅᔪᓐᓇᕋᔭᖁᓪᓗᒋᑦ.  
 
ᐃᓕᓐᓂᐊᖅᑎ ᐱᔭᕇᖅᓯᒍᓂ ᐃᓕᓐᓂᐊᖅᑕᒥᓂᒃ 
ᖁᑦᑎᓂᖅᓴᒧᑦ ᐃᓕᓐᓂᐊᑲᓐᓂᕈᓐᓇᕋᔭᖁᓪᓗᒋᑦ 
ᐊᔪᓐᖏᑦᑎᐊᕋᔭᖁᓪᓗᒋᑦ ᓴᓇᓂᕐᒥᐅᑉᐸᑦ 
ᐋᓐᓂᐊᓯᐅᖅᑎᐅᑉᐸᑦ ᐃᖢᐊᖅᓴᐃᔨᐅᑉᐸᑦ 
ᒪᓕᒐᓕᕆᔨᐅᑉᐸᑦ ᐃᑲᔪᖅᐸᑦᑐᒍᑦ 
ᐃᑲᔪᐃᓐᓇᕋᓱᓐᓂᐊᖅᐳᒍᓪᓗ ᐃᓅᓱᑦᑐᑦ 
ᓯᕗᒧᑦᑎᐊᖁᓪᓗᒋᑦ ᐃᓕᓐᓂᐊᖅᑕᒥᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ.  
 

ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᓐᓄᑦ. 
ᐃᓕᓐᓂᐊᖅᑐᓕᕆᓂᖅ ᐱᓪᓚᕆᐅᒻᒪᑦ 
ᐱᕕᖃᑦᑎᐊᕈᒪᔪᓄᑦ ᑭᑐᒧᑦ ᖃᐅᔨᒪᔪᐃᓐᓇᐅᕗᒍᑦ. 
ᐃᓕᓐᓂᐊᖅᓯᒪᓂᖅᓴᐅᒍᕕᑦ 
ᒪᑐᐃᖓᓂᖅᓴᐅᓂᐊᕐᒪᑕ ᐱᕕᖃᑎᒋᔪᓐᓇᖅᑕᑎᑦ 
ᐊᔪᕐᓇᖏᑦᑎᐊᖅᑐᖅ.  
 
ᐃᒻᒪᖃ ᕿᒥᕐᕈᒋᐊᖃᓕᖅᑕᕗᑦ ᑭᑐᑦ ᐊᑐᐃᓐᓇᐅᕙᑦ 
ᓄᓇᓕᓐᓂ. ᐊᑐᐃᓐᓇᖅᑕᖃᐅᕐᒥᒻᒪᑦ 
ᐊᑲᐅᓈᕈᑎᒋᓐᖏᑐᐃᓐᓇᖃᑦᑕᖅᑕᕗᑦ ᐅᑉᐱᕆᔭᕋ. 
ᐅᖃᐅᔾᔪᖅᑕᐅᒍᓐᓇᓴᐅᒐᓗᐊᖅᐳᖓ ᑭᓯᐊᓂ ᖃᓄᖅ 
ᐃᓕᓐᓂᐊᖅᑎᖃᑦᑕᖅᐱᑎᒍ ᓄᑕᖅᑲᑦ? ᐃᓄᐃᑦ 
ᐊᔪᓐᖏᓐᓂᖃᐅᓲᖑᒻᒪᑕ ᓲᕐᓗ ᒥᑭᔪᑯᓘᓂᕐᒥᓂᒃ 
ᓲᕐᓗ ᐱᓐᖑᐊᖅᑖᕋᕕᑦ ᓱᕋᑦᑎᕋᕕᐅᒃ 
ᓴᓇᒐᓱᒐᓗᐊᖅᑐᒍ 
ᐃᓕᓐᓂᐊᕈᑎᒋᕙᓪᓕᐊᕈᑎᒋᓲᕆᒐᑦᑎᒍ.  
 
ᕿᒥᕐᕈᒋᐊᖃᖅᑕᕗᑦ ᖃᓄᖅ ᐃᓕᓐᓂᐊᖅᑐᓕᕆᓂᖅ 
ᖃᓄᖅ ᐊᓯᔾᔨᕈᓐᓇᕐᒪᖔᑦᑎᒍ ᐊᒻᒪᓗ ᑕᒪᒃᑯᐊ 
ᕿᑐᕐᖓᑦᑕ ᐊᔪᓐᖏᓐᓂᕆᒍᓐᓇᖅᑕᖏᑦ 
ᑎᒍᒋᐊᕐᓗᑎᓪᓗ ᐱᕙᓪᓕᐊᑎᒃᑲᓐᓂᕆᐊᕐᓗᒋᑦ 
ᐊᔪᓐᖏᓐᓂᖏᑦ ᐊᒻᒪᓗ ᓴᓇᓕᒪᔅᓴᓂᕐᒧᓪᓘᓐᓃᑦ 
ᐃᓕᓴᕐᕕᑎᓐᓂ ᐱᑕᖃᓐᖏᓇᑦᑕ ᑕᐃᑲᓐᖓᑦ 
ᐱᒋᐊᓪᓗᐊᕋᓗᐊᕐᒥᒻᒪᑦ. ᐅᖃᓕᒫᑐᐃᓐᓇᕐᓂᖅ 
ᑎᑎᕋᑐᐃᓐᓇᕐᓂᖅ ᓈᓴᐅᓯᕆᓂᕐᓗ ᑖᒃᑯᐊᑑᓐᖏᒻᒪᑕ 
Einstein-ᑎᑐᖅᑲᐃ. ᓴᓇᓂᕐᒥᓪᓗ ᐊᔾᔨᒌᓐᖏᑦᑐᓂᒃ 
ᐱᕙᓪᓕᐊᓂᖃᕆᐊᖃᕐᓂᖅ 
ᕿᒥᕐᕈᑲᓐᓂᕆᐊᖃᕐᓂᐊᖅᑕᕗᑦ 
ᐃᓕᓐᓂᐊᖅᑐᓕᕆᓂᖅ. ᑕᒫᓐᖓᑦ ᒥᑭᓛᓂᒃ 
ᐊᖓᔪᖅᑳᕆᔭᐅᔪᓄᑦ ᐊᓈᓇᒋᔭᐅᔪᓂᒃ ᐊᒥᓲᒻᒪᑕ 
ᐊᓈᓇᒋᔭᐅᔪᑦ ᑖᒃᑯᐊ ᐃᓚᐅᑎᑦᑎᐊᕆᐊᖃᕐᒥᔭᕗᑦ 
ᑕᒪᒃᑯᓇᓐᖓᑦ ᖃᓪᓗᓈᓂ $10 ᐅᓪᓗᑐᐃᓐᓇᖅ 
ᐸᐃᕆᔨᖃᓲᖑᒻᒪᑕᓕ. ᐅᕙᒍᓪᓕᑭᐊᖅ? 
ᑕᐃᒪᐃᓪᓗᐊᕋᓗᐊᖅᐳᒍᑦ ᑕᒪᔅᓱᒪᓐᖓᑦ 
ᑎᒍᓯᒐᓱᓪᓗᐊᕆᐊᖃᕋᓗᐊᖅᐳᒍᑦ.  

ᐱᒻᒪᕆᐅᖃᑕᐅᒻᒥᔪᖅ ᐄ, ᑕᒪᓐᓇ FANS 
ᐃᑲᔪᕈᑎᐅᕙᑦᑐᖅ ᐃᓕᓐᓂᐊᖅᑎᓄᑦ ᐱᐅᔫᒐᓗᐊᖅ 
ᑭᓯᐊᓂ ᐱᓇᓲᑎᖃᒃᑲᓐᓂᕆᔪᓐᓇᖅᑕᒥᓂᒃ 
ᒪᓂᒪᑎᕝᕕᒋᑲᓐᓂᕆᐊᖃᖅᑕᕗᑦ ᑕᒪᒃᑯᓄᖓ 
ᖁᑦᑎᓂᖅᓴᒧᑦ ᓴᓇᓂᕐᒧᓘᓐᓃᑦ 
ᐃᓕᓐᓂᐊᐸᓪᓕᐊᒍᒪᔪᓄᑦ. ᐃᑲᔪᖅᑐᑦᑕᐅᒋᐊᖃᖅᑐᑦ 
ᒐᕙᒪᖁᑎᑦᑎᓐᓂ. ᑕᒪᓐᓇᓗ ᐃᓕᓐᓂᐊᖅᑐᓄᑦ 
ᑮᓇᐅᔭᑎᒍᑦ ᐃᑲᔫᑎᐅᕙᑦᑐᖅ 
ᐱᕙᓪᓕᐊᒋᐊᒃᑲᓂᕐᓗᒍ. ᓄᓇᕗᑦ 
ᑲᔪᓯᑦᑎᐊᖁᓂᐊᕈᑦᑎᒍ ᐃᓅᓱᑦᑐᖁᔨᑦᑎᕗᑦ 
ᑲᔪᓯᑦᑎᐊᑐᐃᓐᓇᕆᐊᖃᕐᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ.  
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᑦᑎᐊᕚᓘᒻᒪᑦ 
ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎᖓ ᐊᐱᕆᒻᒪᑦ. 
ᓱᓕᑦᑎᐊᖅᑐᖅ ᐅᐱᒋᑦᑎᐊᖅᑐᒋᓪᓗ ᑖᒃᑯᐊ 
ᓂᕆᐅᒋᔭᒃᑲ 4,000 ᒪᕆᐊᓗᐃᑦ ᐊᕐᕌᒍᐃᑦ 
ᑕᕝᕙᓃᓐᓂᑎᓐᓂ ᐱᔭᔅᓴᖃᕆᐊᖃᓛᕐᒥᔪᑦ. ᑕᒪᓐᓇ 
ᓯᕗᓪᓕᐅᔾᔩᖃᓯᐅᑏᓐᓇᖃᑦᑕᖅᓯᒪᒐᒃᑯ 
ᐃᓅᓯᓕᒫᓐᓂᒃ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ. 
ᖃᐅᔨᒪᖅᑰᕋᑦᑕ ᐃᓕᓐᓂᐊᖅᑐᓕᕆᓂᖅ 
ᐱᒋᐊᓲᖑᒻᒪᑦ ᓄᑕᖅᑲᑯᓘᓐᓂᒃ. 
ᐃᓄᓕᐅᖅᑕᐅᓂᕋᖅᑕᐅᖃᑦᑕᖅᑐᐃᓄᑯᐊ ᑕᕝᕙ 
Early Childhood Education-ᒥᒃ 
ᐱᒋᐊᓪᓚᑦᑖᕋᓗᐊᕐᒪᑦ. ᒐᕙᒪᐅᑎᓪᓗᑕ ᑕᒪᓐᓇ 
ᐊᔅᓱᕈᐊᕆᓪᓚᑦᑖᕋᔭᕋᒃᑯ 
ᖃᓄᐃᓕᐅᕈᓐᓇᓪᓚᑖᓐᖏᒃᑲᓗᐊᕐᒪᖔᑦᑕ.  
 
ᖃᓪᓗᓈᑎᑑᕐᓗᖓ. (ᑐᓵᔨᑎᒎᓕᖅᑐᖅ) ᐅᓪᓛᒃᑯᑦ 
ᐱᓕᕆᐊᖑᔪᑦ ᐊᒻᒪ ᑖᒃᑯᐊ ᐃᓕᓐᓂᐊᕇᖅᑐᑦ 
ᐱᓕᕆᐊᔅᓴᐅᕙᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 
ᐱᒻᒪᕆᕐᔪᐊᖑᒻᒪᑕ ᕿᒥᕐᕈᒍᒪᓪᓚᕆᒐᔭᖅᑕᒃᑲ 
ᐃᓄᕈᖅᓰᓂᕐᒧᑦ ᑐᓐᖓᕕᖃᕐᒪᑕ. ᕿᑐᕐᖓᑯᓗᐃᑦ 
ᐱᕈᖅᓴᕙᓪᓕᐊᓪᓗᑎᒃ ᑭᓇᐅᓂᕐᒥᓂᒃ 
ᓇᑭᓐᖔᓂᕐᒥᓂᒃ ᖃᐅᔨᒪᒋᐊᖃᕐᓂᖏᑦ 
ᐸᐃᕆᕕᓕᕆᓂᖅ ᑕᕝᕙᓃᒻᒥᒻᒪᑦ 
ᐅᖃᐅᓯᕆᕋᑖᖅᑕᓐᓃᕕᑦ. ᑖᒃᑯᐊ 
ᐱᒋᐊᕈᑎᒋᔭᐅᖃᑦᑕᕐᒪᑕ ᑕᒪᓐᓇᑦᑕᐅᖅ 
ᐃᓕᓐᓂᐊᐸᓪᓕᐊᒌᓚᐅᖅᑎᓪᓗᒋᑦ ᓯᓚᑦᑐᓴᕐᕕᒻᒧᑦ 
ᑐᕌᖅᐸᓪᓕᐊᓂᐊᕐᓂᖏᑦ ᑕᐅᑐᒐᖃᕆᕗᖓ FANS 
ᓄᑕᐅᕈᖅᑕᐅᔾᔫᒥᒋᐊᖃᕐᓂᖓᓂᒃ. ᑕᐃᒫᑎᒋ 
ᒪᒃᑯᓐᓂᖅᐹᒥᒃ ᐃᓕᓐᓂᐊᕆᐊᖅᐸᓪᓕᐊᓂᐊᖅᑐᓂᒃ.  
 

ᖃᐅᔨᒪᓪᓗᑕ ᖃᓄᖅ ᐸᕐᓇᐃᓯᒪᒻᒪᖔᑕ 
ᐊᐱᕆᒋᐊᖃᕋᑦᑕ. ᐊᐱᖅᑯᑎᒋᒋᐊᖃᕐᓂᐊᖅᑕᕗᑦ 
ᑕᐅᑐᒐᕆᓪᓗᒍᓪᓗ ᓯᕗᓕᖅᑎᖑᕐᓂᐊᕐᓂᕈᒪ ᒥᓂᔅᑕ 
ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖃᑎᒋᑦᑎᐊᕐᓗᒍ 
ᐳᖅᑐᓂᖅᐹᒥᒃ 
ᐃᑲᔪᕆᐊᖃᓪᓗᐊᖑᐊᕆᐊᖃᖅᑕᑦᑎᓐᓂᒃ 
ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᖅᑐᑦ 
ᕿᒥᕐᕈᒍᒪᑦᑎᐊᕋᔭᕋᒪ. ᑕᒪᒃᑯᐊ ᐱᓇᓱᑦᑐᑦ 
ᐃᑲᔪᓪᓚᕆᒋᐊᖃᓕᕋᑦᑎᒍ.  
 
ᑖᓐᓇᓕ FANS ᓄᑖᕆᐊᖃᕐᓂᖓ 
ᐃᑉᐱᒋᓯᒪᑦᑎᐊᕋᒃᑯ 
ᐅᖃᐅᓯᕆᔭᐅᖃᑦᑕᕆᓪᓗᓂᑦᑕᐅᖅ ᐊᒻᒪ ᐊᓯᖓᒍᑦ 
ᐃᑲᔪᖅᑕᐅᑲᓐᓂᕈᑏᑦ ᐃᓕᓐᓂᐊᕐᓂᖏᑦ 
ᐱᔭᕇᑦᑎᐊᐸᓪᓕᐊᒐᓗᐊᕐᒪᖔᑕ 
ᑐᔅᓯᕋᖃᑦᑕᕆᐊᖃᖅᓯᒪᒐᑦᑕ ᑕᕝᕘᓇ 
ᕿᒥᕐᕈᖃᑕᐅᒃᑲᓐᓂᕈᒪᒐᔭᕆᕗᖓ ᐊᔾᔨᒌᓐᖏᑦᑐᓄᑦ 
ᒪᒃᑯᑦᑐᑯᓗᕗᑦ ᐃᓕᓐᓂᐊᖅᐸᓪᓕᐊᒋᐊᕈᒪᑎᓪᓗᒋᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᖕᓄᑦ ᐊᐃᑉᐹ, 
ᒥᔅ ᒍᕌᔅ.  
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. 
ᐊᐃᑉᐹ ᐊᐱᖅᑯᑎᒪ, ᐃᒃᓯᕙᐅᑖᖅ, 
ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥ ᐊᒥᓲᓛᖑᒻᒪᑕ 
ᐃᒻᒥᓃᖅᐸᑦᑐᑦ ᐃᓅᓯᕐᒥᓂᒃ ᑭᐱᓯᕙᑦᑐᑦ ᑲᓇᑕᒥ. 
ᖃᓄᐃᑦᑐᑦ ᐊᑐᓕᖅᑎᑕᐅᒐᓱᑦᑐᑦ 
ᖃᓄᖅᑑᕈᑕᐅᖁᒐᔭᖅᐱᒋᑦ ᒐᕙᒪᒃᑯᓐᓄᑦ 
ᐃᒻᒥᓃᖅᑕᐃᓕᑎᑦᑎᓂᖅ ᐃᒻᒥᓂᖅ ᑭᐱᓯᖃᑦᑕᕐᓂᖅ 
ᓄᖅᑲᖁᓪᓗᒍ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᒃᑐᐃᓪᓚᕆᒻᒪᑦ. ᐃᒻᒥᓃᖅᑕᐃᓕᑎᑦᑎᓂᖅ 
ᐱᒋᐊᕐᓂᖃᖅᑐᖅ ᕿᑐᕐᖓᖅ ᐃᓅᒻᒪᑦ. 
ᐅᖃᖅᑕᐅᓲᖑᒻᒪᑦ ᓄᓇᓖᒡᒎᖅ ᐱᕈᖅᓴᐃᒻᒪᑕ 
ᓄᑕᖅᑲᒥᒃ. ᓱᓕᓪᓚᕆᑦᑐᖅ. ᐱᓗᐊᖅᑐᒥᓪᓗ 
ᐊᖓᔪᖅᑳᕆᔭᐅᔪᑦ ᐃᓚᒌᑦ ᐱᕈᖅᓴᐃᖃᑕᐅᒻᒥᒻᒪᑕ 
ᐱᕈᖅᓴᐃᒋᐊᖃᕐᖓᑕ ᓄᑕᖅᑲᒥᒃ.  
 
ᐃᒻᒥᓃᖅᑕᐃᓕᓂᖅ ᐊᖏᕐᕋᒥ ᐱᒋᐊᕆᐊᖃᖅᐳᖅ 
ᑭᓯᐊᓂ ᑕᐃᑲᓂᑑᓐᖏᑦᑐᖅ, ᐃᒃᓯᕙᐅᑖᖅ. 
ᐃᒻᒥᓃᖅᑕᐃᓕᑎᑦᑎᓂᖅ ᑕᒪᓐᓇ ᒐᕙᒪᒃᑯᑦ 
ᐃᒻᒥᒎᑎᒋᔪᓐᓇᖏᒻᒪᔾᔪᒃ 
ᐋᖅᑭᑕᐅᒐᔭᓚᐅᖅᑐᒥᓂᐅᕗᓪᓕ ᑕᐃᒪᐃᓐᓂᖅᐸᑦ 
ᑕᐃᔅᓱᒪᓂᐊᓗᒃ. ᑖᓐᓇ ᒐᕙᒪᒋᔭᑦᑎᓐᓄᑦ 

ᐊᕕᑦᑐᖅᓯᒪᔪᖁᑎᖏᓐᓂᓪᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᒐᕙᒪᑐᖃᒃᑯᓪᓗ ᐊᒥᓱᓪᓗ 
ᐃᓚᐅᔪᒪᔪᑦ ᐃᓚᐅᔪᓐᓇᖅᑐᑦ 
ᐃᒻᒥᓃᖅᑕᐃᓕᑎᑦᑎᓂᖅ ᐱᔾᔪᑎᒋᓪᓗᒍ.  
 
ᐃᒃᓯᕙᐅᑖᖅ, ᐊᑯᓂᐅᓐᖏᑦᑐᖅ ᖃᖏᐊᖃᓚᐅᕋᒪ 
ᐅᔪᕈᕐᒥᓗᑭᐊᖅ ᐃᒻᒥᓃᖅᑕᐃᓕᑎᑦᑎᓂᕐᒧᑦ 
ᐱᓕᕆᐊᖃᓚᐅᖅᑑᒍᒐᓗᐊᖅ ᐃᒻᒥᓃᖅᑐᒥᓂᐅᓪᓗᓂ. 
ᑭᓯᐊᓂ ᐃᑲᔪᕈᑎᒋᔪᓐᓇᖅᑕᖏᑦ 
ᓵᖓᓃᒐᓗᐊᖅᑐᑎᒃ. 
ᑕᐃᒪᐃᑦᑕᕆᐊᖃᓐᖏᑦᑑᒐᓗᐊᖅ. 
ᓈᓚᒋᐊᖃᕐᓂᐊᖅᑐᒍᑦ ᐊᑕᐅᑦᑎᒃᑯᑦ ᒥᓂᔅᑕ 
ᐃᓚᒋᓗᒍ ᑲᒪᔪᖅ ᒪᓕᒐᓕᐅᖅᑏᓪᓗ ᑐᓐᖓᕕᒃᑯᓪᓗ 
ᑭᓇᑐᐃᓐᓇᕐᓗ ᐃᓚᐅᔪᒪᔪᖅ ᐋᖅᑭᒍᑎᔅᓴᒧᑦ 
ᑕᒪᒃᑯᐊ ᐋᖅᑭᒍᑎᔅᓴᓄᑦ ᓴᖅᑮᒋᐊᖃᕐᓂᐊᖅᑐᒍᑦ 
ᑭᓱᒥᒃ ᐃᒻᒥᓃᖅᑕᐃᓕᑎᑦᑎᓂᕐᒥᒃ ᑕᐅᑐᑦᑐᒥᒃ 
ᕿᓚᒥᒃᑯᑦ ᐊᑯᓂᒃᑯᓪᓗ ᐱᓇᓱᑦᑕᐅᔪᓐᓇᓂᐊᖅᑐᒥᒃ.  
ᐅᖃᖃᑎᒌᓐᓂᖃᖅᐸᓪᓕᐊᒋᐊᖃᕐᓂᐊᖅᑐᒍᑦ 
ᑕᒪᑐᒧᖓ ᐱᖃᓯᐅᑎᓗᒍ ᐃᓐᓇᖅᒍᑦ ᐊᑐᕐᓗᑎᒍ 
ᑭᓇᑐᐃᓐᓇᓂᕐᓗ ᐃᓚᐅᒍᒪᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ.  
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ ᐅᖁᒪᐃᑦᑐᒥᒃ 
ᐊᐱᖅᑯᑎᖃᕐᒪᑦ. ᐱᒋᐊᕋᑖᖅᑐᖓ ᐅᖃᖅᑲᐅᒐᒪ 
ᒪᒃᑯᑦᑐᑯᓗᐃᑦ ᐃᑉᐸᔅᓴᖅ ᑕᕝᕙᓃᓚᐅᖅᑐᑦ 
ᐊᔅᓱᐊᓗᒃ ᑐᓴᖅᑎᑦᑎᓚᐅᕐᒪᑕ ᐅᕙᑦᑎᓐᓂ. 
ᓈᓚᒋᐊᖃᓕᕋᑦᑕ ᒫᓐᓇᐅᔪᖅ ᑕᐃᒫᑎᒋ 
ᓴᖅᑭᔮᖅᑎᑎᓪᓗᑎᒃ ᑐᐊᕕᕐᓇᕐᓂᖓᓂᒃ. ᑕᒪᓐᓇ 
ᐃᒃᐱᒋᔾᔪᐊᓚᐅᖅᑐᒍ ᑐᐊᕕᐊᕆᒋᐊᖃᕐᓂᑎᓐᓄᑦ 
ᑖᓐᓇ ᐃᓅᓯᕐᒥᓂᒃ ᑭᐱᓯᖃᑦᑕᕐᓂᖏᑦ 
ᐊᔅᓱᕈᐊᕈᑎᒋᒋᐊᖃᓪᓚᕆᓕᕋᑦᑎᒍ ᒫᓐᓇᐅᔪᖅ. 
ᐊᔾᔨᒌᓐᖏᑦᑐᑎᒍᑦ ᐊᐱᖅᑯᑎᖃᖃᑦᑕᕋᑦᑕ 
ᑕᐃᒫᑎᒋᐊᓗᒃ ᓄᕙᓐᓇᕐᔪᐊᖅ ᓴᖅᑭᑎᓪᓗᒍ 
ᕿᓚᒥᐊᓗᒃ ᒐᕙᒪᐃᑦ ᓅᓚᐅᖅᐳᑦ. 
ᐃᓂᓪᓚᐃᓚᐅᖅᐳᑦ ᐃᑲᔫᑎᓂᒃ 
ᐅᓗᕆᐊᓇᖅᑐᒦᑎᑦᑕᐃᓕᓂᕐᒧᑦ ᓄᓇᓕᓐᓄᑦ 
ᐳᓚᕋᖃᑦᑕᖅᑐᑎᒃ ᐃᑲᔫᑎᐅᖃᑦᑕᖅᑐᑦ. ᑕᐅᑐᑦᑕᕋᓕ 
ᑕᐃᒫᑎᒋ ᐃᓅᓯᕐᒥᓂᒃ ᑭᐱᓯᔾᔭᐃᒃᑯᑏᑦ 
ᐊᔅᓱᕉᕆᒋᐊᖃᓕᖅᑕᕗᑦ.  
 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᖃᓄᐃᒍᑎᒋᓚᐅᖅᑕᕗᑦ 
ᓄᕙᔾᔪᐊᕐᓇᖅ ᐱᓪᓗᒍ ᑕᐃᒪᓐᓇᑦᑕᐅᖅ 
ᐃᓱᒪᓕᕆᓂᖅ ᑕᐅᑐᒋᐊᖃᕐᒥᔭᕗᑦ 
ᖃᓄᐃᓕᒋᐊᕈᓐᓇᕐᓂᑦᑕ ᑕᐅᑐᓪᓚᕆᑦᑕᕋ 
ᒐᕙᒪᒃᑯᓐᓄᑦ ᐱᓇᓱᑦᑕᐅᓪᓚᕆᒋᐊᖃᕐᓂᐊᖅᑐᑦ 
ᐊᐱᖅᑯᑏᓪᓗ ᐊᑐᐃᓐᓇᐅᑎᒋᕙᓐᓂᖏᑦ ᑕᒪᒃᑯᐊ 
ᓄᓇᓕᓕᒫᓂᒃ ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ.  
 
ᖃᐅᔨᒪᔪᖓ ᑕᓪᓕᒪᓄᑦ ᐸᕐᓇᐅᑎᖃᖅᑑᒐᓗᐊᑦ, 
ᒐᕙᒪᒋᔭᕗᓪᓕ ᐃᓚᐅᓪᓗᓂ ᑐᓐᖓᕕᒃᑯᑦ 
ᑲᑐᔾᔨᖃᑎᒌᓪᓗ ᐸᓖᓯᒃᑯᓪᓗ ᐊᒻᒪᓗ ᑖᒃᑯᐊ 
ᐃᓅᓯᖃᑦᑎᐊᓂᕐᒥᒃ ᑲᑎᒪᔩᑦ. ᑕᒪᒃᑯᐊ ᑐᕌᒐᑦ 
ᓱᓕᓪᓗᑎᓪᓗ ᓄᓇᓃᖔᖅᓯᒪᓪᓗᑎᓪᓗ ᐱᓯᒪᔪᑦ. 
ᑖᓐᓇ ᓯᕗᓪᓕᖅᑎᐅᒍᒪ ᕿᒥᕐᕈᑲᓐᓂᕈᒪᒐᔭᖅᑐᒋᑦ 
ᑕᒪᓐᓇ ᐃᓱᓕᕝᕕᖃᓚᖓᒻᒥᒻᒪᑦ ᐸᕐᓇᐅᑎᐅᓯᒪᔫᑉ 
ᐊᒻᒪ ᐃᓕᓐᓂᐊᕈᑎᖃᖅᓯᒪᒍᑦᑕ ᓄᕙᕐᔪᐊᓇᕐᒥᒃ 
ᖃᓄᖅ ᖃᓄᖅᑑᒋᐊᑲᐅᑎᒋᔪᓐᓇᓲᖑᔪᒍᑦ 
ᖃᓄᐃᑕᐅᓂᐅᔭᕌᖓᑕ ᐃᓄᖁᑎᒋᔭᕗᑦ. ᑕᒪᓐᓇᓗ 
ᐃᓱᒪᓕᕆᓂᕐᒥᒃ ᖃᓄᐃᓐᓂᕆᔭᕗᑦ ᐃᓱᒪᒋᓪᓗᒍ 
ᐃᒻᒥᓃᖅᐸᑦᑐᓪᓗ ᐱᔾᔪᑕᐅᔪᑦ.  
 
ᑕᒪᓐᓇ ᐱᖃᓯᐅᑎᔅᓱᒍ ᕿᒥᕐᕈᑲᓐᓂᕈᒪᓪᓚᕆᒐᔭᕋᒃᑯ 
ᓲᕐᓗ ᐱᔨᑦᓯᕋᐅᑎᖃᖅᐸᑦᑐᓂᒃ 
ᐃᑲᔪᖅᑐᐃᓂᖃᑦᑎᐊᓲᖑᒻᒪᖔᑕᓘᓐᓃᑦ ᐋᒡᒐᓘᓐᓃᑦ. 
ᒐᕙᒪᒃᑯᑦ ᐃᑲᔪᖅᑐᐃᒍᑎᐅᒍᓐᓇᖅᑐᓂᒃ 
ᐱᑕᖃᑐᐃᓐᓇᕆᐊᖃᕐᒪᑦ 
ᐊᑲᐅᓇᐅᓪᓚᕆᖅᑰᒐᓗᐊᖅᐳᒍᑦ. ᐸᕐᓇᐅᑎᒥᒃ 
ᐃᓪᓗᓕᕆᓂᖅ ᐊᒻᒪᓗ 
ᐃᓕᓐᓂᐊᕈᑎᔅᓵᓕᐅᕈᓐᓇᖅᑐᓄᑦ ᓄᑕᖅᑲᓄᑦ 
ᓯᕗᓪᓕᖅᐹᖑᖃᑕᐅᓗᑎᒃ 
ᑮᓇᐅᔭᖅᑐᕈᑎᒋᓵᓕᒋᐊᕐᓗᒋᑦ ᑕᒪᒃᑯᐊ 
(ᑐᓵᔨᑎᒎᕈᓐᓃᖅᑐᖅ) ᒪᒥᓴᕐᓂᕐᒧᑦ 
ᐅᓗᕆᐊᓇᖅᑐᒨᔾᔮᓐᖏᒻᒪᑕ.  

ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᓇᓕᐊᓐᓄᕋᕋᒪ 
ᐅᖃᐅᓯᕐᒥᒃ ᒪᒥᐊᓇᖅ. ᑭᓯᐊᓂ 
ᐱᕕᖃᑦᓯᐊᓪᓚᕆᒃᑲᓗᐊᕐᖓᑦ 
ᖃᓄᖅᑑᕈᑎᒋᔪᓐᓇᖅᑕᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒥᓃᖅᑕᕐᓂᖅ ᐊᔅᓱᐊᓗᒃ ᐊᔅᓱᕈᓐᓇᕐᒪᑦ 
ᐅᖃᐅᓯᕆᒋᐊᖓᓘᓐᓃᑦ. ᐅᓄᓗᐊᖅᐸᒻᒪᑕ 
ᐊᔅᓱᕈᖅᑐᑦ ᓄᓇᕗᒻᒥ 10-ᕌᖅᑎᑦᑐᒍᒡᒎᖅ ᑲᓇᑕᒥ 
ᐊᒥᓱᐃᖅᓯᓂᖅᓴᐅᒻᒪᑕ ᐃᒻᒥᓃᖅᐸᑦᑐᑦ ᑲᓇᑕᒥ. 
ᖃᐅᔨᓚᐅᖅᑕᕗᑦ ᐃᑲᔪᖅᑕᐅᒍᒪᔪᑦ ᒪᒃᑯᑦᑐᑦ ᑕᒫᓂ.  
ᐅᖃᖃᑎᒌᒐᓛᓚᐅᖅᑕᒃᑲ ᓈᓚᐅᑦᑐᒎᓚᓪᓗᒋᑦ 
ᐃᑉᐱᒍᓱᑦᑎᐊᖅᐳᒎᓪᓚᓪᓗᒋᑦ ᐊᒻᒪ 
ᐃᑉᐱᒍᓱᑦᑎᐊᕋᑦᑕ. ᑭᓇᑐᐃᓐᓇᖅ ᐃᑲᔪᕐᓂᒃᑯᑦ 
ᓯᕗᓪᓕᖅᐹᒥᒃ ᐱᓇᓱᒋᐊᖃᕐᓂᐊᖅᑐᒍᑦ.  
 
ᑖᒃᑯᐊ ᑎᓴᒪᖓᓐᓂᒃ ᒪᓕᒐᓕᐅᕐᕕᒻᒥ 
ᐱᒻᒪᕆᐅᓂᕋᐃᓚᐅᖅᓯᒪᒻᒪᑕ ᐃᒻᒥᓃᖅᑕᓂᕐᒥᒃ 
ᐱᓕᕆᐊᔅᓴᖃᐅᖅᑐᓂᒃ ᑕᒪᒃᑯᐊ 
ᓄᑖᓐᖑᕆᐊᒃᑲᓐᓂᕈᒪᒐᔭᖅᑕᒃᑲ ᐊᑐᐃᓐᓇᐅᔪᑦ 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᔪᑦ.  
ᑲᑎᒪᔨᐅᖃᑎᒐ ᐅᖃᕋᑖᕐᒪᑦ 
ᐃᒻᒥᓃᖅᑕᐃᓕᑎᑦᑎᓂᖅ ᐃᓅᓱᑦᑑᑎᓪᓗᒋᑦ 
ᐱᒋᐊᕐᓂᖃᕐᒪᑦ ᑐᓐᖓᕕᖃᑦᑎᐊᕐᓗᓂ ᐃᓚᒥᓂᒃ 
ᐃᓪᓗᒥᐅᖃᑎᒥᓂᒃ ᐱᒋᐊᕐᓂᖓᓂᒃ. ᑭᓇᑐᐃᓐᓇᖅ 
ᑲᑕᒃᑯᓂ ᐃᑲᔪᖅᑕᐅᓂᖃᕈᓐᓇᖅᑑᒐᓗᐊᖅ ᑭᓯᐊᓂ 
ᓄᓇᕗᒻᒥᐅᑦ ᓯᕗᓪᓕᖅᐹᒥᒃ ᐅᖃᐅᑎᒋᐊᓕᕗᑦ 
ᐅᖃᓗᖃᑦᑕᕐᓗᑎᒃ ᐃᑲᔪᖅᑕᐅᒍᒪᓗᑎᒃ 
ᐱᔨᑦᓯᕋᐅᑎᒋᔭᕗᑦ ᐊᑐᐃᓐᓇᐅᔪᓐᓇᕐᓗᑎᒃ.  
 
ᑭᓱᑐᐃᓐᓇᕐᒥᓪᓗ ᐃᓱᒻᒥᕈᑎᔅᓴᒥᒃ 
ᓈᓚᒍᒪᑦᑎᐊᖅᐳᖓ ᒪᓕᒐᓕᐅᖅᑎᓂᒃ ᖃᓄ 
ᐃᑲᔪᒃᑲᓐᓂᕈᓐᓇᕐᒪᖔᑕ ᐃᓱᒪᓕᕆᓂᕐᒧᑦ 
ᐃᒻᒥᓃᑦᑕᓂᕐᒥᓪᓗ ᐃᓱᒪᕙᑦᑐᑦ ᐱᔾᔪᑎᒋᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐊᑏᑦ 
ᑕᕝᕙᐅᒻᒪᑕ ᐊᐱᖅᓱᕐᓂᐊᖅᑐᑦ. 20 ᒥᓂᔅᓯᒥᒃ 
ᓄᖅᑲᖓᑲᐃᓐᓇᓂᐊᖅᑐᒍᑦ. ᖁᔭᓐᓇᒦᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 
14:55ᒧᐊᖅᑎᓪᓗᒍ ᐊᒻᒪᓗ ᑲᔪᓯᒋᐊᒃᑲᓐᓂᖅᑐᓂ 
15:17ᒧᐊᖅᑎᓪᓗᒍ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ. 
ᑲᔪᓯᑎᓪᓗᒍ ᐊᐱᖅᑯᑏᑦ ᓯᕗᓕᖅᑎᒧᑦ ᓂᕈᐊᒐᒃᓴᓄᑦ. 
ᐊᑎᖁᑎᒃᑲ ᒪᓕᓪᓗᒋᑦ, ᐃᖃᓗᐃᑦ-ᓯᓈᒧᑦ 
ᒪᓕᒐᓕᐅᑎᖅ, ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐅᐱᒋᕙᔅᓯ. ᓇᓪᓕᐅᑎᔪᒧᑦ ᕼᐋᐱ ᐴᔅᑕᐃᕈᒪᒐᒪ, 
ᕼᐋᐱ ᐳᕉᔅᑑᓚᑲᓴᒃᑲᒪ... ᖁᕕᐊᓱᒃᑐᖓ ᐅᓪᓗᒥ 
ᐳᕉᔅᑑᒐᒪ. ᓇᓪᓕᐅᑎᕗᑏᑦᓯᐊᕈᒪᕗᖓ ᓄᓇᕗᒻᒥ 
ᐱᐊᑎ ᓄᕙᓕᓐᖓᖅ ᐳᕉᔅᑐ, 74-ᓂᒃ 
ᐅᑭᐅᖃᓕᖅᑐᖅ ᐅᓪᓗᒥ.  
 
>>ᐸᑦᑕᑐᖅᑐᑦ  
 
ᓇᓪᓕᐅᑎᑦᑎᐊᕆᑦ ᐊᓈᓈᒃ ᓇᒡᓕᒋᕙᒋᑦ.  
 
ᐃᒃᓯᕙᐅᑖᖅ, ᑕᐃᒪ ᓱᕈᓯᐅᓪᓗᖓ 
ᖁᓄᔪᕐᓂᐊᖅᑕᐅᓯᒪᓪᓗᖓ ᖃᐅᔨᒪᓗᐊᕋᒪ 
ᖁᐊᖅᓵᕐᓇᖅᑐᒥᒃ. ᐃᓅᓯᖏᑦ ᑕᒪᒃᑯᐊ ᕿᑐᕐᖓᑦᑕ 
ᐊᑐᖅᑕᖏᑦ ᑕᐃᒫᒃ 
ᖃᓄᐃᓕᐅᖅᑕᐅᔾᔪᑎᖃᖅᑰᓕᕋᐃᒻᒪᑕ. ᐃᓅᓯᕋ 
ᑭᐱᓇᓱᓚᐅᖅᓯᒪᒐᒃᑯᑦ 9-ᓂᒃ ᐅᑭᐅᖃᖅᑐᖓ. 
 
ᐄ, ᕿᑐᕐᖓᕗᑦ ᒪᒃᑯᒃᑐᕗᓪᓗ ᓯᕗᓂᒃᓴᕆᒐᑦᑎᒍ. 
ᒫᓐᓇᐅᑎᓪᓗᒍᓗ, ᓱᕈᓰᑦ ᒪᒃᑯᒃᑐᓪᓗ, ᒫᓐᓇ 
ᑕᕝᕙᐅᕗᑦ. ᓯᕗᓕᖅᑎᐅᓗᑕ ᑲᒪᒋᔭᒃᓴᖃᕋᑦᑕ, 
ᖃᓄᐃᓕᐅᕈᓐᓇᕐᓂᓕᒫᑦᑎᓐᓂᒃ 
ᐊᒃᑐᐃᓯᒪᓂᕆᓯᒪᔭᖓ ᓄᖅᑲᖅᑎᓐᓇᓱᒡᓗᒍ 
ᖁᐊᖅᓵᓇᖅᑐᒃᑰᖃᑦᑕᕐᓂᖓ ᐃᓄᖁᑎᕗᑦ. ᐃᓄᐃᑦ 
ᐱᔪᓐᓇᕐᓂᓕᒫᓂᒥᓂᒃ ᐃᓕᓐᓂᐊᕐᓂᒃᑯᑦ, 
ᐃᖅᑲᓇᐃᔭᕐᓂᒃᑯᑦ ᐊᒻᒪᓗ ᐃᓅᓯᕐᒥᑎᒍᑦ 
ᐱᔪᓐᓇᑦᑎᐊᖁᓪᓗᒋᑦ. 

ᐊᕐᕌᒍ 20-ᐅᓕᖅᑎᓪᓗᒍ 
ᖃᓄᐃᓕᐅᓐᖏᓗᐊᖅᓯᒪᓕᕋᑦᑕ ᑭᖑᕚᕇᓂᒃ, 
ᑕᒪᑐᒧᖓ ᒥᒃᓵᓄᑦ.  
ᖁᐊᖅᓵᕐᓇᕐᓂᖓ, ᖁᐊᖅᓵᕐᓇᖅᑐᒦᓐᓂᖓ ᑖᓐᓇ 
ᑐᓐᖓᕕᐅᖕᒪᑦ ᓄᓇᕘᒥᐅᓄᑦ ᐅᓄᖅᑐᓄᑦ ᒫᓐᓇ 
ᐊᒃᓱᕈᕈᑕᐅᔪᖅ. 
 
ᐊᐱᖅᑯᑎᒐᓕ ᐃᒃᓯᕙᐅᑖᖅ, ᖃᓄᕐᖑᑯᐊ 
ᓂᕈᐊᕋᒃᓴᐅᔪᑦ ᐱᕈᖅᐸᓪᓕᐊᑎᑦᑎᒐᔭᖅᐸᑦ ᒫᓐᓇ 
ᐊᑐᐃᓐᓇᐅᕙᒌᖅᑐᓂᒃ ᐱᔨᑦᑎᕐᓂᖅ, ᐃᓱᒪᓕᕆᓂᖅ, 
ᓲᕐᓗ ᐃᓕᓐᓂᐊᕐᓂᓕᕆᓂᕐᒧᓪᓗ 
ᐱᔨᑦᑎᕋᑦᑎᐊᖁᓪᓗᒋᑦ, 
ᐃᑲᔪᖅᓯᑦᑎᐊᖃᓐᓂᖁᓪᓗᒋᓪᓗ ᓱᕈᓰᑦ ᐃᓚᔮᕇᓪᓗ 
ᓄᖅᑲᖅᑎᓪᓗᒍ ᑕᒪᑐᒥᖓ ᐱᓂᕐᓗᖕᓂᐅᔪᒧᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ, ᐸᐅᓗᓯ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᒃ, ᒥᔅ ᐳᕉᔅᑐ. ᑕᒪᓐᓇ ᐊᐱᖅᑯᑎᑦᑎᐊᕙᒃ. 
ᓱᓕᑦᑎᐊᖅᑐᑎᑦ ᑖᒃᑯᐊ ᕿᑐᕐᖓᑯᓗᒃᐳᑦ 
ᖁᓄᔪᕐᓂᐊᖅᑕᐅᖃᑦᑕᖅᑎᓪᓗᒋᑦ ᓄᖅᑲᕆᐊᓕᒃ, 
ᓄᖅᑲᕆᐊᖃᓪᓚᑦᑖᖅᑐᖅ. 
 
ᑕᒪᓐᓇ ᓯᕗᓪᓕᖅᐹᒥᒃ ᕿᒥᕐᕈᒋᐊᖃᕋᓱᒋᓪᓚᑦᑖᕋᒃᑯ 
ᖃᓄᑎᒋ ᐊᖏᒻᒪᖔᑦ. ᒐᕙᒪᒋᔭᐅᓚᐅᖅᑐᒥᒃ ᑕᒪᓐᓇ 
ᐊᐱᖅᑯᑎᒋᔭᐅᖃᑦᑕᓚᐅᕐᒪᑦ, ᖃᓄᑎᒋᓪᓚᑦᑖᖅ 
ᐊᖏᕙ ᑕᒪᓐᓇ? ᕿᑐᕐᖓᑯᓗᕗᑦ ᐱᔾᔪᑎᒋᓪᓗᒋᑦ. 
ᑕᒪᓐᓇ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 
ᑲᑐᔾᔨᖃᑎᒋᓗᒍ ᕿᒥᕐᕈᒍᒪᑦᑎᐊᕋᔭᕋᒃᑯ, 
ᖃᔅᓯᓪᓚᑦᑖᖑᒻᒪᖔᑕ, ᖃᓄᐃᓕᐅᖅᓯᒪᒻᒪᖔᑕ. 
ᐱᒋᐊᕆᐊᖃᖃᑦᑕᕋᑦᑕ ᑐᑭᓯᐅᒪᓗᑕ ᖃᓄᑎᒋ 
ᐊᖏᑎᒋᒻᒪᖔᑦ ᕿᑐᕐᖓᑯᓗᕗᑦ.  
 
ᐊᖏᖃᑎᒋᑦᑎᐊᖅᐸᒋᑦ ᓯᕗᓂᕆᑐᐃᓐᓇᖏᓐᓇᑦᑎᒍ 
ᒫᓐᓇᐅᔪᖅ. ᐃᑉᐸᔅᓴᖅ ᓴᖅᑭᔮᓚᐅᖅᐳᑦ 
ᑐᓴᓚᐅᖅᐳᒍᑦ ᑖᒃᑯᐊ ᑐᐊᕕᕐᓇᕐᓂᖓᓂᒃ, 
ᐱᓕᕆᒋᐊᖃᕐᓂᐊᕐᓂᑦᑎᓐᓂᒃ. ᑕᒪᓐᓇ 
ᑎᒍᒥᐊᑦᑎᐊᓚᐅᕋᒃᑯ. ᖃᓄᖅ ᑭᐱᓂᐊᕐᒪᖔᑦᑎᒍᑦ 
ᐊᖅᑯᑎ. ᐊᕐᕌᒍᐃᑦ 20 ᐅᖃᕋᑖᕋᕕᑦ, ᐊᑐᖅᓯᒪᔭᕗᑦ 
ᓈᒻᒪᖏᑦᑐᖅ. ᐊᖅᑯᑎᕗᑦ ᐊᑐᕐᓂᐊᕈᑦᑎᒍ 
ᑕᐅᑐᒐᖃᖅᐳᖓ, ᕿᑐᕐᖓᑯᓗᑦᑎᓐᓄᑦ ᑐᕌᕐᔫᒥᓗᑕ, 
ᐱᕚᓪᓕᕈᑎᔅᓴᑦ, ᐅᐱᒍᓲᑎᔅᓴᑦ ᕿᑐᕐᖓᑯᓘᓂᖓᓂᒃ. 
ᐸᕐᓇᐸᓪᓕᐊᒋᐊᖃᓕᕋᑦᑎᒍ ᒐᕙᒪᐅᔪᒍᑦ. 

ᖃᐅᔨᒪᔪᒍᑦ ᐊᒥᓱᕐᔪᐊᑦ ᐃᓱᒫᓘᑎᒋᔭᐅᔪᑦ. ᑕᒪᓐᓇ 
ᐱᒋᐊᕈᑎᖃᕐᒪᑦ ᖃᓪᓗᓈᑎᑐᑦ Early Childhood 
Education-ᒥᑭᓂᖏᓐᓂᒃ ᐃᓕᓐᓂᐊᕈᑕᐅᔪᑦ. 
ᑕᒪᓐᓇ ᓴᐳᒻᒥᔭᐅᒋᐊᖃᖅᓯᒪᓂᖏᑦ, ᐄ, ᐃᓚᒌᑦ 
ᒫᓐᓇᐅᔪᖅ ᓯᖁᒥᓯᒪᔪᑦ ᐊᒥᓱᑦ ᑕᑯᓯᒪᔭᕗᑦ, 
ᐃᒃᐱᒋᓯᒪᔭᕗᑦ. 
 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓃᓱᓐᖓᖅᖢᖓ, 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒻᒥᒐᑦᑎᒍᑦ. ᓱᓕᔪᓂᒃ 
ᑭᓪᓕᓯᓂᐊᖅᑎᑦ ᓴᖅᑭᑎᑕᐅᓚᐅᖅᓯᒪᒻᒪᑦ ᐃᓄᐃᑦ 
ᐅᓂᒃᑳᖏᑦ ᓱᓕᔪᑦ ᐊᒻᒪ ᑕᐅᑐᒐᕆᔭᖓᑦ, 
ᐱᖁᔨᕗᖔᕈᑏᑦ.  
 
ᑕᒪᓐᓇ ᐅᖃᐅᓯᑐᐃᓐᓇᐅᒍᓐᓃᖅᖢᑎᒃ ᐃᑲᔫᑎᓂᒃ 
ᓴᖅᑮᕙᓪᓕᐊᑲᐅᑎᒋᒋᐊᖃᕐᓂᖓ ᐃᑉᐱᓂᕐᓇᕐᒪᑦ. 
ᓄᓇᓕᓕᒫᑦ ᐊᑐᐃᓐᓇᐅᕕᐅᖃᑦᑕᖅᓯᒪᖏᒻᒪᑕ, 
ᐆᑦᑑᑎᒋᓗᒍ ᐅᒥᒻᒪᒃ ᐅᐸᒐᐅᕙᑦᑐᖅ ᑕᕝᕙᓃᑦᑐᖅ. 
ᓄᓇᓕᓕᒫᑦ, ᑕᐃᒫᒃ ᑕᐅᑐᒐᖃᖅᐳᖓ 
ᐊᑐᐃᓐᓇᐅᕕᐅᒍᓐᓇᖅᓯᓂᐊᕐᓗᑎᒃ ᓯᕗᓂᑦᑎᓐᓂ. 
ᐊᑕᐅᓯᖅ ᐊᖅᑯᑎᒋᔭᐅᓕᕐᓗᓂ ᐃᑲᔪᖃᑦᑕᕐᓂᖓ.  
 
ᑖᔅᓱᒧᖓ ᓱᕈᓯᑯᓗᒻᒨᑐᐊᖏᒻᒪᑦ, ᐃᓚᒌᓕᒫᓐᖏᓐᓄᑦ. 
ᑭᓯᐊᓂ ᑕᒪᓐᓇ ᓴᐳᒻᒥᔨᖏᑦ ᐊᕙᑎᖏᓐᓃᑦᑐᑦ 
ᑕᕝᕘᓇ ᐊᖅᑯᑎᒋᔭᐅᑦᑎᐊᓕᕐᓗᑎᒃ 
ᑕᐅᑐᒐᖃᖅᐳᖓ. ᖁᔭᓐᓇᒦᒃ, ᑖᓐᓇ 
ᐊᐱᖅᑯᑎᒋᑦᑎᐊᕋᑖᕋᕕᐅᒃ, ᒥᔅ, ᐳᕉᔅᑐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, 
ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᔅᓯᕙᐅᑖᖅ, ᐅᒥᒻᒪᒃᑯᑦ ᐅᐸᒐᔅᓴᖅ ᑖᓐᓇ ᓯᕗᒧᑦ 
ᐊᓪᓗᕐᓂᖅ ᓈᒻᒪᓂᖅᐹᒃᑯᑦ. ᑕᒪᒃᑯᐊ 
ᖁᐊᖅᓵᓇᖅᑐᒦᒃᑲᓐᓂᖁᖏᓐᓇᑦᑎᒍ 
ᖁᐊᖅᓵᕐᓇᖅᑐᒦᑦᑎᒃᑲᓐᓃᓇᐅᔭᕈᒪᓐᖏᓐᓇᑦᑎᒍᑦ 
ᖁᓄᔪᕐᓂᐊᖅᑕᐅᖃᑦᑕᖅᑐᑦ. ᐃᑲᔪᕈᒪᒐᑦᑎᒍ. 
ᑕᐃᒪᓕ ᐃᓚᖓ ᐱᐅᓂᖅᓴᒃᑯᑦ ᐊᑐᕈᓐᓇᕋᑦᑎᒍ, 
ᐃᓄᐃᑦ ᐱᖅᑯᓯᖏᑦ ᐃᓚᒋᓗᓂᐅᒃ 
ᐅᖃᓪᓚᐅᔾᔨᓂᒃᑯᑦ, ᒪᒥᓴᕐᓂᐅᓪᓗ, ᐅᖃᐅᓯᖏᑦ 
ᒪᓕᒡᓗᒋᑦ. ᑕᒪᑐᒧᖔᓕᖓᔪᓂᒃ ᑕᒪᒃᑯᓂᖓ 
ᖃᐅᔨᒪᔨᑕᖃᖅᑐᒍᑦ.  
 
ᐱᖃᒃᑲᓐᓂᕆᐊᓕᒃ ᓄᓇᓕᓐᓂ ᐱᕆᔨᑦᑎᕋᖅᑐᓂᒃ 
ᑕᒪᑐᒧᖓ 

ᑖᓐᓇ ᓱᕈᓯᖅ ᐊᐅᓪᓚᕆᐊᖃᕐᓂᐊᖏᒻᒪᑦ ᓄᓇᒥᓐᓂ.  
 
ᑖᒃᑯᐊ ᑕᑲᔪᓐᓇᕋᑏᒃ ᐃᓄᓕᕆᔩᑦ ᐱᓕᕆᖃᑕᐅᔪᑦ 
ᓄᓇᕗᒻᒥ ᓄᓇᓕᑦᑎᓐᓂ, ᐅᐊᔅᓯᓗᑎᒃ ᒪᒃᑯᑦᑐᓂᒃ 
ᓱᕈᓯᕐᓂᖅ, ᓇᖕᒥᓂᕐᓗ ᓴᐳᒻᒥᔪᓐᓇᖅᐸᒐᑎᒃ, ᐅᕙᒍᑦ 
ᑕᕝᕙ ᓴᐳᒻᒥᔭᕆᐊᖃᕋᑦᑕ.  
 
ᒐᕙᒪᐅᓪᓗᑕ ᐃᑲᔪᕆᐊᖃᕋᑦᑕ ᓄᖅᑲᖅᑎᓪᓗ. 
ᑕᒪᓐᓇ ᐊᖏᖏᓇᑦᑎᒍ. ᑕᒪᓐᓇ ᓈᓴᐅᑎᓂᒃ 
ᐅᖃᐅᓯᕆᓗᒍ ᐊᑕᐅᓯᖅ ᐊᒥᓲᓗᐊᕐᒪᑦ, ᐊᑕᐅᓯᖅ 
ᐊᒥᓲᓗᐊᕐᒪᑦ. ᖃᐅᔨᒪᔪᒍᑦ ᐊᖏᔫᓂᖓᓂᒃ, 
ᐅᓂᒃᑳᓕᐊᖑᕙᑦᑐᑎᒍᑦ ᖃᓄᖅ ᐊᖏᔫᑎᒋᒻᒪᖔᖅ 
ᓇᓗᓇᖅᑑᒐᓗᐊᖅ. ᑕᒪᓐᓇ ᑲᒪᒋᕙᓪᓕᐊᓚᐅᖅᑐᑦ 
ᐃᒃᓯᕙᐅᑕᖅ, ᐊᑕᐅᓯᖅ ᐊᒥᓲᓗᐊᕐᒪᑦ 
ᐃᑲᔪᕆᐊᖃᕋᑦᑎᒍ ᐅᓗᕆᐊᓇᖅᑐᒦᑦᑐᑦ ᐃᖕᒥᓂᒡᓗ 
ᐃᑲᔪᕈᓐᓇᖏᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᑦᑎᐊᕙᒃ. ᐊᐃᑦᑖᖑᒐᓗᐊᖅ 
ᐅᕙᒍᑑᖏᓐᓇᓐᓄᑦ, ᐱᓂᕐᓗᑦᑕᐅᓯᒪᔪᑑᖏᑦᑐᒍᒃ 
ᓱᕈᓯᐅᓪᓗᓄ. ᑖᒃᑯᐊ ᐱᕋᔭᑦᑕᐅᓯᒪᔪᑦ ᐊᒥᓲᖕᒪᑕ, 
ᐱᑕᖃᕈᓐᓃᖁᔪᒥᓇᖅᑑᒐᓗᐊᖅ. 
 
ᐱᕈᖅᓴᓚᐅᓐᖏᓇᑦᑎᒍ ᕿᑐᕐᖓᕗᑦ, ᐃᕐᖑᑕᖅᐳᓪᓗ 
ᑕᐃᒫᒃ ᐱᐅᖏᑦᑐᒻᒪᕆᖕᒧᑦ 
ᑕᐃᒪᐃᓕᐅᖅᑕᐅᔪᑦᓴᓐᖑᑎᓚᐅᖏᓪᓇᑦᑎᒍ.  
ᐃᓚᖓ ᐱᓇᓱᐊᕈᑎᒋᒍᓐᓇᖅᑕᕗᑦ, ᐃᓛᒃ ᐊᒥᓱᓂᒃ 
ᑕᑯᓐᓈᕈᓐᓇᕋᑦᑎᒍ ᐊᔾᔨᖓᓂᒃ ᑭᓯᐊᓂ 
ᐱᒋᐊᕆᐊᖃᓕᖅᑐᒍᑦ ᑭᒡᒐᖅᑐᐃᓂᖅ ᓱᕈᓯᕐᓂᖅ 
ᐃᓅᓱᑦᑐᓂᓪᓗ ᐱᓕᕆᐊᕆᔭᕆᐊᖃᓪᓚᕆᓕᕋᑦᑎᒍ. 
ᐅᓂᒃᑳᕆᑐᐃᓐᓇᖏᓪᓗᒍ ᒪᓕᒐᓕᐅᕐᕕᒻᒥ 
ᐊᑐᓕᖁᔨᔪᒻᒪᕆᐅᖃᑦᑕᕐᒪᑕ ᓴᓐᖏᔪᓂᒃ 
ᓴᖅᑭᑕᐅᔭᕆᐊᓕᓐᓂᒃ. 
 
ᑕᐃᒃᑯᐊᓗ ᐃᑉᐱᒋᔭᐅᑦᑎᐊᕐᓗᑎᒃ ᒪᒃᑯᑦᑐᖅ 
ᓯᕗᓕᖅᑏᑦ, 

ᐃᑉᐸᒃᓴᖅ ᐅᕗᖓᓚᐅᖅᑐᑦ ᒪᒃᑯᑦᑐᑦ. ᑕᐃᒪ 
ᐅᓄᖅᑑᕐᒪᑕ ᑕᖅᑳᓂ. ᒐᕙᒪᐅᓪᓗᑕ 
ᐃᓴᒋᐊᖃᖅᑰᕋᑦᑎᒍ, ᑕᐃᒪ ᐱᓕᕆᐊᕆᓯᒪᔪᑦ 
ᐃᓱᒪᓕᕆᓂᕐᒧᑦ ᐸᕐᓇᐅᑎᓂᑦ ᐊᓯᖏᓪᓗ 
ᐊᖅᑯᑎᖏᑦ ᒐᕙᒪᒃᑯᓐᓄᑦ ᐊᑐᐃᓐᓇᐅᔪᑦ 
ᑕᒪᒃᑯᓂᖓ. ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᓪᓗ 
ᑕᖅᑳᓂ, ᑕᐃᒪ ᑮᓇᐅᔭᖅᑕᖃᕐᒪᑦ ᒪᒥᓴᕐᓂᕐᒧᑦ 
ᐱᕋᔭᖅᑕᐅᓂᑯᑐᐃᓐᓇᐅᖏᑦᑐᓄᑦ ᐱᕋᔭᒃᐸᒃᑐᓄᓪᓗ 
ᑕᒪᕐᒥᑦᑕᐅᖅ ᐱᕋᔭᒃᑕᐅᓂᑰᖕᒥᒻᒪᑕ, ᐃᓴᒋᐊᖃᕋᑦᑎᒍ 
ᓄᓇᓖᓪᓗ.  
 
ᒪᒃᑯᑦᑐᓪᓗ, ᐅᖃᖃᑎᒋᖃᑦᑕᕆᐊᖃᑦᑎᒍ ᒪᒃᑯᑦᑐᑦ. 
ᓄᓇᑦᓯᐊᖅ ᐱᕙᓪᐊᔪᓂᖃᐃ 
ᓴᖅᑭᖅᑎᑦᑎᓚᐅᖃᑦᑕᕐᓂᖅ 
ᐃᑲᔪᕐᓂᖃᑲᐃᓐᓇᖃᑦᑕᖅᑐᖅ, ᑭᓯᐊᓂ 
ᑕᖅᑲᒃᑲᓐᓂᖕᒪᕆᐊᓘᖕᒪᑕ ᒪᒃᑯᑦᑐᓂᒃ 
ᐊᑐᖅᑕᐅᔪᓐᓇᖅᑐᑦ, ᑐᓴᐅᒪᔾᔪᑕᐅᖃᑦᑕᖅᑐᓄᑦ 
ᑎᒃᑖᒃ-ᖑᑉᐸᓪᓘᓐᓃᑦ, ᒪᒃᑯᑦᑐᓄᑦ ᐊᑐᖅᑕᐅᔪᑦ 
ᑕᐃᒃᑯᐊ ᐊᑑᑎᒋᔪᓐᓇᕆᐊᖃᕋᑦᑎᒍᑦ, 
ᐅᖃᓪᓚᕕᒋᓗᒋᑦ ᒪᒃᑯᑦᑐᕗᑦ.  
 
ᐊᒻᒪᓗ ᑕᖅᑲᒃᑯᓄᖓ ᓈᓚᑦᑐᓄᑦ, ᐅᕙᓃᑦᑐᓄᑦ, 
ᒪᒃᑯᑦᑐᓄᑦ ᐅᖃᓪᓚᖃᑦᑕᓕᓚᐅᕆᔅᓯ! 
ᐅᖄᓚᐅᑎᕋᓛᓯ ᐃᓕᓯᒪᓗᒋᑦ, ᑐᓴᐅᒪᖃᑎᒋᓗᒋᑦ 
ᕿᑐᕐᖓᓯ. ᐱᓕᕆᖃᑎᒌᓚᐅᑦᑕ ᑕᒪᒃᑯᐊ ᒪᒃᑯᑦᑐᑦ 
ᓄᓇᓕᖃᑦᑎᐊᒃᑲᓐᓂᖁᓗᒋᑦ. ᑕᐃᒫᒃ 
ᐱᕕᖃᕐᕕᒋᒐᑦᑎᒍ ᓈᓚᓪᓗᑎᒍ ᑕᒪᓐᓇ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᐊᑦᑎᐊᕈᖃᐃ ᐊᐱᖅᑯᑎᑕᖃᒃᑲᓐᓂᕐᓂᐊᕆᕗᖅ. 
ᐊᑎᖁᑎᒃᑲ ᒪᓕᒡᓗᒋᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, 
ᒥᔅᑐ ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓯᕗᓪᓕᖅᐹᒥᒃ ᑖᓐᓇ ᑎᒃᑖᒃ-ᑯᑦ ᓴᖅᑭᑎᓚᐅᖅᑕᕋ, 
ᑲᑦᑐᖓᓚᐅᕋᓗᐊᖅᑐᖓ ᓴᖅᑭᑦᑎᐊᕐᓂᐊᕆᐊᒃᓴᖅ 
ᐃᓱᒪᓚᐅᕋᒪ, ᑕᐃᒫᒃ ᑐᓴᖅᑎᑦᑎᒍᓐᓇᕈᒪ 
ᐃᓅᓯᕐᒥᖃᐃ ᓴᐳᔾᔨᔾᔪᑎᒋᒍᓐᓇᖅᑕᕋ, 
ᐊᑕᐅᓯᑑᖏᑦᑐᒥᒃ ᓴᐳᔾᔨᔪᕕᓂᐅᔪᖓ, ᖃᔅᓯᓂᑭᐊᖅ 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

44 

ᕼᐊᓐᓇᓚᓂᖃᐃ. ᑕᕐᕆᔭᐅᓯᐅᓚᐅᕋᒪ 500,000-ᓂᒃ 
ᑕᑯᓐᓈᖅᑕᐅᓐᓂᓚᐅᕐᒪᑦ, ᐃᒻᒥᓂᒃ ᐃᓅᓯᕐᒥᒃ 
ᑭᐱᓯᓂᕐᒨᖓᔪᖅ. ᑕᐃᒪ ᐃᓅᓯᕐᓂᒃ ᓴᐳᔾᔨᒍᑎᒥᓂᕋ 
ᐃᓄᖕᓂᑐᐃᓐᓇᐅᖏᑦᑐᖅ, ᓄᓇᕐᔪᐊᓕᒫᒥ. 
ᑲᑦᑐᖓᐃᓚᐅᕋᓗᐊᖅᑐᖓ, ᓴᖅᑭᑦᑕᕆᐊᒃᓴᖏᑦ, 
ᐃᓅᓯᕐᒥᖃᐃ ᓴᐳᔾᔨᒍᑎᒋᒍᓐᓇᖅᑕᕋ, 
ᐊᑕᐅᓯᐅᖏᑦᑐᒥᒃ ᓴᐳᔾᔨᓐᓂᕋᒪ, ᑕᐃᒫᒃ 
ᐱᐅᓕᔨᑎᑐᑦ ᑕᑯᓐᓈᖅᑕᐅᔪᑦ. ᒪᒃᑯᑦᑐᓄᓪᓕ 
ᑐᓴᖅᑎᑦᑎᔾᔪᑎᒐ, ᓇᒡᓕᒋᔭᐅᔪᑎᑦ, ᐃᒃᐱᒋᔭᐅᔪᑎᑦ. 
 
ᐊᐱᖅᑯᑎᒐ ᐱᖓᓱᓄᑦ ᓯᕗᓕᖅᑐᓐᖑᕋᓱᐊᖅᑐᓄᑦ, 
ᐃᑲᔪᕐᓂᐊᖅᐲᑦ ᐱᓕᕆᔾᔪᑎᒃᓴᖃᒃᑲᓐᓂᖁᓪᓗᒋᑦ 
ᐃᓛᒃ ᐃᓱᒪᓕᕆᓂᕐᒧᑦ? ᐃᓅᓯᕐᒥᒃ 
ᑭᐱᓯᑦᑕᐃᓕᒍᑎᓂᒃ ᓴᖅᑭᑦᑎᖁᔨᒐᒪ 
ᐱᓕᕆᐊᒃᓴᓂᓪᓗ. ᑲᑎᒪᔨᑖᖅᑐᖃᕐᓂᐊᖅᐸᑦ 
ᑕᐃᒪᐃᑦᑐᓂᒃ, ᑲᑎᒪᔨᕋᓛᓃᑦᑐᒪᒐᔭᑦᑎᐊᖅᑐᖓ. 
ᒪᒃᑯᑦᑐᑦ ᐃᑲᔪᕈᒪᒐᒃᑭᑦ ᐃᒃᐱᒋᒐᒃᑭᑦ, ᑭᒃᑯᑐᐃᓐᓇᑦ. 
ᐊᐱᖅᑯᑎᒐ ᑖᒃᑯᓄᖓ ᓯᕗᓕᖅᑎᓐᖑᕋᓱᑦᑐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐄ, ᐄᓄᓯᕐᒥᒃ ᑭᐱᓯᑎᑦᑎᑦᑕᐃᓕᓂᖅ 
ᐱᓪᓚᑦᑖᕆᒐᑦᑎᒍ, ᐃᒃᓯᕙᐅᑖᖅ. 
ᑐᐊᕕᕐᓇᖅᑐᒦᓕᕐᓂᕋᖅᑕᐅᕙᖕᒪᑕ ᐃᓱᒪᓕᕆᓂᕐᒧᑦ 
ᒪᓕᒐᖓ ᓯᑕᒪᖓᓐᓂᒃ ᑲᑎᒪᔨᐅᓕᖅᑎᓪᓗᒋᑦ. 
ᑕᐃᓐᓇ ᑲᑦᑐᖅᐸᓪᓕᐊᖏᒻᒪᑦ ᓱᓕ. ᑕᐃᒪ 
ᐱᓕᕆᔾᔪᑎᑦᓴᖃᒃᑲᓐᓂᕐᓂᐊᕋᓗᐊᖅᑐᒍᑦ, ᑕᐃᒪ 
ᐱᑕᖃᖅᐸᒌᖅᑐᖅ. ᒪᓕᒐᓕᐅᖅᑎ ᓱᓕᔪᖅ 
ᑐᓴᖅᑎᑦᓯᔭᕆᐊᖃᕋᑦᑕ, “ᐃᒃᐱᒋᔭᐅᔪᑎᑦ, 
ᐃᓄᑑᖏᑦᑐᑎᑦ.” ᑕᒫᓃᑦᑐᒍᑦ ᐃᑲᔪᕈᓐᓇᕐᓗᑕ. 
ᑭᓯᐊᓂᓕ, ᐊᒡᒐᒃᑲ ᑎᒍᔭᕆᐊᖃᕋᕕᒋᑦ, 
ᐃᑲᔪᖅᑕᐅᔪᒪᓗᑎᑦ ᐅᖃᖃᑦᑕᕆᑦ. ᒫᓐᓇ 
ᐱᓕᕆᐊᒃᓴᖅᑕᖃᖅᐸᒌᖅᑐᖅ ᐊᒻᒪᓗ ᑕᒫᓂ 
ᐃᖃᓗᓐᓂ ᖁᐊᖅᓵᓇᖅᑐᓕᕆᕝᕕᒻᒥ 2025-ᒥ 
ᒪᑐᐃᕐᕕᒃᓴᓕᒃ. ᖃᐅᑉᐸᑦ ᒪᑐᐃᖁᔪᒥᓇᖅᑑᒐᓗᐊᖅ. 
ᐃᑲᔪᕋᔭᕐᒪᑦ, ᑕᒪᒃᑯᓄᖓ 
ᖁᐊᖅᓵᓇᖅᑐᒦᖃᑦᑕᖅᓯᒪᔪᑦ ᐃᓱᒪᒥᑎᒍᓪᓗ 
ᐃᓗᐊᖃᑦᑕᓐᖏᑦᑐᓄᑦ, ᐃᒻᒥᓂᒡᓗ 
ᐋᓐᓂᖃᑦᑕᖅᑐᓄᑦ.  
 
ᐊᓯᔾᔨᕆᐊᖃᕋᑦᑎᒍ ᐃᓄᐃᑦ ᐃᓱᒪᒋᔭᖏᑦ ᐃᓄᓐᓂᒃ 
ᑕᑯᔭᐅᓲᖑᒻᒪᑦ 

ᑕᓕᖓ ᐋᓐᓂᐊᖅᐸᑦ ᐋᓐᓂᐊᕕᓕᐊᖅᑐᐃᑦ 
ᖃᓄᐃᒋᔭᑦ ᑕᐃᒪ ᐃᑲᔪᖅᑕᐅᔪᒪᓗᑎᒃ ᑐᒃᓯᕋᕈᕕᑦ 
ᓴᓐᖐᓐᓂᖅᓯᕆᔭᐅᒻᒪᑦ ᐃᓚᖏᓐᓂᒃ.  
 
ᑕᒫᓃᑦᑐᒍᑦ ᐃᑲᔪᕆᐊᖅᓯᒪᓪᓗᑕ. ᐋᓐᓂᐊᒍᕕᑦ 
ᐃᓱᒪᒃᑯᑦ ᑕᒫᓃᑦᑐᒍᑦ ᐱᓕᕆᔾᔪᑎᒃᓴᖃᖅᑐᑦ. 
ᐅᐱᒋᑦᑎᖅᐸᒋᑦ ᑖᓐᓇ ᖃᓄᐃᓘᖅᑕᕕᓂᖅ ᐱᐅᔪᒥᒃ 
ᐊᑐᖅᑐᕕᓂᐅᔪᑎᑦ. ᐄ, ᐱᓕᕆᔾᔪᑎᒃᓴᓂᒃ 
ᐊᑐᐃᓐᓇᕈᖅᑎᑕᓂᒃ ᐱᔪᕐᓇᕐᓂᑎᓐᓂᓪᓗ 
ᐊᑐᕐᓂᐊᖅᑐᒍᑦ ᑖᒃᑯᐊ ᐱᓕᕆᔾᔪᑎᒃᓴᐃᑦ 
ᓴᓇᕐᕈᑎᒃᓴᐃᓪᓗ ᐃᑲᔪᖅᑐᑦ ᑕᒪᓐᓇ ᐃᓅᓯᕐᒥᒃ 
ᑭᐱᓯᓂᖅ ᑲᑦᑐᕆᑦᑑᒥᓂᐊᕐᒪᑦ.  
 
ᐃᓄᐃᑦ ᐃᑲᔪᖅᑕᐅᔭᕆᐊᖃᕐᒪᑕ ᒪᒃᑯᑦᑐᑦ 
ᐱᓗᐊᖅᑐᑦ ᑕᐃᒪ ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᑕᐃᒪ 
ᐃᔪᕈᖅᒪᓯᒪᒻᒪᑦ ᒪᒃᑯᑦᑑᔪᓯ ᓈᓚᒃᐸᔅᓯ ᐃᑉᐱᒋᔭᐅᔪᓯ, 
ᓇᒡᓕᒋᔭᐅᔪᓯ ᐃᓅᑑᓐᖏᑦᑐᑎᑦ 
ᑕᐃᒪᐃᑦᑑᖅᑰᔨᒐᓗᐊᕈᕕᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓱᒪᓕᕆᓂᖅ 
ᐱᓪᓚᑦᑖᖑᒻᒪᑦ, ᐃᓱᒪᒃᑯᑦ ᖃᓄᐃᒋᓐᖏᑕᒃᑲ ᑕᐃᒫᒃ 
ᑭᒍᓯᕆᔨᔪᑎᑐᑦ ᑕᐃᒫᒃ ᐱᓪᓚᑦᑖᖑᒻᒪᑦ 
ᐱᓪᓚᑦᑖᖑᓐᖏᓐᓂᖃᓐᖏᒻᒪᑦ. ᐃᓱᒪᔪᖓᓕ ᑕᐃᒪᓕ 
ᕿᓚᒻᒥᐅᔪᒃᑯᑦ ᑕᒪᒃᑯᐊ ᐱᕐᔪᐊᕐᒪᕇᑦ 
ᓂᓪᓕᐊᓕᖅᐸᓪᓕᐊᒻᒪᑕ ᐃᓱᒪᒥᑎᒍᑦ 
ᐃᑲᔪᖅᑕᐅᔭᕆᐊᖃᕐᖓᑦ ᑕᐃᒫᒃ 
ᐅᖃᓪᓚᒍᓐᓇᖅᓯᑦᑎᑦᑎᒻᒪᑕ ᑖᓐᓇᓗ ᐱᐅᔫᓪᓗᓂ.  
 
ᑕᐃᒪᐃᑦᑑᓚᐅᖅᓯᒪᒐᒥ ᐃᓱᒪᒥᑎᒋᒍᑦ ᓯᐊᐅᓪᑰᒃ-
ᓕᐊᖅᑐᕕᓂᐊᓗᒃ ᐱᐅᔭᕆᐊᖃᕐᒪᑦ ᐅᐱᒋᒋᒃᑭᑦ 
ᑕᐃᑯᓐᖓᓚᐅᕋᕕᑦ. 

ᐊᓯᔾᔨᕆᐊᖃᕋᑦᑎᒍ ᐃᓱᒪᑦᑕᕐᓂᖅ ᐃᓅᖃᑎᒌᒃᖢᑕ 
ᑕᒪᒃᑯᓄᖓ ᐃᓱᒪᒥᑎᒍᑦ ᐃᓗᐊᓐᖏᓕᐅᕈᑎᖃᖅᑐᑦ 
ᐃᑲᔪᖅᓯᕆᐊᖃᖅᑕᕗᑦ. ᐱᒻᒪᕆᐅᓱᒋᒐᒃᑯ ᑕᐃᒪ 
ᐃᓱᒪᓕᕆᕝᕕᒻᒥᒃ ᓄᓇᕗᒻᒥ ᐱᑖᕈᑦᑕ.  
 
ᓄᓇᕗᒻᒧᑦ ᐃᓯᖅᑎᓪᓗᒋᑦ ᐃᓄᖁᑎᕗᑦ 
ᐃᑲᔪᕐᓂᐊᕋᑦᑎᒍ ᓄᓇᕗᒻᒥᐅᑦ ᐃᓱᒪᒥᑎᒍᑦ 
ᐃᓗᐊᓐᖏᓕᐅᕈᑎᔪᐃᑦ. ᐄ, ᐱᐅᔪᒻᒪᕆᐅᒐᔭᖅᑐᑦ 
ᑲᑎᒪᔨᕋᓛᑦ ᐅᖃᐅᓯᕆᔭᕗᑦ ᐊᓯᔾᔨᒌᓐᖏᑦᑐᓄᑦ 
ᐃᓱᒫᓗᒋᔭᐅᔪᓄᑦ ᐅᓐᓃᑦ ᑲᑎᒪᔨᕋᓛᖏᑦ 
ᖃᐅᔨᒪᒋᔭᕗᑦ ᐃᓕᓐᓄᑦ ᐃᓚᖃᕈᒪᑦᑎᐊᖅᑰᖅᑐᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᐸᐅᓗᓯ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ. ᔫᓯᐱ ᑖᓐᓇ 
ᐊᐱᖅᑯᑎᑦᑎᐊᕚᓗᒃ ᐊᐱᕆᔭᐃᑦ. 
ᐅᐱᒋᔪᒪᓪᓗᒋᑦᑕᐅᖅ ᑕᐅᑐᖃᑦᑕᖅᓯᒪᓪᓗᒋᑦ 
ᖃᓄᑎᒋ ᐊᑦᑐᐃᓃᑦ ᓄᓇᕗᒻᒥᐅᑕᑐᐊᖑᓐᖏᑦᑐᓂᒃ 
ᓯᓚᑎᑦᑎᓐᓄᑦ ᐊᑦᑐᐃᓯᒪᒐᕕᑦ, ᐅᐱᒋᑦᑎᐊᖅᐸᒋᑦ 
ᐊᒻᒪ ᑖᓐᓇ ᐅᐱᒍᓱᓐᓃᑦ 
ᒪᑭᑉᐸᓪᓕᒍᑎᒋᔭᐅᖃᑦᑕᖅᓯᒪᓂᖓ ᒪᒃᑯᒃᑐᓄᑦ 
ᐃᓕᓴᕆᒍᒪᑦᑎᐊᕋᑖᕋᒃᑯ ᐱᒋᐊᖅᐸᓪᓕᐊᓪᓗᖓ.  
 
ᓱᓕᑦᑎᐊᖅᑐᑎᑦ ᑖᒃᑯᐊ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ 
ᐊᒥᓲᓗᐊᖅᑐᑦ. ᒫᓐᓇᑲᐅᑎᒋ ᐸᕐᓇᒍᑎᒃᓴᓂᒃ 
ᐃᑲᔪᕈᑎᒃᓴᓂᒃ ᐱᕙᓪᓕᐊᒋᐊᖃᓕᖅᑐᒍᑦ. 
ᓴᖅᑭᑐᐃᓐᓇᖏᓪᓗᒋᑦ ᑕᒪᓐᓇ ᓈᓚᖃᑦᑕᖅᓯᒪᓪᓗᑕ 
ᐅᖃᖃᑦᑕᕐᒪᑕ ᒪᒃᑯᒃᑐᑦ, ᐱᓗᐊᓐᖑᐊᖅᑐᒥᒃ ᐊᖑᑏᑦ 
ᐊᑐᐃᓐᓇᐅᔪᖃᓐᖏᓗᐊᕐᒪᑦ ᐃᓄᐃᑦ 
ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᒃ ᐃᑲᔪᕈᓐᓇᖅᖢᑎᒃ 
ᒪᒃᑯᒃᑐᒧᑦ. Culturally and Language 
Relevant-ᖑᓪᓗᑎᒃ ᐃᑲᔫᑎᐅᖃᑦᑕᕈᓐᓇᖅᑐᑦ. 
ᑕᒪᓐᓇ ᐊᔅᓱᕈᐊᕆᒋᐊᖃᖅᑕᕗᑦ ᒐᕙᒪᐅᑎᓪᓗᑕ.  
 
ᑐᓴᖃᑦᑕᖅᓯᒪᒋᕗᒍᑦ ᐊᑐᐃᓐᓇᐅᖏᓐᓂᖏᓐᓂᒃ 
ᓄᓇᓕᕐᔪᐊᑦ ᓯᓚᑖᓂ. ᑲᖏᖅᖠᓂᕐᒥ, 
ᐃᖃᓗᑦᑑᑦᑎᐊᖅ, ᐃᖃᓗᓐᓂ. ᑕᒪᒃᑯᐊ ᐃᑲᔪᕈᑏᑦ 
ᐃᓱᒪᒥᒍᑦ ᐊᑲᐅᓐᖏᓕᐅᕈᑎᒧᑦ 
ᐸᕐᓇᐃᕙᓪᓚᐃᓂᐊᖅᑎᓪᓗᑕ ᓄᓇᕗᑦ 
ᑐᓐᖓᕕᒃᑯᓐᓃᓱᖓᖅᖢᖓ ᐃᑲᔫᑏᑦ ᓄᓇᒥᓄᑦ 
ᐊᐅᓪᓚᕈᓐᓇᖅᑎᑕᐅᖃᑦᑕᕐᓗᑎᒃ 

ᒪᒥᓴᕐᓂᕐᒧᑦ ᐊᑑᑎᒋᔭᐅᖃᑦᑕᕐᓂᐊᓚᐅᖅᑐᑦ 
ᓴᓂᕐᕙᖅᑕᐅᓚᐅᖅᓯᒪᒻᒪᑕ.  
 
ᐊᒻᒪ ᑕᒪᓐᓇ ᐃᒡᓗᕐᔪᐊᖅ ᑕᕝᕙᓂ ᐃᖃᓗᓐᓂ 
ᐸᕐᓇᐅᑎᒋᔭᐅᓪᓗᓂ. ᒫᓐᓇᑲᐅᑎᒋ 
ᕿᒥᕐᕈᒋᐊᖃᓕᖅᑐᒍᐃᓛᒃ ᑐᐊᕕᕐᓇᖅᑐᒦᓕᕋᑦᑕ. 
ᒫᓐᓇᕈᑖᖑᓚᐅᖅᑐᖅ ᐃᖃᓗᓐᓂ 
ᐊᓐᓇᐃᕐᔪᐊᓚᐅᕋᑦᑕ ᐊᑦᑐᖅᑕᐅᕐᔪᐊᖅᑐᑕᓪᓗ ᑕᐃᒪ 
ᒪᒃᑯᒃᑐᑯᓗᐃᑦ ᑕᒡᕗᓐᖓᓚᐅᖅᐳᑦ, ᓂᓪᓕᐊᕗᑦ 
ᐃᑲᔪᖅᑕᐅᒍᒪᒐᒥᒃ.  
 
ᐊᐱᖅᑯᑎᖃᖅᑲᐅᒐᕕᑦ 
ᐃᑲᔪᑲᐅᑎᒋᔪᓐᓇᖏᒃᑲᓗᐊᕐᒪᖔᑕ? ᐄᑦᑎᐊᖅ, 
ᐃᑲᔪᑲᐅᑎᒋᒐᔭᖅᐳᒍᑦ. ᐊᓱᐃᓛᒃ ᑖᓐᓇ ᖁᔭᓐᓇᒦᒃ 
ᐊᐱᖅᑯᑎᑦᑎᐊᕙᒃ ᖃᐃᕋᑖᕋᕕᐅᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒦᔅᑕ ᖂᑭᐊᖅ.  
 
ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᒻᒪᓗ ᖃᐅᔨᒪᔪᐃᓐᓇᐅᔪᒃᓴᐅᕗᒍᑦ 
ᓂᐅᕕᕐᕕᖃᑐᐃᓐᓇᕋᑦᑕ ᑯᐊᐸᒃᑯᑎᓐᓂᓪᓗ ᓄᓇᕘᒥ 
ᒪᑯᐊ ᓂᐅᕕᕆᐊᓖᑦ ᐊᑭᑐᔪᕐᔪᐊᒻᒪᕇᐊᓘᒻᒪᑕ 
ᐊᒃᓱᕈᕐᓇᕆᐊᓪᓚᑦᑎᑕᐅᓪᓗᑎᒡᓗ ᓄᓇᕗᒻᒥᐅᑕᐃᑦ, 
ᓂᕿᓂᒃ ᑐᒃᓯᕋᖃᑦᑕᕆᐊᖃᓕᕐᒪᑕ 
ᓂᐅᕕᕈᓐᓇᖏᓐᓇᒥ. ᒪᑯᐊ ᓇᖕᒥᓂᕆᔭᐅᔪᑦ 
ᐊᑐᕆᐊᖃᓪᓚᕆᑦᑕᑦᑎᓐᓂ ᑕᐃᒃᑯᐊ 
ᐱᑕᖃᖅᑐᐊᖑᒻᒪᑕ. ᑕᐃᒃᑯᐊᑕᐅᖅ ᑕᐃᒪ 
ᑎᒃᑯᐊᒐᒃᓴᐃᑦ.  
 
ᖃᓄᕐᓕ ᐃᑲᔪᖅᓱᕈᕋᖅᐱᓰ ᓇᖕᒥᓂᕋᓛᓂᒃ ᐃᓄᓐᓄᑦ 
ᐊᐅᓚᑕᐅᔪᓂᒃ? ᑕᑯᒃᑲᓐᓂᕈᒪᔪᖓ ᓂᕿᑖᕐᕕᓐᓂᑦ 
ᕗᐊᒪᐅᑦ-ᓘᓐᓃᑦ ᑕᐃᒃᑯᐊ ᑕᐃᒪᐃᑦᑐᓂᒃ 
ᑕᑯᔪᒪᔪᖓ. ᐅᓄᒃᑲᓐᓂᖅᑐᓂᒃ ᓇᖕᒥᓂᓕᖕᓂᒃ 
ᑕᑯᔪᒪᔪᖓ ᐊᑭᑭᔾᔫᒥᔪᓂᒃ ᓂᕿᑖᕐᕕᓐᓂᒃ 
ᓂᐅᕕᕐᕕᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑕᖅ, (ᑐᓵᔨᑎᒎᓐᖏᑦᑐᖅ) ᐃᓛᒃ, 
ᓇᖕᒥᓂᕆᔭᐅᔪᑦ ᐱᓕᕆᕝᕖᑦ, ᓂᐅᕕᕐᕖᑦ 
ᑮᓇᐅᔭᓕᐅᕋᓱᒋᐊᖃᓲᖑᖕᒪᑕ. ᐄ, ᐊᒥᒐᖅᑐᖅ 
ᓄᓇᓕᖕᓂᑦ ᒥᑭᓐᓂᖅᓴᓂᒃ ᐱᓗᐊᖅᑐᒥᒃ 
ᓂᐅᕕᕐᕕᖃᑐᐃᓐᓇᖅᑐᑦ ᐊᑕᐅᓯᕐᒥᒃ, ᒪᕐᕉᖕᓂᒃ, 
ᐱᖓᓱᓂᒡᓘᓐᓃᑦ ᓂᐅᕕᕐᕕᖃᕈᓐᓇᖅᑑᒐᓗᐊᑦ. 

ᐃᓱᒪᔪᖓᓕ ᑕᕝᕙᓂ ᓄᓇᓕᖕᒥᑦ ᓴᓇᔪᑦ 
ᐃᖅᑲᓇᐃᔮᖃᖅᑐᑦ ᐊᒥᓱᓐᖑᖅᑎᑉᐹᓪᓕᕈᓐᓇᕈᑦᑎᒍ 
ᑮᓇᐅᔭᖅᑕᖃᒃᑲᓐᓂᓕᖅᐸᑦ ᓄᓇᓕᐅᑉ ᐃᓗᐊᓂ 
ᑮᓇᐅᔭᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ 
ᐃᖅᑲᓇᐃᔭᓕᕋᒥ ᓴᓇᔭᒃᓴᖃᓕᕋᒥ ᑮᓇᐅᔭᓂᒃ 
ᐊᑐᕈᓐᓇᕐᓂᖅᓴᐅᓕᕈᑎᒃ ᓇᓗᓇᓐᖏᑦᑐᖅ ᑕᐃᑲᓂ 
ᓄᓇᓕᖕᒥᑦ ᓂᐅᕕᕐᕕᒻᒥ 
ᐅᒃᑯᐃᖅᓯᔪᒪᔪᖅᑕᖃᐅᕐᓂᖅᓴᐅᓕᕋᔭᕐᓂᖓᓂᒃ.  
 
ᑕᒡᕘᓇᓕ ᑕᐅᑐᖅᑰᕋᖃᖅᐳᖓ ᐃᖅᑲᓇᐃᔭᒃᓴᐃᑦ 
ᒐᕙᒪᒃᑯᓐᓂ ᒫᓐᓇ ᓴᓇᕙᐅᓐᖏᑦᑐᑦ 1,500-ᖑᖕᒪᑕ, 
ᓄᓇᓕᖕᓄᑦ ᒥᑭᓐᓂᖅᓴᓄᑦ ᓇᒧ 
ᓯᐊᕐᒪᖅᑎᕐᔫᒥᓇᔭᖅᐸᑕ ᐃᓄᐃᑦ ᓴᓇᓕᕋᔭᕐᒪᑕ. 
ᓴᓇᓕᖅᐸᑕᓗ ᑮᓇᐅᔭᓂᒃ 
ᐊᑐᕈᒪᓂᖅᓴᐅᓕᕋᔭᖅᖢᑎᒃ ᓇᒧᑦ 
ᑮᓇᐅᔭᓕᐅᕐᓂᖅᓴᐅᓕᕈᑎᒃ ᓇᒧᑦ ᓂᐅᕕᕐᕕᖕᓂᒃ 
ᑕᑯᔪᒪᓂᖅᓴᐅᓇᔭᕐᒪᑕ ᐊᒻᒪ ᐃᓄᐃᑦ 
ᐱᔪᒦᓲᕐᓂᖅᓴᖅᑕᖃᓕᕋᔭᖅᑐᖅ ᓂᐅᕕᕐᕕᖕᒥᑦ 
ᐅᒃᑯᐃᖅᓯᓇᓱᒋᐊᖅ ᑖᒃᑯᐊ 
ᑮᓇᐅᔭᖃᕐᓂᖅᓴᐅᓕᕐᓂᖓ ᓄᓇᓕᐅᑉ ᐱᓪᓗᒍ.  
 
ᑖᒃᑯᐊ ᐱᓕᕆᖃᑎᒋᓇᔭᖅᐸᒃᑲ 
ᐱᕙᓪᓕᐊᔪᓕᕆᔨᖃᑎᒋᔭᕗᑦ ᒐᕙᒪᒃᑯᓐᓂ 
ᕼᐊᒻᒪᓚᒃᑯᓐᓂᓪᓗ ᐱᕙᓪᓕᐊᔪᓕᕆᔨᒃᑯᑦ ᑕᐃᒃᑯᐊ 
ᕿᓂᖅᐸᒃᑐᑦ ᓇᖏᒥᓂᖃᖅᑎᒃᓴᓂᒃ ᓄᓇᓕᖕᓂᑦ. 
ᐱᓕᕆᖃᑎᒌᒡᓗᑕ ᑕᒪᓐᓇ ᐱᕚᓪᓕᕈᑕᐅᔪᓐᓇᖅᑐᖅ 
ᓇᓗᓇᓐᖏᑦᑐᖅ ᓇᓗᓇᓐᖏᑦᑐᖅ ᓄᓇᓕᖕᓂᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᑦᑎᐊᕙᕐᔪᐊᕐᒪᕆᐊᓗᒃ 
ᐊᐱᖅᑯᑎᒋᔪᓐᓇᕐᒪᒍ. ᒪᕐᕈᐃᓕᖓᔪᒥᒃ ᑕᑯᒐᒃᑯ 
ᑖᒃᑯᐊ ᓇᖕᒥᓂᖃᖅᑐᕋᓛᑦ ᐃᑲᔪᖅᓱᕐᒪᖔᑦᑎᒍ? 
ᐄᑦᑎᐊᖅ, ᓂᕿᖃᑦᑎᐊᕐᓂᖅ ᑖᓐᓇ 
ᐊᐱᖅᑯᑎᒋᓂᖅᓴᐅᖅᑰᕋᖕᓂ ᓄᓇᓕᓕᒫᑦ 
ᐊᒃᓱᕈᖅᑐᐃᓐᓇᐅᓕᕐᒪᑕ ᓂᕿᑖᕈᓐᓇᐃᓕᐅᖅᑲᔪᑦ.  
 
ᐊᒻᒪᓗ ᐃᑲᔪᖅᓯᖅᑎᐊᖅᖢᖓ ᖃᓄᖅ ᓄᓇᓖᑦ 
ᓂᕿᖃᑦᑎᑦᑎᐊᓂᖅᓴᐅᔪᓐᓇᕐᓂᐊᕐᒪᑕ 
ᐃᑲᔪᖅᑐᓪᓚᕆᐊᓗᖕᓂᖅ 
ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᖓ ᓄᓇᓕᖕᓂᑦ, 
ᓇᐅᑦᑎᖅᓱᖅᑎᓂᒡᓗ ᐋᖅᑭᒃᓯᓚᐅᖅᓯᒪᓪᓗᑕ. 
ᓄᓇᓕᖕᓄᑦ ᓂᕿᒋᔭᐅᓂᐊᖅᑐᓂᒃ ᓂᕿᑦᑎᐊᕙᖕᓂᒃ 
ᐊᖑᓇᓱᒋᐊᖅᐸᒃᖢᑎᒃ. ᑕᐃᒃᑯᐊ ᐃᓐᓇᐃᑦ 

ᐊᐃᑉᐸᖃᓐᖏᑦᑐᑦ ᑕᐃᒃᑯᐊ ᐊᔪᓗᐊᕐᓂᖏᑦ 
ᓯᕗᓪᓕᐅᔾᔭᐅᓪᓗᑎᒃ. ᐄ, ᑕᒪᓐᓇ 
ᐅᐱᒋᔭᕐᔪᐊᒻᒪᕆᐊᓗᒐ ᐊᒃᓱᐊᓗᒃ ᐃᑲᔪᖅᑎᓂᒃ 
ᓄᓇᓕᖕᓃᑦᑐᑦ ᖃᐅᔨᒪᑦᑎᐊᕐᒪᑕᓕ ᑕᐃᒃᑯᐊ 
ᓄᓇᖓ ᖃᓄᐃᓕᖓᒻᒪᖔᑦ. ᒐᕙᒪᒃᑯᑦ 
ᐃᑲᔪᓂᖅᓴᐅᒐᔭᖅᐸᑕ. ᐄ. ᑕᒪᓐᓇ 
ᒪᑐᐃᖓᔾᔪᑎᒋᔭᕆᐊᖃᖅᑕᕗᑦ. 
ᐊᒃᑐᐃᓂᖃᓪᓚᕆᖕᒪᑦ ᐱᐅᔪᒧᑦ ᓄᓇᓕᑦᑎᓐᓂ 
ᐅᐱᒋᔭᕐᔪᐊᕌᓗᒐ.  
 
ᐊᒻᒪ ᐊᔭᐅᖅᑐᕆᐊᖃᕐᒥᔭᕗᑦ ᓂᕿᑦᑎᐊᕙᓕᕆᓂᖅ 
ᑕᒪᓐᓇ ᒪᑐᐃᖓᓂᖅᓴᐅᓗᒍ, ᓴᖅᑭᔮᕐᓂᖅᓴᐅᓗᓂ 
ᑲᑎᒪᔨᑖᓵᓚᐅᕐᒪᑕᒎᖅ ᓄᓇᕗᒻᒥᐅᑕᒥᒃ ᑕᐃᒃᑯᓄᖓ 
ᑲᑎᒪᔨᓄᑦ ᑎᒃᑯᐊᖅᑕᐅᔪᓂᒃ ᑕᐃᓐᓇ 
ᐱᕚᓪᓕᐅᑎᒋᓪᓚᕆᒍᓐᓇᖅᑕᕗᑦ ᑕᒫᓂ 
ᐊᑲᐅᓐᖏᓕᐅᕈᑎᑦᑕ ᒥᒃᓵᓄᑦ. ᐄ, ᓱᓕᑦᑎᐊᖅᑐᑎᑦ 
ᒪᒥᐊᓇᖅᑐᖅ ᐃᓛᓐᓂᑦ ᑕᐃᒃᑯᐊ ᓂᐅᕕᕐᕖᑦ 
ᐊᑭᑦᑐᖅᑎᑦᑎᓗᐊᓘᖃᑦᑕᕐᒪᑕ ᖄᖏᕐᓂᑯᓕᐅᕈᒪᒧᑦ, 
ᑕᒪᓐᓇ ᖃᕋᓴᐅᔭᕋᓛᒃᑯᑦ ᓴᖅᑭᑦᑎᓚᐅᖅᑕᐃᑦ 
ᑕᒃᑯᑎᒎᓇᖅ ᑕᑯᓚᐅᕐᒥᔭᕗᑦ.  
 
ᐄ, ᑕᒪᓐᓇ ᒐᕙᒪᐅᓗᑕ 
ᐊᔭᐅᖅᑐᕈᑎᒋᓪᓚᕆᒍᓐᓇᖅᑕᕗᑦ ᓇᐅᒃᑯᑦ 
ᐋᖅᑭᒋᐊᖅᓯᔪᓐᓇᕐᓂᐊᕐᒪᖔᑦᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑕᖅ, ᐄ ᑕᒪᒃᑯᐊ ᐃᑲᔪᖅᓱᖅᑎᐊᖅᑕᕗᑦ 
ᓄᕙᒡᔪᐊᕐᓇᐅᑎᓪᓗᒍ ᓇᖕᒥᓂᓕᕋᓛᑦ 
ᐃᑲᔪᖃᑦᑕᓚᐅᖅᑕᕗᑦ.  
 
ᑖᒃᑯᐊ ᐃᖅᑲᓇᐃᔮᓂᒃ ᓴᖅᑭᑦᑎᓲᖑᖕᒪᑕ 
ᓄᓇᓕᖕᓂᑦ ᐃᖅᑲᓇᐃᔮᖃᑦᑎᐊᓐᖏᑎᓪᓗᒍ. 
ᓇᖕᒥᓂᖃᖅᑎᐅᔪᖅ 

ᖄᖏᕐᓂᑯᓕᐅᕆᐊᖃᕐᒥᔪᖅ 
ᒪᑭᒪᑦᑎᐊᕈᓐᓇᕐᓂᐊᕈᓂ. ᑭᓯᐊᓂ 
ᐅᖓᑕᐅᔾᔨᓗᐊᕌᓗᒡᓗᑎᒃ 
ᐊᑭᓖᑎᑦᑎᔭᕆᐊᖃᓐᖏᑦᑕᖏᑦᑐᖅ.  
 
ᐆᒃᑑᑎᖃᒃᑲᓐᓂᕈᓐᓇᖅᑐᖓ ᓄᓇᓕᕋᓛᓂᒃ 
ᐊᐅᓱᐃᑦᑐᕐᒥ ᑕᐃᓐᓇ ᑯᐊᐸᒃᑯᑦ 
ᓄᖑᑎᑕᐅᓂᐊᓚᐅᖅᓯᒪᒐᓗᐊᕐᒪᑦ ᐃᓛᒃ, 
ᓄᖑᑎᑕᐅᓂᐊᕋᓗᐊᕐᒪᑦ ᐃᑲᔪᓚᐅᖅᓯᒪᔭᕗᑦ 
ᓂᐅᕕᕐᕕᑐᐊᖑᖕᒪᑦ.  
 
ᐃᓚᖏᓂᒃᑯᐊ ᓄᓇᓖᑦ ᐊᑕᐅᓯᕐᒥᒃ 
ᓂᐅᕕᕐᕕᖃᖅᖢᑎᒃ ᒪᕐᕉᖕᓂᒡᓘᓐᓃᑦ. 
ᓂᐅᕕᕐᕕᖃᕈᓐᓃᑦᑎᐊᒻᒪᕆᑲᓴᓚᐅᖅᓯᒪᔪᑦ ᐊᒻᒪᓗ 
ᑕᐃᒃᑯᐊ ᓂᕿᑦᑎᐊᕙᓕᕆᔩᑦ ᑕᑯᔭᐅᒃᑲᓐᓂᕆᐊᓖᑦ.  
 
ᐃᒃᑯᐊ ᐃᓚᖏᑦ ᐊᑭᖏᑦ ᖃᓄᐃᓐᖏᒃᑲᓗᐊᖅᖢᑎᒃ 
ᐃᓚᖏᓪᓗ ᐊᑭᑐᓗᐊᖅᖢᑎᒃ. ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᓕᖅᓱᕐᔪᐊᖃᑦᑕᕐᒪᑕ 
Nutrition North-ᑯᓐᓄᑦ. ᑕᐃᒃᑯᓄᖓ ᐃᓄᖕᓄᑦ 
ᐃᑲᔫᑕᐅᒃᑲᓐᓂᕋᓱᒃᑲᓗᐊᖅᑎᓪᓗᒋᑦ ᓂᐅᕕᖃᑦᑕᕐᒪᑕ 
ᓂᕿᓂᒃ.  
 
ᐄ, ᐊᖏᖃᑎᒋᑦᑎᐊᖅᐸᒋᑦ ᐃᓅᔾᔪᑏᑦ ᑕᒫᓂ 
ᐊᑭᑐᔪᐊᓗᐃᑦ. ᐄ, ᑕᒪᓐᓇ ᑲᒪᒋᔭᕆᐊᖃᖅᑕᕗᑦ. 
ᖁᔭᓐᓇᒦᒃ ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓂᑦ ᖁᕐᓗᖅᑑᖅ ᒪᓕᒐᓕᐅᖅᑎᖓ ᒥᔅᑕ 
ᐊᓇᕕᓗᒃ. 
 
ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ 
ᓄᓇᕗᒻᒥ ᐊᒃᓱᕈᕐᒪᑕ, ᐊᐱᕆᔪᒪᔭᕋ ᑕᐃᓐᓇ 
ᐊᖅᑯᓯᐊᕆᔭᐅᔪᒪᔪᖅ ᖁᓪᓗᖅᑐᐊᕐᔪᒻᒧᑦ 
ᐃᖅᑲᓇᐃᔮᕐᓂᒃ ᐅᓄᖅᑐᓂᒃ ᓴᖅᑭᑦᑎᒐᔭᖅᑐᖅ, ᐊᒻᒪ 
ᐊᑭᓪᓕᒋᐊᕋᔭᕐᒥᔪᑦ ᑕᒪᒃᑯᐊ ᖃᐅᑕᒫᖅᓯᐅᑏᑦ 
ᑮᓇᐅᔭᖅᑐᕈᑎᒋᖃᑦᑕᖅᑕᖏᑦ.  
 

ᐃᑲᔪᕐᓂᐊᖅᐲᑦ ᐃᖅᑲᓇᐃᔮᖅᓴᖅᓯᐅᖅᑎᓪᓗᒋᑦ 
ᐃᓄᐃᑦ ᐊᒻᒪᓗ ᑕᐃᒃᑯᐊ ᓄᓇᒥ ᓯᓚᑖᓂ 
ᐃᖅᑲᓇᐃᔭᕈᒪᔪᑦ?  
 
ᖁᕐᓗᖅᑐᐊᕐᔪᖅ ᐊᖅᑯᑖ ᕿᑎᕐᒥᐅᑦ ᓇᐅᒃᑯᑦ 
ᒪᑭᓂᖓ ᐊᑦᑐᖅᓯᓂᐊᕐᒪᑦ ᐃᕐᓂᐅᕐᕕᖕᓂᑦ 
ᒪᑯᓂᖓᓗ ᓂᕐᔪᑏᑦ ᐃᑳᕐᕕᒋᖃᑦᑕᖅᑕᖏᑦ 
ᐊᑭᑭᒡᓕᒋᐊᖅᑎᑦᑎᒐᔭᖅᖢᓂᓗ ᐊᖅᑯᑎᑕᖃᓕᖅᐸᑦ.  
 
ᓯᕗᓕᖅᑎᐅᓗᑎᑦ ᓇᐅᒃᑯᑦ ᖃᓄᖅ ᐃᑲᔪᕋᔭᖅᐱᑦ 
ᑕᒪᓐᓇ ᖁᕐᓗᖅᑐᐊᕐᔪᖕᒥ ᐱᓕᕆᐊᕆᔭᐅᔫᑉ 
ᒥᒃᓵᓄᑦ? ᐃᖅᑲᓇᐃᔭᖅᑐᓕᕆᓂᖅ ᐊᒻᒪ 
ᓇᖕᒥᓂᖃᕐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕚᓗᒻᒥᒃ 
ᐊᐱᕆᒻᒪᑦ. ᑕᒪᓐᓇ ᐊᔅᓱᕈᐊᕆᔭᐅᔅᓲᔭᖅᓯᒪᔪᖅ 
ᕿᑎᕐᒥᐅᓄᑦ ᖃᐅᔨᒪᑦᑎᐊᖅᑕᕋ 
ᐃᓚᐅᕕᒋᖃᑦᑕᖅᓯᒪᒐᒃᑯ. ᐅᐱᒍᓱᑦᓯᐊᖅᖢᖓᓗ 
ᓄᓇᕗᑦ ᑐᓐᖓᕕᒃᑯᓐᓃᖦᖢᑕ ᑮᓇᐅᔭᓂᒃ 
ᓴᓂᕐᕙᐃᒍᓐᓇᖅᓯᓯᒪᓚᐅᖅᓯᒪᒐᑦᑕ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᐅᑐᒐᕆᔭᖓ 
ᐃᑲᔪᖅᓱᖅᖢᑎᒍ ᑕᐅᑐᒐᕆᒐᒥᐅᒃ ᑕᒪᓐᓇ 
ᑐᔅᓯᕌᕆᕙᓪᓕᐊᓪᓗᓂᐅᒃ.  
 
ᐳᐃᒍᕆᐊᖃᓐᖏᓇᑦᑕ ᓄᓇᕗᑦ ᑐᓐᖓᕕᒃᑯᓐᓄᑦ 
ᐃᑲᔪᖅᑕᐅᓂᖓᓄᑦ ᒐᕙᒪᑐᖃᒃᑯᑦ 
ᐃᑲᔪᕈᓐᓇᖅᓯᑕᐃᓐᓇᓚᐅᖅᓯᒪᒻᒪᑕ. 
ᕿᒥᕐᕈᒍᓐᓇᕐᓂᐊᖅᖢᑎᒃ ᖃᓄᑎᒋ ᑕᐅᑐᒐᕆᔭᖓ 
ᐊᒻᒪ ᖃᓄᑎᒋ ᐊᑦᑐᖅᑕᐅᓯᒪᓂᐊᕐᓂᖓᓐᓄᑦ, 
ᐊᕙᑎᕗᑦ, ᓂᕐᔪᑎᕗᑦ. ᒫᓐᓇᐅᔪᕐᓕ ᑕᒪᓐᓇ 
ᓂᕆᐅᒋᑦᑎᐊᖅᐸᕋ ᖃᐅᔨᓴᖅᑕᐅᒍᑎᒋᓂᐊᖅᑕᖓ 
ᐊᕙᑎᓕᕆᔨᒃᑯᓐᓄᑦ ᑐᔅᓯᕌᕆᔭᐅᕙᓪᓕᐊᓂᐊᓚᐅᕐᒪᑦ 
ᑕᒪᒃᑯᐊ.  
 
ᑕᐃᑰᓈᓕᕈᓂ ᓯᕗᓕᖅᑎᐅᓗᖓ 
ᕿᒥᕐᕈᑦᑎᐊᕋᔭᖅᐸᒃᑲ. ᕿᒥᕐᕈᑦᑎᐊᕆᐊᖃᕋᑦᑎᒍᑦ 
ᓄᓇᓖᑦ ᐃᓱᒫᓘᑎᖏᑦ ᓄᓇᓖᑦ 
ᐱᕚᓪᓕᕈᑎᒋᔪᓐᓇᖅᑕᖏᑦ ᓄᓇᓖᑦ 
ᐃᓱᒪᔅᓴᖅᓯᐅᕈᑎᖏᑦ ᑕᐃᑰᓇ ᐊᕙᑎᓕᕆᔨᒃᑯᑦ 
ᐊᖅᑯᑎᖃᕐᒪᑕ. ᑕᐃᑲᓃᓕᕈᓂ ᐸᕐᓇᑕᐅᓯᒪᒻᒪᑦ 
ᑖᕗᖓ ᑐᕌᖅᑕᐅᓂᐊᖅᑎᓪᓗᒍ 
ᓂᕆᐅᒋᑦᑎᐊᕐᓂᐊᕐᐸᕋ.  

ᒪᑉᐱᖓᕕᒋᒋᐊᖃᕋᑦᑎᒍᑦ ᓄᓇᕗᓕᒫᒥ 
ᑕᐅᑐᒐᕆᔭᐅᔪᑦ ᑖᒃᑯᐊ ᐱᒻᒪᕆᕐᔪᐊᑦ.  
 
ᐃᓕᓴᕆᔪᒪᓗᐊᖑᐊᖅᐸᕋ ᑖᒃᑯᐊ ᐃᓄᖕᓄᑦ, ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑎᒍᒥᐊᖅᑕᐅᔪᑦ ᐱᒻᒪᕆᕐᔪᐊᑦ 
ᑖᓐᓇ ᐊᑕᐅᓯᐅᖕᒪᑦ, ᑐᖏᓕᖓ ᑭᕙᓪᓕᕐᒥᑦᑕᐅᖅ 
ᑕᐃᒪᐃᑦᑐᒪᖕᒪᑕ ᑕᒪᒃᑯᐊ ᐆᒃᑑᑎᑦᑎᐊᕙᐃᖕᒪᑕ 
ᐃᓄᐃᑦ ᐱᔪᒪᔭᖏᑦ ᑕᐅᑐᒐᕆᔭᖏᑦ ᖃᓄᖅ 
ᐃᑲᔪᕐᔫᒥᔪᓐᓇᖏᒃᑲᓗᐊᕐᒪᖔᑦᑎᒍᑦ 
ᕿᒥᕐᕈᑦᑎᐊᕋᔭᕋᒃᑭᑦ. 
 
ᑖᓐᓇ ᓯᕗᓪᓕᖅᐹᒥᒃ ᓂᕆᐅᒋᓂᐊᖅᐸᕋ 
ᐊᕙᑎᓕᕆᔨᒃᑯᓐᓄᑦ ᐸᕐᓇᑕᐅᕙᓪᓕᐊᓕᕈᓂ 
ᕿᒥᕐᕈᑦᑎᐊᕐᓂᐊᕋᑦᑕ ᑕᕝᕘᓇ ᒐᕙᒪᐅᑎᓪᓗᑕ, 
ᑕᐃᒪᐃᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑖᖅ ᒐᕙᒪᐅᓪᓗᑕ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒋᓯᒪᓕᖅᑕᕗᑦ 
ᑕᒪᑐᒪ ᒥᒃᓵᓄᑦ ᐊᒻᒪᓗ ᑮᓇᐅᔭᓂᒃ ᑐᓂᓯᒪᓪᓗᑎᒍᑦ 
ᑮᓇᐅᔭᒃᑲᓐᓂᕐᓂᒃ ᐱᒃᑲᓐᓂᕈᓐᓇᕐᓂᐊᕐᒪᑕ ᑕᒪᓐᓇ 
ᐊᕙᑎ ᖃᐅᔨᓴᖅᑕᐅᑎᓪᓗᒍ.  
 
ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐅᕙᖓ 
ᓯᕗᓕᖅᑎᐅᓪᓗᖓ ᒪᑭᒪᑦᑎᐊᕈᓐᓇᖅᑐᓂᒃ 
ᐱᕙᓪᓕᐊᑎᑕᐅᔪᓐᓇᖅᑐᓂᒃ ᐃᑲᔪᖅᓱᖅᑐᒍᑦ ᐊᒻᒪᓗ 
ᑕᒪᓐᓇ ᐱᕙᓪᓕᐊᑎᑕᐅᔪᒪᔪᖅ ᐃᓄᐃᑦ ᑭᓯᐊᓂ 
ᐱᔪᒪᒃᐸᔾᔪᒃ ᑲᔪᓯᑎᑕᐅᖁᓪᓗᒍ, 
ᖃᐅᔨᓵᖑᔭᕆᐊᓖᓪᓗ ᑕᒪᒃᑯᐊ ᖃᐅᔨᓵᖑᓗᑎᒃ, 
ᓄᓇᕗᑦ ᐊᕙᑎᓕᕆᔨᖏᑦ ᐊᒻᒪᓗ ᑕᐃᒃᑯᐊ ᐊᓯᖏᑦ 
ᐊᑐᓕᖁᔭᓕᐅᕐᓂᐊᖅᐳᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑕᒪᓐᓇ ᐱᓕᕆᐊᖑᔪᒪᔪᖅ ᑲᔪᓯᓂᐊᖅᐸᑦ. 
 
ᖁᕐᓗᖅᑐᐊᕐᔪᖕᒥᑦ ᑕᐃᓐᓇ ᐱᓕᕆᐊᖑᔪᖅ ᑕᐃᒪᓐᓇ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᔪᓯᑦᑎᐊᖁᕙᕗᑦ ᐃᖅᑲᓇᐃᔭᖃᑎᒋᓂᐊᖅᐸᕗᑦ 
ᐊᒻᒪᓗ ᐊᕙᑎᓕᕆᔨᒃᑯᓐᓄᑦ ᑲᒪᒋᔭᐅᕌᓂᒃᐸᑦ 
ᑕᐃᒃᑯᐊᓕ ᒐᕙᒪᒃᑯᓐᓄᑦ ᐊᒃᑐᖏᓐᓇᒥᒃ, 
ᐊᒃᑐᐊᖏᓐᓇᒥᒃ, 

ᐊᑐᓕᖁᔭᓕᐊᕋᔭᖅᑐᑦ. ᑕᐃᒪᐃᓕᐅᕐᒪᑕ ᑕᑉᐹᓂ 
ᓄᓘᔮᖕᓂ ᐊᖏᒡᓕᒋᐊᖅᑕᐅᔪᒪᓂᖓᓂᒃ. ᑕᒪᓐᓇ 
ᐊᖅᑯᑎᒋᓇᐅᔭᓇᖅᑐᖅ ᓄᓇᕗᑦ 
ᐱᕙᓪᓕᐊᑎᑕᐅᑎᓪᓗᒍ ᑕᐃᒪᓐᓇᑐᐃᓐᓇᑦᑕᐅᖅ 
ᐱᕙᓪᓕᐊᔾᔪᓯᖃᕐᓂᐊᖅᑐᖅ ᑖᕙᓂᕐᒥᐅᑦ ᐱᔪᒪᖕᒪᔾᔪᒃ 
ᐊᖏᖅᐸᒡᔪᒡᓗ ᑕᐃᒪᓐᓇᐅᓂᐊᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ.  
 
ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᒻᒪᕆᐅᓱᕆᒐᒃᑯ ᒐᕙᒪᖁᑎᕗᑦ ᑕᒪᑐᒥᖓ, ᐃᓛᒃ 
ᐱᕐᔪᐊᕌᓘᖕᒪᑦ ᐅᖃᐅᓯᕆᖃᑦᑕᖅᓯᒪᓪᓗᑎᒍᓪᓗ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐊᐱᖅᑯᑎᒋᔭᐅᖃᑦᑕᖅᓯᒪᓪᓗᓂᓗ ᑕᕝᕙᓂ.  
 
ᑖᒃᑯᐊ ᒐᕙᒪᑖᓵᑦ ᐅᖃᓪᓚᖃᑎᖃᕆᐊᓖᑦ 
ᕼᐊᒪᓚᒃᑯᒥᖕᓂᒃ ᐊᒃᑐᖅᑕᐅᓂᐊᖅᑐᓂᒃ ᑕᒪᑐᒧᖓ 
ᖁᕐᓗᖅᑐᐊᕐᔪᖕᒥᑦ ᐱᓕᕆᐊᕆᔭᐅᔪᒪᔪᒥᒃ, 
ᕼᐊᒪᓚᒃᑯᑐᐃᓐᓇᐅᖏᑦᑐᑦ ᑕᐃᒃᑯᐊᑦᑕᐅᖅ 
ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐅᖃᓪᓚᖃᑎᒋᔭᐅᔭᕆᐊᓖᑦ ᐊᕕᒃᑐᖅᓯᒪᔪᓂᒃ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ ᖃᓄᖅ ᑕᒪᓐᓇ 
ᐃᓱᒪᒋᔭᐅᖕᒪᖔᑦ. ᑕᐃᒪᓐᓇ 
ᐱᒋᐊᓕᓵᑦᑎᐊᕋᓗᐊᖅᑎᓪᓗᒍ, ᒐᕙᒪᐅᓗᑕ 
ᐋᖅᑭᒃᓯᒪᔪᒪᔪᒍᑦ ᐊᓯᖏᓐᓂᒃ 
ᐃᓱᒪᓕᐅᕈᑎᖃᓚᐅᖅᖢᑎᒃ ᑲᔪᓯᒋᐊ48ᖦᖤᖅᐳᑦ 
ᓱᓖᓛᒃ ᓴᖅᑭᔮᖅᑎᓪᓗᒍ ᐃᒪᓐᓇᖃᐃ 
ᐃᑲᔪᖅᓱᖏᓐᓂᖅᓴᐅᓕᕈᑦᑎᒍᑦ ᑕᐃᒪᓐᓇ 
ᓇᓗᓈᕿᑐᐃᓐᓇᕆᐊᖃᖏᓐᓇᑦᑕ ᐱᕐᔪᐊᕌᓘᑎᓪᓗᒋᑦ 
ᑕᒪᒃᑯᐊ ᐱᓕᕆᐊᖑᔪᒪᔪᑦ. ᑎᒥᓐᖑᖅᑎᑕᐅᓯᒪᔪᑦ 
ᐃᖅᑲᓇᐃᔭᖃᑎᒋᓂᐊᖅᑕᒃᑲ ᐊᒃᑐᖅᑕᐅᓂᐊᖅᑐᑦ 
ᐊᒻᒪᓗ ᒐᕙᒪᒃᑯᑦ ᓈᓚᖁᔭᒃᑲ ᕼᐊᒪᓚᒃᑯᓐᓂᒡᓗ 
ᐃᖅᑲᓇᐃᔭᖃᑎᖃᕐᓗᑎᒃ ᑕᒪᓐᓇ ᐱᕐᔪᐊᕌᓘᑎᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᓇᕕᓗᒃ. 
 
ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑕᐃᒫᖅᑐᖓ, ᑕᕝᕙ ᐊᐱᖅᑯᑎᒋᓂᐊᕋᑖᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ 
ᐊᑎᖁᑎᓐᓂ. ᒪᓕᒐᓕᐅᖅᑎ ᐊᕐᕕᐊᑉ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ 
ᐱᖁᑎᕐᔪᐃᑦ ᒥᒃᓵᓄᑦ. ᖃᐅᔨᒪᓗᒃᑖᕋᑉᑕ 
ᐃᒃᓯᕙᐅᑖᖅ ᐱᖁᑎᕐᔪᐃᓂᒃ ᐊᒥᒐᖅᓯᓪᓚᕆᒃᒪᑕ 
ᓄᓇᕘᑉ ᐃᓗᐊᓂ. ᕼᐊᒪᓚᒃᑯᑦ ᐱᖁᑎᕐᔪᐊᖏᑦ 
ᐆᒃᑑᑎᒋᓗᒋᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ 
ᐱᖁᑎᕐᔪᐊᖁᑎᖏᑦ ᐃᓕᓐᓂᐊᕐᕖᑦ ᐊ’ᓂᐊᕐᕖᑦ 
ᒥᑦᑕᕐᕕᓗᖀᑦ. ᖃᐅᔨᒪᓐᓇᖅᖢᓂᓗ ᐃᒃᓯᕙᐅᑖᖅ 
ᑮᓇᐅᔭᕐᓂᒃ ᐊᒥᒐᖅᓰᓐᓇᐅᔭᕐᓂᐊᕋᑉᑕ.  
 
(ᑐᓵᔨᑎᒍᑦ) ᐊᐱᖅᑯᑎᒐᓕ ᓂᕈᐊᒐᔅᓴᐅᔪᓄᑦ, 
ᑭᓱᓪᓚᑦᑖᓂᒃ ᖃᓄᓪᓚᑦᑖᖅ ᐃᓱᒪᒋᔭᖃᖅᓯᒪᕕᓯ 
ᐊᑭᑭᓪᓕᒋᐊᕆᓂᖅ ᐅᕝᕙᓘᓐᓃᑦ 
ᐱᐅᓯᕚᓪᓕᑎᑦᑎᓇᓱᖕᓂᖅ ᖃᓄᖅ ᒐᕙᒪᕗᑦ 
ᐱᖁᑎᕐᔪᐊᓂᒃ, ᒐᕙᒪᒃᑯᑦ ᐱᖁᑎᖏᓐᓂᒃ ᖃᓄᖅ 
ᓴᓇᖃᑦᑕᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᓚᖓ ᑕᕝᕙ ᐱᐅᓯᒋᐊᕆᔪᓐᓇᖅᑑᖅ ᑮᓇᐅᔭᓂᒃ 
ᐊᑐᓗᐊᖏᓐᓂᖅᓴᐅᑎᑦᑎᔪᓐᓇᖅᑐᖅ 
ᐱᖁᑎᕐᔪᐊᓕᐅᕐᓗᑕ ᑕᐃᒃᑯᐊ ᐊᖏᕈᓯᐅᕐᕕᐅᓯᒪᔪᑦ 
ᑎᓕᔭᐅᓪᓗᑎᒃ ᑎᑎᕋᐅᔭᖅᑎᐅᔪᑦ ᐃᓪᓗᔅᓴᓄᑦ 
ᑎᑎᕋᐅᔭᖅᑏᑦ ᐱᓕᕆᖃᑕᐅᖃᑦᑕᕐᓗᑎᒃ 
ᓴᓇᓗᐊᖅᓯᒪᔪᐊᓘᓂᐊᖏᒻᒪᑕ 
ᐊᑭᑦᑐᓗᐊᖅᓯᒪᔪᐊᓘᓂᐊᖏᒻᒪᑕ 
ᐊᑭᑦᑐᓗᐊᖅᓯᒪᔪᐊᓘᓂᐊᖏᒻᒪᑕᓗ. 
 
ᐱᔭᐅᔭᕆᐊᓕᓐᓂᒃ ᓴᖅᑭᖅᓯᔾᔪᑎᐅᑦᑕᖅᑲᑖ, 
ᕼᐊᒪᓚᓕᒫᑦ ᐱᓕᕆᖃᑎᒋᓗᒋᑦ. ᕼᐊᒪᓚᒃᑯᑦ 
ᖃᐃᑦᑎᓲᖑᖕᒪᑕ ᑭᓱᑖᕆᐊᖃᕐᒪᖔᕐᒥᓂᒃ 
ᓇᓗᓇᐃᖅᓯᓪᓗᑎᒃ ᐅᖃᐅᔾᔨᕙᖏᑦᑐᒍᑦ 
ᑭᓱᑖᕆᐊᖃᕐᒪᖔᑕ ᕼᐊᒪᓚᐃᑦ, ᑖᒃᑯᓇᓐᖓᖔᖅ 
ᐅᖃᐅᔾᔭᐅᖔᓲᖑᔪᒍᑦ ᑭᓱᑖᕈᒪᖕᒪᖔᑕ. 
 

ᐊᒥᓱᐊᓗᓐᓂᒃ ᐊᒥᒐᖅᓯᒐᑦᑕ ᐱᖁᑎᓂᒃ, 
ᒐᕙᒪᑐᖃᒃᑯᓪᓗ ᑲᑎᒪᖃᑎᒋᒐᐃᒐᑦᑎᒍᑦ 
ᐅᖃᕐᕕᒌᓐᓇᓲᒃᑲ ᐊᒥᒐᖅᓯᔪᕐᔪᐊᕌᓘᒐᑦᑕ 
ᐱᖁᑎᕐᔪᐊᕈᔪᓐᓂᒃ ᒐᕙᒪᒃᑯᑦ ᐱᖁᑎᕐᔪᐊᖏᓐᓂᒃ 
ᖃᓪᓗᓈᓂᒥᐅᑕᑎᑐᑦ ᐊᔾᔨᖃᖏᓪᓚᕆᒃᑲᑦᑕ 
ᓄᓇᕗᒻᒥᐅᑦ ᐱᖁᑎᕐᔪᐊᖏᓐᓂᒃ 
ᐱᖃᑦᑕᕈᓐᓇᓂᐊᕐᖓᑕ ᑐᓚᑦᑕᕐᕕᓐᓂᒃ ᐊᖅᑯᑎᓂᒃ 
ᐃᓪᓗᓂᒃ ᑕᒪᒃᑯᐊᓕᒫᕌᓗᐃᑦ ᐱᔭᕆᐊᖃᕋᑦᑎᒍᐃᓛᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᖅᑯᑎᑦᑎᐊᕚᓗᒃ. ᐃᓚᖓᑦ ᑖᓐᓇᐃᓛᒃ ᒐᕙᒪᐅᑉ 
ᖃᐅᔨᓴᕋᓱᖃᑦᑕᖅᑕᕋᓗᐊᖓ ᖃᓄᒃᑲᓐᓂᖅ 
ᐊᑐᕈᓐᓇᕐᒪᖔᑦᑎᒍᑦ ᑮᓇᐅᔭᖅᑖᕆᕙᑦᑕᕗᑦ.  
 
ᐃᓚᖏᑦ ᑕᐃᒪ ᐊᓪᓗᕐᓂᐅᓯᒪᔪᑦ ᐊᓯᑦᑎᓐᓄᑦ 
ᒐᕙᒪᐅᔪᓄᑦ ᐊᓪᓗᕆᐊᕐᓂᐅᓯᒪᔪᑦ ᑮᓇᐅᔭᓂᒃ 
ᐊᑕᐅᑦᑎᒃᑯᑦ ᑐᓂᓯᖃᑦᑕᖅᑐᓂᒃ ᕼᐊᒪᓚᓄᑦ 
ᑕᐃᒃᑯᐊ ᐃᖏᕐᕋᔪᖅᑖᕈᑎᔅᓴᐃᑦ, 
ᐃᖏᕐᕋᔫᖅᑖᕈᑎᔅᓴᐃᑦ ᑕᐃᒪᐃᓕᓚᐅᖅᓯᒪᒻᒪᑕ 
ᐱᒋᐊᓚᐅᖅᓯᒪᓪᓗᑎᒃ ᐊᕙᑎᑦ 12 ᐊᕐᕌᒍᑦ 
ᐊᓂᒍᓕᖅᑐᑦ ᐊᓯᔾᔨᖅᑕᐅᒃᑲᓐᓂᓚᐅᖅᓯᒪᓇᑎᓪᓗ. 
ᓄᓇᓕᓕᒫᑦ ᖃᓄᑎᒋ ᐊᖏᒐᓗᐊᖅᑲᑦ 
ᒥᑭᒐᓗᐊᖃᓪᓗ ᐊᔾᔨᒌᓂᒃ 
ᐱᑎᑕᐅᖃᑦᑕᓚᐅᖅᓯᒪᒻᒪᑖ.  
 
ᓄᓇᓖᑦ ᖃᓄᖅ 
ᐊᖏᑎᒎᖅᓂᐊᖅᐸᓪᓚᐃᓚᐅᖅᓯᒪᒐᓗᐊᕐᖓᑕ 
ᒐᕙᒪᒃᑯᓐᓄᖃᐃ ᕿᒪᕉᑎᔭᐅᖔᖅᑲᑦ ᑕᒪᓐᓇ 
ᐊᑕᐅᑦᑎᒃᑯᑦ ᑮᓇᐅᔭᓂᒃ ᑐᓂᓯᔭᐅᖃᑦᑕᕐᓗᑎᒃ 
ᕼᐊᒪᓚᐃᑦ ᓇᒻᒥᓂᖅ ᐃᓱᒪᑖᖃᑦᑕᓂᐊᕐᖓᑕ 
ᑭᓱᑖᕆᐊᖃᕋᐃᒍᑎᒃ ᕼᐊᒪᓚᒃᑯᓐᓄᑦ 
ᐊᓪᓚᕕᑦᑖᕆᐊᖃᖄᑦ? ᐅᕝᕙᓘᓐᓃᑦ 
ᓄᓇᒃᑰᕈᑎᖃᕐᕕᒃᑖᒃᑲᓐᓂᕆᐊᖃᖃ? ᐅᕝᕙᓘᓐᓃᑦ 
ᐊᓪᓚᕝᕕᓕᐅᒃᑲᓐᓂᕆᐊᖃᖅᑲᑦ 

ᐊᑐᖅᑐᐊᕋᔅᓴᕆᓂᐊᖅᑕᒥᓂᒃ? ᑕᐃᒪ 
ᑐᔅᓯᕋᖃᑦᑕᕈᓐᓃᕋᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᕿᒫᕕᓕᐅᕈᑎᔅᓴᓂᒃ 
ᑮᓇᐅᔭᖅᑖᑎᓐᓂᖅᓴᕆᖃᑦᑕᕐᓗᑎᒍᑦ.  
 
ᐃᒻᒥᓂᒃ ᐊᐅᓚᑦᑎᔪᓐᓇᕐᓂᖅᓴᕈᓐᓇᖅᑎᓪᓗᑎᒍᑦ 
ᐃᒻᒥᓂᒃ ᐃᓱᒪᑖᖃᑦᑕᕐᓗᑎᒃ. (ᑐᓵᔨᑎᒎᕈᓐᓃᖅᑐᖅ) 
ᕼᐊᒪᓚᒻᒪᑯᐊ ᐊᔪᖏᑦᑎᐊᖅᑐᑦ ᐃᒻᒥᓂᒃ. 
ᐅᕙᑉᑎᓐᓂᒡᓘᓐᓃᑦ ᐊᔪᖏᓐᓂᖅᓴᐃᑦ ᑕᒪᒃᑯᓂᖓ 
ᐱᖁᑎᕐᔪᐊᓂᒃ ᓇᑉᐸᐃᔭᕆᐊᖃᓕᕌᖓᑕ.  
 
ᓲᕐᓕᑭᐊᖑᑯᐊ ᑮᓇᐅᔭᒃᑲᓐᓂᕐᓂᒃ 
ᑐᓂᖃᑦᑕᖏᑉᐱᑎᒍᑦ ᐃᓱᒪᖅᓲᑎᒋᓂᐊᖅᑕᖏᓐᓂᒃ. 
ᐄ, ᐃᓱᒪᖅᓲᑎᒋᓂᐊᖅᑕᖏᓐᓂᒃ. 
ᐊᒥᒐᖅᓴᐃᓐᓇᖅᑐᓂᒃ ᑮᓇᐅᔭᓂᒃ 
ᑐᓂᔭᐅᖃᑦᑕᕆᐊᖃᖏᒃᑲᓗᐊᕐᒪᑕ. ᑕᒪᑐᒥᖓ 
ᕿᒥᕐᕈᔭᕆᐊᖃᖅᑐᒍᑦ ᐅᕙᓂ. ᐊᒻᒪ ᐱᖃᑖ, 
ᑲᑎᓐᓇᔭᕈᑉᑕ ᑕᒪᑉᑕ ᑐᕌᒐᕆᓂᐊᖅᑕᕗᑦ ᐅᑭᐅᓄᑦ 
ᓯᑕᒪᓄᑦ ᐸᕐᓇᓕᕈᑉᑎᒍᑦ ᑕᐃᑲᓂ ᑕᒪᓐᓇ 
ᐅᖃᐅᓯᕆᒻᒪᕆᓚᐅᕐᓚᕗᑦ ᓱᓇᑖᕆᐊᖃᖅᐸ 
ᓄᓇᓕᒃ? ᖃᓄᖅ ᑕᐃᑯᓐᖓᕐᓂᐊᖅᐱᑕ ᓇᓕᐊᒃ 
ᓯᕗᓪᓕᐅᔭᕆᐊᖃᖅᐸ ᐅᕙᓂ ᐅᖃᐅᓯᕆᓚᐅᕐᓚᕗᑦ 
ᑕᒪᒃᑯᐊ ᐃᓂᓪᓚᒃᐸᓪᓕᐊᓂᐊᕈᑉᑎᒍᑦ ᓄᓇᓖᑦ 
ᑕᐅᑐᖅᑰᒐᖃᕈᓐᓇᖅᓯᓂᐊᕋᑉᑕ ᑕᒡᕙᓂ ᐅᑭᐅᑦ 
ᓯᑕᒪᑦ ᐃᓗᐊᓂ ᓱᓇᓂᒃ ᓇᑉᐸᐃᓂᐊᕐᒪᖔᑉᑕ 
ᓄᓇᓕᖕᓂᒃ ᑕᒪᐃᓐᓂᒃ 
ᓂᑉᑕᐅᔪᖅᓴᖃᖏᓐᓂᖅᓴᐅᓇᔭᖅᑐᖅ ᑕᐃᒪᓐᓇ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ 
ᐊᐱᖅᑯᑎᑦᑎᐊᕚᓘᒃ. ᓱᓕᑦᑎᐊᖅᑐᖅ ᑮᓇᐅᔭᐃᑦ 
ᐊᒥᒐᐃᓐᓇᕐᓂᐊᕐᒪᑕ ᐱᒻᒪᕆᕐᔪᐊᑦ ᓄᓇᓕᓕᒫᑦ 
ᐊᖑᒻᒪᑎᔪᓐᓇᖅᓯᒪᖏᓐᓇᑦᑎᒍᑦ ᒫᓐᓇᐅᔪᖅ. 
ᑕᒪᒃᑯᐊ ᐊᐱᖅᑯᑎᖃᕋᑖᕋᕕᑦ ᑭᓱᓪᓚᑦᑖᒥᓪᓕ 
ᐃᓱᒪᒃᓴᖅᓯᐅᕈᑎᒥᒃ ᐱᒐᔭᖏᒃᑲᓗᐊᕐᒪᖔᑦᑕ. 
ᑕᒪᓐᓇ, ᐆᒃᑑᑎᖃᑐᐃᓐᓇᕐᓂᐊᕋᒪ ᐃᒡᓗᑭᒃᓴᕐᓂᕐᒧᑦ 
ᑕᒪᓐᓇᓕ ᐃᒡᓗᑭᒃᓴᕐᓂᕐᒧᑦ ᑕᐅᑐᒐᖃᖅᐸᓪᓕᐊᕗᖓ 
ᑲᑐᔾᔨᖃᑎᖃᓪᓚᑦᑖᕈᒪᓂᐊᕈᑦᑕ ᐆᒃᑑᑎᒋᓗᒍ 
ᐃᓄᖕᓄᑦ ᓇᖕᒥᓂᕆᔭᐅᔪᑦ NCC ᓄᓇᕗᒥ 
ᐃᒡᓗᓕᐅᖅᑏᑦ, ᐅᕝᕙᓘᓐᓃᑦ ᓴᒃᑯᒃᑯᑦ, ᑕᒪᒃᑯᓂᖓ 
ᖃᓄᖅ ᑲᑐᔾᔨᖃᑎᖃᓪᓚᑦᑖᕈᓐᓇᕐᓂᐊᕐᓂᕈᑦᑕ 
ᐊᑭᑭᓪᓕᒋᐊᕈᓐᓇᖅᐸᕗᑦ? ᐊᒥᓲᓂᖅᓴᓂᒃ 
ᓴᓇᔪᓐᓇᖏᒃᑲᓗᐊᖅᐱᑖ? ᑕᒪᓐᓇ 
ᓯᕗᓕᖅᑏᑦ/cabinet 

ᐃᓱᒪᒃᓴᖅᓯᐅᕈᓐᓇᕐᓂᖏᑦ ᕿᒥᕐᕈᑦᑎᐊᕋᔭᖅᑕᒃᑲ 
ᖃᐅᔨᒪᒐᒪ ᖃᓄᑎᒋ ᑐᐊᕕᕐᓇᕐᓂᖓ ᐊᒻᒪ ᑖᒃᑯᐊ 
ᐊᑭᑭᓪᓕᒋᐊᕈᓐᓇᖏᒃᑲᓗᐊᕐᒪᖔᑦ 
ᕿᒥᕐᕈᕙᓪᓕᐊᔭᕆᐊᖃᓕᕋᑦᑕ ᖃᓄᖅ ᐃᒡᓗᐃᑦ 
ᓴᓇᔭᐅᖃᑦᑕᕐᒪᖔᑕ. ᑕᒪᒃᑯᐊ.  
 
ᐊᒥᒐᖅᓯᓂᖅ ᐊᑭᖃᕐᒥᖕᒪᑦ. ᐋᓐᓂᐊᑖᖅᑐᑦ, 
ᐊᐅᓪᓚᖅᑎᑕᐅᔭᕆᐊᖃᓕᖅᑐᑦ. ᑕᒪᒃᑯᐊᕈᔪᐃᑦ 
ᐊᑭᖃᖅᑐᐃᓐᓇᐅᖕᒥᖕᒪᑕ 
ᐱᓕᕆᖃᑦᑕᖅᓯᒪᖏᓐᓂᑦᑎᒍᑦ. ᐊᒻᒪ ᐅᓇ 
ᑭᖑᓪᓕᖅᐹᒥᒃ ᕿᒥᕐᕈᖃᑕᐅᔪᒪᒐᔭᖅᑕᕋ, ᐅᓇ 
ᐃᒡᓗᕐᔪᐊᖅ ᐆᒃᑑᑎᑦᑎᐊᕙᐅᖕᒪᑦ. ᐃᓄᓐᓄᑦ 
ᓇᒻᒥᓂᕆᔭᐅᔪᑦ ᓄᓇᕗᓕᒫᒧᑦ ᓇᒻᒥᓂᖅ ᑮᓇᐅᔭᕐᒥᒃ 
ᕿᓂᖅᖢᑎᒃ ᐊᑯᓂ ᐊᑐᖅᑐᐊᖅᑕᐅᓂᐊᕈᓂ 
ᒐᕙᒪᒃᑯᓐᓄᑦ ᓴᓇᔭᐅᔪᓐᓇᕐᒪᑦ/long term leases 
ᑕᒪᔾᔭ ᕿᒥᕐᕈᔪᓐᓇᑦᑎᐊᖅᑕᕗᑦ, ᐃᒡᓗᕐᔪᐊᓄᑦ 
ᐱᓗᐊᖑᐊᖅᑐᒥᒃ ᑖᒃᑯᐊ ᐃᓐᓇᒃᑯᕕᒃᓴᐅᔪᒫᖅᑐᑦ 
ᑕᐅᑐᒐᕆᔪᒪᓂᐊᕈᑦᑎᒍᑦ ᓯᕗᓂᑦᑎᓐᓄᑦ ᓄᓇᓖᑦ 
ᐊᓯᖏᓐᓄᑦ ᑕᒪᒃᑯᐊ ᑕᕝᕙ ᕿᒥᕐᕈᔪᒪᑦᑎᐊᕋᔭᖅᐸᒃᑲ 
ᖃᓄᖅ ᐅᑯᐊ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ 
ᓇᖕᒥᓂᖃᖅᑐᑦ ᓯᓚᑦᑎᑦᑎᓐᓃᑦᑐᑦ 
ᑲᑐᔾᔨᖃᑎᒋᑦᑎᐊᕐᓗᑎᒍᑦ ᐱᒻᒪᕆᐅᒋᔭᑦᑎᓐᓄᑦ 
ᑲᑐᔾᔨᖃᑎᒋᓗᑎᒍᑦ ᓴᖅᑭᑦᑐᓐᓇᖏᒃᑲᓗᐊᕐᒪᖔᑕ. 
 
ᑕᒪᒃᑯᐊ ᑕᕝᕙ ᕿᒥᕐᕈᒐᔭᖅᐸᒃᑲ 
ᓯᕗᓕᖅᑎᖑᖅᑎᑕᐅᔪᓐᓇᕐᓂᕈᒪ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᒪ’ᓇ 
ᑭᐅᑦᓯᐊᖅᑐᓗᒃᑖᖑᒐᑉᓯ. ᐅᓇ ᑭᖑᓪᓕᖅᐹᒥᒃ 
ᐊᐱᖅᑯᑎᒋᒍᐊᖅᖢᒍ ᐃᒃᓯᕙᐅᑖᖅ. 
ᓇᔭᓐᖑᐊᑭᒃᓴᕐᓂᐅᔪᖅ ᓄᓇᕘᑉ ᐃᓗᐊᓂ. ᑕᒪᓐᓇ 
ᐃᒃᐱᒋᔭᐅᕐᔪᐊᖅᑕᕐᒪᑦ ᐃᒻᒪᖄ ᐱᓗᐊᖅᑐᒥᒃ 
ᓄᓇᓕᐊᕋᓛᖑᓂᖅᓴᕐᓂᒃ. ᐆᒃᑑᑎᒋᓗᒍ ᐊᕐᕕᐊᑦ 
ᓂᕈᐊᖅᑕᐅᓯᒪᓚᐅᖅᑐᖓ ᐅᑭᐅᓄᑦ ᓯᑕᒪᓄᑦ 
ᑕᒪᓐᓇ ᐅᖃᐅᓯᕆᒐᔪᒃᑕᕐᔪᐊᕆᓚᐅᕋᑉᑯ 
ᓇᔭᓐᖑᐊᖃᑦᓯᐊᖏᓐᓂᖅ 
ᐃᖢᐊᖅᓴᐃᔨᖃᑦᓯᐊᖏᓐᓂᖅ ᓄᓇᒋᔭᑉᑎᖕᓂᒃ. 
ᓄᕙᖕᓇᕐᔪᐊᖅ ᐱᔾᔪᑎᒋᖢᒍ ᑐᓴᕐᓇᓕᖅᐳᖅ 
ᑐᑭᓯᓐᓇᓕᖅᐳᖅ ᐃᒻᒪᖄ ᑲᓇᑕᓗᒃᑖᒥ 
ᓄᓇᕐᔪᐊᓗᒃᑖᒥᓘᓐᓃᑦ ᓇᔭᓐᖑᐃᑦ ᐃᖢᐊᖅᓴᐃᔩᑦ 
ᐊᔪᖅᓇᖅᓯᕙᓪᓕᐊᒻᒪᖏᓐᓇᖅᑐᑦ. ᓄᕙᖕᓇᕐᔪᐊᖅ 
ᐱᔾᔪᑎᒋᖢᒍ.  
 

ᓯᕗᓕᖅᑎᓐᖑᖅᑎᑕᐅᒐᔭᕐᓂᕈᕕᑦ ᑕᕝᕙ 
ᐊᐱᖅᑯᑎᒋᔭᕋ. ᖃᓄᖅ ᓇᐅᒃᑯᑦ ᐊᒥᓲᓂᖅᓴᕐᓂᒃ 
health 

professionals ᓇᔭᓐᖑᐊᓂᒃ ᐃᖢᐊᖅᓴᐃᔨᓂᒃ 
ᐋᖅᑮᓇᔭᖅᐱᑦ ᓄᓇᕗᑦ ᓄᓇᓕᓗᒃᑖᖏᓐᓄᑦ? 
ᐊᒥᓱᖑᒃᑲᓐᓂᖁᓪᓗᒋᑦ? ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 
ᓇᔭᓐᖑᐊᑭᒃᓴᕐᓂᕐᖏᓛᒃ ᑖᓐᓇ ᓱᓕᑦᑎᐊᖅᑐᖅ 
ᓯᓚᕐᔪᐊᕐᒥ ᓇᔭᓐᖑᐊᑭᒃᓴᑦᑎᐊᒻᒪᕆᒃᑐᒍᑦ ᐊᒡᓛᑦ 
ᐋᓐᓂᐊᕐᕖᑦ ᓄᓇᕗᒻᒥ 
ᐅᒃᑯᐊᖅᑐᖃᑲᓴᖃᑦᑕᓚᐅᖅᑐᖅ 
ᓇᔭᓐᖑᐊᑭᓪᓕᐅᓗᐊᕐᓂᑦᑎᓐᓄᑦ. 
ᓇᔭᓐᖑᐊᖅᓯᐅᕋᓱᖏᓐᓂᕐᒨᖏᑦᑐᖅ. ᓇᔭᓐᖑᐊᓂᒃ 
ᓴᓇᔪᒪᔪᖃᖏᓐᓂᖓᓅᖏᑦᑐᖅ ᑭᓯᐊᓂ 
ᓇᔭᓐᖑᐊᖅᑕᖃᖏᓐᓂᖓᓄᑦ. ᑖᓐᓇ 
ᐊᖏᒡᓕᕙᓪᓕᐊᖏᓐᓇᕐᓂᐊᖅᑐᖅ. ᑕᒪᒃᑯᐊ 
ᓇᔭᓐᖑᐊᕐᓂᒃ ᐱᔫᒥᓵᕈᑎᒋᔭᕗᑦ 
ᐱᕈᖅᐸᓪᓕᐊᖏᑉᐸᑕ. ᑕᐃᑉᓱᒪᓂ 
ᓇᔭᓐᖑᐊᖃᖅᐸᓚᐅᕋᑉᑕ ᐊᒥᓱᓂᒃ ᐱᔫᒥᓵᕈᑎᓂᒃ 
ᑕᒫᓂ ᓄᓇᕘᒻᒧᐊᕈᒪᔾᔪᑎᖏᑦ 
ᓈᒪᑦᓯᐊᖅᑑᔭᖅᐸᓚᐅᖅᓯᒪᒐᓗᐊᕐᒪᑕ 
ᐃᒡᓗᖃᖅᑎᑕᐅᓂᐊᖅᖢᑎᒃ, ᐃᓛᒃᑯᑦ 
ᐃᒡᓗᖄᑕᕐᓗᑎᒃ ᐊᒡᓛᑦ ᖃᑉᓗᓈᑦ ᓄᓇᖓᓐᓄᑦ 
ᑕᖃᐃᖅᓯᕆᐊᕈᒪᔪᕌᖓᑕ ᕼᐊᓕᑏᕐᓗᑎᒃ ᑕᐅᓄᖓ 
ᕼᐊᓗᑕᐃᕐᕕᒋᔪᒪᔭᖓᓄᑦ ᐅᑎᒧᓪᓗ 
ᐊᑭᓕᖅᑕᐅᕙᓚᐅᖅᓯᒪᒐᓗᐊᕐᒪᑕ. 
 
ᒫᓐᓇ ᑕᒪᒃᑯᐊ ᐱᑕᖃᕈᓐᓃᕐᒪᑕ. 
ᕿᒥᕐᕈᒃᑲᓐᓂᕆᐊᖃᓕᖅᑐᒍᑦ ᒐᕙᒪᐅᓗᑕ ᖃᓄᖅ 
ᐱᔫᒥᓵᕈᑎᓂᒃ ᐱᑕᖃᕐᓂᐊᕐᒪᖔᑉᑕ ᓇᔭᓐᖑᐊᓂᒃ 
ᓄᓇᕗᒻᒧᖓᐅᔪᒪᔪᓂᒃ. ᐱᔫᒥᓵᖅᑕᐅᖕᒪᑕᑦᑕᐅᖅ 
ᒥᐊᓕᒐᐃᑦ ᓄᓇᖓᓐᓂ ᖃᑉᓗᓈᑦ ᓄᓇᖓᓐᓂ, 
ᐅᑭᐅᖅᑕᖅᑐᕐᒧᐊᖁᒍᑉᑎᒍᑦ 
ᐱᔫᒥᓵᖅᑕᐅᓂᕆᔭᖏᓐᓂᒃ ᖃᑉᓗᓈᑦ ᓄᓇᖏᓐᓂ 
ᐊᖏᓂᖅᓴᑲᓪᓚᖕᒥᑦ ᑐᓂᔭᕆᐊᖃᕐᓂᐊᕋᑉᑎᒍᑦ 
ᒫᓃᓐᓂᖏᓐᓂ. ᐊᒻᒪ ᑕᒫᓃᓐᓂᖏᒻᓂ 
ᒥᐊᓂᕆᑦᓯᐊᕐᓗᑎᒍᑦ. 
 
ᐃᒃᓯᕙᐅᑖᖅ, ᑕᒪᕐᒥᓗᒃᑖᑲᓴᒃ ᐋᓐᓂᐊᕐᕖᑦ 
ᒥᐊᓂᖅᓯᔨᖃᓕᖅᑐᑦ, 
ᐅᓗᕆᐊᓇᖅᑐᖅᑕᖃᖃᑦᑕᓕᕐᒪᑦ ᐋᓐᓂᐊᕕᖕᓂ, 
ᐅᐊᒃᓯᔨᖃᖃᑦᑕᓕᖅᑐᑦ. ᐊᐃᑦᑖᖑᒐᓗᐊᖅ, ᐅᐊᑦᓯᓄᑦ 
ᑮᓇᐅᔭᐃᔭᖏᖔᕐᓗᑕ ᓇᔭᓐᖑᐊᒃᑲᓐᓂᕐᓄᑦ 
ᐊᑐᖃᑦᑕᕋᔭᖅᑕᕘᒐᓗᐊᖏᒃᑯᐊ ᑮᓇᐅᔭᐃᑦ.  
ᑕᕝᕘᓇ ᕿᒥᕐᕈᔭᕆᐊᖃᓕᖅᑐᒍᑦ, ᖃᓄᖅ 
ᓇᔭᓐᖑᐊᓂᒃ ᑕᒫᓃᑎᑦᓯᒃᑲᓐᓂᕈᓐᓇᖅᐱᑕ? ᑕᒪᓐᓇ 
ᑮᓇᐅᔭᖅᑐᒃᑲᓐᓂᕐᓂᐊᖅᑐᖅ ᓇᓗᓇᖏᑦᑐᖅ. ᑭᓯᐊᓂ 

ᓇᔭᓐᖑᐊᖃᕐᓗᑕᐅᑉᓗᓂᓗ ᑭᓯᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᐸᐅᓗᓯ 
ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᒃ, ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᑦᑎᐊᕚᓗᖕᒥᑦ ᐊᐱᕆᒃᑲᓐᓂᕐᒪᑦ. 
ᓱᓕᑦᑎᐊᖅᑐᑦ ᑖᒃᑯᐊ ᐋᓐᓂᐊᓯᐅᖅᑏᑦ 
ᓄᓇᓕᖕᓃᖔᖅᑐᑦ ᐊᒥᒐᖅᑐᑦ, ᐄ, ᓯᓚᕐᔪᐊᓕᒫᒥᑦ, 
ᑖᓐᓇ ᖃᐅᔨᒪᔭᐃᓐᓇᕆᖅᑰᕋᑦᑎᒍ. 
ᐅᖃᐅᓯᕆᓗᐊᖏᒃᑲᓗᐊᕈᒃᑯ, ᑭᓯᐊᓂ ᑕᒪᓐᓇ 
ᖃᓄᖅᑑᕆᐊᖃᒡᓚᕆᖅᑰᕐᓂᐊᕋᑦᑎᒍ ᒫᓐᓇᑲᐅᑎᒋ, 
ᑐᐊᕕᕐᓇᖅᑐᒦᓕᕋᓗᐊᖅᖢᑕ. 
ᐃᖅᑲᐅᒪᒋᐊᖃᕐᓂᐊᕋᑦᑕ ᓱᓕ ᐃᓐᓇᒃᑯᕕᔅᓴᐃᑦ 
ᑐᕌᕈᒪᓂᐊᖅᑕᕗᑦ.  
 

ᐆᒃᑑᑎᒋᓗᒍ ᑲᖏᖅᖠᓂᕐᒦᑦᑐᖅ. 
ᓇᑉᐸᖅᑕᐅᕙᓪᓕᐊᓕᖅᑎᓪᓗᒍ ᒫᓐᓇᐅᔪᖅ, ᑕᕝᕙ 
ᐋᓐᓂᐊᖅᑎᑦᑎᓯᐅᖅᑎᓂᒃ ᐃᓐᓄᒋᐊᖃᕐᓂᐊᖅᑐᖅ. 
ᑕᒪᓐᓇ ᐸᕐᓇᐸᓪᓕᐊᖃᑦᑕᕈᑦᑕ ᐊᖏᔫᑎᓄᑦ 
ᐱᒻᒪᕆᕐᔪᐊᓄᑦ, ᐆᒃᑑᑎᒋᓗᒍ ᐃᓐᓇᒃᑯᕕᒃᓴᐃᑦ. 
ᓯᓚᑦᑐᖅᓴᕐᕕᒃᑯᑦ ᐊᒻᒪ ᑖᒃᑯᐊ ᑐᕌᖅᐸᓪᓕᐊᔪᑦ 
ᐃᒡᓗᕐᔪᐊᓂᒃ ᓴᓇᕙᓪᓕᐊᓂᐊᖅᑐᑦ ᐊᔭᐅᖅᑐᐃᔪᑦ, 
ᖃᓄᖅ, ᓱᕋᖅᑎᒋᐊᓕᒃ 
ᐅᖃᒡᓚᖃᑦᑕᐅᑎᖃᑦᑕᖏᓐᓂᖓ, ᐃᒃᐱᓐᓂᕐᓇᕐᒪᑦ. 
ᐊᐱᖅᓱᓚᐅᕆᓪᓗᒍ ᓯᓚᑦᑐᖅᓴᕐᕕᒃᑯᓐᓃᖔᖅᑐᖅ, 
ᐆᒃᑑᑎᒋᓗᒍ, ᐸᕐᓇᒃᐸᓪᓕᐊᖕᒪᖔᑕ 
ᓚᐃᓴᓐᓯᑖᖃᑦᑕᕐᓗᑎᒃ ᐋᓐᓂᐊᓯᐅᑎᓂᕐᒧᑦ 
ᐊᔪᕐᓇᓗᐊᖏᑦᑐᓄᑦ.  
 

ᑕᒪᒃᑯᐊ ᒫᓐᓇᐅᔪᖅ ᓯᓚᑦᑐᓴᕐᕕᒃᑯᑦ ᐊᕐᕌᒍᓄᑦ 
ᑎᓴᒪᓄᑦ ᐸᕐᓇᐃᓯᒪᕗᑦ ᐋᓐᓂᐊᓯᐅᖅᑎᓐᖑᕈᒪᔪᓂᒃ 
ᐊᖅᑯᑎᖃᕈᒪᔪᓂᒃ, ᑕᒪᓐᓇ ᐅᐱᒋᑦᓯᐊᖅᑕᒃᑲ. 
ᐱᓕᕆᑦᓯᐊᖅᑐᐃᑦ ᑕᐃᑲᓂ. ᑭᓯᐊᓂᐅᖕᒥᖕᒪᑦ, 
ᑕᒪᓐᓇ ᐊᕐᕌᒍᑐᓄᐊᖅ ᒪᕐᕉᖕᓄᒃ ᑐᕌᖓᓲᖑᖕᒪᑦ. 
ᐅᐊᑦᑎᔨᐅᖃᑦᑕᖅᑐᑦ ᐃᑲᔪᖅᑎᐅᖃᑦᑕᖅᑐᑦ 
ᐋᓐᓂᐊᕕᖕᒥ, ᐱᓗᐊᓐᖑᐊᖅᑐᓂ 
ᐃᓐᓇᑯᕕᒃᓴᑯᓗᖕᓂᒃ ᐸᕐᓇᐃᒍᒪᑦᑎᐊᕐᓂᐊᕈᑦᑕ. 
ᑕᐅᑐᒐᖃᖅᐳᖓᓪᓕ, ᐊᕐᕌᒍᒋᓂᐊᖅᑕᑦᑎᓐᓂ ᑖᒃᑯᐊ 
ᓚᐃᓴᓐᓯᑖᖃᑦᑕᕐᓗᑎᒃ ᐋᓐᓂᐊᓯᐅᑎᓂᕐᒧᑦ 
ᐊᔪᕐᓇᓗᐊᖏᑦᑐᓄᑦ, ᐸᕐᓇᐸᓪᓕᐊᒋᐊᖃᓕᕋᑦᑎᒍ 
ᒫᓐᓇᐅᔪᖅ. ᐃᓕᓐᓂᐊᖅᐸᓪᓕᐊᒋᐊᖃᕐᓂᐊᕐᓂᖏᑦ 
ᓂᕆᐅᕆᒐᑦᑎᒍ, ᐊᕐᕌᒍᒐᓴᐃᑦ ᐃᓄᐃᑦ ᓄᓇᕗᒻᒥᐅᑦ 
ᐱᒍᒪᔪᑦ ᐱᒍᓐᓇᕐᓂᐊᖁᓪᓗᒋᑦ.  
 

ᑕᒪᓐᓇᓕ ᑕᐅᑐᒐᕆᒐᔭᖅᑕᕋ, ᒥᓂᔅᑐ 
ᓯᓚᑦᑐᓴᕐᕕᖕᒧᑦ ᐃᖅᑲᓇᐃᔭᖃᑎᒋᑦᑎᐊᕐᓗᒍ 
ᐸᕐᓇᐸᓪᓕᐊᓂᐊᕈᑦᑎᒍ ᑕᒪᓐᓇ ᑐᐊᕕᐊᕆᑎᓪᓗᑎᒍ. 

ᖃᐅᔨᒪᒐᓗᐊᖅᑐᖓ ᐃᖕᒥᓂᖅᓱᖅᑐᑦ ᐸᕐᓇᐅᑎᖏᓐᓂᒃ 
ᑲᑎᒪᔨᖃᕋᒥᑦᑕᐅᖅ, ᐱᓕᕆᐊᕆᒍᒪᔭᖏᑦ. ᐅᓇᑦᑕᐅᖅ 
ᐊᑐᖅᑕᐅᖃᑦᑕᖅᐸᓪᓕᐊᓯᒪᔪᖅ, ᖃᕆᑕᐅᔭᒃᑰᕐᓗᑎᒃ 
ᐊᓐᓂᐊᓯᐅᖅᑎᑦ, ᕿᒥᕐᕈᒍᓐᓇᕆᐊᖃᕐᓂᐊᕋᑦᑎᒍᑦ 
ᐅᓗᕆᐊᓇᖅᑐᒦᓪᓚᑦᑖᖅᑰᓚᐅᕋᑦᑕ ᐊᐅᔭᐅᔪᖅ ᐃᓚᖏᑦ 
ᐋᓐᓂᐊᕖᑦ ᒪᑐᔭᐅᖃᑦᑕᓕᖅᓱᑎᒃ ᓄᓇᓕᑦᑎᓐᓂ. 
ᑕᒪᒃᑯᐊ ᑲᑉᐱᐊᓇᖅᑐᒦᑦᑐᑦ ᐃᓚᖏᑦ ᓄᓇᓖᑦ, 
ᐅᓗᕆᐊᓇᖅᑐᒦᑦᑐᑦ. ᑕᒪᓐᓇ 
ᕿᒥᕐᕈᖃᓯᐅᑎᒍᒪᒐᔭᕆᕙᕋ ᓯᕗᓂᑦᑎᓐᓂ, ᑕᒪᓐᓇ 
ᓯᕗᓕᖅᑎᓐᖑᖅᑎᑕᐅᓐᓂᕈᒪ ᕿᒥᕐᕈᑦᑎᐊᕈᒪᒐᔭᖅᑕᕋ, 
ᑕᒪᒃᑯᐊ ᐃᓄᒃᑎᑑᕈᓐᓇᕐᓗᑎᓪᓗ ᐱᐅᑦᑎᐊᕋᔭᕐᓂᖓᓂᒃ 
ᐃᒃᐱᒋᑦᑎᐊᕋᒃᑯ. ᑕᐃᒪᐃᒻᒪᑦ, ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᓄᑖᖑᓕᕐᒥᖕᒪᑦ 
ᑖᓐᓇ ᓇᔭᓐᖑᐊᕐᓂᒃ ᐊᒥᒐᖅᑐᒍᑦ ᓄᓇᕘᑦ ᐃᓗᐊᓂ, 
ᑲᓇᑕᐅᑉ ᐃᓗᐊᓂ, ᐊᒻᒪ ᑐᓴᖅᑕᐅᓚᐅᕋᑦᑕ ᑖᒃᑯᐊ 
ᓄᓇᕐᔪᐊᒥᓗᒃᑖᖅ. ᑖᓐᓇ ᐱᓕᕆᐊᕇᓐᓇᖅᑕᕗᑦ, ᑖᒃᑯᐊ 
ᓇᔭᓐᖑᐊᖅᑖᕐᓂᓗᒃᖢᑕ, ᐱᔫᒥᓴᖃᑦᑕᖅᖢᒋᑦ, ᑖᒃᑯᐊ 
ᑮᓇᐅᔭᓕᐅᕐᓂᖓᑕ ᐅᖓᑖᓄᑦ ᐊᕙᓗᐊᒍᑦ 
ᑮᓇᐅᔭᒃᑲᓐᓂᕐᒥᒃ ᑐᓂᑦᑕᖅᖢᒋᑦ. ᑖᓐᓇ ᒫᓐᓇ 
ᐱᓕᕆᐊᕆᔭᐅᔪᖅ. ᑭᓯᐊᓂ ᑕᕝᕙᓂᑦᑕᖅ, 
ᓯᓚᑦᑐᖅᓴᕕᒃᑯᑦ ᐃᖃᓗᖕᓂ ᐃᓕᓐᓂᐊᕐᕕᖃᕋᑦᑕ 
ᑖᒃᑯᐊ ᓇᔭᓐᖑᐊᖑᓂᕐᒥᒃ ᐊᒻᒪ ᐃᓄᐃᑦ ᑕᐃᑯᖓ 
ᐃᓕᓐᓂᐊᕆᐊᖅᑕᖅᖢᑎᒃ, ᑖᓐᓇ ᖁᕕᐊᓇᖅᑐᕐᔪᐊᖅ, 
ᐃᕝᕕᕗᑦ ᓄᓇᕗᑦ ᓇᔭᓐᖑᐊᕐᓂᑦ ᐊᔪᖏᑦᓯᐊᖅᑐᓂᒃ 
ᐃᓕᓐᓂᐊᖅᓯᒪᑦᓯᐊᖅᑐᓂᒃ ᐱᕈᐃᓕᕋᑉᑕ. ᐊᒻᒪ ᑖᓐᓇ 
ᑕᐃᒪᑦᑕᐅᖅ ᑖᒃᑯᐊ ᓇᔭᓐᖑᐊᖑᒍᐊᖅᑐᑦ ᑕᐃᑰᓇ 
ᐆᒃᑐᒥᐊᖅᑕᕐᓕᑦ. ᐃᓄᐃᑦ ᓇᔭᓐᖑᐊᒍᔪᑦ 
ᐊᒥᓱᓐᖑᖅᐸᓪᓕᐊᕋᐅᔭᕐᒪᑕ ᓄᓇᓖᑦ ᐃᓚᖏᓐᓃᑦᑐᖅ, 
ᑕᕝᕙᓃᑦᑐᑦ, ᑖᓐᓇ ᖁᕕᐊᓇᖅᑐᕐᔪᐊᖅ. 
 

ᑖᓐᓇ ᓄᕙᒡᓇᕐᔪᐊᖅᑖᖅᑎᒡᓗᒍ, 
ᖃᐅᔨᓐᓇᒡᓚᕆᓚᐅᖅᑐᖅ ᑖᒃᑯᐊ ᓇᔭᓐᖑᐊᑦ 
ᐃᖢᐊᖅᓴᐃᔨᑦ ᐊᒥᒐᓕᖕᒪᑕ, ᑭᓯᐊᓂ ᒫᓐᓇ 
ᑲᑦᓱᕐᔫᒥᔪᖅ. ᒫᓐᓇᐅᔪᖅ ᑖᓐᓇ 
ᐱᓕᕆᐊᕆᔭᐅᖕᒫᑐᖅ ᑕᓐᓇ 
ᖁᕕᐊᓱᖕᓇᐅᓕᐊᓂᓕᑎᒡᓗᒍ, ᐃᒻᒪᖄ 
ᐱᒋᐊᓗᐊᒃᑲᓐᓂᕆᐊᖃᕐᓂᐊᓕᕐᒥᔪᒍᑦ 
ᓇᔭᓐᖑᐊᖅᑖᕐᓂᓗᒡᓗᑕ, ᑖᓐᓇ 
ᐱᓕᕆᐊᕇᓐᓇᕐᓂᐊᖅᑕᕗᑦ ᑕᒫᓂ ᒐᕙᒪᐅᑎᑉᓗᑕ. 
ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓃᕐᒥᔪᖅ, ᐃᖃᓗᐃᑦ-ᒪᓂᕋᔭᕐᒧᑦ 
ᐊᐱᖅᓱᕐᓂᐊᖅᑐᖅ ᒥᔅᑐ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᓗᒃᑯᑦ, ᐃᖃᓗᖕᒥᐅᑦ, ᓄᓇᕗᒻᒥᐅᓪᓗ, ᐊᒻᒪᓗ 
ᓂᕈᐊᕋᒃᓴᐅᔪᑦ ᓯᕗᓕᖅᑎᒧᑦ. ᐊᐱᕆᔪᒪᓪᓗᖓ 

ᐊᔾᔨᐸᓗᐊᓂᒃ, ᐊᐱᕆᖅᑲᐅᔭᖓᑕ ᐃᖃᓗᐃᑦ-ᓯᓈᑉ, 
ᑕᒪᒃᑯᐊ ᐱᓂᕐᓗᒃᑕᐅᕙᒃᑐᑦ ᓄᑕᖅᑲᑦ ᐱᓪᓗᒋᑦ. 
ᖁᔭᓐᓇᒦᒃ, ᒥᔅ ᐳᕉᔅᑐ ᐅᓐᓂᖅᓯᐅᕈᓐᓇᖅᑲᐅᒐᕕᒋᑦ 
ᐅᓂᒃᑳᖅᖢᑎᑦ. 
 
ᐊᒥᓱᑦ ᑭᐅᔾᔪᑎᐅᖅᑲᐅᔪᑦ, ᖃᓄᖅ 
ᐃᑲᔪᖅᑕᐅᒍᓐᓇᕐᒪᖔᑕ 
ᖁᓄᔪᕐᓂᐊᖅᑕᐅᖃᑦᑕᖅᓯᒪᔪᕕᓃᑦ. ᖁᔭᓐᓇᒦᒃ 
ᑭᐅᔾᔪᑎᒋᖃᖅᑲᐅᔭᔅᓯᓐᓄᑦ. ᑕᒪᓐᓇ 
ᓂᓪᓕᐊᒍᑎᒋᖃᑦᑕᖅᓯᒪᒐᑉᑯ ᐅᑭᐅᑦ ᓯᑕᒪᓄᑦ.  
 
ᖃᐅᔨᒪᑉᓗᖓ ᐃᓄᓕᕆᔩᑦ, ᐸᓖᓯᒃᑯᓪᓗ, 
ᐋᓐᓂᐊᓯᐅᖅᑏᑦ ᐱᔪᓐᓇᕐᓂᓕᒫᒥᒍᑦ 
ᐃᑲᔪᕋᓱᒃᐸᖕᒪᑕ ᑕᒪᒃᑯᓇᖓᑦ ᐱᓂᕐᓗᒃᑕᐅᓂᑰᔪᓂᒃ 
ᑭᓯᐊᓂ ᐃᒪᐃᑦᑐᖃᕌᖓᑦ, ᐱᓇᓱᕝᕚᓪᓗᖃᑦᑕᕐᒪᑕ. 
ᒐᕙᒪᒃᑯᑦ ᐱᓇᓱᒃᑲᓐᓂᕆᐊᖃᖅᑰᖅᑐᑦ ᑕᒪᒃᑯᐊ 
ᐊᑦᑕᓇᖅᑐᒦᖃᑦᑕᖁᓇᒋᑦ ᓄᑕᖅᑲᕗᑦ. ᐊᒻᒪᓗ 
ᓯᕗᓕᐅᓵᕆᕙᓪᓗᑎᒃ ᐱᓇᓱᐊᕐᓂᕐᒥᒍᑦ.  
 
ᑕᕝᕗᖓᖃᐃ ᐊᐱᕆᓚᖓ. ᒐᕙᒪᓯ ᖃᓄᖅ 
ᐊᒃᓯᕚᓪᓕᑎᑦᓯᒐᔭᖅᐸ ᐅᖃᐅᓯᖃᕐᓗᑎᒡᓘᓐᓃᑦ 
ᐱᓂᕐᓗᒃᑕᐅᕙᒃᑐᑦ ᓄᑕᖅᑲᑦ ᐱᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᐄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᒻᒪ ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ 
ᒥᔅᑐ ᓚᐃᑦᓯᑑᓐ, ᑖᔅᓱᒥᖓ ᐊᕐᕌᒍᒐᓴᓐᓄᑦ 
ᐊᔅᕈᖅᓯᒪᒻᒪᑦ. ᐊᒻᒪ ᑖᓐᓇ ᒥᔅ, ᐳᕉᔅᑐ 
ᐊᐱᖅᑯᑎᑦᑎᐊᕙᒋᖅᑲᐅᔭᖓ ᐱᒋᐊᕈᑎᒋᓪᓗᓂᐅᒃ. 
 
ᓱᓕᑦᑎᐊᖅᑐᖅ, ᒫᓐᓇ ᐊᒥᓲᓗᐊᖅᑐᑦ 
ᖁᓄᔪᕐᓂᐊᖅᑕᐅᓲᑦ ᕿᑐᕐᖓᑯᓗᒃᐳᑦ, ᓄᓇᕘᓕᒫᒥ. 
ᑕᒪᓐᓇ ᐅᖃᐅᓯᕆᖅᑲᐅᒐᒃᑯ, ᒫᓐᓇ 
ᑐᑭᓯᖅᑳᕆᐊᖃᕋᑦᑕ ᖃᓄᑎᒋ ᐊᑦᑐᖅᑕᐅᓯᒪᒻᒪᖔᑦᑕ 
ᓄᓇᓕᓕᒫᑦᑎᓐᓂ. ᖃᐅᔨᒪᒐᑦᑕ ᑖᒃᑯᐊ 
ᐱᓕᕆᕙᒡᓕᐊᖃᑦᑕᖅᓯᒪᓂᖏᑦ 
ᓵᕝᕕᒋᑦᑎᐊᕋᔭᖅᐸᒃᑲᓕ ᑕᐃᒃᑯᐊ ᓯᓚᑎᑦᑎᓐᓃᑦᑐᑦ 
ᕿᑐᕐᖓᓂᒃ ᑭᒡᒐᖅᑐᐃᔪᑦ ᑐᓴᕐᕕᒋᖅᑳᕋᔭᖅᐸᒃᑲ 
ᓯᕗᓕᑉᐹᑦᑎᐊᒥᒃ, ᖃᓄᕐᓕ 
ᑕᐅᑐᒐᖃᓐᖏᒃᑲᓗᐊᕐᒪᖔᑕ, ᓇᐅᒃᑯᒃᑲᓐᓂᕐᓗ 
ᐱᒍᓐᓇᖏᒃᑲᓗᐊᕐᒪᖔᑕ. ᑎᓕᓯᒪᒐᑦᑎᒍᑦ 
ᕿᒥᕈᒍᓐᓇᕐᓂᐊᕐᓗᑎᒃ ᓇᐅᒃᑯᒃᑲᓐᓂᖅ 
ᓴᓐᖏᓕᒋᐊᖅᑕᐅᖁᔭᐅᒍᑎᒃ ᓈᓚᑦᑎᐊᕐᓗᑕ 
ᑕᕝᕙᖓᑦ ᐱᒋᐊᑦᑎᐊᕆᐊᖃᖅᑳᕋᔭᕐᒪᑦ. 
ᑎᓕᓯᒪᒐᑦᑎᒍ 

ᑕᕝᕙᓐᖓᑦ, ᕿᒥᕐᕈᔨᒋᓪᓗᑎᒍ.  
 
ᑭᓯᐊᓂ ᑕᒪᓐᓇ ᓯᕗᓪᓕᖅᐹᖑᑎᖅᑳᓪᓚᕆᕋᔭᕋᒃᑯ 
ᖃᐅᔨᓗᑕ, ᖃᓄᑎᒋ ᐊᖏᔫᓂᖓᓂᒃ. ᐊᒥᓲᓗᐊᖅᑐᑦ 
ᖃᐅᔨᒪᔪᒍᑦ. ᑭᓯᐊᓂ ᑕᒪᓐᓇ ᑐᑭᓯᑦᑎᐊᕐᓗᑕ, 
ᓇᐅᒃᑯᖅᑲᕐᓂᕐᓗ 
ᐸᕐᓇᐃᑦᑎᐊᕐᔫᒥᒍᓐᓇᖏᒃᑲᓗᐊᕐᒪᖔᑦᑕ, ᓯᕗᒧᑦ 
ᑕᐃᒫᒃ ᑭᑐᕐᖓᑯᓗᑉᐳᑦ 
ᑕᐃᒪᑦᑐᒃᑰᖁᓇᓐᖏᑦᑎᐊᕐᒪᑕ. ᑕᒪᓐᓇ ᐱᔾᔪᑎᒋᓗᒍ 
ᐸᕐᓇᐅᑏᑦ ᑕᐃᑲᓐᖓᑦ ᐱᒋᐊᖅᐸᓪᓕᐊᒐᔭᓪᓚᑦᑖᕐᒪᑕ.  
 
ᓂᕆᐅᑦᑎᐊᕋᔭᖅᐳᖓ ᐃᖅᑲᓇᐃᔭᖃᑎᒋᑦᑎᐊᕐᓗᓯ 
ᑕᕝᕘᓇ ᐃᓱᒪᒃᓴᖅᓯᐅᕈᑎᒋᖃᑦᑕᖅᓯᒪᔭᓯ ᐊᒻᒪ 
ᐆᑦᑑᑎᒋᓗᒋᑦ ᐅᒥᖕᒪᒃ ᐅᐸᒐᖅ, ᐊᒻᒪ ᐊᓯᖏᑦ 
ᑕᒪᒃᑯᐊ ᓯᓚᑎᖓᒍᑦ ᐃᑲᔪᕈᑎᓂᒃ ᐃᑲᔫᑎᓂᒃ 
ᓴᖅᑮᖃᑦᑕᖅᓯᒪᒻᒥᖕᒪᑕ. ᑕᑯᑦᑎᐊᓚᐅᕐᓗᒋᑦ, ᓇᐅᒃᑯᑦ 
ᐱᐅᓂᖅᐹᒧᑦ ᑐᕌᕈᓐᓇᕋᔭᓐᖏᒃᑲᓗᐊᕐᒪᖔᑦᑕ 
ᕿᒥᕐᕈᒐᔭᖅᐳᖓ. ᑕᐃᒪᐃᒻᒪᑦ, ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕙᖕᒥᒃ ᖃᐃᑦᑎᕋᑖᕐᒪᑦ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑕᒪᒃᑯᐊ ᐅᖁᒪᐃᑦᑑᑎᐅᖕᒪᑕ 
ᑲᒪᒋᔭᕆᐊᓕᕗᑦ. ᐅᓇ ᐱᓕᕆᕙᓪᓕᐊᕆᓯᒪᖕᒥᔭᕗᑦ 
ᐅᖃᐅᓯᕆᓯᒪᓪᓗᒍ ᑖᓐᓇ ᒪᒥᓴᕐᕕᒃ 
ᐃᖃᓗᖕᓃᒍᒫᖅᑐᓂ 
ᐃᓄᓕᕆᔭᐅᖃᑦᑕᕈᓐᓇᓛᖅᖢᑎᒃ 
ᐃᑲᔪᖅᑕᐅᔭᕆᐊᖃᖅᑐᑦ. 
 
ᖃᐅᔨᒪᑉᓗᒍ ᑕᒪᓐᓇ ᐃᒪᐃᑦᑐᖃᓚᐅᖅᑎᓪᓗ, 
ᐱᓇᓱᐊᕐᕚᓪᓕᕐᓂᐅᓯᒪᖕᒪᑦ, ᐅᖃᖅᑳᕋᑖᕐᒪᑦ. ᑖᓐᓇᓗ 
ᒪᒥᓴᕐᕕᐅᓕᖅᑐᖅ ᑕᒫᓂ ᐃᓄᓕᕆᔾᔪᑏᑦ ᐊᒻᒪ 
ᐱᓇᓲᑎᑦ ᐊᑐᐃᓐᓇᐅᓂᖅᓴᐅᓂᐊᓕᕐᓗᑎᒃ. 
ᐊᒃᓱᕈᕐᓇᕐᒪᑦ, ᖃᐅᔨᒪᑦᑎᐊᕆᐊᒥᒃ ᑭᑐ 
ᐱᔨᑦᓯᕋᐅᑎᑦ, ᐃᓛᒃ ᐱᔨᑦᓯᕋᐅᑎᖃᕐᕕᖃᕆᐊᑦᓴᖅ 
ᓇᓗᑉᓗᓂ ᐱᔭᕆᐊᖃᕋᓗᐊᕐᒪᖔᑦ, ᑕᕝᕙ 
ᑐᑭᓯᖅᑳᕆᐊᖃᖅᐳᒍᑦ ᑭᖑᖅᑕᐅᕙ?  
 
ᖁᓄᔪᕐᓂᐊᖅᑕᐅᕙᑦᑐᑦ ᐱᓪᓗᒋᑦ 
ᖃᐅᔨᕐᕚᓗᓯᓲᖑᒐᑦᑕ ᑭᓯᐊᓂ 
ᐱᓂᕐᓗᒃᑐᖃᖅᑐᒥᓂᐅᕌᖓᑦ, ᓄᖅᑲᖅᑎᒋᐊᖅᖢᒍ, 

ᐃᒪᐃᑦᑐᖃᓚᐅᖅᑎᓪᓗᒍ ᑭᓯᐊᓂ ᑕᐃᒪᓐᓇ ᐱᖃᑎᒐ 
ᐅᖃᕋᑖᕐᒪᑦ. ᐃᑲᔪᕈᒪᑕᐃᓐᓇᕋᓗᐊᕗᑦ ᑭᒃᑯᓕᒫᑦ 
ᐃᑲᔪᖅᑕᐅᒍᒪᔪᑦ, ᑭᓯᐊᓂ ᐊᐱᕆᓗᓂ. ᐄ, 
ᐃᑲᔪᕈᓐᓇᖅᑐᓂᑦ ᐱᑕᖃᐅᖅᑐᒍᑦ ᐱᓇᓲᑎᓂᓪᓗ, 
ᐊᐱᖅᑯᑎᒋᕙᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐅᖃᕋᑖᕋᒪ ᒥᔅ, ᐳᕉᔅᑑᑉ ᐊᐱᖅᑯᑎᐊ, 
ᐅᖃᖅᑲᐅᒐᒪ ᐱᓕᕆᖃᑎᒋᒋᐊᖃᕐᓂᐊᖅᑕᓄᑦ 
ᑕᒪᒃᑯᐊ ᓄᑕᖅᑲᓂᒃ ᐊᔭᐅᖅᑐᐃᓇᓱᒃᑐᑦ. ᖃᑦᓯᐊᖅᑎ 
ᐅᓂᒃᑳᖏᓐᓈᓗᒋᐊᖃᖅᐸ ᑕᕝᕗᖓ 
ᑐᑭᓯᑕᐃᓐᓇᓕᕋᔭᖅᐱᑕ ᖃᖓᒃᑯᑦ.  
 
ᑖᒃᑯᐊ ᒐᕙᒪᐅᓚᐅᖅᑐᑦ ᓈᓚᓐᓂᖃᖅᐸᓚᐅᕐᒥᒻᒪᑕ 
ᑕᒪᒃᑯᓇᖓᑦ ᐅᖃᐅᓯᖃᖅᓱᑎᑦ, ᓄᑕᖅᑲᓂᕐᓗ 
ᐊᔭᐅᖅᑐᐃᔪᖅ ᐃᑲᔪᖅᑐᐃᔪᖅ 
ᐅᖃᐅᓯᐅᖃᑦᑕᓚᐅᕐᒪᑦ ᑕᒪᒃᑯᐊ ᓄᑕᖅᑲᐃᑦ 
ᐱᓪᓗᒋᑦ. ᐱᒋᐊᓇᔭᖅᐳᖓ, ᒐᕙᒪᐅᓗᑕ ᕿᒥᕐᕈᓗᒋᑦ 
ᖃᓄᖅᑑᕈᑎᒋᒋᐊᕐᓗᒋᑦ, ᐊᓯᖏᑉᓗ 
ᐊᕕᑦᑐᖅᓯᒪᓂᐅᔪᑦ ᑐᑭᓯᓗᒋᑦ 
ᖃᓄᐃᓕᐅᖅᐸᒻᒪᖔᑕᓕ ᑭᑐᓪᓗ ᑲᔪᓯᑦᓯᐊᖅᐸᒃᐸᑦ, 
ᑭᓱᓗ ᑲᔪᓯᑦᓯᐊᖃᑦᑕᓐᖏᓚᑦ. 
 
ᑖᑉᑯᐊ ᒐᕙᒪᒃᑯᑦ 
ᖃᓄᐃᓕᐅᕝᕚᓗᖃᑦᑕᑐᑦᓴᐅᒋᐊᖃᕈᓐᓃᖅᑑᒐᓗᐊᑦ, 
ᐱᒻᒪᕆᐅᔪᓂᑦ ᓲᕐᓗ ᓄᑕᖅᑲᓂᒃ 
ᐱᓂᕐᓗᖕᓂᐅᕙᒃᑐᓂᒃ, ᐃᒻᒥᓃᕐᓂᐅᕙᒃᑐᓂᒃ, 
ᐊᑦᑕᕐᓇᖅᑐᒦᒍᑎᐅᕙᒃᑐᓂᓪᓗ ᓄᑕᖅᑲᑎᑦ 
ᐊᕐᓇᓂᓪᓗ. ᓯᕗᓕᐅᓵᕆᖃᑦᑕᑐᒃᓴᐅᕗᒍᑦ 
ᑕᒪᒃᑯᓇᖓᑦ ᐅᖃᐅᓯᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ, ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᖁᔭᓐᓇᒦᒃ, ᑭᐅᔾᔪᑎᒋᔭᑉᓯᓐᓄᑦ. 

ᐊᐱᖅᑯᑎᒋᓕᕐᒥᔭᕋ, ᐃᒡᓗᓕᕆᓂᖅ ᐱᓪᓗᒍ.  
 
ᐊᒥᓱᑦ ᓄᓇᕗᒻᒥᐅᑕᑦ ᒪᑯᓇᖓᑦ ᑭᒃᑯᓕᒫᓄᑦ 
ᐃᒡᓗᖃᓲᖑᖕᒪᑕ ᒐᕙᒪᒃᑯᑦ, ᐃᓛᒃ 
ᐃᖅᑲᓇᐃᔭᕐᕕᖏᑕᓗ ᐃᒡᓗᖁᑎᒋᔭᐅᔪᓂᒃ 
ᐃᑲᔪᖅᑐᖅᑕᐅᓗᑎᒃ. ᑖᒃᑯᐊ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐸᕇᓴᖏᑦ ᐅᖃᖅᓯᒪᖕᒪᑕ, 
ᓇᖕᒥᓂᖃᕐᓂᖅ ᓄᓇᕗᒻᒥ ᑲᑕᑉᐸᓪᓕᐊᓯᒪᖕᒪᒎᖅ 
ᐅᑭᐅᖅ ᖁᓕᑦ ᒪᓕᒃᖢᒍ. ᑕᒪᒃᑯᐊ ᐃᑲᔪᕈᑎᐅᕙᑦᑐᑦ 
ᐃᒡᓗᒧᑦ ᐱᒃᑰᒪᒋᔭᐅᓂᖅᓴᐅᖃᑦᑕᕐᒪᑦ ᓄᓇᕗᒻᒥᐅᓂ. 
ᓄᓇᕗᑦ ᒐᕙᒪᒃᑯᑦ ᑭᐳᒃᓯᒋᐊᓕᐅᒐᓗᐊᑦ ᑕᒪᑐᒪᖓᑦ. 
 
ᐊᐱᕆᓚᖓ, ᒐᕙᒪᓯᓕ ᖃᓄᐃᓕᐅᕐᓂᐊᖅᐸ, ᑕᒪᓐᓇ 
ᐃᒡᓗᑭᒃᓴᕐᓂᖅ ᐲᓐᓇᖅᑎᓪᓗᒍ, 
ᐃᑲᔪᖅᑐᐃᓂᖃᕐᑯᓪᓗᒍᓗ ᓇᖕᒥᓂᖅ 
ᐃᒡᓗᖃᕈᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, 
ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐃᑲᔪᖅᑐᐃᕙᒃᑐᒍᑦ ᐊᖏᕐᕋᖃᖅᑐᓂᒃ, 
ᓇᖕᒥᓂᖃᖅᑐᓂᒃ ᐃᑲᔪᖅᑐᐃᒍᑎᖃᐅᖅᑐᒍᑦ, 
ᐱᓕᕆᐊᖅᓴᖃᐅᖅᓱᑕ. ᐱᑕᖃᒃᑲᓐᓂᕆᐊᖃᖅᑐᖅ. 
ᐊᒻᒪᓗ ᑕᐃᒪ, ᑕᐃᒪᑦᑐᒐᓚᖕᒥᒃ 
ᐱᓕᕆᐊᖃᖅᐸᓪᓕᐊᔪᒍᑦ ᑭᓯᐊᓂ 
ᐱᐊᓂᒍᓐᓇᔪᓐᖏᓐᓇᑦᑎᒍ, ᑕᐃᑦᓱᒪᓂ 
ᓄᓇᑦᓯᐊᒦᑎᓪᓗᑕ ᐊᒥᓱᑦ 
ᐃᒡᓗᒃᑖᖃᑦᑕᓕᓚᐅᖅᓯᒪᖕᒪᑕ HAP Program-
ᖃᖅᓱᑎᒃ ᐊᖏᕐᕋᒧᑦ ᐃᑲᔪᕈᑎᐅᕙᒃᑐᒥᒃ ᐃᒡᓗᒧᑦ. 
ᑕᒪᓐᓇ ᐅᑎᖅᑎᑕᐅᖁᒐᔭᖅᖢᒍ ᑕᐃᒪᐃᑦᑐᓇᓛᕋᑦᑕ 
ᓇᖕᒥᓂᖅᑖᕈᓐᓇᐸᓪᓕᐊᓂᐊᕐᒪᑕ ᓄᓇᕗᒻᒥᐅᑕᐃᑦ 
ᐃᒡᓗᒥᒃ. ᐊᒻᒪᓗᑦᑕᐅᖅ, ᐱᓇᓲᑎᖃᓚᐅᕐᒥᔪᒍᑦ 
ᓯᕗᒧᓚᐅᖏᖦᖢᓂ, ᒐᕙᒪᒃᑯᑦ ᑕᒪᒃᑯᐊ 
ᐃᑲᔪᖅᑕᐅᑲᓐᓂᖃᑦᑕᖁᓗᒋᑦ ᐊᑭᓕᐅᑎᒃᓴᓄᑦ 
ᐃᒡᓗᑖᖅᐸᓪᓕᐊᓂᕐᒧᑦ.  
 
ᐊᐅᓚᔨᑉᓗᖓᓗ, ᓄᓇᕗᒻᒥᐅᑕᐃᑦ ᐊᒥᓲᓂᖅᓴᑦ 
ᓇᖕᒥᓂᖅ ᐃᒡᓗᑕᖅᑎᐸᓪᓕᐊᒋᐊᓕᕗᑦ ᐃᑲᔪᕐᓗᑎᒍ, 
ᑮᓇᐅᔭᑎᒍᓪᓗ ᓇᖕᒥᓂᖅ 

ᐃᒡᓗᒦᑦᓴᐃᓐᓇᕈᓐᓇᖁᓪᓗᒋᑦ. ᑕᒪᒃᑯᐊ 
ᐃᑲᔪᕈᑎᐅᕙᒃᑐᑦ ᑭᒃᑯᓕᒫᓄᑦ ᐃᒡᓗᖃᕐᕕᐅᕙᒃᑐᓂᒃ, 
ᐃᑲᔪᖅᑕᐅᓂᖅᓴᐅᕙᖕᒪᑕᓕ ᓇᖕᒥᓂᖃᖅᑐᑦ 
ᓴᓂᐊᓂ. ᑕᒪᓐᓇ ᕿᒥᕐᕈᒋᐊᖃᓐᓂᐊᕐᒥᔭᕗᑦ 
ᓇᓕᒧᔾᔫᒥᓂᐊᕐᒪᑕ ᐊᒻᒪᓗ ᑭᒃᑯᑐᐃᓐᓇᐃᑦ 
ᓇᖕᒥᓂᖃᕈᒪᓕᖅᐸᓪᓕᐊᖁᑉᓗᒋᑦ. 
ᓇᖕᒥᓂᖃᖅᖢᓂ, ᐃᑲᔪᖅᑕᐅᓇᓗᐊᖏᒻᒪᑦ 
ᒐᕙᒪᒃᑯᓐᓄᑦ. ᐊᓯᖏᓐᓄᑦ ᐊᑐᕋᓱᓐᓂᖅᓴᐅᓂᖏᑦ 
ᑮᓇᐅᔭᓂᒃ.  
 
ᑭᓯᐊᓂ ᑲᔪᖏᖅᓴᐃᒋᐊᖃᖅᑐᒍᑦ ᓇᒻᒥᓂᖃᕐᓂᕐᒥᒃ 
ᓄᓇᕘᒻᒥ. ᓄᓇᕘᒥᓗ 
ᐃᑲᔪᖅᑕᐅᒍᑎᖃᓕᕐᒥᔫᒐᓗᐊᑦ 
ᐊᑭᑭᓪᓕᕚᓪᓕᕈᑎᐅᓇᓱᑦᑐᒧᑦ ᐅᖅᓱᐊᓗᑦᑐᖏᑦᑐᒥᒃ 
ᐃᑯᒻᒪᖅᑯᑎᓕᐅᖅᐸᓪᓕᐊᒍᑎᒃᓴᓄᑦ ᑖᒃᑯᐊ 
ᐃᑲᔪᖅᑕᐅᔪᒪᓐᓂᕈᑎᒃ ᓇᒥᓂᖁᑎᖃᖅᑐᐃᑦ 
ᐃᑯᒻᒪᖅᑯᑎᒥᓄᑦ ᐃᒻᒪᖃ ᐊᓄᕆᒧᑦ ᓯᕿᓂᕐᒧᓘᓐᓃᑦ 
ᐃᑲᔪᕈᑎᒋᔪᓐᓇᕐᓂᐊᕐᒪᔾᔪᒃ 
ᐃᑯᒻᒪᖅᑯᑎᓯᐊᕆᑖᕆᕙᑦᑕᖏᑦ ᐃᓱᒪᒋᓪᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨ, 
ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᖕᓄᑦ. 
ᑖᒻᓇ ᐅᓪᓛᒃ ᐅᖃᐅᓯᕆᖅᑲᐅᒐᑉᑯ 25 ᒥᓂᑦᓯ-
ᑐᐃᓐᓇᐅᖅᑲᐅᖕᒪᑦ. ᐄ, ᓇᐃᓈᑐᐃᓐᓇᖅᓱᒍ 
ᑭᐅᒐᓗᐊᖅᐸᕋ ᑖᒻᓇ.  
 
ᐄ, ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓯᒪᒐᑉᑎᒍ 
ᐃᑲᔪᑎᖃᕋᓗᐊᖅᐳᒍᑦ ᐊᑭᓕᐅᑎᒃᓴᒥᒃ ᐃᒡᓗᒥᒃ 
ᑭᓯᐊᓂ ᑭᑐᓕᒫᑦ ᐃᓗᓕᖃᐅᕐᒥᖕᒪᑕ 
ᐊᖏᖅᑕᐅᔪᓐᓇᕋᓗᐊᕐᒪᖔᖅᐱᑦ 
ᐊᑭᓕᐅᑎᑦᓴᕆᔪᓐᓇᕐᓂᐊᖅᑕᕐᓄᓪᓘᓐᓃᑦ ᐊᒻᒪᓗ 
ᑖᓐᓇ 
ᐊᑭᓕᖅᓱᐃᓐᓇᕐᓂᐊᕈᓐᓇᕐᓂᐊᕋᓗᐊᕐᒪᖔᖅᐱᐅᒃ 
ᐃᑉᓗᒃ. ᑕᒪᒃᑯᐊ ᐊᐳᖅᓯᒪᐅᑏᑦ 
ᐊᕐᕕᐊᕆᐊᖃᓕᖅᑕᕗᑦ ᓇᓗᓇᐃᔭᐃᑐᐃᓐᓇᖏᓪᓗᑕ. 

ᐃᒫᒃ ᑕᐅᑐᒃᑲᒪ: ᑲᑎᒪᔩᑦ ᐅᖃᖅᑲᐅᒐᒪ ᐅᐊᑦᑎᐊᖅ 
ᑕᐃᒪᐃᓕᖓᑉᓗᓂ ᑭᓯᐊᓂ ᓇᖕᒥᓂᖃᖅᑐᓂᒃ 
ᐃᑲᔫᑎᑦ ᓱᖕᒪᓪᓕ ᐃᒡᓗᓕᕆᔨᕐᔪᐊᒃᑯᑦ $2 
ᒥᓕᐊᓐᓂᒃ ᐃᓚᓐᖓᐃᓗᑎᒃ ᐊᖏᓗᐊᓐᖏᑦᑑᒐᓗᐊᑦ 
ᐃᓘᓐᓇᖓ ᑕᑯᓐᓇᖅᖢᒍ ᑭᓯᐊᓂ $500,000-
ᓘᓐᓂᑦ ᐃᖃᓗᖕᓂ. ᐅᖃᕐᓗᑕ, ᐃᒡᓗᓕᕆᔨᕐᔪᐊᒃᑯᑦ 
ᐃᖃᓗᖕᓂ ᖁᓪᓖᑦ ᑖᒃᑯᐊ ᐊᑭᓕᖅᑐᐃᕙᒃᑐᑦ 
ᐆᒃᑑᑎᒋᔭᐅᓗᑎᒃ ᐊᒻᒪᓗ ᐊᑐᓂ ᑖᒃᑯᐊ 
ᓯᕗᓪᓕᖅᐹᐅᔭᐅᔪᖅ ᐊᑎᕐᓂᖅ ᐃᒻᒪᖃ 
ᐅᖄᓚᐅᑎᕋᓛᓂᒃ ᐋᒡᒐᐅᓂᖅᓴᐅᔪᖅᓴᐅᔫᒐᓗᐊᖅ 
ᑭᓯᐊᓂ ᐃᒡᓗᖃᖅᑎᑦᑎᓂᕐᒧᑦ ᐱᓕᕆᐊᒃᓴᖃᖅᐳᒍᑦ 
ᐃᓕᖕᓄᑦ. ᐊᑕᐅᓯᕐᒧᑦ ᐃᒡᓗᕈᓯᕐᒥᒃ ᓯᑕᒪᓂᓪᓘᓐᓃᑦ 
ᐃᒡᓗᕈᓯᓕᕐᒧᑦ. ᑖᒃᑯᐊᓗ ᑮᓇᐅᔭᒃᑯᕕᒃᑯᑦ 
ᐱᓕᕆᖃᑎᒌᓂᐊᖅᐸᕗᑦ ᐊᑭᓕᒃᓵᓕᕈᑎᒃᓴᓐᓄᑦ 
ᕿᓚᓂᐅᓇᓱᒃᑲᓗᐊᖅᐳᖓᐃᓛᒃ. ᑖᒃᑯᐊ 3 ᑎᓴᒪᑦ 
ᓄᓇᓕᖕᓂᑦ ᐃᒡᓗᕈᓯᕐᓂᒃ ᐃᒡᓗᑖᕈᒪᕕᑦ? ᐄ, ᐄ, 
ᐱᖓᓱᓂᖅᑲᐃ ᐃᒡᓗᑖᕈᒪᓂᕋᕐᓗᖓ, ᑕᐃᒪ 
ᐊᑐᖅᑐᐊᓕᕋᔭᕋᒪ.  
 
ᐊᑭᓕᖅᓱᕐᓂᐊᖅᑕᖓᓐᓂᒃ ᐊᑐᖅᑐᐊᕐᓂᐊᕐᒪᔾᔪᒃ 
ᑖᓐᓇ ᐃᒡᓗᖃᖅᑎᑕᐅᒋᐊᓕᖕᓂᒃ 
ᐊᑎᖃᖃᑕᐅᒋᐊᑐᕈᓐᓃᕋᔭᕐᒪᖓᑕ 
ᖁᓕᑐᐃᓐᓇᐅᓪᓗᑎᒡᓘᓐᓃᑦ ᐃᖃᓗᖕᓂ 
ᐊᔪᕐᓇᖏᑦᓯᐊᖅᑐᖅ.  
 
ᑕᕝᕘᓇ ᐃᖃᓗᖕᒥᐅᑦ 800,000-ᓂᒃ ᐃᒡᓗᓂᒃ 
ᐊᑭᓖᑐᐊᕈᓐᓃᕋᔭᖅᑐᖅ 400,000-
ᑐᓪᓗᐊᕋᓗᐊᖅᖢᓂ. 

ᑭᓯᐊᓂ ᐊᓯᖏᓐᓂᒃᑕ ᓄᓇᓕᖕᓂᑦ 
ᑕᐃᒪᐃᑉᐸᓪᓕᐊᒍᑦᑕ 
ᐊᑭᓕᖅᓱᖅᐸᓪᓕᐊᓂᖅᓴᐅᔾᔮᖏᑦᑐᖅ 
ᐊᑭᓕᖅᑐᐃᓪᓗᐊᖃᑦᑕᔾᔮᖏᑦᑐᒍᑦ 
ᐃᒡᓗᖃᖅᑎᑦᓯᓂᕐᒥᒃ ᓄᓇᓕᖕᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᑦᑎᐊᕚᓗᒻᒥᑦ ᐊᐱᕆᒻᒥᒻᒪᑦ. 
ᐃᑲᔪᖅᓱᖅᑐᐃᓐᓇᐅᖅᑰᖅᐳᒍᑦ ᓄᓇᕗᒻᒥᐅᑦ 
ᓇᒻᒥᓂᖅ ᐃᓪᓗᑖᕈᓐᓇᖅᑎᓪᓗᒋᑦ. ᑕᒪᓐᓇ 
ᒪᑭᑕᒍᓐᓇᕐᓂᖓᓄ5 
ᐃᖅᑲᓇᐃᔮᖃᑦᑎᐊᕈᓐᓇᕐᓂᖓᓄᑦ ᐃᒡᓗᖃᖅᑐᑦ 
ᐊᒥᓲᕗᑦ.  
 
ᑭᓯᐊᓂᓕ ᒫᓐᓇᐅᓕᖅᑐ 
ᐊᔪᕐᓇᓪᓚᑦᑖᖅᐸᓪᓕᐊᓕᖅᑐᖅ ᐱᓗᐊᓐᖑᐊᖅᑐᒥᒃ 
ᐊᑭᖅᑯᖅᑐᖅᓯᕙᓪᓕᐊᓂᖓᓄ. ᐅᒃᐱᕆᑦᑎᐊᖅᑕᕋ 
ᑕᒪᓐᓇ NDAP-ᖑᓂᕋᖅᑕᐅᔪᑦ, ᐃᑲᔫᓯᐊᑦ 
ᒐᕙᒪᒃᑯᓐᓂ ᐃᒡᓗᑖᕈᒪᔪᓄᑦ ᐊᖑᒪᑦᑎᒐᓗᐊᕐᒪᖔᑦ 
ᕿᒥᕐᕈᔭᐅᒃᑲᓐᓂᕆᐊᖃᓕᕐᒥᔪᑦ. 
ᕿᒥᕐᕈᔭᐅᑐᐃᓐᓇᖏᓪᓗᓂ.  
 
ᑕᒪᒃᑯᐊ ᐃᒡᓗᓕᐅᕐᓃᑦ ᖃᓄᐃᒻᒪᑦ ᑕᐃᒫᑎᒋᐊᓗᒃ 
ᐊᑭᖃᕐᒪᖔᑕᑦᑕᐅᖅ ᕿᒥᕐᕈᒋᐊᖃᖅᑕᕗᑦ. 
ᓂᕆᐅᒋᑦᑎᐊᖅᐸᕋ ᑲᑐᔾᔨᖃᑎᖃᕈᒪᓂᐊᕈᑦᑕ 
ᐊᖏᔪᒥᒃ ᐊᓯᔾᔩᒍᒪᓂᐊᕈᑦᑕ 
ᐃᓄᑑᔾᔨᒍᓐᓇᖅᑰᔨᔾᔮᖏᓐᓇᑦᑕ ᑖᔅᓱᒥᖓ.  
 
ᓂᕆᐅᑦᑎᐊᖅᐳᖓ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ 
ᐊᕕᑦᑐᖅᓯᒪᔪᖏᑦ ᑲᑎᖃᑎᒋᔪᓐᓇᕐᓗᑎᒍ ᑕᒪᒃᑯᐊ 
ᖃᓄᖅ ᐃᑲᔪᕐᔫᒥᒍᓐᓇᖏᒃᑲᓗᐊᕐᒪᖔᑦᑎᒍ 
affordable housing, ᐆᒃᑑᑎᒋᓪᓗᒍ. 
ᐊᑭᑭᓐᓂᖅᓴᐃᑦ ᓄᓇᕗᒻᒥᐅᑕᕐᓄᑦ 
ᐃᑲᔪᖅᑕᐅᔪᓐᓇᕐᓂᐊᕐᓗᑎᒃ ᑭᓯᐊᓂ ᑕᒪᓐᓇᐃᓛᒃ 
ᕿᒥᕐᕈᒋᐊᖃᕐᓂᖓ ᐃᒃᐱᓇᕐᓇᓪᓚᑦᑖᖅᓯᒪᖕᒪᑦ 
ᐃᑲᔫᓯᐊᖑᖃᑦᑕᐸᓪᓕᐊᖑᓯᒪᔪᑦ ᒐᕙᒪᒃᑯᓐᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᐊᒡᒍᒧᑦ ᒪᓕᒐᓕᐅᖅᑎ ᒥᔅ ᖁᐊᓴ. 
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐊᐱᕆᓚᐅᓐᖏᓐᓂᕐᓂᑦ ᐱᕕᖃᕐᓂᓐᓂᑦ 

ᐅᖃᕈᒪᓐᓂᖅ ᐸᓂᓐᓄᑦ ᓂᖓᐅᓐᓄᓪᓗ ᖁᕕᐊᓱᒋᔅᓯ 
8-ᖓᓐᓂᒃ ᐊᕐᕌᒍᖃᓕᕋᔅᓯ ᑲᑎᑎᑕᐅᓯᒪᓕᕋᔅᓯ.  
 
(ᑐᓵᔨᑎᒎᓐᖏᑦᑐᖅ) ᒪᒃᑯᒃᑐᓂᒡᓗ 
ᐅᖃᐅᓯᖃᑲᑕᒃᑲᔅᓯ ᒪᑯᐊ ᐊᑯᓐᓂᖓᓃᑦᑐᑦ 
ᐃᓐᓇᐅᓗᐊᓐᖏᖦᖢᑎᒡᓗ ᒪᒃᑯᓗᐊᖏᖦᖢᑎᒡᓗ 
ᑕᒪᒃᑯᓂᖓᖃᐃ ᐃᓄᖕᓂᒃ ᐃᓱᒪᒋᔭᖃᖅᓯᒪᕕᓯ 
ᖃᓄᖅ ᐱᔨᑦᑎᕈᑎᖃᕋᔭᕐᒪᖔᔅᓯᓐᓂᒃ ᓄᓇᕗᒻᒥ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒐᕕᑦ. 
ᑕᒪᒃᑯᐊᖏᓛᖅ ᐊᑯᓐᓂᖏᓐᓃᑦᑐᑦ 
ᑲᑕᑦᑕᐅᓯᒪᔫᔭᖃᑦᑕᕐᒪᑕ 
ᐃᑲᔪᖅᑕᐅᔪᓐᓇᐃᓕᑉᓗᑎᒡᓗ. ᓱᓚᒥᐊᓄᑦ 
ᐊᖓᓇᓱᒍᑎᓄᑦ, ᐃᖅᑲᓇᐃᔮᒃᓴᓄᓪᓗ 
ᑕᐅᑐᒍᒪᓇᔭᖅᑕᒃᑲᓕ ᑕᒪᒃᑯᐊ 
ᑕᒫᓃᒃᖠᕐᓂᐊᕐᓂᕋᖅᑕᐅᕙᒃᑐᑦ ᐃᓐᓇᐅᓗᐊᓐᖏᑦᑐᑦ 
ᒪᒃᑯᓗᐊᓐᖏᑦᑐᓪᓗ ᖃᓄᖅ 
ᐱᓕᕆᖃᑎᒋᔭᐅᒃᑲᓐᓂᕈᓐᓇᓐᖏᓚᖅᑳ ᒐᕙᒪᐅᔪᓄᑦ 
ᑲᑐᔾᔨᖃᑎᒌᖑᔪᓄᓪᓗ. ᐃᒻᒪᖄ ᐃᖅᑲᓇᐃᔭᒐᒃᓴᓄᑦ 
ᐃᓕᓐᓂᐊᖅᑎᑕᐅᓂᕐᒥᒃ ᓯᕗᓂᒃᓴᒧᑦ 
ᐸᕐᓇᒃᑎᑕᐅᓂᕐᒥᒃ.  
 
ᑖᒃᑯᐊ ᐱᔪᒪᓂᖅᓴᖃᖅᑎᓪᓗᒋᑦ ᐅᔭᕋᖅᑎᕆᐊᖑᔪᑦ 
ᓴᖅᑭᐸᓪᓕᐊᑎᓪᓗᒋᑦ ᓄᓇᑉᑎᓐᓂ ᑕᐃᒃᑯᐊ 
ᐱᓕᕆᖃᑎᒋᒃᑲᓐᓂᕆᐊᖃᖅᑕᕋᓗᐊᕗᑦ ᖃᓄᖅ 
ᑐᓂᒃᑲᓐᓂᕈᓐᓇᖏᒻᒪᖔᑕ ᓄᓇᑦᑎᓄᑦ 
ᐊᖏᔪᑲᓪᓛᓗᖕᒥᒃ ᑎᒍᓯᓂᐅᔭᕐᒪᑕ 
ᐱᓕᕆᖃᑎᒋᒃᑲᓐᓂᕆᐊᖃᖅᑕᕗᑦ ᖃᓄᖅ 
ᓄᓇᑉᑎᓐᓄᑦ ᑐᓂᓯᒃᑲᓐᓂᕈᓐᓇᖏᒻᒪᖔᑕ.  
 
ᐊᒻᒪ ᑖᒃᑯᐊ ᑲᑐᔾᔨᖃᑎᒌᖑᔪᑦ ᐊᕕᒃᑐᖅᓯᒪᔪᓂᒃ 
ᑕᑎᒋᒃᑲᓐᓂᕆᐊᖃᕐᒥᔭᕗᑦᑕᐅᖅ ᑕᒪᒃᑯᓂᖓ 
ᐱᓕᕆᐊᖃᖅᑎᓪᓗᑕ. ᑲᑐᔾᔨᖃᑎᒌᑦ ᑕᒪᕐᒥᒃ ᐃᓄᐃᑦ 
ᐊᖏᖃᑎᒌᒍᑎᐊ ᒪᓕᒃᖢᒍ ᐃᓄᐃᑦ 
ᐱᕚᓪᓕᕈᑎᒃᓴᖓᓂᒃ ᑐᕌᒐᖃᖅᑐᓗᑦᑖᑦᓯᐊᖑᖕᒪᑕ 
ᐱᓕᕆᖃᑎᒋᒃᑲᓐᓂᕆᐊᖃᖅᑕᕗᑦ 
ᓯᐊᕐᒪᐃᑲᓐᓂᕈᓐᓇᖁᑉᓗᑕ ᑮᓇᐅᔭᕆᔭᑯᓗᒃᐳᓪᓗ 
ᑖᓐᓇ ᖃᑦᓯᐊᖅᑎᑦᑐᑎᒍᒃᑭᐊᖅ ᓄᖑᓕᕋᑉᑎᒍ 

ᑕᕝᕙᓂ ᐅᖃᓪᓚᒃᑎᓪᓗᑕ. ᐊᕗᓐᖓᑲᓐᓂᖅ 
ᐃᖏᕐᕋᔪᓐᓇᖁᑉᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᒪᓕᒐᓕᐅᖅᑎ 
ᐊᒡᒍᒧᑦ ᐊᐱᖅᑯᑎᑦᑎᐊᕚᓗᒻᒥᑦ ᐊᐱᕆᒻᒪᑦ. 
ᓱᓕᑦᑎᐊᖅᑐᖅ ᑕᒪᒃᑯᐊ ᐃᓐᓇᑯᓗᑉᐳᑦ 
ᓯᕗᓪᓕᐅᔾᔩᔭᐅᓐᓇᕋᖅᑎᒍ. ᑖᒃᑯᐊ 
ᑕᒡᕙᓃᒐᔭᓚᐅᓐᖏᑦᑕ ᑖᒡᕙᐅᓐᓂᖏᒃᑯᑎ ᑖᓐᓇᓗ 
ᐊᓯᔾᔨᖅᔮᖅᑰᕋᓂ ᐃᓐᓇᑯᓗᑉᐳᑦ 
ᐊᔅᓱᕈᐊᕆᓂᖅᐹᕆᔭᕆᐊᖃᕋᑦᑎᒍ. ᑕᕝᕙ ᑖᒃᑯᐊ 
ᓄᑕᖅᑲᑯᓗᕗᑦ ᐱᕈᖅᓴᐃᕙᓪᓕᐊᓪᓗᑎᒍ ᑕᕝᕗᖓ 
ᑐᕌᖓᒋᐊᖃᕋᑦᑕ. 
 
ᑭᓯᐊᓂ ᐊᑯᓐᓂᖓᑦᑕᐅᖅ ᐊᖏᖃᑎᒋᑦᑎᐊᖅᐸᕋ 
ᕿᒥᕐᕈᒋᐊᖃᓪᓚᕆᒃᑲᑦᑕ ᑖᒃᑯᐊ ᐃᑲᔫᑏᑦ 
ᓴᖅᑭᒋᐊᖃᕐᓂᖏᓐᓂᒃ ᓯᓚᑦᑐᖅᓴᕐᕕᒃᑰᖏᒃᑯᑦᑎᒃ 
ᐅᕝᕙᓘᓐᓃᑦ ᐃᖅᑲᓇᐃᔮᕐᓅᕈᑎᒃ ᐅᕝᕙᓘᓐᓃᑦ 
ᑭᓱᑐᐃᓐᓇᕐᓄᑦ ᕿᒥᕐᕈᒋᐊᖃᓪᓚᕆᓕᖅᑕᕗᑦ. 
ᐆᒃᑑᑎᖃᕈᓐᓇᕋᒪ ᓄᕙᓐᓇᔾᔪᐊᕌᓗᒃ 
ᓴᖅᑭᐸᓪᓕᐊᓕᖅᑎᓪᓗᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓃᑦᑐᑕ ᑕᒪᒃᑯᐊ 
ᐊᐱᖅᑯᑎᒋᔭᐅᕙᓪᓕᐊᓕᓚᐅᖅᓯᒪᒻᒥᒻᒪᑕ ᐃᓐᓇᕐᓄᑦ.  
ᓂᕿᑖᕈᑎᒃᓴᓂᑦ ᑐᓂᓯᖦᖤᖅᐳᒍᑦ ᑖᒃᑯᐊᓪᓗ 
ᓄᑕᖅᑲᑯᓗᐃᑦ ᖃᓄᖅ ᐱᓕᕆᒍᒪᔭᖏᓐᓄᑦ 
ᐱᕙᓪᓕᐊᖃᑦᑕᖅᖢᑏᓛᒃ, ᑭᓯᐊᓂ ᑖᒃᑯᐊᑦᑕᐅᖅ 
ᐊᑯᓐᓂᖓᓃᑦᑐᐃᑦ ᐃᑲᔪᖅᑕᐅᖃᑦᑕᕆᐊᖃᕐᓂᖏᑦ 
ᐊᒻᒪ ᐱᓗᐊᓐᖑᐊᖅᑐᒥᒃ ᐃᖅᑲᓇᐃᔭᖅᑐᐃᑦᑕᐅᖅ 
ᐃᑲᔪᖅᑕᐅᖃᑦᑕᕆᐊᖃᕐᓂᖏᑦ ᐃᑉᐱᒋᓚᐅᖅᓯᒪᒐᒃᑯ 
ᑭᓯᐊᓂ ᓯᕗᓕᖅᑎᓐᖑᓐᓂᕈᒪ ᑕᒪᓐᓇ 
ᕿᒥᕐᕈᖃᑎᒋᑦᑎᐊᕋᔭᖅᐸᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑭᓱᓂᒃ 
ᑕᐅᑐᒐᖃᓐᖏᒃᑲᓗᐊᕐᒪᖔᑦ 
ᐊᔅᓱᕈᐊᕆᒍᓐᓇᕐᓂᐊᕋᑦᑎᒍ ᑕᕝᕙᓂ 
ᒐᕙᒪᐅᓕᖅᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ. 
 

ᓴᕕᑲᑖᖅ: ᐄ, ᑖᒃᑯᐊ ᐊᑯᓐᓂᖓᓃᑦᑐᑦ 
ᐃᑲᔪᑕᐅᑲᓐᓂᒋᐊᖃᖅᑑᒐᓗᐊᑦᑕᐅᖅ ᑖᒃᑯᐊ 
ᐃᑲᔪᖅᑕᐅᒫᖅᑑᒐᓗᐊᑦ ᑕᐃᑰᓇ ᐃᓕᑦᑕ hallway-
ᑯᑦ ᐊᒻᒪ ᑕᐃᒃᑯᐊ ᐃᓚᖏᑦ ᕼᐊᓇᓐᖏᑦᑐᓂᒃ 
ᓂᖃᐃᑐᕼᐅᖅᑐᑦ ᐃᓕᓐᓂᐊᕐᓂᕐᒧᑦ ᐊᒻᒪ ᖃᓄᖅ 
ᕼᐊᓇᔭᒃᕼᐋᖅᑑᓪᓗᐊᕐᒪᑕ 
ᐃᑲᔪᖅᑕᐅᖏᓐᓇᖅᕼᐊᖅᑐᑦ. ᑖᒃᑯᐊ ᐃᓚᖏᑦ 
ᕼᐊᓇᒍᐊᖅᑑᒐᓗᐊᑦ ᕼᐊᓇᔭᖅᕼᐊᓐᖏᑦᑐᑦ 

ᐃᑲᔫᕼᐅᖅᑕᕗᑦ ᖃᓄᖅ ᐱᕚᓪᓕᕋᔭᕐᒪᖔᑕ 
ᕼᐊᓇᒍᐊᖅᑐᑦ ᑕᐃᒃᑯᐊ.  
 

ᐊᖏᖃᑎᒋᔭᕋ ᑖᓐᓇ ᐄ, ᐃᑲᔪᕆᐊᖃᖅᑐᒍᑦ 
ᓄᓇᕗᒻᒥᐅᓗᒃᑖᓂᒃ ᐃᑲᔪᕆᐊᖃᕋᓗᐊᖅᑐᒍᑦ 
ᓂᕈᐊᖅᑎᑕᐅᕼᐃᒪᔪᒍᑦ, ᐃᑲᔪᕈᐊᖅᖢᑕ 
ᑕᒪᒃᑕᓗᒃᑖᖅ ᐃᓄᖁᑎᑉᑎᓐᓂ ᓄᓇᓕᖁᑎᑉᑎᓐᓂ 
ᐃᑲᔪᕈᐊᖅᖢᑕ ᑕᐃᒪ ᒪᓕᒐᓕᐅᖅᑎᐅᓂᕐᒧᑦ ᑕᐃᒪ 
ᐆᒃᑐᓚᐅᕋᑉᑕ ᑕᒫᓃᓕᕋᑉᑕ ᐃᑲᔪᕈᐊᖅᖢᑕ 
ᑕᒪᑦᑐᓗᑦᑖᖅ ᐊᒻᒪᓗ ᑐᕼᐊᕈᐊᒥᐊᖅᖢᖓ 
ᐃᓕᑉᕼᐃᓐᓂᒃ ᖃᓄᖅ 
ᐃᑲᔪᕚᓪᓕᖅᑑᓗᐊᕐᒪᖔᖅᑎᒍᑦ ᑖᒃᑯᐊ 
ᐊᑯᓐᓂᐊᓃᑦᑐᑦ. ᐅᖃᐅᔾᔭᐅᒥᐊᖅᑕᕐᓚᖓ 
ᐅᖃᐅᑎᔭᐅᓚᖓ ᖃᓄᖅ ᐅᓇ ᑕᐃᓇᐃᒃᐸᑦ 
ᐱᕚᓪᓕᕋᔭᖅᑰᖅᑐᖅ, ᐅᓇ ᓈᒻᒪᖏᑦᑐᖅ, ᐅᓇ 
ᓈᒻᒪᒃᑐᖅ ᑐᕼᐊᖅᑕᕈᐊᖅᑐᖓ ᑕᐃᒪᐃᑦᑐᕋᓗᖕᓂᒃ 
ᐅᓇ ᑕᒪᕐᒥᓗᑦᑖᖅ ᐱᓕᕆᐊᑎᒋᓂᐊᕐᒥᔭᑉᕼᐱ ᑖᒃᑯᐊ 
ᐅᑭᐅᑦ ᕼᐃᑕᒪᑦ ᖃᐃᓂᐊᖅᑐᓄᑦ. ᒪ’ᓇ ᐅᖃᖅᑎ, 
ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 
 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 
ᐱᓕᕆᖃᑦᑕᓕᕌᖓᑦᑕ ᑐᓴᖃᑦᑕᕐᓂᐊᖅᑐᒃᓴᐅᖕᒥᒐᑦᑕ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᐅᑎᑦᑎᓇᓱᒃᑐᓂᒃ. 
ᒐᕙᒪᒃᑯᑦ ᐱᓕᕆᐊᖏᓐᓄᑦ ᑖᓐᓇ 
ᐃᓚᐅᑎᑕᐅᓇᓱᖃᑦᑕᖅᑎᓪᓗᒍ 
ᑕᑯᒃᓴᐅᕙᓪᓕᐊᖏᑎᓪᓗᒍ ᖃᓄᕐᓕᑭᐊᖅ 
ᐃᓚᐅᑎᑦᑎᓇᓱᒃᑲᓐᓂᕐᓂᕐᒥᒃ ᐱᓇᓱᒃᑲᔭᖅᐱᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᐸᐅᓗᓯ ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᑦᑎᐊᕚᓗᒻᒥᒃ ᐊᐱᖅᑯᑎᖃᕐᒥᒻᒪᑦ. ᑖᒃᑯᐊ 
ᐃᓄᐃᑦ ᖃᐅᔨᒪᓂᖏᑦ, ᖃᐅᔨᒪᔭᑐᖃᖏᑦ 
ᑐᓐᖓᕕᒋᔭᐅᒐᓗᐊᕐᒪᑕ ᑖᒃᑯᐊ 
ᐃᓱᒪᓕᐅᖅᐸᓪᓕᐊᓂᐊᖅᑎᓪᓗᑕ. ᑕᒪᓐᓇ 
ᐊᔭᐅᖅᑐᒃᑲᓐᓂᕆᐊᖃᕐᓂᖓ 
ᐃᑉᐱᓐᓂᕐᓇᓪᓚᑦᑖᖅᓯᒪᒻᒪᑦ ᓈᓚᖃᑦᑕᖅᓯᒪᓗᒍ 
ᓯᓚᑎᖓᓂᒃ. 
ᐅᖃᐅᓯᐅᑐᐃᓐᓇᐅᓂᕋᖅᑕᐅᖃᑦᑕᖅᖢᑎᒃ ᑖᒃᑯᐊ.  
 

ᕿᒥᕐᕈᓪᓚᕆᒐᔭᖅᑐᖓ ᓇᐅᒃᑯᑦ 
ᐃᓱᒪᓕᐅᖅᐸᓪᓕᐊᓂᐊᕈᑦᑕ ᐱᖁᔭᕐᓂᑦ 
ᐱᒻᒪᕆᐅᔪᓂᒃ, ᐃᓄᐃᑦ ᖃᐅᔨᒪᓂᖏᑦ 
ᐊᑐᖅᑕᑦᑎᐊᕋᓗᐊᕐᒪᖔᑕ ᐃᓐᓇᕐᓄᑦ ᑖᓐᓇ 
ᓱᖑᕕᒋᒍᒪᓂᖅᓴᕆᒐᔭᕋᒃᑯᓪᓕ ᓇᐅᒃᑯᒃᑲᓐᓂᖅ 
ᐋᖅᑭᒋᐊᕐᕕᖃᓐᖏᒃᑲᓗᐊᕐᒪᖔᑦᑕ. ᐃᓐᓇᑦᑎᓐᓄᑦ 

ᓴᖑᖃᑦᑕᕋᒪ ᑖᒃᑯᐊ ᖃᐅᔨᒪᑦᑎᐊᕐᓂᖏᓐᓄᑦ 
ᐱᓕᕆᖃᑦᑕᖁᔭᐅᓯᒪᔪᐃᓪᓗ ᓲ ᑭᓯᐊᓂ ᑕᒪᓐᓇ 
ᐊᐱᖅᑯᑎᑦᑎᐊᕙᐅᓂᖓᓂ ᓇᓗᓇᐃᕈᒪᑦᑎᐊᖅᑕᕋ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐄ, ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᕝᕙᓘᕝᕙ ᖃᐅᔨᒪᓂᖏᑦ ᑖᓐᓇ 
ᐊᑐᖅᑕᐅᔫᒐᓗᐊᖅ ᒫᓐᓇᐅᔪᖅ, ᕼᐃᕗᓪᓕᖅᐹᒥᒃ 
ᐊᑐᖅᑕᐅᒋᐊᕐᒪᑦ ᓄᐃᑕᓗᐊᓚᐅᓐᖏᑦᑐᖅ ᑕᒫᓂ 
ᑖᑉᑯᐊ ᐱᖁᔭᓕᐅᓕᕈᑦᑕ ᐊᑐᐊᕐᓂᖅ ᕼᐊᓇᓕᕈᑉᑕ 
policy ᐱᐊᓂᓕᖅᐸᑦ ᐃᕼᐅᐊᓂᖔᖅ 
ᐅᔨᕼᐊᖅᑕᐅᓕᕐᓗᓂ ᐃᓄᐃᑦ ᖃᐅᔨᒪᑐᖃᖓ 
ᐊᑐᖅᑕᐅᖓᓗᐊᕐᒪᖔᖅ. ᑭᕼᐃᐊᓂ ᒫᓐᓇᐅᓕᖅᑐᖅ 
ᑖᒃᑯᐊ ᐱᖁᔭᑦ ᐱᒋᐊᖅᐸᑕ ᐊᑐᐊᒐᒃᕼᐊᑦ 
ᐱᒋᐊᖅᐸᑕ ᑕᐃᒃᑲᓂ ᐱᒋᐊᕼᐊᓪᓕᕋᔭᖅ ᑖᓐᓇ 
ᐊᑐᖅᑕᐅᕙᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᑦᓯᐊᕋᓗᐊᕐᒪᖔᑦ ᑕᐃᑲᓃᑦᑐᖅ 
ᐱᒋᐊᕼᐊᖓᓂᒃ ᐃᕼᐅᐊᓂᐅᓐᖏᑦᑐᖅ.  
 

ᐊᒻᒪ ᑖᒃᑯᐊ ᐊᕕᒃᑐᖅᕼᐃᓯᒪᔪᑦ ᐱᓕᕆᕝᕖᑦ 
ᑕᒪᕐᒥᓗᒃᑖᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᐱᓕᕆᖃᔨᖃᓕᖅᑰᖅᑐᑦ ᒫᓐᓇᐅᔪᖅ. ᑖᓐᓇ 
ᐊᑐᖅᑕᐅᔪᖅ ᓄᐃᑕᓗᐊᖅᑑᔮᓐᖏᑦᑐᖅ ᑭᕼᐃᐊᓂ 
ᑖᒃᑯᐊ ᐱᖁᔭᑦ ᐊᑐᐊᒐᑦ ᑕᐃᑲᓂ ᑖᓐᓇ 
ᐊᑐᐃᓐᓇᖅᑐᖅ ᐊᒻᒪ ᑎᒍᔭᐅᕼᐃᒪᕝᕕᖕᒥ, 
ᓂᖃᐃᑐᕐᓗᓂ ᑖᒃᑯᐊᓗᒃᑖᑦ ᑖᓐᓇ 
ᐃᕼᐅᒪᒋᔭᐅᑦᑕᖅᑐᖅ ᐊᑐᖅᑕᐅᑕᖅᖢᓂ ᐃᓄᐃᑦ 
ᖃᐅᔨᒪᔭᑐᖃᖓ. ᒪ’ᓇ ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 

ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᒪᓐᓇᐃᓛᒃ ᐃᓄᐃᑦ ᖃᐅᔨᒪᔭᑐᖃᖓ ᑕᒡᕙᓂ 
ᒐᕙᒪᒃᑯᓐᓂ ᐊᑐᕐᓂᕆᔭᖓ ᐃᒻᒪᖄ 
ᑐᓴᖅᑕᐅᒃᑲᓐᓂᕆᐊᖃᓕᖅᑐᖅ ᑕᐃᒪᓐᓇ 
ᑐᓴᕋᔪᑉᑲᑦᑕ ᖃᐅᔨᒪᔭᑐᖃᖓᒎᖅ ᐃᓄᐃᑦ 
ᐊᑐᖅᑕᐅᖏᒻᒪᑦ. ᐊᑐᖅᑕᐅᖃᑦᑕᖅᑑᒐᓗᐊᖅ ᐃᒻᒪᖄ 
ᐊᑐᖅᑕᐅᓐᖏᓗᐊᖅᑐᖅ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᓐᖏᓗᐊᖅᑐᖅ. 
ᐆᒃᑑᑎᖃᕐᓂᐊᖅᐳᖓ ᐆᒥᖓ, ᐃᒡᓗᓕᕆᔩᑦ 
ᐃᒡᓗᕐᔪᐊᓕᐅᓕᕌᖓᑕ 
ᐅᖃᖃᑎᒋᔭᐅᖃᑦᑕᑲᖅᑐᖅᑕᐃ ᐃᓄᑐᖃᐃᑦ 
ᑲᑎᒪᔨᖏᑦ ᖃᐅᔨᒋᐊᕐᕕᐅᕙᒃᖢᑎᒃ ᓇᒧ 
ᓵᓐᖓᓇᔭᖅᐸ ᐃᖢᐊᕐᓂᖅᓴᐅᓇᔭᖅᐸ ᑐᖅᓲᖏᓪᓗ 
ᓇᓃᓐᓇᔭᕐᒪᖔᑕ.  

ᑕᐃᒪᓐᓇ ᐅᖃᐅᔾᔭᐅᖃᑦᑕᖅᓯᒪᔪᒍᑦ ᐊᒻᒪ ᐊᐅᔭᖅ, 
ᐃᓛᒃ ᐅᐱᕐᖔᖅ ᔫᓐᖑᑎᓪᓗᒍ ᑕᒪᓐᓇ 
ᐃᓱᒪᓕᕆᓂᕐᒥᑦ ᐅᖃᐅᓯᖃᖅᑎᓪᓗᑕ, 
ᐃᓱᒪᓕᕆᓂᕐᒧᑦ ᑖᓐᓇ ᒪᓕᒐᖅ ᓴᖅᑭᑕᐅᑎᓪᓗᒍ 
ᑕᐃᑲᓂ ᐱᓕᕆᐊᕆᑎᓪᓗᑎᒍ ᑖᑉᓇ 
ᑐᓴᕐᓂᖅᓯᐊᖃᑦᑕᓚᐅᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᓂᖓ. 
ᐆᒃᑑᑎᒋᓂᐊᖅᐸᕋ ᐅᓇ.ᑕ 
 

ᐃᑦᓱᒪᓂ ᐋᓐᓂᐊᓗᐊᖅᑐᖃᓕᖅᐸᑦ ᐃᓱᒪᒥᒍᑦ 
ᐱᓕᕆᐊᖑᓯᖃᑦᑕᓚᐅᕐᒪᑦ ᑖᓐᓇ 
ᐃᑲᔪᕋᓱᒃᑲᓗᐊᖅᖢᒍ ᐃᓄᒃ ᐃᓱᒪᖓᒍᑦ 
ᐋᓐᓂᐊᕐᓂᖃᖅᑐᖅ ᐃᓱᒪᓕᐅᕈᔾᔭᐅᑐᐃᓐᓇᓕᖅᖢᓂ 
ᑖᒃᑯᓄᖓ ᐃᓱᐊᖅᓴᐃᔨᓄᑦ ᐳᑭᖅᑕᓕᓐᓄᓱᓪᓘᓐᓃᑦ 
ᖃᓄᖅ ᐊᐅᓚᑕᐅᓂᐊᕐᒪᖔᑦ. ᐃᓄᑐᖃᐃᑦ 
ᐅᖃᐅᔾᔫᓯᐊᖏᓐᓂᒃ 
ᒪᓕᒃᖢᒋᑦ ᐃᓱᒪᓕᐅᕐᓂᖅᑕᖃᓕᓚᐅᖅᓯᒪᔪᖅ ᑖᒻᓇ 
ᐃᓱᒪᒥᒍᑦ ᐋᓐᓂᐊᖃᖅᑐᖅ ᐊᒃᓱᕈᓗᐊᖅᑐᕐᓘᓐᓃᑦ 
ᑕᐃᑯᖓ ᑎᑭᓚᐅᖏᓐᓂᖓᓂ 
ᓇᓗᓇᐃᖅᓯᒪᕙᒌᖅᐸᒡᓗᓂ ᑭᓇᒥᒃ 
ᑕᓯᐅᖅᑎᑖᕐᓂᐊᕐᒪᖔᑦ. ᓲᕐᓗ ᐃᓱᒫᓗᖃᑦᑕᕐᓂᕈᒪ, 
ᐃᓱᒪᓕᕆᔨᒧᑦ ᐅᖃᖅᓯᒪᓕᕈᒪ ᓇᓗᓇᐃᖅᓯᒪᓕᕈᒪᓗ 
ᐃᓱᒪᒐ ᐊᐅᓪᓛᑦᑎᐊᖃᑦᑕᖏᓐᓂᖓᓂᒃ 
ᓇᓗᓇᐃᖅᐸᒌᕋᔭᖅᑐᖓ ᐊᐱᕆᔭᐅᕙᒌᕋᔭᖅᖢᖓᓗ 
ᐊᑏ ᑕᐃᒪ ᖁᐊᓵ, ᐃᓱᒪᓗᒃᓯᒪᓕᖅᑎᓪᓗᑎᒃ 
ᐋᓐᓂᐊᕐᕕᖕᒨᕈᑎᒋᔭᕆᐊᖃᕈᕕᓘᓐᓃᑦ 
ᓱᔾᔪᔾᔭᐅᔭᕆᐊᖃᕈᕕᑦ ᐃᓱᒪᓕᐅᕐᓂᖅ ᐊᔪᕈᕕᑦ 
ᓇᖕᒥᓂᖅ, ᑭᓇᒥᒃ ᑎᒃᑯᐊᖅᓯᓇᔭᖅᐱᑦ 
ᐃᓱᒪᓕᐅᖅᑎᒋᓂᐊᖅᑕᕐᓂᒃ? ᐅᕙᖓᓕ 
ᓇᖕᒥᓂᑦᑎᐊᖅ ᑎᒃᑯᐊᖅᓯᓕᕋᔭᕋᒪ ᐃᓚᒻᓂᒃ 
ᐅᕝᕙᓘᓐᓃᑦ ᐱᖃᒻᓇᕆᔭᒻᓂᒃ 
ᐃᓱᒪᓕᐅᕈᔾᔨᓂᐊᖅᑐᖅ ᐅᕙᒻᓂᒃ.  
 
ᑕᒪᒃᑯᐊ ᑕᕝᕙ ᓴᖅᑭᑕᐅᖃᑦᑕᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ ᑎᒃᑯᐊᖅᓯᓂᐅᖃᑦᑕᖅᑐᑦ 
ᐊᒻᒪ ᐳᑭᖅᑕᓖᑦ ᐃᓱᒫᓗᓗᐊᖅᑐᒧᑦ 
ᐅᕐᓂᒍᑎᓂᐊᖅᐸᑕ ᐊᔪᕐᓇᖏᑦᑕᕌᖓᑦ ᐳᑭᖅᑕᓕᐅᑉ 
ᐊᓯᐊᓂᒃ ᐃᓱᒪᓕᕆᔨᒥᒡᓘᓐᓃᑦ 
ᑎᒃᑯᐊᖅᓯᒪᔭᖓᓂᒡᓘᓐᓃᑦ ᑕᐃᑯᖓ 
ᐅᕐᓂᖃᑕᐅᑎᑦᓯᓇᔭᕐᓂᖏᑦ ᑕᒪᒃᑯᓂᖓ ᑕᕝᕙ 
ᐱᓕᕆᐊᖃᖃᑦᑕᖅᑐᑦ ᐃᓚᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ. ᒪᒥᐊᑉᐳᖓ ᐊᑯᓂᓗᐊᖅ 
ᑭᐅᒐᒪ, ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ 
ᒪᓕᒐᓕᐅᖅᑎ ᖁᑦᑎᒃᑐᒧᑦ ᑕᐃᕕᑎ ᐊᕿᐊᕈᖅ. 
 

ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 
ᐅᖃᖅᑎᑦᑎᔨᑖᓵᕗᑦ, 

ᐅᐱᒋᕙᒋᓪᓗ ᐊᒻᒪ ᐃᒃᓯᕙᐅᑕᕆᔭᕗᑦ ᐅᓪᓗᒥ 
ᒫᓐᓇᐅᔪᖅ ᐊᒻᒪᓗ ᐃᓕᔅᓯ ᐱᖓᓲᔪᓯ 
ᓯᕗᓕᖅᑎᓐᖑᕋᓱᒃᑐᓯ ᒐᕙᒪᑦᑎᓐᓄᑦ. ᐊᒃᓱᐊᓗᒃ 
ᐅᐱᒋᕙᔅᓯ. ᓂᕆᐅᑦᑎᐊᖅᐳᖓᓗ 
ᓯᕗᓕᖅᑎᑦᑎᐊᕙᖃᕐᓂᐊᕐᓂᑦᑎᓐᓂᒃ. ᑕᐃᒪᓐᓇ 
ᐋᖅᑭᑦᑎᐊᖅᓯᒪᔪᒥᒃ 
ᐱᓕᕆᑦᑎᐊᖃᑦᑕᕆᐊᖃᕐᓂᐊᕋᑦᑕ. ᐃᓕᔅᓯ 
ᐱᖓᓲᔪᓯ ᓄᓇᕐᔪᐊᓂᒃ ᑭᒡᒐᖅᑐᐃᒐᔅᓯ ᑭᓯᐊᓂ 
ᐊᒥᓲᖕᒪᑕ ᓄᓇᓕᕋᓛᖑᓂᖅᓴᐅᔪᑦ ᑖᒃᑯᐊ ᐱᖓᓱᑦ 
ᑭᒡᒐᖅᑐᖅᑕᒃᑲ ᓄᓇᓕᕋᓛᖏᓐᓇᐅᓪᓗᑎᒃ, 
ᑐᓴᕐᓇᐃᓐᓇᐅᔭᕐᒪᑦ ᑖᒃᑯᐊ ᒐᕙᒪᒃᑯᑦ 
ᑐᓴᐅᒪᑎᑦᑎᖃᑦᑕᖏᓐᓂᕆᔭᖏᓐᓂᒃ 
ᖃᓄᐃᓕᐅᖅᐸᓪᓕᐊᔭᖏᓐᓂᒃ. ᓯᕗᓕᖅᑎᐅᓗᑎᓪᓕ 
ᖃᓄᖅ ᑖᒃᑯᓇᖓᑦ ᓄᓇᓕᕋᓛᕐᓅᖃᑦᑕᕆᐊᒃᓴᖅ 
ᐃᓱᒪᕕᓯ ᐅᕝᕙᓘᓐᓃᑦ 
ᐅᖃᓪᓚᒡᕕᒋᔭᖅᑐᖃᑦᑕᕈᓐᓇᕋᔭᖅᐱᓯᐅᒃ? 
ᒪᑐᐃᖓᕕᓰ ᑕᒪᔅᓱᒧᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, ᑖᒃᑯᐊ 
ᓄᓇᓕᕋᓛᑦ ᑕᐃᑯᖓ ᑕᑯᔭᖅᑐᖅᑕᕋᔭᖅᑐᒍᑦ ᐃᓛᒃ 
ᑕᑯᔭᖅᑐᖅᑕᕋᔭᖅᑐᖓ, ᐅᒡᓚᓗᒡᓗᒋᑦ ᑖᓐᓇ 
ᐱᒋᐊᓕᓚᐅᖅᑑᒐᓗᐊᖅ ᓄᓇᓕᒃ ᑖᓐᓇ 
ᑎᑭᒋᐊᕐᓂᓗᓚᐅᕋᓗᐊᕋᒪ ᓄᕙᖕᓇᕐᔪᐊᖅ 
ᑕᐃᒪᐅᓕᕐᒪᑦ ᐊᐅᓪᓛᕈᐃᖅᖢᑕ. ᑖᒻᓇ ᒪᓕᒐᓕᐅᖅᑎ 
ᐊᐅᓚᔨᓐᓂᖅᐸᓘᓐᓃᑦ ᑕᐃᑯᖓ 
ᐅᓛᓴᓗᒨᕐᓂᐊᓚᐅᕋᓗᐊᕋᑉᑕ ᖃᐅᓱᐃᑦᑐᒧᑦ ᑖᒻᓇ 
ᐃᓱᒪᓕᐊᕗᑦ ᐊᐅᓪᓛᕐᓂᐊᓕᖅᖢᓂ, 
ᓄᕙᖕᓇᕐᔪᐊᖅᑖᕐᒪ ᓄᖅᑲᖅᖢᓂ. ᑖᒻᓇ 
ᓄᕙᖕᓇᕐᔪᐊᖅ ᑲᑦᓱᓕᕐᒪᑦ ᑖᒻᓇ 
ᐱᒋᐊᒃᑲᓐᓂᕋᔭᖅᑕᖓ ᑖᑉᑯᐊ ᓄᓇᓕᓗᒃᑖᑦ 
ᑕᑯᔭᖅᑐᖅᑕᕐᓗᒋᑦ. ᑕᐃᑉᑯᐊᑦ ᓄᓇᓕᑦ ᒥᑭᔪᑦ 
ᖃᐅᔨᒪᒐᒪ ᓯᕗᓕᖅᑎᐅᔪᒥᒃ ᑕᑯᒍᐊᖅᑕᕐᒪᑕ 
(ᑕᑯᔪᒪᖃᑦᑕᕐᒪᑕ). 
 

ᓄᓇᓕᓗᒃᑖᖅᐹᖕᓄᑦ ᑎᑭᓯᒪᓕᖅᑐᖓ ᑭᓯᐊᓂ 
ᐃᓚᖏᑦ ᑎᑭᓯᒪᓐᖏᑕᒃᑲ ᓄᕙᖕᓇᕐᔪᐊᖅ 
ᐱᔾᔪᑎᒋᑉᓗᒍ. ᑕᐃᒪ ᐊᒡᓛᒃ ᐃᒃᐱᐊᕐᔪᖕᒨᖅᓯᒪᒐᒪ 
ᑖᓐᓇ ᒪᓕᒐᓕᐅᖅᑎᐅᑉ ᓄᓇᖁᑖᓄᑦ 
ᑲᑎᒪᔭᖅᑐᖅᖢᑕ ᑕᐃᑉᑯᐊ ᕼᐊᒪᓚᒃᑯᑦ ᒪᖃᐃᑎᒃᑯᑦ 
ᑕᑯᖦᖢᒋᑦ ᑖᓐᓇ ᐊᖏᖃᑎᒋᔭᕋ ᑖᑉᑯᐊᑦ 
ᓯᕗᓕᖅᑎᓐᖑᕋᔭᕐᓂᕈᒪ ᑖᓐᓇ ᓄᕙᖕᓇᕐᔪᐊᖅ 
ᐊᓂᒍᖅᐸᑦ ᑖᒃᑯᐊ ᓄᓇᓖᑦ, 
ᓄᓇᓕᖕᓅᖅᑕᒃᑲᓐᓂᓕᕋᔭᖅᒥᔪᖓ. ᒪ’ᓇ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 

ᑯᓱᒐᖅ: ᖁᕕᐊᓇᖅ. ᑖᑉᓱᒥᖓ ᐊᐱᕆᔪᑎᑦ ᒥᔅᑕ 
ᐊᕿᐊᕈᖅ. ᑕᐃᑉᓱᒪᓂ ᒥᓂᔅᑑᑉᓗᖓ ᓄᓇᓕᕋᓛᑦ, 
ᓄᓇᓕᖕᓂ ᒐᕙᒪᓕᕆᓂᕐᒧᑦ ᑎᓕᓚᐅᖅᓯᒪᔭᕋ ᑐᖏᓕᕋ 
ᓄᓇᓕᖕᓄᑦ ᑕᒪᐃᓐᓄᑦ ᐅᕐᓂᒋᐊᖅᑐᖃᑦᑕᖁᑉᓗᒍ. 
ᐅᕙᖓᑦᑕᐅᖅ ᐅᕐᓂᒐᓱᒃᐸᒃᖢᒋᑦ ᑕᒪᕐᒥᒃ 
ᑎᑭᑦᑐᓐᓇᖅᑕᓗᒃᑖᒃᑲ, ᑕᒪᓐᓇ 
ᓯᕗᓕᖅᑎᒧᑐᐊᖑᖏᑦᑐᖅ ᑕᒪᕐᒥᓗᒃᑖᑦᓯᐊᖅ ᓄᓇᓖᑦ 
ᑎᑭᓐᓇᓱᒍᒪᓂᕐᒥᒃ ᐃᓱᒪᖃᖅᑐᖓ.  
ᑭᓯᐊᓂ ᐅᖓᑖᓅᕆᐊᓕᒃ. ᒥᓂᔅᑕᐅᔪᑦ ᑕᒪᕐᒥᒃᑕᐅᖅ 
ᓄᓇᓕᖕᓄᑦ ᐃᖏᕐᕋᔭᕆᐊᖃᕋᓱᒋᔭᒃᑲ. ᐊᒻᒪ 
ᒪᓕᒐᓕᐅᖅᑎᑐᐃᓐᓇᐃᑦ 
ᐃᖏᕐᕋᖃᑕᐅᖃᑦᑕᕆᐊᖃᖅᑐᑦ ᓄᓇᓕᖕᒥᒃ ᓯᓚᑖᓄᑦ 
ᑖᒃᑯᐊᑦᑕᐅᖅ ᓄᓇᓖᑦ ᓱᓇᒃᑰᕐᒪᖔᑕ ᑐᑭᓯᔭᖅᑐᕐᓗᒋᑦ. 
ᑲᑎᓐᖓᖃᑎᒋᔭᖅᑐᕆᐊᖃᖅᑕᕗᑦ ᓄᓇᓖᑦ ᑕᐃᒃᑯᐊ 
ᑎᒥᑦ ᐅᖃᐅᓯᕆᖃᐅᔭᒃᑲ ᓴᖅᑭᓐᓇᔭᕈᑦᑎᒍᑦ, ᐃᓛᒃ 
ᓴᖅᑭᓐᓂᐊᕈᑦᑎᒍᑦ.  
 
ᐃᓕᔭᐅᔪᓐᓇᖦᖤᕐᓂᕈᒪ ᑕᒡᕙᓂ 
ᐃᖃᓗᖕᓂᑐᐃᓐᓇᐅᖏᓵᖅᑐᕐᓕ 
ᑲᑎᓐᖓᖃᑦᑕᕐᓂᐊᖅᐳᒍᑦ, ᐊᓯᖏᓐᓄᑦ ᓄᓇᓕᖕᓄᑦ 
ᑲᑎᒪᔭᖅᑐᖃᑦᑕᕐᓂᐊᖅᐳᒍᑦ ᑕᒪᒃᑯᐊ ᓄᓇᖅᑲᑎᒋᔭᕗᑦ 
ᓂᕈᐊᖅᑎᒋᓯᒪᔭᕗᑦ ᒪᓕᒐᓕᐅᖅᑎᑐᐃᓐᓇᕐᓂᒃ 
ᒥᓂᔅᑕᓂᒃ, ᒐᕙᒪᒃᑯᑦ ᓯᕗᓕᖅᑎᖓᓐᓂᒃ ᐊᒻᒪᓗ 
ᒥᓂᔅᑕᐃᑦ ᑐᒡᓕᖅᓱᖅᑎᖏᓐᓂᒃ (deputy ministers) 
ᑕᒪᒃᑯᓂᖓ ᑕᑯᔪᒪᔪᑦ. ᐅᕙᓐᖓᑦ ᐊᓂᔪᐃᑦᑑᓂᐊᕈᑉᑕ 
ᐱᓕᕆᔨᕗᓪᓗ ᒥᓂᔅᑕᐃᑦ ᑐᖏᓕᖏᑦ/ᑐᒡᓕᖅᓱᖅᑎᖏᑦ 
ᐃᖃᓗᐃᑦ ᓯᓚᑖᓅᓚᐅᖅᓯᒪᓂᐊᖏᑉᐸᑕ ᖃᓄᖅ 
ᖃᐅᔨᒪᓂᐊᖅᐸᑦ ᓄᓇᓕᕋᓛᑦ ᓱᓇᒥᒃ ᐊᒥᒐᖅᓴᕐᒪᖔᑕ 
ᖃᓄᕐᓗ ᐊᒃᓱᖅᕈᖃᑦᑕᕆᐊᖃᖅᑎᒋᓂᕆᔭᖏᓐᓂᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᑦᑎᐊᕚᓗᒻᒥᑦ ᐊᐱᕆᒻᒪᑦ. ᑕᒪᓐᓇ 
ᑐᓐᖓᕕᒌᓐᓇᐅᔭᕋᒃᑯ ᓯᕗᓕᖅᑎᐅᓂᓕᒫᓐᓃᕙᖓ 
ᒪᑉᐱᖓᓂᖅ ᐊᒻᒪ ᐳᓚᕋᖃᑦᑕᕐᓂᖅ ᑕᒪᓐᓇ 
ᓂᕈᐊᖅᑕᐅᔾᔪᑎᒋᓯᒪᔭᕗᑦ ᐊᖏᔪᖕᒪᑦ, ᐊᖏᔪᒥᒃ 
ᑎᒍᒥᐊᕋᑦᑎᒍᑦ ᓈᓚᒍᓐᓇᕐᓂᖅᐳᑦ 
ᓄᓇᓕᕋᓛᖑᒐᓗᐊᕈᓂ ᐊᖏᔫᒐᓗᐊᕈᓂ 
ᐃᑉᐱᒋᕐᔪᐊᖅᓯᒪᒐᒃᑯ.  
 

ᑖᓐᓇ ᓂᕈᐊᖅᑕᐅᔪᓐᓇᕐᓂᕈᒪ ᑲᔪᓰᓐᓇᑦᑎᐊᕋᔭᖅᑐᖅ 
ᓄᓇᓕᕋᓛᕐᓄᑦ ᑐᓐᖓᕕᖃᐃᓐᓇᖃᑦᑕᖅᓯᒪᒐᒪ, 
ᐱᕈᖅᓴᓯᒪᖕᒥᒐᒪ ᓄᓇᓕᕋᓛᒥᒃ ᖃᐅᔨᒪᑦᑎᐊᖅᑕᕋ 
ᑕᒪᓐᓇ ᐅᐸᒃᑕᐅᖃᑦᑕᖏᓐᓂᖅᐳᑦ 
ᐅᖃᐅᔾᔭᐅᖃᑦᑕᖅᓯᒪᕗᒍᑦ ᐊᑭᖅᑯᖅᑐᓗᐊᕋᔅᓯ 
ᒥᑭᓗᐊᕋᔅᓯ, ᑐᔪᕐᒥᕕᑭᓗᐊᕋᔅᓯ ᑕᒪᒃᑯᐊ ᐊᐳᕈᑏᑦ 
ᕿᓂᖅᑕᐅᒐᐃᖕᒪᑕ ᓇᓂᔭᐅᓲᑦ. ᓯᕗᓕᖅᑎᐅᓗᖓᓕ, 

ᑕᒪᓐᓇ ᐊᐳᕈᑎᓂᖔᖅ ᕿᓂᖃᑦᑕᔾᔮᖏᓐᓇᒪ. ᖃᓄᖅ 
ᑭᒡᒐᖅᑐᖅᑕᕗᑦ ᓄᓇᕗᒻᒥᐅᑕᓕᒫᑦ 
ᐃᓱᒪᒌᓐᓇᑦᑎᐊᕋᔭᕋᒃᑭᑦ ᑕᒪᓐᓇ ᓯᕗᓂᕐᒧᑦ 
ᐃᓱᒪᒋᒐᔭᖅᑕᕋ.  
 
ᑕᒪᓐᓇᑦᑕᐅᖅ ᐸᕐᓇᐃᕙᓪᓕᐊᓂᐊᓕᕈᑦᑕ ᑕᒪᓐᓇ 
ᑐᕌᒐᕆᔪᒪᓂᐊᖅᑕᑦᑎᓐᓄᑦ ᑕᒪᓐᓇ ᓄᓇᓕᐅᑉ ᓯᓚᑖᓂ 
ᑕᕝᕙᖓᑦ ᑕᐅᑐᒐᕆᖑᐊᕆᕙᕋ. ᑖᓐᓇ 
ᐊᒃᓱᕈᐊᕆᓂᐊᖅᑕᕋ, ᖃᐅᔨᒪᔪᖓ ᐅᕙᒍᑦ 
ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ. ᑭᓯᐊᓂ 
ᐅᒃᐱᕆᑦᑎᐊᕐᒥᔭᕋ ᓄᓇᕘᑉ ᓄᓇᓕᖏᑦ ᐊᓯᖏᑦ 
ᑕᑯᔪᒪᖃᑦᑕᕐᒥᔪᑦ ᑕᒪᓐᓇ ᐃᒃᐱᒋᕐᔪᐊᕋᒃᑯ 
ᓯᕗᓕᖅᑎᖑᖅᑎᑕᐅᔪᓐᓇᕐᓂᐊᕈᒪ ᑕᒪᓐᓇ 
ᐊᔭᐅᖅᑐᕐᔪᐊᕋᔭᕆᕙᕋ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ. 
ᐊᒥᑦᑐᕐᒧᑦ ᒪᓕᒐᓕᐅᖅᑎ ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᖑᖅᑎᑕᐅᓵᖅᑐᖅ 
ᑐᓐᖓᓱᒋᑦᑎᑦᑕᐅᖅ ᓯᕗᓕᖅᑎᒧᑦ ᐆᒃᑐᖅᑐᓯ. 
ᐊᐱᖅᑯᑎᒃᓴᑦᑎᐊᕙᖃᑲᑕᖕᒪᑕ ᑕᒪᒃᑯᐊ ᒪᓕᒐᓕᐅᖅᑏᑦ. 
 
ᐆᒥᖓᓕ ᑐᑭᓯᒋᐊᕈᒪᓪᓗᖓ ᑕᐃᒪ ᑎᑭᑕᐅᕙᒃᑲᑦᑕ 
ᓂᕿᓂᒃ ᑎᖕᒥᓲᒃᑯᑦ ᑖᓐᓇᓗ ᓄᕙᒡᔪᐊᕐᓇᖅ 
ᐊᒃᑑᑎᖃᓪᓚᑦᑖᖅᖢᓂ ᓂᖀᑦ ᐊᑭᖏᓐᓂᒃ. ᐊᒻᒪᓗ 
ᑕᐃᒪ ᑕᒪᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᑎᑎᕋᕐᕕᖕᓂᓗ 
ᓇᒥᑐᐃᓐᓇᖅ ᕼᐊᒪᓚᒃᑯᓐᓂᑦ ᐃᒡᓗᓕᕆᔨᒃᑯᓐᓂᑦ, 
ᓂᕿᑦ ᐊᑭᑦᑐᓗᐊᕐᓂᑯᖓᓄᑦᑕᐅᖅ 
ᐃᑲᔪᖅᑕᐅᔭᕆᐊᖃᖃᑦᑕᕐᒥᖕᒪᑕ.ᐊᓐᓄᕌᖅᑖᕆᐊᖃᖅᑐᒻ
ᒪᑯᐊ ᐅᖃᐅᓯᕆᖃᐅᔭᓯ. ᐊᑭᑐᓗᐊᓕᕐᒪᑦ ᓂᕿ.  
 
ᑕᐃᒪᓕ ᑕᕝᕗᖓ ᓂᕈᐊᖅᑕᓇᔭᕈᔅᓯᓘᓐᓃᑦ ᑕᒪᓐᓇ 
ᐊᑐᐊᒐᖓ ᓂᖃᐃᓱᖅᑐᓕᕆᔨᒃᑯᑦ ᐊᑐᐊᒐᓕᕆᔨᖏᑦ 
ᐊᑐᐊᒐᖓᐃᓛᒃ ᖃᓄᖅ ᐊᓯᔾᔨᕐᓂᕐᒥᒡᓘᓐᓃᑦ 
ᐋᖅᑭᒋᐊᕐᓂᕐᒥᒃ ᕿᒥᕐᕈᓂᖃᕋᔭᖅᐱᓰ ᑕᒪᓐᓇ 
ᓂᕿᑖᖃᑦᑕᕐᓂᖅ ᐊᑭᑦᑐᖅᑎᓪᓗᒍ ᓄᓇᕗᒥ 
ᑎᖕᒥᓲᒃᑯᑐᐃᓐᓇᖅ ᓂᕿᓂᒃ ᑎᑭᑕᐅᕙᓕᖅᑎᓪᓗᑕ 
ᐊᑭᑦᑐᖅᐸᓪᓕᐊᔪᓪᓗ ᒪᑯᐊ, ᐊᓐᓄᕌᖅ, ᓂᖀᑦ. ᖃᓄᖅ 
ᒪᓐᓇ ᑕᐅᑐᒍᓐᓇᕋᔭᖅᐱᓯᐅᒃ ᓂᖃᐃᓱᖃᑦᑕᖅᑐᓪᓘᓐᓃᑦ 
ᐅᕝᕙᓘᓐᓃᑦ ᐃᖅᑲᓇᐃᔭᕋᓗᐊᖅᖢᑎᒃ 
ᐃᑲᔪᖅᑕᐅᖃᑦᑕᕆᐊᓖᑦ ᖃᓄᖅ ᑕᒪᓐᓇ 
ᐊᑐᐊᒐᓕᐅᕐᓂᖅ ᓂᖃᐃᓱᖅᑐᓕᕆᓂᕐᒧᑦ 
ᐊᓯᔾᔨᕆᐊᕈᓐᓇᕋᔭᖅᑰᖅᐱᓯᐅᒃ? ᖁᔭᓐᓇᒦᒃ 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒻᓇ ᐊᐱᖅᑯᑦ 
ᑐᓴᖅᖢᒍ ᖁᕕᐊᒋᔭᕋ ᑭᓯᐊᓂ 

ᖃᓄᖅᑑᕐᓂᖓ ᐅᖁᒪᐃᑦᑐᖅ. ᑖᒃᑯᐊ 
ᓂᖃᐃᑐᖅᑐᓕᕆᓂᕐᒧᑦ ᑮᓇᐅᔭᑦ ᑐᓂᔭᐅᕙᒃᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂᖔᖃᑦᑕᕐᒪᑕ.  
 

ᐃᒪᓐᓇᓕ ᑭᐅᓇᔭᖅᐳᖓ, ᕿᓂᒃᑲᓐᓂᕆᐊᖃᖅᑐᒍᑦ 
ᖃᓄᖅ ᒐᕙᒪᐅᓗᑕ ᐃᑲᔪᒃᑲᓐᓂᕈᓐᓇᕐᒪᖔᑉᑕ ᐃᓄᐃᑦ 
ᓂᖃᐃᑐᖅᑕᑐᐃᓐᓇᕈᒪᖏᒃᑲᓗᐊᕐᒪᑕ. 
ᓂᖃᐃᑐᖅᑕᕐᓂᕐᒥᒃ ᑭᖑᓪᓕᖅᐹᒥᒃ 
ᐱᓕᕆᐊᖃᕈᒪᒐᓗᐊᕐᒪᑕ ᐃᒻᒪᖄ ᐊᖑᓇᓱᖕᓂᕐᒥᒃ 
ᐃᓄᖕᓂᒡᓗ ᓂᕿᓂᒃ ᑐᓂᐅᖃᐃᖃᑦᑕᕐᓂᖏᑦ 
ᐊᑭᖃᕐᒥᔫᒐᓗᐊᖅ, ᐃᓄᑐᖃᑉᑎᖕᓂᒃ ᐊᖏᕐᕋᑉᑎᓐᓂᒃ 
ᒥᐊᓂᖅᓯᓂᖅ ᐊᑭᖃᕐᒥᔫᒐᓗᐊᖅ ᒪᑯᐊ ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᕐᓂᕆᔭᖏᑦ ᒐᕙᒪᒃᑯᓐᓄᑦ 
ᑲᑐᔾᔨᖃᑎᒌᖕᓄᓪᓗ, ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 
ᕿᓂᒃᑲᓐᓂᕆᐊᖃᓕᖅᑕᕗᑦ ᖃᓄᑭᐊᕐᖑᑯᐊ, 
ᓂᖃᐃᑐᖅᑕᑐᐃᓐᓇᕈᒪᔪᖅᑕᖃᖏᒃᑲᓗᐊᕐᒪᑦ, 
ᐃᖅᑲᓇᐃᔭᒃᓴᖃᓐᖏᓗᐊᕐᓂᖏᓐᓂᓪᓗ, 
ᓯᕗᒧᒍᑎᒃᓴᖅᑕᖃᖏᓗᐊᕐᓂᖏᓐᓄᓪᓗ ᐊᔪᓕᖃᑦᑕᕐᒪᑕ 
ᓲᖃᐃᒻᒪᐅᒐᓗᐊᖅ. 
 

ᐃᑲᔪᕆᐊᖃᖅᑐᒍᑦ ᕿᓂᕐᓗᑕ ᖃᓄᖅ 
ᑮᓐᓇᐅᔾᔭᒃᓴᒃᑲᓐᓂᕈᓐᓇᖅᐸ ᓇᐅᒃᑯᑦ 
ᐃᑲᔪᕈᓐᓇᖅᐱᑎᒍᑦ? ᓴᓇᔭᒃᓴᖅᑕᖃᕐᒪᑦ 
ᓴᓇᔭᒃᓴᖅᑖᑐᐃᓐᓇᓕᕆᐊᓪᓚᖕᓂᖅ ᐊᔪᖅᑐᒍᑦ 
ᑕᐃᒪᓐᓇᐃᓕᔭᕆᐊᖃᖏᒃᑲᓗᐊᖅᑐᒍᑦ 
ᓴᓇᔭᒃᓴᖅᑕᖃᐃᓐᓇᓲᖑᖏᒻᒪᑦ. 
ᕿᓂᒃᑲᓐᓂᕆᐊᖃᖅᑐᒍᑦ ᒐᕙᒪᐅᓗᑕ ᖃᓄᖅ 
ᓂᖃᐃᑑᑎᒋᖃᑦᑕᖅᑕᖏᑦᑕ ᐅᖓᑖᒍᑦ 
ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑕ ᓂᖃᐃᑑᑎᖏᓪᓗ 
ᒥᒃᖠᒋᐊᖅᑕᐅᖏᓪᓗᑎᒃ. ᑖᓐᓇ 
ᐱᓕᕆᖃᑎᒋᔪᒪᓇᔭᖅᑕᒋᑦ ᑲᑎᒪᔩᑦ ᑕᒡᕙᓂ ᖃᓄᖅ 
ᑕᒪᓐᓇ ᖃᓄᖅᑑᕈᑎᒃᓴᖓ ᐊᖏᔫᓇᓱᒋᕙᕋ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᑎᐊᕚᓗᖕᒥᒃ 
ᐊᐱᖅᑯᑎᖃᕐᒪᑦ. ᐄ, ᖃᓄᖅᑑᕆᐊᖃᓪᓚᕆᓕᖅᑐᒍᑦ. 
ᐱᓗᐊᖑᐊᖅᑐᒥᒃ ᑖᒃᑯᐊ 
ᐊᔅᓯᕈᕐᓇᖅᑐᒃᑰᖅᑐᐃᓐᓇᐅᑲᐃᓐᓇᓲᖑᒐᑦᑕ ᑕᒪᒃᑯᐊ 
ᐃᑲᔪᖅᑕᐅᒋᐊᖃᖅᑐᑦ ᒫᓐᓇᐅᔪᖅ ᖁᕕᐊᓇᖅᑐᖅ ᑕᕝᕘᓇ 
ᐃᑲᔪᕈᓐᓇᖃᑦᑕᖅᓯᒪᒐᑦᑎᒍᑦ ᑭᓯᐊᓂ ᖁᓛᒍᒃᑲᓐᓂᖅ 
ᓇᓗᓇᖏᑦᑐᖅ ᒐᕙᒪᐅᓪᓗᑕ ᐱᓕᕆᔪᓐᓇᕋᑦᑕ. 
 
ᐱᓕᕆᔪᓐᓇᖅᐳᒍᑦ ᐃᓱᒪᒃᓴᖅᓯᐅᕈᑎᐅᔪᓐᓇᑦᑎᐊᖅᑐᐃᑦ 
ᑕᒪᒃᑯᐊ ᐊᖑᓇᓱᒃᑎᑯᓗᒃᐳᑦ ᖃᓄᖅ 
ᐃᑲᔪᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑎᒍᑦ ᓄᓇᓕᓕᒫᓄᑦ 
ᐊᑑᑎᖃᕈᓐᓇᕐᒪᑦ. ᑕᐅᑐᓪᓚᑦᑖᕈᑦᑎᒍᑦ 
ᐃᖅᑲᓇᐃᔭᖅᑐᓪᓚᑦᑖᑎᑐᑦ ᑕᒪᓐᓇ 
ᕿᒥᕐᕈᕙᓪᓕᐊᒋᐊᖃᖅᑰᖅᐸᓪᓕᐊᓂᐊᓕᕋᑦᑎᒍᑦ. ᑕᒪᒃᑯᐊ 
ᐱᓕᕆᒃᑲᕐᔪᐊᑦ ᖃᐅᔨᒪᓂᖅᐹᑦ ᖃᓄᕐᓕ ᑕᒪᒃᑯᐊ 
ᐃᑲᔪᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑎᒍᑦ ᑖᓐᓇ ᐃᑲᔪᖅᑕᐅᔪᓄᑦ 

ᐊᒃᑐᐊᓂᖃᕐᒪᑦ. ᐆᒃᑑᑎᖃᕈᓐᓇᕋᒪ ᓇᐅᑦᑎᖅᓱᖅᑏᑦ ᑕᐃᒫᑎᒋ 
ᐃᑲᔪᖃᑦᑕᓕᖅᑎᓪᓗᒋᑦ ᐅᐱᒋᑦᑎᐊᖅᑕᒃᑲ ᐃᓅᓂᕐᒥᓂᒃ 
ᖃᐅᔨᒪᑦᑎᐊᖅᖢᑎᒃ ᐊᖑᓇᓱᖕᓂᕐᒥᑦ ᐊᖑᓇᓱᒃᑕᖏᑦ 
ᓄᓇᓕᓕᒫᓄᑦ ᐅᑎᖅᑎᑕᐅᖃᑦᑕᖅᖢᑎᒃ ᖃᓄᖅ ᑕᒪᒃᑯᐊ 
ᐃᑲᔪᖅᑕᐅᑲᐃᓐᓇᖅᑐᑦ 
ᐃᑲᔪᖃᑦᑕᐅᑎᖃᑦᑕᕈᓐᓇᖏᒃᑲᓗᐊᕐᒪᖔᑕ 
ᕿᒥᕐᕈᑦᑎᐊᕈᒪᒐᔭᖅᑕᕋ ᑖᓐᓇ ᑲᑐᔾᔨᖃᑎᒋᑦᑎᐊᕐᒥᓗᒋᑦ.  
 

ᐊᒻᒪ ᑖᓐᓇ ᓯᕗᓂᑦᑎᐊᑦᑎᓐᓂ ᓇᓗᓇᖏᑦᑐᖅ 
ᐅᖃᐅᓯᕆᖃᑦᑕᖅᐸᓪᓕᐊᖏᓐᓇᕐᓂᐊᕋᑦᑎᒍᑦ ᑕᕝᕘᓇ 
ᐱᕕᖃᕐᔪᐊᖅᑐᖅᑕᐅᖅ ᑕᑯᒐᒃᑯ ᑕᐃᒪᓐᓇ ᐃᒃᓯᕙᐅᑖᖅ 
ᑕᕝᕗᖓ ᐃᓱᓕᑲᐃᓐᓇᖅᑐᖓ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐃ ᑖᒻᓇ 
ᐊᐱᖅᑯᑎᒃᓴᖅᓯᐊᕐᔪᐊᖅ ᑕᐃᒃᑯᐊ ᓂᖃᐃᑐᓱᖅᑐᑦ 
ᐃᑲᔪᓱᖅᑕᕗᑦ ᑖᑦᑯᐊ ᐅᓂᒃᑳᕆᐊᖓ ᖃᓄᖅ 
ᐃᑲᔪᖅᑕᐅᒃᑲᓐᓂᖅᑕᓕᕐᒪᖔᑕ, ᑕᐃᑉᓱᒪᓂᐅᓚᐅᖅ 
ᑕᐃᑦᑯᐊ ᓄᑕᖅᑲᓅᕌᖓᑕ ᑖᑦᑯᐊ ᓂᖃᐃᑐᓱᖅᑐᑦ 
ᑖᓐᓇ ᑮᓇᐅᔭᖅᑖᕆᓱᖅᑕᖓ ᓄᑕᖅᑲᓅᖅᑐᖅ 
ᐲᔭᖅᑕᐅᓱᓚᐅᖅᑐᖅ. ᑭᓯᐊᓂ ᒫᓐᓇᐅᓕᖅᑐᖅ ᑖᒻᓇ 
ᓄᑕᖅᑲᓅᕈᑎ ᑮᓇᐅᔭᖅᑐᑦ ᑕᐅᑐᒃᑕᐅᖏᓕᕐᒪᑦ. 
ᑕᐃᒃᑯᐊ ᑮᓇᐅᔭᖅᑖᕆᓂᐊᖅᑕᖏᓐᓂᒃ 
ᐲᔭᖅᑕᐅᓱᐃᑦᑑᓕᖅ ᑖᑦᑯᐊ ᓂᖃᐃᑐᓱᖅᑐᑦ ᑖᒻᓇ 
ᐱᕚᓪᓕᖅᓯᒪᔪᖅ ᑖᑦᑯᐊ ᑮᓇᐅᔭᕐᒥᒃ ᐊᖏᓂᖅᓴᒥᒃ 
ᐱᑦᑕᓕᖅᑐᑦ ᓂᖃᐃᑐᖅᑕᖅᑐᑦ. ᐊᒻᒪ ᑖᓐᓇ ᖄᖓᒍᑦ 
ᓴᓇᒐᔮᒃᐸᑕ ᑖᒻᓇ ᑮᓇᐅᔭᖅ ᑕᐃᑲᓐᖓᑦᑕᐅᖅ 
ᐲᖅᑕᐅᓱᓚᐅᖅ, ᒫᓐᓇ ᑎᐊ’ᓇᐃᖏᓕᖅᑐᖅᑕᐅᖅ. 
ᓴᓇᒐᔮᒃᑑᓪᓗᐃᑦ ᑮᓇᐅᔭᓕᐅᒐᔮᒃᑑᓪᓗᐃᑦ 
ᐲᔭᖅᑕᐅᖏᓪᓗᓂ. ᑕᐃᑰᓇ ᐃᑲᔪᒃᑲᓐᓂᕈᒪᒧᑦ ᑎᐊ’ᓇ 
ᐱᓚᐅᖅᑐᒍᑦ ᐊᒻᒪ ᑖᑦᑯᐊ ᓂᖃᐃᑐᓱᖅᑐᐃᑦ 
ᐃᑲᔪᓱᖅᑕᕗᑦ ᖃᓄᖅ ᐃᓕᓐᓂᐊᒃᑲᓐᓂᖅᑑᓪᓗᐊᕐᒪᖔᑕ 
ᓴᓇᔭᒃᓵᖅᑖᕐᓈᖅᑖᕋᓗᒡᓗᑎᒃ ᑖᓐᓇ ᐃᑲᔪᕈᐊᕋᑉᑎᒍᑦ 
ᓄᓇᕗᒻᒥᐅᑦ ᐃᒻᒪᖄ 38%-ᖑᖂᑦ ᓂᖃᐃᑐᓱᕐᒪᑕ 
ᓄᓇᕘᑉ ᐃᓗᐊᓂ ᓴᓇᔭᒃᓴᖃᓐᓇᑉᑕ ᐊᒥᒐᕐᒪᑕ 
ᑕᐃᑲᑑᖕᒪᑦ. ᑖᑉᑯᐊ ᐃᑲᔪᓱᖅᑕᕗᑦ ᐊᒻᒪᑦᑕᐅᖅ 
ᑎᐊ’ᓇᑦᑕᐅᖅ ᐅᕙᑦᓯᐊᖅ ᐅᖃᐅᓯᕆᔭᕗᑦ nutrition 
north ᑖᓐᓇ ᒐᕙᒪᑐᖃᒃᑯᑦ ᐱᓕᕆᐊᕆᖕᒪᒍ ᑭᓯᐊᓂ 
ᑖᒻᓇ ᓴᖅᑭᐅᒪᒃᑲᓐᓂᕆᐊᖃᖅᑐᖅ ᑕᒻᓇ ᓲᖅ ᖃᓄᖅ 
ᓂᕿᑦ ᐊᑭᒡᓕᒃᑲᓐᓂᖅᑑᓪᓗᐊᕐᒪᖔᑕ ᑕᒫᓂ ᓄᓇᕘᑉ 
ᐃᓗᐊᓂ ᑖᑦᑯᐊ ᓂᐅᕕᕆᐊᖅᑕᖅᑐᑦ 
ᓂᕿᑖᕆᐊᖅᑕᖅᑐᑦ ᑖᓐᓇ ᑕᐃᒃᓇ ᑮᓇᐅᔭᖅ ᑕᐅᑯᖓ 
ᑐᕌᕐᓂᖅᓴᐅᓕᕐᓗᓂ ᑖᑦᑯᐊ ᓂᐅᕕᕐᕕᖕᒨᖏᑦᑐᖅ 
ᑐᕌᖏᓪᓗᓂ ᑖᒃᑯᓄᖓ ᐃᓄᒥᐊᕐᓄᑦ 
ᑐᕌᕐᓂᖅᓴᐅᓕᕐᓗᓂ ᑖᒃᑯᐊ ᓂᕿᑦ ᓂᐅᕕᕐᓂᐊᖅᑕᖏᑦ 
ᐊᑭᑭᓐᓂᖅᓴᐅᓂᐊᕐᒪᑦ. ᒪ’ᓇ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑭᐅᖅᑲᐅᒐᕕᓐᖓ. 
ᐃᓐᓄᒃᑕᐅᔪᓐᓇᖏᑦᑐᓂᒃᑯᐊ ᐃᖅᑲᓇᐃᔮᑦ. ᓲᕐᓗ 

ᐃᓱᒪᓕᕆᔩᑦ ᒪᑯᓂᖓ ᐃᓕᓐᓂᐊᕐᕕᒡᔪᐊᕌᓗᖕᒥᒃ 
ᐃᓕᓐᓂᐊᖅᓯᒪᔭᕆᐊᖃᖅᖢᖅᑎᐅᓯᒪᖕᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓪᓗ ᑕᒪᓐᓇ 
ᐊᑐᓕᖅᑎᑕᐅᖃᑦᑕᖏᓐᓂᖓᓄᑦ ᐃᓅᓯᓕᕆᔩᑦ 
ᑕᒪᒃᑯᐊᖑᒐᓗᐊᖅᑎᓪᓗᒋᑦ. ᖃᓄᐃᓘᕆᐊᖃᖅᐱᑕ 
ᒐᕙᒪᐅᓪᓗᑕ ᑕᐃᒃᑯᐊ ᓄᓇᕗᒻᒥᐅᑦ ᐃᓄᐃᑦ 
ᐅᓄᕐᓂᖅᓴᐃᑦ ᐱᓕᕆᔪᓐᓇᖅᓯᓂᐊᕐᒪᑕ ᒐᕙᒪᒃᑯᑦ 
ᐱᓕᕆᕝᕕᖏᓐᓂ ᑎᒥᓐᖑᖅᓯᒪᔭᖏᓐᓂᒡᓗ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᐅᓗᓯ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ 
ᖁᔭᓐᓇᒦᓪᓗ ᖃᐃᕐᓂᖅ ᑖᓐᓇ ᐊᐱᖅᑯᑎᑦᑎᐊᕚᓗᒃ. 
ᐳᓚᕋᖅᐸᓪᓕᐊᓪᓗᖓ ᑕᒪᓐᓇ 
ᐅᖃᐅᓯᕆᔭᐅᔾᔪᐊᑲᑕᓚᐅᕐᒪᑦ. ᐃᓐᓇᑯᓗᓐᓂᒃ 
ᐳᓚᕋᖅᖢᖓ ᐅᓂᒃᑳᖃᑦᑕᓚᐅᕐᒪᑕ ᑕᒃᑰ, 
ᐃᓕᓐᓂᐊᕆᐊᖅᓯᒪᕗᖓ ᐃᓕᖅᑯᓯᓕᕆᕕᒃᑯᓐᓄᑦ 
ᐱᖅᑯᓯᓕᕆᕕᒃᑯᓐᓄᑦ ᑲᖏᖅᑐᒑᐱᒻᒥ 
ᐃᓱᒪᓕᕆᓂᕐᒧᑦ. ᐃᓱᒪᓕᕆᓂᖅ. ᑕᒪᓐᓇ 
ᐅᖃᐅᓯᕆᓪᓗᑎᒍ ᒫᓐᓇᐅᔪᖅ ᐃᓄᓕᕆᓂᖅ 
ᐊᖏᔪᕐᔪᐊᖑᒻᒪᑦ. ᑕᒪᒃᑯᐊ 
ᐃᖅᑲᓇᐃᔭᕈᓐᓇᑦᑎᐊᖅᑐᑦ ᐊᔅᓱᐊᓗᒃ ᐊᑑᑎᖃᖅᑐᓂ 
ᐱᓕᕆᖃᑦᑕᖅᑐᑦ, ᐃᖅᑲᓇᐃᔮᓄᕉᖅ ᐆᑦᑐᕌᖓᒥᒃ 
ᐸᐃᑉᐹᖁᑎᖃᓐᖏᓐᓇᒥᒎᖅ ᐊᐳᕈᑎᒥᒃ 
ᓇᓂᓯᕕᐅᓪᓗᑎᒃ. ᐊᐃᑦᑖᕌᓗᖔᒃ.  
 
ᑕᒪᔾᔭ ᖃᐅᔨᒪᑦᑎᐊᖅᑐᑦ ᓄᓇᓕᑦᑎᓐᓃᑦᑐᑦ 
ᐃᓕᓴᕆᔭᐅᒍᓐᓇᑦᑎᐊᖅᑐᑦ ᐱᓕᕆᓂᖅᓴᐅᓲᑦ 
ᐃᓚᖏᑦ ᐊᓯᖏᓐᓂᒃ ᐸᐃᑉᐹᖃᖅᑐᓂᒃ. 
ᖃᐅᔨᒪᑦᑎᐊᖅᑕᕋ ᑕᒪᓐᓇ ᐅᑉᐱᕆᓪᓗᒍᓗ. 
ᕿᒥᕐᕈᒍᒪᑦᑎᐊᕋᔭᖅᑐᖓ ᓈᓴᐅᑎᑐᐃᓐᓇᐅᖏᒻᒪᑦ 
ᖃᔅᓯᓂᒃ ᐃᓄᓐᓂᒃ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ 
ᑐᓂᓯᒍᓐᓇᖅᐱᑕ? ᑕᒪᓐᓇᐅᖏᒻᒪᑦ, ᐅᓇᓕ ᐃᓄᐃᑦ 
ᓄᓇᕗᒻᒥᐅᑕᐃᑦ ᐃᑲᔪᕈᓐᓇᕈᑦᑎᒍ ᐃᓄᐃᑦ 
ᐅᖃᐅᓯᖓ ᐱᖅᑯᓯᖓᓂᒃ ᖃᐅᔨᒪᑦᑎᐊᕐᓗᑎᒃ 
ᑕᒪᓐᓇᓕ ᑕᐅᑐᒐᒋᑦᑎᐊᖅᖢᒍ 
ᕿᒥᕐᕈᑦᑎᐊᕈᒪᒐᔭᖅᐳᖓ ᐅᑯᐊ ᐃᖅᑲᓇᐃᔮᓄᑦ 
ᐆᑦᑐᖅᑕᐅᔪᒪᔪᑦ. ᐅᖃᐅᓯᖏᑦ ᐱᔪᓐᓇᐅᑎᖏᑦ 
ᕿᒥᕐᕈᒋᐊᖃᖅᑰᓕᕋᑦᑎᒍ ᒫᓐᓇᐅᔪᖅ.  
 
ᑕᒪᓐᓇ ᕿᒥᕐᕈᑦᑎᐊᕈᒪᒐᔭᖅᐸᕋ ᐆᑦᑑᑎᒐ 
ᐱᔾᔪᑎᒋᖅᑲᐅᓪᓗᒍ ᐃᓐᓇᖅᐳᑦ 
ᐃᓐᓇᐅᖏᑦᑐᐃᓪᓘᓐᓃᑦ ᖃᐅᔨᒪᓂᖃᕐᔪᐊᖅᑐᑦ 
ᐊᕙᑎᑦᑎᓐᓂᒃ, ᐃᓱᒫᓘᑎᒋᔭᐅᖃᑦᑕᖅᑐᓂ ᑕᒪᓐᓇ 
ᓯᕗᓕᖅᑎᓐᖑᕐᓂᕈᒪ ᕿᒥᕐᕈᑦᑎᐊᕈᒪᒐᔭᖅᐸᕋ 
ᐱᒋᐊᖅᑳᕐᓗᑕᖃᐃ ᑖᒃᑯᓂᖓ ᐃᓗᐊᖅᓴᐃᔩᑦ 

ᐃᓱᒪᒥᒍᑦ ᐊᑲᐅᓐᖏᓕᐅᕈᑏᑦ councillors, 
ᑕᐃᒪᐃᑦᑐᓂᒃ ᑕᐅᑐᒐᖃᓐᖑᐊᖅᐳᖓ. ᑖᓐᓇ 
ᕿᒥᕐᕈᕙᓪᓕᐊᒍᓐᓇᕐᓂᐊᕐᓗᑎᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᒪᓕᒐᓕᐅᖅᑎ ᑖᓐᓇ ᓱᓕᔪᖅ. 
ᐃᖅᑲᓇᐃᔮᕈᑎᖃᖅᑐᒍᑦ ᐃᓐᓄᒐᕐᓂᖏᑦᑐᐊᓗᓐᓂᒃ 
ᐊᒥᓱᑦ ᐃᓐᓄᒐᕐᓂᖏᑦᑐᐃᑦ ᐃᓪᓗᔅᓴᑭᓐᓂᕗᑦ 
ᐱᔾᔪᑎᒋᓪᓗᒍ. ᑖᓐᓇ 
ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ.  
 
ᐃᒃᓯᕙᐅᑕᖅ, ᐊᔪᓐᖏᔾᔪᑏᑦ ᒐᕙᒪᐅᑉ 
ᐃᖅᑲᓇᐃᔮᖁᑎᖏᓐᓄᑦ ᐊᔾᔨᐸᓗᖏᓐᓂᒃ 
ᐊᔪᓐᖏᔾᔪᑎᖃᕈᕕᑦ ᐱᔪᓐᓇᖅᑎᑦᑎᕙᑦᑐᒍᑦ. 
ᑕᐃᒫᔅᓴᐃᓐᓇᐸᓗᒃ ᐃᓕᓐᓂᐊᖅᓯᒪᒋᐊᖃᕐᖓᑕ. 
ᖃᐅᔨᒪᔭᖃᖅᑳᑦ ᐸᐃᑉᐹᓕᒻᒥᒃ ᐊᒻᒪ ᓴᓂᓕᕇᑉᐸᑎᒃ 
ᐸᐃᑉᐹᖃᑐᐃᓐᓇᖅᑐᖅ ᐊᐃᑉᐸᖓᓗ 
ᐃᖅᑲᓇᐃᔭᓚᐅᖅᓯᒪᔪᖅ ᐊᔾᔨᒌᐸᓗᓐᓂᒃ. 
ᖃᐅᔨᓴᖅᑕᐅᓂᖃᖅᑲᑎᒃ ᓄᓇᕘᒻᒥ ᐊᑎᖃᖃᑕᐅᔪᖅ 
ᐃᖅᑲᓇᐃᔮᖅᑖᖔᕋᔭᖅᑐᖅ.  
 
ᐊᑐᐊᒐᕗᑦ ᐃᓄᓐᓂᒃ ᓯᕗᓪᓕᐅᖅᑎᑦᑎᒻᒪᑦ. ᑕᐃᒪ 
ᑲᔪᓰᓐᓇᕐᓂᐊᖅᑐᒍᓪᓗ ᑖᔅᓱᒥᖓ. ᐊᔾᔨᐸᓗᖏᓐᓂᒃ 
ᐃᓕᓐᓂᐊᖅᓯᒪᔭᖏᑕ ᐊᔪᓐᖏᔾᔪᑎᖃᕋᐃᑉᐸᑕ 
ᐊᖏᖃᑦᑕᕐᓗᑕ. ᑕᒪᔾᔭ ᐊᐳᖅᑕᕈᑏᑦ 
ᐲᔭᕋᓱᔅᓯᒪᔭᕗᑦ ᐃᓄᓐᓂᒃ ᐃᖅᑲᓇᐃᔭᖁᔨᒐᑦᑕ 
ᒐᕙᒪᒃᑯᓐᓂ. ᐊᒻᒪᑦᑕᐅᖅ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᐃᓄᐃᑦ 
ᐃᖅᑲᓇᐃᔭᖅᑐᐃᑦ ᒐᕙᒪᒃᑯᓐᓂ ᐊᑐᐊᒐᖃᕋᑦᑕ 
ᐊᑐᐃᓐᓇᓂᐊᖅᑐᑎᒍᓪᓗ ᐊᒥᓱᕈᕋᓱᓐᓂᖏᓐᓂᒃ 
ᐃᓄᐃᑦ ᐃᖅᑲᓇᐃᔭᖅᑐᐃᑦ ᒐᕙᒪᒃᑯᓐᓂ. 
ᓂᕈᐊᖅᑕᐅᖅᑳᖃᑦᑕᕈᒪᒐᑦᑕ 
ᐃᖅᑲᓇᐃᔮᖅᓴᓯᐅᖅᑐᖃᓕᕋᐃᑉᐸᑦ. ᐅᔭᕋᕐᓂᐊᖅᑏᑦ 
ᐊᑭᑦᑐᕋᐅᑎᒋᒐᑦᑎᒍ ᐊᓯᕗᓪᓗ. 
ᐃᖅᑲᓇᐃᔭᖅᑎᑦᑎᖃᑦᑕᖅᑐᐃᑦ ᓇᒻᒥᓂᖃᐅᑎᓖᑦ. 
ᐱᓕᕆᑦᑎᐊᕖᓐᖓᕋᓱᓐᓂᐊᖅᑐᒍᑦ ᑭᓯᐊᓂ ᐃᓄᓐᓂᒃ 
ᐃᖅᑲᓇᐃᔮᖅᑖᖅᑎᑦᑎᒐᓱᖃᑦᑕᕐᓗᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 

ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐱᒻᒪᕆᓪᓚᕆᐊᓘᔪᖅ ᑮᓇᐅᔭᓂᒃ 
ᐃᓕᐅᖅᑲᐃᑲᓐᓂᕈᑦᑕ ᐃᓄᓐᓂᒃ 
ᐱᓕᒻᒪᔅᓴᐃᒍᑎᔅᓴᐅᔪᓂᒃ ᑕᐃᒃᑯᐊ ᐱᒻᒪᕆᐊᓗᓐᓂᒃ 
ᐃᖅᑲᓇᐃᔮᖅᑖᖃᑦᑕᕈᓐᓇᕐᓂᐊᕐᖓᑕ 
ᓴᖅᑭᖅᑕᒥᓂᐅᔪᓂᒃ ᐃᓄᓐᓄᑦ ᑐᕌᕐᓂᐊᕐᓗᑎᒃ. 
ᓄᓇᕗᑦ ᓴᖅᑭᓚᐅᖅᓯᒪᒐᑦᑎᒍ ᐃᓄᐃᑦ 
ᐃᖅᑲᓇᐃᔮᖅᑖᓛᕐᖓᑕ. ᑮᓇᐅᔭᕗᑦ 
ᐃᓱᓕᑦᑕᕐᕕᖃᐃᓐᓇᓲᖑᒻᒪᑕ ᒐᕙᒪᐅᓪᓗᑕ ᐃᒻᒪ 
ᓂᕈᐊᖃᑦᑕᕆᐊᖃᓲᖑᒐᑦᑕ ᓇᒧᓐᖓᓂᐊᕐᒪᖔᑦᑎᒍ, 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓐᓇᕐᓂᒃ 
ᐃᓕᓴᑎᑦᑎᓂᕐᒧᓪᓗ, ᓯᓚᑦᑐᖅᓴᕐᕕᒃᑯᑦ ᑮᓇᐅᔭᖏᑦ 
ᐃᓱᓕᑦᑕᕐᕕᖃᖃᑦᑕᕐᒥᒻᒪᑕ. 
ᐊᑐᑦᑎᐊᖅᑕᐅᒐᓱᖃᑦᑕᖅᑑᒐᓗᐊᓂᓛᒃ ᑕᐃᒪᑦᑕᖅ 
ᒪᓕᒐᕐᓂᐊᖅᑎᐅᓂᕐᒧᑦ ᐋᓐᓂᐊᓯᐅᖅᑎᐅᓂᕐᒧᓪᓗ 
ᐃᓕᓴᑎᑦᑎᕕᖃᖅᑐᑎᒃ ᐃᓐᓇᓕᕆᓂᕐᒧᓪᓗ.  
 
ᒫᓐᓇᕈᓘᔪᔪᖅ ᒐᕙᒪᑐᖃᒃᑯᑦ ᑮᓇᐅᔭᓂᒃ 
ᑐᓂᓯᔪᒻᒥᔪᑦ ᒪᑭᒋᐊᖅᑕᑯᓐᓄᑦ 
ᑮᓇᐅᔭᖅᑖᖅᑎᑦᑎᓪᓗᑎᒃ ᐃᓄᓐᓂᒃ 
ᐃᓕᓴᑎᑦᑎᒍᑎᔅᓴᓂᒃ ᒐᕙᒪᒃᑯᓐᓂ 
ᐃᖅᑲᓇᐃᔮᖅᑖᕈᓐᓇᕐᓂᐊᕐᖓᑕ. ᑕᐃᒃᑯᐊ 
ᑲᑎᒪᔨᖏᑦ ᑐᓐᖓᕕᒃᑯᑦ ᐊᖏᔪᖅᑳᖓᓂᒃ. 
ᐊᒻᒪᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᑕ 
ᐊᖏᔪᖅᑳᖏᓐᓂᒃ ᑲᑎᒪᔨᐅᖃᑕᐅᔪᓪᓕ ᐊᒻᒪ 
ᒪᕐᕉᑦᑕᐅ ᓄᓇᕗᑦ ᒐᕙᒪᒃᑯᓐᓃᓐᖔᖅᑐᑦ ᐊᒻᒪ 
ᓯᓚᑦᑐᖅᓴᕐᕕᒻᒦᓐᖔᖅᑐᑦ ᐃᓪᓗᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᓪᓗ.  
 
ᑲᑎᒪᒐᐃᒻᒪᑕ ᐱᖃᑕᐅᖃᑦᑕᔪᔪᖓ 
ᑮᓇᐅᔭᖅᓯᐅᕋᓱᑦᑐᑎᒃ ᑮᓇᐅᔭᓂᒃ 
ᐃᓕᐅᖅᑲᐃᒐᓱᑦᑐᑎᒃ ᐃᓄᓐᓄᑦ ᑐᕌᖓᒻᒪᑕ 
ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕈᓐᓇᓛᕐᖓᑕ. 
ᐋᒡᒑᖅᑕᐅᖏᓐᓇᖔᖃᑦᑕᔪᔪᒍᑦ ᑮᓇᐅᔭᓂᒃ 
ᐱᒃᑲᓐᓂᕈᒪᒐᐃᒐᓗᐊᕋᑦᑕ. ᓇᒻᒥᓂᖅ ᒐᕙᒪᑦᑕ 
ᐃᓕᐅᖅᑲᐃᑲᓐᓂᕋᓱᑦᑐᑕ. 
ᑭᒍᑕᐃᔭᐃᒐᓱᑦᑐᐊᓘᔮᓚᐅᖅᓯᒪᔪᒍᑦ 
ᐊᔪᕐᓇᖅᑐᑯᓗᐊᐱᒃ. ᐊᖏᔪᖅᑲᐅᑏᑦ 
ᐃᑲᔪᖅᓰᖃᑦᑕᔪᓐᖏᒻᒪᑕ ᐸᕐᓇᐅᑎᑦᑎᓐᓂᒃ.  
 
ᑕᐃᒃᑯᐊ ᑎᒥᐅᔪᑦ ᐊᖏᔪᖅᑳᒡᒍᑎᖏᑦ 
ᑐᓴᐅᒪᖃᑎᒌᑦᑎᐊᕆᐊᖃᖅᑕᕗᑦ ᑐᓐᖓᕕᒃᑯᓪᓗ. 
ᑕᐃᒃᑯᐊ ᑮᓇᐅᔭᐃᑦ ᒪᑭᒋᐊᖅᑕᑯᓐᓅᖅᑕᒥᓃᑦ 
ᐊᑐᖃᑦᑕᓛᓕᕋᑦᑎᒍ ᐃᓄᓐᓂᒃ 
ᐃᓕᓴᑎᑦᑎᒍᑎᒋᓗᒋᑦ 

ᐃᖅᑲᓇᐃᔭᕈᓐᓇᖅᓯᓂᐊᕐᖓᑕ ᒐᕙᒪᒃᑯᓐᓄ, 
ᑕᐃᒪᐃᑦᑐᒧᑦ ᑐᕌᖓᓚᐅᖅᓯᒪᒻᒪᑕ ᐊᓪᓚᕕᓕᕆᔨᓄᑦ 
ᓂᕈᐊᖅᑕᐅᓯᒪᔪᓄᓪᓗ 
ᓄᖅᑲᖓᑎᑕᐅᑐᐃᓐᓇᖏᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ)ᑦ: ᖁᔭᓐᓇᒦᒃ. ᑭᖑᓪᓕᖅ 
ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 
 
ᖃᕝᕕᒃ: ᓇᑯᒻᒦᒃ ᐃᑦᓯᐅᕙᐅᑖᖅ. ᓯᕗᓪᓕᖅᐹᒥᒃ 
ᐅᐱᕆᒍᒪᕙᒋᑦ. ᓯᕗᓪᓕᐸᐅᑦᓱᑎᑦ ᕿᑎᒻᒥᐅᖑᑦᓱᑎᒃ 
ᐃᑦᓯᕙᐅᑕᐅᓚᖓᓕᕋᕕᑦ ᑕᒫᓂ ᐃᓪᓗᖁᑎᑦᑎᓐᓂ 
ᒪᓕᒐᓕᐅ’ᕕᒻᒥ.  
 
ᐅᓇ ᓯᕗᓪᓕᐸᐅᑎᓪᓗᒍ ᐊᐱᖅᓲᑎᕆᒍᒪᔭᕋ 
ᓂᕈᐊᕋᔅᓴᐅᔪᓄᑦ ᓯᕗᓕᑦᑎᔅᓴᒧᑦ. 
ᓇᓪᓕᑳᖅᑐᕕᓂᐅᒍᕕᑦ ᓯᕗᓕᖅᑎᐅᓂᕐᒧᑦ 
ᓱᓇᐅᒐᔭᖅᑲᑦ ᐱᖓᓱᐃᑦ ᓇᓗᓇᐃᑦᓯᒪᑦᓯᐊᑎᓪᓗᒋᑦ, 
ᐱᒻᒪᕆᐅᑎᓪᓗᒋᑦ, ᑐᕌᕋᕆᕋᔭᓐᖑᐊᖅᑕᑎᑦ ᐊᕐᕌᒍᓂᒃ 
ᓯᑕᒪᓂᒃ ᖃᐃᔪᓂᒃ? ᓇᑯᕐᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᓴᕕᑲᑖᖅ. 
 
ᓴᕕᑲᑖᖅ: ᒪ’ᓇ. ᑖᒃᑯᐊ ᐱᖓᕼᐆᓇᔭᑦ ᑖᒃᑯᐊ 
ᐱᓕᕆᖃᑎᒌᓪᓗᑎᒃ ᑕᐃᑲᓂ ᖃᑉᓗᓈᑐᑦ mandate 
(ᑎᓕᔭᐅᔾᔪᑎ). ᑐᕼᐊᖅᑕᖅᓯᒪᒐᒪ ᑖᒃᑯᐊ 
ᑕᒪᕐᒥᓗᒃᑖᕐᓂᒃ ᑖᒃᑯᐊ ᐃᒡᓗᓕᕆᓂᖅ, 
ᐃᕼᐅᒪᓕᕆᓂᖅ ᐊᒻᒪ ᐃᓐᓇᖁᑎᕗᑦ 
ᒥᐊᓂᕆᑦᓯᐊᕐᓂᖅ. ᐱᖓᕼᐅᓂᒃ ᑐᕼᐊᕈᐊᓗᐊᕈᕕᑦ 
ᑖᒃᑯᐊ ᐱᖓᕼᐅᓘᓐᓃᑦ. ᑭᕼᐃᐊᓂ ᐃᓕᓐᓂᐊᖅᑐᑦ 
ᐅᖓᑖᓅᕐᓂᖅᑲᑦ ᐃᓕᓐᓂᐊᕐᓂᖅᑕᐅᖅ ᑭᕼᐃᐊᓂ 
ᐊᒃᕼᐅᕉᑎᒋᓗᒋᑦ ᐱᒐᔭᖅᑐᖓ ᐃᓕᑉᕼᐃᓗᒃᑖᖅ 
ᐃᑲᔪᖃᑎᒌᒡᓗᑕ. ᐃᑲᔪᖅᑕᐅᕈᐊᕋᔭᑐᖓ 
ᐃᓕᑉᕼᐃᓐᓂᒃ ᑖᒃᑯᐊ ᑮᓇᐅᔭᖅ ᑕᕝᕗᖓ 
ᐃᒡᓗᕐᔪᐊᒧ ᐃᑎᕌᖓᑕ ᐊᖏᖅᑕᐅᖁᕙᑉᓗᒋᑦ ᑖᒃᑯᐊ 
ᐱᓕᕆᐊᕆᓂᐊᕋᑉᑎᒍ.  
 
ᑭᕼᐅᓂ ᑐᕼᐊᕈᐊᓚᐅᕈᕕᑦ ᐃᒡᓗᓕᕆᓂᖅ, 
ᐃᕼᐅᒪᓕᕆᓂᖅ ᐊᒻᒪ ᐃᓐᓇᓕᕆᓂᖅ, ᐃᓐᓇᕗᑦ 
ᒥᐊᓂᕆᑦᓯᐊᕆᐊᖃᕐᒪᑕ. ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 
ᑯᓱᒐᖅ: ᐃᒃᓯᕙᐅᑖᖅ. ᑖᒃᑯᐊ ᐱᖓᓱᑦ ᓇᓪᓕᐊᒃ 
ᓯᕗᓪᓕᐅᓗᒍ, ᑐᒡᓕᐅᓗᒍ, ᐱᖓᔪᒋᓗᒍ 

ᐅᖃᓐᖏᒃᑲᓗᐊᕈᒪ ᓯᕗᓪᓕᐅᓗᒍ 
ᐅᖃᐅᓯᕆᓂᐊᖅᑕᕋ ᐃᒡᓗᑭᒃᓴᕐᓂᖅ. ᐊᔾᔨᒌᓐᖏᒻᒪᑕ 
ᐃᒡᓗᑭᒃᓴᕈᑕᐅᔪᑦ. ᐃᒡᓗᑭᒃᓴᕐᓃᓪᓗ 
ᕿᓄᐃᓵᖅᑕᐅᓂᕆᔭᖏᑦ ᓄᓇᓕᖕᓂ ᑕᒪᐃᓐᓂᒃ 
ᐊᔾᔨᒌᓐᖏᑦᑑᖏᒻᒪᑕ.  
 

ᕿᒥᕐᕈᔭᕆᐊᖃᖅᑐᒍᑦ ᐊᑕᐅᓯᐅᖃᑎᒌᒡᓗᑕ ᖃᓄᖅ 
ᐃᒡᓗᑭᒃᓴᕐᓂᕐᒥᒃ ᐱᓕᕆᐊᖃᕆᐊᖃᕐᒪᖔᑦᑕ ᓄᓇᓖᑦ 
ᐃᓛᒃᑰᖓᔪᑦ ᐊᑕᐅᓯᐅᖅᑕᕐᓗᒋᑦ. 
ᐅᑕᖅᑭᑐᐃᓐᓇᕆᐊᖃᕈᓐᓃᖅᑐᒍᑦ ᐅᑯᐊ ᐊᒥᓲᓛᓃᒃ 
ᐃᒡᓗᑭᒃᓴᖅᑐᑦ ᓯᕗᓪᓕᐅᔭᕆᐊᓖᑦ, ᐅᑯᐊ 
ᐃᒡᓗᑭᒃᓴᓐᖏᓛᖑᔪᑦ ᑭᖑᓪᓕᐅᓗᑎᒃ. ᑕᒪᓐᓇ 
ᕿᒥᕐᕈᔭᕆᐊᖃᖅᑕᕗᑦ ᑕᒪᑉᑕᓗᒃᑖᖅ ᑕᕝᕙᓃᓪᓗᑕ.  
 

ᐃᓄᑐᖃᓕᕆᓂᖅ ᐃᓄᑐᖃᖅᐳᑦ 
ᐊᔪᓐᖏᓚᐅᕐᓂᖏᓐᓂᒃ ᓄᓇᕗᒻᒥ ᖃᓄᖅ 
ᐃᑦᑐᕈᖅᓴᖅᓯᐊᕈᓐᓇᕐᒪᖔᑕ ᕿᒥᕐᕈᔭᕆᐊᖃᖅᑕᕗᑦ. 
ᐃᑲᔪᖅᑐᕐᓗᑎᒍᓪᓗ ᓴᖅᑭᑎᑦᓯᐊᕐᓗᑕᓗ ᖃᓄᖅ 
ᑕᒪᓐᓇ ᐃᓄᑐᖃᕐᓂᒃ ᐃᑲᔪᖅᑐᐃᓂᖅ ᓄᓇᑉᑎᓐᓂ 
ᖃᓄᖅ ᑕᐅᑦᑐᖃᕐᓂᐊᕐᒪᖔᑦ. ᒥᐊᓂᕆᓗᒋᑦ 
ᐃᓐᓇᕈᖅᓴᑦᓯᐊᕈᓐᓇᖁᓪᓗᒋᑦ ᑳᒃᑎᖏᓪᓗᒋᓪᓗ 
ᐃᓄᑐᖃᖁᔨᒋᔭᕗᑦ. ᑖᓐᓇ ᐱᓕᕆᐊᕆᔭᕆᐊᓕᕗᑦ.  
 

ᐊᒻᒪ ᐱᖓᓱᐊᑦ ᑖᒃᑯᐊ ᐊᓯᖏᑦ 
ᐱᒐᓗᐊᕐᒥᑎᓪᓗᒋᐅᓐᓃᑦ ᐅᕙᓂ ᒐᕙᒪᓕᕆᓂᖅ 
ᐅᕙᒍᑦ ᐅᕙᓃᑦᑐᑎᒍᑦ ᓇᑉᐸᖏᑦ 11 ᓄᑖᖑᖕᒪᑕ 
ᑕᐃᑦᓱᒪᓂᑦᑕᐅᖅ ᓯᕗᓪᓕᖅᐹᒥᒃ 
ᓂᕈᐊᖅᑕᐅᓚᐅᖅᓯᒪᒐᒪ 3rd assembly-ᖅᑰᖅᑐᒥᒃ 
(ᐱᖓᔪᒋᓕᖅᑕᖓᓂᒃ ᒐᕙᒪᕗᑦ) 11-
ᖑᓚᐅᖅᓯᒪᖕᒥᒐᑉᑕ. ᐱᓕᕆᖃᑎᒌᒋᐊᖃᖅᑐᒍᑦ. 
ᐊᕕᒃᓯᒪᓇᓱᒋᐊᖃᓐᖏᑦᑐᒍᑦ ᐅᕙᒍᑦ ᓄᑖᖓᔪᑎᒍᑦ 
ᐅᑯᐊ ᓇᔭᒃᓴᓪᓚᒃᑎᓚᐅᕐᓚᕗᑦ 
ᑕᒡᕙᓃᖃᑦᑕᖅᑐᑐᖃᐃᑦ. ᑕᐃᒪᐃᓐᓇᐅᓐᖏᑦᑐᖅ. 
ᐊᑕᐅᓯᐅᖃᑎᒌᒋᐊᖃᖅᑐᒍᑦ. ᑕᒡᕙᓂᓕ 
ᓯᕗᓕᖅᑎᓐᖑᕋᔭᕈᒪ ᐱᓕᕆᐊᖃᕋᔭᖅᐳᖓ 
ᐊᑕᐅᓯᓐᖑᖃᑎᒌᖕᓂᕐᒥᒃ ᐊᔾᔨᒌᑦᓯᐊᕐᒥᒃ 
ᓂᐱᖃᕋᓗᐊᕋᑉᑕ ᓄᑕᐅᖦᖤᕋᓗᐊᕈᓂ 
ᓂᕈᐊᖅᑕᐅᓕᓵᓐᖏᖦᖤᕋᓗᐊᕈᓂᓘᓐᓃᑦ. 
ᐊᔾᔨᒌᑦᓯᐊᒥᒃ ᓂᐱᖃᖅᑐᒍᑦ, ᐊᔾᔨᒌᑦᓯᐊᒥᓪᓗ 
ᓴᓐᖏᓂᖃᕆᐊᖃᖅᑐᒍᑦ. ᐃᓱᒪᒋᔭᕗᓪᓗ ᓯᕗᓂᕐᒧᑦ 
ᐸᕐᓇᒍᑎᒋᔪᒪᔭᕗᑦ ᐊᔾᔨᒌᑦᓯᐊᕆᐊᓕᐅᒐᓗᐊᑦ.  
 

ᐃᓕᕋᓲᑎᓐᖏᑦᓯᐊᕐᓗᑕ ᓯᕘᕋᓂᖅᑕᖃᓐᖏᑦᓯᐊᕐᓗᑕ 
ᐊᑕᐅᓯᐅᖃᑎᒌᒡᓗᑕ. ᑖᑉᓱᒥᖓ 
ᐊᒃᓱᕈᐊᕆᔭᖃᖅᐳᖓ ᐊᒻᒪ ᐅᖃᐃᓐᓇᕐᓂᐊᖅᐳᖓ 
ᐊᑕᐅᓯᐅᖃᑎᒌᒡᓗᑕ ᑕᒪᕐᒥᒃ ᑕᒪᒃᑯᐊ 
ᐅᖁᒪᐃᑦᑐᐊᓘᖦᖤᕋᓗᐊᖅᐸᑕ ᑕᒪᑉᑕᓗᒃᑖᖅ 
ᓇᖕᒪᒍᑎᐊᕐᔪᒋᔪᓐᓇᖦᖤᕈᑦᑎᒍᓪᓘᓐᓃᑦ 
ᐅᕿᒡᓕᑎᕆᔪᓐᓇᖅᑐᒍᑦ. ᐱᔭᒃᓴᕗᑦ 

ᐱᓪᓚᑦᑖᒻᒪᕆᐊᓘᖕᒪᑕ ᐅᑕᖅᑭᔭᐅᒐᑦᑕᓗ ᒫᓐᓇ 
ᐊᐅᓚᔾᔭᒋᐊᖃᓕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐸᐅᓗᓯ 
ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᕗᑦ ᐊᐱᖅᑯᑎᑦᑎᐊᕙᒻᒥᒃ 
ᐊᐱᕆᒻᒪᑦ. ᑕᐃᒪᑦᓯᐊᖅᑕᐅ ᒪᓕᒐᓕᐅᖅᑎᓕᒫᓂᒃ 
ᑕᒪᓐᓇ ᑐᕌᕈᒪᓂᐊᖅᑕᖅᑎᓐᓄᑦ ᐊᕐᕌᒍᓄᑦ ᑎᓴᒪᓄᑦ 
ᐱᒋᐊᖃᕐᓂᐊᕐᒪᑦ. ᑐᓴᖅᓯᒪᓚᐅᕋᑦᑕ 
ᐊᕐᕌᒍᒋᓚᐅᖅᑕᖓᓐᓂ ᒐᕙᒪᑦ ᑖᓐᓇᐅᖏᑦᑐᖅ 
ᓯᕗᓕᖅᑎᑐᐊᒥᒃ ᐊᐅᓚᑎᓪᓗᒋᑦ.  
 

ᐊᑲᐅᓐᖏᓕᐅᕈᑎᓂᒃ ᓴᖅᑭᖅᑐᖃᖃᑦᑕᖅᓯᒪᓂᖓ 
ᓴᖅᑭᔮᑦᑎᐊᓚᐅᕐᒪᑦ ᓯᓚᑎᒦᖦᖢᓂ. ᑕᒪᓐᓇ ᐊᖅᑯᑎ 
ᐊᑐᕈᒥᓇᒃᑲᓐᓂᕈᒥᓇᕋᔭᓐᖏᒻᒪᑦ ᑕᐃᒫᒃ 
ᐱᕚᓪᓕᕈᑎᑦ ᑐᕌᕈᒪᓂᐊᖅᑕᕗᐃᓛᒃ ᑖᒃᑯᐊ 
ᐊᑕᐅᓯᖅ, ᒪᕐᕉᒃ ᐊᒻᒪ ᐱᖓᓱᑦ ᑭᐅᓪᓚᕆᒋᐊᖅ 
ᑕᕝᕙᐅᒐᓗᐊᖅᑎᓪᓗᒍ, ᑕᐃᑲᓂᖔᖅ 
ᓂᕆᐅᑦᑎᐊᖅᐳᖓ ᓂᕈᐊᕋᔅᓴᐅᑎᒋᓚᐅᖅᑕᕗᑦ 
ᓂᓪᓕᑦᑎᐊᕈᓐᓇᕋᔭᕋᑦᑎᒍ. 
ᓂᕈᐊᕋᔅᓴᐅᒍᑎᖃᓚᐅᕆᕗᖓ ᐃᓚᑯᓗᐃᑦ ᐊᒻᒪ 
ᐅᑯᐊ ᕿᑐᕐᖓᕗᑦ ᐊᒻᒪ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ. 
ᑖᓐᓇ ᐃᒡᓗᑭᒃᓴᕐᓂᖅ ᓯᕗᓪᓕᐅᓪᓚᑦᑖᖅᓯᒪᔪᖅ 
ᐳᓚᕋᖅᖢᓂ. ᐃᓚᖏᑦ ᐃᓪᓗᒥᒃ 
ᓴᓇᑐᐃᓐᓇᖏᓐᓂᕐᒧᑦ, ᐋᖅᑭᔅᓱᐃᒍᓐᓇᓂᕐᒧᑦᑕᐅᖅ 
ᑐᕌᖁᔭᐅᖃᑦᑕᖅᓯᒪᓂᖏᑦ ᑖᒃᑯᐊ ᐊᑐᐊᒐᐃᑦ 
ᐃᓗᐊᓃᑦᑐᑦ ᐋᖅᑭᒋᐊᖅᑕᐅᑲᓐᓂᕆᐊᖃᕐᓂᖏᑦ 
ᐅᖃᐅᓯᐅᖃᑦᑕᖅᓯᒪᓕᕐᒪᑕᐃᓛᒃ. ᑕᒪᓐᓇᓕ 
ᓂᕆᐅᒋᑦᑎᐊᖅᐸᒃᑲᑦᑕᐅᖅ. ᐃᓚᐅᓛᕐᓂᐊᓂᑦᑕ 
ᐊᔾᔨᒌᑦᑎᐊᕐᓗᑕ. ᐱᒻᒪᕆᐅᒍᑎᒋᔭᕗᑦ ᐊᕐᕌᒍᐃᑦ 
ᑎᓴᒪᐃᑦ ᕿᓚᒥᓪᓚᑯᓗᒃ ᓄᖑᓐᓂᐊᕐᒪᑕ 
ᖃᐅᔨᒪᔪᒍᑦ ᐊᑐᖅᓯᒪᓪᓗᑎᒍᓪᓗ. ᑖᓐᓇ 
ᐱᔾᔪᑎᒋᓪᓗᒍ ᓂᕆᐅᑦᑎᐊᖅᐳᖓ ᐱᓇᓱᕈᓰᑦ 
ᐊᒡᒋᕐᓂᐊᖅᑐᓂᒃ ᑲᑎᖃᑎᒌᒍᓐᓇᕐᓂᐊᕐᓂᑦᑕ 
ᐅᖃᑦᑎᐊᕐᓗᑕ ᑭᓱᐃᑦ 
ᐱᒻᒪᕆᐅᓂᕆᓂᖅᐹᖏᒃᑲᓗᐊᕐᒪᖔᑦᑎᒍ ᑕᕝᕙᓐᖓᑦ 
ᐱᒋᐊᕐᓗᑕ.  
 

ᓇᓗᓇᓐᖏᑦᑐᖅ ᐸᖓᓕᔅᓯᑲᐅᑎᒋᓂᐊᖅᑐᒍᑦ. 
ᕿᒧᔅᓯᓐᖑᐊᕐᒥᒃ ᑕᕝᕙ ᐸᖓᓕᔅᓯᕙᓪᓕᐊᓂᖅᐳᑦ 
ᑕᕝᕘᓇ ᐊᔾᔨᒌᑐᐃᓐᓇᕐᓂᒃ ᐱᓕᕆᐊᖃᕐᓂᐊᕋᑦᑕ 
ᑖᕗᖓ ᓯᕗᒧᑦ ᑲᔪᓯᒍᒪᓂᐊᕐᓗᑕ. ᖁᔭᓐᓇᒦᒃ 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓘᕋᑖᕐᖓᑦ ᐱᖃᑎᒪ 
ᐊᐱᖅᑯᑎᒋᔭᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 
 

ᖃᕝᕕᒃ: ᓇᑯᕐᒦᒃ ᑭᐅᒍᓐᓇᕋᑦᓯ. ᐅᓇ ᑭᖑᓪᓕᖅᐹᖅ 

ᐊᐱᖅᓲᑎᒐ. (ᑐᓵᔨᑎᒍᑦ) ᖃᓄᖅ ᒥᓂᔅᑕᐃᑦ 
ᑲᒪᒋᖃᑦᑕᕋᔭᖅᑭᒋᑦ ᐱᓕᕆᑦᑎᐊᖅᑑᔮᕈᓐᓃᕋᐃᑉᐸᑕ 
ᓈᒻᒪᒋᑦᑎᐊᕈᓐᓃᕋᐃᒍᕕᒋᑦ ᐱᓕᕆᓂᖏᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎ ᑯᓱᒐᖅ. 
 

ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
(ᑐᓵᔨᑎᒎᓐᖏᑦᑐᖅ) ᓯᕗᓕᖅᑎᐅᑉ 
ᑎᑎᕋᕐᕕᐊᓃᖃᑕᐅᔪᑦ cabinet-ᖑᔪᑦ 
ᐱᓕᕆᐊᕆᔭᕆᐊᖃᑕᒥᓂᒃ ᐱᓕᕆᐊᖃᓐᖏᓕᖅᐸᑕ 
ᐅᖃᖃᑎᒋᔭᐅᔭᕆᐊᖃᖅᑐᑦ ᐃᕐᖐᕐᓇᖅ.  
ᑕᒪᒃᑯᐊ ᐃᖢᐊᓐᖏᓕᐅᕈᑎᒋᔭᖏᑦ 
ᓇᓗᓇᐃᑦᓯᐊᕐᓗᒋᑦ ᖃᓄᕐᓗ 
ᐋᖅᑭᒋᐊᕆᐊᖃᕐᓂᕆᔭᖏᓐᓂᒃ ᐅᖃᖃᑎᒋᓗᒍ. ᐊᒻᒪ 
ᑕᒪᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦᑕᐅᖅ ᑕᒪᑐᒧᖓ 
ᐱᓕᕆᐊᖑᔪᒧᑦ ᑐᓴᐅᒪᖃᑕᐅᑦᓯᐊᕆᐊᖃᖅᑐᑦ 
ᐸᕐᓇᐅᑕᐅᔪᒥᒃ ᐃᓛᓐᓂᑦ 
ᒪᓕᒐᓕᐅᖅᑎᑐᐃᓐᓇᕐᓃᓐᖔᖅᑐᓂᒃ ᐅᓇ ᒥᓂᔅᑑᔫᖅ 
ᐱᓕᕆᑦᓯᐊᓐᖏᓗᐊᕐᓂᖓᓂᒃ ᓇᓗᓇᐃᕐᕕᐅᒍᑦᑕ, 
ᑕᒪᓐᓇ ᑕᕝᕘᓇ ᑲᒪᒋᔭᕆᐊᖃᖅᑐᖅ. ᐊᒻᒪ 
ᓯᓚᑖᒍᑦᑕᐅᖅ ᐱᖁᔭᖅᑕᖃᐅᕆᕗᖅ ᑕᒡᕙᓂ 
ᒥᓂᔅᑐᐃᑦ ᒥᒃᓵᓄᑦ, ᖃᓄᖅ 
ᑲᒪᑦᓯᐊᕆᐊᖃᕐᓂᕆᔭᖏᓐᓂᒃ, 
ᐱᓕᕆᑦᑎᐊᕆᐊᖃᕐᓂᕆᔭᖏᓐᓂᒡᓗ, ᐊᒻᒪ ᖃᓄᖅ 
ᓱᐊᒃᑕᐅᔭᕆᐊᖃᕐᓂᖅᐸᑕ 
ᓱᐊᒃᑕᐅᔭᕆᐊᖃᕐᓂᕆᔭᖏᒃᑕ ᒥᒃᓵᓄᑦ, ᑕᒪᒃᑯᐊ 
ᒪᓕᒐᐃᑦ ᒪᓕᒐᔭᕆᕙᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᐸᐅᓗᓯ ᐊᕿᐊᕈᖅ. 
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 
ᖁᔭᓐᓇᒥᒃ, ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᑦᑎᐊᕙᒃᑲᓂᕐᒥᒃ ᑐᓂᓯᒻᒪᑦ. ᑖᓐᓇᑦᑕᐅᖅ, 
ᑖᓐᓇ ᓂᕈᐊᖅᑕᐅᓯᒪᓂᖅ ᐳᖅᑐᓂᖅᐹᒥᒃ 
ᑎᒍᒥᐊᖅᑰᕋᑦᑎᒍ, ᑭᒡᒐᖅᑐᐃᒍᓐᓇᕐᓂᖅ 
ᓄᓇᕗᒻᒥᐅᑕᓂᒃ ᐃᒫᓪᓚᑦᑖᖅ ᐳᖅᑐᓂᖅᐹᒥᒃ 
ᑎᒍᒥᐊᒐᑦᑎᒍᑦ. ᑎᓕᔭᐅᔾᔪᑎᒋᓪᓗᑎᒍ 
ᐊᔅᓱᕈᕐᓂᐊᕐᓂᑎᓐᓂᒃ. ᐊᑎᓕᐅᖅᑎᑕᐅᓕᕈᑦᑕ ᑕᐃᒪ 
ᐊᔅᓱᕈᕐᓂᐊᕐᓂᖅᐳᑦ ᓱᓕᓂᐊᕐᓂᑦᑎᓐᓂᕐ 
ᐅᖃᑦᑎᐊᖅᓯᒪᒻᒪᑕ.  
 
ᑕᒪᓐᓇ, ᑕᐃᒫᑦᑎᐊᖅᑕᐅᖅ ᐱᖃᑎᒪ 
ᐅᖃᐅᓯᕆᕋᑖᖅᑕᖓ, ᐅᖃᓪᓚᖃᑎᖃᕐᓂᖅ ᑕᕝᕘᓇ 
ᒪᑉᐱᖓᒍᓐᓇᕐᓂᖅ ᐱᒻᒪᕆᕐᔪᐊᕇᓐᓇᐅᔭᕋᒃᑯ 
ᐊᑐᖃᑦᑕᖅᓯᒪᓪᓗᒍᓗ. ᐃᓂᖅᑎᑕᐅᒋᐊᓖᑦ, 
ᐃᓂᖅᑎᕈᑎᔅᓴᓂᒃ ᓴᓂᕐᕙᐃᑦᑎᐊᖅᓯᒪᒻᒪᑕ. 
ᖃᓄᐃᓕᐅᖅᓯᒪᒋᐊᖃᕐᓂᐊᕐᓂᖏᑦ. ᑭᓯᐊᓂ ᑖᓐᓇ 
ᐅᖃᓪᓚᖃᑎᒌᑦᑎᐊᖅᑳᓚᐅᕐᓗᒍ 

ᑐᑭᓯᐅᒪᖃᑎᒋᑦᑎᐊᕐᓗᒍ. ᐃᓛᓐᓂᒃᑯᑦ 
ᐊᐅᓚᓐᖏᑕᒥᓄᑦ 
ᐃᖅᑲᓇᐃᔭᕈᓐᓇᐃᓪᓕᖃᑦᑕᖅᓯᒪᖕᒪᑦ. 
ᑕᑯᖃᑦᑕᖅᓯᒪᓪᓗᑕᓗ ᑕᐃᒫᒃ 
ᐊᐳᕈᑎᖃᖅᐸᓪᓕᐊᓯᒪᔪᓂᒃ. ᑭᓯᐊᓂ 
ᓴᓐᖏᓂᖅᐴᓂᐊᕐᒪᑦ ᐊᑕᐅᓯᐅᓂᖅᐳᑦ. ᑕᒪᓐᓇ 
ᐅᑉᐱᕆᑦᑎᐊᖅᑕᕋ.  
 

ᓯᕗᓕᖅᑏᑦ ᑎᓕᔭᐅᓂᖏᑦ ᐊᖏᓂᖅᐹᒥᒃ 
ᑎᒍᒥᐊᕐᓂᐊᕐᒪᑕ. ᓂᕆᐅᑦᑎᐊᕋᔭᖅᐳᒍᑦ 
ᑲᔪᓯᑦᑎᐊᕈᓐᓇᕐᓂᐊᕐᓂᖏᓐᓄᑦ ᑭᓯᐊᓂ 
ᐊᑲᐅᓐᖏᓪᓕᐅᕈᑎᖃᕐᓂᕈᓃᓛᒃ 
ᐃᓄᑑᔾᔨᒍᓐᓇᖏᓐᓇᒪ ᑕᒪᒃᑯᐊ 
ᑲᑐᔾᔨᖃᑎᒋᑦᑎᐊᕐᓗᒋᑦ ᓯᕗᓕᖅᑎᐅᖃᑎᒃᑲ, 
ᖃᓄᐃᓕᐅᖅᐸᓪᓕᐊᒋᐊᖃᖅᓯᒪᓂᐊᕐᓂᖏᓐᓂᒃ. 
ᑖᓐᓇ ᖁᔭᓐᓇᒥᒃ ᐊᐱᖅᑯᑎ, ᐊᐱᕆᕋᑖᕋᕕᐅᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, 
ᓴᕕᑲᑖᖅ. 
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑕᐃᒪᐃᑦᑐᒃᑰᖃᑦᑕᖅᓯᒪᒐᒪ. 
ᓯᕗᓪᓕᖅᐹᒥᒃ ᐅᖃᖃᑎᒋᖅᑳᕐᓗᒍ ᒥᓂᔅᑕᐅᔪᖅ, ᑭᑐ 
ᐊᑲᐅᓪᓕᐅᕈᑕᐅᕙ ᐱᓕᕆᑦᓯᐊᖏᓐᓂᖅ ᐱᓪᓗᒍ? 
ᐃᓛᓐᓂᒃᑯᑦ ᐊᔪᕐᓇᖅᑐᒦᑉᐸᒻᒥᒻᒪᑕ ᑭᒃᑯᑦ 
ᐅᖃᐅᓯᐅᔪᖅ ᐱᓪᓗᒋᑦ. ᐱᓕᕆᖃᑎᒋᖃᑦᑕᖅᓯᒪᔭᒃᑲ 
ᒥᓂᔅᑕᐅᔪᑦ ᐋᖅᑭᒋᐊᕈᑎᒃᓴᓄᑦ.  
 

ᐋᖅᑭᑉᐸᓪᓕᐊᔪᖃᖏᑉᐸᑦ, ᒪᕐᕉᕘᒃ 
ᐱᓇᓱᒍᓐᓇᖅᑕᕗᑦ. ᓲᕐᓗ ᒥᓂᔅᑕᐅᔪᖅ 
ᐲᖅᓯᔪᓐᓇᖅᖢᓂ ᒥᓂᔅᑕᐅᔪᒥᒃ 
ᑕᐃᒪᐃᑦᓴᕆᐊᖃᓪᓚᕆᑉᐸᑦ. ᐱᔭᕆᐊᖃᖅᐸᑦ. 
ᑖᒃᑯᓄᖓ ᑲᑎᒪᔨᓕᒫᓄᑦ ᓵᖓᓄᐊᖅᑕᐅᓕᕋᒥ 
ᐃᓱᒪᓕᐅᖅᑕᐅᒋᐊᖃᓕᕐᓗᓂ. ᒥᓂᔅᑕᐅᔪᖅ ᑖᓐᓇ 
ᐱᓪᓗᒍ. ᐱᔭᕆᐊᑭᑦᑐᑯᓘᖏᑦᑐᖅ 
ᐃᓱᒪᓕᐅᕐᕕᒋᒋᐊᖓ ᑭᓯᐊᓂ 
ᐃᓱᒪᓕᐅᕆᐊᖃᖃᑦᑕᖅᓯᒪᒐᒪ ᑕᐃᒪᓐᓇ, 
ᑕᐃᒪᓐᓇᐃᑲᓐᓂᕆᖃᕋᔭᖅᖢᖓᓗ. 
 

ᒥᓂᔅᑕᐅᔪᑦ ᐃᓕᔭᐅᕙᒻᒪᑕ ᓯᕗᓕᖅᑎᐅᖃᑕᐅᓂᕐᒧᑦ 
ᑕᕝᕙᖓᑦ ᒪᓕᒐᓕᐅᖅᑎᓂᒃ, ᐱᓕᕆᖁᑉᓗᒋᑦ 
ᐱᓕᕆᒋᐊᓕᒻᒥᓂᒃ, ᐱᓕᕆᕙᒃᓱᑎᓪᓗ. ᑭᓯᐊᓂ 
ᖃᑯᑎᒃᑯᑦ ᐋᖅᑭᒋᐊᕆᐊᖃᖅᐸᒻᒥᒪᑕ. ᐄ, 
ᑲᑎᒪᔨᓕᒫᓂᒡᓗ ᐊᔭᐅᖅᑐᐃᓂᖏᑦ, ᐃᓇᑦᓯᓂᖏᑦ 
ᑕᑯᔪᒪᒻᒪᑕ ᐱᔭᕆᐊᖃᖅᑕᒥᓐᓂᒃ ᐱᓕᕆᖁᑉᓗᒋᑦ 
ᒥᓂᔅᑕᐅᔪᑦ. 
 

ᐄ, ᓯᕗᓕᖅᑎᐅᑉᓗᓂ ᓈᒻᒪᑦᓯᐊᕋᓱᑦᑐᒥᒃ 
ᐱᓇᓱᖃᑦᑕᕋᒪ, ᓈᓚᒃᖢᖓ ᑕᒪᐃᓐᓂᒃ. 
ᐅᖃᐅᓯᐅᔪᓪᓗ ᑕᑯᒐᓱᒃᖢᒍ, 
ᐃᖅᑲᖅᑐᐃᓵᓕᖏᓪᓗᖓ. 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᑭᓯᐊᓂ ᑐᑭᓯᒐᓱᐊᕐᓗᖓ, ᐃᓱᒪᑦᓯᐊᕋᓱᓪᓗᖓ ᑭᑐ 
ᐊᑲᐃᓪᓕᐅᕈᑕᐅᕚᖅ-ᓯᒪᓗᖓ. ᐊᐃᕙᖏᑦᑐᖓ 
ᐊᑲᐅᓕᐅᕈᑎᖃᕐᓂᖓᓂᒃ, ᑭᓯᐊᓂ ᑭᑑᕙ 
ᐊᑲᐅᓪᓕᐅᕈᑎᐅᔪᖅ, ᖃᓄᐃᓕᐅᖅᑕᕆᐊᖃᖅᐳᖓᓗ. 
 
ᐃᒃᓯᕙᐅᑖᖅ, ᓯᕗᓕᖅᑎᐅᓗᖓ 
ᐃᖅᑲᓇᐃᔮᕆᓚᐅᖅᑕᕋ ᓯᕗᓕᖅᑎᐅᒃᑲᓐᓂᕈᒪᓗ, 
ᓯᕗᓕᖅᑏᑦ ᑲᔪᓯᑦᓯᐊᕈᓐᓇᖁᑉᓗᒋᑦ 
ᐱᓕᒪᒃᓯᒪᑦᓯᐊᖅᓯᒪᓗᑎᒡᓗ ᐱᓕᕆᑦᓯᐊᖅᐸᖁᓗᒋᑦ 
ᐱᓕᕆᐊᒥᓂᒃ, ᓇᖑᓗᒃᐸᖏᖦᖢᒋᑦ ᐱᓕᕆᐊᒥᓂᒃ 
ᐱᓕᕆᒋᐊᖃᕐᒪᑕ. ᑭᓯᐊᓂ ᑖᒃᑯᐊ 
ᐃᖅᑲᓇᐃᔮᕆᒐᑉᑭᑦ ᒥᓂᔅᑕᐅᔪᑦ ᐱᓕᕆᑦᓯᐊᖁᑉᓗᒋᑦ, 
ᐱᓕᕆᑦᓯᐊᖏᑉᐸᑕ ᐋᖅᑭᒋᐊᖅᐸᓪᓗᒋᑦ. 
ᓄᓇᕗᒻᒥᐅᑦ ᐊᖏᔪᒥᒃ ᑭᓐᖑᕐᒪᑕ ᐅᕙᑉᑎᓐᓂᒃ, 
ᓱᓕᒻᒪᑕ. ᓯᕗᒧᐊᕈᑎᒋᐊᖃᕋᑉᑎᒍ ᐊᖏᕈᑎᒋᓯᒪᔭᕗᑦ 
ᓄᓇᕗᒻᒥᐅᑎᒍᑦ ᒐᕙᒪᐅᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᓐᓃᒻᒥᔪᖅ, ᐸᕐᓂᖅᑑᒧᑦ ᒪᓕᒐᓕᐅᖅᑎ ᒥᔅ, 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᐅᐱᒋᕙᒋᑦ 
ᑕᕝᕗᖓ ᐃᓕᖅᑲᐅᒐᕕᑦ. ᑖᒃᑯᐊ ᓯᕗᓕᖅᑎᒧᑦ 
ᓂᕈᐊᕋᔅᓴᐅᔪᐃᑦ ᐊᔅᓱᐊᓗᒃ ᑐᓴᕐᓂᕐᖓᑕ, 
ᑭᐅᔾᔪᑎᒋᖃᑦᑕᖅᑕᖏᑦ.  
 
ᐊᒻᒪᓗ ᐃᓱᒫᓘᑎᐅᖃᑦᑕᖅᑐᐃᑦ ᓄᓇᕘᒥ 
ᓄᓇᓕᑦᑎᓐᓂ ᑐᓴᓕᖅᑭᑦᑖᔭᕗᑦ, ᑕᒪᒃᑯᐊ 
ᐊᔅᓱᕉᑎᐅᖃᑦᑕᖅᑐᑦ, ᐊᔪᓕᕈᑎᐅᖃᑦᑕᖅᑐᑦ, 
ᐃᓄᓕᕆᔭᐅᖃᑦᑕᖅᑐᐃᑦ, ᐃᓱᒪᓕᕆᔨᒃᑯᓪᓗ 
ᐊᓯᔾᔨᕐᑕᖃᑦᑕᕐᓂᖏᑦ ᒪᑯᐊ ᐅᖃᐅᓯᐅᖃᑦᑕᕐᖓᑕ, 
ᐊᒻᒪᓗ ᐃᓄᑦᑎᑐᑦ ᓂᓕᐊᖃᑎᖃᕈᒪᒐᓗᐊᖅᑐᑎᒃ 
ᐊᐳᕈᑎᖃᖃᑦᑕᖅᑐᑦ. ᑖᒃᑯᐊ ᓄᓇᓕᑦᑎᓐᓂ 
ᑭᖒᒪᒋᔭᐃᓐᓇᕆᖃᑦᑕᕋᑦᑎᒍ.  
 
ᑕᐃᓐᓇ ᒪᓕᒐᓕᐅᖅᑎᐅᓕᕋᑖᖅᑎᓪᓗᖓ 
ᐅᖃᐅᓯᕆᖃᑦᑕᖅᐸᔪᒻᒪᑦ, ᖃᓄᒃᑲᓐᓂ ᓄᓇᓕᓐᓄᑦ 
ᐊᑦᑐᐊᖓᔪᑦ ᐊᑦᑐᐊᔫᒥᔪᓂᒃ ᒐᕙᒪᒃᑯᑦ 
ᐃᑲᔪᒃᑲᓐᓂᕈᓐᓇᖅᑲ? ᑕᐃᓐᓇ ᖁᕕᐊᒋᓪᓗᒍ 
ᓴᖅᑭᖅᑕᐅᓯᒪᔪᖅ ᐸᕐᓂᖅᑑᒥ 
ᓴᐃᓕᕕᐅᓂᕋᖅᑕᐅᔪᖅ, ᕿᒫᕕᐅᖃᑦᑕᖅᑐᓂ 
ᐃᒥᐊᓗᒻᒥᒃ ᐊᑐᕐᓂᕐᓗᑦᑐᖃᖅᑎᓪᓗᒍ, ᐃᓐᓇᕐᓂᒃ 
ᑕᐃᑲᓃᑦᑐᖃᖅᐸᑦᑐᓂ, ᐃᓅᓱᑦᑐᓂᒃ 
ᑕᐃᑲᓃᑦᑐᖃᖅᐸᑦᑐᓂ, ᐃᓄᓕᕆᔨᖃᖅᐸᑦᑐᑎᒃ 
ᐅᖃᖃᑎᖃᕈᓐᓇᖅᑐᑎᒃ ᑕᐃᒪᐃᒍᒪᒐᐃᕐᒪᑕ, 
ᐃᓅᓱᑦᑐᐃᑦ ᐊᐅᓪᓚᖅᑎᑕᐅᖃᑦᑕᖅᑐᑎᓪᓗ. ᑕᐃᓐᓇ 
ᖁᕕᐊᒋᓪᓗᒍ ᓴᖅᑭᖅᓯᒪᒻᒪᑦ. ᓄᓇᓖᑦ ᑕᐃᒪᐃᑦᑐᒥᒃ 

ᑭᖒᒪᑦᑎᔪᑦ ᓇᓗᓇᖏᑦᑐᖅ ᐅᖃᐅᓯᑦᑎᓐᓂᒃ 
ᐊᑐᕐᓗᑎᒃ. 
 
ᒐᕙᒪᒃᑯᓐᓄᑦ ᑖᓐᓇ ᑎᒍᒥᐊᖅᑕᐅᖏᑦᑐᖅ, 
ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ ᐊᕕᑦᑐᖅᓯᒪᔪᑦ 
ᑕᑯᓐᓇᖅᑐᒍ. ᒪᒥᓴᕐᕖᑦ, ᐊᔪᓕᕈᑎᖃᖅᓯᒪᔪᑦ ᑕᐃᒪ 
ᐸᕐᓈᕆᔭᐅᓯᒪᔪᖅ ᓄᓇᕘᒥᑕᓕᒫᕐᓄᑦ ᑕᐃᒪᐃᑦᑐᓄᑦ 
ᐊᔪᓕᕈᑎᖃᖅᓯᒪᔪᓄᑦ ᐅᐸᑦᑐᐃᓐᓇᐅᔾᔮᖏᒻᒥᔪᖅ 
ᓇᓗᓇᖏᑦᑐᖅ. ᖃᓄᒃᑲᓐᓂᖅ ᑕᑯᓐᓇᖅᑭᓯ, 
ᐃᑲᔪᕈᓐᓇᕐᓗᒋᑦ ᓄᓇᓖᑦ ᑕᐃᒪᐃᑦᑐᒥᒃ 
ᐊᑕᖏᕈᓐᓇᖁᓪᓗᒋᑦ ᓄᓇᓕᐅᔪᐃᑦ, ᐅᖃᐅᓯᑦᑎᓐᓂᒃ 
ᐊᑐᑦᑎᐊᕐᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᐸᐅᓗᓯ ᐊᑭᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 
ᖁᔭᓐᓇᒦᒃ, ᑖᓐᓇ ᒪᓕᒐᓕᐅᖅᑎ 
ᐊᐱᖅᑯᑎᑦᓯᐊᕚᓗᖕᒥᒃ ᐊᐱᕆᒻᒪᑦ. 
ᐅᐱᒋᑦᑎᐊᕆᕙᒃᑲ ᐱᓕᕆᕐᔪᐊᖃᑦᑕᖅᓯᒪᓂᖏᑦ, 
ᓴᖅᑭᔮᖏᓐᓇᐅᔭᕐᒪᑕ ᑕᐃᑲᓐᖓᑦ. ᑖᒃᑯᐊᓪᓗ, 
ᓄᕙᕐᓂᕐᔪᐊᕌᓗᖃᕋᓗᐊᖅᑎᓪᓗᒍ ᑕᒪᒃᑯᐊ 
ᐸᕐᓂᖅᑑᒧᑦ ᕿᒫᕕᔅᓴᒧᑦ ᑮᓇᐅᔭᓂᒃ 
ᐃᑲᔪᕈᓐᓇᖅᓯᒪᖃᑕᐅᖃᑦᑕᖅᓯᒪᓚᐅᖅᓯᒪᒐᒪ.  
 
ᑕᕝᕘᓇ ᖃᐅᔨᒪᒐᑦᑕ ᓄᓇᓖᑦ ᑖᒃᑯᓂᖓ 
ᐱᒻᒪᕆᕐᔪᐊᕌᓗᖕᓂᒃ ᐱᒋᐊᖃᖃᑦᑕᖅᓯᒪᓂᖏᑦ. 
ᐅᓇᓕ ᐅᖃᐅᓯᕆᔮᑦ ᓯᓚᑖᒎᖓᓪᓗᓂ ᖃᓄᖅ 
ᓄᓇᓖᑦ ᐃᑲᔪᕈᓐᓇᕐᔫᒥᖏᒃᑲᓗᐊᕐᒪᖔᑕ, 
ᖃᐅᔨᒪᑦᑎᐊᕐᒪᑕ ᑭᓱᓂᒃ ᐱᒋᐊᖃᖏᒃᑲᓗᐊᕐᒪᖔᑕ. 
ᐅᖃᐅᔾᔭᐅᖃᑦᑕᕆᐊᖃᓐᖏᒻᒪᑕ ᓄᓇᓖᑦ ᑭᓱᒥᓪᓕ 
ᐱᒍᒪᒻᒪᖔᑕ. ᑕᒪᓐᓇ ᐃᓪᓗᕐᔪᐊᒥᒃ 
ᐅᖃᐅᓯᖃᖅᑰᕋᑖᕐᒪᑦ, ᒪᑉᐱᖅᓯᕐᔪᐊᕐᒪᑦ 
ᐱᓕᕆᔭᐅᒍᓐᓇᖅᑐᑦ ᓄᓇᓕᖕᓄᑦ 
ᓇᒻᒥᓂᕆᔭᐅᓪᓗᓂᓗ. ᐃᓚᐅᖃᑕᐅᖃᑦᑕᖅᓯᒪᕗᖓ 
ᓄᓇᓕᕋᓛᓂᑦ ᐃᒡᓗᕐᔪᐊᓂᒃ ᑕᐅᑐᒐᖃᖅᐸᓪᓕᐊᔪᑦ 
ᓇᖕᒥᓂᕆᔭᐅᓪᓗᑎᒃ, ᑖᒃᑯᐊ 
ᐊᖅᑯᑎᒋᔭᐅᒍᓐᓇᖃᑦᑕᕐᓂᐊᕐᒪᑕ ᐃᓐᓇᕐᓄᑦ, 
ᒪᒃᑯᑦᑐᓄᑦ, ᐃᓱᒪᒥᒍᑦ ᐃᑲᔪᖅᑕᐅᒋᐊᖃᖅᑐᓄᑦ 
ᑐᕌᖅᐸᓪᓕᐊᓂᐊᖅᑐᑦ, Multi purpose building-
ᖑᓂᕋᖅᑕᐅᖃᑦᑕᖅᑐᑦ 
ᑕᐅᑐᒐᖃᖅᐸᓪᓕᐊᓪᓚᑦᑖᖅᐳᖓ ᑕᒪᒃᑯᐊ ᓄᓇᓖᑦ 
ᑖᔅᓱᒥᖓ ᐊᖅᑯᑎᖃᕈᓐᓇᖅᓯᕙᓪᓕᐊᓂᐊᕐᓗᑎᒃ. 
 
ᐅᑯᐊᓪᓕ, ᐊᖏᖃᑎᒌᑦᑎᐊᖅᐸᕋ 
ᒪᒥᓴᕆᐊᖅᑐᕈᒪᔪᐃᓐᓈᓘᔾᔭᓐᖏᒻᒪᑕ ᑕᕝᕗᖓ. 
ᖃᐅᔨᒪᔪᒍᑦ ᐃᒡᓗᕐᔪᐊᖅ ᑕᕝᕙᐅᓕᕋᓗᐊᕈᓂ 
ᑖᒃᑯᐊᑦᑕᐅᖅ ᓯᓚᑎᖏᓐᓃᑦᑐᑦ 
ᐊᖅᑯᑎᖃᕈᒪᔾᔮᖏᑦᑐᑦ 

ᐃᓄᑦᑎᑐᑦ ᐃᓕᖅᑯᓯᖏᓐᓂᒃ, ᐃᓄᐃᑦ 
ᐅᖃᐅᓯᖏᓐᓂᒃ ᑐᓐᖓᕕᖃᕈᒪᔪᑦ ᒪᒥᓴᕐᓂᕐᒧᑦ 
ᑐᕌᕈᒪᔪᐃᓂᓛᒃ ᐃᑲᔪᖅᓱᕆᐊᖃᓪᓚᕆᓐᓂᐊᕋᑦᑎᒍᑦ. 
ᑖᒃᑯᐊ ᖃᐅᔨᒪᓪᓗᖓᓪᓗ ᐃᓕᓴᖅᓯᕕᒃᑯᑦ ᑕᐃᒫᒃ 
ᐊᐅᓪᓚᑎᑦᑎᕈᓘᔭᖃᑦᑕᖅᓯᒪᓂᖏᑦ ᐱᐅᓪᓚᕆᓯᒪᔪᖅ. 
ᐃᒡᓗᕋᓛᓂᒃ ᓯᓚᑎᖓᓂᒃ 
ᐅᐱᓐᓇᓪᓚᑦᑖᖃᑦᑕᖅᓯᒪᔪᖅ ᒪᒥᓴᕐᓂᕐᒧᑦ 
ᑐᓐᖓᕕᖃᖅᖢᑎᒃ ᐃᓄᐃᑦ, ᐃᓐᓇᕆᔭᑦ 
ᐊᑐᖅᑕᐅᓪᓚᑦᑖᖅᓱᑎᒃ ᑐᓐᖓᕕᒋᔭᐅᓪᓗᑎᒃ 
ᐱᓕᕆᐊᖃᕈᒪᖃᑦᑕᖅᓯᒪᖕᒪᑕ. ᑕᒪᓐᓇ 
ᐆᑦᑑᑎᑦᑎᐊᕚᓘᖅᑰᕐᒪᑦ, ᑕᒪᓐᓇ 
ᐊᑲᐅᖏᓪᓕᐅᕈᑎᖃᖅᑐᓄᑦ 
ᐸᕐᓇᐅᑎᒋᔭᐅᒍᒪᓯᒪᓂᐊᕐᓂᖓ.  
 

ᑕᐃᒪᐃᒻᒪᑦ, ᑖᓐᓇ ᖁᔭᓐᓇᒦᒃ ᐊᐱᖅᑯᑎᑦᓯᐊᕙᒻᒥᒃ 
ᖃᐃᑦᑎᖅᑲᐅᕐᒪᑦ ᒪᓕᒐᓕᐅᖅᑎᕗᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, 
ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓖᑦ 
ᐃᑲᔪᖅᑕᐅᒋᐊᒃᑲᓐᓂᕆᐊᖃᖅᑐᖅ ᑖᓐᓇ ᖃᐅᔨᒪᔭᕋ. 
ᐃᒻᒪᖄ, ᒫᓐᓇ ᓈᒻᒪᓈᓕᖅᑐᑦ ᑕᐃᒃᑯᐊ. ᐃᓚᖏᑎᒍᑦ 
ᐊᐅᓚᔨᖅᑰᕋᑦᑕ, ᑕᐃᒃᑯᐊ ᕼᐋᒻᓚᒃᑯᓐᓄᑦ 
ᐱᓕᕆᓕᖅᖢᑎᒃ ᑮᓇᐅᔭᖅᑖᓱᓚᐅᕐᒪᑕ ᕼᐋᒻᓚᑦ 
ᑖᒃᑯᐊ, ᑐᓵᓱᖅᑐᖅ ᐅᕝᕙᓗ ᐅᖃᐅᔾᔨᔨ, 
ᐃᓅᓯᓕᕆᔨᑦ ᑖᒃᑯᐊ ᑲᑎᒪᔨᖏᑕ ᐅᖃᐅᔾᔨᔨᖏᑦ. 
ᑭᓇᒥᐊᑦ ᐃᓱᒫᓗᑦ, ᐅᕝᕙᓘᕝᕙ ᐊᒃᓱᕈᖅᑐᓄᑦ 
ᑎᑎᕋᕐᕕᖃᖅᖢᓂ ᐅᑉᓗᑕᒫᑦ ᐅᒃᑯᐃᖓᑦᑕᖅᖢᓂ. 
ᑕᐃᑲᓂ ᐃᑎᕐᓗᓂ ᑕᐃᒃᑯᐊ 
ᐅᓂᒃᑳᕆᐊᖅᑐᑦᑑᓪᓗᐊᑦᑕᓚᐅᕐᒪᑦ, 
ᐃᑲᔪᖅᑕᐅᒋᐊᖅᑕᖅᑕᕐᓗᓂ. 
 

ᒫᓐᓇᐅᓕᖅᑐᖅ ᑖᒃᑯᐊ ᐅᒃᑯᐃᑲᓐᓂᖅᐸᑕ 
ᓈᒻᒪᓈᓕᖅᑰᖅᑐᖅ, ᑕᐃᒃᑯᐊ ᓄᓇᓕᓗᒃᑖᓂᒃ 
ᑮᓇᐅᔭᖅᑖᓱᓚᐅᕐᒪᑕ ᑖᒃᑯᐊ ᕼᐋᒻᓚᑦ, 
ᑎᐊ’ᓇᐃᑦᑐᒥᒃ ᐱᓕᕆᐊᒃᓴᖃᖅᑐᓂᒃ. 
ᓄᓇᕗᒻᒥᐅᑕᓂᒃ ᐃᓱᒫᓗᒃᑐᓂᒃ, ᐊᒃᓱᕈᖅᑐᐃᑦ 
ᐃᑲᔪᕆᐊᖃᕋᓗᐊᕋᑦᑕ, ᑕᒪᑉᑕ ᐃᑲᔪᕈᐊᖅᖢᑕ. 
ᖃᐅᔨᒪᔪᖓ. 
 

ᑖᒃᑯᐊ ᐃᓚᖏᑦ ᐃᑲᔪᖅᑕᐅᒋᐊᖃᖅᑐᑦ, 
ᐃᑲᔪᕐᕖᑦᑐᖅ ᓱᓕ ᒫᓐᓇᐅᔪᖅ. ᑖᒃᑯᐊ ᐊᔪᕈᑎᓖᑦ 
ᐃᑲᔪᕆᐊᖃᕋᑉᑎᒍ, ᐃᓱᒫᓗᒃᑐᑦ, ᖃᕆᑕᖏ’ᓄ’ᓈᖅ 
ᐃᓱᒫᒍ ᐋᓐᓂᐊᖅᑐᑦ, ᑖᒃᑯᐊᓗᒃᑖᖅ 
ᐃᑲᔪᕆᐊᖃᕋᑉᑎᒍ. ᑖᓐᓇ ᑕᑯᒋᐊᕋᔭᖅᑕᕋ, ᑖᒃᑯᐊ 
ᐅᒃᑯᐃᖅᑎᑦᓯᔫᓪᓗᐊᓕᕐᒪᖔᑕ, ᑖᒃᑯᐊ ᐃᓄᖕᓂᒃ 
ᐅᖃᐅᔾᔪᐃᔪᑦ ᐅᕝᕙᓘᕝᕙ ᑐᓵᓱᖅᑐᑦ, ᑖᒃᑯᐊ 

ᐃᓱᒫᓗᒃᑐᓂᒃ, ᐊᒃᓱᕈᖅᑐᓂᒃ ᓄᓇᓕᓗᒃᑖᓂᒃ. ᒪ’ᓇ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ, ᑯᓱᒐᖅ. 
 

ᑯᓱᒐᖅ: ᑕᒪᓐᓇ ᑐᓴᖅᖢᒍ ᖁᕕᐊᓇᖅᑐᖅ. ᓄᓇᓖᑦ 
ᐃᖕᒥᓂᒃ ᒪᑭᒋᐊᕈᒪᔭᕌᖓᑕ, ᓱᓇᓂᒡᓗ ᐃᑲᔫᑎᒃᓴᓂᒃ 
ᓴᖅᑭᑦᓯᔪᓐᓇᕌᖓᑕ, ᐃᓵᖓᑐᐃᓐᓇᒋᖦᖢᑎᒃ 
ᒐᕙᒪᐅᔪᓄᑦ. ᐊᑉᓗᕆᐊᕌᖓᑕ ᑕᐃᑯᖓ 
ᐃᑲᔪᖅᑐᓇᖅᑐᒻᒪᕆᐊᓘᖃᑦᑕᕐᒪᑕ.  
 

ᑕᐅᑐᖅᑰᒐᖃᖅᐳᖓᓕ, ᐅᕙᑦᓯᐊᖅ ᐅᖃᖅᑲᐅᒐᒪ 
ᓄᓇᓖᑦ ᑕᒪᕐᒥᒃ ᕼᐊᒻᓚᑦᖑᔪᑦ ᓴᓐᖏᓂᕐᒥᒃ 
ᑐᓂᔭᐅᒃᑲᓐᓂᕆᐊᖃᕋᓱᒋᓂᕋᖅᖢᒋᑦ.  
 

ᑖᓐᓇ ᑕᕝᕙᓂ ᑕᕝᕗᖓ ᐊᑕᓂᖓᓂᒡᓕ 
ᐃᓱᒪᖃᖅᑐᖓ. ᐊᔾᔨᒌᑐᐃᓐᓇᐅᑎᖏᑦᑐᓂᒃ, 
ᒪᒥᓴᕐᕖᑦ ᐊᔾᔨᒌᖏᑦᑐᓗᒃᑖᑦᓯᐊᖑᔪᓐᓇᕐᒪᑕ 
ᓄᓇᓕᒃᐳᑦ ᑕᒪᕐᒥᒃ ᐊᔾᔨᒌᖏᑦᑐᓗᒃᑖᑦᓯᐊᖑᒻᒪᑕ. 
ᓴᓐᖏᓂᖅᐳᓪᓗ, ᓴᓐᖐᓂᖅᐳᓪᓗ ᓄᓇᓕᖕᓂ 
ᐊᔾᔨᒌᖏᒻᒪᑕ.  
 

ᓲᕐᓗ ᑲᖏᖅᖠᓂᕐᒥ ᐃᓄᒃᑕᖃᖅᐳᖅ ᐃᓐᓇᕐᓂᒃ 
ᐊᖑᑎᓂᒃ ᐃᑲᔪᖃᖅᑕᖅᑐᓂᒃ, ᖃᓄᖅ 
ᐅᕕᒃᑲᐅᓂᖅᓴᐅᔪᓐᓇᕐᒪᖔᕐᒥᒃ, 
ᐊᑖᑕᐅᓂᖅᓴᐅᑦᓯᐊᕈᓐᓇᕐᓂᖅᓴᐅᓇᔭᕐᒪᖔᒥᒃ 
ᐱᓕᕆᐊᖃᖃᑦᑕᖅᑐᒥᒃ. ᑕᒪᒃᑯᐊ 
ᓯᕗᒧᒃᐸᓪᓕᐊᔭᕆᐊᖃᕐᓂᖏᓐᓂᒃ ᓄᓇᓕᖕᓄᑦ 
ᐊᔾᔨᒌᖏᑦᑐᑦ, ᓱᓇᓂᒃ ᐱᔭᕆᐊᖃᕐᓂᖏᑦ, ᐃᓚᖏᑦ 
ᐃᒡᓗᑖᕆᐊᓖᑦ ᑕᐃᒪᓐᓇᐃᑦᑐᓕᕆᕝᕕᒃᓴᒥᒃ. ᐃᓚᖏᑦ 
ᓱᓇᒥᑭᐊᖅ. ᒥᖅᓱᕐᕕᒃᑖᕆᐊᓖᑦ.  
 

ᐊᔾᔨᒌᖏᑦᑑᑎᐊᓘᖕᒪᑕ ᐅᕝᕙᐅᓇ 
ᐃᒪᓐᓇᐃᓐᓂᐊᓕᖅᑑᖅ-ᑐᑐᐃᓐᓇᓐᖏᓪᓗᑕ 
ᐊᔾᔨᒌᑦᓯᐊᒥᒃ ᑐᓂᐅᖅᑲᐅᔪᓐᓃᕐᓗᑕ. 
ᑐᑭᓯᒋᐊᕐᕕᒋᓇᓱᖃᑦᑕᕆᐊᖃᓕᖅᑕᕗᑦ ᒐᕙᐅᔪᑦ, 
ᒐᕙᒪᐅᔪᑎᒍᑦ ᓄᓇᓖᑦ.  
 

ᑕᐃᒪᓐᓇᒧᑦ ᑕᒡᕙ, ᐅᕗᖓ 
ᓂᕈᐊᒐᒃᓴᐅᓇᓱᓕᓚᐅᖅᐳᖓ ᓯᕗᓕᖅᑎᐅᓂᕐᒧᑦ. 
ᑖᓐᓇ ᓄᐃᖃᑦᑕᖅᓯᒪᔪᖓ ᒪᕐᕈᐃᖅᖢᖓ ᒪᕐᕉᖕᓂᒃ 
ᒐᕙᒪᓂᒃ ᐊᔾᔨᒌᖏᑦᑐᓂᒃ. ᖃᐅᔨᓯᒪᓕᕋᒪ ᖃᓄᖅ 
ᐊᐅᓪᓛᕐᓂᕆᔭᖓ ᐃᖢᐊᕆᓯᒪᓐᖏᒻᒪᖔᑉᑯ.  
 

ᐊᒻᒪ ᑐᓴᖃᑦᑕᖅᓯᒪᑉᓗᖓ ᖃᓄᖅ ᐊᐅᓪᓛᕐᓂᕆᔭᖓ 
ᐃᖢᐊᖏᓐᓂᖅᑕᖃᕐᒪᖔᑦ. ᑖᑉᑯᐊ ᐅᑭᐅᓄᑦ 
ᐊᒥᓱᓄᑦ ᑕᐃᑲᓂ ᐃᒃᓯᕙᖃᑦᑕᖅᑎᓪᓗᖓ, 
ᐃᓱᒪᒃᓴᖅᓯᐅᖃᑦᑕᖅᓯᒪᒐᒪ ᖃᓄᑭᐊᕐᖑᓇ 
ᐱᐅᓂᖅᓴᐅᓕᕋᔭᖅᐸ, ᖃᓄᑭᐊᖅ 
ᒐᕙᒪᐅᑦᓯᐊᓕᕋᔭᖅᐱᑕ ᐊᒻᒪ 
ᐊᐅᓚᑦᓯᖏᓐᓂᖅᓴᐅᓕᕐᓗᑕ. ᐃᓄᐃᑦ ᓄᓇᓖᑦ 

ᐊᐅᓚᑦᓯᓂᖅᓴᐅᔭᕆᐊᖃᖅᑐᑐᖄᓘᓕᕋᓗᐊᕐᒪᑕ 
ᓯᕗᓂᒃᓴᒥᓄᑦ. ᑕᒡᕘᓇ ᐃᑲᔪᖅᑐᓇᖅᐳᑦ ᓄᓇᓖᑦ 
ᐃᓛᒃᑯᑦ ᐃᖢᐊᕆᔭᕐᒥᓂᑦ ᒪᒥᓴᕐᓂᐅᑉ ᒥᒃᓵᓄᑦ, 
ᐃᓅᓯᖃᑦᓯᐊᕐᓂᐅᑉ ᒥᒃᓵᓄᑦ.  
 

ᐅᕙᒍᖔᖅ ᑐᓂᖔᕐᓗᑎᒍ ᐱᔪᒪᔭᕆᔭᖏᓐᓂᒃ 
ᐅᕙᒍᑦ ᑐᓂᐅᖅᑲᐃᖏᓪᓗᑕ. ᐅᓇᖃᐃ 
ᐃᒪᓐᓇᐃᑦᑐᒥᒃ ᐱᔪᒪᔪᖓᐃᑦ-ᖅᑐᓐᖏᖔᕐᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ, ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 
ᑭᐅᑦᑎᐊᕈᓐᓇᕆᔅᓯ. ᑖᒃᑯᐊ ᐅᓐᓄᓴ 
ᑐᓵᔭᐃᓐᓇᕆᒐᑦᑎᒍ ᐊᑲᐅᖏᓕᐅᕈᑎᐅᖃᑦᑕᖅᑐᑦ 
ᐃᓪᓗᑭᔅᓴᕐᓂᖅ, ᐃᓱᒪᑯᑦ ᐊᒃᓱᕈᖃᑦᑕᕐᓂᖅ, 
ᐃᓐᓇᑐᖃᓕᕆᓂᖅ ᐊᒻᒪᓗ ᑕᐃᓐᓇ 
ᐸᕐᓈᕆᕙᓪᓕᐊᓂᐊᖅᑕᕗᑦ ᐊᕐᕌᒍᑦ ᑎᓴᒪᑦ 
ᖃᓄᐃᓕᖓᓂᐊᕐᒪᖔᖅ ᐅᖃᐅᓯᕆᓚᐅᕐᒥᒐᑦᑎᒍ. 
ᑕᐃᒃᑯᓗ ᓄᑖᑦ ᐅᖃᐅᓰᑦ 
ᑐᓴᕆᐅᔾᔮᓛᓐᖏᒻᒥᒐᑦᑎᒍᑦ.  
 

ᖃᓄᕐᓕ ᑕᑯᓐᓇᖅᑭᑦ ᓂᕈᐊᖅᑕᐅᓐᓂᕈᕕᑦ ᐊᕐᕌᒍᑦ 
ᑎᓴᒪᑦ ᐃᓗᐊᓂ ᖃᓄᖅ ᐊᔾᔨᒋᓐᖏᑕᖓᓂᒃ 
ᑕᑯᓐᓇᒐᖃᖅᑭᑦ, ᐃᓄᐃᑦ ᐅᖃᖃᑦᑕᕐᖓᑕ 
ᑕᑯᔪᒪᔪᒍᑦ ᐊᓯᔾᔨᖅᑐᒥᒃ ᐋᖅᑭᒋᐊᖅᑐᒥᒃ, ᑭᓱᒥᓪᓕ 
ᐃᓱᒪᒋᔭᖃᖅᑭᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ. 
 

ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᑕᐅᑐᖅᑰᖅᑐᓂᒃ 
ᑖᑉᑯᐊ ᐱᓕᕆᖃᑎᒌᑦᓯᐊᕐᓗᑕ ᑖ’ᑯᐊ ᑕᒪᑦᑕᓗᒃᑖᖅ 
ᒐᕙᒪᐅᓂᐊᑦ ᐊᒻᒪᓗ ᒪᓕᒐᓕᐅᖅᑎᖑᔪᑦ ᐊᑕᐅᓯᕐᒥᒃ 
ᐃᓱᒪᖃᕐᓗᑕ ᑖᕗᖓ ᓯᕗᒧᑦ ᐊᐅᓪᓛᕐᓗᑕ, ᑖ’ᑯᐊᑦ 
ᓄᓇᓕᖕᓂ ᒐᕙᒪᐅᖕᒪᑕᑦᑕᐅᖅ ᕼᐊᒻᓚᐅᔪᑦ 
ᓄᓇᓕᖕᓂᑦ ᐱᓕᕆᖃᑎᒋᑦᓯᐊᕐᓗᒋᑦ ᑖᑦᑯᐊ 
ᕼᐊᒪᓚᖑᔪᑦ ᖃᐅᔨᒪᑦᓯᐊᕐᒪᑕ ᑖ’ᑯᓇᓂ 
ᓱᒋᐊᖃᕐᒪᖔᑕ ᓱᓇᑖᕆᐊᖃᕐᒪᖔᑕ ᑭᓯᐊᓂ 
ᑕᕝᕙᓂ ᐱᓕᕆᑦᓯᐊᕐᓂᖅᓴᐅᓕᕐᓗᑕ 
ᐊᑕᐅᓯᐅᖃᑎᒌᒡᓗᑕ, ᐊᑕᐅᓯᐅᒐᓗᐊᕋᑦᑕ 
ᒪᓕᒐᓕᐅᖅᑎᐅᓗᒃᑖᕋᑉᑕ ᑕᒪᑦᑕ ᐊᔾᔨᒌᓗᒃᑖᖅᑐᒍᑦ. 
ᐱᓕᕆᖃᑎᒌᑦᓯᐊᕐᓗᑕ ᑖᒻᓇ ᓯᕗᒻᒧᑦ 
ᐊᐅᓪᓛᕐᓂᖅᓴᐅᓂᐊᕐᒪᑦ ᑖᒻᓇ ᐊᒃᓱᕉᑎᒋᒐᔭᖅᑕᕋ 
ᖃᓄᖅ ᐊᑕᐅᓯᐅᓗᑕ ᐱᓕᕆᖃᑎᒌᑦᓯᐊᕐᓗᑕ 
ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪ ᑖᑦᑯᐊᑦ 
ᒐᕙᒪᖑᓂᐊᖅᑐᑦ ᐊᒻᒪ ᓯᕗᓕᖅᑎᐅᓂᐊᖅᑐᖅ ᑖᒻᓇ 
ᐊᒃᓱᕉᑎᒋᒐᔭᖅᑕᕋ ᑕᕝᕙᖓᑦ, ᑕᕝᕙᓂ. ᒪ’ᓇ 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ. 
 

ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᓂᒃ 
ᑭᖑᓪᓕᖅᐹᖑᖅᑰᕐᒪᑦ ᑖᒻᓇ ᐊᐱᖅᑯᑎᒋᔭᐃᑦ 
ᑭᖑᓪᓕᖅᐹᖑᓗᒍᓗ ᑭᐅᔪᒥᓇᑦᑎᐊᖅᖢᓂ. 
ᑐᕌᒐᕆᔭᕋᓕ ᐊᒻᒪ ᑕᕝᕗᖓ ᐱᔪᒪᔾᔪᑎᒋᓚᐅᖅᑕᕋ 
ᐆᒃᑐᕈᑎᒋᔭᕋᓕ ᑕᖃᓚᐅᕋᒪᑦᑕᐅᖅ ᐆᒥᖓ, 
ᒪᓕᒐᓕᐅᖅᑎᑐᐃᓐᓇᖅ, 
ᒪᓕᒐᓕᐅᖅᑎᑐᐃᓐᓇᖅᑕᖃᕆᐊᖃᖏᑦᑐᒥᒃ, 
ᒪᓕᒐᓕᐅᖅᑎᐅᔪᒍᑦ. ᓂᕈᐊᒐᒃᓴᐅᒐᑦᑕ 
ᒪᓕᒐᓕᐅᖅᑎᒧᑦ ᐆᒃᑐᓚᐅᖅᑐᒍᑦ 
ᒪᓕᒐᓕᐅᖅᑎᑐᐃᓐᓇᕐᒧᑦ ᐆᒃᑐᖅᑐᖃᓚᐅᖏᑦᑐᖅ. 
ᒪᓕᒐᓕᐅᖅᑎᑐᐃᓐᓇᖅ ᐅᖃᐅᓯᖅ 
ᐊᑐᖃᑦᑕᕋᔭᓐᖏᓐᓇᑉᑎᒍᑦ ᓴᓐᖏᓂᖅᐳᑦ 
ᐊᔾᔨᒌᓗᒃᑖᑦᓯᐊᕋᓗᐊᕐᒪᑦ. ᑕᑉᓱᒥᖓ 
ᐊᒃᓱᕉᑎᖃᕐᓂᐊᖅᑐᖓ.  
 

ᑕᒪᒃᑯᐊ ᐊᓯᔾᔨᕆᐊᖃᕐᓂᕋᖅᑲᐅᒐᒃᑯ ᑕᐃᑲᓐᖓᑦ 
1999ᒥᑦ ᐅᑉᓗᒥᒧᑦ ᑎᑭᖦᖢᒍ ᑕᒪᓐᓇ 
ᐋᖅᑭᒃᑕᐅᓂᕆᓚᐅᖅᑐᖅ ᑕᐃᑲᓂ ᐋᖅᑭᑦᓯᐊᖏᒻᒪᑦ 
ᐅᑉᓗᒥᒧᑦ ᓱᓕ ᑕᐃᒪᓐᓇ ᑕᐃᒪᓐᓇ 
ᒪᓕᒐᓕᐅᖅᑎᑐᐃᓐᓇᖅᑕᖃᖅᖢᓂ 
ᐃᓱᒪᓕᐅᖅᑎᑕᐅᑦᑕᐃᓕᓪᓗᑎᒃ ᑕᑯᓕᓵᖅᐸᒃᖢᑎᒃ 
ᐃᓱᒪᓕᐅᕌᓂᒃᓯᒪᔪᓂᒃ ᑖᒻᓇ ᑕᑯᔪᒪᔪᓐᓃᓚᐅᕋᑉᑯ 
ᑕᐃᒪᓐᓇᒧᑦ ᐊᑎᕋᓱᒍᒪᒍᑎᒋᓚᐅᖅᑕᕋ. 
ᐊᓯᔾᔨᕆᐊᖃᓕᕐᒪᑦ ᐅᕙᓂ. 
 

ᖃᐅᔨᒪᒐᒪ ᖃᓄᖅ ᐊᐅᓚᖃᑦᑕᕐᒪᖔᑕ ᒐᕙᒪᑦ 
ᖃᓄᕐᓗ ᑐᖏᓖᑦ ᒪᑯᐊ ᐊᐅᓚᖃᑦᑕᕐᓂᕆᔭᖏᑦ 
ᐊᕕᒃᑐᖅᓯᒪᓂᕆᔭᖏᓪᓗ ᑐᑭᓯᐅᒪᑦᓯᐊᒻᒪᕆᓕᖅᑕᒃᑲ. 
ᖃᓄᖅ ᐊᓯᔾᔨᕆᐊᖃᕐᓂᖏᓐᓂᒃ ᐊᑯᓂᐅᓗᐊᖏᑦᑐᖅ 
ᐋᖅᑭᒃᓱᐃᔪᓐᓇᖅᑰᖅᑐᒍᑦ ᑐᑭᓯᐅᒪᓕᐊᓂᒃᑲᑉᑎᒍᑦ, 
ᒪᓕᒐᓕᐅᖅᑎᑐᐃᓐᓇᖃᕈᓐᓃᕆᐊᖃᖅᑐᒍᑦ 
ᐊᑯᑦᓯᐊᖅᓯᒪᔪᒥᒡᓗ ᓂᕈᐊᖅᑕᐅᓯᒪᔪᑎᒍᑦ 
ᐊᑯᑦᓯᐊᖅᓯᒪᔪᒥᒃ ᐊᑯᓪᓕᕇᑦᓯᐊᖅᑐᓂᒃ ᑕᐃᑯᖓ 
ᐃᓕᓯᓇᔭᕈᑦᑕ ᖁᕕᐊᓇᕋᔭᖅᑐᖅ ᓯᕗᓕᖅᑎᒥᒃ 
ᐊᒻᒪᓗ ᐊᖓᔪᖅᑲᐅᑎᐅᓂᐊᖅᑐᑦ ᒥᓂᔅᑕᐅᓂᐊᖅᑐᑦ 
ᐊᑯᑉᓕᕇᑦᓯᐊᕐᓗᑎᒃ ᓇᑭᓗᒃᑖᕐᓗ ᐱᓯᒪᓗᑎᒃ 
ᐃᖢᐊᖅᑐᒻᒪᕆᐊᓘᓇᔭᖅᑐᒥᒃ ᑕᐅᑐᖅᑰᒐᖃᖅᑐᖓ. 
 

ᐅᕙᓂ ᐊᑕᐅᓯᐅᔭᕆᐊᖃᕋᓗᐊᕋᑉᑕ. ᐱᒋᐊᕐᓂᖓᓂᑦ 
ᐃᓱᐊᓄᑦ ᓱᓇᓗᒃᑖᖅ. ᐃᒡᓗᕐᔪᐊᒥᒃ 
ᓇᑉᐸᐃᓇᓱᖕᓂᐊᕈᑉᑕ ᐋᓐᓂᐊᕐᕖᑦ ᒥᒃᓵᓄᑦ 
ᐃᓱᒪᓕᕆᓂᐅᑉ ᒥᒃᓵᓄᑦ ᐃᓕᓐᓂᐊᖅᑐᓕᕆᓂᐅᑉ 
ᒥᒃᓵᓄᑦ ᒪᑯᐊᓗᒃᑖᑦ ᐱᓕᕆᐊᖑᓂᕆᔭᖏᑦ 
ᐱᒋᐊᕐᓂᖓᓂᒃ ᐃᓱᐊᓄᑦ 
ᑐᓴᐅᒪᖃᑎᒌᒃᑐᐃᓐᓇᐅᔭᕆᐊᖃᖅᑐᒍᑦ 
ᐃᓱᖔᖓᓂᑐᐃᓐᓇᐅᖏᑦᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐲᔭᐃ 
ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕚᓗᖕᒥᒃ 
ᐊᐱᕆᒃᑲᓐᓂᕐᒥᖕᒪᑦ. ᑖᓐᓇ ᐊᐱᖅᑯᑎᒋᕋᑖᕐᒪᒍ 
ᖃᓄᖅ ᐊᔾᔨᒋᔾᔮᖏᑉᐸᐅᒃ ᐊᑐᖅᓯᒪᔭᕗᑦ ᓄᑖᒧᑦ 
ᑐᕌᖅᕈᒪᓂᐊᖅᑎᓪᓗᑕ. ᑕᒪᓐᓇ ᕿᒥᕐᕈᓪᓗᒋᑦ 
ᐊᐱᖅᑯᑎᒋᔭᐅᓚᐅᖅᑐᑦ ᓱᓕ ᐊᔾᔨᖏᑦ 
ᐅᖃᐅᓯᕆᑲᑕᒃᐸᕗᑦ. ᐊᕐᕌᒍᒐᓴᐅᓕᖅᑐᑦ 
ᐊᐱᖅᓱᖅᑕᐅᖃᑦᑕᓚᐅᖅᑐᑦ ᓱᓕ ᑕᕝᕙᐅᕗᑦ. 
ᓲᖃᐃᒻᒪ ᐅᖃᖅᑲᐅᔭᑦ ᓱᓕᑦᑎᐊᕐᒪᑦ ᐃᓄᐃᑦ 
ᑕᖃᖃᑦᑕᑕᖅᐳᑦ ᐊᔾᔨᑦᑎᐊᖓᓂᒃ ᐅᓂᒃᑳᖃᑦᑕᕐᓂᑦᑕ 
ᓄᑖᒥᒃ ᐊᑐᕆᐊᖃᕐᓂᐊᕐᓂᑦᑕ ᐃᒃᐱᒋᑦᑎᐊᕋᒃᑯ. 
ᑕᒪᓐᓇ ᓱᓕᑦᑎᐊᖅᑐᖅ. ᑖᓐᓇ 
ᐃᓄᑑᔾᔨᒍᓐᓇᔾᔮᖏᓐᓇᑦᑎᒍ ᐊᑕᐅᓯᐅᓂᖅᐳᑦ ᑕᐃᒫᒃ 
ᐱᒋᐊᕐᓂᓗᐊᖓᓂᒃ ᑐᕌᕈᒪᓂᐊᖅᑕᑦᑎᓐᓄᑦ 
ᐊᔾᔨᒌᑦᑎᐊᕐᓗᑕ ᐅᖃᐅᓯᖃᑦᑎᐊᕆᐊᖃᓛᖅᐳᒍᑦ 
ᓇᒧᓐᖓᐅᒍᒪᓂᐊᕐᒪᖔᑦᑕ. ᑕᒪᓐᓇ ᐊᑕᐅᓯᐅᓂᖅᐳᑦ 
ᐊᒻᒪ ᖃᓄᖅ ᑲᑐᔾᔨᖃᑎᒌᒍᓐᓇᓂᐊᕐᓂᑦᑕ 
ᐱᒻᒪᕆᕐᔪᐊᖑᓂᐊᕐᒪᑦ.  
 
ᑕᒪᓐᓇᑦᑕᐅᖅ ᐊᓯᒋᓂᐊᖅᑕᖓ 
ᑲᑐᔾᔨᖃᑎᖃᕈᓐᓇᓪᓚᑦᑖᕐᓂᖅ ᓯᓚᑎᑦᑎᓐᓂᒃ 
ᐃᓄᐃᑦ ᑲᑐᔾᔨᖃᑎᒌᑦ ᒐᕙᒪᑐᖃᒃᑯᑦ ᑖᒃᑯᐊᕈᔪᐃᑦ. 
ᐊᔅᓱᐊᓗᒃ ᓂᕆᐅᒋᑦᑎᐊᐸᒃᑲ. ᐆᒃᑑᑎᖃᖅᑲᐅᒐᒪ 
ᐅᐊᑦᑎᐊᖅ ᕿᒧᔅᓯᕐᒥᒃ ᑕᐅᑐᓪᓚᑦᑖᕋᒪ ᑕᕝᕙᓐᖓᑦ. 
ᓯᕗᒧᑦ ᑲᔪᓯᓂᐊᕐᓂᑦᑕ ᐃᒃᐱᒋᑦᑎᐊᖅᑐᒍ 
ᓇᓗᓇᓐᖏᑦᑐᖅ ᑲᑐᔾᔨᖃᑎᒌᓐᓂᕐᒧᑦ 
ᑐᓐᖓᕕᖃᕐᔪᐊᕆᐊᖃᕐᓂᐊᖅᑐᒍᑦ ᐊᖏᔫᒻᒪᑕ 
ᐱᔭᔅᓴᕗᑦ ᐃᓱᒫᓘᑎᒋᔭᐅᖃᑦᑕᖅᑐᖅ 
ᖃᓄᖅᑑᕆᐊᖃᕐᓂᐊᖅᑕᕗᑦ. ᖁᔭᓐᓇᒦᒃ 
ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕙᒻᒥᒃ ᐊᐱᕆᕋᑖᕐᒪᑦ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᒨᓕᑕᐃᓐᓇᖅᑯᒍᑦ ᐃᖃᓗᐃᑦ-ᓯᓈᓄᑦ 
ᒪᓕᒐᓕᐅᖅᑎ, ᒥᔅ ᐳᕉᔅᑐ.  
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐃᓕᔅᓯᓕᒫᖅ 
ᐃᓱᒪᔅᓴᖅᓯᐅᑦᑎᐊᖅᓯᒪᓪᓗᓯ ᑭᐅᖃᑦᑕᕋᔅᓯ 
ᐅᓪᓗᑯᑖᖑᓕᕐᒪᑦ.  
 

ᑕᐃᒪ ᓂᖏᐅᕈᖅᐸᓪᓕᐊᓪᓗᑕ ᐱᕈᖅᐸᓪᓕᐊᓪᓗᑕ 
ᐱᐅᓂᖅᐹᒥᒃ ᐊᑐᕋᓱᖃᑦᑕᕋᑦᑕ ᐊᒻᒪ ᐱᐅᔪᒥᒃ 
ᐋᖅᑭᒃᓯᒐᓱᐃᓐᓇᕋᓗᐊᖅᑐᑕ ᑭᓯᐊᓂ 
ᐹᓪᓚᑲᓴᖃᑦᑕᕋᑦᑕ. ᑕᐃᒪ ᐊᔾᔨᒌᓐᖏᑦᑐᓂᒃ 
ᓯᕗᓕᖅᑎᐅᖃᑦᑕᖅᓯᒪᒐᔅᓯ, ᐅᖃᐅᑎᓚᐅᖅᑎᒍᑦ 

ᑕᒻᒪᖅᑐᕕᓂᐅᓂᕐᓂᒃ ᓯᕗᓕᖅᑎᐅᓪᓗᑎᑦ ᐊᒻᒪᓗ 
ᖃᓄᐃᓕᐅᓚᐅᖅᐱᑦ ᐃᓕᔾᔪᑎᒋᓪᓗᒍ 
ᐋᖅᑭᒋᐊᖅᑐᒍᓗ? ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᑯᓱᒐᖅ.  
 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᓂᕈᐊᖅᑕᐅᓯᒪᓪᓗᓂ ᐅᕝᕙᓘᓐᓃᑦ 
ᓂᕈᐊᖅᑕᐅᓯᒪᓐᖏᒃᑲᓗᐊᖅᖢᓂ ᐃᓱᒪᑕᐅᓂᕐᒥᒃ 
ᐃᓕᓯᒪᑉᓗᓂ ᑕᒻᒪᕐᓇᓚᐅᓲᖑᖕᒪᑦ. 
ᐊᑕᐅᓰᓐᖏᖦᖢᖓ ᐱᓕᕆᔨᒥᒃ 
ᐱᓕᕆᔨᑖᖃᑦᑕᖅᓯᒪᕗᖓ ᐱᓕᕆᐊᕆᓂᐊᖅᑕᖏᑦ 
ᑕᐅᑐᖅᑰᓪᓚᕆᔭᖏᓪᓗ ᐅᒃᐱᕆᓪᓗᒋᑦ. ᑕᐃᓐᓇ 
ᐱᓕᕆᔨᑖᕆᔭᕋ ᓱᓇᐅᕝᕙ ᑕᐃᒪᓐᓇᐅᓐᖏᑦᑐᖅ 
ᐱᓕᕆᔪᓐᓇᕐᓂᖅ ᐱᓪᓗᒍ ᐅᕝᕙᓘᓐᓃᑦ 
ᐱᓕᕆᔪᓐᓇᓐᖏᓐᓂᖅ ᐱᓪᓗᒍ. ᑕᐃᑲᓂ 
ᑕᒻᒪᕐᓂᕆᔭᕋ ᓇᓗᓇᕈᓐᓃᓚᐅᖅᓯᒪᖕᒪᑦ 
ᐊᑕᐅᓰᓐᖏᖦᖢᓂ ᐊᑕᐅᓰᓐᖏᖦᖢᖓ 
ᐅᖃᖃᑎᒋᓯᒪᕙᒃᑲ ᓯᕗᒧᖃᑎᒋᓯᒪᓪᓗᒋᓪᓗ ᖃᓄᖅ 
ᑕᒪᓐᓇ ᑕᒻᒪᕐᓂᕆᖅᑲᐅᔭᕋ ᖃᓄᐃᑦᑑᓂᕆᔭᖓᓂᒃ. 
ᑕᐃᒃᑯᓄᖓ ᑲᑎᒪᔨᐅᔪᓄᑦ ᐅᓂᒃᑳᖅᓯᒪᓪᓗᖓ 
ᖃᓄᖅ ᑕᒻᒪᓚᐅᕐᓂᕆᔭᒻᓂᒃ ᖃᓄᖅ 
ᐋᖅᑭᒋᐊᖅᑎᓐᓇᕆᐊᖃᕐᓂᕆᔭᖓᓂᒃ ᐊᒻᒪ ᖃᓄᖅ 
ᐱᓕᕆᐊᕆᔭᖓ ᓯᕗᒧᒃᐸᓪᓕᐊᒃᑲᓐᓂᕋᔭᕐᓂᖓᓂᒃ 
ᐱᓕᕆᐊᖃᖅᓯᒪᕗᖓ.  
 

ᐆᒥᖓ ᑐᑭᖃᖅᑐᒥᒃ ᐅᖃᖅᑐᖓ, ᐃᒃᓯᕙᐅᑖᖅ. 
ᑕᒻᒪᕌᖓᑦᑕ ᑕᒻᒪᖅᑐᖔᖅ-ᑕᐃᓕᔭᕆᐊᖃᓐᖏᑦᑐᒍᑦ 
ᕿᓂᕆᐊᖃᖅᑐᒍᑦ ᖃᓄᖅ ᐋᖅᑭᒋᐊᖃᕐᒪᖔᑉᑎᒍᑦ 
ᓯᕘᕋᓱᓐᖏᑦᑎᐊᕐᓗᑕᓗ ᑖᒃᑯᐊ ᐋᖅᑭᒋᐊᕈᑕᐅᔪᑦ 
ᐋᖅᑭᒋᐊᕐᓂᐅᔭᕆᐊᖃᖅᑐᑦ ᐱᕚᓪᓕᕈᓐᓇᖁᓪᓗᒍ 
ᑖᓐᓇ ᐱᓕᕆᕝᕕᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐊᕿᐊᕈᖅ.  
 

ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 
ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕙᒻᒥ 
ᐃᓱᒪᓇᖅᑐᒥᒃ ᐊᐱᕆᕋᑖᕐᒪᑦ. ᑭᓯᐊᓂ ᑖᓐᓇᖃᐃ 
ᐃᓕᒍᑎᓯᒪᔭᕋ ᐅᖃᐅᓯᖅ ᐱᒻᒪᕆᕐᔪᐊᖑᒻᒪᑦ. 
ᐅᖃᓪᓚᒍᓐᓇᕐᓂᖅ ᓂᕈᐊᖅᑕᐅᓯᒪᓪᓗᓂ. 
ᐅᖃᖅᑕᕗᑦ ᐱᒻᒪᕆᐅᒻᒪᑕ ᐅᖁᒪᐃᒻᒪᑕ 
ᓈᓚᑦᑕᐅᒻᒪᑕ. ᐱᕈᖅᓴᓕᒫᓐᓂᓐᓂᒃ 
ᐃᓄᑦᑎᑑᖅᓯᒪᓪᓗᖓ 
ᖃᓪᓗᓈᑎᑑᑦᑎᐊᕈᓐᓇᖏᓐᓂᕋ 
ᐃᑉᐱᒋᑲᐃᓐᓇᖃᑦᑕᖅᓯᒪᕙᕋ. 
ᐅᖃᑦᑎᐊᕈᒪᒐᓗᐊᖅᑐᖓ ᐃᓱᒪᓐᓂᒃ ᐃᓄᑦᑎᑐᑦ 
ᐃᓱᒪᒐᒪ. ᐃᓛᓐᓂᒃᑯᑦ ᐊᖑᖃᑦᑕᖅᐳᖓ 
ᐅᖃᐅᑦᑎᐊᖏᑦᑐᓂᒃ ᑕᕝᕘᓇ 
ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᕐᒪ 

ᐃᓱᒪᑲᐃᓐᓇᓲᖑᕗᖓ. ᐃᓕᒍᑎᒋᓯᒪᔭᕋ ᑭᓯᐊᓂ. 
ᐅᐱᒍᓱᓐᓂᕐᒥᒃ ᐃᓄᑦᑎᑑᕈᓐᓇᓂᕐᒥᒃ 
ᑎᒍᒥᐊᕆᐊᖃᕋᑦᑕ. ᑕᒪᓐᓇ ᐃᓱᒪᓂᕋ 
ᐅᖃᕈᓐᓇᕐᓂᕋ ᐱᔾᔪᑎᒋᓪᓗᒍ ᑕᐃᒪ 
ᑕᒻᒪᑲᐃᓐᓇᓲᖑᒐᑦᑕ ᐅᖃᕈᒪᓐᖏᑕᓐᓂᒃ 
ᖃᓪᓗᓈᑎᑐᑦ ᑐᑭᓪᓚᑦᑖᖓᓂᒃ ᐅᖃᖃᑦᑕᖅᓯᒪᕗᖓ 
ᑭᓯᐊᓂ ᐃᓕᒍᑎᒋᒃᑲᓐᓂᕆᓪᓗᒍ.  
 
ᑕᐃᒫᒃ ᐅᓪᓛᖑᔪᖅ ᐅᓂᒃᑳᖅᑎᓪᓗᖓ 
ᐅᐱᓐᓇᓚᑦᑖᕐᒪᑦ ᓄᓇᕗᒻᒥ ᐅᖃᐅᓯᑦᑎᓐᓂᒃ 
ᐅᖃᕈᓐᓇᖅᑐᒍᑦ. ᑕᐃᒫᑎᒋ ᐅᖁᒪᐃᑦᑐᖅ. ᑕᐃᒫᑎᒋ 
ᐅᖁᒪᐃᑦᑐᖅ. ᑕᐃᒫᑎᒋ ᓈᓚᑦᑕᐅᒍᓐᓇᖅᑐᖅ. 
ᑕᕝᕘᓇᓕ ᐃᓕᒍᑎᒋᓯᒪᓕᖅᑕᕋ 
ᐅᐱᒍᓱᔾᔫᒥᑲᓐᓂᕐᓗᒍ ᐊᑐᒃᑲᓐᓂᖃᑦᑕᑐᐃᓐᓇᕐᓗᒍ 
ᒪᑭᑕᒍᑎᒋᐊᖃᕋᑦᑎᒍ ᑕᒪᓐᓇ. ᖁᔭᓐᓇᒦᒃ ᑖᓐᓇ 
ᒪᓕᒐᓕᐅᖅᑎ ᐊᐱᖅᑯᑎᑦᑎᐊᕚᓗᒻᒥ ᐊᐱᕆᕋᑖᕐᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐃᓛᓐᓂᓚᐅᓱᖓᒃᑯᑦ 
ᑕᒻᒪᓚᐅᖃᑦᑕᕐᒥᒐᒪ. ᒪᒥᐊᖃᑦᑕᖅᑐᖓᓗ 
ᑕᖅᑲᒃᑯᓄᖓ.  
 
ᐃᒃᓯᕙᐅᑖᖅ, ᐋᖅᑭᓯᓇᓲᖑᒻᒪᑕ ᐱᐅᓂᖅᐹᒥ 
ᑐᓴᐅᒪᔭᑦᑎᓐᓂ ᑕᐃᔅᓱᒪᓂ ᐊᑐᖅᑐᑕ ᑕᐃᒫᒃ 
ᐋᖅᑭᓯᔾᔪᑎᒋᓲᕆᒐᑦᑎᒍ. ᓂᕈᐊᖅᑕᐅᓯᒪᒐᑦᑕ 
ᐋᖅᑭᓯᐅᔨᐅᖁᔭᐅᓪᓗᑕ ᑕᐃᒪᓕ ᑕᒻᒪᕈᕕᑦ 
ᐋᖅᑭᒃᑕᕐᓂᒃ ᐱᐅᑦᑎᐊᖏᑦᑐᒥᓪᓘᓐᓃᑦ ᐋᖅᑮᒍᕕᑦ. 
ᑕᐃᒪ ᖃᓄᐃᓐᖏᑦᑐᖅ ᒪᒥᐊᓐᓂᖅ ᖃᓄᐃᓐᖏᒻᒪᑦ 
ᒪᒥᐊᓐᓂᕋᕐᓗᑎ ᑕᐃᒫᒃ ᐋᖅᑭᓯᓚᐅᕐᓂᓐᓂ.  
 
ᑐᑭᓕᐅᑎᓪᓚᑦᑖᖃᖁᔨᕗᒋᑦ, 
ᑕᒪᕐᓂᐅᓚᐅᓐᖏᑦᑑᒐᓗᐊᖅ ᑭᓯᐊᓂ ᐃᓛᓐᓂᑦ 
ᐅᖃᖅᓵᓕᓲᖑᒐᑦᑕ ᐊᔭᐅᖅᑐᖅᑕᐅᓗᓂ 
ᓄᕙᓐᓇᕐᔪᐊᕐᒥ ᐅᖃᓪᓚᐸᓪᓕᐊᖏᓐᓇᖅᑐᖓ 
ᑏᕖᒃᑯᑦ ᐅᖃᐅᓯᖃᓚᐅᕋᒪ ᐃᓕᓴᐃᔩᑦ ᒥᔅᓵᓄᑦ 
ᓈᒻᒪᓐᖏᑦᑐᒥᒃ ᐊᒻᒪ ᖃᐅᑉᐸᐅᑎᓪᓗᒍ 
ᒪᒥᐊᓚᐅᖅᑐᖓ. ᑕᐃᒪ 
ᐅᖃᖅᑕᐃᓕᒪᔭᕆᐊᖃᕐᓂᕋᓗᐊᕋᒪ ᑭᓯᐊᓂ 
ᑕᕝᕙᓪᓚᕆᐅᓚᐅᖅᑎᓪᓗᒍ ᐊᔪᕐᓇᓲᖑᒻᒪᑦ.  
 
ᐃᓄᐃᓐᓇᐅᒐᑦᑕ ᑭᓯᐊᓂ ᑕᒪᕐᓂᕋᕈᓐᓇᕐᓂᖅ ᐊᒻᒪᓗ 
ᒪᒥᐊᓪᓗᑎᑦ ᐋᖅᑭᒋᐊᕐᓗᒍᓗ. ᑖᓐᓇᓕ ᑕᐃᒪ 

ᐊᑐᐊᖦᖤᖅᐳᖅ. ᐄ, ᑕᒻᒪᖃᑦᑕᕐᓂᐊᖅᑐᖓ. ᑕᒻᒪᕈᕕᑦ 
ᑖᓐᓇ ᑕᒻᒪᖅᑕᐃᑦ ᓴᐳᒻᒥᖏᓪᓗᒍ. ᓇᒻᒥᓂᖅᑖᕆᓗᒍ 
ᐅᖃᐅᓯᕆᓗᒍ ᒪᒥᐊᕐᓂᕋᕐᓗᑎᑦ ᑕᐃᒪᓗ 
ᑲᔪᓯᒋᐊᕐᓗᑎᑦ ᐱᐅᓂᖅᓴᒥᒃ ᐊᑐᕐᓂᐊᕐᓂᕋᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᓂᕈᐊᕐᓂᖅ ᓯᕗᓕᖅᑎᒃᓴᒥᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᒪᓕᒐᓕᐅᖅᑎᓕᒫᑦ. ᐊᑎᖁᑎᖃᕈᓐᓃᕋᒪ 
ᐊᐱᖅᑯᑎᑕᖃᕈᓐᓃᕐᒪᑦ ᓂᕈᐊᒐᒃᓴᓄᑦ 
ᑲᔪᓱᒋᐊᕐᓂᐊᖅᐳᒍᑦ ᓂᕈᐊᕐᓂᕐᒧᑦ. ᒪᓕᒐᓕᐅᖅᑏᑦ 
ᑕᐃᒪ ᓂᕈᐊᕐᕕᒻᒨᕐᓗᓯ ᑭᖑᓕᕇᑦᑕᕐᓗᓯ.  
 
ᖁᔭᓐᓇᒦᒃ. ᑕᐃᒪ ᓈᓴᖅᑕᐅᔭᖅᑐᓂᐊᖅᑐᑦ 
ᑮᔅᓯᒪᔪᒧᑦ ᓈᓴᖅᑕᐅᓗᑎᒃ. ᑕᐃᒪ ᑕᒧᓗᒐᕐᕕᔅᓯᓐᓄᑦ 
ᐅᑕᖅᑭᔪᒪᒍᔅᓯ ᐅᑕᖅᑭᔪᓐᓇᖅᑐᓯ. 
ᓄᖅᑲᖓᑲᐃᓐᓇᕐᓂᐊᕋᑦᑕ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 
17:31ᒧᐊᖅᑎᓪᓗᒍ ᐊᒻᒪᓗ ᑲᔪᓯᒋᐊᒃᑲᓐᓂᖅᑐᓂ 
17:42ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᔅᓯ 
ᐅᑎᕋᔅᓯ, ᑲᑎᒪᔩᑦ. ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᓂᖅ 
ᑲᔪᓯᒋᐊᒃᑲᓐᓂᕐᓂᐊᓕᕐᒪᑦ. ᓇᓗᓇᐃᖅᓯᔪᒪᔪᖓ 
ᐲᔭᐃ ᐊᕿᐊᕈᖅ ᓂᕈᐊᖅᑕᐅᓯᒪᔪᖅ 
ᓯᕗᓕᖅᑎᐅᓂᕐᒧᑦ. 
 
>>ᐸᑦᑕᑐᖅᑐᑦ 
 
ᐲᔭᐃ ᐊᕿᐊᕈᖅ ᐅᐱᓐᓇᖅᐳᑎᑦ 
ᓂᓪᓕᐅᑎᒃᓴᖃᖅᐲᑦ? ᒥᔅᑕ (ᐳᕇᒥᐅᒧᑦ) 
ᓯᕗᓕᖅᑎᐅᓂᕐᒧᑦ ᐃᓕᔭᐅᓵᖅᑐᖅ, ᐲᔭᐃ ᐊᕿᐊᕈᖅ. 
 
ᐸᐅᓗᓯ ᐊᕿᐊᕈᖅ: ᖁᔭᓐᓇᒦᕌᓗᒃ ᐃᔅᓯᕙᐅᑖᖅ 
ᐊᔅᓱᐊᓗᒃ ᒥᑭᓪᓕᕗᖓ ᐃᓕᔅᓯ ᓵᖓᓐᓂ. ᑕᒪᓐᓇ 
ᐊᖏᔪᒥᒃ ᖃᐅᔨᒪᒐᒪ ᑐᓂᓯᒐᔅᓯ ᓯᕗᓕᖅᑎᐅᒋᐊᖅ 
ᐱᓐᖑᐊᖑᖏᑦᑎᐊᖅᑐᖅ ᖃᐅᔨᒪᑦᑎᐊᕋᒃᑯ ᑕᒪᒃᑯᐊ 
ᐆᒃᑐᖅᑐᖅ ᒥᔅᑕ ᓴᕕᑲᑖᖅ ᐊᒻᒪ ᒥᔅᑕ ᑯᓱᒐᖅ 
ᖁᔭᓐᓇᒦᑦᑎᐊᕆᕙᒃᑲ ᐊᒻᒪ ᐱᓗᐊᓐᖑᐊᖅᑐᒥᒃ 
ᑎᒃᑯᐊᖅᓯᒋᖅᑲᐅᔭᕋ ᒥᔅ ᒍᕌᔅ ᖁᔭᓐᓇᒦᕌᓗᒃ 
ᐅᒃᐱᕈᓱᖕᓃᑦ 

ᐃᒃᐱᒋᖅᑲᐅᒐᒃᑯ. ᑕᒪᓐᓇ ᓂᕆᐅᒃᐳᖓ ᐊᕐᕌᒍᑦ 
ᑎᓴᒪᐃᑦ ᐊᖏᔪᓂᒃ ᐱᓕᕆᓂᐊᕋᑦᑕ. ᖃᐅᔨᒪᔪᖓ 
ᐱᔭᕆᐊᑭᑦᑐᑯᓘᔪᓐᓇᔾᔮᖏᑦᑐᖅ ᑕᒪᓐᓇ. ᐃᓐᓇᕐᓄᑦ 
ᓵᖃᑦᑕᐃᓐᓇᕐᓂᐊᕋᒪ ᖃᐅᔨᒪᖁᑦᑎᐊᖅᐸᔅᓯ ᑕᐃᒫᒃ 
ᐃᓕᔅᓯᓐᓄᑦ ᓵᖃᑦᑕᐃᓐᓇᕐᓂᐊᕋᒪ. ᒪᓕᒐᓕᐅᖅᑏᑦ 
ᐊᒻᒪ ᓯᕗᓕᖅᑏᑦ ᐊᔾᔨᒌᑦᑐᒥᒃ 
ᑕᐅᑐᐃᓐᓇᖃᑦᑕᖅᓯᒪᒐᒃᑭᑦ ᓯᕗᓂᑦᑎᓐᓄᑦ ᑕᒪᓐᓇ 
ᑲᔪᓰᓐᓇᕐᓂᐊᕐᒪᑦ. ᖁᔭᓐᓇᒦᕌᓗᒃ.  
 
ᐊᒃᓱᐊᓗᒃ ᐃᖅᑲᐅᒪᕙᒃᑲ ᐊᑖᑕᑦᑎᐊᒃᑲ ᐊᒻᒪ 
ᐊᓈᓇᑦᑎᐊᒃᑲ ᐅᓪᓗᒥᐅᔪᖅ. ᐃᓚᖏᑦ 
ᑕᕝᕙᓃᑦᑐᓐᓃᖅᑐᑦ ᑭᓯᐊᓂ ᑕᐃᒃᑯᐊ 
ᐃᓱᒪᒋᕐᔪᐊᖅᐸᒃᑲ ᐊᒻᒪ ᐃᓚᑯᓗᒃᑲ, ᓄᓗᐊᕋ ᐹᓐ 
(ᐸᓂᒐᖅ) ᐊᒻᒪ ᕿᑐᕐᖓᒃᑲ ᐱᖓᓱᑦ 
ᒪᑭᑕᑎᑦᑎᖃᑦᑕᕐᒪᑕ ᐅᕙᓐᓂᒃ ᑐᓂᓪᓗᖓ 
ᐃᑲᔪᕈᒪᓂᕋ ᐱᔾᔪᑎᒋᓪᓗᒍ. ᐊᒃᓱᐊᓗᒃ 
ᖁᔭᓐᓇᒦᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᒥᓂᔅᑕᒃᓴᓂᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᐅᔨᕗᖔ 
ᒪᓕᒐᓕᐅᕐᕕᒻᒧᑦ ᐱᒋᐊᖅᑎᑕᐅᓂᐊᖅᐳᖅ 
ᓯᕗᓪᓕᖅᐹᒥᒃ ᑲᑎᒪᓕᕈᑦᑕ.  
 
ᑕᐃᒪ ᓂᕈᐊᖅᖠᓐᓂᐊᓕᖅᐳᖓ ᓄᓇᕗᒻᒥ ᒥᓂᔅᑕᐃᑦ 
ᑲᑎᒪᔨᒋᓂᐊᖅᑕᖏᓐᓂᒃ.  
 
ᓯᕗᓪᓕᖅᐹᖅ ᕿᒥᕐᕈᓇᓐᓂᐊᖅᑕᒃᑲ ᑕᐃᒃᑯ ᖃᓄᖅ 
ᐱᕙᓪᓕᐊᔾᔪᓯᖃᕐᓂᐊᕐᒪᖔᑕ 
ᓂᕈᐊᕋᔅᓴᓐᖑᖅᑎᑦᑎᑦᑎᐊᕐᓂᐊᕐᓗᑕ.  
 
ᓂᕈᐊᕋᔅᓴᓐᖑᖅᑎᑦᑎᐊᕐᓂᐊᖅᑎᓪᓗᑕ ᐊᐅᓚᑦᑎᔩᑦ 
ᑲᑎᒪᔨᖏᓐᓂ ᓄᓇᕗᒻᒥ 8-ᖑᓂᐊᖅᑐᑦ.  
 
ᐊᒻᒪᓗ ᓂᕈᐊᕋᔅᓴᐃᑦ ᒪᑐᑉᐸᑕ ᐊᑐᓂ 
ᓂᕈᐊᕋᔅᓴᖑᖅᑎᑕᐅᔪᑦ 10 ᒥᓂᑦᔅ-
ᖃᖅᑎᑕᐅᓂᐊᖅᑐᑦ.  
 
ᐊᒻᒪᓗ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ 
ᐊᖏᕈᑎᒋᔭᐅᓚᐅᖅᑐᑦ ᒪᓕᒃᖢᒍ 
ᐊᐱᖅᓱᕐᓂᖅᑕᖃᔾᔮᖏᑦᑐᖅ.  
 

ᐃᖅᑲᐃᑎᑦᑎᒋᐊᖅᐳᖓ ᐃᓘᓐᓇᓯᓐᓂᒃ 
ᓂᕈᐊᕋᔅᓴᓐᖑᖅᑎᑕᐅᒍᕕᑦ 
ᐊᖏᑲᐅᑎᒋᔭᕆᐊᖃᖅᑐᑎᑦ ᐅᕝᕙᓘᓐᓃᑦ 
ᐋᒃᑳᕐᓗᑎᑦ.  
 
ᓇᑎᖅ ᒪᑐᐃᖅᐸᕋ ᓂᕈᐊᕋᔅᓴᓐᖑᖅᑎᑦᑎᓂᕐᒧᑦ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᑎᒃᑯᐊᖅᐸᕋ ᔪᐃᓕ 
ᖃᐃᕐᓂᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪ’ᓇ 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑦ 
ᐅᕝᕙᓘᓐᓃᑦ ᐋᒃᑳᖅᐱᑦ? 
 
ᖃᐃᕐᓂᖅ: ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐹᒥᓚ ᒍᕌᔅ. 
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓂᕈᐊᕋᔅᓴᓐᖑᖅᑎᑦᑎᔪᒪᔪᖓ ᐃᖃᓗᐃᑦ-ᒪᓂᕋᔭᒻᒧ 
ᒪᓕᒐᓕᐅᖅᑎ, ᐋᑕᒻ ᓚᐃᑦᓯᑑᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ ᐊᖏᖅᐱᑦ ᓂᕈᐊᕋᔅᓴᐅᑎᑕᐅᓂᕐᒧᑦ? 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 
ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐹᒥᓚ 
ᒍᕌᔅ.  
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᕋᔅᓴᓐᖑᖅᑎᑦᑎᒍᒪᔪᖓ ᔮᓂᑦ ᐳᕉᔅᑐ, 
ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ 
ᐊᖏᖅᐲᑦ? 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 
 
ᒪᓕᑭ (ᑐᓵᔨᑎᒍᑦ): ᓂᕈᐊᕋᔅᓴᓐᖑᖅᑎᑦᑎᒍᒪᔪᖓ 
ᖁᑦᑎᒃᑐᖅ ᒪᓕᒐᓕᐅᖅᑎ ᒥᔅᑕ ᐊᕿᐊᕈᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᕕᑦ 
ᐊᕿᐊᕈᖅ ᐊᖏᖅᐲᑦ? 
 
ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑖᖅ ᐊᖏᖅᐳᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᓂᕈᐊᕋᔅᓴᓐᖑᖅᑎᑦᑎᔪᖓ 
ᐹᒥᓚ ᒍᕌᔅᒥᒃ, ᐃᖃᓗᑦᑑᑦᑎᐊᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐹᒥᓚ ᒍᕌᔅ, 
ᐊᖏᖅᐲᑦ? 
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᓇᕕᓗᒃ. 
 
ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓕᒃᔅ 
ᓴᒻᒧᖅᑐᖅ, ᐃᒡᓗᓕᒑᕐᔪᒃ ᐅᐊᓐᓇᖓᓄᑦ, ᐊᐃ, 
ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐃᒡᓗᓕᒑᕐᔪᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐲᑦ? 
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 
ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᓂᕈᐊᕋᔅᓴᓕᐊᕆᔪᒪᔭᕋ ᒥᔅᑕ ᕼᐃᒃᔅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ 
ᐊᖏᖅᐲᑦ? 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ. ᓂᕈᐊᕋᔅᓴᓕᐊᕆᔪᒪᔭᕋ ᑯᓱᒐᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ 
ᐊᖏᖅᐲᑦ? 
 
ᑯᓱᒐᖅ (ᑐᓵᔨᑎᒍᑦ): ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ. ᓂᕈᐊᒐᒃᓴᓕᐅᕈᒪᔭᕋ ᑯᕋᒃ 
ᓯᒪᐃᓚᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓯᒪᐃᓚᒃ ᐊᖏᖅᐲᑦ? 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 
ᓂᕈᐊᒐᒃᓴᓕᐅᕈᒪᖕᒥᔭᕋ ᒥᔅᑕ ᒪᐃᓐ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ 
ᐊᖏᖅᐲᑦ? 
 
ᒪᐃᓐ: ᐊᖏᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᕋᔅᓴᓐᖑᖅᑎᑦᑎᔪᖃᒃᑲᓐᓂᕈᒪᕚ? ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᓂᕈᐊᕋᔅᓴᓐᖑᖅᑎᑦᑎᔪᒪᔭᖓ ᒥᔅᑕ ᐊᓇᕕᓗᒃ, 
ᖁᕐᓗᖅᑑᒧᑦ ᒪᓕᒐᓕᐅᖅᑎ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᓇᕕᓗᒃ ᐊᖏᖅᐲᑦ? 
 
ᐊᓇᕕᓗᒃ (ᑐᓵᔨᑎᒍᑦ): ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ: ᑎᒃᑯᐊᖅᐸᕋ ᓵᓚᒪᓐ ᒪᓕᑭ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑮ 
ᐊᖏᖅᐱᐅᒃ? 
 
ᒪᓕᑭ: ᐊᖏᖅᐳᖓ. 
 
ᐃᒃᓯᕙᐅᑕᖅ: ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓂᕈᐊᕋᔅᓴᓐᖑᖅᑎᑦᑎᔪᒪᔭᕋ ᐊᒡᒍᒧᑦ ᒪᓕᒐᓕᐅᖅᑎ, 
ᔪᐊᓇ ᖁᐊᓴ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ ᐊᖏᖅᐲᑦ? 
 
ᖁᐊᓴ: ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖂᑭᐊᖅ. 
 
ᖂᑭᐊᖅ (ᑐᓵᔨᑎᒍᑦ): ᓂᕈᐊᕋᔅᓴᓐᖑᖅᑎᑦᑎᔪᒪᔪᖓ 
ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ 
ᐊᖏᖅᐲᑦ? 
 
ᔪᐊᓇᓯ: ᐄ, ᐊᖏᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓂᕈᐊᕋᔅᓴᓐᖑᖅᑎᑦᑎᓂᖅ? ᒥᔅᑕ ᑯᓱᒐᖅ. 
 
ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ 
ᓴᕕᑲᑖᖅ ᓂᕈᐊᕋᔅᓴᓐᖑᖅᑎᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ 
ᐊᖏᖅᐱᐅᒃ? 
 
ᓴᕕᑲᑖᖅ: ᖁᔭᓐᓇᒦᒃ. ᐄ, ᐊᖏᖅᐳᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ? ᒥᔅᑕ ᖃᕝᕕᒃ. 
 
ᖃᕝᕕᒃ (ᑐᓵᔨᑎᒍᑦ): ᓂᕈᐊᕋᔅᓴᓐᖑᖅᑎᑦᑎᔪᒪᔪᖓ 
ᐅᖅᑯᒻᒥᐅᑦ ᒪᓕᒐᓕᐅᖅᑎᐊᓂᒃ, ᒥᔅ ᕿᓕᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑏ ᐊᖏᖅᐲ? 
 
ᕿᓕᖅᑎ: ᐃᒃᓯᕙᐅᑖᖅ. ᐊᖏᓐᖏᑦᑐᖓ. 
 
ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᒫᒍᓚ ᓇᑲᓱᒃ ᓂᕈᐊᕋᔅᓴᓐᖑᖅᑎᑉᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑲᓱᒃ 
ᐊᖏᖅᐱᐅᒃ? 
 
ᓇᑲᓱᒃ: ᐊᖏᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᓂᕈᐊᕋᔅᓴᓐᖑᖅᑎᑦᑎᑲᓐᓂᔪᒪᕚ? ᖁᔭᓐᓇᒦᒃ. 
ᓂᕈᐊᕋᔅᓴᖅᑕᖃᕈᓐᓃᕐᒪᑦ.  
 
ᑕᐃᒪ ᑕᐃᒃᑯᐊ ᓂᕈᐊᕋᔅᓴᓐᖑᖅᑎᑕᐅᖅᑲᐅᔪᑦ 
ᓂᓪᓕᕈᓐᓇᖅᓯᔪᑦ 10 ᒥᓂᑦᔅ-ᖃᖅᑐᑦ 
ᐅᖃᓪᓚᒍᒪᒍᑎᒃ. A, B, C, D-ᖏᑦ 
ᒪᓕᓪᓗᒋᐅᓂᐊᕐᒪᑕ ᐊᑎᕈᓯᐊ ᐊᑐᕐᓗᒍ.  
 
ᒥᔅᑕ ᑕᐃᕕᑦ ᐊᕿᐊᕈᖅ, ᖁᑦᑎᖅᑐᕐᒧᑦ 
ᒪᓕᒐᓕᐅᖅᑎ.  
 
ᖁᔭᓐᓇᒦᒃ. ᐱᒋᐊᓚᐅᓐᖏᓐᓂᖏᓐᓂᒃ 16-
ᖑᒻᒪᑕᒎᖅ ᒥᓂᔅᑐᓐᖑᕈᒪᔪᑦ. ᒥᔅᑕ ᑕᐃᕕᑦ 
ᐊᕿᐊᕈᖅ. 
 
ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑖᖅ 
ᖁᔭᓐᓇᒦᕈᒪᑦᑎᐊᖅᑐᖓ ᓯᕗᓪᓕᖅᐹᒥᒃ ᑕᑉᐱᒃᑯᐊ 
ᖁᑦᑎᑦᑐᕐᒥᐅᓂᒃ ᐅᕙᓐᓂᒃ ᐅᑎᖅᑎᑦᑎᓚᐅᕐᒪᑕ 
ᓂᕈᐊᕋᔅᓴᐅᔪᖃᒃᑲᓐᓂᖏᒃᑲᓗᐊᖅᑎᓪᓗᒍ 

ᑕᒡᕗᖓ 6-ᒋᓕᖅᑕᖓᓄᑦ ᑲᑎᒪᕕᒻᒧᑦ. ᐅᐱᓐᓇᖅ. 
ᐊᒻᒪᓗ ᐅᐱᒋᔪᒪᕙᒋᑦ ᐅᖃᖅᑎ ᐋᖁᐊᖅ 
ᓂᕈᐊᖅᑕᐅᓂᓐᓅᕕᑦ ᐊᒻᒪᓗ ᓯᕗᓕᐅᖅᑏ ᐸᐅᓗᓯ 
ᐊᕿᐊᕈᖅ ᑕᕝᕙᓂ ᐊᒻᒪᓗ ᑖᒃᑯᐊᓕᒫᑦ 21-ᖑᔪᓯ 
ᓂᕈᐊᖅᑕᐅᓚᐅᖅᑐᓯ, ᓂᕈᐊᖅᑕᐅᑲᓐᓂᓚᐅᖅᑐᓯ 
ᐊᒻᒪᓗ ᐃᓕᔭᐅᑐᐃᓐᓇᓚᐅᖅᑐᒍᑦ. ᑕᐃᒪᓐᓇ ᑖᒃᑯᐊ 
ᑕᐃᒪᐃᓐᓇᐃᑎᓪᓗᒋᑦ ᐱᓕᕆᖃᑎᒋᔪᒪᑦᑎᐊᕐᓂᐊᖅᐸᔅᓯ. 
 

ᐊᒻᒪᓗ ᖁᔭᓐᓇᒦᕆᐊᖃᓪᓚᑦᑖᖅᑕᕋ ᓄᓕᐊᕋ, 
ᓄᓕᐊᑯᓗᒐ, ᕿᑐᕐᖓᒃᑲᓗ, ᐃᕐᖑᑕᒃᑲ ᐊᒻᒪᓗ 
ᐃᓚᒐᓛᒃᑲ. ᐃᓐᓇᖁᑎᕗᑦ ᓄᓇᓕᓐᓂᑦ 
ᓯᕗᓕᐅᖅᑎᒋᔭᕗᑦ, ᐱᖃᓐᓇᕆᔭᒃᑲ. ᑖᒃᑯᐊ 
ᓴᓐᖏᔪᐊᓗᒻᒥᒃ ᑐᓂᓯᓯᒪᒻᒪᑕ ᐃᑲᔪᖅᑐᐃᓂᕐᒧᑦ 
ᖁᔭᒋᔪᒪᑦᑎᕋᒃᑭᑦ.  
 

ᑕᐃᒪᐃᓐᓇᐃᑎᓪᓗᒍ ᖁᔭᓐᓇᒦᕈᒪᒻᒥᕙᒋᑦ ᑖᓐᓇ 
ᒪᓕᒐᓕᐅᖅᑎᓐᖑᕋᑖᖅᑐᖅ ᐊᐃᕕᓕᒻᒧᑦ ᓵᓚᒪᓐ ᒪᓕᑭ 
ᐅᕙᓐᓂᒃ ᓂᕈᐊᕋᔅᓴᓐᖑᖅᑎᑦᑎᖅᑲᐅᒐᕕᑦ. 
ᑕᐃᒪᐃᓐᓇᐃᑎᓪᓗᒍ ᐃᓕᔅᓯᓐᓂᒃ ᑕᐃᒪ 
ᑐᔅᓯᕋᓕᕆᕗᖓ ᓂᕈᐊᖅᑕᐅᒃᑲᓐᓂᕈᒪᓪᓗᖓ ᑕᒡᕗᖓ 
ᓯᕗᓕᖅᑎᒋᔭᐅᓂᐊᖅᑐᒧᑦ ᓄᓇᕗᑦᑎᐊᕚᓗᒻᒧᑦ. 
ᐊᒃᓱᐊᓗᒃ ᐱᓕᕆᕝᕕᒋᔪᓐᓇᐃᓐᓇᐅᓇᕐᒪᑦ ᑖᓐᓇ.  
 

ᖃᐅᔨᒪᔪᓯ ᑕᒡᕙᓂ ᓯᕗᓕᖅᑎᐅᑉ ᑐᖓᓕᕆᓚᐅᕐᒫᖓ 
ᐊᒻᒪᓗ ᒥᓂᔅᑑᓪᓗᖓ ᐊᔾᔨᒌᓐᖏᑦᑐᓄᑦ ᐊᒻᒪᓗ 
ᒥᓂᔅᑑᓐᖑᐊᑲᐃᓐᓇᖃᑦᑕᖅᓯᒪᓚᐅᖅᓱᖓ ᑕᐃᑲᓂ 
ᑕᓪᓕᒪᒋᓕᖅᑕᖓᓂᒃ ᑲᑎᒪᕕᒻᒥ. ᑕᐃᒪᓐᓇ 
ᖁᕕᐊᓇᓚᐅᖅᑐᖅ ᐊᒻᒪᓗ ᐃᑉᐱᓐᓇᓚᐅᖅᑐᖅ 
ᐃᓕᔅᓯᓐᓄᑦ ᐃᓛᒃ ᑖᒃᑯᐊ ᐃᒡᓗᕐᔪᐊᒧᑦ 
ᑎᓕᔭᐅᓯᒪᓕᖅᓱᖓ. ᑕᐃᒪᓐᓇᐃᑎᓪᓗᒍ ᑖᓐᓇ 
ᑲᔪᓯᒋᐊᒃᑲᓐᓂᕈᒪᔭᕋ ᐃᓕᔅᓯᓐᓄᑦ ᑕᕝᕙ ᑐᔅᓯᕋᖅᐳᖓ 
ᓂᕈᐊᖅᑕᐅᔪᒪᓪᓗᖓ, ᑕᐃᒪᐃᓐᓇᐃᑎᓪᓗᒍ. ᑕᕝᕙᓂ 
ᑕᓪᓕᒪᒋᓕᖅᑕᖓᓐᓂᒃ ᐱᓕᕆᐊᒃᑲ ᐊᔾᔨᒌᓚᐅᓐᖏᓚᑦ 
ᐊᒻᒪ ᑖᓐᓇ ᓯᕗᓕᐅᖅᑎᒋᓚᐅᖅᑕᕗᑦ ᖁᔭᓐᓇᒦᖅᐸᕋ 
ᐊᒻᒪᓗ ᒥᓂᔅᑑᖃᑎᒋᓚᐅᖅᑕᒃᑲ. ᒥᓂᔅᑑᖃᑎᒋᔭᒃᑲᖃᐃ 
ᓱᓖᓛᒃ ᐅᓪᓗᒥ ᒥᓂᔅᑑᖅᑰᕋᑦᑕ. ᑕᐃᒪᓐᓇ 
ᐱᓕᕆᑦᑎᐊᕋᓱᓚᐅᖅᑐᑕ ᐊᒃᓱᕈᑦᓯᐊᖅᖢᑕ 
ᐱᓕᕆᓇᓱᓚᐅᕋᑦᑕ. ᑐᓗᕈᑎᖃᕐᓂᖅᐹᕆᓚᐅᖅᑕᕗᑦ 
ᑕᐃᓐᓇ ᑕᐃᓐᓇ ᓄᕙᓐᓇᕐᔪᐊᕌᓗᒃ ᐊᒻᒪᓗ ᑖᒃᑯᐊ 
ᖃᕋᓴᐅᔭᐃᑦ ᐊᔪᓕᕐᓂᖏᑦ. ᑕᐃᒪᐃᓐᓇᐃᑎᓪᓗᒍ ᓲᕐᓗ 
ᐊᕐᕌᒎᒃ ᒪᕐᕉᒃ ᓂᐸᐃᑦᑎᑕᐅᓚᐅᕋᑦᑕ ᑭᓯᐊᓂ 
ᐱᓕᕆᔪᕐᔪᐊᒻᒪᕆᐊᓘᓚᐅᕋᓗᐊᖅᑐᒍᑦ.  
 

ᐊᒻᒪᓗ ᐊᓕᐊᓇᐃᑦ ᑕᐃᓐᓇ ᓄᕙᖕᓇᕐᔪᐊᖅ 
ᑕᕝᕙᐅᔪᓐᓃᐸᓪᓕᐊᓕᖅᑎᓪᓗᒍ ᐱᓕᕆᐊᔅᓴᕗᑦ 
ᐊᖏᓪᓕᒋᐊᒃᑲᓐᓂᑦᑎᐊᒻᒪᕆᒻᒪᑦ. ᐊᒃᓱᐊᓗᒃ 
ᐱᓕᕆᖃᑎᒌᑦᑎᐊᕐᓗᑕ ᑭᓯᐊᓂᐅᓂᐊᖅᑐᖅ 
ᑕᐃᒪᐃᓐᓇᐃᑎᓗᒍ. ᑕᐃᒪᓐᓇ ᑕᕝᕙᓂ ᐃᒡᓗᕐᔪᐊᒥ 
ᐅᑉᐱᕆᑦᑎᐊᕋᒃᑯ ᒪᓕᒐᓕᐅᖅᑎᓕᒫᑦ ᐊᐱᖅᓱᕈᓐᓇᖅᐳᑦ 
ᒥᓂᔅᑕᓄᑦ. ᐊᒻᒪᓗ ᑭᐅᔭᐅᔭᕆᐊᖃᖃᑦᑕᖅᑐᐃᑦ, 
ᑭᐅᓇᓱᑦᑎᐊᖃᑦᑕᖅᑕᒃᑲ ᑕᐃᒪᓐᓇᓗ 
ᑭᐅᑦᑎᐊᕋᓱᐃᓐᓇᕈᒪᓂᐊᖅᓱᖓ 

ᒥᓂᔅᑐᕈᖅᑎᑕᐅᒃᑲᓐᓂᑳᓪᓚᒃᑯᒪ. ᐃᓕᔅᓯᓐᓄᑐᐊᑦᑎᐊᖅ 
ᑕᕝᕙ ᑭᓯᐊᓂ ᑕᕝᕙ ᓇᓗᓇᕈᓐᓃᕐᓂᐊᕆᕗᖅ. 
ᑕᐃᒪᐃᓐᓇᐃᑎᓪᓗᒍ ᑖᒃᑯᐊ ᑕᐃᒪᓐᓇ 
ᓂᕆᐅᑦᑎᐊᖅᐳᖓ ᐱᓕᕆᖃᑎᕈᒪᑦᓯᐊᖅᑐᖓᓗ 
ᐃᓕᔅᓯᓐᓂᓕᒫᖅ ᑖᓐᓇ ᓂᕈᐊᕐᓂᖅ ᐊᓂᒍᕐᒥᑉᐸᑦ 
ᐱᓕᕆᐊᔅᓴᕗᑦ ᐅᐊᑲᓪᓚᐅᓂᐊᕐᒪᑦ. ᐊᒃᓱᐊᓗᒃ, 
ᐊᒃᓱᕈᑦᑎᐊᕐᓗᑕ ᑭᓯᐊᓂ ᐊᖏᖅᓯᒪᓗᑕᓗ 
ᑲᑎᒪᔨᐅᓂᕗᑦ ᐊᖏᖅᓯᒪᓗᒍ, ᒥᓂᔅᑕᐅᓂᕗᑦ 
ᐊᖏᖅᓯᒪᓗᒍ ᑕᐃᒪᓐᓇᐃᑎᓪᓗᒍ. 
ᑲᑐᔾᔨᖃᑎᒌᑦᑎᐊᕈᒪᕗᖓ.  
 

ᑕᐃᒃᑯᐊ ᒥᓂᔅᑑᓪᓗᖓ 
ᐱᓕᕆᖃᑎᒋᑦᑎᐊᖃᑦᑕᒪᐅᕋᒃᑭᑦ 
ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᑦᑎᒍᑦ ᑖᒃᑯᐊ. ᓲᕐᓗ 
ᐃᖏᕐᕋᔪᓕᕆᓂᕐᒧᑦ ᐱᓗᐊᓐᖑᐊᖅᑐᒥᒃ ᑖᒃᑯᐊ 
ᐱᕕᔾᔪᖓᕌᓗᐃᑦ ᐊᑐᐃᓐᓇᐅᓕᖅᑎᓪᓗᒋᑦ 
ᒐᕙᒪᑐᖃᒃᑯᓐᓂ ᑐᔅᓯᕋᕆᐊᖃᖃᑦᑕᖅᓱᑕ 
ᑲᑐᔾᔨᖃᑎᒌᑦᓯᐊᖅᑐᑕ ᑭᓯᐊᓂ ᑕᐃᒃᑯᐊ ᓴᖅᑭᓚᐅᕐᒪᑕ. 
ᑕᒪᒃᑭᑦᑎᐊᖅᓱᑕ ᑕᒪᒃᑯᐊ ᐱᓕᕆᓯᒪᔭᕗᑦ. 
ᐅᕙᖓᑑᓐᖏᑦᑐᖅ, ᐅᕙᖓᑑᒍᓐᓇᖏᓐᓇᒪ 
ᐱᓕᕆᖃᑎᖃᑦᑎᐊᕐᓗᖓ ᑭᓯᐊᓂ. 
ᑕᐃᒪᐃᓐᓇᐃᑎᓪᓗᒍ ᐃᓕᔅᓯᓐᓄᑦ 
ᓂᕈᐊᖅᑕᐅᒍᒪᑦᑎᐊᖅᐳᖓ ᑖᔅᓱᒧᖓ 
ᑭᒡᒐᖅᑐᐃᔪᒪᓪᓗᖓ ᓄᓇᕗᒻᒥ ᐊᒻᒪᓗ ᑖᓐᓇ 
ᓯᕗᓕᐅᖅᑎᑖᕗᑦ ᖃᓄᐃᓘᖁᔭᖏᓐᓂᒃ ᓈᓚᓪᓗᖓᓗ 
ᐱᓕᕆᓇᓱᓪᓗᖓᓘᕋᔭᕋᒪ.  
 

ᖁᔭᓐᓇᒦᑦᑎᐊᖅᐳᖓ ᐃᓕᔅᓯᓐᓂᓕᒫᖅ ᓈᓚᒍᓐᓇᕋᔅᓯ 
ᑕᐅᕗᖓᐅᔨᓇᖅᑐᐊᓘᒻᒪᑦ ᐅᖃᒡᓚᒍᓐᓇᖅᑎᑕᐅᓪᓗᓂ 
ᑭᓯᐊᓂ ᑕᖃᐅᖅᑲᕈᔪᖅᑰᓕᕋᑦᑕ ᐅᓪᓗᑐᖃᑲᓪᓚᐅᓪᓗᓂ 
ᐊᒻᒪᓗ ᐊᒥᓱᑲᓪᓚᐅᓪᓗᑕ ᐱᓇᓱᓐᓂᐊᕋᑦᑕ. ᐊᑏᑐ 
ᒥᓂᔅᑑᓂᕐᒧᑦ ᓂᕈᐊᖅᑎᐊᕐᓂᐊᖅᐳᒍᑦ ᑖᓐᓇ 
memorable ᓯᕗᕙᕆᐊᖅᑎᐊᕐᓂᖓᓄᑦ. 
ᖁᔭᓐᓇᒦᕐᔪᐊᕌᓗᒃ ᐱᕕᔅᓴᖃᖅᑎᑕᐅᒐᒪ ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕿᐊᕈᖅ. ᐊᑎᖁᑎᓐᓂ ᒥᔅᑕ ᐊᓇᕕᓗᒃ. 
 
ᐊᓇᕕᓗᒃ: ᖁᔭᓇᖅᐳᑎᒃ ᐃᒃᓯᕙᐅᑕᖅ (ᑐᓵᔨᑎᒍᑦ) 
ᖁᔭᓐᓇᒦᒃ ᐅᖃᖅᑎ, ᐅᕙᓃᒋᐅᕋᒪ. 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ 
ᐃᑲᔪᖅᑕᐅᖃᑦᑕᕋᒪ.  
 
ᑑᓂᑦᑕᐅᖅ ᐅᐱᒋᕙᒋᑦ ᐅᖃᖅᑎᐅᓕᕋᕕ ᐊᒻᒪ 
ᓂᕈᐊᖅᑕᐅᕋᑖᖑᔪᐃᑦ ᒪᓕᒐᓕᐅᖅᑎᓕᒫᑦ 
ᐅᑎᖅᑐᐃᓪᓗ ᑕᐃᒃᑯᐊᓗᒃᑖᑦ 
ᐃᓕᔭᐅᑐᐃᓐᓇᖅᐸᓚᐅᖅᑑᒐᓗᐊᓪᓗ. 
ᓄᓇᕗᒻᒥᐅᓕᒫᑦ ᑭᒡᒐᖅᑐᕐᓂᐊᓕᕐᒥᒐᔅᓯ. 

ᖁᔭᓐᓇᒦᕈᒪᒻᒥᔭᕋ ᐋᑕᒻ ᓚᐃᑦᓯᑑᓐ, 
ᓂᕈᐊᕋᔅᓴᓕᐊᕆᖅᑲᐅᒻᒫᖓ ᒥᓂᔅᑐᒧ. ᐄ, 
ᓯᕗᓕᖅᑎᑖᕆᕋᑖᖅᑕᕗᑦ ᓂᕈᐊᕋᑖᖅᑕᕗᑦ ᐸᐅᓗᓯ 
ᐊᕿᐊᕈᖅ ᐅᐱᒋᕙᕋᑦᑕᐅᖅ.  
 
ᓂᕈᐊᖅᑎᒋᓯᒪᔭᒃᑲ ᖁᕐᓗᖅᑑᒥ ᐃᑲᔪᖅᓰᓚᐅᕐᖓᑕ 
ᖁᔭᓐᓇᒦᕈᒪᔭᒃᑲ ᑭᒡᒐᖅᑐᐃᖁᔨᓪᓗᑎᑦ ᐊᕐᕌᒍᓄᑦ 
ᑎᓴᒪᓄᑦ ᐊᒡᒋᖅᑐᓄᑦ. 
ᐱᓕᕆᑦᑎᐊᕖᓐᖓᕋᓱᓐᓂᐊᖅᑯᖓ ᐱᔭᐅᖁᔭᓯ 
ᐱᓕᕆᐊᕆᓗᒋᑦ. ᓄᓇᓖᓪᓗ ᑐᕌᒐᕆᔪᒪᔭᖏᑦ 
ᑲᔪᓯᑎᒐᓱᐊᕐᓗᒋᑦ.  
 
ᐱᖃᑕᐅᓯᒪᓕᖅᑐᖓ ᐊᔾᔨᒌᓐᖏᑦᑐᕈᓘᔭᕐᓄᑦ 
ᑎᒥᐅᔪᓄᑦ ᐊᕐᕌᒍᓂᒃ ᖁᓕᓂᒃ. 
ᐃᑲᔪᖃᑦᑕᖅᐸᓚᐅᖅᑐᖓ 
ᖁᕐᓗᖅᑑᒥᐅᑕᑑᓐᖏᑦᑐᓂᒃ ᐊᓯᖏᓐᓂᑦᑕᐅᖅ 
ᓄᓇᓕᓐᓂᑦ. ᐃᓕᖅᑯᓯᖏᑎᒍᑦ, ᐃᓕᖅᑯᓯᖏᑦ 
ᐆᒻᒪᐹᓪᓕᖅᑎᒐᓱᐊᖅᑐᒋᑦ. ᓄᓇᕗᒻᒥᐅᑦ 
ᑲᑐᔾᔨᖃᑎᒌᒋᐊᓖᑦ ᐃᓄᐃᑦ ᐃᓕᖅᑯᓯᖏᑦ 
ᐆᒻᒪᐃᓐᓇᖅᑎᑕᐅᖁᓪᓗᒋᑦ ᐃᑲᔪᖃᑎᒌᖏᓐᓇᕐᓗᑎᒃ. 
ᐊᓯᔾᔨᐸᓪᓕᐊᔪᐊᓗᓐᓄᑦ ᐊᖑᒻᒪᑎᒍᓐᓇᕐᓂᐊᕋᑦᑕ 
ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓄᓪᓗ, ᐆᒪᔪᐃᓪᓗ 
ᐊᓯᔾᔨᐸᓪᓕᐊᓂᖏᓐᓄᑦ.  
 
ᓄᓇᕗᒻᒥᐅᑦ ᐊᒥᓱᐊᓗᓐᓂᒃ ᐃᓱᒫᓘᑎᓖᑦ. 
ᑲᒪᒋᔭᐅᔭᕆᐊᓕᓐᓂᑦ ᖃᐅᔨᒋᐊᕐᕕᖃᕐᓗᑕ 
ᐃᓐᓇᑐᖃᖁᑎᑦᑎᓐᓂ. ᑕᐃᒃᑯᐊ 
ᑐᑭᒧᐊᑦᑎᑦᑎᒋᐊᖃᕐᒐᑕ ᐃᓕᖅᑯᓯᕐᓂᒃ 
ᖃᐅᒪᑦᑎᐊᕐᖓᑕ ᖁᑦᑎᓂᖅᐹᖑᔪᓂᑦ. 
ᐃᓄᓕᕆᓂᕐᒧᓪᓗ, ᐃᓱᒪᓕᕈᓂᕐᒧᓪᓗ 
ᐃᑲᔪᖅᑕᒋᐊᓖᑦ ᓴᖅᑭᖃᑦᑕᖅᑐᐃᑦ 
ᐃᓄᒋᐊᓗᐊᖅᑐᓂᒃ ᓂᓐᓂᐅᓗᐊᖅᑐᓂᒃ 
ᐊᖏᕐᕋᒥᓂᒃ. ᐃᒫᒃ ᐃᓄᐃᑦ ᐃᖅᑲᓇᐃᔭᖅᑎᖏᑦ 
ᖃᑦᑏᓐᓇᐅᓗᐊᖅᑐᑎᒃ. ᓯᓚ ᐊᓯᔾᔨᖅᓯᒪᓂᖓ 
ᐊᑦᑐᐃᕐᔪᐊᓕᕇᕐᖓᑦ.  
 
ᑕᐃᒫᒃ ᑲᑐᔾᔨᔪᐃᓐᓇᐅᔭᕆᐊᖃᖅᑯᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᓇᕕᓗᒃ. ᑭᖑᓪᓕᐅᓕᕐᒥᔪᖅ ᐃᖃᓗᐃᑦ-ᓯᓈ 
ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 
 
ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ 
ᐃᖃᓗᒻᒥᐅᑦ-ᓯᓈ, ᐃᖃᓗᐃᑦ-ᓯᓈᓂᕐᒥᐅᑕᐃᑦ 
ᐅᑉᐱᕆᔭᐅᓚᐅᕋᒪ.  
 
ᐊᒻᒪ ᐅᐱᒋᔪᒪᔭᕋ ᒥᔅᑕ ᐋᖁᐊᖅ ᐊᒻᒪᓗ ᒥᔅᑕ 
ᐊᕿᐊᕈᖅ. ᓂᕈᐊᖅᑕᐅᕋᑖᕋᔅᓯᒃ. ᐱᒻᒪᕆᐊᓗᓐᓄᑦ 
ᐃᓂᑖᕆᕋᑖᖅᑕᓯᓐᓄᑦ ᐅᐱᒋᔭᐃᓐᓇᕆᒍᒪᒋᔅᓯ 
ᐅᕙᓃᑦᑐᓕᒫᑦ. ᐃᖅᑲᓇᐃᔮᔅᓴᖃᕋᑦᑕ ᐊᖏᔪᐊᓗᒻᒥᒃ 
ᓯᕗᓂᑦᑎᓐᓂ. ᑲᒪᓪᓚᕆᔅᓯᒪᒐᐃᓛᒃ ᐱᐅᔅᓴᖅᑐᖓ 
ᓯᕗᓕᖅᑎᐅᓂᔅᓯᓐᓂᒃ ᓴᖅᑭᔮᕐᓂᕆᓯᒪᔭᓐᓂᓰᓛᒃ 
ᓯᕗᓕᖅᑎᐅᓪᓗᓯ ᐱᓇᓱᐊᕈᓯᐅᓗᐊᒐᓛᔅᓯᒪᔪᒥᒃ. 
ᑕᕝᕙᓂ ᑲᑎᓐᖓᑎᓪᓗᑕᐃᓐᓛᒃ ᐅᓪᓗᓂᒃ 
ᖃᑦᑏᓐᓇᐅᒐᓗᐊᓂᒃ. ᐄ, ᐱᐅᓪᓚᕆᑦᑐᖏᓛᖅ ᑕᐃᒪ 
ᐊᔾᔨᒌᓐᖏᑦᑐᓗᕉᔮᓗᓐᓂᒃ ᐱᓕᕆᖃᑎᖃᖅᑐᑕ 
ᑖᔅᓱᒥᖓᔅᓴᐃᓐᓇᖅ ᐊᖏᕐᔪᑎᖃᖅᑐᓂᒃ.  
 
ᖁᔭᓐᓇᒦᕈᒪᒻᒥᔭᕋ ᐃᖃᓗᑦᑑᑦᑎᐊᕐᒥᑦ 
ᓂᕈᐊᕋᔅᓴᓕᐊᕆᖅᑲᐅᒻᒫᖓ. ᑕᐃᒃᑯᐊᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᒋᐊᖃᕋᒃᑭᑦ ᑕᑯᓐᓈᕐᖓᑕ 
ᖃᐅᔨᒪᒐᒪ. ᐃᖅᑲᓇᐃᔮᖓᓃᖃᑕᐅᖃᑦᑕᖅᓯᒪᒐᒪ 
ᑕᐃᒪᐃᓘᖅᑐᓂᒃ ᐃᒪᐃᓘᖅᑐᓂᒃ 
ᑕᑯᓐᓈᖃᑕᐅᖃᑦᑕᖅᓯᒪᒐᒪ. ᐊᓪᓛᒃ 
ᓂᓪᓕᐊᖃᑦᑕᓲᖑᒻᒪᑕ ᑕᓚᕖᓴᒧᑦ 
ᓂᓪᓕᐊᖃᑕᐅᖃᑦᑕᖅᐸᔪᒥᒐᒪᑦᑕᐅᖅ ᑕᓚᕖᓴᒧᑦ 
ᑖᒃᑯᐊ ᐊᖏᖅᓯᒪᓂᓯ ᐃᖅᑲᓇᐃᔭᖅᑎᐊᕈᒪᓪᓗᓯ 
ᖁᕕᐊᒋᔭᕋ. ᐊᑐᓕᖅᑎᑦᑎᒐᓱᐊᖅᑐᓰᓛᒃ 
ᒪᓕᒐᓕᐅᖅᑎᓄᑦ ᓴᖅᑭᖅᑕᐅᖃᑦᑕᖅᑐᓂ 
ᐱᒻᒪᕆᐊᓘᔪᖅ.  
 
ᐊᒻᒪ ᐃᓚᒃᑲᓗ ᑕᐃᒍᒪᒻᒥᒐᒃᑭᑦ ᐃᖃᓗᓐᓂ 
ᕿᑎᕐᒥᐅᓂᓪᓗ. ᐃᑲᔪᖅᓯᑦᑎᐊᖃᑦᑕᖅᓯᒪᒻᒪᑕ.  
 
ᐊᑐᐃᓐᓇᕈᔅᓴᐃᓯᒪᓐᖏᑦᑎᐊᕋᒪ ᐅᖃᐅᓯᔅᓴᓐᓂᒃ 
ᒫᓐᓇᒧᓂᓛᖅ. ᐅᓪᓛᖅ ᐃᖅᑯᒪᖅᑲᐅᒐᒪ, ᐃᓛᒃ 
ᐅᓪᓛᒃᑯᑦ ᐃᖅᑯᒻᒪᖃᑦᑕᕋᒪ ᓂᕈᐊᖅᑕᐅᔪᒪᒐᒪᓂᒃ 
ᖁᕕᐊᓱᑦᑐᖓ

ᑭᒡᒐᖅᑐᐃᓂᐊᕋᒪ ᐃᖃᓗᐃᑦ-ᓯᓈᒥᐅᑕᕐᓂᒃ. ᐊᒻᒪ 
ᐊᑐᖅᓯᒪᔭᒃᑲᓗ ᑕᕝᕗᖓ ᓇᔅᓴᕈᓐᓇᕐᓂᐊᕋᒃᑭᑦ 
ᒐᕙᒪᒃᑯᓐᓄ ᐃᖅᑲᓇᐃᔭᖅᑎᐅᖃᑦᑕᖅᓯᒪᓂᕋ. 
ᑐᑭᓯᓯᒪᒐᒪ ᐊᐅᓚᓂᕆᓲᖏᓐᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕᐃᓛᒃ ᐱᓕᕆᐊᕆᓲᖏᓐᓂᒃ. 
ᑕᑯᕋᓐᓈᖃᑦᑕᓪᓚᕆᔅᓯᒪᒐᒪᐃᓛᒃ ᒪᓕᒐᓕᐅᖅᑎᑦ 
ᐃᔅᓯᕙᑎᓪᓗᒋᑦ. ᖃᓄᐃᓕᔪᖃᑐᐃᓐᓇᕋᓗᐊᖅᑲ 
ᐱᓕᕆᑦᑎᐊᖏᓐᓇᕋᓱᓐᓂᐊᖅᑐᖓ 
ᐊᔪᓐᖏᓂᓕᒫᓐᓂᒃ ᐱᓕᕆᒐᓱᓐᓂᐊᖅᑐᖓ.  
 
ᖁᕕᐊᓱᑦᑐᖓ ᐃᓱᒪᒋᔭᐅᒍᓐᓇᕋᒪ ᒥᓂᔅᑕᒧᑦ ᐊᒻᒪ 
ᐅᖃᐅᑎᒍᓐᓇᕐᒥᒋᔅᓯ ᖁᕕᐊᓱᑐᐃᓐᓇᕐᓂᐊᕐᒥᔪᖓ 
ᒪᓕᒐᓕᐅᖅᑎᑐᐃᓐᓇᐅᒋᐊᔅᓴᖅ ᐃᑲᔪᖅᓰᖃᑦᑕᕐᓗᖓ 
ᒥᓂᔅᑕᐃᑦ ᑲᑎᒪᔨᕋᓛᖏᓐᓂ ᐊᒻᒪᑦᑕᐅᖅ 
ᐊᐱᖅᓱᖃᑦᑕᕐᓗᖓ ᒥᓂᔅᑕᐃᑦ ᑲᑎᒪᔨᕋᓛᖏᓐᓄᑦ. 
ᒥᓂᔅᑕᐅᖃᑕᐅᓗᖓᓘᓐᓃᑦ ᐅᕝᕙᓘᓐᓃᑦ 
ᐃᑲᔪᖅᓰᓗᖓ ᓯᕗᓕᖅᑎᒥᒃ ᐅᕝᕙᓘᓐᓃᑦ ᐃᒫᒃ 
ᐃᔅᓯᕚᓕᕈᑦᑕᓘᓐᓃᑦ ᐃᑲᔪᖅᓰᓗᖓ ᐊᔾᔨᐅᖏᑦᑐᒃᑯᑦ. 
ᑭᓯᐊᓂ ᐊᖏᖅᓯᒪᓂᖃᕐᓗᖓ ᐱᐅᓂᖅᐹᒥᒃ 
ᓂᕈᐊᕋᓱᖃᑦᑕᕐᓗᖓ ᐱᐅᓂᖅᐹᑦ ᐊᑐᕐᓗᒋᑦ 
ᑐᑭᓯᐅᒪᔾᔪᑎᕗᑦ ᐊᒻᒪ ᑭᒃᑯᓕᒫᓂᒃ ᐅᕙᓂ 
ᐆᒻᒪᕐᔫᒥᑎᑦᑎᒐᓱᐊᕐᓗᖓ ᒪᑭᔾᔫᒥᑎᑦᑎᒐᓱᐊᕐᓗᖓ 
ᐊᐅᓚᑦᑎᐊᕐᓂᐊᖅᑯᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᐅᓕᕐᒥᔪᖅ ᐃᖃᓗᑦᑑᑦᑎᐊᖅ 
ᒪᓕᒐᓕᐅᖅᑎᖓ ᒥᔅ ᒍᕌᔅ. 
 
ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᖁᕕᐊᓱᓪᓚᕆᑦᑐᖓ ᓂᕈᐊᕋᔅᓴᓕᐊᖑᕋᑖᕋᒪ 
ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 
ᓂᕈᐊᕋᔅᓴᐅᖃᑕᐅᒋᐊᔅᓴᖅ ᖁᕕᐊᓱᓪᓚᕆᑦᑐᖓ 
ᐅᐱᒋᒻᒥᔭᕋᑦᑕ ᒥᔅᑕ ᐋᖁᐊᖅ ᐊᒻᒪ ᒥᔅᑕ ᐊᕿᐊᕈᖅ. 
ᐅᕙᓃᑦᑐᓕᒫᑦᑎᐊᓪᓗ ᐅᓪᓗᒥ. ᓂᕈᐊᕈᓐᓇᕋᔅᓯ. 
ᑲᔪᖏᒻᒪᕆᑦᑐᖓ ᐱᓕᕆᖃᑎᖃᕆᐊᔅᓴᖅ 
ᐃᓕᔅᓯᓐᓂᒃ.  
 
ᐊᒻᒪᓗᑦᑕᐅᖅ ᓂᕈᐊᖅᑎᒋᓯᒪᔭᒃᑲ ᐃᖃᓗᑦᑑᑦᑎᐊᕐᒥ 
ᖁᔭᓐᓇᒦᖅᑕᒃᑲ ᐅᑉᐱᕆᔭᐅᔪᒐᒪ 
ᓯᕗᓕᖅᑎᐅᖁᔭᐅᓪᓗᖓ ᐊᒻᒪ ᖁᔭᓐᓇᒦᕈᒪᔭᒃᑲ 
ᐱᖃᑎᒃᑲ, ᖃᓂᒋᔭᒃᑲ, ᐃᓚᒃᑲᓗ 
ᐃᑲᔪᖅᓰᓯᒪᐃᓐᓇᕐᖓᑕ. ᐊᒻᒪ 

ᖁᔭᓕᓪᓚᕆᓪᓗᒋᑦ ᑕᐃᒃᑯᐊ 
ᐅᕚᓃᖃᑎᒋᔪᓐᓇᖅᑕᕗᑦ ᑖᒃᑯᐊ 
ᐅᕙᓃᖃᑎᒋᔪᓐᓇᖅᑕᕗᑦ. ᓄᓇᕗᓕᒫᒦᓐᖔᖅᑐᑎᑦ 
ᐅᕙᓃᒻᒪᑕ ᑲᓇᑕᐅᓪᓗ ᐊᓯᐊᓂ.  
 
ᐅᒡᒍᓇᖅᑑᒐᓗᐊᖅ ᖁᕕᐊᓱᑦᑎᐊᖏᓪᓗᖓ 
ᐱᒋᐊᖅᑳᕆᐊᖃᕋᒪ. ᒫᓐᓇ ᑐᓴᖅᑎᑕᐅᓚᐅᕐᒥᒐᑦᑕ 
ᑐᓴᕈᒥᓇᓐᖏᑦᑐᒥᒃ ᖃᖏᐊᕋ 17-ᓂᒃ ᐊᕐᕌᒍᓕᒃ 
ᕼᐃᒃᑖᒃ ᒪᒃᕼᐊᒑᖅ ᐃᒻᒥᓃᕐᓂᒥᒻᒪᒡᒎ 
ᐃᓅᔪᓐᓃᖅᑐᓂᒃ. ᐃᓱᒪᒋᑦᑎᐊᖅᑲᔅᓯ ᐃᓚᓕᒫᒃᑲ 
ᐊᖏᕐᕋᓐᓂᒃ. ᐅᒡᒍᓇᖅᑑᒐᓗᐊᖅ ᑖᓐᓇ 
ᐊᑐᓚᐅᕋᑦᑎᒍ ᐃᓅᓯᕐᒥᒃ ᐊᓯᐅᔨᒐᐃᒐᑦᑕᐃᓛᒃ 
ᐋᓐᓂᓇᓪᓚᕆᒻᒪᑦ ᐊᒻᒪ ᑕᐃᒫᒃ ᒪᒃᑯᑦᑐᒥᒃ ᐃᓅᓯᕐᒥᒃ 
ᐱᒋᐊᓕᑕᐃᓐᓇᖅᑐᒥᒃ ᐊᓯᐅᔨᒋᐊᔅᓴᖅ 
ᐱᐅᓐᖏᓂᖅᓴᒻᒪᕆᐊᓘᒻᒪᑦ. ᕼᐃᒃᑖᖅ ᒪᒃᕼᐊᒐᖅ 
ᐊᒥᐊᓱᓗᓐᓄᑦ ᓇᓪᓕᒋᔭᐅᕙᓚᐅᖅᑐᖅ 
ᐃᑉᐱᒍᓱᑦᑎᐊᓲᖑᓪᓗᓂ ᐊᓯᒥᓂᒃ ᐃᓅᓯᖓ 
ᑭᐱᓴᕋᐃᓗᐊᓪᓚᕆᓚᐅᖅᑐᖅ.  
 
ᐃᑉᐸᔅᓴᖅ ᐅᕗᓐᖓᖅᑐᐃᑦ ᑕᑯᔅᓴᐅᑎᑦᑎᔪᐃᑦ 
ᒪᒃᑯᑦᑐᐃᑦ ᖁᕕᐊᒋᓪᓚᕆᓚᐅᖅᑕᒃᑲ. ᐃᓯᓚᐅᕐᖓᑕ 
ᑕᕝᕗᖓ ᒪᓕᒐᓕᐅᕐᕕᑎᓐᓄᑦ ᓂᓪᓕᐊᔭᖅᑐᖅᑐᑎᒃ 
ᖃᐅᔨᒃᑲᐃᔭᖅᑐᖅᑐᑎᒃ ᐃᓱᒫᓗᒋᔭᐅᓂᖓᓂᒃ 
ᐃᒻᒥᓃᖃᑦᑕᕐᓂᐅᑉ ᐊᒻᒪ ᐃᓱᒪᓕᕆᓂᐅᑉ 
ᐊᒥᓲᓂᖅᓴᐃᑦ ᑕᐃᒫᒃ ᒪᒃᑯᑦᑐᐃᑦ 
ᑲᑎᖃᑦᑕᖁᓇᖅᑑᒐᓗᐊᑦ ᐊᓯᔾᔩᖁᔨᓗᑎᒃ, 
ᖁᓛᓐᓈᓗᒃ ᐊᓂᒍᕐᓂᐊᕋᑦᑎᒍ. ᐊᒻᒪᐃᓛᒃ ᑖᓐᓇ 
ᐃᒻᒥᓃᕐᓂᖅ ᓂᕈᐊᖅᑕᐅᖃᑦᑕᕆᐊᖃᓪᓚᕆᓐᖏᒻᒪᑦ 
ᐃᓚᓯ ᐱᖃᑎᓯ ᐊᑐᐃᓐᓇᐅᖏᓐᓇᕋᓗᐊᕐᖓᑕ. 
ᐅᖃᐅᑎᒐᓱᖃᑦᑕᓚᐅᖅᓯᐅᒃ.  
 
ᑕᕝᕙᓂ ᐱᓇᓱᐊᕈᓯᑦᑎᓂᑦᑕᐅᖅ 
ᑐᐊᕕᕐᓇᕐᓂᕆᓕᖅᑕᖓᓂᒃ ᓄᓇᕘᒥ 
ᓴᖅᑭᔮᖅᑎᑦᑎᑦᑎᐊᒻᒪᕆᒻᒪᑕ 
ᐊᒥᓲᓗᐊᕐᓂᐊᓗᒋᓕᖅᑕᖏᓂᓛᒃ 
ᐃᒻᒥᓃᖃᑦᑕᖅᓯᒪᔪᐃᑦ ᖁᑦᑎᓂᖅᐹᖑᒻᒪᑕᒎᖅ 
ᑲᓇᑕᒥ. ᖃᐅᔨᒪᔪᒍᑦ ᓱᒻᒪᑦ ᑕᐃᒪᐃᒻᒪᖔᑦᑕ, 
ᓯᕗᓂᕆᓯᒪᔭᖏᓐᓂᒃ ᐋᓐᓂᖅᓯᒪᔪᒥᓃᑦ ᐊᒻᒪᑦᑕᐅᖅ 
ᐅᖓᓯᑦᑐᒥᒃ ᐊᐅᓚᑕᐅᓃᑦ, 
ᐃᓕᓐᓂᐊᕆᐊᖅᑎᑕᐅᖃᑦᑕᕐᓃᑦ, 
ᐊᐅᓪᓛᖅᑎᑕᐅᖃᑦᑕᕐᓃᑦ, ᐃᓕᖅᑯᓯᒥᓂᒃ 
ᔭᒐᐃᓯᒪᓃᑦ, ᐅᖃᐅᓯᕐᒥᓂᓪᓗ ᑭᓇᐅᓂᕐᒥᓂᓪᓗ.  
 
ᓄᓇᓕᖁᑎᒍ ᐃᓚᒋᔭᐅᒻᒪᑦ ᐊᒥᓱᐊᓗᓐᓄᑦ 
ᓄᓇᓕᓐᓄᑦ ᐊᓂᒍᐃᖅᑎᐊᖅᓯᒪᔪᓄᑦ ᐅᖓᓯᑦᑐᒥᒃ 
ᐊᐅᓚᑕᐅᓪᓗᑕ ᐃᖃᓗᑦᑑᑦᑎᐊᕐᒥᐅᑦᑕᐅᖅ 
ᑕᐃᒪᐃᒻᒥᒻᒪᑕ. 

ᐅᒥᒻᒪᖅᑑᒥᐅᑕᐅᕙᔪᒐᓗᕋᑦᑕ 
ᐊᐅᓪᓛᖅᑎᑕᐅᓐᓂᑰᒻᒥᒐᑦᑕ. ᑕᒪᒃᑯᐊ ᓄᓇᓕᒥᓃᑦ 
ᐃᓄᖃᕈᓐᓃᖅᑐᑦ ᕿᒪᑦᑕᐅᓯᒪᓕᖅᑐᐃᑦ. ᐃᓚᒌᑦ 
ᐊᐅᓪᓛᖃᑦᑕᖅᓯᒪᒻᒪᑕ ᕿᑐᕐᖓᒥᓂᒃ ᒪᓕᑦᑐᑎᒃ 
ᐃᓕᓐᓂᐊᕆᐊᖅᑎᑕᐅᓯᒪᔪᓂᒃ 
ᓅᒋᐊᖃᖃᑦᑕᖅᑐᒥᓃᑦ ᐃᓄᒋᐊᓐᓂᖅᓴᓄᑦ 
ᒪᓕᑦᑐᑎᒃ ᕿᑐᕐᖓᒥᓂᒃ.  
 
ᐅᓪᓗᒥ ᓱᓕ ᓄᓇᓕᖁᑎᕗᑦ ᐅᖃᐅᓯᕐᒥᓂᒃ 
ᐅᑎᖅᑎᒐᓱᐊᖅᑐᑦ ᐃᓄᐃᓐᓇᖅᑑᒥᒃ. ᖁᔭᓕᒍᒪᔭᒃᑲ 
ᐃᓐᓇᖁᑎᓕᒫᑦᑎᐊᕗᑦ ᐊᔅᓱᕈᖅᓯᒪᒻᒪᑕ 
ᐅᖃᐅᓯᕐᒥᓂᒃ ᐊᓯᐅᑦᑕᐃᓕᒪᑎᑦᑎᓪᓗᑎᒃ.  
 
ᐊᒻᒪᑦᑕᐅᖅ ᐃᓄᐃᓐᓇᖅᑎᑐᑦ ᑐᓵᔨᕗᑦ ᐅᕙᓂ 
ᐋᓚᓐ ᒪᒃᕼᐊᒑᖅ ᐊᒻᒪ ᔭᐃᒻᔅ ᐸᓂᐅᔭᖅ 
ᖁᔭᓐᓇᒦᕈᒪᔮᒃᑲᒃ. ᐅᕙᓃᒻᒪᑎᒃ. ᐅᖃᐅᓯᒃᑲ 
ᐃᓄᐃᓐᓇᖅᑑᓕᖅᑎᑕᐅᖃᑦᑕᕐᖓᑕ. 
 
ᓴᐳᔾᔨᓂᖅ ᐃᓄᐃᓐᓇᖅᑑᒥᒃ ᐃᓚᒋᔭᐅᒻᒪᓂᓛᒃ 
ᐊᖏᖅᓯᒪᓂᕆᔭᓐᓄᑦ ᐅᖃᐅᓯᖅ ᒪᓕᒋᐊᖃᓪᓚᕆᒻᑦ 
ᐃᓕᖅᑯᓯᖅ ᐊᓯᐅᑦᑕᐃᓕᒪᔭᐅᓂᖓᓂ. ᑕᐃᒫᓪᓗ 
ᐱᓕᕆᐊᕆᓪᓚᕆᓐᓂᐊᕋᒃᑯ ᐅᕙᓂ ᒪᓕᒐᓕᐅᕐᕕᒻᒥ.  
 
ᑕᐃᒃᑯᐊ ᐅᕙᓐᓂᒃ ᖃᐅᔨᒪᔪᑦ, ᖃᐅᔨᒪᔪᑦ ᐃᓅᓯᕋ 
ᑐᓂᓯᒪᒐᒃᑯ ᑐᓂᕐᕈᑎᒋᓯᒪᒐᒃᑯ ᐱᔨᑦᑎᕋᕈᒪᓪᓗᖓ 
ᓄᓇᓕᑦᑎᓐᓂᒃ. ᑕᐃᒫᒃ ᓯᓚᑦᑐᖅᓴᕐᕕᔾᔪᐊᕐᒧ 
ᐃᓕᓐᓂᐊᕆᐊᓚᐅᖅᓯᒪᔪᖓ ᐅᑎᕈᓐᓇᓛᕋᒪ 
ᐃᑲᔪᓛᕐᓗᒋᑦ.  
 
ᓄᓇᕗᑦ ᓯᕗᓂᔅᓴᒥᒃ ᐱᒋᐊᖅᑳᓚᐅᖅᓯᒪᔪᖓ 
ᐊᒻᒪᓗᑦᑕᐅᖅ ᐃᓄᐃᑦ ᓯᕗᓂᕆᓯᒪᔭᖏᓐᓂᒃ 
ᐃᓕᓐᓂᐊᔪᒋᓪᓗᖓ ᑳᕈᑖᓐ ᓯᓚᑦᑐᖅᓴᕐᕕᔾᔪᐊᖓᓐᓂ, 
ᐊᒻᒪᓗᑦᑕᐅᖅ ᖁᑦᑎᓂᖅᓴᑲᓐᓂᕐᒥᒃ 
ᐃᓕᓐᓂᐊᓕᔪᒋᓪᓗᖓ ᓄᓇᖃᖅᑳᖅᓯᒪᔪᓂᒃ 
ᑲᒪᓂᕐᒥᒃ ᐅᐃᓂᐹᔅᒥ ᓯᓚᑦᑐᖅᓴᕐᕕᔾᔪᐊᒥ. ᑕᒪᓐᓇ 
ᐊᑐᖅᓯᒪᔭᕋ ᐃᓕᓯᒪᓂᕆᔭᕋ 
ᐱᐅᓯᕚᓪᓕᑎᑦᑎᒐᓱᑦᑐᖓ ᐱᔨᑦᑎᕋᕐᓂᐅᔪᓂᒃ 
ᐃᓄᖁᑎᑦᑎᓐᓄᑦ ᐃᖃᓗᑦᑑᑦᑎᐊᕐᒥ. ᒫᓐᓇᕈᓘᔪᔪᕐᓗ 
ᒪᐃᔭᐅᓪᓗᖓ ᑕᐃᒪᐃᓘᔪᒻᒥᔪᖓ.  
 
ᓯᕗᓕᖅᑎᐅᓪᓗᖓ ᐃᑳᕈᑎᓕᐅᖅᑎᐅᔪᖓ 
ᒐᕙᒪᓕᒫᑦᑎᐊᓂᒃ ᖁᑦᑎᓐᓂᕇᓕᒫᓂᒃ 
ᐱᓕᕆᖃᑎᖃᕈᒪᓪᓗᖓ. ᒪᐃᔭᐅᓪᓗᖓᓕ 
ᑮᓇᐅᔭᖅᓯᐊᕈᓐᓇᔪᔪᖓ 

ᐱᖁᑎᕐᔪᐊᖅᑖᕈᑎᔅᓴᓂᒃ ᒪᒃᑯᑦᑐᓕᕆᔾᔪᑎᔅᓴᓂᒃ, 
ᐃᓕᖅᑯᓯᕆᔾᔪᑎᔅᓴᓂᓪᓗ ᐊᒻᒪ 
ᐆᒻᒪᖅᑯᑎᓕᕆᔾᔪᑎᔅᓴᓂᒃ ᐅᖅᓱᐊᓗᑦᑐᖏᑦᑐᓂᒃ. 
ᐊᐅᓚᑦᑎᑦᑎᐊᕈᓐᓇᖅᓯᒪᓂᕋ ᓇᓗᓇᐃᖅᑕᐅᓯᒪᔪᖅ.  
 
ᐊᖏᖅᓯᒪᓂᕋᓗ ᓄᓇᕗᒻᒥ 
ᐱᐅᓯᕚᓪᓕᑎᑦᑎᒐᓱᓐᓂᖅ ᑕᕝᕙ ᐅᕙᓐᓂᒃ 
ᐊᔭᐅᕆᓪᓚᕆᑉᐳᖅ ᒪᓕᒐᓕᐅᖅᑎᐅᓪᓗᖓ 
ᐱᒍᒪᓂᕆᓂᐊᖅᑕᕐᓂᒃ. ᐃᑲᔪᖅᓯᖅᑕᐅᓪᓗᖓᐃᓛᒃ 
ᐃᓕᔅᓯᓐᓄᑦ ᑕᕝᕙᓂ ᒥᓂᔅᑕᐅᖃᑕᐅᓗᖓ.  
 
ᖃᐅᔨᒪᔪᖓ ᐊᕐᓇᐅᓪᓗᖓ ᐊᔾᔨᐅᓐᖏᑦᑐᒥᒃ ᓂᐱᒥᒃ 
ᓇᔅᓴᕋᒪ. ᐊᕐᓇᓃᓐᖔᖅᑐᓂᒃ ᐊᐅᓚᑦᑎᔾᔪᑎᓯᐅᔪᓂᒃ 
ᐃᓪᓗᓕᕆᓂᕐᒧᓪᓗ ᐅᖃᐅᓯᖃᕈᓐᓇᖅᑐᖓ. 
ᐱᒻᒪᕆᐊᓘᔪᖅ ᐊᔾᔨᒌᓐᖏᑦᑐᓂᒃ ᐊᕐᓇᓂᓪᓗ 
ᐊᖑᑎᓂᓪᓗ ᑕᑯᓐᓈᖅᑐᖃᖃᑦᑕᖅᑲᑦ ᑕᒪᒃᑯᐊ 
ᐊᑲᐅᓐᖏᓕᐅᕈᑎᓂᖏᑦ ᐃᓪᓗᖃᕐᓂᐅᑉ 
ᐋᓐᓂᖅᑎᕆᖃᑦᑕᓂᐅᕐᓗ, ᐸᐃᕆᕖᓪᓗ 
ᐊᑭᑐᓗᐊᓐᖏᑦᑐᐃᑦ, ᐊᕐᓇᐃᓪᓗ ᐱᖃᑕᐅᓂᖏᑦ 
ᐃᖅᑲᓇᐃᔭᕐᕕᓐᓂᑦ, ᐃᓐᓇᐃᑦ ᐸᖅᑭᔭᐅᓂᖏᓪᓗ, 
ᐃᓕᖅᑯᓯᓪᓗ ᑕᒪᔾᔭᒐᓛᓘᒻᒪᑕ.  
 
ᐊᒥᓱᐊᓘᓪᓗᑕ ᑖᒃᑯᓂᖓᔅᓴᐃᓐᓇᖅ 
ᓯᕗᓪᓕᐅᖁᔨᓯᒪᔪᒍᑦ ᐱᐅᓂᖅᓴᒥᒃ 
ᓯᕗᓂᖃᕐᓂᐊᕐᖓᑕ ᓄᓇᓕᖁᑎᕗᑦ. 
ᐊᑕᖏᐸᓗᑦᑐᑕ, ᐊᑕᖏᖅᑐᑕ ᐃᓪᓗᓕᕆᓂᖅ, 
ᐃᓕᓐᓂᐊᖅᑐᓕᕆᓂᖅ, ᐃᓱᒪᓕᕆᓂᖅ, 
ᐃᓐᓇᑐᖃᐃᑦ ᐸᖅᑭᔭᐅᓂᖏᑦ, ᐅᖃᐅᓯᖅ ᐊᒻᒪ 
ᐃᓕᖅᑯᓰᑦ ᐆᒻᒪᕆᐊᖅᑎᑕᐅᓂᖏᑦ. 
ᐱᑕᖃᕆᐊᖃᓪᓚᕆᑦᑐᖅ ᓄᓇᕘ 
ᓯᕗᓂᕆᓂᐊᖅᑕᖓᓄᑦ. ᓯᕗᓕᖅᑎᖃᕆᐊᖃᖅᑐᒍᑦ 
ᑲᑐᔾᔨᔪᓂᒃᒃ ᓴᓐᖏᔪᓂᒃ ᓯᕗᓕᖅᑎᓂᑦ. ᓄᓇᓅ 
ᓴᖅᑭᕈᓐᓇᖅᑕᓕᒫᖏᓐᓂᒃ 
ᐊᔭᐅᕆᔾᔪᔾᔨᒍᓐᓇᖅᑕᓕᒫᖏᓐᓂᓪᓗ 
ᓴᖅᑭᔅᓯᒍᓐᓇᓂᐊᕐᖓᑕ. 
ᐃᖅᑲᓇᐃᔭᖃᑎᒋᒍᒪᑦᑎᐊᓛᕆᔅᓯ, ᐊᑕᖏᑦᑎᐊᕐᓗᓯ. 
ᐱᓕᕆᒍᒪᓛᖅᑐᖓ, ᓄᓇᕗᑦ ᐱᐅᓯᕚᓪᓕᖁᓪᓗᒍ 
ᐃᓄᖁᑎᕗᑦ ᓴᓐᖏᓂᖅᓴᕈᖁᓪᓗᒋᑦ. 
 
ᒫᓐᓇ ᓂᐱᖃᖅᑐᖃᓐᖏᑲᐃᓐᓇᖁᔨᔪᖓ ᕼᐃᑉᑳᒃ 
ᐃᓱᒪᒋᓗᒍ ᐊᓯᖏᓪᓗ ᐃᓅᒍᓐᓃᖅᓯᒪᔪᐃᑦ ᑕᐃᒫᒃ 
ᐃᓱᒪᒋᑲᐃᓐᓇᕐᓗᑎᒍ. 
 
>>ᓂᐱᖃᓐᖏᑲᐃᓐᓇᖅᑐᑦ 
 
ᖁᐊᓇᖅᑯᓯ ᐃᓘᓐᓇᓯ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒐᓛᔅ. 
ᐊᑎᕐᒥᒃ ᑕᐃᓯᓂᐅᓕᕐᒥᔪᖓ, ᐃᖃᓗᐃᑦ-ᑕᓯᓗᒻᒧᑦ 
ᒥᔅᑐ, ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᓱᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᑎᑦ 
ᓂᕈᐊᖅᑕᐅᖃᐅᓂᕐᓂᒃ ᐅᖃᖅᑎᐅᓂᕐᒥᒃ 
ᖃᐅᔨᒪᒐᕕᑦ, ᐱᒃᑯᒋᑦᓯᐊᖃᑦᑕᖅᓯᒪᒐᒃᑯ 
ᐃᒃᓯᕙᐅᑕᐅᓂᐅᔪᐃᑦ. ᐊᒻᒪᓗ ᖁᔭᓐᓇᒦᕆᓪᓗᒍ 
ᐸᐅᓗᓯ ᔪᐊᓇᓯ ᐊᕿᐊᕈᖅ ᓂᕈᐊᖅᑕᐅᓂᖓᓄᑦ 
ᒪᓕᒐᓕᐅᖅᑎᐅᓂᕐᒧᑦ 6-ᒋᓕᖅᑕᖓᓂᒃ 
ᒪᓕᒐᓕᐅᕐᕕᐅᑉ.  
 
ᑖᒃᑯᐊᓗ ᖁᔭᓐᓇᒦᕈᒪᓪᓗᒋᑦ ᓂᕈᐊᖅᑎᖁᑎᒃᑲ 
ᐃᖃᓗᐃᑦ-ᑕᓯᓗᒃ ᐊᑦᓱᐊᓗᒃ ᐱᒃᑯᓇᖅᓯᒪᔪᖅ 
ᒪᓕᒐᓕᐅᖅᑎᐅᓯᒪᓪᓗᓂ 2013-ᒥᓂᑦ ᐊᒻᒪᓗ 
ᐱᓕᕆᔪᓐᓇᕐᓂᓕᒫᓄᑦ ᐱᓇᓱᐊᕐᕕᒋᓯᒪᓪᓗᒍ.  
 
ᐊᒥᓱᑦ ᐅᕙᓐᓂᒃ ᐃᑲᔪᖅᑕᐅᒍᒪᖃᑦᑕᖅᓯᒪᒻᒪᑕ 
ᐱᔨᑦᓯᕋᐅᑎᓄᑦ, ᒐᕙᒪᒃᑯᓘᓐᓃᑦ 
ᐃᓕᖅᑯᓯᕆᕙᑦᑕᖓᓄᑦ, ᐃᒡᓗᑖᕋᓱᓐᓂᐊᖅᐸᑕ, 
ᐃᖅᑲᓇᐃᔮᒧᓪᓘᓐᓃᑦ, ᐋᓐᓂᐊᕕᓕᐊᕐᓂᒧᓪᓘᓐᓃᑦ, 
ᐃᓐᓇᓕᕆᓂᕐᒧᓪᓗ.  
 
ᑕᒪᒃᑯᐊ ᒪᓕᒐᓕᐅᖅᑎᐅᓪᓗᖓ ᑐᑭᒧᐊᑦᓯᐊᖅᓯᒪᒻᒪᑕ 
ᓂᕈᐊᖅᑎᖁᔨᒋᔭᒃᑲ ᐱᓕᕆᓂᖅᓴᐅᖁᑉᓗᖓ, 
ᐱᑦᓯᐊᓂᖅᓴᐅᖁᑉᓗᖓ. ᐅᕙᒻᓂᒃ ᓂᕈᐊᖅᓯᒪᒻᒪᑕ 
ᑭᒡᒐᑐᖁᑉᓗᖓ, ᖁᔭᓐᓇᒦᕈᒪᕙᒃᑲ ᑕᕝᕙᓂ 
ᑲᔪᓰᓐᓇᕈᓐᓇᕋᒪ 6-ᒋᓕᖅᑕᖓᓂᒃ ᒪᓕᒐᓕᐅᕐᕕᐅᑉ. 
 
ᒪᓕᒐᓕᐅᖅᑎᐅᖃᑎᓐᓄᑦ ᑕᕝᕙᓂ 
ᓂᓪᓕᑲᐃᓐᓇᕈᒪᕗᖓ, ᖃᐅᔨᓯᒪᔭᓐᓂᒃ ᐅᑭᐅᑦ 8-
ᓂᒃ, ᐊᒻᒪᓗ ᒥᓂᔅᑕᐅᑎᓪᓗᖓ. ᑲᔪᓰᓐᓇᕈᒪᓪᓗᖓᓗ 
ᒥᓂᔅᑕᐅᓂᕐᒧᑦ.  
 
ᑕᒪᐅᖓ ᑎᑭᒃᑲᒪ 2013-ᒥ ᐃᓕᒋᐊᖃᓚᐅᖅᑐᖓ 

ᐊᒥᓱᓂᒃ ᓵᓐᖓᔪᓂᒃ ᓄᓇᕗᒻᒥᐅᓂᒃ ᐊᒻᒪ 
ᒪᓕᒐᓕᐅᖅᑎᐅᑉᓗᖓ ᑭᑐᑦ 
ᖃᐅᔨᒪᑦᑎᐊᕆᐊᖃᕋᓗᐊᕋᒃᑭᑦ ᐊᐅᓚᑦᓯᔾᔪᓯᐅᔪᑦ, 
ᐋᖅᑭᒍᑎᐅᒋᐊᖃᖅᑐᓂᓪᓗ ᐊᑲᐃᓪᓕᐅᕈᑕᐅᔪᓂᒃ. 
ᒪᓕᒐᓕᐅᖅᑎᐅᓪᓗᓂ, ᐅᓪᓗᑕᒫᑦ 
ᐆᑦᑐᖅᑕᐅᓇᖅᑰᔨᖕᒪᑦ, ᐊᒻᒪᓗ ᖃᐅᑕᒫᑦ ᐃᓪᓗᒥ 
ᖃᐅᔨᓴᖅᑕᐅᓂᖃᖅᖢᓂ.  
 
ᓈᓴᕋᒃᓴᐅᖂᔨᖏᑦᑐᑦ ᐅᑭᐅᒃ ᒪᕐᕉᖅ 
ᐱᓕᕆᐊᕆᒋᐊᖃᖃᑦᑕᓚᐅᑦᑕ, ᖃᐅᔨᒪᒋᐊᖃᑦᑕᒃᑲᓗ 
ᐃᓱᒪᓕᐅᕈᑕᐅᕙᑦᑐᓄᑦ ᒐᕙᒪᒃᑯᓐᓂ ᑕᕝᕙᓂ 
ᐃᒡᓗᒥ. ᑕᒪᕐᒥᒃ ᐱᓕᕆᔪᓐᓇᑦᓯᖃᑦᑕᖅᓯᒪᔪᖓ 
ᒪᓕᒐᓕᐅᖅᑎᐅᓪᓗᖓ, ᐃᒃᓯᕙᐅᑕᐅᓯᒪᓪᓗᖓᓗ 
ᑲᑎᒪᔨᕋᓛᓄᑦ ᐊᒻᒪᓗ ᕿᒥᕐᕈᖃᑕᐅᓪᓗᖓ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ.  
 
ᓇᓗᓇᐃᕆᕙᔅᓱᖓ ᐊᑲᐃᓪᓕᐅᕈᑕᐅᒍᓗᐊᖅᑐᓂᒃ, 
ᓲᖑᔪᓂᒃ ᐊᐱᖅᓱᖃᑦᑕᖅᓱᖓ, ᑭᐅᑦᓯᐊᖃᑦᑕᖁᓗᒋᑦ 
ᒐᕙᒪᒃᑯᑦ. ᒪᕐᕉᓐᓂᒃ ᒪᓕᒐᓕᐅᕐᕕᒻᒥ ᐃᓚᐅᑎᓪᓗᖓ 
ᓂᕈᐊᖅᑕᐅᓕᖅᓱᖓᓗ ᓯᕗᓕᖅᑎᐅᓂᕐᒧᑦ, ᑕᒪᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓂᒃ 
ᑭᒡᒐᖅᑐᖃᑦᑕᖅᓯᒪᔪᑦ ᓯᕗᓂᐊᓂ. ᑭᐅᓵᓕᕙᑦᓱᑎᓪᓗ 
ᐊᐱᖅᑯᑎᐅᕙᑦᑐᓄᑦ, ᖃᓄᖅᑑᒋᐊᑲᐅᑎᒋᕙᔅᓱᑎᒃ 
ᐃᓱᒫᓘᑕᐅᔪᓄᑦ.  
 
ᑕᒪᒃᑯᐊ ᐱᓕᕆᐊᕆᔭᐃᑦ ᐱᒃᑯᒥᓇᖅᐸᒻᒪᑕ 
ᓯᕗᓕᖅᑎᐅᓕᖅᓱᓂ, ᓲᕐᓗ ᐃᒥᖅᑰᔨᓪᓗᓂᖃᐃ 
ᐱᓕᕆᐊᒃᓴ ᐊᖏᔪᒥᒃ ᐱᓇᕐᒪᑦ. 
 
ᖃᐅᔨᒪᒐᔅᓯᓗ ᓄᕙᒡᔪᐊᕐᓇᖅ ᐱᓪᓗᒍ 
ᑐᓴᖅᐸᓪᓕᐊᖃᑦᑕᓕᕋᑉᑕ, ᑐᓴᐅᒪᑦᓯᐊᖃᑦᑕᖁᓗᒋᑦ 
ᓄᓇᕗᒻᒥᐅᑦ. ᐊᒻᒪᓗ 

ᐱᓕᕆᑦᓯᐊᕆᐊᖃᕐᓂᑎᓐᓂᒃ ᑕᑯᑎᑦᓯᒍᑎᒋᓗᒍ, 
ᑕᒪᒃᑯᐊ ᓱᓕ ᓂᓪᓕᐊᕈᑕᐅᕙᑦᑐᑦ. ᓄᕙᖕᓇᕐᔪᐊᓇᖅ 
ᓱᓕ ᓄᓇᕐᔪᐊᒥ ᓴᖅᑭᔮᕐᒪᑦ.  
 
ᑕᒪᒃᑯᐊ ᐊᒃᓱᕈᕐᓇᖅᐸᒻᒥᒻᒪᑕ 
ᐃᖅᑲᓇᐃᔭᖅᑎᖁᑎᒋᕙᑦᑕᑎᓐᓄᑦ. ᐊᒻᒪᓗ 
ᖁᔭᓐᓇᒦᕈᒪᕙᒃᑲ ᑕᒪᒃᑯᐊ ᐊᒃᓱᕈᖃᑦᑕᓚᐅᖅᑐᑦ, 
ᐱᓕᕆᖃᑎᒋᑦᓯᐊᖅᐸᔅᓯ. ᐃᑲᕐᕋᑦ ᐊᒥᓱᑦ ᐅᓪᓛᒃᑯᓪᓗ 
ᐅᓐᓄᒃᑯᓪᓗ ᐅᖃᓗᕝᕕᐅᕙᔅᓱᓂ ᐊᒻᒪ ᐱᔭᕆᑐᔪᑦ 
ᐃᓱᒪᓕᐅᕈᑎᒋᒋᐊᖃᖅᐸᑦᑐᒋᑦ ᖃᐅᑕᒫᑦ, 
ᖃᐅᑕᒫᖅᓯᐅᑏᓪᓗ, ᒐᕙᒪᒃᑯᓪᓗ ᐱᓕᕆᐊᒃᓴᖏᑦ 
ᓄᑖᖑᕆᐊᑦᓴᐃᓐᓇᓱᒋᑦ. ᐊᒃᓱᕈᐃᓐᓇᖅᓱᖓ 
ᐱᓕᕆᑦᓴᐃᓇᖅᐸᓚᐅᖅᑐᖓ, ᓴᐳᔾᔭᐅᓯᒪᖁᑉᓗᓯ 
ᐃᓚᒋᔭᔅᓯᓪᓗ. 
 
ᒥᓂᔅᑑᒋᐊᓐᖓᓕᕋᒪ 2015-ᒥ, ᐊᑯᓐᓂᖓᓂ 
ᓯᑕᒪᒋᓕᖅᑕᖓᓂ ᒪᓕᒐᓕᐅᕐᕕᐅᑉ. ᐃᒡᓗᓕᕆᓂᕐᒥᑦ, 
ᖁᓪᓕᑯᓐᓂᓪᓗ ᑎᒍᒥᐊᓚᐅᖅᓯᒪᒐᒪ 
ᐊᕐᕌᒍᓕᒫᖑᖏᑦᑐᖅ, ᑭᓚᒥᑯᓘᒐᓗᐊᖅ 
ᐊᓯᔾᔩᒐᓱᓐᓂᐊᕐᓗᓂ. ᐊᒻᒪᓗ 
ᐱᓕᕆᔪᖃᕐᓗᐊᓚᐅᓐᖏᑦᑐᑦ ᑕᒪᒃᑯᓄᖓᑦ 
ᐅᖅᓱᐊᓗᑦᑐᖏᑦᑐᓂᒃ ᐃᑯᒻᒪᖅᑯᑎᐅᔪᓂᒃ, QEC-
ᑯᓐᓂᑦ. ᐊᒻᒪ ᓂᓪᓕᐅᑎᒋᒐᔪᑉᐸᓚᐅᖅᓱᒍ 
ᒪᓕᒐᓕᐅᖅᑎᑐᐃᓐᓇᐅᑎᓪᓗᖓ.  
 
ᑕᐃᒪᐃᒻᒪᑦ ᐃᓚᒋᐊᖅᓯᒪᓚᐅᖅᓯᒪᕙᒃᑲ 
ᑎᑎᕋᖅᓯᒪᓪᓗᖓ QEC-ᑯᑦ. ᑕᒪᒃᑯᐊ 
ᖃᐅᒻᒪᖅᑯᑏᓪᓘᓐᓃᑦ ᐊᖅᑯᒻᒥ 
ᐱᓕᕆᐊᕆᔭᐅᓂᔅᓴᖏᓐᓄᑦ. ᐊᔾᔨᐅᖏᑦᑐᒥᒃ 
ᖃᓄᖅᑑᕈᑎᖃᖅᖢᓂ, ᒥᓂᔅᑕᐅᓪᓗᖓ ᑎᑎᖅᑲᑎᒍᑦ 
ᑕᒪᓐᓇ ᐊᔭᐅᖅᑐᒋᐊᓚᐅᕋᒃᑯ ᐱᓕᕆᐊᔅᓴᖅ 
ᑲᔪᓯᖁᓗᒍ ᑮᓇᐅᔭᖃᖅᑎᑕᐅᖁᓪᓗᒍᓗ.  
 
2016-ᒥ ᑎᒃᑯᐊᓚᐅᖅᓯᒪᒐᒪ ᐋᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᓕᖅᓱᖓ ᑕᒪᐃᓐᓄᑦ 
ᐃᖅᑲᓇᐃᔭᖅᑎᑖᓂᕐᒧᑦ, ᐱᔨᔅᓯᕋᐅᑎᓄᓪᓗ, 
ᑮᓇᐅᔭᖃᖅᑎᒍᑎᐅᕙᑦᑐᓂᓗ ᐋᓐᓂᐊᖅᑐᓕᕆᓂᕐᒥᒃ. 
ᐊᒻᒪ ᒥᑦᓴᐅᖏᑦᑐᓂᒃ ᓇᕝᕚᖃᑦᑕᕐᓗᑕ 

ᓄᓇᕘᒥᐅᑦ ᐊᑕᖏᖅᑐᒥᒃ ᑐᓂᔭᐅᕙᓪᓗᑎᒃ. 
ᐅᖃᐅᑎᔭᐅᖏᓐᓇᖅᐸᓚᐅᖅᑐᖓ ᐋᓐᓂᐊᖅᑐᓕᕆᔨ, 
ᑕᐃᑲᓃᖏᓐᓇᒪ ᖃᓄᖅ ᐱᓕᕆᔪᑦᓴᐅᒻᒪᖔᑕ.  
 
ᐱᓕᕆᐊᕆᕋᒃᑯᓪᓗ ᑭᓱᒥᒃ 
ᐱᔾᔪᑎᒃᓴᖃᑦᓯᐊᕆᐊᖃᕋᓗᐊᕐᒪᖔᑕ. ᐊᑕᐅᓯᖅ 
ᐊᑭᑐᓂᖅᐹᖑᓚᐅᖅᓯᒪᔪᖅ ᐋᓐᓂᐊᖅᑐᓕᕆᔨᒃᑯᓐᓂ 
$100 ᒥᓕᐊᓐ ᐅᖓᑖᓄᑦ ᐊᐅᓪᓚᕈᑎᐅᕙᑦᑐᓄᑦ. 
ᑮᓇᐅᔭᖁᑎᒋᔭᑉᑎᓐᓂ ᐱᓪᓗᑎᒍ. ᐊᒻᒪᓗ ᑕᒪᒃᑯᐊ 
ᐊᒥᓱᑦ ᐱᓕᕆᐊᒃᓴᑦ ᒐᕙᒪ 
ᑲᒪᒋᔭᑦᓴᐅᑕᐅᒐᓗᐊᖅᑎᓪᓗᒍ ᒐᕙᒪᑐᖃᒃᑯᓐᓄᑦ.  
 
ᑕᐃᒪᖓᓂᑦ ᓴᖅᑭᓚᐅᖅᓯᒪᒻᒪᑦ ᐊᒥᒐᖅᑐᓂᒃ 
ᑐᓂᔭᐅᖏᓐᓇᖅᐳᒍᑦ ᑮᓇᐅᔭᕐᔪᐊᓂᒃ. 
ᐊᕐᕌᒍᑕᒫᑦ ᓄᑖᑦ ᐱᓕᕆᐊᑦᓴᕆᔪᒪᔭᕗᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᑭᖑᕙᕆᐊᖅᐸᓚᐅᖅᑐᑦ 
ᐊᕐᕌᒍᑕᒫᑦᓯᐊᖅ, ᐊᕐᕌᒍᑕᒫᑦᓯᐊᕐᓗ ᒪᓕᒐᓕᐅᕐᕕᒻᒧᑦ 
ᐊᐱᕆᔭᕆᐊᖃᖅᐸᓚᐅᖅᑐᖓ 
ᑮᓇᐅᔭᖅᑖᒃᑲᓐᓂᕈᒪᓪᓗᖓ, ᑮᓇᐅᔭᖃᖏᓗᐊᕐᒪᑦ 
ᐱᔨᑦᓯᕋᐅᑎᓄᑦ ᓄᓇᕗᒻᒥᐅᓄᑦ.  
 
ᐱᐅᓂᔅᓴᒥᒃ ᓄᓇᕗᒻᒥᐅᓄᑦ ᑕᒪᒃᑯᓇᖓᑦ 
ᐱᓕᕆᐊᒃᓴᓂᑦ ᑐᕌᒐᕇᓐᓇᖅᑕᕋ. ᑮᓇᐅᔭᕐᓂᓪᓗ 
ᓇᖕᒥᓂᖅ ᐊᑐᖅᐸᓪᓕᐊᒋᐊᖃᕐᓂᐊᕐᒥᔪᒍᑦ ᓄᓇᕗᒻᒥ. 
ᐊᒥᓱᑦ ᐱᔨᔅᓯᕋᐅᑏᑦ, ᖃᓪᓗᓈᓃᑦᑐᓂᒃ 
ᑐᓐᖓᕕᖃᓗᐊᖏᓪᓗᑕ ᐊᒻᒪᓗ ᐊᖏᕐᕋᕐᒥᓂᒃ 
ᖃᓂᑦᓴᓂᖅᓴᐅᕙᓪᓗᑎᒃ 
ᐅᖓᓯᑦᑐᒨᓗᐊᖃᑦᑕᖏᓪᓗᑎᒃ 
ᐃᑲᔪᖅᑕᐅᒍᑎᑦᓴᖏᓐᓄᑦ.  
 
ᐅᑭᐅᑦ ᑕᓪᓕᒪᓄᑦ ᐊᔭᐅᖅᑐᐃᓐᓇᕐᓗᒋᑦ 
ᒐᕙᒪᑐᖃᒃᑯᑦ ᑖᒃᑯᐊ ᓇᓪᓕᐅᒃᑯᒫᖅᓱᖅᓯᒪᖏᑦᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐊᖏᕈᑎᒥᒃ. 

ᐅᑭᐅᒃ ᒪᕐᕉᓐᓄᑦ ᒐᕙᒪᑐᖃᒃᑯᓐᓂ 
ᐱᓕᕇᓐᓇᓚᐅᖅᑕᒃᑲ, ᑭᓐᖑᖅᑕᑎᓐᓂᒃ 
ᐊᒃᓱᕉᑏᓐᓇᖅᑕᕋ ᑕᒪᒃᑯᐊ ᐱᔭᑦᓴᕆᔭᕗᑦ 
ᐃᒪᐃᒍᑎᐅᓇᔭᖅᑐᑦ ᓄᓇᕗᒻᒧᑦ. ᑳᓐᑐᕌᑦᒧᑦ 
ᐊᖏᕈᑏᑦ ᐊᒥᓱᐃᖅᓱᒍ, ᐅᓄᖅᓯᒋᐊᕆᐊᖃᕈᑎᒃ 
ᐊᓯᔾᔨᒋᐊᖃᓪᓚᑦᑖᕈᑎᓪᓘᓐᓃᑦ. 
ᑕᐃᒪᐃᑉᐸᔾᔮᕈᓐᓃᓚᓚᐅᖅᓯᒪᕗᖓ ᒐᕙᒪᑐᖃᒃᑯᑦ 
ᐊᐅᓚᑦᓯᖔᖃᑦᑕᖁᓕᕐᓗᒋᑦ ᐋᓐᓂᐊᖅᑐᓕᕆᓂᕐᒧᑦ 
ᐊᐅᓚᕈᑎᐅᕙᑦᑐᓂᒃ, ᐊᑭᒋᔭᖏᓐᓂᓪᓗ.  
 
ᑕᓕᒪᑦ ᐅᑭᐅᑦ ᑕᐃᒪᒐᓱᓚᐅᖅᑐᑦ, 
ᐊᖏᕈᑎᖃᓕᓚᐅᖅᑐᒍᑦ ᐋᒃᑑᕝᕙ 2020-ᒥ 
ᐊᑎᓕᐅᓕᓚᐅᖅᐳᖓ $78 ᒥᓕᐊᓐ ᑮᓇᐅᔭᑦ 
ᓄᑖᒥᒃ ᑮᓇᐅᔭᖅᑖᕈᑕᐅᓕᖅᓱᓂ ᐃᓄᖕᓄᑦ ᓄᓇᕘᒥ 
2020-ᒥ. ᐊᒻᒪ 2021-ᒥ ᐅᐃᒍᔭᐅᒃᑲᓂᖅᓱᓂ. 
$150 ᒥᓕᐊᓐᓃᑦᑐᑦ ᓄᑖᑦ ᑮᓇᐅᔭᐃᑦ ᐅᕙᒍᑦ 
ᑮᓇᐅᔭᖁᑎᑦᑎᓐᓃᑉᐸᓚᐅᖏᑦᑐᑦ. 
 
ᑕᕝᕙᖓ ᑮᓇᔭᖅᑐᖁᑎᔅᓯᓐᓄᑦ ᐅᓂᒃᑳᕆᔭᐅᔪᒪᑦ 
ᑕᑯᓚᐅᖅᑐᒃᓴᐅᒋᕗᓯ ᓇᓕᖅᑲᓂᑦ 
ᑮᓇᐅᔭᖅᑖᕆᕙᑦᑕᓂᒃ, ᑮᓇᐅᔭᖅᑐᕈᑎᑦᓴᑎᓐᓄᑦ. 
2020-2021-ᒥ ᐅᓄᖅᓯᒋᐊᒃᑲᓐᓂᓚᐅᖅᑐᑦ, 
ᓄᕙᔅᔪᐊᕐᓂᕐᒧᑑᖏᑦᑐᖅ. ᑭᓯᐊᓂᑦᑕᐅᖅ 
ᐊᐅᓪᓚᕈᑎᐅᕙᑦᑐᓄᑦ ᐊᖏᕈᒻᒧᑦ. ᑕᒪᓐᓇ 
ᓯᕗᓪᓕᖅᐹᒥᒃ ᓄᓇᕘᒥ ᐋᓐᓂᐊᖅᑐᓕᕆᓂᖅ 
ᑮᓇᐅᔭᓂᒃ ᑭᖑᕆᐊᖃᒃᑲᓐᓂᕈᓐᓃᓚᐅᖅᑐᒍᑦ.  
 
ᐊᒻᒪᓗ ᒥᓂᔅᑕᐅᑉᓗᖓ ᑮᓇᐅᔭᓕᕆᓂᕐᒧᑦ 
ᑭᐳᒍᓐᓇᓚᐅᖅᑕᕗᑦ 
ᐊᑭᓕᒃᓴᖃᕐᓂᐊᖅᑐᕆᓚᐅᕋᓗᐊᖅᓱᑕ 
ᐊᒥᐊᒃᑯᖃᓕᖅᓱᑕ. ᐱᐅᓂᖅᓴᒥᒃ ᑮᓇᐅᔭᑎᒍᑦ 
ᐱᓕᖅᓱᑕ 6-ᒋᓕᖅᑕᖓᓂᒃ ᒪᓕᒐᓕᐅᖅᑏᑦ 
ᑲᔪᓯᑦᓯᐊᕈᓐᓇᓂᐊᕐᒪᑦ ᓄᑖᒥᒃ ᐱᓕᕆᐊᕆᓂᐊᖅᑕᒥᒃ 
ᐱᔭᒃᓴᒥᓄᓪᓗ. 
 

ᑕᒪᒃᑯᐊ ᐱᓕᕆᐊᕆᕙᑦᑕᕗᑦ, ᑕᐃᒪᖓᓂᑦ 
ᐱᓕᕆᐊᕇᓐᓇᖅᑕᕗᑦ ᐊᔾᔨᐅᓐᖏᒍᑕᐅᒍᓐᓇᕐᒥᒻᒪᑕ, 
ᐊᔾᔨᒋᓐᖏᑖᒍᓪᓗ ᑕᑯᓐᓇᖅᓱᑎᒍ. 
 
ᐄ, ᑕᒪᓐᓇ ᐱᕙᓪᓕᐊᑲᓐᓂᓚᐅᕐᒥᒻᒪᑦ 
ᐃᖅᑲᖅᑐᐃᔪᓕᕆᓂᕐᒥᒃ, ᑮᓇᐅᔭᓕᕆᓂᕐᒥᓪᓗ 
ᐱᓕᕆᓕᕋᒪ. ᓇᓗᓇᐃᖅᐸᓚᐅᖅᑕᒃᑲ ᐱᐅᓂᖅᓴᒥᒃ 
ᐊᖏᖃᑎᖃᕈᒪᓪᓗᖓ ᒐᕙᒪᑐᖃᒃᑯᓐᓂᑦ, 
ᐱᐅᓂᖅᓴᒥᒃ ᐱᓕᕆᐊᑦᓴᖃᖁᓪᓗᒋᑦ ᓄᓇᕗᒻᒥᐅᓄᑦ. 
 
ᒫᓐᓇ ᐊᔾᔨᒌᖏᑦᑐᓂᒃ ᒥᓂᔅᑕᓂᒃ 
ᐱᓕᕆᖃᑎᖃᑦᓯᐊᖃᑦᑕᖅᓯᒪᔪᖓ ᒥᓂᔅᑕᐅᔪᓂᑦ 
ᒐᕙᒪᑐᖃᒃᑯᓐᓂ, ᐊᐃᕙᖃᑎᒋᕙᒃᓱᑎᒃ, ᑕᒪᒃᑯᐊ 
ᐅᖃᖃᑎᒌᓐᓂᕐᓗ ᑲᔪᓯᕙᓪᓕᐊᓯᒪᒻᒥᒐᒃᑭᑦ 
ᐊᓯᐅᔨᒍᒪᖏᓇᒃᑭᑦ, ᐊᓯᐅᔨᒋᐊᖃᓐᖏᓇᑦᑎᒍ. 
ᖃᐅᔨᒪᒐᒪ, ᐊᓯᔾᔨᓪᓚᑦᑖᓐᓂᐊᕈᑦᑕ ᐊᒻᒪ 
ᓄᓇᓕᓕᒫᑦ ᐱᓪᓗᒋᑦ. ᑕᐃᒪᐃᑦᓱᓐᓇᕋᑉᑕ 
ᒥᓂᔅᑕᐅᑉᓗᓂ.  
 
ᑕᐃᒪᐃᒻᒪᑦ ᕿᓄᕗᖓ ᓂᕈᐊᖅᑕᐅᑲᓐᓂᕈᒪᓪᓗᖓ 
ᓯᕗᓕᐅᖅᑎᐅᖃᑕᐅᓗᖓ 6-ᒋᓕᖅᑕᖓᓂ 
ᒪᓕᒐᓕᐅᕐᕕᒻᒥ, ᓯᕗᓕᐅᖅᑎᐅᓂᖅ. 
ᓴᖅᑮᒍᑎᐅᒍᓐᓇᖅᑐᓂᓪᓗ ᐊᒻᒪᓗ 
ᓯᕗᒧᐊᕈᑎᒋᑦᓯᐊᕈᓐᓇᖅᑕᕗᑦ. ᖃᐅᔨᒪᔪᖓ 
ᐱᓕᕆᑦᓯᐊᑲᓐᓂᕈᓐᓇᖅᑐᖓ, ᑕᒪᓐᓇᓗ 
ᐊᖏᖅᓯᒪᓂᕋ ᐅᖃᓯᕆᔪᓐᓇᖅᓱᒍ. 
ᐱᓕᕆᖃᑎᒋᑦᓯᐊᕈᒪᓪᓗᒋᓪᓗ ᑕᒪᒃᑯᐊ 
ᓯᕗᓪᓕᐅᑎᔭᑦᑎᓐᓄᑦ, ᓄᓇᕗᒻᒥᐅᑦ ᑭᓐᖑᕐᒪᑕ 
ᐊᖏᔪᒥᒃ ᓄᓇᕗᒻᒥᐅᓂᒃ. 
ᐱᓕᕆᕙᓪᓕᐊᔪᒪᓕᖅᐳᖓ ᑕᐃᒪᐃᑦᓱᓐᓇᖁᓪᓗᖓ.  
 
“ᓄᓇᕗᒻᒥᐅᑦ ᐱᔪᒪᔪᑦ ᑕᒪᕐᒥᐅᔪᒥᒃ 
ᐃᓚᐅᖃᑕᐅᒍᓐᓇᖅᐳᖓ 

ᑕᐃᑯᖓ ᑎᑭᒍᓐᓇᕐᓗᑕ.” ᐃᑲᔪᖅᑐᖅᑕᐅᒍᒪᕗᖓ 
ᐃᓕᑦᓯᓐᓄᑦ ᓂᕈᐊᖅᑕᐅᒃᑲᓐᓂᕈᒪᓪᓗᖓ 
ᒪᓕᒐᓕᐅᖅᑎᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, ᕼᐃᒃᔅ. 
ᐊᑎᖁᑎᓐᓃᒻᒥᔪᖅᑕᐅᖅ ᕿᑭᖅᑖᓘᑉ ᓂᒋᐊᓄᑦ, 
ᒥᔅᑐ, ᔪᐊᓇᓯ. 
 
ᔪᐊᓇᓯ: ᐄ, ᖁᔭᓐᓇᒦᒃ. ᐅᓪᓗᒃᑯᑦ, ᐅᓐᓄᒃᑯᑦ. 
ᐃᒃᓯᕙᐅᑖᖅ, ᐅᐱᒋᒃᑲᓐᓂᖅᐸᒋᑦ ᑕᕝᕗᖓ 
ᐅᖃᖅᑎᓐᖑᕐᓂᐊᖅᑎᓪᓗᑎᑦ. ᐊᒻᒪᓗ 
ᐅᐱᒋᑦᓯᐊᕆᕙᕋ ᑖᓐᓇ ᓯᕗᓕᖅᑎᑖᕆᔭᕗᑦ ᐸᐅᓗᓯ 
ᔪᐊᓇᓯ ᐊᕿᐊᕈᖅ, ᐅᖃᓪᓚᒃᑕᑎᑦ 
ᑐᓴᕐᓂᑦᑎᐊᕋᑖᕐᒪᑕ ᐊᒻᒪ ᑭᐅᔾᔪᑎᑎᑦᑕᐅᖅ 
ᑐᓴᕐᓂᑦᓯᐊᕋᑖᕐᒥᒻᒪᑕ. ᐃᓱᒪᓕᐅᕆᖃᑎᒌᓐᓂᕐᒥᒃ, 
ᑖᓐᓇ ᓂᕆᐅᓐᓂᖃᖅᑐᐃᓐᓇᐅᕗᒍᑦ 
ᓯᕗᓕᖅᑎᐅᓂᐊᖅᑎᓪᓗᑕ ᓄᓇᕗᒻᒧ. 
 
ᐃᒃᓯᕙᐅᑖᖅ, ᓯᕗᓪᓕᕐᒥᒃ ᑕᕝᕙᐅᕗᑏᖅᑳᕈᒪᕗᖓ 
ᕿᑭᖅᑖᓘᑉ ᓂᒋᐊᓂᑦᒥᐅᓄᑦ, ᕿᒻᒥᕈᒻᒥᐅᑦ 
ᑭᓐᖓᕐᒥᐅᓪᓗ. ᑭᒡᒐᖅᑐᖅᓯᒪᔭᒃᑲᓐᓂᒃ ᑖᒃᑯᐊ 8-ᓄᑦ 
ᐊᕐᕌᒍᓄᑦ ᐊᒻᒪᓗ ᖁᕕᐊᒋᑦᓯᐊᑦᓯᒪᓪᓗᒍ ᑕᒪᓐᓇ 
ᐱᓕᕆᐊᕆᓯᒪᔭᕋ.  
 
ᐊᒻᒪᓗ ᑐᓐᖓᓱᑦᑎᑦᑎᐊᑲᓐᓂᕈᒪᕙᒃᑲ ᓄᑖᑦ 
ᒪᓕᒐᓕᐅᕐᕕᒻᒧᑦ ᓂᕈᐊᖅᑕᐅᓵᖅᑐᑦ ᐊᒻᒪᓗ 
ᓂᕈᐊᖅᑕᐅᑲᓐᓂᖅᑐᑎᒍᑦ ᐊᒻᒪᑦᑕᐅᖅ 
ᐊᒥᓲᓂᖅᐹᖑᖃᑕᐅᔪᑦ ᐃᓕᔭᐅᑐᐃᓐᓇᖅᑐᑦ 
ᒪᓕᒐᓕᐅᕐᕕᒻᒧᑦ. ᐊᒻᒪᓗ ᖁᕕᐊᒋᓪᓚᕆᑦᑕᕋ 
ᐊᒥᓱᒻᒪᕇᑦ ᑖᒃᑯᐊ ᐊᕐᓇᐃᑦ ᑭᒡᒐᖅᑐᑲᓐᓂᕐᒪᑕ 
ᑕᕝᕙᓂ ᒪᓕᒐᓕᐅᕐᕕᒻᒥ. ᑕᐃᒪᓐᓇ 
ᑕᑯᒃᑲᓐᓂᕈᒪᓂᐊᖅᐳᒍᑦ ᓯᕗᓂᑦᑎᓐᓂ ᐊᕐᓇᐃᑦ 
ᑕᒪᒃᑯᓇᖓᑦ ᐱᒻᒪᕆᐊᓗᒻᒥᒃ ᑎᒍᒥᐊᒃᑲᓂᖅᑎᐅᒻᒪᑕ, 
ᐋᖅᑭᑦᓱᐃᓂᐊᖅᑎᓪᓗᑕ ᐃᓅᖃᑎᒌᓐᓂᑦᑎᓐᓂᒃ. 
ᑖᓐᓇ ᐃᖅᑲᐅᒪᓇᓪᓚᕆᓐᓂᐊᖅᑐᖅ ᓇᓗᓇᖏᑦᑐᖅ 
ᐃᓘᓐᓇᑎᓄᑦ. 
 
ᐃᒃᓯᕙᐅᑖᖅ, ᖁᔭᒋᔪᒪᕙᕋ ᑖᓐᓇ ᓇᑦᓯᓕᖕᒧᑦ 
ᒪᓕᒐᓕᐅᖅᑎ, ᖂᑭᐊᖅ, ᓂᕈᐊᕋᒃᓴᓕᐊᕆᕋᑖᕐᒫᖓ 
ᒥᓂᔅᑕᕈᓐᓂᕐᒧᑦ, ᐊᒻᒪᓗ ᑖᓐᓇ ᐃᑉᐱᒋᑦᓯᐊᖅᐸᕋ 
ᐃᑉᐱᒋᖃᑦᑕᐅᑎᒍᓐᓇᓂᑦᑎᓐᓂᒃ. 
 
(ᑐᓵᔨᒃᑰᓕᖅᑐᖅ)ᐃᒃᓯᕙᐅᑖᖅ, ᐃᒻᒥᓂᒃ ᑭᓇᐅᓂᕐᓂᒃ 
ᐅᖃᒃᑲᓐᓂᕈᒪᕗᖓ ᓄᓇᕗᒻᒥᐅᓄᓪᓗ, 
ᐊᑖᑕᐅᑉᓗᖓ, 

ᐊᐃᑉᐸᕆᔭᐅᓪᓗᖓ, ᐃᕐᓂᖃᖅᖢᖓ, 
ᐃᕐᓂᕆᔭᐅᓪᓗᖓ, ᓄᑲᖃᖅᖢᖓ, 
ᐊᖏᔪᖃᐅᖅᖢᖓ, ᐊᒃᑲᑲᖅᖢᖓᓗ, 
ᓴᑭᖃᐅᖅᓱᖓᓗ ᑖᒃᑯᐊ ᑐᓐᖓᑎᑦᓯᑦᓯᐊᖃᑦᑕᕐᒪᑕ. 
ᑖᒃᑯᐊ ᐃᓚᒌᑦ ᐱᓕᕆᑦᑎᑦᓯᐊᓂᖅᓴᐅᕙᒻᒪᑕ. 
ᐊᖑᑕᐅᑉᓗᓂ, ᐱᓕᕆᑦᓯᐊᕆᔪᒪᓲᕆᕋᑦᑎᒍ 
ᕿᑐᕐᖓᕗᑦ, ᐊᐃᑉᐸᕗᑦ, ᐃᓚᓐᓇᕆᔭᕗᓪᓗ ᐊᒻᒪᓗ 
ᑲᑐᑎᖃᑎᒌᓪᓗᓂ, ᐊᖑᑎᓕᒫᑦ ᓄᓇᓕᑦᑎᓄᑦ 
ᓴᐳᔾᔨᕙᒻᒪᑕ, ᓂᖃᐃᓱᖅᑎᐅᓪᓗᑎᒃ 
ᐃᓚᓐᓇᕆᔭᒥᓂᒃ. ᐃᑲᔪᕐᓂᕆᔭᓯ ᓄᓇᓖᑦ 
ᐅᔾᔨᖅᑐᖅᑕᐅᓯᐊᕐᓂᐊᖅᑐᖅ, ᖃᐅᔨᒐᑉᓯ, 
ᐅᐱᒋᑦᓯᐊᖅᓱᑎᓪᓗ ᓴᓂᕌᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᑕᒪᓐᓇ 
ᐃᓱᒪᓕᕆᓂᖅ ᓄᓇᕗᒻᒥᐅᓄᑦ ᐱᕐᔪᐊᖑᓯᒪᕗᖅ 
ᐊᒻᒪᓗ ᓴᖅᑭᔮᓚᐅᖅᐳᖅ ᐃᑉᐸᒃᓴᖅ, ᑖᒃᑯᐊ 
ᓄᑲᑲᓛᑦ, ᐅᕕᒃᑲᓛᑦ ᐊᖑᑏᑦ ᐊᕐᓇᐃᓪᓗ 
ᐅᕙᓃᓚᐅᕐᒪᑕ ᑐᓴᖅᑕᐅᔪᒻᒪᓪᓗᑎᒃ, 
ᑐᓴᖅᑕᐅᔪᒪᓪᓚᕆᐊᓗᑦᑐᑎᒃ. ᐊᒻᒪᓗ ᐃᖅᑲᐅᒪᒐᒪ 
ᑕᕝᕙᓂ ᒪᓕᒐᓕᐅᕐᕕᒻᒧᑦ ᐃᓯᕋᑖᖅᑐᒥᓂᐅᑎᓪᓗᖓ 
ᐊᕐᕌᒍᑦ 8-ᖑᓕᑐᖅ ᑖᓐᓇ 
ᐅᖃᐅᓯᕆᕙᓪᓕᐊᓕᓚᐅᖅᓯᒪᒐᒃᑯ, ᓲᕐᓗ 
ᓂᕆᐅᓐᓂᖃᕆᐊᖃᕐᓂᑦᑎᓐᓂᒃ ᐊᒻᒪᓗ ᐃᒻᒥᓃᕐᓂᒃ 
ᓈᒻᒪᖏᒻᒪᑦ.  ᖁᕕᐊᑦᑐᖓ ᐅᖃᐅᓯᕆᔪᓐᓇᕋᑦᑎᒍᑦ 
ᐊᒻᒪᓗ ᒪᒃᑯᒃᑐᐃᑦ ᐅᕕᒃᑲᓛᑦ ᒫᓐᓇᐅᔪᖅ 
ᐃᓚᖃᑕᐅᑦᓯᐊᕈᒪᓂᖏᓐᓂᒃ, ᑕᒪᒃᑯᓇᓐᖓᑦ 
ᐊᓯᔾᔨᕆᐊᓕᓐᓂᒃ ᓴᖅᑭᔮᖅᑎᑦᓯᑎᓪᓗᒋᑦ ᐃᑉᐸᑦᓴᖅ 
ᑕᑯᓚᐅᕋᑦᑕ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ, 
ᐊᒻᒪᓗ ᐃᑉᐱᒋᖃᑎᒋᕙᒃᑲ ᐆᒻᒪᑎᒃᑯᑦ ᑕᐃᒃᑯᐊ 
ᐃᓚᓐᖓᕋᑖᖅᓯᒪᔪᑦ ᒫᓐᓇᕋᑖᒃᑯᑦ ᑭᓯᐊᓂᑦᑕᐅᖅ 
ᐊᕐᕌᒍᒐᓴᓐᓂᒃ ᑭᖑᓂᑦᑎᓐᓂᒃ, 
ᐃᖅᑲᐅᒪᖃᑎᒌᑦᑎᐊᖅᐸᑦᑎᒋᑦ ᑕᒪᓐᓇ ᐊᖏᔪᒥᒃ 
ᐃᑉᐱᓇᕐᒪᑦ. 
 
(ᑐᓵᔨᑎᒍᑦ) ᐅᖃᖅᑏᑦ ᑭᖑᓪᓕᕐᒥᒃ ᒪᓕᒐᓕᐅᕐᕕᒻᒥᑦ 
ᐱᒃᑯᓇᖅᑐᓂᒃ ᐅᐱᒋᔭᐅᓇᓚᐅᕐᒪᑦ 
ᓯᕗᓕᖅᑎᐅᖃᑕᐅᓪᓗᖓ ᑲᑎᒪᔨᓄᑦ 
ᐅᖃᕈᓐᓇᖅᐳᖓᓗ ᑕᒪᓐᓇ ᐱᒡᒐᓇᖅᐸᓚᐅᕐᒥᒻᒪᑦ 
ᐊᒥᓱᓂᒃ, ᐊᒥᓱᐃᖅᓱᑕ ᐊᑦᓱᕈᐃᓐᓇᖅᐸᓚᐅᖅᑐᒍᑦ 
ᐃᓱᒪᓕᐅᕆᐊᖃᖅᓱᑕ ᐊᒥᓱᓂᒃ ᓇᒻᒥᓄᑦ 
ᐊᒃᑐᐊᔪᓂᒃ ᐊᒻᒪᓗ ᐱᓕᕆᐊᕆᔭᑦᑎᓐᓄᑦ,  
 
ᐃᒃᓯᕙᐅᑖᖅ, ᐅᐱᒍᓱᑉᐳᖓ ᑕᒪᒃᑯᐊ ᐊᑐᖅᓯᒪᒐᒃᑭᑦ 
ᐊᑦᓱᕈᕐᓇᖅᑐᑦ, ᐊᒻᒪᓗ ᓲᖑᓂᖅᓴᐅᓕᖅᓱᖓ, 
ᑐᑭᓯᐅᒪᓕᖅᓱᖓᓗ ᐊᒃᓱᕈᕐᓇᖅᑐᑦ 

ᐃᓕᓐᓂᐊᕈᑎᒋᓲᕆᒐᑦᑎᒍᑦ 
ᐱᕈᖅᐸᓪᓕᐊᒍᑎᒋᓕᖅᓱᒋᓪᓗ. ᐱᓇᓱᐊᕐᓂᕆᔭᕋ 
ᓴᐃᒪᑦᓯᐊᕐᓗᖓ, ᐅᐃᒪᓐᖏᓪᓗᖓ, 
ᐅᐱᒋᑦᓯᐊᕐᓗᒋᓪᓗ ᐃᓄᖁᑎᒋᔭᒃᑲ ᐱᓕᕆᖃᑎᒃᑲ 
ᓇᐅᒃᑯᓗᑦᑖᖅ. 
 
ᐃᒃᓯᕙᐅᑖᖅ, ᐅᐱᒋᑦᓯᐊᖅᐸᒃᑲ ᐊᑐᖅᐸᓚᐅᕐᓂᕋ 
ᐅᑭᐅᑦ 8-ᓄᑦ ᒪᓕᒐᓕᐅᖅᑎᐅᑎᓪᓗᖓ 
ᐊᑑᑎᖃᑦᑎᓯᐊᕐᒪᑦ. ᑭᒡᒐᑐᖅᓯᓪᓗᖓ ᐅᑭᐅᑦ ᓯᑕᒪᑦ 
ᒪᓕᒐᓕᐅᖅᑎᑐᐃᓐᓇᐅᓪᓗ ᐊᒻᒪᓗ ᓯᑕᒪᓄᑦ 
ᐅᑭᐅᓄᑦ ᓯᕗᓕᖅᑎᐅᓕᖅᓱᖓ ᑕᒪᒃᑮᒃ 
ᖁᕕᐊᒋᓯᒪᔮᒃᑲ.  
 
ᓯᕗᓕᖅᑎᐅᓪᓗᖓ ᑕᑯᑦᓯᒐᓱᑦᓯᐊᖅᐸᓚᐅᖅᑐᖓ 
ᐊᓚᒡᒐᐃᑦᓯᐊᕐᓂᕐᒥᒃ, ᓱᓕᔪᕐᓇᑦᓯᐊᕐᓂᖅ 
ᐊᔾᔨᐅᖏᑦᑐᒥᓪᓗ ᐱᓇᓱᒋᐊᒥᒃ ᓄᓇᕗᒻᒥ 
ᐊᑦᓱᕈᕐᓇᑐᓂᒃ. (ᑐᓵᔨᑎᒎᓐᖏᑦᑐᖅ) ᐊᖏᖅᐳᖓ 
ᐱᓕᕆᕐᔪᐊᕈᒪᒐᒪ ᑕᒪᓐᓇ ᐊᖏᔪᐊᓗᒻᒥᒃ 
ᐱᓕᕆᐊᑦᓴᖃᖅᑎᑕᐅᒐᑦᑕ, ᑭᓯᐊᓂᑦᑕᐅᖅ 
ᓈᓚᒋᐊᖃᕐᓂᑦᑎᓐᓂᒃ ᓄᓇᕗᒻᒥᐅᓂᒃ 
ᐱᓕᕆᖃᑎᖃᑦᑎᐊᕈᒪᒋᕗᖓ ᑕᕝᕙᓃᑦᑐᓕᒫᑦᑎᐊᓂᒃ 
ᓄᓇᕗᒻᒥᐅᓂᒃ ᐱᔨᑦᓯᕐᓂᐊᖅᑎᓪᓗᑕ. ᑖᓐᓇ 
ᐋᖅᑭᑦᓱᖅᐸᓪᓕᐊᒐᑦᑎᒍ ᓯᕗᓂᑦᓴᕗᑦ, ᑖᓐᓇ 
ᓄᓇᕗᑦ ᓲᕐᓗ ᐱᐅᓂᖅᐹᒥᒃ, ᓈᒻᒪᓐᓂᖅᐹᒥᒃ 
ᑎᑭᐅᑎᔪᒪᔭᑦᑎᓐᓄᑦ ᑎᑭᒍᓐᓇᖁᓪᓗᑕ, ᑕᒪᒃᑯᐊ 
ᐱᕕᑦᓴᖃᖅᑎᑦᑎᓂᕐᓂᒃ ᓄᓇᕗᒻᒥᐅᓂᒃ 
ᑲᔪᓯᑦᓯᐊᕈᓐᓇᖁᓪᓗᒋᑦ ᓴᖅᑭᔮᒃᑲᓐᓂᕆᐊᖃᖅᐳᑦ, 
ᐊᒻᒪᓗ ᐊᓚᒃᑲᖅᑎᒋᐊᖃᒃᑲᓐᓂᕆᐊᖃᖅᐸᕗᑦ 
ᐱᕕᖃᑦᑎᑦᓯᒍᓐᓇᕐᓂᐊᖁᓪᓗᑕ ᑖᒃᑯᐊ ᓄᓇᓖᑦ 
ᐊᒻᒪᓗ ᑭᒡᒐᖅᑐᖅᑕᕗᑦ ᐱᐅᔪᒥᒃ 
ᐃᓅᓯᖃᕈᓐᓇᖁᓪᓗᒋᑦ. 
 
ᐃᑦᓯᕙᐅᑖᖅ ᓄᖅᑲᖅᐸᓪᓕᐊᓕᕐᓗᖓ, ᑖᒃᑯᐊ 
ᒥᓂᔅᑐᕈᕋᓱᐊᖃᑎᒃᑲ 
ᐱᓕᕆᑦᓯᐊᕆᐊᖃᑎᒋᔪᒪᕙᒃᑲᑦᑕᐅᖅ ᐊᒻᒪᓗ 
ᖁᔭᓐᓇᒦᕈᒪᒋᓪᓗᒋᑦ, ᑖᒃᑯᐊᑦᑕᐅᖅ ᐃᓘᓐᓇᓯ 
ᓯᐅᑎᓯ ᒪᑐᐃᖓᒍᓐᓇᕋᑦᓯᐅᒃ ᒫᓐᓇᒃᑯᑦ 
ᐃᓘᓐᓇᑦᓯᐊᓯ ᒪᓕᒐᓕᐅᖅᑎᐅᔪᓯᒍᑦ 
ᖁᔭᓐᓇᒦᖅᐸᔅᓯ. (ᑐᓵᔨᑎᒍᑦ) ᐊᑏᑐᑦ 
ᓯᕗᓕᖅᑎᐅᑦᓴᐃᓐᓇᕐᓂᖅ 
ᐱᓕᕆᐊᕆᖃᑦᑕᖅᓯᒪᔭᒃᑯᑦ ᐃᑉᐱᒋᔭᐅᓂᐊᖅᐳᖅ 
ᐃᑲᔪᖅᓱᖅᑕᐅᓗᖓ.  
 
ᑭᖑᓪᓕᖅᐹᒥᓪᓗ ᖁᔭᓐᓇᒦᖅᐸᕋ ᓄᓕᐊᕋ, 
ᕿᑐᕐᖓᒃᑲᓗ ᐃᑲᔪᖅᑐᐃᖃᑦᑕᖅᓯᒪᒻᒪᑕ ᐅᕙᒻᓂᒃ 

ᒫᓃᒍᑎᒋᓕᖅᑕᓐᓄᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᔪᐊᓇᓯ. 
ᐊᑎᖁᑎᒃᑲ ᒪᓕᒡᓗᒋᑦ, ᐊᒥᑦᑐᕐᒧᑦ ᒪᓕᒐᓕᐅᖅᑎ 
ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᐅᓐᓄᓕᖅᑐᒃᑯᑦ 
ᓂᕈᐊᖅᑕᐅᖃᑎᒋᓯᒪᔭᒃᑲ. ᓯᕗᓪᓕᖅᐹᒥᒃ 
ᐅᐱᒋᑦᑎᐊᖅᐸᒋᑦ ᐅᖃᖅᑎᑦᑎᔨᐊᑖᕗᑦ ᐊᒻᒪᓗ 
ᑖᓐᓇ ᓄᓇᕘᒧᑦ ᓯᕗᓕᖅᑎᐅᓂᐊᓕᖅᑐᖅ 
ᐅᐱᒋᑦᑎᐊᕆᕙᒋᑦ. ᐱᓗᐊᖅᑐᒥᒃ ᐅᐱᒋᑦᑎᐊᖅᐸ 
ᐱᒃᑯᒋᑦᑎᐊᖅᐸᒃᑲ ᐊᒥᑦᑐᕐᒥᐅᑦ 
ᑕᕝᕗᓐᖓᖅᑎᑦᑎᔪᓐᓇᓚᐅᕐᒥᖕᒪᑦ ᐅᕙᓐᓂ, 
ᖁᔭᓐᓇᒦᖑᒐᓗᐊᖅᑐᓯ.  
 

ᓯᕗᓪᓕᖅᐹᖑᔪᒥᓪᓕ ᐅᓐᓅᔪᒥ, ᐅᓐᓄᓕᖅᑐᒃᑰ-
ᕈᒪᕙᔅᓯ, ᑕᐃᒪ ᖃᐅᔨᒪᓚᐅᖅᑐᓯ ᑖᒃᑯᐊ ᐊᕐᕌᒍᑦ 
ᑎᓴᒪᐃᑦ ᐊᑐᖅᑕᒃᑲ, ᐅᐊᑦᑎᐊᕈᐊᐃᑦ. ᐅᖅᑰ. 
ᐋᒡᒐᐃ.  
 

>>ᐃᒡᓚᖅᑐᑦ 
 

ᖁᖓᓚᐅᖅᐸᖕᒥᓗᑕ ᐅᓪᓗᑯᑖᔅᓲᔭᐅᕋᑖᕐᒪᑦ, 
ᖁᔭᓐᓇᒦᑦᑎᐊᕋᓗᐊᖅᐳᖓᐃᓛᒃ. 
 

ᑕᐃᒪᓕ ᑕᐃᒪ ᓯᕗᓪᓕᖅᐹᒥᒃ ᐅᖃᕈᒪᕗᖓ, 
ᑕᕝᕗᓐᖓᖅᑎᓪᓗᖓ ᓯᕗᓪᓕᖅᐹᒥᒃ ᑖᒃᑯᐊ 
ᑭᒡᒐᖅᑐᕋᓱᓪᓚᑦᑖᓚᐅᖅᓯᒪᒐᒃᑭᑦ ᐊᒥᑦᑐᕐᒥᐅᑦ 
ᐊᒃᓱᕈᖅᖢᖓ ᐱᔪᓐᓇᕐᓂᓕᒫᕋ ᐊᑐᖅᖢᒍ. ᑖᒃᑯᐊᓗ 
ᐱᔨᑦᑎᕋᑦᑎᐊᕋᓱᓚᐅᖅᐸᒃᑲ ᐃᓐᓇᖁᑎᕗᑦ ᓄᓇᕗᒥᑦ 
ᐊᒻᒪ ᐊᒥᑦᑐᕐᒥᐅᑦ ᓯᕗᓪᓕᐅᑎᓪᓗᒋᑦ 
ᐱᔨᑦᑎᕋᕋᓱᓚᐅᖅᐸᒃᑲ, ᐊᒻᒪᓗ ᑲᑐᔾᔨᖃᑎᒌᖕᓂᕐᒥᒃ 
ᑖᒃᑯᐊ ᐃᓐᓇᐅᓗᐊᓐᖏᑦᑐᐃᑦ ᒪᒃᑯᒍᓐᓃᖅᑐᓪᓗ 
ᑲᑐᔾᔨᖃᑎᒌᖕᓂᕐᒥᒃ ᓴᖅᑭᔮᖅᑎᕝᕕᒋᓇᓱᓚᐅᖅᐸᒃᑲ. 
ᐊᒻᒪᓗ ᓱᓕ ᑕᐃᒪ ᐅᓇ, ᓯᕗᓂᒃᓴᑦᑎᓐᓄᑦ 
ᑕᐅᑐᒡᓗᑕ ᒪᒃᑯᑑᑕᐅᖂᔨᔪᒎᒐᓗᐊᖅ ᐃᒪᓐᓇᓕ 
ᑖᒃᑯᐊ ᑕᐃᒪ ᒪᒃᑯᒃᑐᕗᑦ 
ᓯᕗᓂᒃᓴᕆᓂᐊᖅᑎᓪᓗᑎᒍᑦ 
ᑲᑐᔾᔨᖃᑎᒋᑦᑎᐊᓚᐅᕐᓚᕗᑦ ᒐᕙᒪᐅᑎᓪᓗᑕ, 
ᑕᐃᒪᓐᓇ ᑕᐅᑐᒃᑕᐅᑎᓪᓗᑕ ᓯᕗᓂᒃᓴᒧᑦ 
ᐋᖅᑭᒃᓱᐃᖃᑦᑕᕐᓂᐊᖅᑎᓪᓗᑕ ᓄᓇᕘᒥᐅᓄᑦ.  
 

ᑕᒪᓐᓇᐃᓛᒃ ᐃᓕᖅᑯᓯᕗᑦ ᐱᒻᒪᕆᓪᓚᑦᑖᖑᖕᒪᑦ, 
ᐊᓯᐅᔾᔮᖏᑦᑐᖅ, ᐃᓐᓇᖁᑎᕗᑦ ᐅᖃᖅᓯᒪᓱᖓᕈᑎᒃ 
ᐃᓅᒐᓗᐊᕐᓗᑕᒎᒃ ᖃᓪᓗᓈᑐᑦ 
ᐅᖃᕈᓐᓇᕋᓗᐊᖅᑎᓪᓗᑕ ᑕᒪᓐᓇᒎᒃ ᐱᖅᑯᓯᕗᑦ 
ᑖᓐᓇ ᓴᓐᖏᔾᔪᑎᒌᓐᓇᖃᑦᑕᕐᓂᐊᕋᑦᑎᒍᑦ, ᓱᓕ 
ᑖᓐᓇ ᒫᓐᓇ ᐊᑐᖅᖢᒍ ᒫᓐᓇ ᐅᒃᐱᕆᔭᕋ. 
ᑐᓱᒋᖃᑦᑕᖅᑕᒃᑲ, ᑐᓱᒋᕙᒃᐸᒃᑲ ᑖᒃᑯᐊ ᓱᓕ 
ᒫᓐᓇᒧᑦ ᐊᖓᔪᖅᑳᖃᖅᑐᐃᑦ, 
ᐊᖓᔪᖅᑳᖃᓚᐅᖅᐳᖓ ᓴᓐᖏᔪᓂᒃ 

ᐱᔪᓐᓇᖅᑐᓂᒃ ᐅᖃᐅᔾᔨᔪᓐᓇᖅᑎᐊᖅᑐᓂᒃ, 
ᓯᕗᓕᐅᖅᑎᐅᕙᓚᐅᕆᓪᓗᑎᒡᓗ. 
 
ᑖᓐᓇᓗᑦᑕᐅᖅ ᐃᒪᓐᓇ ᐅᖃᕈᒪᒋᕗᖓ, ᑖᓐᓇ 
ᐊᕐᕌᒍᐃᑦ ᑎᓴᒪᑦ ᐊᑐᖅᓯᒪᔭᒃᑲ 
ᐃᓕᔾᔪᑎᒋᓯᒪᑦᑎᐊᖅᐸᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ, 
ᖃᓄᖅ ᑭᒡᒐᖅᑐᐃᑦᑎᐊᕆᐊᒃᓴᖅ 
ᓇᓗᓚᐅᖅᓯᒪᒐᓗᐊᖅᑐᖓ ᑭᓯᐊᓂ ᐊᖓᔪᒋᔭᓐᓄᑦ 
ᑕᑎᖃᖅᖢᖓ. ᐅᖃᐅᔾᔭᐅᕙᓚᐅᖅᐳᖓ. ᐊᑏ 
ᐊᐱᖅᓱᕆᐊᕌᖓᕕᑦ ᑭᒡᒐᖅᑐᖅᑕᑎᑦ 
ᐃᓱᒪᒋᒋᐊᖅᐸᒡᓗᒋᑦ, ᑭᒡᒐᖅᑐᕐᓂᐊᖅᑕᒃᑲ ᓱᓕ 
ᐃᓱᒪᒋᓂᐊᖅᐸᒃᑲ ᑕᕝᕗᖓ ᒥᓂᔅᑐᒧᑦ 
ᐆᑦᑐᕋᓱᑦᑎᓪᓗᖓ. 
 
ᐅᖃᓪᓗᐊᓵᕆᕗᖓ ᐃᒫᒃ, ᖁᔭᓐᓇᒻᒦᕐᒥᔭᕋᑦᑕᐅᖅ 
ᑖᓐᓇ ᐊᕐᕕᐊᒧᑦ, ᐊᕐᕕᐊᑦ ᐅᐊᖕᓇᖓᓐᓄᑦ ᐊᒻᒪ 
ᑎᑭᕋᕐᔪᐊᒧᑦ ᒪᓕᒐᓕᐅᖅᑎᐅᔪᖅ ᑕᕝᕗᖓ 
ᓂᕈᐊᒐᒃᓴᓕᐅᕋᑖᕐᒥᒫᖓ ᖁᔭᓐᓇᒻᒦᑦᑎᐊᖅᐸᕋ. 
ᑕᐃᒪᓖᓛᒃ ᑖᓐᓇ ᐅᖃᕈᒪᒋᕙᕋ ᓱᓕ ᐅᕙᖓ 
ᐅᒃᑯᐃᖓᓂᐊᕆᕗᖓ ᑕᕝᕗᖓ ᒥᓂᔅᑐᒧᑦ 
ᓂᕈᐊᒐᒃᓴᐅᓕᖅᑎᓪᓗᖓ. ᑖᓐᓇ ᑕᐃᒪ ᓄᓇᕗᑦ 
ᒐᕙᒪᖓ ᐅᑉᐱᕆᑦᑎᐊᕋᒃᑯ ᑖᒃᑯᐊ ᓄᓇᕗᒻᒥᐅᑦ 
ᐱᔾᔪᑎᒋᓪᓗᒋᑦ ᒪᑭᑕᔾᔪᑎᒋᑦᑎᐊᖃᑦᑕᕋᒃᑯ 
ᓄᓇᕗᒃᑯᑦ ᓴᓐᖏᔾᔪᑎᒋᒐᑦᑎᒍᑦ. ᐊᑏ ᒪᒃᑯᒃᑐᕗᑦ 
ᑐᓐᖓᕕᒃᓴᖏᓐᓂᒃ, ᐱᔪᓐᓇᐅᑎᒃᓴᖏᓐᓂᒃ 
ᐋᖅᑭᒃᓱᐃᒋᐊᒃᑲᓐᓂᓚᐅᕐᒥᑕ. ᑖᔅᓱᒥᖓ ᓇᐃᑦᑐᒥᒃ 
ᐅᖃᕈᒪᖅᑲᐅᕗᖓ, ᖁᔭᓐᓇᒦᑦᑎᐊᖅᐳᖓ 
ᐅᐱᒍᓱᑦᑎᐊᖅᐳᖓᓗ ᑕᕝᕗᖓ 
ᓂᕈᐊᒐᒃᓴᓕᐅᖅᑕᐅᕋᑖᕋᒪ. 
 
ᓱᓕ ᕿᓂᕐᓂᐊᖅᐳᖓ ᖃᓄᖅ 
ᐋᖅᑭᒋᐊᑦᑎᐊᒃᑲᓐᓂᕈᓐᓇᖅᐸᕗᑦ? ᒪᒃᑯᒃᑐᕗᑦ 
ᐱᔾᔪᑎᒋᓪᓗᒋᑦ. ᒪᒃᑯᒃᑐᓯᒍᑦ ᐊᑏᑐᖅ 
ᑲᔪᖏᖅᓴᑦᑎᐊᐸᔅᓯ ᐃᓕᓐᓂᐊᑦᑎᐊᖃᑦᑕᕆᑦᑎ 
ᓯᕗᓂᒃᓴᓯ ᖃᐅᔨᒪᓐᖏᓐᓇᑦᑎᒍᑦ ᐃᓕᒃᓯ ᑕᕝᕙ 
ᐋᖅᑭᒃᓱᐃᔨᐅᓂᐊᕋᔅᓯ ᑕᕝᕗᖓ ᓄᓇᕗᑦ ᖃᓄᖅ 
ᐱᔪᓐᓇᖅᑎᒋᔪᓐᓇᕐᒪᖔᑦ, ᑲᔪᖏᖅᓴᑦᑎᐊᕈᒪᕙᔅᓯ 
ᓄᓇᕗᑦ ᓴᓐᖏᒃᑎᒋᐊᒃᑲᓐᓂᕐᓚᕗᑦ. 
ᑕᐃᒪᓐᓇᑐᐃᓐᓇᖅ ᐅᖃᕈᓐᓇᑲᓚᐅᖅᐳᖓ 
ᓇᐃᑦᑐᒥᒃ. ᖁᔭᓐᓇᒦᖑᒐᓗᐊᖅ ᐊᑏ 
ᐅᓐᓄᖃᑦᑎᐊᕆᑦᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᔅᑐ 
ᖃᐃᕐᓂᖅ. ᐊᑎᖁᑎᒃᑲ ᒪᓕᒡᓗᒋᑦ ᑲᖏᖅᖠᓂᐅᑉ 
ᓂᒋᐊᓄᑦ ᒥᔅᑕ ᑯᓱᒐᖅ. 
 
ᑯᓱᒐᖅ: ᕼᐊᐃ ᐃᓄᐃᑦ. (ᑐᓵᔨᑎᒍᑦ) ᓇᐃᓐᓂᖅᓵᕐᔪᒃ 
ᓯᕗᓪᓕᐅᖅᑲᐅᔪᒥ.  

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᕐᒥᒃ ᐅᖃᖅᑎᑦᓯᔨᑖᓵᖅ 
ᓴᕆᒪᒋᕙᒋᑦ ᐊᒻᒪ ᓴᕆᒪᒋᑦᓯᐊᖅᖢᒍ ᓄᑖᒥᒃ 
ᐳᕇᒥᐅᑖᕆᔭᕗᑦ. ᑲᑎᒪᔨᐅᖃᑎᒃᑳ 
ᓴᓐᖏᔪᒻᒪᕆᐊᓗᖕᒥᒃ ᐅᓪᓗᒥ ᓂᕈᐊᖅᑲᐅᔪᒍᒃ 
ᓯᕗᓕᖅᑎᒃᓴᒥᒃ. ᓯᕗᓕᖅᑎᒋᓂᐊᖅᑕᑦᑎᓐᓂᑉᓗ, 
ᓴᕆᒪᓱᑦᓯᐊᖅᐳᖓ ᐆᒻᒪᑎᒦᓐᖔᖅᑐᒥᒃ 
ᖁᔭᓐᓇᒦᕈᒪᑉᓗᑎᑦ ᓯᕗᓕᖅᑎᐅᓃᑦ 
ᐊᑐᑦᓯᐊᕐᓂᐊᖅᐸᐃᑦ ᐊᒻᒪ ᐃᑲᔪᕐᓂᐊᖅᐸᒋᑦ, 
ᐊᑕᐅᓯᐅᖃᑎᒌᒋᐊᖃᑉᑕ ᑕᒡᕙᓂ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ 8ᓂᒃ ᐃᑲᕐᕋᓂᒃ 
ᐅᖃᐅᓯᖃᖅᑐᖓ ᑕᑯᔪᒪᔭᑦ ᓇᒻᒧᓐᖓᖁᒻᒪᖔᑎᒍᑦ 
ᐅᓪᓗᑯᑖᖑᕋᑖᕐᒪᑦ. ᐅᐱᑉᐳᖓ ᐱᕕᖃᕈᓐᓇᖅᑲᐅᒐᒪ 
ᐅᖃᐅᓯᕆᑦᑎᐊᕈᓐᓇ, ᐅᖃᖃᑎᒋᑦᑎᐊᕈᓐᓇᓯ ᐊᒻᒪᓗ 
ᑭᐅᔭᒃᓴᕆᒐᓗᐊᖅᐹ ᐊᐱᖅᑯᑎᖕᒪ.  
 
ᑕᐃᒪᓕ ᒥᓂᔅᑕᐃ ᑲᑎᒪᔨᖏᓐᓂᒃ ᐱᔨᑦᑎᕈᓐᓇᕐᒪᑦ 
ᓄᑖᒧᑦ ᓯᕗᓕᖅᑎᒧᑦ ᓄᑖᓄᓪᓗ ᒥᓂᔅᑕᓄᑦ, ᑕᒪᒃᑯᐊ 
ᐱᒻᒪᕇᒃ ᐅᓪᓗᒥ ᐅᖃᐅᓯᕆᖅᑲᐅᔭᕗᑦ ᓯᕗᒧᑦ 
ᐃᖏᕐᕋᕙᓪᓕᐊᓗᓂ ᐱᓕᕆᔪᒪᓯᒪᔪᑦ.  
 
ᓄᓇᕗᒻᒥᐅᑦ ᐱᐅᓯᕚᓪᓕᖁᓪᓗᒋᑦ, ᐆᒻᒪᑎᒐ 
ᓄᓇᕗᒻᒧ ᐊᒻᒪᓗ ᐱᔪᒪᔭᖏᑦ ᕿᑐᕐᖓᕗᑦ, 
ᐃᕐᖑᑕᑐᑦ ᓄᓇᕗᖃᕆᐊᖃᕐᒪᑕ ᐱᐅᓂᖅᓴᒥᒃ ᑖᓐᓇ 
ᐱᓕᕆᐊᕆᓂᐊᖅ.  
 
ᑕᐃᒪ ᐱᕕᖃᕈᒪᑦᑎᐊᕆᕗᖓ ᐱᓕᕆᖃᑎᒋᔪᒪᓪᓗᒍ 
ᓄᑖᖅ ᓯᕗᓕᖅᑎᕗᑦ, ᒥᓂᔅᑕᐃᓪᓗ ᑲᑎᒪᔨᖏᑦ 
ᐃᑲᔪᕐᓗᖓ. ᐱᒻᒪᕆᐅᓱᕆᒐᒃᑯ ᒥᓂᔅᑕᐃ ᑲᑎᒪᖏᑦ 
ᓄᑖᑦ, ᓄᑖᓂᒃ ᒪᓕᒐᓕᐅᖅᑎᑐᖃᕐᓂᓗ 
ᐱᓕᕆᖃᑎᒌᒡᓗᑕ ᑖᒃᑯᐊ ᐱᒻᒪᕇᑦ ᐃᓱᒪᒋᔭᐅᔪᑦ 
ᐅᖃᐅᓯᕆᖅᑲᐅᔭᕗᑦ ᐃᑲᕐᕋᓂᒃ 8-ᖑᕋᑖᖅᑐᓂᒃ.  
 
ᖁᔭᓕᕕᒋᓕᖅᐸᓯ. ᒥᔅ ᓇᑲᓱᒃ ᖁᔭᓐᓇᒦᕈᒪᓪᓗᒍ 
ᓂᕈᐊᒐᒃᓴᓕᐅᓚᐅᕋᕕᖓ ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑯᓱᒐᖅ. 
ᐊᑎᖁᑎᒃᑲ ᒪᓕᒡᓗᒋᑦ ᐃᖃᓗᐃᑦ-ᒪᓂᕋᔭᖕᒧᑦ 
ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐅᐱᒋᕙᕋ ᓂᕈᐊᖅᑕᐅᕋᑖᖅᑐᖅ ᐅᖃᖅᑎᒧᑦ ᐊᒻᒪᓗ 
ᐅᐱᒋᕙᕋ ᓯᕗᓕᖅᑎᒧᑦ ᓂᕈᐊᑕᐅᖅᔪᖅ ᐲᔭᐃ 
ᐊᕿᐊᕈᖅ.  
 
ᐊᒻᒪᓗ ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ 
ᓂᕈᐊᐸᒃᓴᓕᐅᖅᑲᐅᔪᖅ ᖁᔭᒋᕙᒋᑦ ᐊᒻᒪᓗ 
ᐃᒃᐱᒋᔭᒻᒪᕆᕗᑦ ᐊᒻᒪᓗ ᐱᔭᕇᖅᓯᒪᔭᑎᑦ 
ᒪᒃᑯᒃᑑᓪᓗᑎᑦ ᐱᓕᒻᒪᒃᓯᒪᔪᒻᒪᕆᐅᒐᕕᑦ ᐃᓅᓪᓗᑎᑦ.  
 
ᑕᐃᒪ ᐅᐱᓐᓇᖅᐳᖅ ᑕᐃᒪ ᐃᖃᓗᐃᑦ-ᒪᓂᕋᔭᒃ 
ᑭᒡᒐᖅᑐᑐᒋᑦ ᒪᓕᒐᓕᐅᕐᕕᒻᒥ ᑕᒫᓂ ᐊᕐᕌᒍᓂᒃ 
ᑎᓴᒪᐅᕋᑖᖅᑐᓂᒃ ᐊᒻᒪᓗ ᓂᕈᐊᖅᑎᒃᑲ 
ᖁᔭᓐᓇᒦᕈᒪᓪᓗᒋᑦ ᐃᑲᔪᖅᓱᐃᖏᓐᓇᕐᓂᖏᓐᓄᑦ.  
 
ᐱᒋᐊᓚᐅᓐᖏᓂᓐᓂᑦ ᖁᔭᓐᓇᒦᕈᒪᒻᒥᔭᕋ 
ᒪᓕᒐᓕᐅᖅᑎᐅᖃᑎᓕᒫᒃᑲ ᐅᖃᓪᓚᒃᑎᑕᐅᔪᓐᓇᕋᒪ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᓕᐅᕐᕕᐅᒃ 
ᐊᒻᒪᓗ ᑐᓵᔩᓪᓗ ᐊᒻᒪ ᐱᓕᕆᐊᕆᖃᑦᑕᖅᑕᖏᑦ 
ᐃᑲᔪᖅᓱᐃᖃᑦᑕᖅᑐᑦ ᑕᒫᓂ 
ᐃᓕᓐᓂᐊᖅᑎᑕᐅᑎᓪᓗᑕ.  
 
ᐃᓕᓴᕆᓯᒪᒐᒃᑯ ᐊᔪᕐᓇᖅᑐᒻᒪᕆᒻᒥᒃ 
ᐋᖅᑭᒃᓯᔭᕆᐊᖃᕋᑦᑕ ᐅᓐᓄᒃ ᑕᐃᒪ 
ᐱᔪᓐᓇᖅᑐᒻᒪᕆᐅᒻᒪᑕ ᐅᓄᖅᑐᑦ ᒪᓕᒐᓕᐅᖅᑎᓂᒃ 
16-ᓂᒃ ᐊᑎᕐᓂᒃ ᖁᒃᓴᓪᓚᖏᑦᑐᖓ ᑐᑯᔭᕆᐊᒃᓴᖅ. 
 
2017-ᖑᑎᓪᓗᒍ ᐊᑎᕋ ᑐᓂᓚᐅᖅᐸᕋ 
ᒥᓂᔅᑕᕈᕋᓱᑦᑐᓄᑦ ᑭᓯᐊᓂ 
ᓂᕈᐊᖅᑕᐅᓚᐅᓐᖏᑦᑐᖓ, ᑕᐃᒪ 
ᐱᔾᔪᑎᖃᖅᑐᐃᓐᓇᐅᖃᑦᑕᕐᒪᑕ ᖁᔭᒋᓪᓗᒍᓗ 
ᑕᐃᓐᓇ ᓴᖅᑭᓚᐅᖅᑐᖅ ᑐᑭᓯᓯᒪᓪᓗᖓ ᑕᒪᓐᓇ 
ᐱᒻᒪᕆᐅᓂᖓ ᒪᓕᒐᓕᐅᖅᑎᑐᐃᓐᓇᐃᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐱᓕᕆᖃᑎᒌᑦ ᓄᓇᓕᖁᑎᑦᑎᓐᓂᓗ. 
 

ᒪᓕᒐᓕᐅᖅᑎᐅᑉ ᐱᔭᒃᓴᕆᔭᖏᑦ ᑖᓐᓇ 
ᐱᐅᔪᒻᒪᕆᐅᒻᒪᑦ ᑖᓐᓇ ᐃᖅᑲᓇᐃᔮᖅ ᐊᒻᒪᓗ 
ᐊᒃᓱᕈᕐᓇᓛᖑᖅᑰᖅᖢᓂ ᓄᓇᕗᒻᒥ. ᑕᒪᒃᑯᐊ 
ᕿᒥᕐᕈᓂᖅ ᐱᔭᒃᓴᓂᒃ ᐊᑐᐊᒐᕐᓂᓪᓗ ᑖᓐᓇ 
ᑮᓇᐅᔭᓕᕆᕙᓐᓂᕐᒧᑦ ᐊᑯᓂᒻᒪᕆᐅᒻᒪᑦ ᐊᒻᒪᓗ 
ᐊᒃᓱᕈᓐᓇᖅᑑᓪᓗᓂ. ᑕᐃᒪ ᐱᖁᔭᒃᓴᓂᒃ 
ᕿᒥᕐᕈᓪᓗᓂ ᐊᒃᓱᕈᕐᓇᓚᐅᕐᒪᑦ ᑕᒪᓐᓇ 
ᐊᑯᓂᐅᕙᑦᑐᓂᓗ, ᑕᒪᕐᒥᒃ ᓇᓕᒧᑎᑦᑕᕆᐊᖃᕐᒪᑎᒃ 
ᒪᑯᐊ ᓂᕈᐊᖅᑕᐅᓯᒪᕕᓐᓄᓪᓗ ᑐᓵᓗᓂ 
ᑕᖅᑲᒃᑯᓄᖓᓗ ᖃᐅᔨᒃᑲᐃᓗᑎᒃ ᑕᒪᒃᑯᓄᖓ 
ᐃᓱᒪᒋᔭᐅᔪᓂᒃ ᑕᑯᔅᓴᐅᑦᑎᐊᖁᓪᓗᒍ 
ᑭᐅᔪᓐᓇᑦᑎᐊᖁᓪᓗᒋᓪᓗ ᒐᕙᒪᕗᑦ. 
 
ᐊᕐᕌᒍ ᑎᓴᐅᒪᐅᕋᑖᖅᑐᓂᒃ ᓴᖅᑭᔮᖅᑎᑦᑎᓯᒪᒐᒪ 
ᐱᓕᕆᔪᒪᓂᓐᓂᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ 
ᐊᒃᓱᕈᖃᑦᑕᕋᒪ ᐃᓱᒫᓗᒋᔭᐅᔪᑦ ᐃᖃᓗᒻᒥᐅᓄᑦ. 
ᑖᒃᑯᐊ ᐊᖏᓂᖅᓴᒥᒃ ᑕᑯᓐᓈᕋᓱᑦᑐᒋᑦ 
ᐃᓱᒪᒋᔭᐃᓐᓇᕆᓪᓗᒋᓪᓗ ᓄᓇᕗᒻᒥᐅᓕᒫᑦ 
ᐊᑐᐊᒐᓕᕆᓂᕐᒥᒃ ᐊᐃᕙᔾᔪᑎᖃᓕᕌᖓᑦᑕ.  
ᑖᓐᓇᐅᑎᓪᓗᒍ ᓂᐱᖃᕈᑎᒋᖃᑦᑕᖅᓯᒪᒐᒃᑯ 
ᐊᒥᓱᒻᒪᕆᓐᓄᑦ ᐃᓱᒪᓇᖅᑐᓄᑦ, ᑕᐃᒪ 
ᐱᒋᐊᓕᑕᐃᓐᓇᖅᑰᔨᒐᒪ ᓴᖅᑭᑉᐸᓪᓕᐊᓪᓗᑎᒃ.  
 
ᐱᓕᕆᐊᑦ ᑕᐃᒫᒃ ᒪᓕᒐᓕᐅᖅᑎᐅᓪᓗᓂ 
ᐃᓕᓐᓂᐊᕐᓇᑐᒻᒪᕆᐅᒻᒪᑦ ᑕᐃᒪᓕ ᐊᕐᕌᒎᑉ 
ᐱᖓᔪᒋᓕᖅᑕᖓᓐᓂᒃ ᑎᓴᒪᖓᓐᓂᒃ ᐃᒻᒥᓂᒃ 
ᐅᑉᐱᕆᔪᓐᓇᕐᓂᐊᕋᒪ ᐅᖃᐅᓯᖃᕐᓗᓂ ᓈᒻᒪᒃᑐᒥᑦ 
ᐱᔭᕇᕋᓱᓪᓗᒋᑦ ᓴᖅᑭᑦᑐᑦ ᐱᔪᓐᓇᕐᓂᓕᒫᖏᓐᓂᒃ. 
ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᓂᕈᐊᕐᓂᖅ ᑕᐃᒫ 
ᒪᓕᒐᓕᐅᖅᑎᑐᐃᓐᓇᐅᖏᓐᓇᕐᒧᓪᓗ ᑕᒪᓐᓇ 
ᑲᔪᓰᓐᓇᕈᒪᓪᓗᒍ. 
 
ᑭᓯᐊᓂᓕ, ᑖᓐᓇ ᐊᓯᔾᔨᓚᐅᖅ ᐲᔭᐃ ᐊᕿᐊᕈᖅ 
ᓯᕗᓕᖅᑎᓐᖑᕋᓱᓐᓂᐊᕐᓂᕐᒥᓄᑦ ᑐᓴᖅᑎᑦᑎᔪᖅ ᒥᔅᑕ 
ᐊᕿᐊᕈᖅ ᓯᕗᓕᖅᑎᐅᔪᓐᓇᕐᓂᒥᓄᑦ 
ᐊᔪᓐᖏᓐᓂᕐᒥᓄᑦ ᖃᐅᔨᒃᑲᐃᓯᒪᔪᖅ ᐊᒻᒪᓗ 
ᐊᖏᔪᖅᑳᕆᔭᐅᔪᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ. ᑐᑭᓯᑦᑎᐊᓕᖅᐸᕋ ᑖᒃᑯᐊ 
ᐅᖃᕐᓂᕆᓚᐅᖅᑕᖏᑦ. ᒥᔅᑕ ᐊᕿᐊᕈᖅ ᑖᓐᓇ 
ᒪᒃᑯᑦᑐᓕᕆᓂᕐᒧᑦ ᑕᐃᑲᓂ ᕿᑭᖅᑕᓂᒃᑯᑦ ᑕᒪᒃᑯᐊᓗ 
ᐸᐃᕆᕕᓐᓄᑦ ᑮᓇᐅᔭᓂᒃ 
ᒪᕐᕈᐊᖅᑎᐅᑎᓪᓗᐊᖏᓐᓂᒃ ᐱᕈᖅᑐᐃᑦ 
ᐱᓕᕆᖃᑎᒌᑦ. ᓄᓇᕗᑦ ᒐᕙᒪᑦ ᑕᒪᒃᑯᐊ 

ᐃᓕᓐᓂᐊᕆᐅᖅᓴᔪᓄᑦ. ᐊᒻᒪᓗ $250,00-ᓂᒃ 
ᐊᕐᕌᒍᑕᒫᑦ ᐃᓕᓐᓂᐊᖅᑎᓄᑦ ᐃᑲᔫᑎᒃᓴᓂᒃ. 
ᐳᖅᑐᓂᖅᓴᖅ.  
 
ᐱᒻᒪᕆᐅᒻᒪᑦ ᓄᓇᕗᑦ ᒐᕙᒪᒃᑯᓐᓂ ᑕᒪᒃᑯᐊ 
ᐃᓄᓕᒫᖏᓐᓂᒃ ᐱᔭᕆᐊᓕᖏᓐᓂᒃ ᓄᓇᕗᑦ 
ᒪᒃᑯᓛᖑᒻᒪᑕ ᑲᓇᑕᒥ ᑖᒃᑯᐊ ᐊᕝᕙᓂᖓᓐᓂᒃ 
ᐊᒥᓲᓂᖅᓴᐃᑦ 25 ᐊᑖᓃᑦᑐᑦ. ᐊᐃᑦᑖᖑᒐᓗᐊᖅ 
ᑖᒃᑯᐊ ᐊᐳᖅᑕᕐᓂᖃᖅᑐᒻᒪᕆᐅᒻᒪᑕ. ᑖᒃᑯᐊ 
ᐅᖃᐅᓯᐅᓯᒪᓐᖏᓗᐊᕐᒪᑦ ᒪᒃᑯᑦᑐᑦ ᐱᔭᒃᓴᖏᑦᑕ 
ᐃᓗᐊᓂ.  
 
ᐃᑉᐸᒃᓴᖅ ᒪᒃᑯᑦᑐᑦ ᓈᒻᒪᔅᓴᖏᓐᓂᕐᒥᓂᒃ 
ᐱᓲᑎᖃᓚᐅᖅᑐᑉ ᐃᒻᒥᓃᕐᓂᕐᒧᑦ ᐊᒻᒪᓗ 
ᐃᓱᒪᒥᓂᒍᑦ ᐃᓗᐊᓐᖏᑦᑐᖅ ᒪᒃᑯᑦᑑᓪᓗᖓ ᐃᓅᓪᓗ 
ᐊᔅᓱᕈᓐᓇᕐᓂᖏᑦ ᑕᐃᒫᒃ ᑐᑭᓯᐅᒪᒐᒃᑭᑦ. 
ᑕᐃᒪᐃᑦᑑᖃᑎᒋᓯᒪᒐᒃᑭᑦ. ᓯᕗᓂᒃᓴᑦ ᐊᒻᒪᓗ 
ᐱᓕᕆᔾᔪᑎᒃᓴᑦ ᐊᒻᒪᓗ ᐱᓕᕆᔾᔪᑎᒃᓴᓂᒃ 
ᑐᓂᓯᓯᒪᕆᐊᖃᖅᑐᑦ ᑲᔪᓯᑦᑎᐊᕈᓐᓇᖁᓪᓗᒋᑦ.  
 
ᑕᐃᒪ ᐃᑲᔪᖅᓯᒍᒪᒐᒃᑭᑦ ᒪᒃᑯᑦᑐᑦ 
ᑲᔪᓰᓐᓇᕈᓐᓇᖅᑐᒥᒃ ᖃᓄᐃᓐᖏᑦᑎᐊᖅᑐᒥᒃ 
ᓯᕗᓂᔅᓴᖃ... ᐅᑉᐱᕆᑦᑎᐊᖅᐸᕋ ᒥᔅᑕ ᐊᕿᐊᕉᑉ 
ᐊᓯᔾᔩᔪᓐᓇᕐᓂᖓᓐᓂᒃ. ᓯᕗᓕᖅᑎᐅᑉ ᐅᑉᐱᕆᓪᓗᒍ 
ᓯᕗᓕᖅᑎᐅᔪᓐᓇᕐᓂᖏᑦ ᐊᒻᒪᓗ ᐊᔾᔨᒌᓐᖏᑕᖓᓂᒃ 
ᐱᓕᕆᔪᓐᓇᕐᓂᖏᓐᓂᒃ ᓯᕗᓕᖅᑎᐅᓂᖅ. ᑖᓐᓇ 
ᑕᕝᕙ ᐱᒪᔾᔪᑎᖓ ᑖᓐᓇ ᒥᓂᔅᑕᓐᓄᑦ 
ᐱᖃᑕᐅᔪᒪᔾᔪᑎᒐ. ᑕᐃᒪ ᑲᑎᒪᔩᑦ, ᓯᕗᓕᖅᑏᑦ 
ᑲᑎᒪᔨᖏᓐᓃᑦᑐᖓ ᐊᒻᒪᓗ ᑲᔪᓯᒍᓐᓇᑦᑎᐊᖁᓪᓗᒋᑦ. 
 
ᐊᕐᕌᒍᒐᓴᖕᓄᑦ ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᓯᒪᔪᖓ ᐊᒻᒪᓗ ᖃᐅᔨᒪᓪᓗᖓ 
ᐱᔭᕐᓂᖏᑦᑐᐊᓘᖕᒪᑦ ᒐᕙᒪᒃᑯᓃᖦᖢᖓ, 

ᑖᒃᑯᓇᓃᑎᓪᓗᖓ ᖃᐅᔨᒪᑦᑎᐊᓕᖅᑐᖓ ᖃᓄᐃᑦᑐᑦ 
ᑕᒪᒃᑯᐊ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᑐᐊᒐᕐᓗ 
ᐊᐅᓚᑕᐅᖃᑦᑕᕐᒪᖔᑦ. ᐊᒻᒪᓗ, ᐊᒻᒪᓗ 
ᐃᖅᑲᓇᐃᔭᖃᑦᑕᖅᓯᒪᔪᖓ ᖃᐅᔨᑦᑎᐊᖅᖢᖓᓗ 
ᒐᕙᒃᒪᑯᑦ ᐱᓕᕆᕝᕕᖏᑦ ᖃᓄᐃᓘᖃᑦᑕᕐᒪᖔᑦ.  
ᐃᖅᑲᓇᐃᔭᖅᑎᑐᓕᕆᔨᒃᑯᓐᓃᑎᓪᓗᖓ 
ᐃᒻᒥᒃᑰᖅᑎᓪᓗᒍ ᑕᐃᑲᓃᓚᐅᖅᓯᒪᒐᒪ.  
 
ᐋᖅᑭᒃᓱᐃᖃᑦᑕᓚᐅᖅᓯᒪᔪᖓ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐊᒻᒪᓗ ᑐᑭᓯᒃᑲᓐᓂᖅᖢᖓ 
ᒐᕙᒪᒃᑯᑦ ᐱᓕᕆᕝᕕᖏᑦ ᖃᓄᐃᓘᖃᑦᑕᕐᒪᖔᑦ 
ᐊᒻᒪᓗ ᑕᒪᒃᑯᐊ ᑎᒥᓐᖑᖅᑎᓯᒪᔭᖏᑦ.  
 
ᑮᓇᐅᔭᖅᑐᕈᑎᓂᒃ ᐊᐅᓚᑦᑎᔨᐅᖃᑦᑕᓚᐅᖅᓯᒪᔪᖓ 
ᒪᑯᓂᖓ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᐃᑦ, 
ᐃᓚᒋᐊᕈᑏᓪᓗ ᐊᓂᒍᖅᑎᑕᐅᖃᑦᑕᕐᒪᑕ 
ᒪᓕᒐᓕᐅᕐᕕᖕᒥ. ᐊᒻᒪᓗ ᐊᒥᓱᐊᓗᖕᓂᒃ ᒥᓂᔅᑕᐃᑦ 
ᑲᑎᒪᔨᖏᓐᓅᖅᓯᖃᑦᑕᖅᓯᒪᔪᖓ ᑮᓇᐅᔭᓕᕆᓃᑦ 
ᑐᕌᖓᔪᓂᒃ. ᖃᐅᔨᓪᓗᖓ ᖃᓄᐃᑦᑐᑦ 
ᐃᖏᕐᕋᑦᑎᐊᕐᒪᖔᑕ ᖃᓄᐃᑦᑐᓪᓗ 
ᐊᐅᓚᓐᖏᒻᒪᖔᑕ, ᐊᐅᓚᑦᑎᐊᖏᒻᒪᖔᑕᓗ.  
 
ᐊᕐᕌᒍᓄᑦ ᑎᓴᒪᓄᑦ ᐃᓕᑉᐹᓪᓕᖅᑐᕐᔪᐊᕐᒪᕆᐊᓘᔪᖓ 
ᑖᒃᑯᐊᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 
ᑕᖃᓱᐃᑦᑑᖅᑰᔨᓪᓗᑎᒃ ᐃᖅᑲᓇᐃᔭᖃᑦᑕᕐᒪᑕ. 
ᑕᖏᓕᓐᓂᒃ ᐊᓯᔾᔨᖅᐸᓪᓕᐊᓂᕐᓂᒃ ᑕᑯᔪᒪᔪᖓ 
ᐃᑲᔪᖅᑕᐅᒃᑲᓐᓂᖁᓪᓗᒋᑦ ᓄᓇᕗᒻᒥᐅᑦ.  
ᐃᖅᑲᓇᐃᔮᒃᓴᕗᑦ ᓱᓕ ᑕᒪᔾᔭᐅᕗᑦ ᐊᒻᒪᓗ ᑕᒪᒃᑯᐊ 
ᐊᑐᖃᑦᑕᖅᓯᒪᔭᒃᑲ ᐃᖅᑲᓇᐃᔮᕐᓂᒃ ᑕᒪᒃᑯᐊ 
ᐊᑑᑎᖃᖅᑎᓪᓗᒋᑦ ᐃᓕᐅᖅᑲᕐᓗᒋᓪᓘᔪᒪᓂᐊᖅᑐᒍᑦ 
ᐊᓯᔾᔨᕐᓂᕐᒧᑦ ᐱᐅᔪᒧᑦ ᓴᖑᓂᐊᕋᑦᑕ.  
 
ᒥᓂᔅᑕᐅᑉ ᑲᑎᒪᔨᖏᓐᓃᒃᑲᓗᐊᕈᒪ 
ᒪᓕᒐᓕᐅᖅᑎᑐᐃᓐᓇᐅᒍᒪ ᑖᒃᑯᐊ 
ᐊᒃᓱᕉᑎᒋᓂᐊᖅᑕᒃᑲ. 

ᓴᓐᖏᔫᓚᐅᖅᐳᖅ ᒫᓐᓇᕈᓗᒃ ᓂᕈᐊᒐᒃᓴᐅᑎᓪᓗᖓ.  
 
ᐅᑯᐊ ᖃᓄᖅᑑᕈᑎᒃᓴᓕᐊᕆᓚᐅᖅᑕᒃᑲ ᐊᑐᐊᒐᐃᑦ 
ᓱᕈᓯᕐᓂᐊᖅᑕᐅᖃᑦᑕᖅᑐᑦ, ᓂᖓᕐᓂᕐᓗ, ᑖᒃᑯᐊ 
ᐃᓚᒋᔭᐅᓪᓗᑎᒃ. ᓄᓇᕗᒻᒥᐅᑦ ᐃᑲᔪᕐᓗᒋᑦ 
ᐋᖅᑭᒋᐊᕈᓐᓇᕐᓂᐊᕐᒪᑕ ᐋᖅᑭᒃᓯᖃᑕᐅᓂᐊᕐᒪᑕᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓂᒃ. 
ᐃᓕᓐᓂᐊᕐᓂᓕᕆᓂᖅ ᒪᒃᑯᒃᑐᓪᓗ ᑕᒪᒃᑯᐊ 
ᐃᑲᔪᒃᑲᓐᓂᕐᓗᒋᑦ. ᑖᒃᑯᐊ ᐊᐳᖅᑕᐅᑏᑦ 
ᐊᓂᒎᑎᔪᓐᓇᕐᓂᐊᕐᒪᑕ. ᐊᒻᒪᓗ 
ᐃᒡᓗᑭᒃᓴᖅᐱᒃᓯᓐᓇᕋᑦᑕ ᑕᒪᓐᓇ ᑲᒪᒌᓐᓇᕐᓗᑎᒃᑯᑦ. 
ᐃᓱᒻᒥᐅᑎᒃᓴᐃᑦ ᐊᖏᔫᑏᑦ ᑕᒪᒃᑯᐊ ᐋᖅᑭᒃᓯᒪᕙᒃᑲ 
ᒐᕙᒪᒃᑯᑦ ᐃᖏᕐᕋᑦᑎᐊᖁᓪᓗᒋᑦ. ᑕᐃᒪᓐᓇ 
ᑐᓐᖓᕕᖃᑦᑎᐊᕈᑦᑕ ᐊᑑᑎᖃᑦᑎᐊᕐᓗᖓ ᒥᓂᔅᑕᐃᑦ 
ᑲᑎᒪᔨᖏᓐᓅᕈᒪᔪᖓ ᐊᖏᖅᓯᒪᑦᑎᐊᕐᓗᖓ 
ᐊᒃᓱᕉᑎᖃᕐᓗᖓᓗ.  
 
ᐊᒻᒪᓗ ᑖᒃᑯᐊ ᐱᖓᓱᑦ ᐃᓘᓐᓇᖏᑦ ᐊᑐᕐᓗᒋᑦ. 
ᒥᓂᔅᑕᐃᑦ ᐱᔭᒃᓴᖅᑖᖅᑎᑕᐅᓯᒪᕗᑦ 
ᓇᐅᔅᑎᖅᓱᖅᑎᐅᓪᓗᑎᒃ ᐱᓕᕆᐊᖏᑕ 
ᐃᓗᐊᓃᑦᑐᓂᒃ. ᑕᒪᒃᑯᓄᖓ ᓂᕆᐅᒃᑐᖓ 
ᑕᓪᓕᒪᖓᓐᓂᒃ ᑕᒪᒃᑯᐊ ᐊᒃᓱᐊᓗᒃ ᐊᒃᓱᕉᑎᒋᓪᓗᒋᑦ 
ᒪᓗᖕᓈᕿᒃᓯᓐᓈᖅ ᐱᓕᕆᐊᕆᖃᑦᑕᓚᐅᕋᒃᑭᑦ 
ᑕᐃᒪᓐᓇᑐᐃᓐᓇᖅ ᓂᕆᐅᖕᓂᕐᒥᒃ ᐊᑐᕐᓂᐊᖅᑐᖓ. 
 
ᖃᐅᔨᒪᓪᓗᖓ ᒥᓂᔅᑕᐃᑦ ᑲᑎᒪᔨᖏᓐᓃᖃᑕᐅᓪᓗᓂ 
ᐊᒃᓱᕈᓐᓇᕐᒪᑦ ᑭᓯᐊᓂ ᑕᒪᓐᓇ ᐃᖅᑲᓇᐃᔭᕐᓂᕋ, 
ᐃᖅᑲᓇᐃᔭᕐᓂᓐᓄᑦ ᒪᓕᑐᐃᓐᓇᖅᐳᖅ. 
ᐅᖃᓕᒫᖅᐸᒃᑐᖓ ᖃᐅᔨᓴᐃᕙᒃᑐᖓᓗ 
ᓴᖅᑭᑎᑦᑎᓚᐅᓐᖏᓐᓂᖏᓐᓂᑦ. 
ᑕᐃᒪᐃᖏᓐᓇᕐᓂᐊᖅᐳᖓ.  
 
ᒪᑐᓕᕐᓗᖓ ᐅᕙᓐᓂᒃ ᒥᑭᒡᓕᑎᖅᐳᖓ 
ᐃᑲᔪᖅᓱᖅᑕᐅᔪᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ. 
ᐃᓚᒋᔭᐅᖃᑕᐅᓕᕈᒪ ᑖᒃᑯᓄᖓ ᑲᑎᒪᔨᓄᑦ 

ᓯᕗᒃᑲᖅᑕᖅᑎᑦᑎᐊᖑᓂᐊᖅᑐᖓ ᖃᓄᐃᑦᑐᒥᒃ 
ᐱᔭᒃᓴᒥᒃ ᖃᐃᑦᑎᔭᐅᒐᓗᐊᕈᒪ. ᓄᓇᕗᒻᒥᐅᑦ 
ᑭᒡᒐᖅᑐᐃᓐᓇᕐᓂᐊᖅᑕᒃᑲ ᒐᕙᒪᒃᑯᑦ ᑕᒪᓐᓇ 
ᑐᕌᖓᓂᖓ ᑕᒪᓐᓇ ᑎᑭᐅᑎᖁᓪᓗᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓚᐃᑦᓯᑑᓐ. ᐊᕐᕕᐊᑉ ᐅᐊᖕᓇᖓᓄᑦ ᑎᑭᕋᕐᔪᐊᒧᑦ, 
ᒥᔅᑕ ᒪᐃᓐ. 
 
ᒪᐃᓐ: ᕼᐃᕗᓪᓕᖅᐹᒥᒃ ᖁᕕᐊᕼᐅᖃᑎᒋᕙᒋᑦ 
ᐊᒻᒪᓗ ᐳᕇᒥᐅ-ᑖᕼᐋᖅ ᖁᕕᐊᕼᐅᖃᑎᒋᕙᒋᑦ ᐊᒻᒪ 
ᒥᔅᑕ ᖃᐃᕐᓂᖅ ᒪ’ᓇ ᑎᒃᑯᐊᓚᐅᕋᖕᒪ. ᑕᕝᕙᓂ 
ᐃᒡᓗᒥ ᑎᒃᑯᐊᖅᑐᕆᐊᖃᓐᖏᒃᑲᓗᐊᖅᑐᖅ 
ᖃᐅᔨᒪᔪᒍᑦ ᐅᖃᐅᕼᐄᓐᓇᒃᑯᑦ 
ᑎᒃᑯᐊᖅᑐᑦᑑᓪᓗᐊᕋᑦᑕ.  
 
ᒪᓕᒐᓕᐅᖅᑎᕈᕼᐋᖅᑐᑦ ᐊᒻᒪᓗ 
ᒪᓕᒐᓕᐅᖅᑎᓐᖑᕼᐋᓐᖏᑦᑐᑦ 
ᖁᕕᐊᕼᐅᖃᑎᒋᓪᓚᕆᑉᐸᒃᕼᐃ ᑕᕝᕙᓂ ᐃᒡᓗᕐᔪᐊᒥ 
ᐃᒃᕼᐃᕙᖃᑕᐅᔫᓪᓗᐊᕆᐊᖅᕼᐊᖅ 
ᖁᕕᐊᓇᓪᓚᕆᖕᒪᑦ. ᑭᒡᒐᖅᑐᐃᔨᕐᔫᓪᓗᐊᕆᐊ’ᕼᐊᖅ 
ᓂᕈᐊᖅᑎᒋᔭᑉᑎᒃᓂᒃ ᐊᒻᒪᓗ ᓄᑖᖑᔪᓄᑦ 
ᒪᓕᒐᓕᐅᖅᑎᓄᑦ ᑐᓐᖓᕼᐅᒋᑉᕼᐃ ᐃᒡᓗᒋᕙᑉᕼᐃᐅᒃ 
ᑖᒻᓇ. ᐊᐅᓚᓕᔪᖓ 2017-ᖑᑎᖦᖢᒍ 
ᓂᕈᐊᖅᑕᐅᕼᐋᓚᐅᖅᕼᐃᒪᒐᒪ 
ᐃᑉᐸᒃᕼᐊᒐᔭᖑᔮᖅᑐᖅ.  
 
ᓇᐃᓐᓈᕐᓂᐊᕋᓗᐊᖅᐸᒃᑲ ᐅᖃᐅᕼᐃᒃᕼᐊᒃᑲ 
ᑭᕼᐃᐊᓂ ᖃᖓ ᓇᓂ ᐱᕈᖅᕼᐊᓚᐅᕐᒪᖔᕐᒪ 
ᐅᓂᒃᑳᕋᔮᖅᑳᕐᓗᖓ ᐊᒻᒪᓗ ᓇᒥ 
ᐱᓕᕆᑦᑕᕐᓂᕼᐆᕐᒪᖔᕐᒪ. ᐅᓂᒃᑳᓚᐅᕐᓗᖓ 
ᑭᖑᓂᐊᒍᑦ ᐊᕗᖓ ᐃᖏᒋᐊᖅᑐᕐᓗᖓ-ᓂᕐᓗᖓᓗ 
ᐱᓂᐊᕋᒪ. 
 
ᕼᐃᕗᓪᓕᖅᐹᒥᒃ 41-ᓂᒃ ᐅᑭᐅᖃᖅᑐᖓ 
ᐊᕐᕕᐊᕐᒥᐅᑕᐅᔪᖓ ᐊᒻᒪᓗ ᓄᓇᓕᑦᓯᐊ’ᖢᒥᐊ’ᔫ’ᒪᑦ 
ᐊᕐᕕᐊᑦ ᑖᕙᓂ ᐱᕈᖅᕼᐊᕐᓂᑰᔪᖓ. ᐊᖏᔪᖅᑳᒃᑲᒃ 
ᒍᐊᑎ ᐊᒻᒪ ᒫᑕ ᑖᕗᖓ ᓅᓚᐅᖅᕼᐃᒪ’ᒪᑕ 1980s 
ᐱᒋᐊᓕᕼᐋᖅᑎᖦᖢᒋᑦ. ᑕᐅᕙᓃᑉᐳᑦ ᕼᐅᓕ. 

ᐊᕐᕕᐊᓂᑦ ᐃᓕᓐᓂᐊᕌᓂᖕᓂᑰᔪᖓ ᐊᒻᒪᓗ 
ᐃᓕᓐᓂᐊᕌᓂᒃᓯᒪᓕᖅᑎᖦᖢᖓ 
ᐊᐅᓪᓚᓕᓚᐅᖅᕼᐃᒪᕗᖓ ᕼᐃᓚᖅᑐᖅᕼᐊᕐᕕᖕᒧᑦ 
ᖃᑉᓗᓈᑦ ᓄᓈᓄᑦ. ᐅᑭᐅᓄᑦ ᕼᐃᑕᒪᓄᑦ 
ᐃᓕᓐᓂᐊᓚᐅᖅᖢᖓ ᑮᓇᐅᔭᓕᐅᕈᑎᒃᕼᐊᑦ 
economics ᒥᒃᕼᐋᓄᑦ ᐊᒻᒪᓗ ᑭᖑᓂᐊᒍᑦ 
ᑕᐅᒪᖓ ᓄᓇᕗᒻᒧ ᐅᑎᓕᖅᖢᖓ. 
 
ᐊᕐᕕᐊᓂᑦ ᐱᕈᖅᕼᐊᖅᑎᖦᖢᖓ ᐃᓄᒃᑐᑦ 
ᐊᔪᓐᖏᓕᖅᑎᑕᐅᓚᐅᖅᕼᐃᒪᕗᖓ ᐃᓛᒃ 
ᐃᓕᓐᓂᐊᖅᑎᑕᐅᓚᐅᖅᕼᐃᒪᕗᖓ. ᑕᒪᓐᓇ 
ᐱᕚᓪᓕᕈᑎᒋᕐᔪᐊᖅᕼᐃᒪᔭᕋ ᒫᓐᓇᒧ ᕼᐅᓕ 
ᑎᑭᖦᖢᒍ. ᐱᓕᕆᐊᒃᕼᐊᓂᒃ ᐱᓕᕆᐊᒃᕼᐊᖅᑖᕐᓂᕐᒧᑦ 
ᐃᑲᔪᕐᓂᖃᕐᔪᐊᖅᕼᐃᒪᔪᖅ ᐅᕙᓐᓄᑦ 
ᖃᑉᓗᓈᖑᒐᓗᐊᖅᖢᖓ. ᑕᒪᓐᓇ ᕼᐃᕗᓂᒃᕼᐊᕗᑦ 
ᑕᐅᑐᒃᖢᓂ ᐃᕼᐅᒪᓇᖅᑑᒐᓗᐊᖅ ᑕᐃᒪᑐᖅ 
ᓄᓇᖅᑲᑎᒃᑲ ᑎᐊ’ᓇᑦᑕᐅᖅ ᐱᔪᒫᖅᐳᑦ.  
 
ᑕᐃᒪ ᐃᓅᕼᐃᕋ ᐱᕚᓪᓕᕐᔪᐊᓚᐅᖅᕼᐅᖅᓯᒪᔪᖅ 
ᐃᒻᒪᖄ ᐅᑭᐅᑦ ᖁᓕᑦ ᖄᖏᖅᕼᐃᒪᓕᖅᑐᑦ 
ᓄᓕᐊᕆᓕᖅᑕᕋ ᐊᒫᓐᑕ ᑲᑎᓚᐅᖅᕼᐃᒪᒐᒃᑯ ᑕᒫᓂ 
ᐃᖃᓗᖕᓂ ᑲᑎᒪᒋᐊᖅᑐᖅᓯᒪᑎᖦᖢᑕ. 
ᐱᕚᓪᓕᕐᔪᐊᓚᐅᖅᕼᐃᒪᔪᖅ ᐃᓅᕼᐃᕋ. 
ᐃᒪᐃᓐᓇᕼᐅᓚᐅᖅᓯᒪᒐᒪᐃᓛᒃ ᓄᓕᐊᕋᓗ 
ᑲᑎᖅᑳᖅᖢᓄᒃ.  
 
>>ᐃᒡᓚᖅᑐᑦ 
 
ᒫᓐᓇᒧᑦ ᑎᑭᖦᖢᒍ ᐱᖓᕼᐅᓂᒃ 
ᓄᑕᖅᑭᐅᖅᕼᐃᒪᓕᖅᑐᒍᒃ ᐊᖏᔪᒃᖠᖅᐹᒃ 6-ᓂᒃ 
ᐅᑭᐅᖃᖅᖢᓂ ᐊᒻᒪ ᒪᒃᑯᖕᓂᖅᐹᖅ 6-ᓂᒃ 
ᑕᖅᑭᖃᖅᖢᓂ, ᐸᓂᑯᓗᒐ. ᒪᒃᑯᒃᑐᓂᒃ ᐃᓛᒃ 
ᓄᑕᖅᑲᓂᒃ ᐊᑦᑑᓗᐊᓐᖏᑦᑐᓂᒃ ᒫᓐᓇᒧᑦ ᕼᐅᓕ 
ᐊᑖᑕᐅᓂᓗᒃᖢᓂ ᑕᒪᓐᓇ 
ᑐᑭᕼᐃᕚᓪᓕᕈᑎᒋᕼᐃᒪᒐᑉᑯ ᖃᓄᖅ ᐊᖏᔪᖅᑳᖑᔪᑦ 
ᓄᓇᕗᑦ ᐃᓗᐊᓂ ᕼᐅᓇᓂᒃ ᐊᑐᓗᖅᑕᕈᑎᓂᒃ 
ᕼᐅᓇᓂᒃ ᑐᓗᖅᑕᕈᑎᖃᑦᑕᕐᒪᖔᑕ. ᐱᔾᔪᑎᒋᓪᓗᒍ 
ᑕᒪᒃᑯᐊ ᐃᕼᐅᒪᒋᖦᖢᒋᑦ ᐋᓐᓂᐊᖅᑕᐃᓕᑎᑦᓯᓂᖅ, 
ᐃᓕᓐᓂᐊᖅᑐᓕᕆᓂᖅ, ᐅᕝᕙᓘᓐᓃᑦ 
ᐸᐃᕆᕝᕕᓕᕆᓂᖅ.  
 
(ᑐᓵᔨᑎᒍᑦ) ᖃᓪᓗᓇᐅᔭᕐᓂᐊᓕᕋᒪ ᑕᒪᓐᓇ.  
 
ᐱᓕᒻᒪᒃᓯᒪᓂᖓ ᑖᓐᓇ ᓲᕐᓗ 
ᐃᖅᑲᓇᐃᔮᒃᓴᖅᑖᕋᓱᒡᓗᖓ 
ᐃᒪᐃᑦᑐᓕᕆᔨᐅᕙᒪᐅᖅᑐᖓ ᐅᓂᒃᑳᕐᓂᐊᕋᒪ 
ᑭᓱᓪᓗ ᐃᑲᔫᑎᒋᔪᓐᓇᕐᓂᐊᕐᒪᖔᑦ 
ᒥᓂᔅᑕᓐᖑᕐᓂᐊᕐᓗᖓ. ᑕᐃᒪᓐᖓᓂᑦ  

ᓯᓚᑦᑐᖅᓴᕐᕕᔾᔪᐊᒥ ᐱᔭᕇᕋᒪ 
ᐃᖅᑲᓇᐃᔮᖃᖃᑦᑕᖅᓯᒪᔪᖓ ᓄᓇᕗᑦ ᐃᓗᐊᓂ 
ᓇᒥᓂᒫᖅ. ᐊᔾᔨᒌᓐᖏᑦᑐᓂᓪᓗ ᐊᑐᖅᓯᒪᓪᓗᖓ 
ᐃᑲᔫᑎᓪᓚᕆᐅᒍᓐᓇᕐᓂᐊᖅᑐᑦ ᒥᓂᔅᑕᐅᒍᒪ ᑕᒡᕙᓂ 
ᒐᕙᒪᐅᔪᓂᒃ. ᐄ, ᖁᕕᐊᓱᒃᑲᔭᕋᒪ ᐃᓕᒍᒪ.  
 
ᕼᐊᒻᒪᓚᒃᑯᓐᓂ ᐱᓐᖑᐊᖅᑐᓕᕆᔨᐅᖃᑦᑕᖅᓯᒪᔪᖓ, 
ᐱᕙᓪᓕᐊᔪᓕᕆᔨᐅᓯᒪᓪᓗᖓᓗ ᐊᒻᒪᓗ 
ᑐᓴᒐᒃᓴᓕᕆᔨᐅᓯᒪᔪᖓ ᑕᓚᕖᓴᒃᑰᖃᑦᑕᖅᖢᑕ 
ᓰᐲᓰᒃᑯᓐᓂ ᐊᒻᒪᓗ ᐊᕕᒃᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᖃᑦᑕᖅᓯᒪᓪᓗᖓ 
ᑮᓇᐅᔭᓕᐅᕋᓱᐊᖅᑎᖏᓐᓂᒃ. ᓇᖕᒥᓂᖅ business-
ᖃᖅᓯᒪᔪᖓ, ᓇᖕᒥᓂᖅ ᐅᕙᑦᑎᓐᓂ 
ᐃᖅᑲᓇᐃᔭᖅᖢᖓ.  
 
ᐅᖃᖅᑲᐅᒐᒪᓗ ᐊᕐᕕᐊᒦᑐᐃᓐᓇᖅᓯᒪᓐᖏᑦᑐᖓ 
ᒫᓐᓂ ᐃᖃᓗᖕᒥᐅᑕᐅᓚᐅᖅᓯᒪᔪᖓ ᐊᒻᒪᓗ 
ᐃᖃᓗᒃᑑᑦᑎᐊᕐᒥ. ᐅᐊᖏᓛᒃ, ᑕᒪᒃᑯᐊᓕᒫᑦ 
ᐊᕕᒃᑐᓯᒪᔪᑦ ᓄᓇᕗᒻᒥ ᐊᑐᖅᑕᐃᓐᓇᕆᓯᒪᒐᒃᑭᑦ 
ᓄᓇᕗᑦ ᐅᓇ ᐊᑕᐅᓯᖅ 
ᐱᖓᓱᐃᓕᖓᒐᓗᐊᖅᑎᓪᓗᒍ. ᑕᒪᓐᓇ 
ᐱᕐᔪᐊᖑᑎᑦᑕᕆᐊᖃᖅᑕᕗᑦ.  
 
ᐊᒻᒪᓗ ᑭᖑᓪᓕᖅᐹᒥᒃ ᐃᖅᑲᓇᐃᔮᕆᓚᐅᖅᑕᕋ ᒫᓂ 
ᒪᓕᒐᓕᐅᖅᑎᑐᐃᓐᓇᐅᓚᐅᕋᒪ ᑎᓴᒪᓄᑦ ᐊᕐᕌᒍᓄᑦ. 
ᑕᐃᒃᑯᐊ ᑎᓴᒪᑦ ᐊᕐᕌᒍᑦ ᐃᓕᖅᐸᓪᓕᐊᔾᔪᑎᒋᓯᒪᔭᕋ 
ᐸᐃᑉᐹᑦ ᓵᓐᓃᑦᑐᑦ ᐅᕙᓂ ᑲᑎᒪᕐᔪᐊᖅᑎᓪᓗᑕ 
ᐱᓕᕆᐊᕆᖃᑦᑕᖅᓯᒪᔪᑦ ᐊᐃᕙᓂᒃᑯᓪᓗ ᑕᒪᓐᓇ 
ᐃᓕᖅᐹᓪᓕᐅᑎᒋᓯᒪᔭᕋ. ᖁᔭᓐᓇᒦᖅᖢᒋᓪᓗ 
ᑕᐃᒃᑯᐊ ᑕᕝᕙᓃᖅᓴᓕᖅᑐᑦ ᓯᕗᒃᑲᖅᑕᖅᑎᐅᓯᒪᔪᑦ. 
ᐃᓚᐅᓯᒪᓚᐅᖅᑐᑦ ᑕᓪᓕᒪᖓᓂᒃ 
ᐃᓕᑉᐹᓪᓕᒋᕐᔪᐊᓚᐅᕋᒃᑭᑦ.  
 
(ᑐᓵᔨᑎᒎᕈᓐᓃᖅᑐᖅ) ᑭᒡᒐᖅᑐᐃᓂᓕᓗᒃᖢᓂ 
ᓄᓇᓕᖕᓂᒃ ᐊᖏᓂᖅᕼᐊᒃᑲᓐᓂᐅᔪᒥᒃ ᐊᕐᕕᐊᑦ, 
ᐊᕐᕕᐊᑦ ᑭᒡᒐᖅᑐᐃᓂᓗᒃᖢᖓ ᐊᒻᒪ ᑎᑭᕋᕐᔪᐊᖅ 
ᑭᒡᒐᖅᑐᕐᓗᓂᒃᖢᒍ. ᑕᒪᒃᑯᐊ ᓄᓇᓖᑦ ᐊᔾᔨᒌᓐᖏᒻᒪᑕ 
ᐊᖏᓂᖏᑦ. ᑕᒪᓐᓇ 
ᒪᓕᒐᓕᐅᖅᑎᑐᐃᓐᓇᐅᑎᖦᖢᖓ 
ᐃᖅᑲᐅᒪᓂᓗᐃᓐᓇᖅᑕᓚᐅᕋᒃᑯ ᓄᓇᓖᑦ 
ᐊᔾᔨᒌᑦᑐᓗᒃᑖᖑᓐᖏᒻᒪᑕ 
ᐊᔾᔨᒌᒃᑎᑕᐅᔭᕆᐊᖃᕋᓗᐊᖅᖢᑎᒃ ᑭᕼᐃᐊᓂ 
ᒐᕙᒪᒃᑯᑦ ᕼᐅᓇᓂᒃ 

ᐱᖁᑎᕐᔪᐊᓂᒃ ᐱᔨᑦᓯᕈᑕᐅᔪᓂᒃ. ᓄᓇᓖᑦ 
ᒥᑭᓐᓂᖅᕼᐊᑦ 
ᐳᐃᒍᖅᑕᐅᔭᕆᐊᖃᓪᓚᕆᓐᖏᒃᑲᓗᐊᕐᒪᑕ.  
 
(ᑐᓵᔨᑎᒍᑦ) ᐃᓱᓕᑦᑎᓕᕐᓗᖓ, ᐄ, 
ᐃᖏᓴᕋᐃᓐᓂᐊᓕᖅᑐᖓ. ᑎᓴᒪᓂᒃ 
ᒪᓕᒐᓕᐅᖅᑎᑐᐃᓐᓇᐅᓗᖓ ᐊᒻᒪᓗ 
ᐱᓕᒻᒪᒃᓯᒪᓂᑯᒃᑲ ᐃᖅᑲᓇᐃᔮᒃᑯᑦ 
ᐅᐸᓗᖓᐃᔭᖅᓯᒪᓕᖅᐳᖓ ᒪᓕᒐᓕᐅᖅᑎ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐃᖏᓐᓂᒃ. ᐃᓚᒃᑲᓗ ᑕᐃᒪᓐᓇ 
ᐊᖏᖅᓯᒪᑦᑎᐊᖅᑐᑦ ᓂᕈᐊᖅᑕᐅᓐᓂᕈᒪ ᑖᓐᓇ 
ᑎᒍᔪᓐᓇᖅᓯᔭᕋ ᐃᖅᑲᓇᐃᔮᖅ.  
 
ᐊᓯᖏᓪᓗ ᓂᕈᐊᕋᒃᓴᖑᖅᓯᒪᔪᑦ ᐅᖃᖅᓯᒪᖕᒪᑕ 
ᒥᓂᔅᑕᓄᑦ ᐃᓕᔭᐅᒍᒪ ᖁᔭᓐᓇᒦᒃ ᓂᕈᐊᖅᑕᐅᒍᒪ 
ᐊᒻᒪᓘᓐᓃᑦ ᐊᓯᖏᓐᓂᒃ 
ᑲᔪᓐᖏᖅᓴᖃᕋᓱᓐᖏᓐᓂᖅᓵᕈᕕᑦ ᐃᕝᕕᑦ 
ᐃᓱᒪᖅᓱᖅᐳᑎᑦ ᐊᖏᖅᐳᖓᓗ. ᑭᓇᑐᐃᓐᓇᖅ 
ᐃᓕᔭᐅᒐᓗᐊᖅᐸᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐃᓘᓐᓇᓯ ᐃᖅᑲᓇᐃᔭᖃᑎᒋᔪᒪᓂᐊᖅᑕᒃᑲ ᑎᓴᒪᓄᑦ 
ᐊᕐᕌᒍᓄᑦ.  
 
(ᑐᓵᔨᑦᑎᒎᓐᖏᑦᑐᖅ) ᕼᐃᑕᒪᑦ ᖃᐃᓂᐊᖅᑐᑦ 
ᐊᒡᒋᕐᓂᐊᖅᑐᑦ ᖁᕕᐊᓇᓪᓚᕆᖕᓂᐊᕋᕼᐅᒋᔭᒃᑲ. 
ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐃᕕᓕᕐᒧᑦ 
ᒪᓕᒐᓕᐅᖅᑎ ᒥᔅᑕ ᒪᓕᑭ. 
 
ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
(congratulations) ᖁᕕᐊᒃᑯᑎᕙᒋᑦ ᐅᐱᒋᕙᒋᑦ 
ᐲᔭᐃ, ᐊᒻᒪ ᐅᐱᒋᕙᔅᓯᓗ ᓴᕕᑲᑖᖅ ᐊᒻᒪᓗ ᑯᓱᒐᖅ 
ᐆᒃᑐᖅᑲᐅᒐᔅᓯ ᓯᕗᓕᖅᑎᐅᓂᕐᒧᑦ ᒐᕙᒪᑦᑎᓐᓄᑦ. 
ᑭᐅᔾᔪᓯᓯ ᐱᐅᖅᑲᐅᔪᑦ. ᐊᒻᒪ ᓂᕈᐊᒐᒃᓴᓐᖑᖅᑎᒻᒫᖓ 
ᒥᔅᑕ ᒪᐃᓐ ᖁᔭᓐᓇᒦᒃ.  
 
ᐊᒻᒪ ᓯᕗᓪᓕᖅᐹᒥᒃ ᖁᔭᓕᔪᒪᔪᖓ ᓇᐅᔮᕐᒥᐅᓂᒃ 
ᓴᓪᓕᕐᒥᐅᓂᒡᓗ ᑭᒡᒐᖅᑐᖅᑕᒃᑲᓐᓂᒃ 
ᓂᕈᐊᖅᑕᐅᔪᓐᓇᓚᐅᕋᒪ, ᐱᓗᐊᓐᖑᐊᖅᖢᒍ ᓄᓕᐊᕋ 
ᐊᒻᒪ ᓄᑕᕋᒃᑲ ᐃᓚᒃᑲᓗ ᑕᒪᕐᒥᒃ ᖁᔭᓐᓇᒦᒃ. 
 

ᓇᐃᓈᕐᓂᐊᕋᒃᑯ ᑖᓐᓇ ᐅᖃᓪᓚᖕᓂᐊᖅᑕᕋ, 
ᒪᐃᔭᐅᖃᑦᑕᖅᓯᒪᓪᓗᖓ ᓇᐅᔮᓂ 
ᑲᑎᒪᔨᑐᐃᓐᓇᐅᖃᑦᑕᕐᓂᑰᒋᓪᓗᖓ ᓇᐅᔮᓂᑦ ᐊᒻᒪ 
ᐃᒡᓗᓕᕆᔨᒃᑯᓐᓄᑦ ᑲᑎᒪᔨᐅᖃᑦᑕᕐᓂᑰᓪᓗᖓ ᑖᒃᑯᐊ 
ᐱᔪᓐᓇᐅᑎᒋᔪᓐᓇᖅᑰᕋᒃᑭᑦ ᒥᓂᔅᑕᐅᓂᕐᒧᑦ. ᐊᒻᒪ 
ᑭᓇᑐᐃᓐᓇᕐᒥᒃ ᐃᑲᔪᖃᑦᑕᕐᓂᖅ, ᐃᓛᒃ 
ᓄᓇᕗᒻᒥᐅᑕᐃᑦ ᑭᓇᑐᐃᓐᓇᐅᒐᓗᐊᖅᐸᑦ 
ᑭᓇᑐᐃᓐᓇᒧᑦ ᐅᒃᑯᐃᖔᕋᒪ ᖃᓄᑐᐃᓐᓇᖅ 
ᐃᑲᔪᖅᑕᐅᔭᕆᐊᓕᖕᓄᑦ. ᓯᕗᓕᖅᑏᓐᓇᐅᒐᔅᓯ ᐊᒻᒪ 
ᐱᓕᕆᖃᑎᒋᑦᑎᐊᕈᒪᓪᓗᓯ ᑕᒪᔅᓯ ᓄᓇᕗᑦ 
ᐱᕚᓪᓕᕆᐊᖃᕐᒪᑦ ᑕᒡᕙ ᑕᒡᕙᓃᑦᑐᒍᑦ 
ᐃᑲᔪᕋᓱᒃᖢᑎᒍᑦ ᐃᓅᖃᑎᕗᑦ.  
 
ᐊᒻᒪ, ᐃᓛᒃ ᐃᓄᐃᑦ ᐃᑲᔪᒃᑲᓐᓂᕆᐊᖃᕋᑦᑎᒍᑦ 
ᐃᒡᓗᑭᒃᓴᕐᓂᖅ ᐊᖏᔪᕐᔪᐊᖑᖕᒪᑦ ᓄᓇᕗᑦᒥ ᐊᒻᒪ 
ᐋᓐᓂᐊᖅᑐᓕᕆᓂᖅ ᐋᖅᑭᒋᐊᓖᑦ ᓄᓇᕗᑦᒥ 
ᐊᒥᓲᖕᒪᑕ ᑕᒡᕙᓂ ᒐᕙᒪᑦ ᐃᓗᐊᓂ 
ᐱᓕᕆᐊᖑᔪᓐᓇᖅᑐᑦ. ᑕᒪᔅᓯ ᐱᓕᕆᖃᑎᒋᔪᒪᕙᔅᓯ 
ᑖᒃᑯᓂᖓ ᐋᖅᑭᒋᐊᓕᖕᓂᑦ. 
ᐱᓐᖑᐊᑐᐃᓐᓇᐅᖏᒻᒪᑕ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᑦ. ᐱᓪᓚᑦᑖᖅᖢᑎᒃ, 
ᐱᓐᖑᐊᖑᖏᒻᒪᑦ ᐃᓅᓯᖅ ᐊᒻᒪ ᐱᓕᕆᐊᕆᓇᓱᒃᖢᒍ 
ᐱᓐᖑᐊᖑᖏᒃᑭᓪᓗᓂ. ᑕᒪᒃᑯᓂᖓ 
ᐱᓕᕆᖃᑎᒋᔪᒪᕙᔅᓯ, ᓇᐃᓈᕋᓱᒃᑲᒃᑯ ᑖᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᓕᑭ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᒃᑯᑦ ᐊᒻᒪᓗ 
ᐅᐱᒋᒃᑲᓐᓂᖃᒋᑦ ᐅᖃᖅᑎᐅᓂᐊᓕᕐᓃᑦ ᐊᒻᒪᓗ 
ᓯᕗᓕᖅᑎᒋᓂᐊᓕᖅᑕᕗᑦ ᐅᐱᒋᕙᒋᑦ 
ᑲᔪᖏᖅᓴᒃᑲᓐᓂᖃᒋᑦ ᑖᒃᑯᐊᓗ ᐱᒐᓱᐊᖃᐅᔪᑦ 
ᑕᐃᒫᔅᓴᐃᓐᓇᖅ ᐊᔅᓱᕉᑎᖃᖅᑐᑎᒃ. 
 
ᖁᔭᓐᓇᒦᖄᕈᒪᔪᖓ ᐅᓐᓄᒃ ᑕᕝᕙᓂ 
ᐃᓚᒋᔭᐅᔪᓐᓇᕋᒪ ᐃᓕᔅᓯ ᓵᖓᓐᓂ. ᐱᓗᐊᖅᑐᒥᑦ 
ᒪᓕᒐᓕᐅᖅᑎᐅᖃᑎᒃᑲ ᓄᑖᖑᔪᑦ ᐅᑎᖅᑐᓪᓗ. 
ᐊᑕᖏᑦᑎᐊᖅᑐᓯ ᖁᔭᓐᓇᒦᖅᑲᔅᓯ. ᐃᓚᒃᑲᓗ, 
ᐅᐃᒐᓗ, ᕿᑐᕐᖓᒃᑲᓗ. ᖁᔭᓕᑦᑎᐊᖅᑐᖓ ᑕᕝᕙᓂ 
ᐃᓚᒋᔭᐅᔪᓐᓇᕋᒪ ᐅᓐᓄᒃ ᐊᒻᒪᓗ 
ᐸᓐᓂᖅᑑᕐᒥᐅᑕᐃᑦ ᖁᔭᒋᓪᓚᕆᑦᑕᒃᑲ 
ᐅᑉᐱᕆᔭᖃᖅᓯᒪᒻᒪᑕ ᐅᕙᓐᓂᒃ ᑕᕝᕙᓂ 
ᐃᓕᔭᐅᑎᓪᓗᖓ 
ᒪᓕᒐᓕᐅᖅᑎᑐᐃᓐᓇᐅᓂᐊᕋᓗᐊᕈᒪ 
ᒥᓂᔅᑕᐅᓂᐊᕈᒪᓘᓐᓃᑦ ᐅᑉᐱᕈᓱᓐᓂᖏᑦ ᑕᕝᕘᓇ 
ᐊᔅᓱᐊᓗᒃ ᐃᑉᐱᓇᕐᖓᑦ, 

ᑭᒡᒐᖅᑐᐃᔨᐅᓇᓱᑦᑐᓂ ᓄᓇᓕᓐᓄᑦ ᑕᕝᕙᓂ 
ᑲᑎᒪᕕᐊᓗᒻᒥ. 
 
ᐅᐱᒋᖅᑳᕈᒪᒋᕙᒃᑲ ᑕᕝᕗᖓ 
ᒪᓕᒐᓕᐅᖅᑎᕈᕋᑖᕐᓂᑰᔪᑦ ᖃᐅᔨᒪᔪᖓ ᐊᒻᒪ 
ᐃᑉᐱᓐᓇᐃᒋᔭᕋ ᓄᑖᖑᓪᓗᓂ ᓇᓗᖅᑯᑎᓇᖅᑐᖅ 
ᐊᒻᒪᓗ ᖃᓄᖅ ᑭᒡᒐᖅᑐᐃᑦᑎᐊᕐᓂᐊᕐᕋᓗᐊᕐᒪᖔᑦ 
ᐃᓚᖓᒍᑦ ᓇᓗᓇᖅᑐᐊᓘᓲᖑᒻᒪᑦ ᑭᓯᐊᓂ 
ᐱᓕᕆᖃᑎᒌᓐᓂᐊᕐᒥᒐᑦᑕ. ᑲᔪᖏᖅᓴᐃᖃᑎᒌᓪᓗᑕ 
ᐊᒻᒪᓗ ᐱᔭᕆᐊᑐᔪᓂᒃ ᐊᑐᖃᑦᑕᕐᓂᐊᕐᒥᒐᑦᑕ 
ᐊᒡᒋᖅᑐᓂᒃ. 
 
ᒥᑭᓪᓕᑎᑦᑎᐊᖅᐳᖓ ᑕᕝᕙᓂ ᑲᑎᒪᕕᐊᓘᑉ 
ᐃᓗᐊᓂ ᐃᓚᒋᔭᐅᒋᐊᖅ ᐱᔭᕆᐊᑐᔪᓂᒃ 
ᐊᔾᔭᖅᓯᓪᓗᓂ ᓂᐱ ᑕᕝᕙ ᑭᓯᐊᓂᐅᖕᒪᑦ ᐃᓛᒃ 
ᐊᑐᕐᓗᒍ ᑭᓯᐊᓂᐅᖕᒪᑦ ᑭᒡᒐᖅᑐᐃᑦᑎᐊᕈᒪᓗᓂ 
ᑕᕝᕙᓂ ᓄᓇᕘᕐᒥᐅᓂᒃ. 
 
ᑕᕝᕙᓂ ᓂᕈᐊᕋᔅᓴᐅᑎᓪᓗᖓ ᒥᓂᔅᑕᐅᓂᕐᒧᑦ ᐆᒥᖓ 
ᐅᖃᐅᓯᖃᕈᒪᓪᓗᖓ ᑕᕝᕙᓂ ᐊᑐᖅᓯᒪᔭᓐᓂᒃ 
ᑭᖑᓪᓕᖅᐹᒥ 6 ᐃᓛᒃ 5-ᒋᔭᖓᓐᓂᒃ 
ᒪᓕᒐᓕᐅᖅᑎᒋᔭᐅᓕᖅᑎᓪᓗᒋᑦ ᐊᕐᕌᓂ 
ᓄᕕᐱᕆᐅᑎᓪᓗᒍ ᓂᕈᐊᖅᑕᐅᓚᐅᖅᓯᒪᔪᖓ 
ᒥᓂᔅᑑᓂᕐᒧᑦ ᐊᒻᒪᓗ ᑎᓕᔭᐅᓪᓗᖓ 
ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑑᓂᕐᒧᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ 
ᐅᖃᐅᓯᓕᕆᓂᒃᑯᓐᓄᑦ. 
 
ᑕᒫᓂ ᐊᕐᕌᒍᑉ ᐃᓗᐊᓂ ᐱᔭᕆᐊᑐᔪᓂᒃ 
ᐊᑐᖅᓯᒪᕗᒍᑦ ᐱᓗᐊᖅᑐᒥᑦ 
ᒪᓕᒐᓕᐅᖅᑎᑐᐃᓐᓇᐅᓪᓗᖓᓗ 
ᐃᔅᓯᕙᐅᑕᕆᔭᐅᔪᒻᒥᒐᒪ ᑲᑎᒪᔨᕋᓛᑦ ᐊᕕᑦᑐᖅᓯᒪᔪᓂ 
social committee ᒪᓕᒐᓕᐅᖅᑎᑐᐃᓐᓇᕐᓄᑦ. 
ᑕᐃᒫᒃ ᐱᔪᓐᓇᖅᑎᒋᕗᖓ ᑕᕝᕗᖓ ᒥᓂᔅᑕᐅᓂᕐᒧᑦ. 
ᐃᓄᑦᑎᑐᑦ ᐅᖃᕈᓐᓇᑦᑎᐊᖅᑐᖓ ᐊᒻᒪᓗ 
ᖃᓪᓗᓈᑎᑐᑦ ᐊᒻᒪᓗ ᐱᕈᖅᓴᔭᐅᓯᒪᓪᓗᖓ 
ᐊᖓᔪᖅᑳᖃᖅᑐᖓ, ᐊᖓᔪᖅᑳᖃᓚᐅᖅᑐᖓ 
ᐊᓈᓇᖃᖅᑐᖓ, ᐊᑖᑕᖃᖅᑐᖓᓗ ᓱᓕ 
ᐃᓄᑦᑎᑐᐃᓐᓇᖅ ᐅᖃᓲᓂᒃ, 
ᖃᓪᓗᓇᐅᔭᕈᓐᓇᖏᑦᑑᓐᓂᒃ ᐱᕈᖅᓴᖅᑕᐅᓯᒪᒐᒪ. 
ᑖᒃᑯᐊᓗ ᑲᔪᓯᔪᑦ, ᐅᐃᒐᓗ ᕿᑐᕐᖓᕗᓪᓗ, 
ᐃᕐᖑᑕᕗᓪᓗ ᓱᓕ ᐃᓄᑦᑎᑐᑦ ᐅᖃᕈᓐᓇᑦᑎᐊᖅᑐᑦ 
ᐊᒻᒪᓗ ᐱᔪᓐᓇᖅᑕᒥᒍᑦ ᐊᓯᕙᕐᓂᒃᑯᑦ ᑲᔪᓰᓐᓇᖅᑐᑦ 
ᑕᒪᒃᑯᐊ ᐅᓪᓗᒥᒧᓄᑦ. 
 
ᒥᓂᔅᑑᑎᓪᓗᖓ ᐅᖁᒪᐃᑦᑐᓂᒃ 
ᐊᖏᕈᑎᖃᖃᑦᑕᓚᐅᖁᖓ 

ᑲᔪᓯᑎᑦᑎᔪᓐᓇᖃᑦᑕᓚᐅᖁᖓ 
ᓈᒻᒪᑦᑐᑯᓗᐃᓐᓇᐅᖏᑦᑐᓂᒃ. ᐱᓗᐊᖅᑐᒥᑦ 
ᐃᓱᒪᔅᓴᖅᓯᐅᕈᑎᒋᖃᑦᑕᖅᐸᓚᐅᖅᑕᒃᑲ ᖃᓄᑎᒋ 
ᐊᑦᑐᕐᓂᖃᕐᓂᐊᕐᒪᖔᖅ ᓄᓇᕘᒥᐅᓄᑦ ᐊᕐᓇᓄᑦ 
ᐊᖑᑎᓄᑦ ᓱᕈᓯᕐᓄᑦ ᐃᓐᓇᕐᓄᑦ ᐃᓅᓱᑦᑐᓄᑦ. 
ᑖᒃᑯᐊ ᐱᓕᕆᖃᑎᒋᔪᓐᓇᖃᑦᑕᓚᐅᖅᑕᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᑦ 
ᐊᔅᓱᕈᕐᓇᖅᑐᒃᑯᑦ ᐊᑐᖅᑎᓪᓗᑕ ᓄᓇᕘᑉ ᐃᓗᐊᓂ 
ᐊᕐᕌᒎᒃ ᒪᕐᕉᒃ ᐊᑐᖅᓯᒪᔭᕗᑦ ᐱᓗᐊᖅᑐᒥᒃ. 
 
ᒥᓂᔅᑑᓪᓗᓂ ᑭᓯᐊᓂ ᐃᓱᒪᔅᓴᖅᓯᐅᕈᑎᔅᓴᓂᑦ 
ᐅᖁᒪᐃᑦᑐᓂᒃ ᐊᑐᕐᓇᓲᖑᒻᒪᑦ. ᑭᓯᐊᓂ ᑕᒪᒃᑯᐊ 
ᐊᑐᖅᓯᒪᓪᓗᒋᑦ ᐊᑐᕈᓐᓇᖅᑕᒃᑲ ᓱᓕ. ᐃᒫᒃ 
ᐆᑦᑐᕈᓐᓇᖅᑐᖓ ᓱᓕ. ᑮᓇᐅᔭᓂᒃ 
ᐊᑐᐃᓐᓇᐅᒪᔪᑯᓗᓐᓂᒃ ᐱᑕᖃᐃᓐᓇᖅᓯᒪᖏᑦᑐᖅ. 
ᐱᓗᐊᖅᑐᒥ ᐃᓪᓗᓕᕈᔨᕐᔪᐊᒃᑯᓐᓄᑦ ᒥᓂᔅᑑᓪᓗᓂ 
ᑖᓐᓇ ᐅᖃᐅᓯᕇᓐᓇᖅᑕᕗᑦ. ᐱᒡᒐᓇᖅᑐᖅ 
ᐊᖏᔫᓪᓗᓂᓗ. ᐊᒻᒪᓗ ᓇᑲᑎᕆᒋᐊᖃᓚᐅᖅᑐᒍᑦ. 
ᑖᓐᓇ ᐱᔭᕆᐊᑭᑦᑑᓚᐅᖏᑦᑐᖅ 
ᐃᓪᓗᑖᕋᓱᐊᖅᑎᓪᓗᑕ ᓄᓇᕘᒥᐅᑕᕐᓄᑦ. ᐃᓚᖏᑦ 
ᓇᑲᑎᕆᐊᖃᓚᐅᖅᑐᑦ ᐱᔮᕆᖏᒃᑲᓗᐊᖅᑐᑕ ᑕᐃᒫᒃ 
ᑭᓯᐊᓂᐅᓐᓇᕐᖓᑦ ᐃᓚᖓᒍᑦ. 
 
ᒪᓕᒐᓕᐅᖅᑎᑐᐃᓐᓇᐅᓗᓂ ᐅᕝᕙᓗ 
ᑭᒡᒐᖅᑐᐃᔨᐅᓂᐊᕐᓗᓂ ᑖᕙᓂ ᑳᐱᓇᑦ 
ᒥᓂᔅᑕᐅᓂᐊᕐᓗᓂ ᑕᑯᓐᓇᕆᐊᖃᕐᒥᔭᕗᑦ 
ᑭᒡᒐᖅᑐᖅᑕᕗᑦ ᐊᖑᑏᑦ ᐊᒻᒪᓗ ᐊᕐᓇᐃᑦ ᑕᒪᒃᑭ 
ᑖᒃᑯᐊ ᐱᔪᓐᓇᐅᑎᖏᑦ ᑕᑯᓐᓇᕐᓗᒋᑦ, 
ᐱᔪᓐᓇᑎᐊᖅᑐᖓ ᑕᕝᕘᓇ ᐊᕐᓇᐅᓪᓗᖓ ᐊᒻᒪᓗ 
ᐊᕐᓇᓂᒃ ᑭᒡᒐᖅᑐᐃᔪᓂᒃ ᐱᑕᖃᒃᑲᓐᓂᕆᐊᓕᒃ 
ᓇᒥᓕᒫᖅ. ᑕᐃᒃᑯᐊᓗ ᐃᓕᔭᐅᓯᒪᔪᑦ ᒫᓐᓇ 
ᐅᐱᒋᕙᒃᑲ ᒐᕙᒪᑐᖃᒃᑯᓐᓄᑦ ᐃᓕᔭᐅᓚᐅᖅᑐᑦ 
ᑕᐃᒃᑯᐊᓗ ᐄᕙ ᐋᕆᐊᒃ ᑕᐃᒃᑯᐊ ᐊᔅᓱᐊᓗᒃ 
ᐅᐱᒋᔭᒃᑲ ᐊᕐᓇᐅᓂᖏᑦ ᑕᑯᓐᓇᖅᑐᒋᑦ. 
 
ᒥᓂᔅᑑᓪᓗᖓ ᐱᓕᕆᖃᑎᖃᖅᓯᒪᓚᐅᕆᕗᖓ 
ᒐᕙᒪᑐᖃᒃᑯᓐᓂᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓂᒃ 
ᐅᖄᓚᐅᑎᒃᑯᑦ ᑲᑎᒪᖃᑦᑕᖅᑐᑕ ᐊᒻᒪᓗ ᑎᑎᖅᑲᒃᑯᑦ 
ᑎᑎᕋᖃᑦᑕᐅᑎᖃᑦᑕᖅᑐᑕ ᖃᓄᖅᑑᕈᑎᔅᓴᒃᑲᓐᓂᕐᓂᑦ 
ᑮᓇᐅᔭᓂᒃ ᐱᔾᔪᑎᖃᓗᐊᖅᑐᖅ. ᒥᓂᔅᑑᑎᓪᓗᖓ 
ᐊᔅᓱᕈᐊᕆᓂᖅᐹᕆᖃᑦᑕᓚᐅᖅᑕᒃᑲ ᐋᑐᕚᒥᑦ 
ᒥᓂᔅᑑᔪᑦ ᑐᓴᖅᓯᒪᓕᖅᑐᑦ ᐊᒥᓱᐊᖅᑎᖅᑐᑎᒃ ᐊᒻᒪᓗ 
ᑕᐃᒪ ᑲᑎᒪᖃᑎᒋᖃᑦᑕᖅᓯᒪᓪᓗᒍ ᐅᑭᐅᖅᑕᖅᑐᒧᑦ 
ᒥᓂᔅᑑᔪᖅ ᑖᓐ ᕚᓐᑎᐅ (Dan Vandiel) 

ᑲᑎᒪᖃᑎᒋᖃᑦᑕᖅᓯᒪᓪᓗᒍ ᐊᔅᓱᕈᐊᕆᔭᕗᑦ ᑕᒫᓂ 
ᓄᓇᕘᒥ ᑕᐃᒃᑯᐊᓗ ᑲᔪᓯᑦᑎᐊᖁᔪᒥᓇᕐᓂᐊᖅᑐᑦ 
ᑕᒫᓂ ᑲᑎᒪᕕᑦᑎᓐᓂ ᑕᐃᒃᑯᐊᓗ 
ᐱᖓᓱᐃᓕᖅᑲᖓᓪᓗᑕ ᐱᓕᕆᐊᕆᓯᒪᓚᐅᕋᑦᑎᒍᑦ 
ᐃᓪᓗᓕᕆᓂᕐᒧᑦ ᐱᓗᐊᖅᑐᒥᑦ ᒐᕙᒪᑐᖃᒃᑯᑦ ᐊᒻᒪᓗ 
ᒐᕙᒪᒃᑯᑦ ᑕᕝᕙᓂ ᐃᓪᓗᒧᑦ ᑐᕌᖓᔪᓂᒃ 
ᖃᓄᖅᑑᕈᑎᔅᓴᑲᓐᓂᕐᓂᑦ. 
 
ᑕᕝᕙᓂ ᒐᕙᒪᒃᑯᓐᓂ ᐱᓕᕆᐊᕆᖃᑦᑕᖅᓯᒪᒻᒥᔭᒃᑲ 
ᐅᖃᐅᓯᕆᔪᒪᒻᒥᔭᒃᑲ. ᐊᕐᕌᒍᑦ 25ᓂ 
ᐃᖅᑲᓇᐃᖅᑎᐅᓯᒪᓚᐅᖅᑐᖓ ᒐᕙᒪᒃᑯᓐᓄᑦ 
ᐊᔾᔨᒌᖏᑦᑑᑕᓂᒃ ᐃᖅᑲᓇᐃᔮᖃᖅᓯᒪᓪᓗᖓ 
ᐊᑯᓂᐅᖏᑦᑐᖅ ᐃᓐᓇᐃᑦ ᐃᓕᓴᐃᔨᐅᓂᕐᒧᑦ 
ᐃᓕᓴᐃᔨᐅᓯᒪᓪᓗᖓ. ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᓇᓕᓐᓂ 
ᑭᒡᒐᖅᑐᐃᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
community health representative-
ᖑᓂᕋᖅᑕᐅᔪᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ career 
development officer-ᕈᓚᐅᖅᓯᒪᔪᖓ 
ᐃᖅᑲᓇᐃᔮᔅᓴᓄᑦ ᕿᓂᖅᑐᓂᒃ ᐃᑲᔪᖅᑎᐅᓪᓗᖓ. 
ᑕᐃᒃᑯᓄᖓ ᖁᑦᑎᓂᖅᓴᒧᑦ ᐱᒋᐊᕋᒪᓗ Director-
ᕈᓚᐅᖅᓯᒪᔪᖓ ᐃᓄᓕᕆᔨᒃᑯᓐᓄᑦ ᕿᑭᖅᑖᓗᒻᒥ 
ᑭᒡᒐᖅᑐᐃᓪᓗᑕ. ᑖᒃᑯᐊ ᐱᓕᕆᐊᕆᖃᑦᑕᖅᓯᒪᔭᒃᑲ 
ᑕᑯᓐᓇᖅᑐᒋᑦ ᐱᓕᕆᖃᑎᒌᓐᓂᕐᒥᒃ 
ᐃᖅᑲᓇᐃᔭᖃᑎᒌᑦᑐᑕ ᐊᖏᖃᑎᒌᖃᑦᑕᖅᑐᑕ, 
ᑕᒪᒃᑯᐊ ᑕᕝᕙ ᐃᓕᒃᑲᓐᓂᕐᔪᑎᒋᓯᒪᔭᒃᑲ ᑮᓇᐅᔭᓂᒃ 
ᑐᔅᓯᕋᕈᓐᓇᐅᑎᓂᑦ.  
 
ᐊᒻᒪᓗ ᐅᓇ ᐅᐱᒋᓂᖅᐹᕆᓯᒪᒻᒥᔭᕋ ᐅᑭᐅᓂᑦ 
ᖁᓕᓂᒃ ᐃᖅᑲᓇᐃᔮᖃᓚᐅᖅᓯᒪᒐᒪ ᐳᓚᕋᕝᕕᐅᔪᓂᒃ 
ᐊᐅᓚᑦᑎᔨᐅᓪᓗᖓ. ᐃᓐᓇᕐᓂᒃ ᑕᐃᑲᓂ 
ᐃᓚᖃᖅᐸᔪᒐᑦᑕ ᑕᐃᒃᑯᐊᓗ ᐃᓐᓇᐅᓚᐅᖅᓯᒪᔪᑦ 
ᖁᕕᐊᒋᓯᒪᕕᔾᔪᐊᖅᑕᒃᑲ 
ᓂᐱᓕᐅᕈᓐᓇᓚᐅᖅᓯᒪᒐᒃᑭᑦ ᑐᓴᕐᕕᒋᖃᑦᑕᖅᑐᒋᑦ 
ᐅᓂᒃᑳᖏᓐᓂᒃ ᑕᐃᒃᑯᐊᓗ ᑭᖑᓪᓕᖅᐹᒥ 
ᐊᕐᕙᒐᓱᐊᕐᓂᐅᑉ ᒥᔅᓵᓄᑦ ᐅᓂᒃᑳᖃᖅᑎᓪᓗᒋᑦ 
ᐃᓚᒋᔭᐅᖃᑦᑕᖅᓯᒪᔪᑦ ᑕᐃᒃᑯᐊ ᐱᐅᔪᐊᓗᓐᓂᒃ 
ᑎᒍᓯᕕᒋᓯᒪᒐᒃᑭᑦ, ᐃᓅᓂᕐᒥᒃ ᐅᐱᒍᓱᓐᓂᕐᒥᑦ 
ᐅᑉᐱᕆᔭᒥᓐᓂᒃ ᒪᑭᒪᑦᑎᐊᖅᑐᑦ. ᐅᖃᐅᓯᕐᒥᓂᒃ 
ᐊᑐᑦᑎᐊᖅᑐᑦ ᒥᑭᓪᓕᑎᖅᓯᒪᔪᑦ ᓴᓐᖏᔪᐊᓗᐃᑦ 
ᓄᓇᓕᓐᓂ ᓯᕗᓕᖅᑎᐅᓯᒪᔪᑦ. ᑕᐃᒪᐃᑦᑐᓂᒃ 
ᑕᑯᓐᓇᕆᐊᖃᖅᐳᒍᑦ ᓱᓕ ᐅᓪᓗᒥ ᓇᒦᒃᑲᓗᐊᕈᑦᑕ 
ᑕᑯᓐᓇᒐᖃᑦᑎᐊᕐᓗᑕ ᓯᕗᓕᖅᑎᐅᓗᑕ 
ᐱᒋᐊᖃᖅᑐᒍᑦ.  
 
ᑕᐃᒃᑯᐊ ᐊᑐᖅᓯᒪᔭᒃᑲ ᐃᖅᑲᓇᐃᔭᕐᕕᒋᓯᒪᔭᓐᓂ 
ᑎᒍᓯᒪᔭᒃᑲ ᓴᓐᖏᔫᕗᑦ ᐅᓪᓗᒥ ᐅᕙᓐᓄᑦ. 
ᐱᓗᐊᖅᑐᒥ ᐊᐃᑉᐸᕋᓗ ᓄᓇᓕᓐᓄᑦ 

ᐊᔾᔨᒌᖏᑦᑑᑕᕐᓄᑦ ᐊᐅᓪᓚᖃᑦᑕᖅᓯᒪᓪᓗᓄᒃ 
ᐃᓕᒃᑲᓐᓂᕐᔪᑎᒋᓯᒪᒃᑲᓐᓂᕐᒥᒐᑦᑎᒍᑦ 
ᖁᕕᐊᓇᖅᑐᐃᓐᓇᕐᓂᑦ ᐊᑐᖅᓯᒪᖏᓚᒍᑦ. ᑭᓯᐊᓂ 
ᐊᖏᖃᑎᒌᔅᓯᒪᓂᕗᑦ ᑕᑯᓐᓇᖅᑐᒍ ᑕᒪᒃᑯᐊ 
ᐅᓪᓗᒥᒧᑦ ᑲᔪᓯᒍᓐᓇᖅᓯᒪᕗᑦ. 
 
ᖁᔭᓐᓇᒦᑦᑎᐊᖁᖓ ᒪᓕᒐᓕᐅᖅᑎᐅᖃᑎᒃᑲ ᐊᕐᕌᒍᑦ 
ᑎᓴᒪᓂᒃ ᐊᑐᕐᓂᐊᖅᑕᑦᑎᓐᓂ ᖃᓄᐃᖏᒃᑯᑦᑕ 
ᐱᓕᕆᖃᑎᒋᑦᑎᐊᕈᒪᕙᔅᓯ ᓇᒦᓐᓂᐊᕋᓗᐊᕈᑦᑕ 
ᑕᕝᕙᓂ ᐱᓕᕆᖃᑎᒌᓪᓗᑕ ᑭᓯᐊᓂᐅᓂᐊᕐᒥᒻᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓇᑲᓱᒃ. 
ᑭᖑᓪᓕᐅᓂᐊᓕᕐᒥᔪᖅ ᔪᐊᓇ ᖁᐊᓴ. 
 
ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᓪᓕᕐᒥᒃ 
ᖁᕕᐊᓱᖃᑎᒋᕙᒋᑦ ᑕᑉᐱᑲᓃᓐᓇᕕᑦ 
ᑕᑉᐱᑯᓐᖓᕋᕕᑦ ᐊᒻᒪᓗ ᐲᔭᐃ ᐅᐱᒋᑦᑎᐊᖅᑕᒋᑦ 
ᐊᒻᒪ ᖁᕕᐊᓱᖃᑎᒋᕙᔅᓯ 
ᑕᕝᕗᓐᖓᖅᑎᑕᐅᓯᒪᖕᒥᒐᑦᑕ ᐃᓄᖁᑎᑦᑎᓐᓄᑦ. 
ᐱᓗᐊᖅᑐᒥᑦᑕᐅᖅ ᐊᒡᒍᒥᐅᑕᐃᑦ ᖁᔭᒋᕙᒃᑲ 
ᓂᕈᐊᓚᐅᕐᓂᖏᓐᓄᑦ ᐊᒻᒪ ᔮᓇᑦ ᖁᔭᓐᓇᒦᒃ 
ᑕᐃᖅᑲᐅᖏᒃᑯᕕᖓ ᒪᐅᓐᖓᕈᓐᓇᔾᔮᖅᑲᐅᖏᑦᑐᖓ 
ᓇᓗᓇᖏᒻᒪ. 
 
ᐊᒻᒪᑦᑕᐅᖅ ᖁᔭᒋᔪᒪᖕᒥᔭᒃᑲ ᐃᓚᒃᑲ ᕿᑐᕐᖓᒃᑲᓗ 
ᐃᕐᖑᑕᒃᑲᓗ ᐃᑲᔪᖅᑐᐃᖏᓐᓇᖃᑦᑕᕐᒪᑕ 
ᑭᓱᑐᐃᓐᓇᕐᓂᒃ ᐱᓕᕆᓇᓱᐊᓕᕌᖓᒪ.  
 
ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᓚᐅᖅᑐᖓ 
ᐊᕐᕌᒍᓄᑦ 30ᓂᒃ ᐊᔾᔨᒌᖏᑦᑐᓂᒃ 
ᐱᓕᕆᐊᖃᖅᖢᖓ, ᐃᓕᓴᐃᔨᐅᓯᒪᓪᓗᖓ, 
ᐃᓕᓐᓂᐊᕈᑎᒃᓴᓂᒃ ᐃᓄᒃᑎᑑᖓᔪᓂᒃ 
ᐋᖅᑭᒃᓱᐃᖃᑦᑕᖅᓯᒪᓪᓗᖓ ᐅᖃᓕᒫᒐᒃᓴᓂᒡᓗ 
ᓴᖅᑭᑎᑦᑎᖃᑕᐅᓯᒪᓪᓗᖓ ᑕᐃᑲᓂ 
ᐃᓕᓐᓂᐊᖅᑐᓕᕆᓂᕐᒥᒃ ᐊᔾᔨᒌᖏᑦᑐᓂᒃ 
ᐱᓕᕆᐊᖃᖃᑦᑕᖅᓯᒪᕗᒍᑦ. ᐊᒻᒪ 
ᐃᓕᖅᑯᓯᓕᕆᔨᒃᑯᓐᓃᓚᐅᕆᓪᓗᖓ ᐃᓐᓇᕐᓄᓪᓗ 
ᒪᒃᑯᒃᑐᓄᓪᓗ ᐱᓕᕆᐊᒃᓴᓂᒃ 
ᐋᖅᑭᒃᓱᐃᔨᐅᖃᑕᐅᕙᒃᖢᖓ. ᑖᒃᑯᓇᓃᑎᓪᓗᖓ 
ᐃᓐᓇᕐᓂᒃ ᑲᑎᒪᖃᑎᖃᖃᑦᑕᓚᐅᖅᓯᒪᔪᒍᑦ 
ᑕᐃᒃᑯᓇᓐᖓᑦ ᐃᓕᓯᒪᕐᔪᐊᖅᐳᖓ 
ᐅᖃᐅᓯᕆᖃᑦᑕᖅᓯᒪᔭᖏᓐᓂᒃ ᐱᖅᑯᓯᕐᓂᓪᓗ 
ᐊᔾᔨᒌᖏᑦᑐᓂᒃ ᐃᓛᒃ ᓄᓇᓖᑦ ᐊᔾᔨᒌᖏᑦᑐᑦ 
ᐱᖅᑯᓯᖏᓐᓂᒃ ᐃᓕᑦᑎᓯᒪᒐᓛᒃᑭᓪᓗᖓ. 
ᒪᒃᑯᒃᑐᓂᓪᓗ ᑲᑎᒪᖃᑎᒋᖃᑦᑕᓚᐅᖅᓯᒪᓪᓗᑎᒍᑦ 
ᑭᓱᓂᒃ ᐱᔪᒪᔭᕆᐊᒃᓴᖏᓐᓂᒃ ᑐᓴᕋᓱᐊᕐᕕᒋᓪᓗᑎᒍᑦ.  

ᑕᕝᕙᓂ ᐊᑯᓂ ᐃᓕᖅᑯᓯᓕᕆᔨᒃᑯᓐᓂᒃ ᐊᑯᓂ 
ᐱᓕᕆᔨᐅᖃᑕᐅᓚᐅᖅᑐᖓ, ᐊᒻᒪ 
ᑕᕝᕙᓃᒃᑲᓗᐊᖅᑎᓪᓗᖓ ᐊᓯᐊᓄᑦᑕᐅᖅ 
ᐃᓚᐅᓚᐅᖅᓯᒪᖕᒥᒐᒪ ᐸᓖᓯᒃᑯᑦ 
ᐅᖃᐅᔾᔨᒋᐊᖅᑎᖃᖃᑦᑕᓚᐅᕐᒪᑕ 
ᓄᓇᖃᖅᑳᖅᑐᕕᓂᕐᓂᒃ ᑕᐃᒃᑯᓇᓂ 
ᐃᓚᐅᓚᐅᕆᓪᓗᖓ ᐊᕐᕌᒍᓄ 6-ᓄᑦ. ᐊᒻᒪ ᓄᓇᕗᑦ 
ᒐᕙᒪᒃᑯᓐᓃᖅᑐᓐᓃᖅᑎᓪᓗᖓ 
ᕼᐋᒻᒪᓚᒃᑰᓐᓃᓚᐅᕐᒥᔪᖓ, ᑲᑎᒪᔨᐅᖃᑕᐅᓪᓗᖓ 
ᐊᒻᒪ ᐃᖅᑲᓇᐃᔭᖅᑎᐅᖃᑕᐅᓪᓗᖓ ᑕᐃᑲᓂ. 
ᓄᓇᓖᑦ ᖃᓄᑐᐃᓐᓇᖅ 
ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ ᐃᑲᔪᖃᑦᑕᖅᓯᒪᕙᒃᑲ 
ᓇᐅᒃᑯᑐᐃᓐᓇᖅ ᐱᔪᓐᓇᖅᑕᒃᑯᑦ. 
 
ᑕᒪᒃᑯᐊ ᐱᓕᕆᐊᕆᓯᒪᑎᓪᓗᒋᑦ ᐊᔾᔨᒌᓐᖏᑦᑐᓂᒃ 
ᐃᓕᑦᑎᕝᕕᒋᓯᒪᔭᒃᑲ ᐊᒻᒪ ᖃᐅᔨᓯᒪᕝᕕᒋᓪᓗᒋᑦ, 
ᐅᖃᓪᓚᒡᕕᐅᖃᑦᑕᖅᑎᓪᓗᑕ ᐱᓕᕆᐊᑦᑕ ᒥᒃᓵᓄᑦ 
ᐊᒻᒪ ᐃᓐᓇᕐᓂᒃ ᐅᖃᓪᓚᒡᕕᐅᖃᑦᑕᖅᑎᓪᓗᑕ ᑭᓱᓂᒃ 
ᐱᔪᒪᔭᕆᐊᒃᓴᖏᓐᓂᒃ ᑭᓯᐊᓂ ᐅᓪᓗᒥ 
ᐅᖃᓪᓚᒡᕕᒋᖃᑦᑕᓚᐅᖅᑕᒃᑲ ᐅᓄᖅᑐᑦ 
ᐱᑕᖃᕈᓐᓃᖅᑐᑦ ᐃᓐᓇᐅᓂᕐᒧᑦ, ᑭᓯᐊᓂ ᖁᔭᒋᔭᒃᑲ 
ᐅᖃᐅᔾᔨᑦᑎᐊᖃᑦᑕᓚᐅᖅᓯᒪᖕᒪᑕ, 
ᐃᓕᓐᓂᐊᖅᑎᑦᑎᕙᓚᐅᕐᒪᑕᓗ. 
 
ᑕᒪᐅᓐᖓᐅᑎᒋᖕᒥᔭᕋ ᐃᓱᒪᒋᓪᓗᒍ ᑕᒪᒃᑯᐊ 
ᖃᐅᔨᒪᔭᒃᑲ, ᐊᑐᖅᑎᓐᓇᓱᐊᕈᒪᒋᓪᓗᒋᑦ, 
ᐱᔪᓐᓇᖅᓯᔪᓐᓇᕐᓂᓐᓂᒃ ᖃᐅᔨᒪᒐᒪ ᓱᓕ. ᐊᒻᒪ 
ᐊᔭᐅᖅᑐᐃᔪᓐᓇᕐᓂᓐᓂᒃ ᖃᐅᔨᒪᒐᒪ, ᐊᒡᓛᓪᓘᓐᓃᑦ 
ᐊᑯᓂᒋᓕᕈᒃᑭᑦ ᐊᖅᓵᕈᓐᓇᖅᑕᒋᑦ ᐱᓕᕆᐊᒃᓴᕐᓂᒃ. 
ᕿᓄᐃᓵᕈᓐᓇᖏᑦᑐᖓ ᐃᓚᖓᒍᑦ 
ᐱᓕᕆᔾᔪᔾᔨᒋᐊᔭᓐᓂᕋ ᑖᓐᓇ ᐅᕙᖓ 
ᐋᖅᑭᒋᐊᕈᑎᒋᔭᕆᐊᖃᖅᑕᕋ. ᓱᒃᑲᐃᒍᓱᓗᐊᓕᕌᖓᒪ 
ᐱᓕᕆᐊᔭᓐᓇᒪ. ᑖᓐᓇ ᑕᕝᕙ 
ᖃᐅᔨᒪᔭᐅᔾᔪᑎᒋᔪᒪᔭᕋ, ᑭᓯᐊᓂ ᖁᔭᓕᕗᖓ 
ᓈᓚᒃᑲᔅᓯ ᑕᑭᔪᐊᓗᖕᒥᒃ ᐅᖃᔾᔮᖏᓐᓇᒪ. 
ᖁᔭᓐᓇᒦᖅᐳᖓ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᖁᐊᓴᖅ. 
ᐊᑎᖁᑎᓐᓃᒻᒥᔪᖅ ᑲᖏᖅᓯᓂᖅ ᐅᐊᖕᓈᓄᑦ 
ᐃᒡᓗᓕᒑᕐᔪᒻᒧᓪᓗ ᒥᔅᑕ ᓴᒻᒧᖅᑐᖅ. 
 
ᓴᒻᒧᖅᑐᖅ: ᐅᐱᒋᕙᒋᑦ ᓂᕈᐊᖅᑕᐅᖅᑲᐅᒐᕕᑦ ᐊᒻᒪ 
ᐲᔭᐃ. ᐱᒋᐊᕈᑎᖅᑳᕈᒪᕗᖓ ᖁᔭᓐᓇᒦᕈᒪᑉᓗᖓ 
ᓄᓕᐊᓐᓄᓪᓗ, ᓄᓕᐊᓐᓄᑦ ᓄᑕᖅᑲᓐᓄᓪᓗ ᐊᒻᒪ 
ᑕᐃᒃᑯᐊ ᓂᕈᐊᖅᑎᒋᓚᐅᖅᑕᒃᑲ 
ᐃᒡᓗᓕᒑᕐᔪᖕᒥᐅᑕᓄ, ᑲᖏᖅᖠᓂᕐᒥᐅᑕᓄᑦ. 
 

ᐅᐱᒋᑦᑎᐊᕆᕙᑉᓯ ᑕᒪᑉᓯᓗᒃᑖᑦᓯᐊᖅ ᑕᒪᐅᓐᖓᕋᑉᓯ, 
ᑕᒪᐅᓐᖓᖅᑎᑕᐅᒐᑉᓯ. 
 
2014, 2017 ᓂᕈᐊᖅᑕᐅᓚᐅᖅᓯᒪᒐᒪ ᐅᑭᐅᓄᑦ 3, 
3 1/2 MLA-ᖑᓚᐅᖅᐳᖓ 
ᒪᓕᒐᓕᐅᖅᑎᑐᐃᓐᓇᐅᓚᐅᖅᐳᖓ ᐊᒻᒪ 
ᐅᑎᓕᖅᓱᖓ ᑕᕝᕙᓕ ᐊᕐᕌᒎᔪᒥᑦ. GNWT-
ᖑᑎᓪᓗᒍᓗ ᐊᒻᒪ ᓄᓇᕗᓐᖑᕐᒪᑦ, GN, 
ᐱᓕᕆᓕᓚᐅᖅᓯᒪᕗᖓ ᐅᑭᐅᓂᒃ 26. 
ᓄᖅᑲᓚᐅᖅᓯᒪᕗᖓ 2012 ᒐᕙᒪᒥᑦ ᓴᓇᑎᓪᓗᖓ 
(Maintenance Coordinator) 
ᓴᓇᔭᐅᔭᕆᐊᓕᖕᓄᑦ ᑲᒪᔨᐅᓚᐅᖅᐳᖓ, (Plumber) 
ᓱᓪᓗᓕᕆᔨᐅᓯᒪᓪᓗᖓ ᐊᒻᒪ ᕿᑭᖅᑖᓗᓐᓄᑦ 
ᑐᑭᒧᐊᒃᑎᑦᑎᔨ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓄᑦ (CGS).  
 
ᒐᕙᒪᓂ ᓴᓇᖅᑳᖅᑎᓐᓇᖓ ᓂᐅᕕᖅᑎᓂᒃ 
ᓴᓇᓚᐅᖅᓯᒪᕗᖓ ᐃᓱᒪᑕᕆᔭᐅᕙᒃᖢᖓ. 
ᓄᓇᓕᖕᓄᑦ ᐊᔾᔨᒌᓐᖏᑦᑐᓄᑦ 
ᐊᐅᓪᓚᖅᑎᑕᐅᕙᓚᐅᖅᓯᒪᕗᖓ HBC-ᒧᑦ ᐊᒻᒪ 
Northern Store-ᖑᓕᖅᑎᓪᓗᒍ. ᑯᐊᐸᒃᑯᓐᓄᑦ 
ᐊᖓᔪᖅᑳᖑᖃᑦᑕᓚᐅᖅᓯᒪᒋᑉᓗᖓ ᐊᒻᒪ ᐊᕐᕌᓂ 
ᑲᑎᒪᔨᓐᖑᓚᐅᖅᓯᒪᕗᖓ ᐅᑭᐅᖅᑕᑐᒥ ᑯᐊᐸᒃᑯᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒥᓕᒫᕐᒧᑦ (ACL 
Development Fund, Nunavut Wide BoD). 
 
ᓄᓇᕗᒥᓗᒃᑖᖅ ᐃᓄᐃᑦ ᐱᔪᒪᔭᖃᐅᖅᐳᑦ 
ᐊᔾᔨᒌᓐᖏᑦᑐᓂᒃ ᒐᕙᒪᑦ ᐃᑲᔪᕆᐊᖃᖅᐸᖓ, 
ᐃᑲᔪᕈᓐᓇᖅᐸᑕ. ᐱᓗᐊᖅᖢᑎᒃ ᐃᒡᓗᓕᕆᔨᑦ 
ᐊᒥᒐᖅᓴᐃᓐᓇᖅᑐᒍᑦ ᖃᐅᔨᒪᔪᓗᒃᑖᖅᑎᐊᖅᑐᒍᑦ.  
 
ᐃᓚᖏᓐᓂᒃ ᐱᓕᕆᖃᑎᖃᕐᓗᑕ ᐃᓄᐃᑦ 
ᑎᒥᖁᑎᒋᔭᐅᔪᓄᑦ, NTI, ITK, QIA, KIA ᐊᒻᒪᓗ 
Kivalliq Inuit Association. ᒐᕙᒪᑦ 
ᓴᖅᑭᑦᑎᔪᓐᓇᑦᑎᐊᖅᑰᕋᓗᐊᕐᒪᑕ 
ᐃᑲᔪᖅᑎᒌᑦᑎᐊᕈᑎᒃ, ᐃᓄᐃᑦ ᑎᒥᖁᑎᖏᓐᓂᒃ 
ᓄᓇᕗᒻᒥ. ᑕᒪᑉᑕᓗᒃᑖᖅ, ᑕᒪᕐᒥᓗᒃᑖᑦ 
ᐃᓅᖃᑎᒥᓂᒃ ᐃᑲᔪᖅᑕᐅᓗᒃᑖᕋᓗᐊᕐᒪᑕ. 
 
ᓂᕈᐊᖅᑕᐅᓐᓂᕈᒪ, ᐊᒃᓱᕈᖅᑎᐊᕐᓗᖓ 
ᓄᓇᕗᒻᒥᐅᑕᓗᒃᑖᑦᑎᐊᑦ ᑭᒡᒐᖅᑐᕋᔭᖅᐸᒃᑲ 
ᐊᔾᔨᒌᒃᑎᓪᓗᒋᑦ, ᓄᓇᓕᐊᓛᖑᒐᓗᐊᖅᐸᑕ, 
ᓄᓇᓕᕐᔪᐊᖑᒐᓗᐊᖅᐸᑕ. ᓄᓇᓕᓗᒃᑖᑦ ᓄᓇᕗᒻᒥ 
ᐱᔪᒪᔭᖃᐅᕐᒪᑕ ᐊᔾᔨᒌᓐᖏᑦᑐᓂᒃ ᐱᔪᒪᔭᖃᐅᕐᒪᑕ 
ᑭᖑᕙᓪᓕᐊᔭᕆᐊᖃᓐᖏᒻᒪᑕ ᓄᓇᓕᐊᓛᑦ 

ᑭᖑᓪᓕᐅᑎᔭᕆᐊᖃᕐᓐᖏᒻᒪᑕ. 
ᐊᔾᔨᒌᓗᒃᑖᖅᑎᒋᐊᖃᕋᓗᐊᕋᑉᑎᒍᑦ. 
ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓴᒻᒧᖅᑐᖅ. ᐊᑎᖁᑎᓐᓃᒻᒥᔪᖅᑕᐅᖅ ᑲᖏᖅᓯᓂᐅᑉ 
ᓂᒋᐊᓄᑦ ᒥᔅᑐ ᓴᕕᑲᑖᖅ. ᐊᕐᕕᐊᑦ ᓂᒋᐊᓄᑦ, 
ᒪᒥᐊᓇᖅ. 
 
>>ᐃᒡᓚᖅᑐᑦ 
 
ᓴᕕᑲᑖᖅ: ᖁᕕᐊᕼᐅᖃᑎᒋᕙᒋᑦ 
ᐅᖃᖅᑎᐅᓂᐊᓕᖅᖢᑎᑦ ᐊᒻᒪ ᖁᕕᐊᕼᐅᖃᑎᒋᕙᒋᑦ 
ᕼᐃᕗᓕᖅᑎᐅᓂᐊᓕᕋᕕᑦ ᐊᒻᒪ ᑖᒃᑯᐊ 
ᒐᕙᒪᐅᓂᐊᖅᑐᑦ ᐃᑲᔪᖅᑐᑦᓯᐊᕐᓂᐊᖅᑕᒃᑲ. 
ᖁᕕᐊᕼᐅᒃᐳᖓ ᑕᕝᕙᖓ ᐱᓕᕆᐊᒃᕼᐊᕗᑦ 
ᐊᖏᔫᒻᒪᑕ, ᐅᖁᒪᐃᑦᑑᒻᒪᑕ ᐱᓕᕆᖃᑎᒌᓗᒃᑖᕐᓗᑕ 
ᑕᒪᑉᑕᓗᒃᑖᖅ ᕼᐃᕗᒧᑦ ᐊᐅᓪᓛᕐᓂᐊᕋᑉᑕ. 
 
(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑎᖁᑎᒃᑲ 
ᖁᔭᓐᓇᒦᕈᒪᓪᓗᒋᑦ ᐱᕕᖃ..., ᔮᓐᑯᑦ, ᑐᐊᑲᔅᑯᑦ, 
ᔭᐃᒃᑯᑦ, ᐃᑲᔪᓪᓚᕆᖃᑦᑕᓚᐅᕐᒪᑕ ᐅᕙᒻᓂᒃ ᐅᑭᐅᑦ 
ᓯᑕᒪᓂᒃ ᐊᓂᒍᖅᑐᓂᒃ, ᖁᔭᓐᓇᒦᖅᐸᔅᓯ 
ᐃᓗᖏᖅᑐᓚᐅᕐᓂᔅᓯᓐᓄᑦ, ᐃᑲᔪᓚᐅᕐᓂᓯᓐᓄᑦ. 
 
ᒥᓂᔅᑐᒧᑦ ᐆᒃᑐᖅᑐᖓ, ᒥᓂᔅᑐᕼᐃᒪᒻᒫᖅᖢᖓ 
ᓂᕈᐊᖅᑕᐅᒐᒪ 2013-ᒥ ᐅᑭᐅ ᒪᕐᕉᒃ 
ᒪᓕᒐᓕᐅᖅᑎᐅᑐᐃᓐᓇᓚᐅᖅᖢᖓ, 
ᐃᓕᓐᓂᐊᖅᖢᖓ, ᐃᓕᑦᓯᕙᓪᓕᐊᕋᐅᔭᖅᖢᖓ ᑖᓐᓇ 
ᐃᒡᓗᕐᔪᐊᖅ ᐱᖅᑯᓯᖃᕐᒪᖔᑦ, ᖃᖓ 
ᐊᐅᓪᓛᓱ’ᒪᖔᑦ. ᑖᒃᑯᐊ ᒪᓕᒐᓕᐅᖅᑏᑦ 
ᐱᓕᕆᐊᒃᓴᖏᑦ ᐊᒻᒪ ᑖᒃᑯᐊ ᒥᓂᔅᑐ ᐱᓕᕆᐊᒃᓴᖏᑦ 
ᑖᒃᑯᐊ ᖃᐅᔨᒪᑦᑎᐊᖅᖢᒋᑦ, ᐅᑭᐅᒃ ᒪᕐᕉᒃ ᐱᐊᓂ’ᒪᑦ 
ᒥᓂᔅᑐᓐᖑᖅᖢᖓ ᐅᑭᐅ 6 ᒥᓂᔅᑑᓕᖅᖢᖓ 
ᑕᕝᕗᖓ ᑎᑭᓪᓗᒍ ᐊᒻᒪ ᒥᓂᔅᑐᒧᑦ 
ᐆᒃᑐᒃᑲᓐᓂᖅᐳᖓ.ᖃᐅᔨᒪᔪᖓ ᑖᑉᑯᐊ ᒥᓂᔅᑑᑉ 
ᐱᓕᕆᐊᖏᑦ ᖃᐅᔨᒪᑦᓯᐊᖅᑕᒃᑲ. 
ᐃᓕᓐᓂᐊᕆᐊᖃᕋᔭᓐᖏᑦᑐᖓ.  
 
ᓴᐱᓱᐃᑦᑑᔪᖓ. ᐅᑉᓗᑕᒫᖅ ᑕᕝᕙᓂ 
ᐱᓕᕆᔭᖅᑐᕐᓂᐊᖅᖢᖓ. ᑭᑐᓗᒃᑖᑦ 
ᐊᔾᔨᒌᒃᑎᑦᑕᖅᖢᒋᑦ ᑖᒃᑯᐊ ᒥᓂᔅᑑᓯᒪᔪᖓ, ᑖᒃᑯᐊ 
ᑕᐃᓂᐊᖅᐸᒃᑲ: CGS, (ᑐᓵᔨᑎᒍᑦ) ᓄᓇᓕᒃᑯᓐᓂᑦ 

ᒐᕙᒪᓕᕆᔨᒃᑯᓐᓂᑦ, ᐊᕙᑎᓕᕆᔨᒃᑯᓐᓂᓪᓗ, 
ᐃᓄᓕᕆᔨᒃᑯᓐᓂᓪᓗ, ᐱᕙᓪᓕᐊᔪᓕᕆᔨᒃᑯᓐᓂᓪᓗ 
ᐃᖏᕐᕋᔪᓕᕆᔨᒃᑯᓐᓂᑦ, ᐃᒡᓗᓕᕆᓂᕐᒧᓪᓗ 
ᒥᓂᔅᑕᐅᑲᐃᓐᓇᓚᐅᖅᓯᒪᓪᓗᖓ. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᓂᐊᖅᑐᖓ ᑖᒻᓇ 
ᒥᓂᔅᑐ ᐱᓕᕆᐊᒃᓴᖏᓐᓂᒃ, ᐅᖃᖃᑦᑖᓚᓐᖏᑦᑐᖓ 
ᐃᑲᕐᕋᑦ 7 ᑕᒡᕙᓂ ᐊᐱᖅᓱᖅᑕᐅᓚᐅᕋᒪ 
ᖃᐅᔨᒪᓗᒃᑖᕌᓗᓕᖅᖢᑎᒃ ᓱᓇᓗᒃᑖ’ᓈᕋᓂᒃ, 
ᓱᓇᓗᒃᑖᑦ ᖃᐅᔨᒪᓕᖅᐸᑉᓯ ᐅᕙᒻᓂᒃ. ᒥᓂᔅᑐᒥᒃ 
ᐆᒃᑐᕋᒪ ᓂᕈᐊᖅᑕᐅᓐᓂᕈᒪ ᐊᒃᓱᕈᕐᓗᖓ, 
ᒥᓂᔅᑑᓂᐊᖅᑐᖓ. 
 
(ᑐᓵᔨᑎᒍᑦ) ᐅᑭᐅᑦ ᓯᑕᒪᓂᒃ 
ᐱᓕᕆᐊᒃᓴᖃᒻᒪᕆᓚᐅᕋᑦᑕ ᐱᔭᒃᓴᕗᓪᓗ 
ᐊᒥᓱᒻᒪᕆᐅᓚᐅᖅᓱᑎᒃ. ᐃᓚᐃᓐᓇᑯᓗᖏᑦ 
ᓯᕗᒧᒍᓐᓇᓚᐅᕋᑉᑎᒍᑦ ᐱᓕᕆᖃᑎᒌᖕᓂᒃᑯᑦ, 
ᐱᓕᕆᖃᑎᒋᔪᒪᒑᖓᑕ, 
ᐱᓕᕆᖃᑎᒋᔭᐅᔪᒪᓲᖑᓪᓗᖓ ᐊᒻᒪᓗ 
ᒪᓕᒐᓕᐅᖅᑎᐅᓂᕐᒧᑦ, ᓯᕗᓕᖅᑎᐅᓂᕐᒧᑦ 
ᐃᓚᐅᔪᒪᑦᑎᐊᖅᖢᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓴᕕᑲᑖᖅ. ᑭᖑᓪᓕᖅᐹᖅ ᖃᒪᓂᑐᐊᕐᒧᑦ ᒥᔅᑕ 
ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐃᒃᓯᕙᐅᑕᓖᒃ ᖁᕕᐊᕼᐅᖃᑎᒋᕙᒋᑦ 
ᐊᒻᒪ ᐲᔭᐃ ᖁᕕᐊᓱᖃᑎᒋᕙᒋᑦ ᓯᕗᓕᖅᑎᐅᓕᕋᕕᑦ.  
 
ᐊᒻᒪᓗ ᖃᒪᓂ’ᑐᐊᕐᒥᐅᖃᑏᒃᑲ ᒪ’ᓇ. ᐃᓱᒪᒋᕙᑉᓯ 
ᒪ’ᓈᖃᑉᓯ ᒪᓕᒐᓕᐅᖅᑎᐅᓂᕐᒧᑦ 
ᓂᕈᐊᖅᖠᓚᐅᕋᑉᓯᐊᐃᑦ ᐅᕙᒻᓂᒃ. ᓯᑕᒪᓄᑦ 
ᐊᕐᕌᒍᓄᑦ ᒪᓕᒐᓕᐅᖅᑎᐅᓂᖃᕋᒪ, 
ᐱᓕᕆᓯᒪᐃᓐᓇᕐᓂᐊᕋᒪ ᖃᐅᔨᒪᓂᐊᖅᐳᓯ ᐊᒻᒪᓗ 
ᔪᐃᓕ ᖃᐃᕐᓂᖅ ᒪ’ᓈᖅᐸᒋᑦ ᒥᓂᔅᑕᐅᓂᕐᒧᑦ 
ᐱᖃᑕᐅᒐᒪ ᒪ’ᓈᖅᐸᒋᑦ. 
 
ᐊᒥᓱᑦ ᐅᕙᒻᓂᒃ ᑕᒫᓂ ᒪᓕᒐᓕᐅᖅᑎᐅᔪᑦ 
ᖃᐅᔨᒫᓂᖅᑰᕐᒪᑕ ᑭᓇᐅᖕᒪᖔᕐᒫ, ᓱᓇᓂᒃ 
ᐱᓕᕆᐊᖃᓚᐅᖅᓯᒪᖕᒪᖔᕐᒪ. ᓯᕗᓪᓕᖅᐹᒥᒃ 
ᖃᒪᓂᑐᐊᕐᒥᑦ ᕼᐋᒻᒪᓚᓂᒃ ᑲᒪᔨᐅᑦᑕᖅᓯᒪᔪᖓ. 
ᐱᖓᓱᐃᖅᖢᖓ ᓂᕈᐊᖅᑕᐅᓚᐅᖅᓯᒪᔪᖓ. 
ᐊᑕᐅᓰᖅᖢᖓ ᒪᐃᔭᒧᑦ ᑐᒡᓕᐅᓚᐅᖅᖢᖓ, 
ᐃᒡᓗᓕᕆᔨᓂᒡᓗ ᑲᒪᔨᐅᖃᑕᐅᓚᐅᖅᑐᖓ 
ᐱᖓᓱᐃᖅᖢᖓᐅᒐᓗᐊᖅ ᑭᓯᐊᓂ ᑭᖑᓪᓕᐹᖅ 
ᓄᖅᑲᖓᒋᐊᖃᓚᐅᖅᑐᖓ ᐱᐊᓂᓐᖏᑎᓪᓗᖓ ᓱᓕ 
ᒪᓕᒐᓕᐅᖅᑎᓐᖑᓕᓚᐅᕋᒪ ᐊᓪᓛᓂᑦ. 

(ᑐᓵᔨᑎᒍᑦ) ᐃᒃᓯᕚᖃᑕᐅᓯᒪᔪᖓ ᐊᒡᓃᖒ 
ᐄᒍᑯᓐᓄᑦ, ᓄᓇᓕᕆᔨᓂᒃ ᒪᑐᐃᖅᓯᑎᓪᓗᒋᑦ 
ᑕᐃᓐᓇ ᖃᒪᓂ’ᑐᐊᕐᒥ ᐱᔭᒃᓴᖃᖅᑐᖓ ᑕᒪᓐᓇ 
ᐃᓅᓯᕐᒧᑦ ᑮᓇᐅᔭᓕᐅᕐᓂᕐᒧᓪᓗ ᐊᒃᑐᖅᓯᓂᐅᑉ 
ᐅᔭᕋᓐᓂᐊᕐᓂᕐᒥᒃ ᐊᐅᓚᔪᖃᑎᓪᓗᒍ. ᑲᑎᒪᔨᕋᓛᓂᒃ 
AREVA Resources-ᑯᓐᓄᑦ ᕿᓂᖅᑎᓪᓗᒋᑦ 
ᓄᖑᓱᐃᑦᑐᒥᒃ. ᐱᓕᕆᖃᑕᐅᓯᒪᔪᖓ 
ᖃᒪᓂᑐᐊᒥᐅᓂᒃ ᖃᓄᖅᑑᖃᑎᖃᖅᑎᓪᓗᒋᑦ 
ᑳᒻᐸᓃᓪᓗ.  
 
ᐃᒃᓯᕚᖅᑎᓪᓗᖓ ᐃᓄᐃᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐸᕐᓇᐅᑎᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᓄᑦ 
ᐊᕐᕌᒍᓂᒃ 20-ᓂᒃ. ᑕᐃᑲᓂ ᑖᓐᓇ 
ᐃᓕᓐᓂᐊᕈᑎᒋᑦᑎᐊᓚᐅᖅᑐᖅ ᑕᐃᑲᓂ 
ᐊᓯᔾᔨᖅᑐᐃᓚᐅᕋᑦᑕ ᐃᑲᔫᑎᒋᓪᓗᒋᑦ ᐃᓄᐃᑦ 
ᐃᖅᑲᓇᐃᔭᓕᒃᑲᓐᓂᖁᓪᓗᒋᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᒃ. ᑖᓐᓇ ᐅᐱᒋᑦᑎᐊᖅᐸᕋ.  
 
ᐊᑭᓕᖅᓱᖅᑕᐅᓇᖓ ᑕᐃᒃᑯᓇᓐᖓᑦ ᕼᐋᑭᖅᑎᐅᔪᓂᒃ 
ᖃᒪᓂᑦᑐᐊᕐᒥ, ᖃᒪᓂᑦᑐᐊᕐᒥᓪᓗ 
ᑐᐊᕕᕐᓇᖅᑐᓕᕆᔨᒃᑯᓐᓄᑦ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐃᖅᑲᓇᐃᔭᕐᕕᒋᓪᓗᒋᑦ ᐊᕐᕌᒍᓂᒃ 
ᑕᓪᓕᒪᐅᓚᐅᖅᑐᓂᒃ. ᓄᓇᕗᒻᒥ ᓄᓇᓕᓕᒫᑲᓴᐃᑦ 
ᐱᖓᓱᑦ ᐅᐸᒃᓯᒪᓐᖏᑕᑐᐊᒃᑲ. ᑕᐃᒃᑯᐊ 
ᐅᐸᒐᓱᒻᒪᕆᓚᐅᖅᑕᕋᓗᐊᕋ ᑭᓯᐊᓂ 
ᑲᔪᓯᔪᓐᓇᓚᐅᓐᖏᒻᒪ ᓯᓚᒧᑦ, ᐊᒻᒪᓗ ᐊᓯᖏᓐᓂᓪᓗ 
ᑎᑎᕋᕐᕕᑦᑎᓐᓄᑦ ᐱᔭᕆᐊᖃᖅᑕᑦᑎᓐᓄᑦ 
ᓇᕈᕙᒃᑐᖓ.  
 
ᐊᒥᓱᒻᒪᕆᖕᓂᒃ ᑕᑯᓯᒪᒐᒪ. ᑕᕝᕙᓂᓗ 
ᐊᑐᖅᓯᒪᓪᓗᒋᑦ ᑕᕝᕙᓂ ᐃᒡᓗᕐᔪᐊᒥ ᐃᑲᔫᑎᒋᓪᓗᒋᑦ 
ᐊᔭᐅᕈᑎᒋᓪᓗᒋᑦ ᐱᔭᕆᐊᖃᖅᑕᕗᑦ. 
 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᖅ 
ᐊᒃᓱᕉᑎᒋᔪᒪᕙᕋ ᒥᓂᔅᑕᖑᕋᔭᕐᓂᕈᒪ ᐃᓄᑐᖃᐃᑦ 
ᒥᐊᓂᖅᓯᔭᖏᓐᓄᑦ ᒥᔅᓵᓄᑦ. ᖃᓄᖅ 
ᒥᐊᓂᕆᔭᐅᒃᑲᓐᓂᕋᔭᕐᒪᖔᑕ 

ᐃᓱᒪᓕᐅᖅᐸᓪᓕᐊᒃᑲᓐᓂᕆᐊᖃᓕᖅᑐᒍᑦ. 
ᑐᐊᕕᕐᓇᖅᓯᔪᖅ ᐊᒃᓱᕈᕐᓗᑕ ᑭᓯᐊᓂ 
ᐱᐊᓂᒃᑑᓪᓗᐊᕐᓂᐊᖅᑕᕗᑦ ᑖᒃᑯᐊ. ᖃᓄᖅᑑᕐᓂᖅ 
ᐊᑐᕐᓗᒍ, ᐃᓄᐃᑦ ᖃᐅᔨᒪᔭᑐᖃᖏᑦ ᖃᓄᖅᑑᕐᓂᖅ 
ᐃᓱᒪᓕᐅᒃᑲᓐᓂᕆᐊᖃᖅᑐᒍᑦ ᓄᓇᓖᑦ ᐊᒥᓲᖕᒪᑕ 
ᓄᓇᓄᑦ ᐃᓗᐊᓂ ᐊᒥᓱᑦ ᐃᓄᑐᖃᐃᑦ ᑕᐃᒪᐅᔪᑦ 
ᐊᐅᓪᓚᕈᐊᓐᖏᒻᒪᑕ ᐊᐃᓯᒪᓪᓗᑎᒃ 
ᐊᖏᕐᕋᖅᓯᒪᒍᐊᖅᑐᑦ. ᐃᓱᒪᓕᐅᕆᐊᖃᖅᑐᒍᑦ 
ᓱᓇᓂᒃ ᓇᑉᐸᐃᒋᐊᖃᕋᔭᕐᒪᖔᑦᑕ ᐃᓄᑐᖃᐃᑦ 
ᐃᑲᔪᕐᓂᐊᕋᑦᑎᒍ. ᐆᒃᑑᑎᒋᓗᒍ ᐃᒡᓗᕐᔪᐊᕐᒥ 
ᓇᑉᐸᐃᒐᔭᕋᑉᑕ ᑕᓪᓕᒪᓂᒃ ᐃᓪᓕᖃᕐᓗᒍ 
ᓈᒻᒪᒐᔭᖅᑐ ᐃᓚᖏᓐᓄᑦ. ᐃᓚᖏᓪᓕ ᖁᓕᓂᒃ 
ᐃᓪᓕᖃᕋᔭᕐᒪᑕ. ᑕᒪᒃᑯᐊ ᖃᐅᔨᓴᕆᐊᖃᓕᒃᑲᕗᑦ 
ᐱᓕᕆᐊᕆᒋᐊᖃᓕᒃᑲᕗᑦ ᐃᓄᑐᖃᐃᑦ 
ᓇᓪᓕᒋᒐᑉᑎᒍ ᓇᓗᓇᓐᖏᑦᑐᖅ ᐃᑲᔪᓕᕐᓚᕗᑦ.  
 
ᑐᒡᓕᐊ ᐱᓕᕆᐊᕆᔪᒪᕙᕋ ᒥᓂᔅᑕᐅᓇᔭᕐᓂᕈᒪ 
ᒥᓂᔅᑕᐅᖃᑎᒋᔭᒃᑲ ᐱᓕᕆᖃᑎᒋᓗᒋᑦ 
ᓯᓚᑦᑐᓴᕐᕕᒃᐳᑦ ᓄᓇᓖᑦ 
ᓯᓚᑦᑐᓴᕐᕕᖃᐅᓗᒃᑖᕐᒪᑕᐅᖅᑰᖅ ᖃᓄᖅ 
ᐃᓕᓐᓂᐊᑲᓐᓂᖅᑑᓪᓗᐊᕋᔭᕐᒪᖔᑕ ᑕᐃᒃᑯᐊ 
ᐃᓕᓐᓂᐊᕈᐊᖅᑐᑦ. ᐆᒃᑑᑎᒋᓗᒍ ᐅᔭᕋᓐᓂᐊᖅᑎᓂᒃ 
ᐱᓕᕆᐊᓱᐊᖅᑑᓪᓗᐊᕋᓗᐊᕐᒪᑕ ᐊᒥᓱᑦ ᑭᓯᐊᓂ 
ᐃᓕᓐᓂᐊᒑᓂᒃᓯᒪᓐᖏᒻᒪᑕ. ᐅᑉᓗᒃᑯᑦ ᐃᓚᖏᑦ 
ᐃᓕᓐᓂᐊᕐᓂᖅ ᐊᔪᕐᒪᑕ. ᓲᑭᐊᖅ ᑕᐃᒪ 
ᐅᓐᓄᒃᑯᓪᓗᓐᓃᑦ ᖃᐃᑐᓐᓇᐅᔭᕌᖓᓪᓘ 
ᐃᓕᓐᓂᐊᐸᓐᖏᑉᐸᑦ ᓯᓚᑦᑐᓴᕐᕕᒻᒥ ᐅᓐᓄᒃᑯᑦ 
ᐱᓇᓱᐊᕈᓯᐅᑉ ᓄᓐᖑᐊᓂᓪᓘᓐᓃᑦ. ᐊᓯᖏᓐᓂᒃ 
ᐊᑐᕈᓐᓇᖅᑯᒍᑦ. ᖃᓄᖅᑑᕈᒪᔭᕋ.  
 
ᐊᒻᒪᑦᑕᐅᖅ ᑕᑯᓯᒪᔪᖓ ᓄᓇᓖᑦ ᐊᒥᓱᓂᒃ 
ᐃᒡᓗᑐᖃᐃᑦ ᐃᒡᓗᑐᖃᐅᓪᓗᐊᓕᖅᑐᑦ 1968-ᒥ 
ᐃᓚᖏᑦ ᓴᓇᔭᐅᓂᑯᑦ ᒥᑭᓗᐊᓕᖅᑐᑦ. 
ᐱᓕᕆᐊᕆᒋᐊᖃᓕᒃᑲᕗᑦ ᖃᓄᖅ ᖃᑯᒍ 
ᐲᕐᓂᐊᕐᒪᖔᑦᑎᒍ ᓱᓇᒥᓪᓗ ᐃᓇᖏᓐᓇᕐᒪᖔᑦ. 
ᐱᓕᕆᐊᖃᓕᒃᑲᕗᑦ. ᐄ, ᓇᓗᓇᓐᖏᑦᑐᖅ 3,000 
ᐅᖓᑖᓂ ᐃᒡᓗᑦ ᓇᑉᐸᐃᒋᐊᖃᖅᑐᒍᑦ ᑭᓯᐊᓂ 
ᑖᒃᑯᐊᑦᑕᐅᖅ ᐃᒡᓗᑐᖃᐅᓂᖅᓴᑦ 
ᐲᖅᑕᐅᒋᐊᖃᒻᒪᐅᒍᒫᓕᖅᑐᑦ. ᑕᐃᒪ 5,000-ᓂᒃ 
ᐃᒡᓗᕐᔪᐊᓂᒃ ᓇᑉᐸᐃᒋᐊᖃᕐᓂᐊᓕᖅᑐᒍᑦ 6,000 
ᒪᒥᐊ ᖃᑉᓯᐅᒻᒪᖔᑕ ᖃᐅᔨᒫᓂᓐᖏᑦᑐᖓ ᒫᓐᓇ.  
 
ᐊᒥᓱᑦ ᐅᔭᕋᓐᓂᐊᖅᑏᑦ ᐱᓕᕆᔫᒐᓗᐃᑦ 
ᑮᓇᐅᔭᓕᐅᑦᓯᐊᖅᑐᑦ ᑭᓯᐊᓂ ᓇᒻᒥᓂᖅ ᐃᒡᓗᑖᕐᓂᖅ 
ᐊᔪᖅᑐᑦ ᑖᓐᓇ 

ᖃᓄᑭᐊᖅ ᐊᓯᐊᓐᖑᑲᓐᓂᕆᐊᖃᖅᑐᖅ ᖁᓕᓂᒃ 
ᐊᕐᕌᒍᓂᒃ ᐅᔭᕋᓐᓂᐊᖅᑎᑦ ᐊᐅᓪᓛᓕᕋᓗᐊᕐᒪᑕ 
ᖃᒪᓂᑦᑐᐊᕐᒥ ᑭᓯᐊᓂ ᐊᒥᓲᓐᖏᑐᓐᓈᑦ ᓇᒻᒥᓂᖅ 
ᐃᒡᓗᖃᓕᖅᑐᑦ. ᑕᒪᓐᓇ ᖃᐅᔨᓴᕆᐊᖃᖅᑕᕗᑦ 
ᐱᓕᕆᐊᕆᒋᐊᖃᖅᑕᕗᑦ ᓇᒻᒥᓂᖅ 
ᐃᒡᓗᑖᖅᑑᓪᓗᐊᕋᓗᐊᕐᒪᑕ.  
 
ᐊᒻᒪ ᑭᖑᓪᓕᖅᐹᖅ, (ᑐᓵᔨᑎᒎᓕᖅᑐᖅ) 
ᐅᖃᐅᓯᕆᔪᒪᔭᕋ ᑭᖑᓪᓕᖅᐹᖅ ᒥᓂᔅᑕᒧᑦ 
ᐃᓱᒪᒃᓴᖅᓯᐅᕈᑕᐅᓗᓂ ᓴᓇᐅᒐᖅᑎᑦ ᐊᒥᓲᒻᒪᑕ 
ᓄᓇᕗᓕᒫᒥ ᐊᒻᒪᓗ ᓴᓇᐅᒐᕐᒥᓂᒃ ᑕᒃᑭᒃᑯᓇᓐᖓᑦ 
ᑕᑯᑎᑦᑎᕕᖃᓗᐊᓐᖏᒻᒪᑕ ᖃᕆᓴᐅᔭᒃᑯᑦ 
ᓂᐅᕐᕈᑎᒋᔭᐅᓗᑎᒃ ᑭᓯᐊᓂ ᐊᑭᑐᔪᒻᒪᕆᐅᒻᒪᑦ 
ᑕᖅᑲᐅᓐᖓᕋᓱᓪᓗᒍ. ᓄᓇᕗᑦ ᒐᕙᒪᒃᑯᖅᑲᐃ 
ᐋᔩᖃᑎᖃᖅᐸᑕ ᖃᖓᑦᑕᐅᑎᓂᒃ ᐱᐅᓂᖅᓴᓂᒃ 
ᐊᓯᖏᑦ ᑕᐃᒪ ᓇᓖᕌᕋᒃᓴᐅᒻᒪᑕ.  
 
ᖁᔭᓐᓇᒦᒃ ᐃᓱᒪᔅᓴᖅᓯᐅᕈᑕᐅᒐᒪ ᒥᓂᔅᑕᒧᑦ. 
ᐊᖏᖃᑎᒋᔭᐃᓐᓇᕆᕙᔅᓯ 
ᐱᓕᕆᖃᑎᒌᑦᑐᐃᓐᓇᐅᓕᕈᑦᑕ ᐊᕐᕌᒍᓂᒃ ᑎᓴᒪᓂᒃ 
ᐱᐅᓯᕚᓪᓕᑎᑦᑎᒍᒪᔪᐃᓐᓇᐅᒐᑦᑕ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ.  
 

ᓂᕈᐊᕐᓂᖅ ᒥᓂᔅᑕᒃᓴᓂᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᒪᐃᓚᒃ. ᖁᔭᓐᓇᒦᒃ. ᑕᕝᕙ ᑖᒃᑯᐊ ᓂᕈᐊᒐᒃᓴᐃᑦ. 
ᑕᐃᒪ ᓂᕈᐊᕐᓂᕐᒨᕐᓂᐊᓕᕋᑦᑕ. ᐃᖅᑲᐅᒪᓗᓯ 8-ᓂᒃ 
ᓂᕈᐊᕐᓂᐊᖅᑐᒍᑦ ᑕᕝᕙᓐᖓᑦ 16-ᖑᔪᓂᒃ.  
 
ᑖᒃᑯᓄᖓ ᓂᕈᐊᕐᕕᒻᒨᖁᕙᒃᑲ ᒪᓕᒐᓕᐅᖅᑏᑦ 
ᑭᖑᓕᕇᑦᑕᑦᑎᐊᕐᓗᓯ.  
 
ᒪᓕᒐᓕᐅᖅᑏᑦ, ᑕᐃᒪ ᒪᒥᐊᓇᖅ. ᑖᒃᑯᐊ 
ᓂᕈᐊᖅᑕᐅᔪᑦ ᑕᐃᒃᑯᓄᖓ ᑮᒃᓯᒪᔪᒨᕈᔾᔭᐅᓗᑎᒃ 
ᒪᓕᒐᓕᐅᕐᕕᒻᒥ ᓈᓴᖅᑕᐅᔭᖅᑐᕐᓕ. ᑕᐃᒪ ᓇᐃᑦᑐᒥᒃ 
ᓄᖅᑲᖓᑲᐃᓐᓇᖅᑎᓪᓗᑕ ᑖᒃᑯᐊ ᓈᓴᖅᑕᐅᓂᖏᓐᓂ 
ᓂᕈᐊᕈᑕᐅᔪᑦ 176-ᒧᐊᖓᔪᒧᑦ 
ᓈᓴᖅᑕᐅᔭᕆᐊᖃᕐᒪᑕ. 
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 19:42ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 20:35ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 
ᐅᑎᖅᑐᐊᓐᓅᒐᔅᓯ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᑯᐊ 
ᓂᕈᐊᖅᑕᐅᓯᒪᓕᖅᑐᑦ: ᑕᐃᕕᑎ ᐊᕿᐊᕈᖅ, ᐹᒥᓚ 
ᒍᕌᔅ, ᑕᐃᕕᑎ ᔪᐊᓇᓯ, ᓗᐊᓐ ᑯᓱᒐᖅ, ᐋᑕᒻ 
ᓚᐃᑦᓯᑑᓐ, ᔮᓐ ᒪᐃᓐ, ᒫᒡᒍᓚ ᓇᑲᓱᒃ. ᐊᒻᒪᓗ ᐅᑯᐊ 
ᓂᕈᐊᖅᑕᐅᑲᓐᓂᕆᐊᖃᕐᓂᐊᖅᑐᑦ ᐊᑕᐅᓯᕐᒥᒃ 
ᐱᓇᔪᒃᑐᑦ: ᐹᐱ ᐊᓇᕕᓗᒃ, ᔮᓇᑦ ᐳᕉᔅᑐ, ᔪᐊᔾ 
ᕼᐃᒃᔅ, ᔪᐃᓕ ᖃᐃᕐᓂᖅ, ᓵᓚᒪᓐ ᒪᓕᑭ, ᔪᐊᓇ 
ᖁᐊᓴ, ᐊᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᒻᒪᓗ 
ᑯᒐᐃᔅ ᓯᒪᐃᓚᒃ. ᑕᐃᒃᑯᐊ ᐊᑎᕐᒥᓂᒃ 
ᐲᖅᓯᔪᖃᕈᒪᕚ ᑕᐃᒃᑯᐊ ᐊᒥᐊᒃᑯᐃᑦ?  
 
ᑖᒃᑯᐊ ᓂᕈᐊᒐᒃᓴᐃᑦ ᐋᖅᑭᔅᓱᕆᐊᖃᕋᑦᑎᒃᑯᑦ 
ᓂᕈᐊᒃᑲᓂᕐᓂᐊᖅᑐᒍᑦ. ᐃᒻᒪᖃ 
ᐅᑕᖅᑭᒐᓛᑲᐃᓐᓇᕈᔅᓯ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 20:37ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 20:45ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᔅᓯ. 
ᑕᑉᐸᐅᖓ ᓂᕈᐊᖅᑐᕕᒻᒨᕐᓂᐊᖅᐳᓯ 
ᐋᖅᑭᓯᒪᑦᑎᐊᕐᓗᓯ.  
 
ᑖᒃᑯᐊ ᓂᕈᐊᕈᑏᑦ ᐊᓯᐊᓅᖅᑕᐅᓂᐊᖅᑐᑦ 
ᓈᓴᖅᑕᐅᑲᓐᓂᕐᓂᐊᕐᒪᑕ ᓄᖅᑲᖔᑲᐃᓐᓇᓂᐊᖅᐳᒍᑦ. 
ᖁᔭᓐᓇᒦᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 20:48ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 21:21ᒥ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): Hᐊᓘ ᐃᓄᐃᑦ. 
ᑐᓐᖓᓱᒋᔅᓯ ᐅᑎᕋᔅᓯ. ᐱᖓᔪᐊᓐᓂᒃ 
ᓂᕈᐊᕐᓂᖅᑕᖃᒃᑲᓐᓂᕆᐊᖃᖅᑐᖅ ᐅᑯᐊᖑᕗᑦ: ᐹᐱ 
ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, ᔪᐊᔾ 



ᐱᖓᑦᓯᖅ, ᓄᕕᐱᕆ 17, 2021 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᕼᐃᒃᔅ, ᓵᓚᒪᓐ ᒪᓕᑭ, ᔪᐊᓇ ᖁᐊᓴ, ᐊᓕᒃᓵᓐᑐ 
ᓴᒻᒧᖅᑐᖅ, ᔫ ᓴᕕᑲᑖᖅ. ᐊᑏ, 
ᓂᕈᐊᕆᐊᖅᑐᕈᓐᓇᖅᓯᔪᓯ.  
 
ᖁᔭᓐᓇᒦᒃ. ᐅᑯᐊ ᐊᓯᐊᓄᑦ ᓂᕈᐊᕈᑎᕕᓂᔅᓯ 
ᐊᓯᐊᓐᓅᖅᑕᐅᓂᐊᕐᒪᑕ ᓈᓴᖅᑕᐅᒋᐊᖅᑐᕐᓗᑎᒃ.  
 
ᓄᖅᑲᖓᑲᐃᓐᓇᖅᑐᒍᑦ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 21:24ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 21:35ᒥ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᐃᓄᐃᑦ 
ᐅᑎᖅᑐᑯᓘᒻᒥᒐᔅᓯ. ᑎᓴᒪᖓᓂᒃ 
ᓂᕈᐊᖅᑐᖃᕆᐊᖃᓐᖑᓱᑦᑐᖅ. ᐅᑯᐊ 
ᓂᕈᐊᕋᔅᓴᐅᓐᖑᓱᑦᑐᑦ ᔪᐊᓇ ᖁᐊᓴ, ᓵᓚᒪᓐ ᒪᓕᑭ, 
ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ.  
 
ᒪᓕᒐᓕᐅᖅᑎᓕᒫᑦ ᓂᕈᐊᕐᕕᒻᒨᖃᑦᑕᓕᕆᔅᓯ 
ᑎᑭᓕᕇᑦᑎᐊᕐᓗᓯ.  
 
ᖁᔭᓐᓇᒦᒃ. ᒫᓐᓇ ᑖᒃᑯᐊ ᓂᕈᐊᕈᑎᐅᕋᑖᖅᑐᑦ 
ᐊᑦᑕᓇᓐᖏᑦᑐᒨᕈᔾᔭᐅᓗᑎᒃ 
ᓈᓴᖅᑕᐅᔭᖅᑐᓂᐊᕐᖓᑕ.  
 
ᒪᓕᒐᓕᐅᖅᑏᑦ ᐳᓛᕐᕕᖓᓂ ᐱᕕᑐᓂᖓᓂ 
ᐳᓛᕐᕕᖓᓃᑲᐃᓐᓇᕈᓐᓇᖅᑐᓯ 
ᓄᖅᑲᖓᑲᐃᓐᓇᒐᓛᓐᓂᐊᕋᑦᑕ. ᖁᔭᓐᓇᒦᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 21:38ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 21:46ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐋᓗ ᐃᓄᐃᑦ. 
ᑐᓐᖓᓱᓕᕐᒥᒋᔅᓯ. ᑕᓪᓕᒪᖓᓂᒃ 
ᓂᕈᐊᕆᐊᖃᓐᖑᓱᒃᑲᔅᓯ ᐅᕝᕙᐅᑯᐊ 
ᓂᕈᐊᕋᔅᓴᐅᓂᐊᖅᑐᑦ: ᓵᓚᒪᓐ ᒪᓕᑭ, ᔪᐊᓇ ᖁᐊᓴ, 
ᔫ ᓴᕕᑲᑖᖅ.  
 
ᓄᖅᑲᖓᑲᐃᓐᓇᓂᐊᕐᒥᔪᒍᑦ ᓈᓴᖅᑕᐅᑎᓪᓗᒋᑦ.  
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 21:47ᒥ ᐊᒻᒪᓗ 
ᑲᔪᓯᒃᑲᓐᓂᖅᑐᓂ 21:58ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᓘ ᐃᓄᐃᑦ. 
ᒪᓕᒐᓕᐅᖅᑏᑦ ᓂᕈᐊᖅᑲᐅᒐᔅᓯᐅᒃ ᔪᐊᓇ ᖁᐊᓴ 
ᑖᓐᓇ ᓯᕗᓕᖅᑎ ᑲᑎᒪᔨᕋᓛᓃᖃᑕᐅᓂᐊᓕᖅᑐᖅ.  
 
>>ᐸᑦᑕᑐᖅᑐᑦ 
 
ᐱᖁᔨᕗᖔᕈᑎ ᑕᒪᑐᒧᖓ ᑐᕌᖓᔪᖅ ᑲᑎᒪᕕᔾᔪᐊᒥ 
ᐱᒋᐊᖅᑎᑕᐅᓛᖅᑐᖅ ᓯᕗᓪᓕᖅᐹᒥᒃ 
ᐃᔅᓯᕙᓂᖃᓕᖅᑲᑕ. 
 
ᒫᓐᓇ ᐱᒋᐊᖅᑎᑕᐅᖁᓕᖅᑕᕋ ᓱᕋᑦᑕᐅᖁᔭᐅᒻᒪᖔᑕ 
ᓂᕈᐊᕈᑎᐅᕋᑖᖅᑐᑦ. ᒥᔅᑕ ᓯᒪᐃᓚᒃ. ᖁᔭᓐᓇᒦᒃ. 
ᑖᒃᑯᐊ ᓱᕋᖅᑎᑦᑕᐅᓂᐊᖅᑯᐃᑦ ᓂᕈᐊᕈᑎᐅᕋᑖᖅᑐᑦ.  
 
ᐃᓱᓕᓚᐅᓐᖏᓂᑦᑎᓐᓂᒃ ᒪᕐᕉᓐᓂᒃ 
ᑐᓴᕋᔅᓴᖁᑎᖃᕋᒪ.  
 
ᐃᖅᑲᐃᑎᒋᐊᖅᑲᔅᓯ ᓯᕗᓪᓕᖅᐹᖓᓂᒃ 
ᐃᔅᓯᕙᓂᕆᓛᖅᑕᖓ ᐊᕐᕕᓂᓕᕆᔭᖓᑕ 
ᒪᓕᒐᓕᐅᕐᕕᐅᑉ ᓄᓇᕗᒻᒥ ᐱᒋᐊᓛᕐᖓᑦ 1:30-ᐸᑦ 
ᐅᓐᓄᓴᒃᑯᑦ ᐅᓪᓗᑐᐃᓐᓇᕐᒥ, ᓅᕖᕝᕙ 19, 2021-ᒥ 
ᐅᕙᓂ ᑲᑎᒪᕕᔾᔪᐊᒥ.  
 
ᑲᑎᒪᕐᔪᐊᖅᑐᐃᑦ ᑕᓚᕖᓴᒃᑯᑦ 
ᓴᖅᑭᔮᑦᑕᐅᑎᒋᓛᖅᑐᐃᑦ ᓄᓇᕗᓕᒫᒥ ᐊᒻᒪ 
ᓄᓇᕗᒻᒥᐅᓕᒫᑦᑎᐊᑦ ᑕᑯᕋᓐᓈᖁᕙᒃᑲ.  
 
ᐊᒻᒪᑦᑕᐅᖅ ᐃᖅᑲᐃᑎᑉᐸᒃᑲ ᒪᓕᒐᓕᐅᖅᑎᓕᒫᑦᑎᐊᑦ 
ᐆᒃᑐᕋᖅᑐᖃᓛᕐᖓᑦ ᐊᖏᖅᑎᑕᐅᓂᕆᓛᖅᑕᔅᓯᓐᓄᑦ 
ᐅᕙᓂ ᑲᑎᒪᕐᔪᐊᕕᒻᒥ 9-ᒨᖅᑲᑦ ᐅᓪᓛᒃᑯᑦ ᖃᐅᑉᐸᑦ.  
 
ᑖᓐᓇ ᐊᖏᖅᑎᑕᐅᓂᕆᔭᓯ ᐊᑐᖅᑕᐅᓛᖅᑐᖅ 10-
ᒨᖅᑲᑦ ᐅᓪᓛᒃᑯᑦ ᐅᓪᓗᑐᐃᓐᓇᕐᒥ ᓅᕖᕝᕙ 19.  
 
ᓄᓇᕗᒻᒥ ᓯᕗᓕᖅᑎᓂᒃ ᑲᑎᒪᐅᑎᖃᕐᓂᖅ 
ᐃᓱᓕᑉᐳᖅ.  
 
>>ᑲᑎᒪᓂᖅ ᓄᖅᑲᖅᑐᖅ 22:00ᒧᐊᖅᑎᓪᓗᒍ



 

 

 


